
Hyrje
Për të siguruar cilësinë e shërbimeve, organizatat e të drejtave të fëmijëve, Defence for children 
(Mbrojtje për fëmijët) - ECPAT nga Holanda dhe Terre des hommes Kosovë, kanë bashkuar 
forcat për të ndihmuar profesionistët e tanishëm dhe për të ndërtuar kapacitetet e tyre në 
fushën e mbrojtjes së fëmijëve, me mbështetjen financiare nga Ministria e Punëve të Jashtme 
të Holandës. Përveç kësaj, manuali synon jo vetëm profesionistët vendorë të Kosovës, por edhe 
të gjithë profesionistët që punojnë në fushën e mbrojtjes së fëmijëve duke u qasur në rrjetin e 
fëmijëve ku të gjitha modulet tona janë në dispozicion në anglisht, gjithashtu. Për këtë qëllim, 
Terre des hommes ka angazhuar ekspertë të shquar për hartimin e një manuali i cili përbëhet nga 
informatat teorike, shembujt praktikë, raste studimore dhe pyetje për diskutim/reflektim. Nëntë 
modulet në këtë manual janë zhvilluar nga ekspertët vendorë në bashkëpunim të ngushtë me 
ekspertët holandezë.

Moduli i parë “Korniza ligjore për mbrojtjen e fëmijëve” mund të shihet si një ombrellë e manualit 
pasi që ajo e përshkruan kornizën ligjore për mbrojtjen e fëmijëve në nivel ndërkombëtar dhe 
vendor (Konventa Ndërkombëtare mbi të Drejtat e Fëmijëve), politikat dhe praktikat e saj si dhe 
institucionet përkatëse për mbrojtjen e fëmijëve. Ky modul është i lidhur me modulin “Të drejtat 
e fëmijëve dhe promovimi i tyre si pjesë e të drejtave të njeriut dhe organizimit të sistemit të 
mirëqenies sociale”, i cili ofron informata relevante për të drejtat e njeriut me fokus të veçantë 
në të drejtat e fëmijëve. Moduli “Vlerësimi i nevojave dhe faktorët e rrezikut për fëmijë” mbulon 
aspekte të rëndësishme të procesit të vlerësimit deri në vendimmarrje. “Simptomat e abuzimit 
të fëmijëve”, “Intervenimi i hershëm dhe puna me familje” dhe “Fuqizimi i fëmijës – të punuarit 
direkt me fëmijët” janë module të rëndësishme që ofrojnë informata të thukëta për llojet e 
ndryshme të abuzimit, për punën me fëmijë që kanë pësuar nga abuzimi duke i fuqizuar ata 
dhe eksploruar dimensione të ndryshme të intervenimit të hershëm. Tri modulet e fundit janë 
“Menaxhimi i rasteve”, “Parimet e mbikëqyrjes” dhe “Roli i punëtorëve socialë” të cilat ofrojnë 
informacione për menaxhimin e rasteve të ndryshme me rrezik duke u përqendruar në përvojat 
e profesionistëve që punojnë drejtpërdrejtë në raste. Parimet e mbikëqyrjes dhe në fund rolet 
dhe përgjegjësitë e punëtorëve socialë janë përshkruar në mënyrë që punëtorët socialë dhe 
gjeneratat e ardhshme të këtij profesioni të jenë të vetëdijshme për përgjegjësitë e tyre dhe të 
jenë më të çmuar.

Për përgatitjen e moduleve të lartpërmendura, janë angazhuar ekspertët e mëposhtëm: Irida 
Agolli (Universiteti i Tiranës), Natyra Agani (Universiteti i Prishtinës), Izela Tahsimi (Universiteti 
i Tiranës), Blerta Perolli Shehu (Universiteti i Prishtinës), Juliana Ajdini (Universiteti i Tiranës) 
Mimoza Shahini (Universiteti i Prishtinës & Qendra për fëmijë dhe adoleshentë) dhe Shqipe 
Ukshini (Klinika e Psikiatrisë). Dëshirojmë t’i falënderojmë ato për punën e madhe që kanë bërë. 
Një falënderim i veçantë shkon për ekspertët holandezë: José Hermans, Ieta Polman dhe Myra 
ter Meulen. Ky proces u ndihmua nga znj. Albulena Shabani – Terre des hommes Kosovë dhe znj. 
Ytje Hokwerda – Defence for children (Mbrojtje për fëmijët) – ECPAT, Holandë.

Objektivat kryesore
•	 Prezantimi i kornizës ligjore kryesore, relevante për mbrojtjen e fëmijës;   
•	 Identifikimi i parimeve kyçe, definicioneve dhe procedurave relevante për mbrojtjen e 

fëmijës;  
•	 Identifikimi i institucioneve kyçe dhe proceseve, të angazhuara në mbrojtjen e fëmijës, 

duke u fokusuar në përgjegjësitë dhe mënyrat e zhvillimit të atyre përgjegjësive; 
•	 Eksplorimi i mënyrave praktike për përdorim të kornizës ligjore, institucionet dhe proceset 

në rastet e mbrojtjes së fëmijës; 
•	 Zhvillimi i njohurive bazike dhe praktika e kornizës ligjore relevante gjatë analizës së 

rasteve të mbrojtjes së fëmijës. 

Rezultatet e pritura
•	 Të jeni të vetëdijshëm dhe të kuptoni kornizën ligjore kryesore relevante për mbrojtjen e 

fëmijës; 
•	 Të kuptuarit e parimeve kyçe, definicioneve dhe procedurave relevante për mbrojtjen 

e fëmijës si dhe aftësia për identifikimin e institucioneve dhe proceseve kyçe, duke 
përfshirë përgjegjësitë dhe mënyrat e zhvillimit të tyre;  

•	 Të aftësuarit për të identifikuar çështjet thelbësore për mbrojtjen e fëmijës nga 
perspektiva ligjore ?lidhur me raste; 

•	 Të aftësuarit  për të aplikuar njohuritë e fituara në diskutime të rasteve specifike të 
studimit. 

Kohëzgjatja e modulit:
1 ditë

Çështjet kryesore të trajtuara në modul:
•	 Të drejtat e fëmijëve në punën sociale
•	 Konventa për të drejtat e fëmijëve 
•	 E drejta kushtetuese
•	 Hyrje në institucionet përkatëse që punojnë për mbrojtjen e fëmijëve
•	 Fëmijët dhe familja
•	 Masat për mbrojtjen e fëmijëve dhe format e kujdesit alternativ
•	 Drejtësia e të rinjve 
•	 Fëmijët që përballen me rrezik / cenueshmëri specifike
•	 Të drejtat e mirëqenies

Fjalët kyçe: 
•	 Të drejtat
•	 Instrumentet ndërkombëtare
•	 Legjislacioni shtetëror
•	 Barazia 
•	 Qasja me fëmijën në qendër 
•	 Të drejtat e njeriut
•	 Të drejtat e fëmijëve
•	 Protokolli i punës
•	 Tryeza e menaxhimit të rasteve
•	 Të drejtat e mirëqenies
•	 Cenueshmëria

Burimet kryesore:

Konventat Ndërkombëtare  
•	 Konventa për të Drejtat e Fëmijës, 20 nëntor 1989
•	 Protokolli opsional për Konventën mbi të Drejtat e Fëmijës, 19 dhjetor 2011
•	 Deklarata Universale e të Drejtave të Njeriut, 10 dhjetor 1948

Komentet e përgjithshme 
•	 Komisioni për të Drejtat e Fëmijës, Komenti i Përgjithshëm Nr. 13, e drejta e fëmijës për 

liri nga të gjitha format e dhunës, 18 prill 2011
•	 Komisioni për të Drejtat e Fëmijës, Komenti i Përgjithshëm Nr. 8, e drejta e fëmijës për 

mbrojtje nga dënimi trupor dhe format e tjera të ashpra dhe degraduese të dënimit, 2 
mars 2006

•	 Komisioni për të Drejtat e Fëmijës, Komenti i Përgjithshëm Nr. 14 (2014) për të drejtën e 
fëmijës që interesat e tij ose saj të merren në konsideratë primare, 29 maj 2013

Masat Ligjore Kombëtare  
•	 Kushtetuta e Republikës së Kosovës

Ligjet 
•	 Kodi penal 
•	 Kodi i procedurës penale
•	 Ligji për Familje në Kosovë
•	 Kodi për Drejtësinë e të Miturve në Kosovë 
•	 Ligji për Statusin Civil  
•	 Ligji i Punës
•	 Ligji i Inspektoratit të Punës 
•	 Ligji mbi Mbështetjen Materiale për Familjet e fëmijëve me Aftësi të Kufizuara permanente 
•	 Ligji për Skemën për Asistencë Sociale 
•	 Ligji për Plotësim-Ndryshimin e Ligjit nr.2003/15 mbi Skemën e Asistencës Sociale në 

Kosovë
•	 Ligji për Shërbimet Sociale dhe Familjare  
•	 Ligji për Plotësim-Ndryshimin e Ligjit nr. 02/L-17 mbi Shërbimet Sociale dhe Familjare 
•	 Ligji për Avokatin e Popullit   
•	 Ligji për Policinë 
•	 Ligji për Parandalimin dhe Luftimin e Trafikimit me Qenie Njerëzore dhe Mbrojtjen e 

Viktimave 
•	 Ligji për mbrojtjen ndaj dhuna familjare  
•	 Ligji për prokurorin e Shtetit  

Udhëzimet administrative 
 
Vendimet 

•	 Vendimi i Kryeministrit 07/46, 3 dhjetor 2008
•	 Vendimi i Kryeministrit 09/34, 25 gusht 2011

Komentimet  
•	 Čukalović I, Hasani E, “Commentary of the Constitution of the Republic of Kosovo” 

(Komentimi i Kushtetutës së Republikës së Kosovës); 12 dhjetor 2013

Librat  
•	 Mower AJ, “The Convention on the Rights of the Child – International Law Support for 

Children” (Konventa për të Drejtat e Fëmijës – Ligji ndërkombëtar për Mbështetjen e 
Fëmijëve), Greenwood Publishing Group 1997

•	 Williams J, “Child Law for Social Work” (Ligji i Fëmijëve për Punë Sociale) , Sage 
Publishing 2008

Raportet  
•	 UNICEF, “A summary of the United Nations Convention on the Rights of the Child” 

(Përmbledhje e Konventës së Kombeve të Bashkuara për Fëmijën)

Uebfaqet  
•	 ht tps: // treaties.un.org/pages/Overvieë.aspx?path=overview/glossary/page1_

en.xml#ratification
•	 ht tps: // treaties.un.org/Pages/overview.aspx?path=overview/definition/page1_

en.xml#protocols
•	 https://mpms.rks-gov.net/Portals/0/Librat/organogrami_en.jpg
•	 https://www.unodc.org/unodc/en/human-trafficking/what-is-human-trafficking.html

https://treaties.un.org/pages/Overvie%C3%AB.aspx%3Fpath%3Doverview/glossary/page1_en.xml%23ratification
https://treaties.un.org/pages/Overvie%C3%AB.aspx%3Fpath%3Doverview/glossary/page1_en.xml%23ratification
https://treaties.un.org/Pages/overview.aspx%3Fpath%3Doverview/definition/page1_en.xml%23protocols
https://treaties.un.org/Pages/overview.aspx%3Fpath%3Doverview/definition/page1_en.xml%23protocols
https://mpms.rks-gov.net/Portals/0/Librat/organogrami_en.jpg
https://www.unodc.org/unodc/en/human-trafficking/what-is-human-trafficking.html%20

Sesioni I
Tema: Hyrje në të drejtat e fëmijëve në punën sociale

Puna sociale është definuar si “profesion i bazuar në praktikë... që promovon ndryshimin dhe 
zhvillimin social, kohezionin social dhe fuqizimin e çlirimin e njerëzve. Parimet e drejtësisë 
sociale, të drejtave të njeriut, përgjegjësisë kolektive dhe respektit për shumëllojshmëri, janë 
qendrore për punën sociale.”1

Sigurimi i vetëdijesimit për të drejtat e fëmijëve dhe ligjit në përgjithësi është i rëndësishëm 
për punëtorët e ardhshëm socialë, sepse ligji siguron kompetencat për të vepruar në situata të 
caktuara, ndërsa përndryshe do të rezultonte me ndërhyrje të paligjshme në jetën private dhe 
atë familjare. Vetëdijesimi për të drejtat e fëmijëve gjithashtu siguron udhëzime për punëtorët e 
ardhshëm socialë, për mënyrën se si ata duhet të veprojnë në situata të caktuara, përderisa ligji 
përdoret për të përcaktuar ligjshmërinë e vendimeve të punës sociale.2 Me fjalë të tjera, ajo ofron 
kornizën brenda së cilës punëtorët socialë mund të kryen punën e tyre.

Të drejtat e njeriut janë një pako e të drejtave që kanë për qëllim të mbrojnë individin apo grupet 
nga veprimet apo mosveprimet që mund të ndërhyjnë në liritë e tyre dhe në dinjitetin njerëzor. 
Deklarata Universale e të Drejtave të Njeriut në vitin 1948 ka përcaktuar këtë parim duke paraparë 
në preambulë se ‘njohja e dinjitetit dhe e të drejtave të barabarta dhe të patjetërsueshme të të 
gjithë anëtarëve të familjes njerëzore është themeli i lirisë, drejtësisë dhe paqes në botë’.3

Të drejtat e njeriut simbolizojnë një gamë të parimeve të rëndësishme, duke përfshirë:  

•	 Universaliteti dhe patjetërsueshmëria: të drejta të cilat aplikohen kudo, pa marrë parasysh 
diferencat kulturore ose të tjera dhe të drejta të cilat nuk mund të tërhiqen apo të merren 
prapa.  

•	 Pandashmëria: të gjitha të drejtat njerëzore janë të rëndësishme dhe nuk duhet të 
kategorizohen.  

•	 Ndërvarësia dhe ndërlidhja: të gjitha të drejtat e njeriut janë të varura dhe të ndërlidhura 
me kuptimin e njëra-tjetrës, kështu që, nëse njëra realizohet apo shkelet, ka gjasa që kjo 
të ketë ndikim në një të drejtë tjetër.   

•	 Barazia dhe mosdiskriminimi: të gjithë individët lindin të lirë dhe të barabartë në bazë 
të dinjitetit të qenësishëm të secilit person. Mosdiskriminimi do të thotë se askush nuk 
duhet të diskriminohet në bazë të karakteristikave të mbrojtura, si: raca, ngjyra, gjinia, 
gjuha, religjioni, opinioni politik ose tjetër, origjina kombëtare ose sociale, lidhja me 
ndonjë komunitet, pronë, gjendje ekonomike ose sociale, orientimin seksual, lindjen, 
aftësinë e kufizuar ose ndonjë status tjetër personal.

•	 Pjesëmarrja dhe përfshirja: çdokush ka të drejtën të marrë pjesë në procese dhe të ketë 
qasje në informata, të cilat kanë ndikim në jetën e tij/saj.  Adaptimi i qasjes në procese 
bazuar në të drejta siguron pjesëmarrjen si dhe nevojën për të marrë parasysh ato grupe, 
të cilat mund të jenë të margjinalizuara dhe kanë vështirësi në pjesëmarrje, siç janë: 
fëmijët, minoritetet, gratë dhe personat me aftësi të kufizuara.

1  Federata Ndërkombëtare e Punëtorëve socialë, definicioni i përgjithshëm, i miratuar në takimin e përgjithshëm të IFSW-së 
dhe Shoqatën Ndërkombëtare të Shkollave të Kuvendit të Përgjithshëm të Punës sociale, korrik 2014 

2  Williams J, ‘Ligji i fëmijës për punë sociale, Sage Publishing 2008, p. 6
3  Asambleja e Përgjithshme e Kombeve të Bashkuara, Deklarata Universale e të Drejtave të Njeriut, më 10 dhjetor 1948, gjendet 

në http://www.un.org/en/documents/udhr/ qasur më 12/01/2015

http://www.un.org/en/documents/udhr/

•	 Llogaridhënia dhe sundimi i ligjit: nëpërmjet institucioneve të veta, shteti, si bartës i 
detyrës, është i obliguar të vrojtojë të gjitha standardet e aplikueshme të të drejtave të 
njeriut. Në raste kur ka dështim në mbrojtje të të drejtave të njeriut, siç përcaktohen me 
standardet e aplikueshme ndërkombëtare ose legjislacionin kombëtar, individi, si mbajtës 
i së drejtës, ka të drejtë të kërkojë kompensim nëpërmjet mekanizmit të përshtatshëm.

Burimi kryesor i të drejtave të njeriut, siç i dimë në ditët e sotme, është ligji ndërkombëtar. 
Shtetet, në nivelin ndërkombëtar, në fushën e të drejtave të njeriut kanë negociuar dhe kanë lidhur 
marrëveshje (të njohura si traktate ose konventa) për të respektuar, mbrojtur dhe përmbushur një 
gamë të tërë të të drejtave të njeriut. Këto marrëveshje janë ligjërisht të detyrueshme, pasi shteti 
të pranojë përmbajtjen e tyre nëpërmjet ratifikimit.4 Shteti gjithashtu mund të zgjedhë t’i integrojë 
ato në sistemin e vet ligjor kombëtar, nëpërmjet kushtetutës së vet ose akteve tjera ligjore.

1.1 Konventa për të Drejtat e Fëmijëve (KDF)
Konventa e Kombeve të Bashkuara për të Drejtat e Fëmijëve (1989; KDF - OKB) është konventa 
më gjerësisht e ratifikuar në botë. KDF e OKB-së është e rëndësishme për shkak të faktit se 
ajo merret ekskluzivisht me fëmijë dhe ajo parasheh një zotim nga palët shtetërore përfshirë 
Kosovën ‘që të respektojnë dhe garantojnë të drejtat e parashikuara’ në konventë.5 Në fakt, është 
pohuar që kjo Konventë pasqyron pozicionin e cenueshëm të fëmijëve, që do të thotë se ata kanë 
nevojë për mbrojtje.6 Si person i pavarur, fëmija njihet të ketë të drejtat individuale - që nuk lidhen 
me familjen apo prindërit dhe të drejtën për të theksuar ato të drejta në procedurat shtetërore.7 
Konventa parasheh një mekanizëm mbikëqyrjeje që do të krijohet, për monitorimin e zbatimit të të 
drejtave të Konventës: Komisionin për të Drejtat e Fëmijëve (Komisioni).8 Komisioni për të Drejtat 
e Fëmijëve përbëhet nga ekspertë të zgjedhur nga shtetet që janë palë të Konventës.9 Roli i 
komisionit është të shqyrtojë përparimin e bërë nga pala shtetërore në Konventë në përmbushjen 
e detyrimeve të parapara me atë. Secila palë shtetërore ka për detyrë të dorëzojë një raport 
në çdo pesë vjet, për progresin e bërë në vendin e vet. Komisioni i shqyrton të ashtuquajturat 
‘Raporte Shtetërore’. Komisioni mund të nxjerr vërejtje përfundimtare bazuar në këto Raporte 
Shtetërore. Komisioni po ashtu ka mundësi të zhvillojë komunikim individual me individë të cilët 
pretendojnë se u janë shkelur të drejtat e tyre, me kusht që të jenë në kuadër të juridiksionit 
(territorit) të një shteti që është pjesë e Protokollit të Tretë Zgjedhor të KDF të OKB-së (Protokolli 
Fakultativ për procedurën e komunikimit).10

4  Kjo e përcakton aktin ndërkombëtar, nëpërmjet të cilit shteti pranon obligimin ndaj traktatit, nëse palët synojnë të tregojnë për 
pranimin e tyre nëpërmjet një akti të tillë. Shih definicionin e plotë në Fjalorin e Grupit të Traktateve të Kombeve të Bashkuara, 
që mund të gjindet në: https://treaties.un.org/pages/Overview.aspx?path=overview/glossary/page1_en.xml#ratification 
prej datës 12/01/2015

5  Neni 1, po aty
6  Mower AJ, ‘Konventa për të Drejtat e Fëmijëve - Mbështetja për Fëmijët sipas të Drejtës Ndërkombëtare’, Greenwood 

Publishing Group 1997, fq. 3
7  Neni 12 dhe Neni 42, po aty
8  Neni 43, Konventa për të Drejtat e Fëmijëve (KDF).
9  Neni 43, Konventa për të Drejtat e Fëmijëve (KDF).
10 Protokolli Fakultativ i Konventës për të Drejtat e Fëmijëve në procedurën e komunikimit, Rezoluta e miratuar nga Asambleja 

e Përgjithshme më 19 dhjetor 2011

https://treaties.un.org/pages/Overview.aspx%3Fpath%3Doverview/glossary/page1_en.xml%23ratification

11

Përmbledhje e të drejtave të Konventës11

Të drejtat e Konventës Përmbajtja e së drejtës  

Neni 1

Çka është fëmija

Fëmija është çdo person nën 18 vjeç, i cili mund të gëzojë të gjitha 
të drejtat e Konventës.

Neni 2

Mosdiskriminimi

Qeveria duhet të sigurojë të drejtat në konventë për të gjithë fëmijët 
brenda juridiksionit të vet (zonën të cilën e kontrollon) pa ndonjë 
diskriminim të ndonjë lloji bazuar në racë, ngjyrë, gjini, gjuhë, 
religjion, opinion politik ose tjetër, origjinë etnike, nacionale ose 
sociale, pronë, aftësi të kufizuar, lindje ose status tjetër.

Neni 3

Parimi i interesave më 
të mira

Në të gjitha veprimet e ndërmarra nga institucionet publike ose 
private në lidhje me fëmijët (mirëqenia sociale, gjykatat, organet 
administrative ose legjislative) interesat më të mira të fëmijës do të 
jenë consideratë primare.

Neni 4
Mbrojtja e të drejtave  

Qeveria është e obliguar të merr përsipër të gjitha masat e 
domosdoshme për implementimin e të drejtave brenda Konventës. 

Neni 5

Kujdesi prindëror

Qeveritë duhet të respektojnë të drejtat dhe përgjegjësitë e 
prindërve për të udhëzuar fëmijët e tyre në konsistencë me 
kapacitetet zhvilluese të fëmijës për ushtrim të të drejtave të 
konventës. 

Neni 6

Mbijetesa dhe zhvillimi  

Qeveritë duhet të njohin të drejtën për jetë çdo fëmije dhe të 
sigurojnë deri në shkallën maksimale të mundshme mbijetesën dhe 
zhvillimin e çdo fëmije. 

Neni 7

E drejta për regjistrim, 
emër,  shtetësi dhe 
kujdes

Çdo fëmijë ka të drejtën për t’u regjistruar në lindje, të ketë emër, të 
marrë shtetësi (për të parandaluar pashtetësinë) dhe sa më shumë 
të jetë e mundur të drejtën për t’i njohur dhe për t’u kujdesur prej 
prindërve të tij/saj.

Neni  8

E drejta e ruajtjes së 
identitetit

Qeveria duhet të respektojë dhe të mbrojë të drejtën e fëmijës për 
të ruajtur identitetin e tij/saj, duke përfshirë kombësinë, emrin dhe 
marrëdhëniet familjare. Kur fëmijës në mënyrë të paligjshme i hiqet 
e drejta për disa ose të gjitha këtyre elementeve, qeveritë duhet të 
ofrojnë asistencë dhe mbrojtje për të rivendosur identitetin e tij ose 
saj.  

Neni 9

Ndarja prej prindërve

Fëmijët nuk duhet të ndahen prej prindërve të tyre, përveç në raste 
kur një gjë e tillë është në interesin më të mirë të fëmijës dhe sipas 
përcaktimit të autoritetit, në pajtueshmëri me ligjin dhe procedurat 
e aplikueshme. Kjo mund të ndodhë për shkak të keqtrajtimit apo 
neglizhimit. Nëse është marrë një vendim  i tillë, të gjitha palëve 
duhet t’u jipet mundësia për t’u dëgjuar, duke përfshirë këtu edhe 
fëmijën. Çdo fëmijë ka të drejtën për të mbajtur marrëdhëniet 
personale dhe kontaktin e drejtpërdrejtë në baza të rregullta, përveç 
nëse kjo është në kundërshti me interesat më të mira të fëmijës. 

11 UNICEF, “Përmbledhje e Konventës së Kombeve të Bashkuara për të drejtat e fëmijës”, të disponueshme në http://www.
unicef.org.uk/Documents/Publication-pdfs/UNCRC_summary.pdf prej datës 15/01/2015

http://www.unicef.org.uk/Documents/Publication-pdfs/UNCRC_summary.pdf
http://www.unicef.org.uk/Documents/Publication-pdfs/UNCRC_summary.pdf

Neni 10

Ribashkimi familjar

Qeveritë duhet të sigurojnë aplikimet për ribashkim familjar nga 
prindërit apo fëmijët në mënyrë pozitive, njerëzore dhe ekspeditive. 
Fëmija, prindërit e të cilit jetojnë në shtet tjetër, do të ketë të drejtën të 
mbajë në baza të rregullta, përveç në rrethana të jashtëzakonshme, 
raportet personale dhe kontaktin e drejtpërdrejtë me të dy prindërit.   

Neni 11

Kidnapimi dhe trafikimi 

Qeveritë duhet të ndërmarrin hapa për të parandaluar që fëmijët 
të nxirren prej shtetit të tyre në mënyrë të paligjshme ose të 
ndalen me forcë prej të kthyerit prapa. Qeveria duhet të promovojë 
marrëveshjet bilaterale ose multilaterale ose qasje në marrëveshjet 
ekzistuese për t’u ballafaquar me këtë çështje.  

Neni 12

Respekti për 
pikëpamjet e fëmijës 

Çdo fëmijë ka të drejtën të ngrejë zërin për të gjitha çështjet, të cilat 
kanë ndikim tek fëmija dhe pikëpamjet e tij/saj duhet të vlerësohen 
në përputhje me moshën dhe pjekurinë e fëmijës. Në veçanti, fëmija 
duhet të ketë mundësinë të dëgjohet në çdo procedurë gjyqësore 
dhe administrative e cila ka ndikim në fëmijën, drejtpërdrejt ose 
nëpërmjet përfaqësuesit apo organit të përshtatshëm në pajtim me 
rregullat procedurale të ligjit kombëtar. 

Neni 13 
Liria e shprehjes 

Çdo fëmijë duhet të ndjehet i lirë të thotë atë që mendon dhe të 
pranojë informata të çdo lloji dhe në forma të ndryshme (gojarisht, 
me shkrim/shtyp, në formë arti apo ndonjë tjetër formë), përderisa 
është brenda ligjit. 

Neni 14 

Liria e mendimit, 
besimit dhe religjionit

Çdo fëmijë ka të drejtën për të menduar dhe besuar atë që dëshiron. 
Kjo mund të kufizohet në përputhje me ligjin dhe për të mbrojtur 
drejtat e të tjerëve. Qeveritë gjithashtu duhet të respektojnë të 
drejtat e prindërve për t’ju siguruar udhëzime fëmijëve për këtë të 
drejtë. 

Neni  15

Liria për t’u shoqëruar  

Çdo fëmijë ka të drejtë të takohet me fëmijë tjerë dhe të rinj dhe t’u 
bashkëngjitet grupeve apo organizatave, përderisa kjo nuk i ndalon 
të tjerët të gëzojnë të drejtat e tyre. 

Neni 16
E drejta për privatësi 

Çdo fëmijë ka të drejtën për privatësi dhe ligji duhet të mbrojë jetën 
private, familjare dhe shtëpiake të fëmijës.

Neni 17

Qasja në informata të 
masmediave

Çdo fëmijë ka të drejtën për informatë prej masmedieve masovike, 
duke përfshirë televizionin, radion, gazetat dhe mediet tjera, të cilat 
ata mund t’i kuptojë. Qeveritë kanë për detyrë të ndihmojnë në 
mbrojtjen e fëmijëve prej përmbajtjeve, të cilat mund t’i dëmtojnë 
ata. 

Neni 18
Përgjegjësitë 
prindërore; 
përgjegjësitë 
shtetërore

Të dy prindërit janë  njëlloj përgjegjës  për rritjen e fëmijës së 
tyre dhe duhet t’i kenë parasysh interesat më të mira të fëmijës. 
Qeveritë duhet t’i ndihmojnë  prindërit duke ofruar shërbimet për t’i 
mbështetur ata, e sidomos prindërit që punojnë.  

Neni 19

Mbrojtja prej të gjitha 
formave të dhunës 

Qeveritë duhet të sigurojnë se ata bëjnë gjithë çka është e mundur 
për të mbrojtur fëmijët prej dhunës (fizike ose mentale), lëndimit 
ose keqtrajtimit (duke përfshirë keqtrajtimin seksual), neglizhimin 
ose trajtimin e pakujdesshëm, keqpërdorimin ose eksploatimin 
përderisa janë nën kujdesin e prindërve ose dikujt të tjetër që 
kujdeset për ta.   

Neni 20

Fëmijët e privuar nga 
familja 

Fëmija, për të cilin nuk mund të kujdeset familja e tij/saj ose kur një 
gjë e tillë nuk është në interesin e tij/saj më të mirë, ka të drejtën 
për mbrojtje të  veçantë dhe asistencë të Qeverisë, duke përfshirë 
kujdesin alternativ, që do të mund të përfshinte kujdestarinë, 
birësimin ose, nëse është e përshtatshme, vendosjen e fëmijës 
në institucionin e përshtatshëm për kujdesin ndaj fëmijës. Gjatë 
konsiderimit të  zgjidhjeve të mundshme duhet të merret parasysh 
historiku etnik, religjioz, kulturor dhe linguistik i fëmijës. 

Neni  21

Birësimi

Qeveria duhet të sigurojë se brenda sistemit të birësimit do të 
merret parasysh interesi më i mirë i fëmijës me prioritet se birësimi 
do të bëhet vetëm prej autoriteteve kompetente, në pajtim me ligjet 
e aplikueshme dhe standardet e njëjta të mbrojtjes që aplikohen në 
shtetin ku ata kanë lindur apo në ndonjë shtet tjetër.  

Neni 22

Fëmijët refugjatë

Qeveritë duhet të sigurojnë se fëmijët, të shoqëruar apo të 
pashoqëruar  nga prindërit apo ndonjë person tjetër, pranojnë 
mbrojtjen e nevojshme dhe asistencën humanitare për të gëzuar 
të drejtat e Konventës. Për sa u përket fëmijëve të pashoqëruar, 
qeveritë duhet të mundohen t’i ndihmojnë të bashkohen me prindërit 
dhe kur një gjë e tillë nuk është e mundur duhet t’i ofrohet ndihma, 
sikurse çdo fëmije tjetër, i cili është privuar nga familja e tij/saj 
përgjithmonë apo përkohësisht.   

Neni 23

Fëmijët me aftësi të 
kufizuara  

Fëmija me aftësi të kufizuara (fizike apo mentale) ka të drejtën të 
gëzojë jetë të plotë dhe të përshtatshme në kushte të cilat ofrojnë 
dinjitetin, promovojnë vetëbesimin dhe ndihmojnë në pjesëmarrjen 
aktive të fëmijës në komunitet. Qeveritë duhet të sigurojnë se 
po bëjnë maksimumin për të siguruar kujdesin pa pagesë dhe 
asistencën për fëmijët me aftësi të kufizuara.   

Neni 24

Shëndeti dhe shërbimet 
shëndetësore 

Çdo fëmijë ka të drejtë në shëndetin më të mirë të mundshëm. 
Qeveritë duhet të sigurojnë kujdesin shëndetësor të cilësisë së 
mirë, ujin e pastër, ushqimin cilësor dhe një mjedis të pastër, ku 
fëmijët mund të ruajnë shëndetin e tyre të mirë. Këtu përfshihet 
reduktimi i mortalitetit të foshnjave dhe fëmijëve, sigurimi i kujdesit 
shëndetësor para lindjes dhe pas lindjes për nëna dhe ndërmarrja 
e masave të përshtatshme për eliminim të praktikave tradicionale 
paragjykuese ndaj shëndetit të fëmijëve. Bashkëpunimi ndërmjet 
shteteve të pasura dhe të varfra duhet të promovohet për të 
realizuar këtë të drejtë në mënyrë progresive.     

Neni 25

Rishikimi i trajtimit në 
kujdes

Nëse fëmija është vendosur nga autoriteti kompetent larg shtëpisë 
(nën kujdes, spital ose kujdestari), fëmija ka të drejtë në rishikimin 
periodik të trajtimit të siguruar për të dhe të gjitha rrethanat në 
lidhje me vendosjen. 

Neni 26

Sigurimi social

Qeveritë duhet të njohin të drejtën e çdo fëmije për të përfituar prej 
sigurimit social dhe duhet të ndërmarrin hapat e domosdoshëm për 
të siguruar realizimin e plotë të kësaj të drejte. 

Neni 27

Standardi adekuat i 
jetesës

Çdo fëmijë ka të drejtën për një jetesë standarde të zhvillimit të tyre 
fizik, mental, shpirtëror, moral dhe social. Përgjegjësia primare për 
të siguruar këtë u takon prindërve ose të tjerëve që janë përgjegjës 
për fëmijën. Qeveritë kanë për obligim t’i asistojnë prindërit e tyre 
ose të tjerët që janë përgjegjës për implementimin e kësaj të drejte 
dhe, në rast se kanë nevojë, për të siguruar asistencë materiale dhe 
programe mbështetëse, sidomos për sa i përket ushqimit, veshjeve 
dhe strehimit. 

Neni  28 

E drejta për arsimim

Çdo fëmijë ka të drejtën për arsimim- arsimi fillor duhet të jetë i 
detyrueshëm dhe pa pagesë, në arsimin e mesëm (i përgjithshëm 
dhe profesional) që është i disponueshëm dhe me qasje të lehtë për 
çdo fëmijë. Qeveritë duhet të ndërmarrin masa të përshtatshme 
për të siguruar se disiplina shkollore është administruar në mënyrë 
konsistente me dinjitetin human të fëmijës. Qeveritë duhet të 
promovojnë dhe të inkurajojnë bashkëpunimin ndërkombëtar në 
çështjet e ndërlidhura me arsim. 

Neni 29

Caqet e arsimit

Arsimi duhet të zhvillojë  personalitetin, talentet dhe aftësitë 
mendore e fizike të çdo fëmije në potencialin e tyre të plotë. 
Gjithashtu, duhet të inkurajojë respektin e fëmijës për prindërit e 
tij/saj, identitetin kulturor dhe të kulturave tjera, të drejtat e njeriut 
dhe mjedisin. 

Neni 30
Fëmijët e minoriteteve 

Çdo fëmijë ka të drejtën të mësojë dhe përdorë gjuhen e vet, zakonet 
dhe praktikojë religjionin e tij/saj.  

Neni 31
Koha e lirë, loja, kultura

Çdo fëmijë ka të drejtën për pushim dhe kohë të lirë, për lojë dhe 
pjesëmarrje në aktivitetet rekreative, kulturore ose artistike.

Neni 32

Puna e fëmijëve

Qeveritë duhet t’i mbrojnë fëmijët prej eksploatimit ekonomik 
dhe prej çfarëdo pune që është e dëmshme për shëndetin dhe 
arsimimin e tij/saj. Në këtë pikë, qeveritë duhet të ndërmarrin 
masa dhe t’i implementojnë ato në raport me moshën minimale për 
punësim, rregullimin e orarit dhe kushtet e punësimit si dhe gjobat 
e përshtatshme ose sanksionet tjera për të siguruar implementimin 
efektiv. 

Neni  33

Abuzimi me narkotik

Qeveritë duhet t’i mbrojnë fëmijët prej përdorimit të narkotikëve 
të paligjshëm dhe për të parandaluar përdorimin e fëmijëve në 
prodhimin e paligjshëm dhe trafikimin e substancave të tilla. 

Neni 34

Eksploatimi seksual

Qeveritë duhet t’i mbrojnë fëmijët prej abuzimit seksual dhe 
eksploatimit seksual; në veçanti duhet të ndërmarrin masa për të 
parandaluar nxitjen dhe shtrëngimin e fëmijës në çfarëdo aktiviteti të 
paligjshëm seksual, përdorim eksploativ të fëmijëve në prostitucion 
ose praktika tjera të paligjshme seksuale dhe përdorimin eksploativ 
të fëmijëve në performanca dhe materiale pornografike.  

Neni 35
Rrëmbimi

Qeveritë duhet t’i ndërmarrin masat e përshtatshme për parandalim 
të rrëmbimit, shitjes ose trafikimit të fëmijëve. 

Neni 36
Format tjera të 
eksploatimit seksual

Qeveritë duhet t’i mbrojnë fëmijët prej  të gjitha formave të 
eksploatimit që mund t’i dëmtojnë ata. 

Neni  37

Mbajtja me forcë

Asnjë fëmijë nuk duhet t’i nënshtrohet torturës apo ndonjë trajtimi 
tjetër të ashpër, johuman ose degradues ose ndonjë dënimi. Dënimi 
me vdekje ose burgimi i përjetshëm, pa ndonjë mundësi lirimi, nuk 
duhet të aplikohet për fëmijë. Arrestimi, mbajtja ose mbyllja e fëmijës 
do të bëhet në përputhje me ligjin dhe do të përdoret vetëm si masë 
e fundit dhe për periudhën më të shkurtër të mundshme kohore. Çdo 
fëmijë i privuar nga liria duhet të trajtohet me humanitet, ndarë prej 
të rriturve, të ketë të drejtën për mbajtje të kontaktit me familjen 
e tij ose saj dhe të ketë qasje të shpejtë në asistencën ligjore dhe 
tjetër të përshtatshme, duke përfshirë të drejtën për të kontestuar 
ligjshmërinë e privimit të lirisë. 

Neni  38

Lufta dhe konflikti i 
armatosur

Qeveritë duhet të bëjnë gjithçka që munden për të mbrojtur fëmijët 
e prekur nga lufta ose konflikti i armatosur. Qeveritë nuk duhet t’u 
lejojnë fëmijëve nën 15 vjeç t’u bashkëngjiten forcave të armatosura 
ose të marrin pjesë në luftë. 

Neni 39

Rehabilitimi i fëmijëve 
viktima

Fëmijët, të cilët janë viktima të çfarëdo neglizhimi, eksploatimi, 
abuzimi, torture apo ndonjë forme tjetër të trajtimit të ashpër, 
johuman ose degradues; apo konflikteve të armatosuram duhet të 
pranojnë ndihmë të veçantë për të asistuar në rikthimin e shëndetit 
të tyre, vetërespektit dhe dinjitetit.   

Neni 40

Drejtësia për të mitur

Fëmija i akuzuar ose fajtor për shkelje të ligjit duhet të trajtohet 
me dinjitet dhe respekt. Fëmija në këtë situatë ka të drejtën për 
të pranuar asistencën e juristit dhe të drejtën për gjykim të drejtë, 
duke marrë parasysh moshën e tij ose saj dhe situatën. Fëmija, po 
ashtu, ka të drejtë që privatësia e tij /saj të respektohet në të gjitha 
kohërat. 

Neni  41
Respektimi i 
standardeve më të mira 
ndërkombëtare

Në raste kur legjislacioni kombëtar ose ndonjë obligim tjetër 
ndërkombëtar  i shtetit e rritë mbrojtjen e të drejtave të fëmijës, ato 
dispozita vazhdojnë të aplikohen. 

Neni 42
Njohuria për të drejtat  

Qeveritë duhet t’ua komunikojnë të rriturve dhe fëmijëve të drejtat 
nga Konventa.

Komente të përgjithshme

Komiteti i OKB-së mbi të Drejtat e Fëmijëve rregullisht adresojnë ‘Komente të përgjithshme “. 
Këto Komente të përgjithshme përbëjnë pikëpamjen e Komitetit se si dispozita të caktuara të KDF 
OKB-së duhet të interpretohen. Deri më tani Komisioni ka lëshuar 15 Komente të përgjithshme që 
mbulojnë një shumëllojshmëri të të drejtave.  Komentet e përgjithshme të komitetit janë një burim 
i rëndësishëm i udhëzimeve për të kuptuarit e të drejtave të ndryshme brenda kësaj Konvente. Në 
paragrafët e mëposhtëm dy prej këtyre Komenteve të Përgjithshme do të shqyrtohen. Së pari,  
Komenti i Përgjithshëm nr. 13, fokusohet në të drejtën e fëmijës për të qenë i lirë nga të gjitha 
format e dhunës / mbrojtjes nga të gjitha format e dhunës (neni 19 KDF), do të diskutohet. Pas 
kësaj Komenti i Përgjithshëm nr. 14 në parimin e interesit më të mirë (neni 3 KDF) është diskutuar. 
Elementet kryesore do të theksohen të cilat mund të japin udhëzime në sigurimin e këtyre të 
drejtave  kur kanë të bëjnë me raste (individuale).

1.2. E drejta e fëmijës për liri prej të gjitha formave të dhunës  – 
Koment i përgjithshëm nr. 13 (2011)

Neni 19 i KDF të OKB-së thekson se qeveritë duhet të sigurohen se ato bëjnë çdo gjë që munden 
për të mbrojtur fëmijët nga dhuna (fizike ose mendore), lëndimi ose abuzimi (duke përfshirë 
abuzimin seksual), lënia pas dore ose nga trajtimi neglizhent, keqtrajtimi ose shfrytëzimi derisa 
janë nën kujdesin e prindërve apo kujtdo tjetër që kujdeset për ta. Komisioni për të Drejtat e 
Fëmijëve (Komisioni) ka lëshuar këtë Koment të Përgjithshëm për nenin 19 të Konventës për të 
Drejtat e Fëmijëve (Konventën), meqenëse shtrirja dhe intensiteti i dhunës ndaj fëmijëve është 
alarmant. Masat për t’i dhënë fund dhunës duhet të fuqizohen dhe zgjerohen në mënyrë masive 
për t’i dhënë fund kësaj praktike në mënyrë efektive e cila po rrezikon zhvillimin e fëmijëve dhe 
mundësinë e shoqërisë për zgjidhje jo të dhunshme të konflikteve. Komisioni ka dhënë vërejtjet 
si në vijim12: 

•	 Dhuna ndaj fëmijëve është e paarsyetueshme dhe të gjitha llojet e dhunës janë të 
ndaluara. 

•	 Qasja e bazuar në të drejtat e fëmijës është e nevojshme në kushtimin e kujdesit dhe 
mbrojtjen e fëmijës, gjë që kërkon një zhvendosje prej konsiderimit të fëmijës viktimë, 
në bartës të së drejtës - respektimi dhe promovimi i dinjitetit njerëzor të fëmijës dhe 
integriteti fizik dhe psikologjik i fëmijës  

•	 Të drejtat e fëmijës duhet të dëgjohen, vlerësohen dhe respektohen dhe pjesëmarrja e 
fëmijës duhet të jetë qendrore në strategjitë e ofrimit të kujdesit dhe mbrojtjes 

•	 E drejta e fëmijëve për të konsideruar interesat e tyre më të mira si prioritet në të gjitha 
çështjet që i përfshinë ata duhet të respektohet, sidomos kur ata janë viktima të dhunës 

Nëpërmjet këtij komenti, definicioni i dhunës gjithashtu është eksploruar në detaje dhe Komiteti 
ka deklaruar se të gjitha format e dhunës kundër fëmijëve, pa marrë parasysh sa të lehta, janë të 
papranueshme.13 Përveç kësaj, lista jo e plotë, e përpiluar nga Komiteti, përvijon format e dhunës, 
të cilat aplikohen për “të gjithë fëmijët në të gjitha mjediset dhe në transit ndërmjet mjediseve”.14 

Për këtë shkak, me rëndësi është të shqyrtohet se me cilin lloj të dhunës ballafaqohet fëmija sipas 
Komitetit dhe të mbahet në mend kjo gjë kur të trajtohen skenarë të ndryshëm gjatë studimeve 
tuaja.  

Format e dhunës përfshijnë15: 

•	 Neglizhimi ose trajtimi neglizhent – neglizhimi do të thotë dështimi për të plotësuar 
nevojat fizike ose psikologjike të fëmijës, për ta mbrojtur atë prej rrezikut ose për t’i 
siguruar ndonjë këshillë mjekësore, për ta regjistruar në lindje apo shërbime tjera  kur 
ata që janë përgjegjës për fëmijën i kanë mjetet, njohuritë dhe qasjen në shërbime të tilla, 
duke përfshirë:
a. Neglizhimin fizik – dështimi për të mbrojtur fëmijën prej dëmit, duke përfshirë 

mbikëqyrjen ose dështimin për t’i siguruar fëmijës domosdoshmëritë bazike, duke 
përfshirë ushqimin adekuat, strehimin, veshjen dhe kujdesin bazik mjekësor; 

b. Neglizhimi psikologjik ose emocional  – duke përfshirë mungesën e mbështetjes 
emocionale dhe dashurisë, pakujdesinë kronike ndaj fëmijës, kujdestarët të cilët janë 

12  Komisioni për të Drejtat e Fëmijëve, Koment i Përgjithshëm Nr. 13, e drejta e fëmijëve për liri nga të gjitha format e dhunës, 
18 prill 2011, para 2-3

13  Komiteti për të Drejtat e Fëmijës, Koment i Përgjithshëm nr.  13 para. 17
14  Ibid, para. 19
15  Ibid, para. 20 - 25

“psikologjikisht të padisponueshëm”, që injorojnë  sinjalet e fëmijës  dhe ekspozimi i 
fëmijës në situatë të dhunës ndaj partnerit, drogës ose alkoolit;  

c. Neglizhimi i shëndetit fizik ose mendor të fëmijës  – ndalimi i kujdesit esencial 
shëndetësor;

d. Neglizhimi arsimor– dështimi për të vepruar në përputhje me ligjin, që kërkon nga 
kujdestarët të sigurojnë arsimimin e fëmijëve nëpërmjet vijimit të shkollës ose 
nëpërmjet mjeteve tjera; dhe  

e. Braktisja – Praktikë brengosëse, që mund të ndikojë në mënyrë disproporcionale 
tek fëmijët me aftësi të kufizuara

•	 Dhuna mendore – referuar në Konventë si keqtrajtim psikologjik, abuzim mendor, abuzim 
verbal dhe abuzim emocional ose neglizhim, ku mund të përfshihen:  
a. Të gjitha format e ndërveprimeve të dëmshme me fëmijën, për shembull, kur fëmijës 

i thuhet se është i pavlefshëm, i padëshirueshëm, nën rrezik apo ka vlerë vetëm për 
të përmbushur nevojat e tjetrit; 

b. Frikësimi, terrorizimi dhe kërcënimi; eksploatimi dhe korruptimi, refuzimi, izolimi, 
injorimi dhe favorizimi; 

c. Mohimi i përgjegjësisë emocionale; neglizhimi i shëndetit mendor, nevojave për 
arsimim dhe mjekim; 

d. Ofendimet, vënia e nofkave, poshtërimet, nënçmimet, përqeshjet dhe lëndimi i 
ndjenjave të fëmijës; 

e. Ekspozimi ndaj dhunës në familje; 
f. Vendosja në izolim, kushtet poshtëruese ose degraduese të ndalimit; dhe 
g. Ngacmimi psikologjik dhe detyrimi me forcë nga ana e të rriturve apo fëmijëve tjerë, 

nëpërmjet telefonave mobilë dhe internetit (ngacmimi nëpërmjet internetit).

•	 Dhuna fizike – përfshinë dhunën fatale dhe jofatale. Sipas Komitetit, dhuna fizike 
përfshinë:  
a. Të gjitha ndëshkimet trupore dhe të gjitha format tjera të torturës, trajtimit ose 

dënimit të pamëshirshëm, johuman ose degradues dhe 
b. Ngacmimin fizik dhe detyrimet me forcë nga ana e të rriturve dhe fëmijëve tjerë. 

•	 Fëmijët me aftësi të kufizuara gjithashtu mund të pësojnë prej dhunës fizike sikurse : 
o Sterilizimi i detyruar, sidomos i vajzave; 
o Dhunën e përdorur si trajtim (për shembull, trajtimi elektrokonvulziv (ECT) dhe shoku 

elektrik, i përdorur si “trajtim neveritës” për të kontrolluar sjelljen e fëmijës, dhe 
o Shkaktim të qëllimshëm të të metave tek fëmijët për qëllime të kërkimit të lëmoshës 

në publik. 

•	 Ndëshkimi trupor– çdo ndëshkim, në të cilin përdoret forca fizike si synim për të shkaktuar 
një shkallë të caktuar të dhimbjes apo jorehatisë, pa marrë parasysh sa e lehtë. Pjesa më 
e madhe e goditjeve të fëmijës (“faqe”, “duar”,  vithe”) me dorë apo me ndonjë thupër, 
rrip, lugë druri, etj. Mirëpo, gjithashtu mund të përfshijë shqelmimin, tundjen ose hedhjen 
e fëmijës, gërvishtjen, pickimin, kafshimin, tërheqjen e flokëve ose të veshëve, detyrimin 
e fëmijëve për të ndenjur në pozita të parehatshme, djegien, përvëlimin ose tretjen me 
forcë.16

16  Komiteti për të Drejtat e Fëmijës, Komenti i përgjithshëm nr. 8, E drejta e fëmijës për mbrojtje prej ndëshkimit trupor dhe 
formave tjera të ashpra apo degraduese të ndëshkimit  (para 11)



20Modulet për Mbrojtjen e Fëmijëve       

•	 Abuzimi dhe eksploatimi seksual përfshinë: 
a. Nxitjen ose detyrimin e fëmijës në ndonjë aktivitet të paligjshëm ose të dëmshëm 

seksual; 
b. Përdorimin e fëmijëve n ë eksploatimin komercial seksual; dhe  
c. Përdorimin e fëmijëve në audio ose video imazhe të abuzimit seksual të fëmijës; 
d. Prostitucionin e fëmijës, skllavërinë seksuale, eksploatimin seksual në udhëtime dhe 

turizëm, trafikimin (brenda dhe jashtë shteteve) dhe shitjen e fëmijëve për qëllime 
seksuale dhe martesë të detyruar. Viktimizimi seksual gjithashtu është përjetuar 
nga shumë fëmijë, edhe pse nuk është përcjellur me forcë fizike, prapëseprapë 
është  psikologjikisht i bezdisshëm, shfrytëzues dhe traumatik. 

1.3. E drejta e fëmijës që interesat e tij/saj më të mira të 
konsiderohen me prioritet - Komenti i përgjithshëm nr. 14 (2013)
Neni 3 KDF i OKB-së thotë se në të gjitha veprimet lidhur me fëmijët, të ndërmarra nga institucionet 
publike ose private (mirëqenies sociale, gjykatat, organet administrative apo organet legjislative), 
duhet të merret parasysh interesi më i lartë i fëmijës. Sipas Komitetit, qëllimi i këtij komenti të 
përgjithshëm është “të përforcojë kuptimin dhe aplikimin e të drejtës së fëmijës për vlerësim 
dhe konsiderim me prioritet të interesave të tij/saj dhe, në disa raste të konsideratës, kjo e drejtë 
të dominojë.’17 Për më tepër, Komiteti beson se ka nevojë për ndryshime reale të qëndrimeve 
për të mundësuar respektimin e pltoë të fëmijëve, si mbajtës të së drejtës, duke përfshirë edhe 
profesionistët, të cilët marrin vendime individuale, pa marrë parasysh se a janë, ndër të tjera, 
autoritete gjyqësore, administrative ose publike.

Gjatë vlerësimit të konceptit të interesave më mira të fëmijës, Komiteti pranon se ai mund të 
jetë kompleks dhe se përmbajtja e një vlerësimi të tillë mund të përcaktohet në bazë të rastit. 
Në të njejtën kohë, si koncept ai është gjithashtu fleksibil dhe i adaptueshëm dhe ka  mundësinë 
e adaptimit dhe definimit sipas fëmijës individual, në bazë të situatës specifike, “duke marrë 
parasysh kontekstin e tyre personal, situatën dhe nevojat.”18 Si e tillë, struktura e konceptit, e 
ndërtuar me fleksibilitet, mundëson që të jetë reagues, edhe pse gjithashtu mbetet i hapur për 
manipulime, përderisa Komiteti tregon se si disa autoritete shtetërore dhe qeveritare e kanë 
përdorur atë për të arsyetuar politikat raciste, prindërit e kanë përdorur për të mbrojtur interesat 
e tyre në konteste të kujdestarisë dhe profesionistët “të cilët nuk mund të shqetësoheshin tutje  e 
kanë cilësuar vlerësimin e interesave më të mira të fëmijës si jo-relevant ose të parëndësishëm“.19

Megjithatë, strukturimi i fjalisë “duhet të konsiderohen me prioritet” është shumë i qartë dhe 
Komiteti thekson se, përderisa e vendosë obligimin fuqishëm në qeveritë, që do të thotë se 
ato nuk e kanë lirinë e vendimit nëse do të bëjnë një vlerësim apo jo dhe duhet t’i japin peshën 
e duhur. Ngjashëm, teksti “konsiderohen me prioritet”, do të thotë se interesat më të mira të 
fëmijës  mund të mos konsiderohen në të njëjtin nivel me të gjitha konsiderimet tjera dhe kjo 
arsyetohet nëpërmjet situatës së veçantë të fëmijës: varësia, statusi ligjor dhe mungesa e së 
drejtës së zërit.’20 Për sa i përket birësimit, e drejta e fëmijës për interesat më të mira përforcohet 
më shumë pasi që nuk do të “konsiderohet si prioritet”, por do të “dominojë në konsideratë”.21

17  Komiteti për të Drejtat e Fëmijës, Komenti i përgjithshëm nr. 14 (2014) që interesat e tij/saj të konsiderohen me prioritet   (neni. 
3, para.1), para. 12

18  Komiteti për të Drejtat e Fëmijës, Komenti i përgjithshëm nr. 14 (2014), para. 32
19  Ibid para. 34
20  Ibid para 36-37
21  Ibid para. 38

Vlerësimi dhe përcaktimi i interesave më të mira të fëmijës 

•	 Vlerësimi përbëhet prej vlerësimit dhe balancimit të të gjitha elementeve të domosdoshme 
për marrjen e një vendimi në situat, ndër të tjera, specifike në lidhje me fëmijën specifik,

•	 Gjithmonë duhet të bëhet prej vendimmarrësit dhe stafit- nëse është e mundur në ekip 
multi-disiplinar; 

•	 Kërkon pjesëmarrjen e fëmijës, dhe  
•	 Përcaktimi i interesave më të mira është proces formal, i dizajnuar për të përcaktuar 

interesat më të mira të fëmijës bazuar në vlerësim.22

Vlerësimi

•	 Është vlerësim unik, i cili duhet të zhvillohet në secilin rast individual, në bazë të 
rrethanave specifike të cilit fëmijë, 

•	 Rrethanat lidhen me karakteristikat individuale të fëmijës, si: mosha, gjinia, niveli i 
pjekurisë, përvoja, përkatësia në ndonjë grup minoritar, ndonjë aftësi e kufizuar fizike, 
ndijore ose intelektuale,  kontekstin social dhe kulturor në të cili fëmija e gjen veten, 
si prezenca apo mungesa e prindërve, nëse fëmija jeton me ata, cilësia e raportit 
ndërmjet fëmijës dhe familjes së tij/saj apo kujdestarëve, mjedisin në lidhje me sigurinë, 
ekzistencën e mjeteve opsionale cilësore në dispozicion për familjen , familjen e gjerë 
ose kujdestarët etj.23 dhe

•	 Nëpërmjet zhvillimit të një vlerësimi unik për fëmijën, edhe pse jo të gjitha elementet do 
të konsiderohen si të rëndësishme, kjo do të ketë ndikimin e vet në mënyrën e vlerësimit. 

•	 Komiteti, gjithashtu, konsideron se është e dobishme të përpilohet një listë jo e plotë dhe 
johierarkike e elementeve, të cilat mund të përfshihen në vlerësimin e interesave më të 
mira nga vendimmarrësi, i cili përcakton interesat më të mira të fëmijës- një listë e tillë 
duhet t’i mundësojë vendimmarrësit të shkojë përtej kornizës së caktuar, kur një gjë e 
tillë është e domosdoshme dhe një listë e tillë duhet të jetë fleksibile.24

Elementet tjera që duhet të merren parasysh: 

•	 Pikëpamjet e fëmijës: një gjë e tillë duhet të merret parasysh dhe t’i jipet rëndësia e duhur 
sipas moshës dhe pjekurisë, me qëllim që të ketë ndikim në përcaktimin e interesave të 
tyre më të mira,25

•	 Identiteti i fëmijës: këtu hyjnë karakteristikat, siç janë: gjinia, orientimi seksual, origjina 
kombëtare, religjioni dhe besimi, identiteti kulturor dhe personaliteti. Për sa i përket 
shtëpisë birësuese, për shembull, duhet t’i jipet rëndësi edukimit të vazhdueshëm të 
fëmijës si dhe bazës etnike, religjioze, kulturore dhe linguistike të fëmijës.26 Në të njejtën 
kohë, edhe pse traditat kulturore dhe religjioze janë pjesë e identitetit të fëmijës, praktikat 
që janë në mospërputhje me të drejtat e fëmijës nuk mund të jenë pjesë e vlerësimit të 
interesave më të mira dhe nuk mund të përdoren nga autoritetet si arsyetim,27

•	 Ruajtja e mjedisit familjar dhe mirëmbajtja e raporteve: në rast kur fëmija mund të ndahet 
prej prindërve të tij/saj, zhvillimi i vlerësimit dhe përcaktimi i interesave më të mira të 
fëmijës bëhet thelbësor. Duke marrë parasysh ndikimin që kjo gjë mund ta ketë tek fëmija, 

22  Ibid para. 47
23  Komiteti për të Drejtat e Fëmijës, Komenti i përgjithshëm nr. 14 (2014), para. 48
24  Ibid, para. 50
25  Ibid para. 52 (a)
26  Ibid para 55 (b)
27  Ibid para 57

vlerësimi duhet të zhvillohet si masë e fundit kur ka rrezik iminent ndaj fëmijës ose kur 
përndryshe është i domosdoshëm dhe kur masat më pak invasive janë joadekuate. Një 
vlerësim i tillë duhet të zhvillohet dhe kurdo të jetë e mundur të bëhet nga ekipi multi-
disiplinar i profesionistëve të trajnuar mirë28 dhe

•	 Situata e cenueshmërisë: kjo ka të bëjë me raste kur fëmija është me aftësi të kufizuara, i 
përket një grupi minoritar, është refugjat ose kërkues i azilit, viktimë e abuzimit ose jeton 
në rrethana rruge etj. Edhe pse secili fëmijë është unik, cenueshmëria e tillë duhet të 
merret parasysh në situatën unike të fëmijës.29

Balancimi i elementeve në vlerësimin e interesave më të mira  

•	 Pasi që vlerësimi është i përgjithshëm, akti i balancimit do të varet prej secilit rast në 
veçanti, pasi jo të gjitha elementet do të jenë relevante çdo rast dhe ato do të përdoren 
në mënyra të ndryshme ,varësisht prej rrethanave dhe rëndësisë së secilit element.

•	 Mund të ketë gjithashtu konflikte ndërmjet elementeve, për shembull, “ruajtja e mjedisit 
familjar mund të jetë në konflikt me nevojën për të mbrojtur fëmijën nga rreziku i dhunës 
ose abuzimi nga prindërit”.30

•	 Megjithatë, qëllimi i ushtrimit është të sigurojë të gëzuarit e plotë dhe efektiv të të 
drejtave. Gjithashtu, vendimmarrësit duhet t’i shfrytëzojnë kapacitetet e fëmijës dhe të 
përdorin masa, të cilat mund të adaptohen ose të ndryshohen. Kjo do të thotë se ata 
nuk duhet vetëm të vlerësojnë nevojat fizike, emocionale, edukative ose të tjera në atë 
moment të caktuar kohor, mirëpo gjithashtu duhet të konsiderojnë zhvillimin e fëmijës 
dhe të zhvillojnë një analizë afatshkurtër dhe afatgjatë.31

    1.4 Pyetjet për diskutime 
Cilat mendoni se janë të drejtat më të rëndësishme të fëmijës?  
Cilat janë sfidat në sigurimin e të drejtave sipas KDF-së?  
Për shkak të ekonomisë së dobët që ka, a nuk duhet Kosova të jetë llogaridhënëse sipas 
standardeve të njëjta? 
Cilat mendoni se janë shkeljet kryesore të të drejtave të fëmijës në Kosovë? 

1.5 Aktiviteti
Diskutoni në grupe pse janë të rëndësishme të drejtat vijuese dhe si duhet të veprojnë 
profesionistët për sa i përket sigurimit të tyre në Kosovë, duke identifikuar mundësitë dhe 
sfidat me të cilat mund të ballafaqohen profesionistët:  

•	 Mosdiskriminimi (neni  1 i KDF-së)
•	 Parimi i interesave më të mira (neni 3 i KDF-së)
•	 Respektimi i pikëpamjeve të fëmijës (neni 12 i KDF-së)
•	 Përgjegjësitë prindërore (neni 18 i KDF-së) 
•	 Mbrojtja prej të gjitha formave të dhunës (neni 19 i KDF-së) 
•	 Fëmijët e privuar nga familja  (neni 20 i KDF-së)

28  Ibid para. 58 (c) dhe  64
29  Ibid para 75 (e) dhe 76
30  Committee on the Rights of the Child, General Comment No. 14 (2014), para 80 and 81
31      Ibid para 84

1.6. Të drejtat  kushtetuese
Në Kosovë, Kushtetuta e Republikës së Kosovës është një prej dokumenteve më të rëndësishme 
në njohjen e grupit të të drejtave të njeriut. Fillon me shpalljen se të drejtat  e njeriut dhe liria 
fundamentale janë të pandashme, të patjetërsueshme, të pashkelshme dhe bazë e rednit ligjor të 
Republikës së Kosovës.32 Kushtetuta, gjithashtu ,siguron një grup marrëveshjesh ndërkombëtare 
për mbrojtjen e të drejtave të njeriut që janë direkt të aplikueshme dhe, në raste të konfliktit, ato 
kanë prioritet mbi dispozitat e ligjit dhe aktet tjera të institucioneve publike.33

Marrëveshjet e aplikueshme përfshijnë:  

1. Deklaratën Universale të të Drejtave të Njeriut; 
2. Konventën Evropiane për Mbrojtjen e të Drejtave të Njeriut dhe Lirive e Protokolleve 

Fundamentale34;
3. Marrëveshjen Ndërkombëtare mbi të Drejtat civile dhe Politike dhe Protokollet e saj; 
4. Konventën e Kornizës së Këshillit të Evropës për Mbrojtjen e Minoriteteve Kombëtare; 
5. Konventën mbi Eliminimin e të Gjitha Formave të Diskriminimit Racial; 
6. Konventën mbi Eliminimin e të Gjitha Formave të Diskriminimit Kundër Grave; 
7. Konventën mbi të Drejtat e Fëmijës dhe
8. Konventën kundër Torturës dhe Trajtimit të Ashpër, Johuman ose Degradues  apo 

Ndëshkimit. 

Përderisa kjo siguron se ka një grup marrëveshjesh të aplikueshme ndërkombëtare, të cilat 
e pasurojnë sistemin kombëtar ligjor dhe të drejtat që duhet të respektohen, mbrohen dhe 
përmbushen, ka të tjera të cilat nuk janë përfshirë, sikurse është Konventa ndërkombëtare për 
të drejtat ekonomike, sociale dhe kulturore dhe Konventa për të drejtat e njerëzve me aftësi 
të kufizuara. Pa marrë parasysh, disa të drejta specifike janë gjithashtu të siguruara nëpërmjet 
legjislacionit kombëtar dhe pjesa më e madhe e legjislacionit ekzistues në Kosovë bazohet në 
standardet ndërkombëtare ose Evropiane, duke përfshirë ato marrëveshje të cilat ende nuk janë 
ratifikuar.

Obligimi shtetëror për të drejtat e njeriut, duke përfshirë ato të fëmijëve përbëhet prej:

Përmbushja: detyra e shtetit për të ndërmarrë veprime pozitive drejt gëzimit të të 
drejtave të njeriut

Mbrojtja: detyra e shtetit për të siguruar qasje në të drejtat e njeriut, 
si dhe për të siguruar se të tjerët nuk i shkelin të drejtat e  njeriut  

Respektimi: detyra e shtetit për të mos ndërhyrë 
në? gëzuarit e të drejtave të njeriut  

32  Neni  21 (1), Kushtetuta e Republikës së Kosovës, 15 qershor 2008
33  Neni 22, Ibid
34  Protokolli përfshinv marrëveshjet që janë më pak formale se sa traktatet ose konventat.  Mund të përdoret në rrethana 

të ndryshme, për shembull, për vendosjen e të drejtave shtesë dhe obligimeve ndaj traktatit ose dispozitave të cilat i 
ndryshojnë aspektet e traktatit, si dhe paraqitjen e dispozitave në plotësimin e traktatit.  Shih definicionin e plotë tek 
Definicionet e Koleksionit të Traktateve të Kombeve të Bashkuara, që gjindet tek https://treaties.un.org/Pages/overview.
aspx?path=overvieë/definition/page1_en.xml#protocols  prej datës 12/01/2015

https://treaties.un.org/Pages/overview.aspx%3Fpath%3Dovervie%C3%AB/definition/page1_en.xml%23protocols
https://treaties.un.org/Pages/overview.aspx%3Fpath%3Dovervie%C3%AB/definition/page1_en.xml%23protocols

Kushtetuta e Republikës së Kosovës, nëpërmjet Kapitullit II – Të drejtat fundamentale dhe liritë, 
siguron të  drejtat vijuese të aplikueshme për të rriturit dhe fëmijët, sikurse vijon: 

Të drejtat kushtetuese Përmbajtja e çdo të drejte

Neni 23: Dinjiteti njerëzor Është i pashkelshëm dhe bazë për të gjitha të drejtat e njeriut 
dhe liritë  

Neni 24: 

Barazia para ligjit

Të gjithë janë të barabartë para ligjit, duke gëzuar mbrojtjen e 
njëjtë ligjore pa diskriminim në bazë të racës, ngjyrës, gjinisë, 
gjuhës, religjionit, opinionit politik ose tjetër, origjinës kombëtare 
ose sociale, raportit me cilindo komunitet, pronë, gjendje 
ekonomike dhe sociale, orientim seksual, lindje, aftësi të kufizuar 
ose status tjetër personal. 

Neni  25
E drejta për jetë

Të gjithë e gëzojnë të drejtën për jetë dhe ndëshkimi trupor është 
i ndaluar 

Neni 26: 

E drejta për integritet 
personal

E drejta për të pasur të drejtën personale dhe psikologjikisht 
të respektuar dukë përfshirë të drejtën për të marrë vendime 
në lidhje me reprodukimin (të caktuar me ligj), e drejta për të 
pasur kontroll mbi trupin e tij/saj (në përputhje me ligjin), mos 
t’i nënshtrohet trajtimin mjekësor kundër dëshirës së tij/saj (siç 
caktohet me ligj), e drejta për të mos marrë pjesë në eksperimente 
mjekësore ose shkencore pa miratim paraprak. 

Neni  27: 
Ndalimi i torturës, 
trajtimit të ashpër, 
johuman ose degradues

Askush nuk do t’i nënshtrohet torturës, trajtimit të ashpër, 
johuman ose degradues apo ndëshkimit

Neni 28: 
Ndalimi i skllavërisë ose 
punës së detyruar 

Asnjë njeri nuk duhet të mbahet në skllavëri, të detyrohet të 
punojë dhe trafikimi i njerëzëve ndalohët.

Neni 29: 

E drejta për liri dhe siguri 

Çdokujt i garantohet e drejta për liri dhe siguri. Askush nuk 
duhet të privohet nga liria, përveç në raste kur një gjë e tillë 
caktohet me ligj dhe më pas me vendim të gjykatës kompetente. 
Një i mitur mund të privohet nga liria me vendimin e gjykatës 
kompetente për qëllime të mbikëqyrjes edukative ose për 
qëllime të paraqitjes së të miturit para institucionit kompetent në 
përputhje me urdhrin e ligjshëm. Personi i privuar nga liria e tij/
saj ka një numër të drejtash procedurale, duke përfshirë të qenit 
i/e informuar për arsye të ndaljes, lajmërimin me shkrim, sjellën 
para gjykatësit brenda 48 ore, duke pasur një gjykim brenda 
një kohe të arsyeshme dhe qasja në mjete ligjore e konteston 
ligjshmërinë e arrestit ose mbajtjes së tij/saj.  

Neni 30: 

Të drejtat e të akuzuarit

Secili i akuzuar për vepër kriminale gëzon të drejtat minimale, 
duke përfshirë: informimin për akuzën në gjuhën të cilën ai/ajo 
e kupton,  të informohet për të drejtat e tij/saj sipas ligjit, të 
ketë kohë të mjaftueshme, pajisjet dhe mjetet për të përgatitur 
mbrojtjen e tij/saj; të ketë asistencën e këshillit (nëse nuk ka 
mjete të mjaftueshme t’i sigurohet një pjesë pa pagesë) dhe të 
mos detyrohet të dëshmojë.  

Neni 31: 

E drejta për gjykim të 
drejtë dhe të paanshëm

Secili i akuzuar për vepër kriminale supozohet të jetë i pafajshëm 
deri sa të dëshmohet e kundërta. Secili ka të drejtë për dëgjim të 
drejtë dhe të paanshëm publik (përveç në rrethana të kufizuara, 
kur është në interesin e drejtësisë të përjashtojë publikun ose 
mediat për mbrojtje të rendit publik, sigurisë kombëtare, në 
interesin e miturve ose privatësisë së palës) brenda një kohe të 
arsyeshme nga një tribunal i pavarur dhe i paanshëm, i caktuar me 
ligj. Gjithashtu, secili i akuzuar për vepër kriminale ka të drejtën 
e ekzaminimit të dëshmitarëve dhe ekspertëve dhe t’i sigurohet 
asistencë ligjore pa pagesë nëse nuk ka mjete të mjaftueshme 
dhe, nëse asistenca e tillë është e domosdoshme, për të siguruar 
qasjen efektive në drejtësi.  Procedurat gjyqësore të të miturve 
do të rregullohen me ligj, duke respektuar rregullat special dhe 
procedurat për të mitur.  

Neni 32: 

E drejta për mjete juridike 

Çdokush ka të drejtën të përdorë mjete juridike kundër vendimeve 
administrative dhe gjyqësore, të cilat i shkelin të drejtat e tij/saj 
ose interesat siç përcaktohen me ligj.

Neni 33: 

Parimi i ligjshmërisë dhe 
proporcionalitetit në raste 
kriminale

Askush nuk do të akuzohet apo të ndëshkohet për ndonjë vepër, e 
cila, sipas ligjit, nuk përbën shkelje kriminale në kohën kur është 
kryer. Shkalla e dënimit nuk duhet të jetë disproporcionale me 
veprën penale. Dënimet do të administrohen me ligjin në fuqi në 
kohën kur është kryer akti kriminal, përveç nëse dënimet në ligjin 
tjetër pasues janë më të favorshme për kryesin e veprës. 

Neni 34: 
E drejta për të mos u 
gjykuar dy herë për të 
njejtën vepër penale

Askush nuk duhet të gjykohet më tepër se një herë për të njejtën 
vepër penale. 

Neni  35 

Liria e lëvizjes

Qytetarët dhe të huajt, që janë ligjërisht banorë, kanë të drejtën 
të lëvizin lirë nëpër Kosovë dhe të zgjedhin lokacionin e tyre të 
banimit. Qytetarët nuk do të privohen prej hyrjes dhe nuk do 
të largohen kundër vullnetit të tyre (përveç në rast kur një gjë 
e tillë kërkohet prej ligjit ndërkombëtar ose marrëveshjeve). 
Secili person ka të drejtë ta lëshojë vendin edhe kjo gjë mund të 
kufizohet me ligj, bazuar në arsye specifike. E drejta e të huajve 
për të hyrë dhe për të ndenjur në Kosovë do të përcaktohet me 
ligj. 

Neni 36: 

E drejta për privatësi

Çdokush ka të drejtë në respektimin e jetës së tij/saj private 
dhe familjare, paprekshmërinë e çështjes së vendbanimit, 
konfidencialitetin e korrespodencës, telekomunikimit dhe 
komunikimeve tjera. Kërkimet në vendbanime do të bëhen vetëm 
kur është e domosdoshme dhe pas miratimit të gjykatës përveç 
në rast se është e domosdoshme për arrestim,  duke mbrojtur 
dëshminë ose duke ju shmangur rrezikut serioz për njerëz dhe 
pronë, siç përcaktohet me ligj. Në raste të tilla, gjykata duhet të 
miratojë në mënyrë retroaktive kërkimet e tilla. Konfidencialiteti 
i korrespondencës, telefonisë dhe komunikimit tjetër është 
një e drejtë e pashkelshme, dhe përkohësisht mund të jetë e 
kufizuar nga gjykata nëse kjo është e nevojshme për procedurën 
penale ose mbrojtjen e shtetit, siç përcaktohet me ligj. Secili 
person gjithashtu gëzon të drejtën për mbrojtjen e të dhënave 
- grumbullimi, ruajtja, qasja, përmirësimi dhe përdorimi i të 
dhënave personale është rregulluar me ligj.   

Neni 37: 

E drejta për martesë dhe 
familje 

Bazuar në vullnetin e lirë,  çdokush ka të drejtën e martesës 
dhe të drejtën të ketë familje siç përcaktohet me ligj. Martesa 
dhe divorci janë rregulluar me ligj dhe bazohen në barazinë e 
partnerëve.

Neni 38: 

E drejta e besimit 
ndërgjegjësimit dhe 
religjionit

Liria e besimit, ndërgjegjësimit dhe religjionit është e garantuar. 
Përfshinë të drejtën për të pranuar dhe manifestuar religjionin, 
të drejtën për të shprehur bindjet personale dhe të drejtën për 
të pranuar ose refuzuar anëtarësinë në komunitetin religjioz. 
Askush nuk do të kërkohet të praktikojë në publik, të parandalohet 
prej të praktikuarit ose të shprehë opinionet e tij/saj dhe besimet 
në publik.  Megjithatë, mund të jetë e kufizuar me ligj nëse është 
e domosdoshme për të mbrojtur sigurinë publike dhe rendin ose 
shëndetin apo të drejtat e të tjerëve. 

Neni 39: 

Grupet religjioze

Autonomia religjioze dhe monumentet religjioze janë të 
mbrojtura. Grupet religjioze janë të lira të rregullojnë organizimin 
e tyre të brendshëm, aktivitetet dhe ceremonitë. Ata gjithashtu 
kanë të drejtën të themelojnë shkolla religjioze ose bamirësi, në 
përputhje me Kushtetutën dhe ligjin. 

Neni 40: 

Liria e shprehjes

Liria e shprehjes është e garantuar. Përfshinë të drejtën për 
t’u shprehur, shpërndarë dhe pranuar informatat, opinionet 
dhe mesazhet tjera pa ndonjë ndërhyrje. Megjithatë, mund 
të kufizohet me ligj në raste kur është e domosdoshme të 
parandalohet inkurajimi ose provokimi i dhunës dhe armiqësisë 
në bazë të racës, kombësisë, etnicitetit ose religjionit. 

Neni 41: 

E drejta e qasjes në 
dokumente publike 

Çdokush ka të drejtën t’u qaset dokumenteve publike. Dokumentet 
e institucioneve publike dhe organeve të shtetit janë publike, 
përveç kur informatat kufizohet me ligj për shkak të privatësisë, 
sekreteve të biznesit ose klasifikimit të sigurisë. 

Neni 42: 

Liria e mediave  

Liria dhe pluralizmi i mediave është i garantuar, censura është 
e ndaluar dhe askush nuk do të parandalojë shpërndarjen e 
informatave ose ideve nëpërmjet mediave përveç kur është e 
nevojshme të parandalohet inkurajimi ose provokimi i dhunës 
dhe armiqësisë në bazë të racës, kombësisë, etnicitetit ose 
religjionit.

Neni 43: 

Liria e tubimit

Liria e tubimit paqësor është e garantuar- çdo person ka të 
drejtën të organizojë mbledhje, demonstrime si dhe të marrë 
pjesë në to. Megjithatë kjo mund të kufizohet me ligj, nëse është 
e domosdoshme të ruhet shëndeti publik ose siguria nacionale 
apo mbrojtja e të drejtave të të tjerëve.  

Neni 44: 

Liria e shoqatës 

Këtu përfshihet e drejta e çdokujt që dëshiron të themelojë 
një organizatë pa nevojën e lejes, të jetë apo jo anëtar i ndonjë 
organizate dhe të marrë pjesë në aktivitete të një organizate. 
Këtu hyn liria e themelimit të sindikatave dhe organizimi me 
qëllim të mbrojtjes së interesave, edhe pse kjo mund të kufizohet 
me ligj nëpërmjet kategorive specifike të punëtorëve. Megjithatë, 
organizatat ose aktivitetet të cilat e shkelin rendin kushtetues, 
i shkelin të drejtat e njeriut  dhe liritë apo inkurajojnë urrejtjen 
raciale, kombëtare, etnike ose religjioze mund të ndalohen së 
funksionuari me vendimin e gjykatës kompetente. 

Neni  45: 
Liria e zgjedhjeve dhe 
pjesëmarrjes 

E drejta e çdo qytetari (mbi tetëmbëdhjetë vjeç) për të/t’u 
zgjedhur 

Neni 46: 
Mbrojtja e pronës

E drejta për të poseduar pronë është e garantuar dhe askush nuk 
do të privohet nga prona në mënyrë arbitrare 

Neni 47: 
E drejta për arsimim Çdokush ka të drejtën për arsimim bazik pa pagesë 

Për këtë shkak, puna profesionale për sigurimin e të drejtave të fëmijës, ka nevojë të ketë 
vetëdijesimin e përgjithshëm të asaj se çka janë të drejtat e njeriut, duke përfshirë edhe ato 
të mbrojtura në Kushtetutë. Disa të drejta përkatëse Kushtetuese, që mund të jenë në veçanti 
relevante në çështjet e mbrojtjes së fëmijës, gjë që do të shtjellohet në tërë këtë seksion, 
përfshijnë:  

•	 Barazinë para ligjit
o Kjo kërkon sigurimin e trajtimit jodiskriminues për të gjithë shfrytëzuesit e shërbimit 

në të gjitha kohërat, si dhe marrjen parasysh të rrethanave të veçanta apo historikun 
e fëmijës. Për shembull, për disa grupe specifike të margjinalizuara, profesionisti i 
cili i ofron shërbimet duhet të marrë parasysh këtë në trajtimin e vajzave, fëmijëve 
me aftësi të kufizuar, etnicitet apo orientimin seksual.

•	 Ndalimi i torturës, trajtimit të ashpër,  johuman ose degradues  
o Përderisa shteti ka obligim të respektojë privatësinë e qytetarëve të vet, gjithashtu 

ka një obligim të sigurojë se fëmijët, për shembull, nuk ballafaqohen me një mjedis 
keqtrajtues, ku shkelen të drejtat e tyre. Në këtë kontekst, profesionistët që veprojnë 
në emër të shtetit, janë të  obliguar të intervenojnë në përputhje me ligjin. 

•	 E drejta për liri dhe siguri 
o Fëmijët, të cilët janë në konflikt me ligjin, mund të ballafaqohen me një urdhër për 

arsimim apo korrektues; edhe pse në këtë proces mund të kërkohet ndërhyrja e 
punëtorit social. Është me rëndësi të mbahet mend se të drejtat procedurale 
relevante, siç janë përcaktuar në legjislacionin kombëtar, janë të siguruara dhe 
gjithashtu duhet të merret parasysh interesi më i mirë i fëmijës. 

•	 E drejta për gjykim të drejtë dhe të paanshëm 
o Edhe njëherë, për fëmijët në konflikt me ligjin, është me rëndësi që të konsiderohen 

të drejtat e tyre procedurale dhe privatësia e tyre të mbrohet, kur një gjë e tillë të 
jetë e domosdoshme. 

•	 E drejta për privatësi 
o Përderisa obligimi i shtetit këtu është negativ, që do të thotë se do të mund të 

përmbahej prej ndërhyrjes, mund të ketë raste kur shteti të autorizohet me ligj të 
ndërhyjë për qëllime legjitime dhe nëpërmjet një reagimi proporcional, sidomos 
në çështje të mbrojtjes. Mund të ketë raste kur interesat më të mira të fëmijës 
kërkojnë tejkalimin e të drejtave të prindërve.  Në këtë lloj rastesh, pasi të ketë 
intervenuar shteti, ai gjithashtu ka obligimin të mbrojë informatat, duke mbrojtur 
kështu privatësinë e fëmijës dhe duke respektuar jetën familjare nëpërmjet sigurimit 
të kontaktit me prindër ose familje, si dhe duke garantuar të drejtat procedural gjatë 
procedurës. 

•	 Liria e besimit, ndërgjegjësimit dhe religjionit  
o Edhe njëherë, obligimi i shtetit është negativ në këtë rast, që do të thotë se duhet të 

respektojë lirinë e individit për besim, ndërgjegjësim dhe religjion. Rastet që mund 
të shfaqen në lidhje me këtë të drejtë të njeriut do të mund të përfshinin zgjedhjet 
e kujdesit shëndetësor apo edukativ, që kjo do të mund të ndërlidhej me prindërit si 
dhe me fëmijët e tyre. 

•	 E drejta e qasjes në dokumente publike  
o Kjo u referohet informatave, të cilat i mbajnë autoritetet në raste specifike apo 

hetime të zhvilluara. Një individ, i cili ka qenë subjekt i një hetimi ose një urdhëri 
specifik, mund të kërkojë qasje në informata të tilla në të ardhmen, ku autoriteti do 
të thirret për të vendosur nëse kjo  do të duhet të shpaloset dhe një gjë e tillë do të 
varet prej faktorëve të ndryshëm, përfshirë mbrojtjen e privatësisë ndër të tjera, 
që do të diskutohet në kapitullin e fundit.  Ngjashëm, një gazetar mund të kërkojë 
informata rreth hetimit të interesit publik, për shembull hetimeve për fëmijët që janë 
në rrezik për trafikim dhe prapë shpalosja e informatës do të varet në secilin rast 
specifik dhe prej aplikimit të ligjit. Pa marrë parasysh, është me rëndësi të jenë e 
ditur se kjo është me rëndësi për fëmijët. 

•	 E drejta për arsimim
o Obligimi në këtë rast është të sigurojë qasjen në arsimim për të gjithë pa ndonjë 

diskriminim dhe, gjithashtu, do të mund të përfshijë të drejtën e prindërve që do të 
ishin në gjendje të zgjidhnin arsimimin të cilin do ta vijonte fëmija i tyre, në bazë të 
besimeve të tyre religjioze  ose filozofike, edhe pse mund të ketë kufizime në këtë 
sferë.

1.7  Neni 50 - Të drejtat e fëmijëve
1. Fëmijët gëzojnë  të drejtën për t’u mbrojtur dhe për t’u kujdesur domosdoshmërisht për 

mirëqenien e tyre

2. Fëmijët jashtë martesorë kanë të drejta të barabarta si ata të lindur brenda martesës 

3. Çdo fëmijë gëzon të drejtën të mbrohet prej dhunës, keqtrajtimit dhe eksploatimit

4. Të gjitha veprimet e ndërmarra nga autoritetet publike ose private në lidhje me fëmijët 
duhet të jenë në interesin më të mirë të fëmijëve  

5. Çdo fëmijë gëzon të Drejtën për raporte të rregullta personale dhe kontakt të 
drejtpërdrejtë me prindër, përveç nëse institucioni kompetent përcakton se kjo është 
në kundërshti të drejtpërdrejtë me interesat më të mira të fëmijës

Përfshirja e të drejtave të fëmijës, në veçanti brenda Kushtetutës së Republikës së Kosovës 
është e rëndësishme, sepse sjell në aspektin e të drejtave të fëmijës çështje specifike, prej të 
cilave do të udhëzoheshin institucionet qeverisëse dhe autoritetet publike gjatë sigurimit të të 
drejtave të fëmijëve. Së pari, e drejta për mbrojtje dhe kujdes të domosdoshëm të mirëqenies së 
tyre është interpretuar si njohje e Kosovës për të drejtat e çdo fëmije sipas standardit të jetesës 
adekuate për zhvillimin fizik, mendor, shpirtëror, moral dhe social të fëmijës, siç përcaktohet në 
Nenin 27.1 të Kushtetutës për të drejtat e fëmijës (KDF).35 Legjislacioni kombëtar, në rend të parë 
Ligji mbi familjen36 i Kosovës, njeh rëndësinë e familjes, duke përfshirë edhe fëmijët që rriten në 
ato familje37 dhe përgjegjësinë e të dy prindërve për edukimin dhe arsimimin e fëmijëve të tyre.38 
Përgjegjësia prindërore përfshinë “të drejtat dhe obligimet, me synim të sigurimit të mirëqenies 
sociale dhe materiale të fëmijës, duke u kujdesur për fëmijën, duke i ruajtur raportet personale, 
duke siguruar zhvillimin e përshtatshëm, arsimimin, trajnimet profesionale, përfaqësimin ligjor 
dhe administrimin e pronës”.39 Gjithashtu, Ligji mbi Skemën e Asistencës Sociale40 siguron disa 
dispozita për familjet, në veçanti për ato me fëmijë, të cilat ballafaqohen me vështirësi financiare, 
duke ju siguruar asistencën financiare. Në nivel lokal, komunat gjithashtu duhet të jenë në gjendje 
të sigurojnë asistencë materiale ad hoc për familjet në nevojë. Dispozitat e tilla reflektojnë 
pranimin e Kosovës për të ndërmarrë masa të përshtatshme për prindërit  në nevojë për 
asistencë materiale.41 Megjithatë, për shkak të vështirësive financiare, pasi që Kosova ende nuk 
ka benefit specifik për fëmijën, që do të mund të përdorej për të mbështetur fëmijën drejtpërdrejt 
dhe vihet në pyetje nëse skema aktuale e asistencës sociale do të mund të përmirësohej tutje, 
duke konsideruar ndikimin që e ka e ka tek fëmija pjesë e familjes në nevojë.  

35  Čukalović I, Hasani E, “Komentar i Kushtetutës së Republikës së Kosovës”, 12 dhjetor 2013, f. 188-189 
36  Ligji nr. 2004/32
37 Neni 2, Ligji i Kosovës mbi familjen, nr. 2004/32, 
38  Neni  3, Ligji i Kosovës mbi familjen
39  Neni 128.4, Ibid
40  Ligji nr. 2003/15 dhe Ligji nr. 04/L-096 mbi amendamentimin dhe plotësimin e Ligjit nr. 2003/15 mbi Skemën e Asistencës 

Sociale në Kosovë 
41  Neni 27.3, Konventa mbi të drejtat e fëmijës  (CRC)

Së dyti, barazia për të gjithë fëmijët garantohet pa marrë parasysh statusin martesor të prindërve, 
e njohur me Ligjin e Kosovës mbi Familjen.42 Kjo është më rëndësi, pasi që do të thotë se do 
të kenë të drejta të barabarta në lidhje me një gamë çështjesh, sikurse janë mbështetja dhe 
trashëgimia. Së treti, e drejta për mbrojtje prej dhunës, keqtrajtimit dhe eksploatimit është me 
rëndësi dhe është interpretuar për të përfshirë mbrojtjen prej abuzimit psikologjik ose fizik, si 
dhe atij ekonomik e formave tjera të eksploatimit ose formave tjera të abuzimit, ku kërkohet që 
autoritetet publike të sigurojnë mbrojtjen prej këtyre formave të dhunës .43 Së katërti, Kushtetuta 
njeh se të gjitha veprimet e ndërmarra prej autoriteteve publike ose private në lidhje me 
fëmijët do të jenë në interesat më të mira të fëmijës. Kjo është e rëndësishme, sepse nëpërmjet 
kësaj Kosova e njeh parimin e interesave më të mira të fëmijës si prioritet në konsideratë, siç 
përcaktohet prej KDF-së.44 Në këtë kontekst, të gjithë profesionistët, të cilët ndërmarrin veprime 
për fëmijët, duhet të udhëzohen prej parimit të interesave më të mira si konsiderim prioritar. 
Përfundimisht, Kushtetuta e njeh rëndësinë e lidhjes ndërmjet prindërve dhe fëmijëve, të cilët 
sigurojnë të drejtën për raporte të rregullta personale dhe kontakt të drejtpërdrejt me prindërit. 
Kjo është me rëndësi, sepse nëse fëmija nuk është nën kujdestarinë e prindërve ose ndonjërit 
prind, atëherë ai/ajo ende e gëzon të drejtën e kontaktit, gjë që autoritetet relevante mund ta 
bëjnë të mundur. Megjithatë, kjo nuk është absolute dhe autoriteti kompetent mund të përcaktojë 
se nuk do të ishte në interesin më të mirë të fëmijës për të mos pasur një kontakt të tillë. 

1.8 Pyetjet për diskutime 
Cilat të drejta kushtetuese mendoni se janë më të rëndësishmet për fëmijët në Kosovë dhe 
pse? 
Cilat të drejta mendoni se janë shkelur më së shumti në Kosovë dhe nga kush? 
Si duhet të sigurojnë autoritetet se janë përmbushur interesat më të mira të fëmijës? 
Si mund të mbrohen fëmijët nga dhuna, keqtrajtimi dhe eksploatimi?

42  Neni 3.4, Ligji mbi familjen , Kosovë
43  Čukalović I, Hasani E, “Komentar mbi Kushtetutën e Republikës së Kosovës “ 12 dhjetor 2013, f. 190
44  Neni  3, KDF

Sesioni II
Tema: Hyrje për institucionet relevante që punojnë në 
mbrojtjen e fëmijës

Sistemi i mbrojtjes së fëmijës ka të bëjë me institucionet/aktorët e ndryshëm dhe komponentët 
me përgjegjësi për ndërmarrjen e masave të ruajtjes së mirëqenies së fëmijës dhe mbrojtjes së 
fëmijës prej të gjitha formave të dhunës fizike ose mendore, lëndimit, ose abuzimit, neglizhimit ose 
trajtimit neglizhues, keqtrajtimit ose eksploatimit, duke përfshirë keqtrajtimin seksual, përderisa 
ndodhet nën kujdesin e prindërve, kujdestarit ligjor ose ndonjë personi tjetër i cili kujdeset 
për  fëmijën’.45 Aktrët e involvuar përfshijnë familjen, komunitetin dhe agjencitë statutore, si: 
shërbimet sociale, sistemi arsimor dhe zbatimi i ligjit. Është e rëndësishme t’i kemi ashtu në 
mënyrë që veprimet të koordinohen, të ketë bashkëpunim efektiv në plotësimin e nevojave të 
fëmijëve dhe të sigurohet implementimi i të drejtave të tyre. 

Në Kosovë, është një grup i institucioneve të cilat punojnë në sigurimin e të drejtave të fëmijëve siç 
përcaktohet në legjislacionin kombëtar, Kushtetutën e Republikës së Kosovës dhe marrëveshjet 
ndërkombëtare që janë të aplikueshme, si KDF. Varësisht prej mandatit të tyre, institucionet e 
ndryshme do të kryejnë funksione të ndryshme dhe në veçanti ka dallim ndërmjet institucioneve 
të cilat sigurojnë politika dhe strategji kombëtare me qëllim të promovimit të të drejtave të 
fëmijëve. 

45  Neni 19.1, KDF

Korniza institucionale në promovimin dhe mbrojtjen e të drejtave të fëmijëve

Ministria e Punës dhe Mirëqenies 
Sociale

Komunat

Drejtorati i Shëndetësisë dhe 
Mirëqenies Sociale

Qendra për punë sociale

Pilot: Tryeza për menaxhim të 
rastit Autoriteti i kujdestarisë

Komiteti lokal për monitorimin e 
punës së fëmijëve

Këshilli i Përgjithshëm për Shërbime 
Sociale dhe Familjare

Departamenti Relevant: Departamenti për 
politika sociale dhe familjare

Zyra e Kryeministrit

Zyrja e Qeverisjes së mire përf. të drejtat 
e fëmijës Child Rights

Komiteti ndër-ministror për të drejtat e 
fëmijëve Rights

Të gjitha ministritë

Këshilli për mbrojtje dhe drejtësi për 
fëmijët

Komiteti për parandalimin dhe 
eliminimit të punës së fëmijës

2.1. Të drejtat e fëmijës nëpërmjet promovimit dhe politikëbërjes
Siç shihet në diagramin më lart, Kosova ka një numër të mekanizmave institucionalë, të cilët 
punojnë në fushën e promovimit dhe mbrojtjes së të drejtave të fëmijëve. Në nivel qendror ka 
përpjekje për bashkërenditje të politikave, strategjive dhe planeve të veprimit si dhe legjislacionit 
të zhvilluar i cili respekton, mbron dhe përmbushë të drejtat e fëmijëve në përputhje me standardet 
ndërkombëtare, si KDF.  Komiteti ndër-ministror për të drejtat e fëmijëve është formuar që nga 
2008,46 është kryesuar nga Kryeministri i Kosovës dhe mbledhë të gjitha Ministritë dhe partnerët 
tjerë për të siguruar se të drejtat e fëmijës janë në qendër të politikave dhe veprimeve qeveritare. 

46  Vendimi i Kryeministrit  07/46, 3 dhjetor 2008

Zyra për Qeverisje të Mirë,  që është pjesë e Zyrës së Kryeministrit konsiderohet, të jetë organ 
qendror i përhershëm që synon koordinimin e përpjekjeve në raport me politikat, strategjitë, 
planet e veprimit në një numër të fushave, duke përfshirë të drejtat e fëmijëve. Gjithashtu, 
shërben si sekretariat për Komitetin ndër-ministror të të drejtave të fëmijës dhe Komitetin për 
mbrojtjen dhe drejtësinë për fëmijë. Përderisa Këshilli për mbrojtje dhe drejtësi për fëmijë 47 është 
formuar në vitn 2011 me qëllimin e fokusimit të përpjekjeve dhe drejtësisë për të mitur nëpërmjet 
zhvillimit të politikave, masave praktike, monitorimit të implementimit dhe promovimit. Fokusi në 
promovim dhe politikëbërje mund të shihet në raport me evitimin e çështjeve që kanë dërguar 
deri tek mekanizmat specifikë që janë formuar, si Komiteti për parandalimin dhe eliminimin e  
punës së fëmijës  në nivel kombëtar, të formuar nga Ministria e Punës dhe Mirëqenies Sociale. 
Mandati i këtij Komiteti është të zhvillojë politikat kombëtare për promovimin dhe parandalimin 
duke përfshirë strategjitë, të cilat i ka draftuar Komiteti për periudhën 2011-2016. Përderisa 
në nivel lokal nëpërmjet Komitetit lokal për monitorimin e punës së fëmijës këto politika janë 
implementuar dhe kanë monitoruar situatën në lidhje me punën e fëmijës.   

2.2. Mbrojtja e të drejtave të fëmijëve: Niveli qendror 
Autoritetet më relevante lidhur me të drejtat e fëmijëve janë Ministria e Punës dhe Mirëqenies 
Sociale  në nivel qendror dhe Komuna, nëpërmjet Drejtorisë së Shëndetësisë dhe Mirëqenies 
Sociale dhe Qendrës për Punë Sociale, në nivel lokal. Legjislacioni në këtë fushë, në rend të parë 
Ligji mbi shërbimet sociale dhe familjare,48 siguron obligimet specifike për çdo institucion, të cilat 
janë të rëndësishme të dihen dhe kuptohen gjatë punës si profesionistë për mbrojtjen e fëmijës. 

Roli i Ministrisë së Punës dhe Mirëqenies Sociale  përfshinë zhvillimin e politikave dhe planeve 
strategjike për ofrimin e shërbimeve sociale dhe familjare në Kosovë, duke i vënë planet e tilla në 
operim me një standard të përshtatshëm dhe duke siguruar se shërbimet e tilla janë të hapura për 
banorët e Kosovës pa diskriminim në bazë të racës, etnicitetit, gjinisë, gjuhës, religjionit, opinionit 
tjetër ose politik, origjinës kombëtare ose sociale, pronës, statusit në lindje ose tjetër. Gjithashtu, 
Ministria është e obliguar të specifikojë standardet profesionale në ofrimin e shërbimeve, të 
cilat, Komuna ose ndonjë ofrues tjetër i shërbimit (që mund të jetë nën-kontraktues) i cili do 
t’i implementojë, janë të obliguar t’i përcjellin.49 Në raste kur standardet e tilla nuk mund të 
mirëmbahen në baza të vazhdueshme, Ministria e bartë përgjegjësinë për ofrim të drejtpërdrejtë 
të shërbimeve të tilla derisa të përmirësohet situata. Gjithashtu, kur ka “raste, incidente ose 
rrethana brengosëse publike ose çështje të interesit publik në fushën e shërbimeve sociale dhe 
familjare, Ministria mund të krijojë panelin për rishikim, i cili vendoset në publik dhe publikon të 
gjeturat dhe rekomandimet e veta”.50

Brenda Ministrisë, departamentet relevante, në veçanti Departamenti për Politika Sociale dhe 
Familjare51 ka përgjegjësi specifike, duke përfshirë: 

•	 Lëshimin e udhëzimeve për standardet, të cilat duhet të plotësohen nga ofruesit e 
shërbimeve; 

•	 Licencimin e OJQ-ve, të cilat ofrojnë shërbime sociale dhe familjare;
•	 Zhvillimin e  inspektimeve të shërbimeve sociale dhe familjare;

47  Vendimi i Kryeministrit 09/34, 25 gusht 2011
48  Ligji nr. 02/L-17, i amendamentuar nga Ligji nr. 04/L-081 për amendamentimin dhe plotësimit e Ligjit nr . 02/L-17 mbi shërbimet 
sociale dhe familjare (Ligji mbi Shërbimet sociale dhe familjare dhe Amendamenti)
49  Ligji mbi Shërbimet Sociale dhe Familjare, neni  2.1 dhe  2.2
50  Neni  2.7 dhe 2.8, Ibid
51  Kjo nuk është specifikuar në Ligj, edhe pse sipas organogramit të Ministrisë i përmbushë obligimet e parashikuara me ligj. 
Organogrami është i disponueshëm në https://mpms.rks-gov.net/Portals/0/Librat/organogrami_en.jpg prej datës 25/01/2015

https://mpms.rks-gov.net/Portals/0/Librat/organogrami_en.jpg

•	 Rishikimin e raporteve vjetore komunale dhe aprovimin e planeve operacionale vjetore 
të Komunave; 

•	 Miratimi i krijimit të shërbimeve për kujdes rezidencial nga ana e ofruesve të shërbimit 
të kujdesit; 

•	 Merrë e përgjegjësisë së drejtpërdrejtë për menaxhim direkt të shërbimeve sociale dhe 
familjare, ku Komuna në mënyrë konsistente dhe serioze dështon të plotësojë standardet 
e caktuara; 

•	 Sigurimin e udhëzimeve në lidhje me aplikacionet në gjykata për Urdhër Kujdestarie për 
fëmijët; 

•	 Në rrethana të jashtëzakonshme, mbikëqyrja direkte e rasteve të shërbimeve sociale 
dhe familjare;

•	 Vendosjen dhe koordinimin e  Panelit për vendosjen e fëmijëve për kujdestari dhe 
birësim; dhe 

•	 Menaxhimin e ankesave për sa u përket shërbimeve sociale dhe familjare.52

Për të siguruar standardet profesionale të gjithë atyre që janë të përfshirë në ofrimin e 
shërbimeve sociale dhe familjare Këshilli i Përgjithshëm për Shërbimet Sociale dhe Familjare 
është përgjegjës për mirëmbajtjen e standardeve të tilla, duke: 

•	 Regjistruar dhe licencuar të gjithë profesionistët të cilët punojnë në Kosovë;
•	 Mirëmbajtur regjistrin e të gjithë atyre që janë të licencuar për praktikë; 
•	 Përcaktuar nevojat e vazhdueshme të zhvillimit profesional për profesionistë ; 
•	 Hetuar ankesat për profesionistët praktikues; 
•	 Zhvilluar sanksionet disiplinore që do të aplikohen gjatë largimit të profesionistëve prej 

regjistrit.53

2.3. Mbrojtja e të drejtave të fëmijëve: Niveli lokal
Roli i Komunës, Qendrës për Punë Sociale dhe Autoritetit të Kujdestarisë 

Secila komunë, nëpërmjet drejtorisë relevante (zakonisht Drejtorisë së Shëndetësisë dhe 
Mirëqenies Sociale – DShMS) është përgjegjëse për ofrimin e shërbimeve sociale dhe familjare 
brenda territorit të vet. Roli i DShMS-së është të identifikojë natyrën dhe nivelin e nevojës për 
shërbime sociale dhe familjare nëpërmjet planeve vjetore, mbajtjes së të dhënave dhe statistikave, 
si dhe për të siguruar se Qendra për Punë Sociale (QPS) po përdoret  sipas hapave të përcaktuar 
nga Ministria duke përfshirë kategoritë dhe numrat e profesionistëve të angazhuar. Kur krijohen 
prodhohen planet vjetore, DShMS është e obliguar të angazhohet në konsultime të gjera me 
partnerët relevantë me qëllim të planifikimit të përshtatshëm. Ofrimi aktual i shërbimeve të tilla 
bëhet nga Qendra për Punë Sociale ose nëpërmjet asistencës financiare apo tjetër, të siguruar 
nga OJQ për të ofruar shërbime të tilla. Për këtë shkak, DShMS nuk ka kompetenca në lidhje 
me ofrimin aktual të shërbimeve, që do të thotë se stafi i vet nuk mund të udhëzojë QPS e as të 
kërkojë për qasje në të dhënat konfidenciale të rasteve.54

Pasi që ofruesi i shërbimit është QPS, secila komunë është e obliguar të hapë një apo më tepër 
zyra me stafin e trajnuar dhe të kualifikuar profesionist për shërbime sociale. Për sa  i përket 
përdorimit efektiv dhe efikas të burimeve në ofrimin e shërbimeve, QPS është përgjegjëse ndaj 
Komunës, përderisa në lidhje me mbajtjen e standardeve të praktikës profesionale dhe ushtrimit 
të fuqisë dhe përgjegjësive statutore, QPS është përgjegjëse ndaj Ministrisë. Një element tjetër, 
shumë i rëndësishëm i punës së QPS-së është organizimi i Autoritetit të Kujdestarisë kryerja e 

52  Ligji për shërbime sociale dhe familjare dhe Amendamenti , Neni 3.3 (a) – (j)
53  Neni 5, Ibid
54  Neni 6, Ibid

të gjitha funksioneve të kërkuara me ligj.55 Më tej, QPS është e obliguar të zhvillojë vlerësimin 
profesional për sa i përket ndonjë individi apo familjeje, të cilët gjinden në atë zonë dhe janë 
paraqitur vetë apo kanë rënë nën fokus të QPS-së se kanë nevojë ose duken se kanë nevojë për 
shërbimet sociale dhe familjare.56

2.4. Drejtësia për të mitur
Një tjetër komponent i rëndësishëm i sistemit të mbrojtjes së fëmijëve është përgjigja ndaj 
çështjeve që ndikojnë tek fëmijët që janë në konflikt me ligjin. Siç përshkruhet në diagramin e 
mëposhtëm57, një sërë institucionesh kanë rol të rëndësishëm në sistemin e drejtësisë për të 
mitur, përfshirë profesionistët e shërbimeve sociale. 

QPS-ja në kapacitetin e saj si organ i kujdestarisë ka një rol të rëndësishëm për përmbushjen e 
procedurave ndaj të miturve. Në përmbushje të rolit të saj, është obligim i saj që të sigurojë se 
do të jetë në përputhje me detyrimin e saj ndaj fëmijëve, siç përcaktohet në KDF. Përveç kësaj, 
nëse njoftohet nga një gjykatë për procedurë ndaj fëmijës, i cili është i njohur për QPS-në (fëmija 
ose familja e tij apo saj), është obligim i saj (QPS-së) që t’i sigurojë gjykatës çdo informacion apo 
këshillë që mund të kërkohet për menaxhimin e rastit.58 Përveç kësaj, Ligji për Shërbime Sociale 
dhe Familjare përcakton që Organi i Kujdestarisë ka për detyre te punojë me ata fëmijë të cilët 
janë referuar nga organet e zbatimit të ligjit, sepse ata janë nën moshën e përgjegjësisë penale59 
ose ata me sjellje asociale.60

Autoriteti i 
kujdestarisë

Policia

Gjykatat relevante

Zyra e Prokurorit Shtetëror

Prokurorët Juristët

Avokati i viktimave

Shërbimi korrektues

Shërbimi sprovues

55  The functions of the Guardianship Authority are explained further in the materials that follow
56  Ligji mbi Shërbimin Social dhe Familjar dhe Amendamenti , Neni  7
57  Për më shumë informacione shikoni pjesën nr. 5
58  Neni 9.5 dhe 9.6, Ligji për Shërbime Sociale dhe Familjare dhe ndryshimet 
59  Neni 11.A, po aty 
60  Neni 11.B, po aty

2.5. Mekanizmi kombëtar i të drejtave të njeriut: Institucioni i 
Avokatit të Popullit
Si institucioni i vetëm i pavarur i të drejtave të njeriut në Kosovë, roli i Avokatit të Popullit është 
“monitorimi, mbrojtja e lirive të njeriut prej akteve të paligjshme ose të papërshtatshme të 
autoriteteve publike.”61 Ka kompetenca për të hetuar çfarëdo ankese pohuese për shkeljet e të 
drejtave të njeriut sipas ligjeve kombëtare dhe marrëveshjeve ndërkombëtare, duke përfshirë 
KDF-në, si dhe inicimin e rasteve ex officio. Në raste individuale, zakonisht kërkohet miratimi; 
megjithatë ka përjashtime, në veçanti kur shkelja ka ndikim në një grup të madh të qytetarëve 
apo ka të bëjë me ndonjë fëmijë të një grupi. Gjithashtu, ka raste kur Avokati i Popullit mund të 
mos jetë në gjendje të intervenojë sidomos për çështje në gjykatë, përveç kur rasti ka vonesë 
të paarsyeshme ose ka abuzim të dukshëm të pushtetit.62 Pa marrë parasysh, në sigurimin e të 
drejtave të fëmijëve, është me rëndësi që Institucioni i Avokatit të Popullit si një organ mbikëqyrës 
ka kompetencat të hetojë të gjitha çështjet në lidhje me të gjithë trupat publikë si dhe organizatat 
që janë duke ushtruar funksione publike.63

2.6. Protokolli i punës: Bashkëpunimi ndër-sektorial në rastet për 
mbrojtjen e fëmijëve64

Mekanizmat institucional që merren me hartimin e politikave në respektimin e të drejtave të 
fëmijëve, qoftë në nivel qendror apo lokal, si dhe mekanizmat që ofrojnë shërbime të drejtpërdrejta 
siç është Qendra për Punë Sociale ose policia, janë të rëndësishme siç është përshkruar më 
parë. Megjithatë, për t’iu përgjigjur nevojave të fëmijëve dhe për të siguruar se ofrohet mbrojtje 
efektive kur duhet më së shumti, atëherë kërkohet bashkëpunim mes agjencive në mënyrë që 
të përmbushen nevoja të ndryshme të fëmijës. Bashkëpunimi ndërmjet agjencive mund të fillojë 
në një fazë shumë të hershme nëpërmjet shkëmbimit të informacioneve për të marrë vendime 
së bashku, për të ndjekur dhe ofruar shërbime të drejtpërdrejta për mbështetjen e fëmijës dhe 
familjes së tij apo saj.

Si një qasje, kjo është përdorur në shërbimet për mbrojtjen e fëmijëve në kontekste të ndryshme 
dhe ka dhënë rezultate pozitive sepse në shumë raste hapi i parë i shkëmbimit të informacionit 
me përgjegjësi (duke pasur parasysh privatësinë e fëmijës dhe palëve tjera) ka dëshmuar se 
ndihma dhe mbështetja shumë e nevojshme u është ofruar fëmijëve.

Korniza ligjore e Kosovës deri në një masë parasheh bashkëpunim ndër-sektorial që zhvillohet 
për të siguruar se ofrohet mirëqenie për secilin fëmijë dhe interesat e çdo fëmije sigurohen në 
çdo veprim që autoritetet publike ndërmarrin ose që duhet të ndërmarrin.65

Përmes Protokollit të Punës, institucionet e Kosovës janë në gjendje të dëshmojnë bashkëpunimin 
ndër-sektorial dhe multidisiplinar që punojnë në rastet për mbrojtjen e fëmijëve. Si i tillë, Protokolli 

61 Neni  132.2, Kushtetuta e Republikës së Kosovës 
62 Ligji i Avokatit të Popullit, Ligji nr. 03/L-195, neni 15
63 Neni 1, Ibid 
64 Kjo synon vetëm të japë një pasqyrë të Protokollit të Punës - si pjesë e rasteve studimore që ju do t’i shqyrtoni gjatë përdorimit 

të Protokollit të Punës në organizimin dhe mbajtjen e ndonjë Tryeze të Menaxhimit të Rasteve për t’u marrë me ndonjë skenar 
të veçantë.

65 Neni 9.1 dhe 9.2, Ligji për Shërbime Sociale dhe Familjare - ju lutem vini re që kjo mund të ndryshojë 

i Punës ka për qëllim “të standardizojë, unifikojë dhe të koordinojë punën e të gjitha agjencive” 
dhe në një mënyrë të jetë shtylla për të mundësuar koordinimin e të gjithë akterëve të përfshirë 
në sistemin e mbrojtjes së fëmijëve. Nëpërmjet identifikimit të përgjegjësive kryesore, ai ndihmon 
profesionistët nga agjenci të ndryshme të kuptojnë rolin e tyre si dhe të kontribuojnë në punën 
multidisiplinare.

Bashkëpunimi ndër-sektorial ose puna multidisiplinare mund të zhvillohet në forma të ndryshme. 
Protokolli i Punës ofron një udhëzues duke e shqyrtuar përgjithësisht punën multidisiplinare në 
Kosovë në fushën e mbrojtjes së fëmijëve, si dhe një mekanizëm specifik të njohur si Tryeza për 
Menaxhimin e Rasteve ose Task Forcë, e cila shtjellohet edhe më tej në pjesën e radhës. 

Protokolli i Punës - parimet kryesore 

Duke u bazuar në praktikat e mira në fushën e mbrojtjes së fëmijëve, Protokolli i Punës është i 
bazuar mbi një numër të parimeve kryesore, përfshirë:

•	 Interesat më të mira të fëmijës: në përputhje me obligimet ligjore kombëtare dhe 
ndërkombëtare, të gjitha autoritetet publike duhet të sigurojnë që “interesat më të mira” 
të fëmijës janë shqyrtimi primar dhe në veçanti duke siguruar se përmbushen nevojat e 
fëmijëve dhe mirëqenia e tyre është prioritet; 

•	 Mos bëni asnjë dëm ose bëni dëmin minimal: çdo vendim i marrë në lidhje me një fëmijë 
duhet të jetë mbi bazën se nuk i shkaktohet asnjë dëm fëmijës ose familjes së tij apo saj. 
Në rastet e mbrojtjes së fëmijëve, një situatë “ideale” nuk mund të jetë e mundshme pasi 
që mund të kërkohet largimi i fëmijës nga familja e tij apo saj për arsye sigurie dhe në 
rrethana të tilla vendimmarrësit duhet të sigurojnë që kjo bëhet duke bërë dëmin minimal. 

•	 Mos-diskriminimi: çdo fëmijë ka të drejtë të trajtohet në mënyrë të barabartë dhe pa 
diskriminim në bazë të karakteristikave të tyre të mbrojtura duke përfshirë ndër të tjera 
etninë, gjininë, fenë, orientimin seksual. 

•	 Pajtimi duke qenë i informuar: fëmijët dhe familjet e tyre duhet të konsultohen në lidhje 
me ndonjë shërbim që ofrohet apo për vendimet e marra për ata në gjuhën në të cilën ata 
janë në gjendje të kuptojnë, kështu që çdo fëmijë dhe sipas nevojës familja e tij/saj është 
në gjendje të marrë vendime duke qenë të informuar. Në rastet e mbrojtjes së fëmijëve, 
kjo nuk është domosdoshmërisht e mundshme pasi që familja nuk ka të ngjarë të japë 
pëlqimin për largimin e fëmijëve të tyre. Në raste të tilla, në përputhje me praktikat e 
brendshme, largimi i fëmijës ende mund të jetë i nevojshëm për të siguruar mbrojtjen e 
tij apo të saj. 

•	 Pjesëmarrja e plotë e fëmijëve dhe familjeve: fëmijët dhe familjet kanë të drejtë të 
konsultohen në lidhje me vendimin që merret e që i prekë ata. Ata duhet të konsultohen 
dhe të përfshihen në vendimet që merren për ta. 

•	 Mbështetja në përparësitë dhe burimet ekzistuese: fëmijët dhe familjet e tyre nuk duhet 
të shikohen si viktima pasive; ata duhet të fuqizohen që ndryshimet të kenë efekt në jetën 
e tyre. 

•	 Ofrimi i shërbimeve në mënyra të ndjeshme kulturore: Duhet të ofrohet përkrahje në një 
mënyrë të ndjeshme nga pikëpamja kulturore duke pasur parasysh se si komunitetet 
jetojnë dhe mbështesin njëri-tjetrin, por ajo kurrë nuk duhet të përdoret si një justifikim 
për abuzim.

•	 Vendimet e bazuara në zhvillimin e fëmijëve dhe në dëshmi: zhvillimi i fëmijëve dhe 
dëshmitë duhet të jenë bazë për vendimmarrje e jo pikëpamjet dhe animi i profesionistëve 
që merren me një rast. 

•	 Bashkëpunimi ndërmjet agjencive: rezultate më të mira arrihen kur vendimet merren pas 
bashkëpunimit. Në rastet kur kjo nuk është e nevojshme, vendimmarrja duhet të bëhet 
nga një ekip që të ketë konsultim dhe mbikëqyrje.

•	 Raportimi i detyrueshëm: kjo është një kërkesë ligjore që kushdo që ka për detyrë 
të përkujdeset dhe ka shqetësim rreth mirëqenies së fëmijës duhet të raportojë. Çdo 
institucion ka të ngjarë të ketë rregulla të brendshme se si duhet të bëhet raportimi i tillë. 

•	 Organizatat duhet të jenë të sigurta për fëmijët: organizatat që punojnë me fëmijët duhet 
të sigurojnë se nuk shkaktojnë ndonjë dëm për fëmijët dhe ofrojë një ambient të sigurt 
për fëmijët. Kjo mund të bëhet duke ofruar trajnime për personelin ose duke ofruar 
mbështetje kur punohet me raste të veçanta.

Puna multidisiplinare - çfarë do të thotë kjo? 

Në Protokollin e Punës, puna multidisiplinare përcaktohet si të gjitha agjencitë që punojnë së 
bashku për mbrojtjen e fëmijëve dhe përfshin:

•	 Identifikimin e fëmijëve të cilët mund të jenë në rrezik ose janë në rrezik dhe kanë nevojë 
për mbështetje;

•	 Referimi i rasteve të shqetësimit tek Qendra për Punë Sociale;
•	 Shkëmbimi i informacioneve me kohë dhe në mënyrë gjithëpërfshirëse për të lehtësuar 

vlerësimin e gjendjes së fëmijëve (shih gjithashtu pjesën mbi pëlqimin dhe shkëmbimin e 
informacioneve);

•	 Pjesëmarrja në takime koordinuese sipas nevojës. Për shembull, në raste të rrezikut të 
mesëm dhe të lartë pjesëmarrja në Tryezat e Menaxhimit të Rasteve (TMR);

•	 Mbështetja e zhvillimit të ndonjë plani për mbështetjen e fëmijës dhe familjes së tij/saj, 
siç është ofrimi i shërbimeve siç përcaktohet në plan; dhe

•	 Ofrimin e më të rejave për progresin.

Menaxhimi i rasteve - çka përfshin?

Në Protokollin e Punës menaxhimi i rasteve përkufizohet si:

“Procesi i sigurimit se një fëmije të identifikuar i plotësohen nevojat e tij apo saj për 
kujdes, mbrojtje dhe mbështetje. Kjo zakonisht është përgjegjësi që i caktohet një 
punëtori social i cili takohet me fëmijën, familjen, ndokënd nga kujdestarët, dhe 
profesionistët e përfshirë në mënyrë që të vlerësojë, planifikojë, realizojë apo referojë 
fëmijën dhe/apo familjen për shërbime, si dhe monitoron dhe vlerëson progresin.”66

66  Përmbledhje e mjeteve të rrjetit për kujdes më të mirë, Better Care Network, 2014

2.7. Pilot: Tryeza e menaxhimit të rastit
Tryeza e menaxhimit të rastit (TMR) është model i përdorur si mekanizëm koordinues për 
mbrojtje të fëmijës. Nëpërmjet takimeve mujore, ku grupi i profesionistëve të institucioneve dhe 
organizatave të ndryshme, si: QPS, Drejtorati i Arsimit, psikologët, policët, avokati i viktimave, 
shërbimi sprovues, policia anti-trafikim marrin pjesë për të menaxhuar raste shqetësuese.  TMR 
udhëhiqet prej punëtorit, social i cili e menaxhon rastin i cili diskutohet. 

Qëllimi i TMR është të bashkojë ekipin multi-disiplinor të profesionistëve, të cilët kanë të gjithë 
përgjegjësinë për të mbrojtur fëmijës dhe nëpërmjet këtij mekanizmi të menaxhojnë ato raste të 
cilat janë në nivel të mesëm ose të lartë të rrezikut të neglizhimit, abuzimit, eksploatimit, trafikimit 
dhe kundërvajtjes, që referohen në TMR për menaxhim dhe monitorim. Profesionistët ftohen në 
takim sipas nevojës së secilit rast dhe nëpërmjet menaxhimit të përbashkët, secili profesionist 
merr përsipër përgjegjësi specifike për t’i përmbushur me qëllim të menaxhimit të rastit dhe 
raporton prapë më vonë gjatë monitorimit të rastit.

Aktualisht, kjo pilot skemë është operacionale në 12 komuna, ku QPS luan një rol thelbësor dhe 
Terre des hommes dhe UNICEF kanë ofruar mbështetjen e vet. Megjithatë, qëllimi së bashku 
me institucionet qendrore dhe lokale është që kjo skemë të implementohet në tërë Kosovën. 
Kjo është shumë me rëndësi për shkak të benefiteve të kësaj metode të menaxhimit, që siguron 
mbrojtjen e fëmijës me Komitetin për të drejtat e njeriut, që rekomandon se kjo metodë e punës 
në ekipe multi-disiplinare duhet të përdoret kurdo që një gjë e tillë të jetë e mundur.67

2.8 Pyetjet për diskutime
Cilat mendoni se janë autoritetet më të rëndësishme që punojnë në sigurimin e të drejtave 
të fëmijëve në Kosovë? 
A mendoni se është efektive nëse keni vetem një institucion të të drejtave të njeriut si një 
organ mbikëqyrës?  
Si e kuptoni modelin e Tryezës së Menaxhimit të Rastit dhe çka mendoni, cilat do të ishin 
benefitet e ksaj tryeze nëse përdoret në tërë Kosovën?

67 Komiteti për të drejtat e njeriut, Komenti i Përgjithshëm nr. 14 (2014), para. 47, 64, 76 dhe  94

Sesioni III
Tema: Fëmija dhe familja 

3.1. Çka është fëmija sipas ligjit? 
Shumë ligje në Kosovë, në fusha të ndryshme, përcaktojnë fëmijën si çdo person nën moshën 18 
vjeçare. Për shembull, Ligji mbi Shërbimet Familjare dhe Sociale që është veçanërisht relevant 
për mbrojtjen e fëmijës e përcakton fëmijën si person nën moshën 18,68 siç bën edhe Ligji mbi 
Familjen i Kosovës.69 I njëjti definicion është përdorur në Ligjin për Parandalimin dhe Luftimin e 
Trafikimit të Qenieve Njerëzore dhe mbrojtjen e viktimave të trafikimit.70 Ngjashëm, Kodi Penal, 
Kodi i Procedurës Penale dhe Kodi i drejtësisë për të mitur përmban të njejtin definicion.71 Është 
me rëndësi të theksojmë se ky i fundit e definon të miturin si çdo person ndërmjet moshës 14 dhe 
18.72 Edhe pse arsyeja për paraqitjen e këtij dallimi nuk është elaboruar më tej, mund të ndërlidhet 
me moshën e përgjegjësisë kriminale që është 14 vjeç. Përdorimi i termit i mitur gjithashtu mund 
të shihet në ligjet tjera, edhe pse definicioni nuk ka ndryshuar pasi definicionet i referohen fëmijës 
si person nën moshën 18 vjeçe. 

3.2. Roli dhe rëndësia e raportit prind-fëmijë
Në shoqërinë Kosovare, raporti prind –fëmijë kuptohet si lidhje unike, nëpërmjet së cilës prindi 
kujdeset për fëmijët dhe i mbështetë ata gjatë zhvillimit të tyre, përderisa fëmijët e tyre e ofrojnë 
mbështetjen dhe kujdesin për prindërit në vitet e pleqërisë. Kjo lidhje e rëndësishme është 
pranuar dhe mbrojtur nga sistemi ligjor i Kosovës duke filluar prej Kushtetutës së Kosovës, që 
siguron se “çdo fëmijë gëzon të drejtën për raporte të rregullta dhe personale me prindërit”, 
përveç nëse institucioni kompetent përcakton se kjo nuk do të ishte në interesin më të mirë të 
fëmijës.73

Rëndësia e familjes brenda shoqërisë është reflektuar gjithashtu në Ligjin Kosovar mbi Familjen, 
që siguron se ”Familja është komunitet thelbësor i prindërve dhe fëmijëve të tyre” dhe se 
është “bërthamë natyrore e shoqërisë dhe gëzon të drejtën për mbrojtje”.74 Në të njejtën kohë, 
rregullimi i raporteve të familjes bazohet  në barazinë ndërmjet burrit dhe gruas, përgjegjësisë së 
tyre të përbashkët për rritje dhe edukim të fëmijëve të tyre dhe barazisë për të gjithë fëmijët, pa 
marrë parasysh nëse ata kanë lindur jashtë martese.75 Duke pasur një bazë të tillë është shumë 
e rëndësishme sepse qëndrimet sociale në Kosovë mund të mos përputhen ende me dispozitat 
ligjore të barazisë ndërmjet burrit dhe gruas dhe konsiderimit dhe trajtimit të edukimit të fëmijës 
si përgjegjësi e përbashkët, si dhe trajtimit  të fëmijës jashtëmartesor.

Aspekte tjera të rëndësishme të raportit prind-fëmijë përfshijnë të drejtën e fëmijëve që të rriten 
në familje me prindër. Në raste kur fëmijët nuk jetojnë me të dy prindërit, ata kanë të drejtën të 

68  Neni 1.3.g, Ligji mbi Shërbimet Sociale dhe Familjare  
69  Neni  3.2, Ligji mbi familjen , Kosovë 
70  Neni .3.1.2 dhe Neni .2.1.6, 
71  Neni .120.2.20, Kodi penal, neni 19.1.16, Kodi i Procedurës Penale dhe neni .2.1.1 Kodi i Drejtësisë për të mitur
72  Neni  2.1.2, Kodi i Drejtësisë për të mitur  
73  Neni 50.4Kushtetuta e Republikës së Kosovës 
74  Neni  2, Ligji mbi familjen  
75  Neni 3, Ibid

takohen rregullisht me prindin me të cilin nuk jetojnë.76 Poashtu, fëmija mund të përfitojë prej 
kujdesit social ose këshillimit jashtë shtëpisë, që mund të ofrohet nga QPS, edhe pse gjatë kësaj 
kohe prindërit mbajnë të drejtën e tyre prindërore dhe përgjegjësitë dhe mund të kërkojnë nga 
QPS të kthejë fëmijën.77

Megjithatë, mund të ketë raste kur kjo nuk do të ishte në interesat më të mira të fëmijës dhe 
në raste të tilla mund të kërkohet intervenimi i autoriteteve. Për shkak të rëndësisë së lidhjes 
mes prindërve dhe fëmijës, kjo duhet të ndërmerret vetëm si masë e fundit dhe mund të bëhet 
vetëm me miratimin e prindërve/kujdestarit, kur ka një urdhër të Gjykatës78 ose në rrethana të 
jashtëzakonshme të rrezikut të menjëhershëm për shëndetin, sigurinë apo mirëqenien e fëmijës, 
fëmija mund të vendoset në mjedis të sigurt për deri në 72 orë e gjatë asaj kohe autoriteti duhet 
të marrë lejen prej prindërve apo urdhërin e Gjykatës.79

3.3. Regjistrimi në lindje, atësia dhe amësia
Regjistrimi në lindje  bëhet kur fëmija lindë dhe duhet të regjistrohet brenda 15 ditësh prej lindjes 
e jo më vonë se 30 ditë pas lindjes.80 Deklarimi i lindjes duhet të prezantohet tek zyrtari i statusit 
civil nga ana e prindërve ose anëtarëve të afërt të familjes që janë në gjendje të veprojnë ose 
nga ana e përfaqësuesit ligjor.81 Dështimi për t’u regjistruar brenda kësaj kornize kohore mund 
të rezultojë me një gjobë ndërmjet 20-50 euro.82 Nëna ka të drejtë të informojë zyrtarin e statusit 
civil për personin të cilin ajo e konsideron të jetë babai i fëmijës dhe, nëse mungon ajo informate, 
nënës duhet t’i tregohen të drejtat e saj.83 Nëse nëna e identifikon babanë e fëmijës së saj mirëpo 
ai nuk është prezent, regjistruesi duhet të kontaktojë atë person duke kërkuar konfirmimin e 
atësisë prej tij brenda 30 ditësh.84

Pas pranimit të një konfirmimi të tillë, atësia mund të regjistrohet ose nëse nuk pranohet 
konfirmimi brenda periudhës 30 ditore, nëna do të informohet për këtë.85 Për njohjen e atësisë, 
kërkohet miratimi i nënës dhe nëse fëmija është mbi 16 vjeç, kërkohet edhe miratimi i tij/saj.86 
Megjithatë, pasi të informohet për pohimet e personit mbi atësinë, nëse nëna ose fëmija mbi 
16 vjeç ose kujdestari i fëmijës i cili nuk pajtohet nuk deklarohet në lidhje me këtë çështje 
brenda 30 ditësh, personi i cili ka pohuar të jetë babai i fëmijës mund t’i drejtohet gjykatës për 
të vërtetuar atësinë e tij brenda tri viteve pasi të informohet për mospajtimin e nënës.87 Nëse 
brenda një viti pasi nëna të ketë regjistruar një person specifik të jetë babai i fëmijës mirëpo nuk 
fillon procedurën e verifikimit të atësisë, Autoriteti i Kujdestarisë mund të inicojë ex officio këtë 
procedurë në emër të fëmijës – kur fëmijës i caktohet një kujdestar i veçantë për të zhvilluar 
këtë procedurë. Megjithatë, Autoriteti i Kujdestarisë nuk do të inicojë një procedurë të tillë nëse 
nëna ka bazë të arsyeshme për kundërshtim.88 Sa i përket amësisë,  Ligji mbi familjen siguron se 
e njëjta procedurë është e aplikueshme në verifikimin e amësisë, kur një gjë e tillë kontestohet.89

76  Neni  125.2, Ligji mbi familjen 
77  Neni  11.4, Ligji mbi shërbimet sociale dhe familjare 
78  Neni 148.1, Ligji mbi familjen 
79  Neni 148.2, Ibid
80  Neni  35.1 dhe neni 34.4, Ligji mbi statusin civil, Ligji nr. 04/L-032
81  Neni  34.1, Ibid
82  Neni  63.1.1, Ibid
83  Neni 104.2,  Ligji i familjes 
84  Neni  104.3, Ibid
85  104.6 dhe 104.5, Ibid
86  Neni 106 dhe 107, Ibid
87  Neni  108, Ibid 
88  Neni  111, Ligji mbi familjen 
89  Neni  112, Ibid

3.4. Përgjegjësia prindërore
Sipas Ligjit mbi familjen, përgjegjësia prindërore  rezulton prej të drejtës për kujdesin prindëror 
dhe kujdestarinë, të cilën mund ta ushtrojnë prindërit derisa fëmija të arrijë moshën e pjekurisë.  
Përbëhet prej të drejtave dhe obligimeve që kanë si synim sigurimin e “mirëqenies emocionale, 
sociale dhe materiale të fëmijës, duke u kujdesur për fëmijën, duke ruajtur raportet personale, 
duke siguruar zhvillimin e përshtatshëm, arsimimin, trajnimin profesional, përfaqësimin ligjor dhe 
administrimin e pronës”90 Për më tepër, prindërit duhet të mundohen sa më tepër të munden me 
aftësitë dhe mjetet e tyre të sigurojnë për fëmijët e tyre të drejtën për mbrojtje prej përdorimit 
ekonomik, eksploatimit të fëmijës, trafikimit dhe eksploatimit seksual, ose ndonjë aktiviteti që do 
të mund të ishte i dëmshëm për edukimin apo shëndetin e tyre. Ngjashëm, nëse ata janë mbrojtur 
prej keqtrajtimit, shkeljeve seksuale dhe prej përdorimit të paligjshëm të narkotikëve dhe drogës 
psikotropike ose prej përdorimit në prodhimin e paligjshëm dhe trafikimin e substancave të tilla.91 
Me qëllim të përmbushjes së përgjegjësive të tyre prindërore, prindërit kërkohet të kontribuojnë 
më së miri dhe nëse e domosdoshme të përdorin shërbimet e institucioneve sociale.92 Gjithashtu, 
prindërit janë të obliguar të përfaqësojnë ligjërisht fëmijët e tyre të mitur dhe në të mirë të fëmijëve 
të tyre të administrojnë pronën e tyre derisa fëmijët të arrijnë moshën e pjekurisë.93

3.5. Divorci, ndarja, kujdestaria dhe kontakti
Martesa mund të shpërbëhet vetëm me vendimin e gjykatës kompetente pas aplikimit të 
njërit bashkëshort ose të dyve me marrëveshje të ndërsjellë.94 Kërkesa për divorc mund të 
dorëzohet kur raportet e ndërsjella janë çrregulluar seriozisht dhe vazhdimisht ose për arsye 
tjera martesa është shkatërruar në mënyrë të pakthyeshme. Arsyet janë:  jeta e padurueshme 
e bashkëshortëve, tradhtia, përpjekjet për vrasje të partnerit, keqtrajtimi serioz, braktisja 
qëllimkeqe dhe e paarsyeshme, sëmundja e pashërueshme e bashkëjetesës faktike për më tepër 
se një vit dhe divorci në bazë të marrëveshjes së ndërsjellë.95 Procedura e divorcit gjithashtu ka 
parime specifike me qëllim të sigurimit të mbrojtjes së bashkëshortëve dhe fëmijëve që duhet 
të respektohen, për shembull, bashkëshortët ndalohen të kërkojnë divorcin gjatë shtatzënisë 
së gruas dhe derisa fëmija i tyre të bëhet një vjeç. Ngjashëm, me propozimin për divorc dhe 
nëpërmjet marrëveshjes së ndërsjellë, bashkëshortët janë të obliguar të dorëzojnë marrëveshjen 
me shkrim, e cila specifikon kujdesin, arsimimin dhe të ushqyerit e fëmijëve të tyre, si dhe si 
propozim me shkrim në lidhje me kontaktin personal  ndërmjet dy prindërve dhe fëmijëve në 
të ardhmen. Më tej, në rrethana të jashtëzakonshme divorci mund të mos jepet ose të shtyhet, 
nëse dhe përderisa mbajtja e martesës bëhet për arsye specifike të domosdoshme për interesin 
e fëmijës.96 Megjithatë, kjo dispozitë e fundit duhet të merret parasysh me kujdes, sepse, siç 
deklarohet ajo duhet të përdoret vetëm në rrethanat më të jashtëzakonshme. Para  një kërkese 
për divorc, e cila pason me vendimin e gjykatës (zakonisht në territorin ku jeton çifti në baza 
të përhershme), gjykata është e obliguar të inicojë procedurën e pajtimit formal.97 Zakonisht 
kjo bëhet nga gjykata, ku palët kërkohen të vijojnë sesionet e alokuara ose mungesa duhet të 
arsyetohet. Nëse njëra apo të dyja palët nuk e vijojnë sesionin, gjykata do të vlerësojë nëse 
do të caktojë një sesion të ri ose të përfundojë se pajtimi ka dështuar. Në rast se kërkesa për 
divorc bëhet prej të dyja palëve dhe asnjë palë nuk shfaqet para gjykatës për pajtim pa arsyetim, 

90  Neni  128, Ibid
91  Neni 125, Ibid
92  Neni 129, Ibid
93  Neni 133 dhe 134, Ibid
94  Neni  68, Ibid
95  Neni  69, Ibid
96  Neni  70, Ligji mbi familjen  
97  Neni  77, Ibid

Gjykata do të konsiderojë se ata kanë tërhequr prapa propozimin.98

Në raste kur bashkëshortët kanë një apo më tepër fëmijë, procedura e pajtimit zhvillohet prej 
Autoritetit të kujdestarisë, përveç nëse gjykata vendosë se është e paarsyeshme që ajo të 
trasnferohet.99 Nëse Autoriteti i Kujdestarisë e zhvillon procedurën e pajtimit, ai do të informohet 
se rasti është transferuar me të gjitha informatat e domosdoshme rreth divorcit dhe fëmijëve100 
dhe do të zhvillohet duke aplikuar punën sociale dhe metodat tjera profesionale dhe përdorimin 
e shërbimeve të këshillit martesor dhe shërbimeve tjera profesionale. Kjo procedurë gjithashtu 
duhet të udhëhiqet prej vullnetit të lirë dhe bashkëpunimit.101 Gjatë procedurës së pajtimit, 
Autoriteti i Kujdestarisë përcakton kushtet e jetesës dhe zhvillimit të fëmijëve dhe ndërmerr të 
gjitha masat për të siguruar arsimimin, sigurinë dhe mirëmbajtjen financiare, duke u munduar të 
arrijnë marrëveshje ndërmjet bashkëshortëve me qëllim të mbrojtjes së interesave të fëmijëve.102 
Procedura e pajtimit, e udhëhequr nga Autoriteti i Kujdestarisë, mund të mos zgjasë më gjatë se 
tre muaj, përveç nëse zgjatet bazuar në gatishmërinë e bashkëshortëve për të vazhduar. Në fund 
të procedurës, Autoriteti i Kujdestarisë është i obliguar të dorëzojë raportin me shkrim në gjykatë 
për rezultatet.103

•	 Gjatë procedurës së divorcit, gjykata poashtu do të vendosë mbi çështjet e kujdestarisë, 
kujdesit dhe arsimimit të fëmijëve. Në raste kur prindërit nuk janë pajtuar për kujdestarinë 
e fëmijëve të tyre  ose kur marrëveshja nuk përputhet me interesat e fëmijës, gjykata 
pas dëgjimit prej Autoritetit të Kujdestarisë dhe hetimit të çështjeve relevante në rast, 
vendosë nëse do t’ia besojë të gjithë fëmijët për kujdestari njërit prind, nëse do t’ia besojë 
disa fëmijë nënës e disa babait apo t’ia besojë të gjithë një personi të tretë.104 Ndryshimet 
në dhënien e kujdestarisë mund të bëhen prej gjykatës nëse ka ndonjë ndryshim në 
rrethanat të cilat pasojë pas kërkesës së njërit prind ose Autoritetit të Kujdestarisë.105 
Në të gjitha rastet e kujdestarisë, gjykata do të merr parasysh opinionin e fëmijës, i 
cili është në gjendje të shprehë pikëpamjet e tij/saj dhe do të vlerësohet në përputhje 
me moshën dhe aftësitë e fëmijës për të kuptuar.106 Gjithashtu është e rëndësishme që 
të mbajmë në mend se sipas Komisionit, çdo fëmijë është i aftë të japë mendimin e tij 
apo të saj dhe pesha që e shoqëron duhet të vlerësohet në çdo rast individual.107 Për 
këtë shkak, në raste të tilla gjykata siguron se interesi më i mirë i fëmijës është primar 
në konsideratë e po  ashtu edhe respektimi i së drejtës së fëmijës që opinion i tij/saj 
të merret parasysh dhe t’i jipet pesha e duhur. Ligji i Kosovës mbi familjen gjithashtu 
rregullon çështjen e kujdestarisë në raport me prindërit të cilët janë të ndarë. Në këto 
rrethana, prindi me të cilin jeton fëmija dhe nëse prindi tjetër pajtohet, e merr përsipër 
kujdestarinë. Megjithatë, në raste kur prindërit nuk mund të pajtohen, në këto raste 
vendosë gjykata kompetente.108 Në lidhje me të gjitha vendimet për kujdes prindëror, 
Autoriteti i Kujdestarisë ushtron mbikëqyrjen e përgjithshme dhe të vazhdueshme.109 
Kështu, QPS dhe punëtorët social kanë rol kryesor në pjesë të ndryshme të procesit, 
duke filluar prej të qenit pjesë e procedurës së pajtimit e deri tek vendimi mbikëqyrës i 
kujdestarisë duke siguruar të drejtat e fëmijës. 

98  Neni  79, Ibid
99  Neni  80.1 dhe 80.3, Ibid
100  Neni  80.4, Ibid 
101  Neni  80.1 dhe 80.2, Ibid
102  Neni 82, Ibid
103  Neni  83, Ibid
104  Neni  140.1 dhe 140.2, Ibid
105  Neni  140.4, Ibid
106  Neni  140.5, Ligji mbi familjen 
107  Komisioni për të Drejtat e Fëmijëve, Koment i Përgjithshëm nr. 12
108  Neni  139, Ibid
109  Neni  146, Ibid

Mbajtja e kontaktit ndërmjet prindërve dhe fëmijëve është parim i njohur brenda sistemit ligjor të 
Kosovës. Kushtetuta e Republikës së Kosovës siguron se “çdo fëmijë gëzon të drejtën për raporte 
të rregullta personale dhe kontakt të drejtpërdrejtë me prindërit110, përveç nëse përcaktohet 
nga institucioni kompetent që kjo nuk është në interesin më të mirë të fëmijës”. Ngjashëm, Ligji 
mbi familjen njeh rëndësinë e kontaktit personal dhe siguron që nëse fëmija jeton me një prind, 
personin e tretë ose institucionin, prindërit do të pajtohen për mënyrën e ruajtjes së kontaktit 
personal. Nëse një marrëveshje e tillë nuk mund të arrihet, gjykata kompetente vendosë për këtë 
çështje, Nëse rrethanat ndryshojnë, gjykata prapë mund të rregullojë çështjen, ku do të arrihet 
mbajtja e kontaktit personal me prindërit dhe fëmijët.111 Në raste kur prindi kujdestar e pengon 
kontaktin ndërmjet fëmijës dhe prindit tjetër, gjykata do të rregullojë mënyrën e mirëmbajtjes së 
kontaktit, nëse vlerësimi i të gjitha rrethanave tregon se kjo është e domosdoshme për mbrojtjen 
e fëmijës.112

Për sa u përket çështjeve të rëndësisë thelbësore për zhvillimin e fëmijës, prindërit kërkohet të 
vendosin me marrëveshje dhe kjo edhe për rastet kur, bazuar në marrëveshjen e tyre, vendimi 
i Autoritetit të Kujdestarisë ose i gjykatës kompetente është që vetëm njëri prind të ushtrojë 
kujdestarinë. Çështjet e tilla duhet të dallojnë prej rastit në rast, mirëpo do të mund të referonin 
llojin e institucionit edukativ të cilin do ta vijonte fëmija ose nëse fëmija do të arsimohej në shtëpi, 
do t’i nënshtrohej praktikave religjioze sikurse synetia e djemve ose bartja e shamisë tek vajzat, 
pjesëmarrja në aktivitete jashtë plan programit. Në rastet kur prindi, i cili nuk ka kujdestarinë 
nuk pajtohet me ndonjë masë apo veprim të prindit i cili ka kujdestarinë për çështje të rëndësisë 
esenciale ai/ajo ,mund të informojë gjykatën kompetente, e cila është e obliguar të vendosë nëse 
një masë e tillë është në interesin më të mirë të fëmijës.113

Një aspekt tjetër i rëndësishëm i raportit ndërmjet prindërve dhe fëmijëve është çështje e mbajtjes. 
Ligji mbi familjen rregullon çështjen e mbështetjes që është përcaktuar si mbajtje financiare për 
bashkëshortë ose ish-bashkëshortë.114 Megjithatë, pasi kemi të bëjmë me të drejtat e fëmijëve, 
fokusi këtu do të jetë mbajtja e fëmijëve. Për sa u përket fëmijëve, bashkëshorti mund të kërkojë 
mbështetje prej partnerit tjetër përderisa ai ose ajo kujdeset për fëmijën e përbashkët, me arsye 
se ai/ajo nuk e ka të mundur të punojë.115 Në raste kur prindërit nuk janë të martuar, babai është i 
obliguar për mbajtje për 6 javë pra lindjes dhe 8 javë pasi të lindë fëmija. Nëse nëna vuan nga një 
sëmundje për shkak të shtatzënisë ose lindjes, kohëzgjatja e obligimit për mbajtje financiare të 
fëmijës dhe mbështetje për gruan mund të zgjatët. Ngjashëm, nëse nëna nuk mund të punojë për 
shkak se duhet të kujdeset për fëmijën, kohëzgjatja e obligimit për mbajtjen financiare të fëmijës 
dhe mbështetjen për gruan mund të zgjatet.116 Gjithashtu, ka kufizime, duke përfshirë obligimin 
e mbajtjes që mund të fillojë 4 javë para lindjes dhe përfundojë së paku tri vite pas lindjes, edhe 
pse ky kufizim mund të zgjatet nëse është strikt i domosdoshëm për të mbajtur kushtet jetësore 
të gruas dhe fëmijës.117 Përderisa babai është përgjegjës për kujdesin dhe për rritjen e fëmijës, ai 
mund të kërkojë ndihmë financiare nëse detyrat e tilla e ndalojnë atë prej angazhimit në punë.118 
Për sa i përket kërkesës së ndihmës për fëmijën, nëse kjo nuk bëhet nga prindi, Autoriteti Kujdestar 
gjithashtu ka të drejtën të bëjë një kërkesë të tillë në emër të fëmijës, si dhe të kërkojë zbatimin 
e vendimit.119 Nëse kushtet specifike janë plotësuar, shmangia nga pagesa e mbështetjes është 
po ashtu vepër penale dhe nëse involvon fëmijën është e dënueshme me burgim prej 3 muaj deri 
3 vite.120

110  Neni 50.4, Ibid 
111  Neni  145, Ibid 
112  Neni 140.3, Ibid
113  Neni  141, Ibid 
114  Neni  297, ibid
115  Neni 299, Ligji mbi familjen 
116  Neni  317, Ibid 
117  Neni  318 dhe  319, Ibid 
118  Neni  320 dhe 317.4, Ibid 
119  Neni  326, Ibid 
120  Neni  252.1 dhe  252.3, Kodi penal i Kosovës 

3.6 Pyetjet vijuese:
Kush është fëmija? 
Pse është i rëndësishëm raporti fëmijë-prind?  
Duke pasur parasysh se paraprakisht është diskutuar në lidhje me të drejtat Kushtetuese 
dhe të drejtat e fëmijës prej KDF-së, - cilat të drejta janë të përfshira në raportin fëmijë- 
prind  që do të thotë se shteti duhet ta njohë këtë raport, mbrojë atë dhe të përmbahet prej 
ndërhyrjes, përveç nëse ka qëllim legjitim? 

3.7 Pyetjet për diskutim:
Në situatë ku prindërit divorcohen apo  janë ndarë, a është në interesin më të mirë të 
fëmijës të supozojmë se nëna duhet të jetë përgjegjëse për të rritur fëmijët e saj e jo babai?
A është diskriminuese të konsiderojmë se gruaja do të jetë gjithmonë e involvuar në 
edukimin e fëmijës dhe duhet të bartë pjesën më të madhe të përgjegjësive të tilla?

3.8 Aktiviteti
Rasti 1: Teuta dhe Agroni janë martuar qysh para 10 viteve dhe kanë dy vajza, Artën 
10-vjeçare dhe Besën 6-vjeçare. Për shkak të prishjes së raportit të tyre,ata mendojnë 
se nuk mund të jetojnë tutje së bashku. Ata kanë paraqitur kërkesën për divorc dhe janë 
befasuar kur kanë kuptuar se duhet të kalojnë në procedurën e pajtimit. Punëtori social, 
i cili ka punuar në këtë rast, mendon se ata janë familje e këndshme dhe se duhet të 
vazhdojnë të qëndrojnë së bashku, si një familje e mirë tradicionale shqiptare. Për sa i 
përket kujdestarisë, ai gjithashtu nuk mendon se duhet të konsultohen fëmijët pasi që ata 
janë ende të vegjël dhe nuk do të kuptojnë një gjë të tillë. Identifiko problemet në këtë rast 
në lidhje me interesat më të mira të fëmijës.

Rasti  2: Valmira dhe Blerimi kanë 2 fëmijë prej martesës së tyre së mëparshme, Edonën 
e cila është 14 vjeçe dhe Eltonin 10 vjeç. Kur ka përfunduar lidhja e tyre, në vitin 2014, ata 
i janë nënshtruar një procesi të dhimbshëm me shumë argumentime dhe fëmijët thuajse 
kanë qenë të detyruar të zgjedhin se me kë do të jetojnë. Përderisa ishin të martuar, një 
ditë, pas kthimit nga puna, Blerimi i ka ngritur zërin Eltonit dhe kjo gjë atë e ka irrituar 
shumë. Kjo ndodhi kur ai ishte 8 vjeç. Kujdestaria në këtë rast iu dha Valmirës, edhe pse 
gjykatësi ia ka theksuar nënës se fëmijët do të duhej të mbanin kontaktin me babanë e 
tyre. Gjyqtari ka urdhëruar që ata të takohen një herë në javë, edhe pse ai nuk u konsultua 
me fëmijët rreth kësaj çështjeje. Valmira nuk është kujdesur gjithmonë që fëmijët të jenë 
në dispozicion të takohen me Blerimin, por edhe Eltoni po refuzon të takohet me të, pasi 
frikësohet nga ai. Identifiko çështjet në këtë rast për sa i përket interesave më të mira të 
fëmijës dhe të drejtat e fëmijës për t’u konsultuar në lidhje me vendimet të cilat i prekin 
ata dhe mënyrën se si mund të përmirësohet vendimmarrja.

Rasti 3: Sara dhe Berati janë të martuar për më se 5 vite. Ata kanë një vajzë 7 vjeçe 
me emrin Sofia. Të dy prindërit e praktikojnë fenë myslimane, falen dhe japin para për 

bamirësi, mirëpo Sara nuk e mban shaminë. Qysh 3 vjeçe, Sofia ka shkuar në kopshtin 
lokal të fëmijëve, mirëpo tani është koha për t’u regjistruar në shkollë. Berati mendon se 
do të ishte më së miri për Sofinë të shkojë në shkollën fetare, ku ajo do të duhet të mbajë 
shaminë dhe të mësojë për Kuranin, edhe pse Sara nuk pajtohet me këtë. Ajo mendon 
se Sara duhet të vijojë procesin e zakonshëm arsimor dhe të merr orë shtesë për fenë 
jashtë shkollës, dhe pas kësaj ajo do të jetë në gjendje të marr vet vendimet për mënyrën e 
ushtrimit të fesë, mirëpo nuk mund ta bindë Beratin për këtë. Si duhet të vendosë gjykata 
për këtë çështje me rëndësi thelbësore për zhvillimin e fëmijës? Si duhet të konsiderojë 
gjykata se çka do të ishte në interesin më të mirë të fëmijës?  A duhet gjykata të kërkojë 
opinionin e fëmijës?

Sesioni IV
Tema: Masat për mbrojtjen e fëmijëve dhe format 
alternative të kujdesit

4.1. Sigurimi i shërbimeve për fëmijët
Siç është planifikuar në këtë pjesë për kornizën institucionale, QPS, në secilën komunë, e ka për 
obligim të ofrojë shërbime për fëmijët dhe familjet të cilët kërkojnë nga ata mbështetje në mënyra 
të ndryshme. Në ofrimin e shërbimeve të tilla për fëmijët dhe familjet, parimi i interesave më të 
mira të fëmijës do të jetë primar dhe do të dominojë në konsideratë.121 QPS do të sigurojë kujdesin 
social dhe /ose këshillimin në rrethana ku fëmija është në nevojë për shkak të arsyeve vijuese: 

a. Ai apo ajo është pa kujdes prindëror;
b. Prindërit e tij ose saj, ose ndonjë kujdestar, për shkak të stilit të jetesës, aftësive të 

kufizuara fizike ose mendore apo sëmundjes, problemeve psiko-sociale, varësisë 
ose ndonjë arsye tjetër, kanë vështirësi të ofrojnë nivelet adekuate të kujdesit dhe 
mbikëqyrjes së tij/saj;

c. Ai ose ajo ka aftësi të kufizuara mendore ose sëmundje; 
d. Ai ose ajo ka aftësi të kufizuara fizike ose sëmundje;  
e. Ai ose ajo ka probleme në sjellje; 
f. Ai ose ajo është delikuent; 
g. Ai ose ajo vuan, si pasojë e konfliktit familjar, dhe  
h. Ai ose ajo ka ndonjë formë tjetër të problemit social që i vë ata në nevojë122

Gjithashtu, QPS mirëmban regjistrin e familjeve dhe fëmijëve në nevojë,  të cilët janë banorë në 
atë komunë përkatëse, që nuk kanë mbështetje familjare apo të komunitetit, dhe të cilët kanë 
vështirësi në kujdesin për fëmijët e tyre ose kur ka rrezik të neglizhimit, eksploatimit, abuzimit 
apo ndonjë forme tjetër të dëmit. QPS është e obliguar ndaj familjeve në këtë listë për aranzhim 
të vizitave në baza të rregullta  për sigurinë e fëmijës dhe për ofrim të shërbimeve që mund të 
jenë të domosdoshme.123

4.2. Fëmijët që kërkojnë mbrojtje - masat e aplikueshme dhe 
procesi 

Korniza ligjore e Kosovës njeh se janë plotësuar interesat më të mira të fëmijës kur bëhet një 
zhvillim fizik dhe psikologjik, brenda kontekstit të familjes së tyre natyrore. Kështu, të gjitha 
autoritetet që punojnë në sigurimin e të drejtave të fëmijës janë të obliguara të bëjnë përpjekje 
për të promovuar mirëqenien e fëmijës brenda familjes së vet biologjike nëpërmjet ofrimit të 
kujdesit social, mbrojtjes dhe këshillëdhënies dhe, në raste të emergjencës, nëpërmjet asistencës 
materiale.124 Megjithatë, mund të ketë raste kur ka rreziqe për fëmijën, edhe brenda mjedisit të tij/
saj shtëpiak.

121  Neni  9.1, Ligji mbi shërbimet sociale dhe familjare dhe Amendamenti  
122  Neni 9.3, Ligji mbi Shërbimet sociale dhe familjare dhe Amendamenti 
123  Neni  9.4, Ibid
124  Neni  10.1, Ligji mbi Shërbimet sociale dhe familjare dhe Amendamenti 

Ligji e pranon se, në rrethana kur ka bazë të besohet se fëmija është duke përjetuar dëm serioz 
ose shëndeti i tij fizik ose mendor është në rrezik brenda familjes, largimi i fëmijës duhet të merret 
parasysh, edhe pse definohet si masë e fundit.125 Në këtë aspekt, nëse punëtori social ka arsye të 
besojë se ka  rrezik serioz të menjëhershëm për shëndetin, sigurinë dhe mirëqenien e fëmijës, 
ai ose ajo ka të drejtë të hyjë në objekt dhe të largojë fëmijën në një vend të sigurtë për deri 
në 72 orë.126 Para se të kalojë afati prej 72 orësh, nëse prindi/ose kujdestari nuk e jep miratimin, 
rasti duhet të dorëzohet në gjykatë, që mund të japë Urdhërin për Vlerësim për 21 ditë,  duke i 
mundësuar Autoritetit të Kujdestarisë të hetojë më tej.127

Çdo profesionist me detyrë për kujdes ndaj fëmijës, mësimdhënësit, motrat medicinale, 
profesionistët dentarë apo psikologu, zyrtari policor ose ndonjë profesionist tjetër, i cili dyshon 
ose ka dëshmi se fëmija vuan prej abuzimit fizik, seksual ose psikologjik prej prindit ose kujdestarit, 
është i obliguar të raportojë çështjen në QPS. Dështimi për të raportuar, bën që profesionistët 
e tillë, të cilët e kanë për detyrë të kujdesen për fëmijën, t’i nënshtrohen ndjekjes penale.128 
Në raste kur QPS ka bazë për dyshim se fëmija në komunën e tyre është braktisur, është lënë 
jetim, vuan prej ose është në rrezik të ndonjë forme të dhunës fizike ose mendore, lëndimit 
ose abuzimit, neglizhimit ose trajtimit neglizhues, keqtrajtimit ose eksploatimit duke përfshirë 
abuzimin seksual, përderisa ësht ënën kujdesin e prindërve ose kujdestarit, punëtori social është 
i obliguar të ndërmarrë çfarëdo hapi të domosdoshëm për të ruajtur sigurinë e fëmijës, raportojë 
çështjen tek departamenti relevant dhe të zhvillojë një vlerësim gjithëpërfshirës të nevojave të 
fëmijës për mbrojtje brenda 24 orëve.129 Gjithashtu, në raste kur ka bazë për të besuar se fëmija 
është jashtë kontrollit të prindërve ose kujdestarëve të tij/saj, kur sjellja e tyre ose stili i jetesës 
përbën rrezik për mirëqenien e tyre, shëndetin apo sigurinë apo tjetër, QPS është e obliguar të 
zhvillojë një vlerësim gjithëpërfshirës për përcaktimin e nevojave të fëmijës për shërbime sociale 
dhe familjare.130

Profesionistët kanë një obligim për të bashkëpunuar me QPS-në në lidhje me ndonjë kontakt 
të cilin e kanë pasur me fëmijën i cili është subjekt i vlerësimit të përgjithshëm.131 Përderisa 
në raste ku dyshohet se ka abuzim të fëmijës, autoritetet e zbatimit të ligjit janë të obliguara 
të ofrojnë asistencë për QPS-në, si dhe për të zhvilluar hetimet e tyre kriminale nëse është e 
domosdoshme132

Pasi të zhvillohet vlerësimi gjithëpërfshirës, raporti duhet të dorëzohet brenda 24 orëve dhe 
Autoriteti i Kujdestarisë vlerëson nëse do të kërkojë masën mbrojtëse si dhe ta referojë atë 
në gjykatë për vendimin e saj.133 Në këtë rast urdhëri që do të mund të aplikonte Autoriteti i 
Kujdestarisë do të ishte Urdhëri i vlerësimit  deri në 21 ditë.134 Në përpilimin e një aplikacioni 
të tillë, Autoriteti i Kujdestarisë duhet të sigurojë dëshmi për gjykatën se vlerësimi i nevojave 
të fëmijës nuk mund të përcaktohet me arsye pa një urdhër të tillë.135 Autoriteti i Kujdestarisë 
gjithashtu mund të aplikojë për Formën e Urdhërit të Kujdestarisë/Mbrojtjes, në lidhje me të cilën 
është i obliguar t’i tregojë gjykatës se fëmija ka nevojë për mbrojtje prej gjykatës dhe se të gjitha 
opsionet tjera janë marrë parasysh para se të bëhet aplikimi.136

125  Neni  10.2, Ibid
126  Neni  10.4, Ibid
127  Neni  10.5, Ibid
128  Neni 10.6, Ligji mbi shërbimet sociale dhe familjare dhe Amendamenti dhe Neni 254 Kodi Penal i Kosovës 
129  Neni 10.7, Ligji mbi shërbimet sociale dhe familjare dhe Amendamenti 
130  Neni  10.8, Ibid 
131  Neni 10.9, Ibid
132  Neni 10.10, Ibid
133  Neni  10.11, Ligji mbi shërbimet sociale dhe familjare dhe Amendamenti 
134  Neni  10.12, Ibid
135  Neni 10.13, Ibid
136  Neni 10.14, Ibid

Kur gjykata kompetente e merr parasysh një aplikim për Formën e Urdhërit të Kujdestarisë/
Mbrojtjes,  e ka për obligim t’i kushtojë vëmendje të posaçme:  

a. Dëshirave dhe ndjenjave të përcaktuara të fëmijës në fjalë; 
b. Nevojave të tij/saj fizike, emocionale dhe edukative; 
c. Efektit të mundshëm në të prej çdo ndryshimi në rrethanat e tij/saj; 
d. Mosha e tij ose saj, gjinia, historiku dhe çdo karakteristikë që mund ta kenë e që gjykata 

e konsideron si relevante; 
e. Çdo dëm të cilin e pëson ai/ajo ose është në rrezik të pësojë; 
f. Aftësitë e prindit të fëmijës dhe çdo personi tjetër, të cilin gjykata e sheh si relevant në 

plotësimin e nevojave të tij ose saj, dhe 
g. Gama e kompetencave të disponueshme për gjykatën të përshtatshme për trajtimin 

adekuat të rastit .137

Gjithashtu, gama e kompetencave në lidhje me  Formën e Urdhërit të Kujdestarisë/Mbrojtjes të 
disponueshme për gjykatën, përfshin:  

a. Mbikëqyrjen e fëmijës dhe kushteve të jetesës nga ana e punëtorit social, përderisa ai 
ose ajo është nën kujdesin e prindërve/kujdestarit;

b. Të drejtat e Kujdestarit të ndara ndërmjet prindërve/ose kujdestarit dhe QPS;
c. Të drejtat e Kujdestarit të transferuara në QPS me fëmijën i cili vazhdon të jetojë në 

shtëpi;
d. Të drejtat e Kujdestarit të transferuara tek QPS-ja me kërkesën që fëmija të mbikëqyret 

larg prindërve/kujdestarit të tij/saj;
e. Në rrethana kur fëmija nuk do të jetojë me prindërit e tij/saj, duhet të bëhen aranzhime 

për fëmijën për të pasur qasje tek prindërit /kujdestari i tij/saj dhe 
f. Kohëzgjatja e kohës për të cilën urdhëri do të jetë në fuqi para se të rishikohet nga 

gjykata.138

Për sa i përket një urdhëri të tillë, është Autoriteti i Kujdestarisë përgjegjës për përmbushjen 
e kërkesave dhe kushteve. Poashtu, prindërit ose kujdestarët e fëmijëve subjekt i Formës së 
Urdhërit të Kujdestarisë/Mbrojtjes do të asistohen nga QPS-ja për të bërë ndryshimet e 
nevojshme në rrethanat e tyre, ashtu që ata të mund të rimarrin përsipër të drejtat e tyre të plota 
prindërore si dhe përgjegjësitë139 Autoriteti i Kujdestarisë ka obligim të rishikojë rastet për të cilat 
është lëshuar Forma e Urdhërit të Kujdestarisë/Mbrojtjes dhe të shqyrtojë nëse kjo vazhdon të 
jetë e domosdoshme apo e përshtatshme. Me qëllim të tërheqjes së një urdhëri të tillë, Autoriteti 
i Kujdestarisë mund të dorëzojë kërkesën në gjykatë. 

137  Neni 10.15, Ligji mbi shërbimet sociale dhe familjare dhe Amendamenti  
138  Neni 10.17, Ibid
139  Neni  10.18 dhe 10.19, Ligji mbi Shërbimet Sociale dhe Familjare dhe Amendamenti 

4.3. Diagrami : Masat e mbrojtjes së fëmijës

Bie nën vëmendjen e QPS-së 
nëpërmjet sistemit të obligueshëm të 

raportimit ose tjetër

Dështimi për të raportuar abuzimin e fëmijës 
mund të rezultojë me ndjekje penale

Dyshimi për abuzim, neglizhim, 
keqtrajtim ose eksploatim

Raportimi i obligueshëm nga bartësit vijues të 
detyrës: mësues, motra medicinale, dentist, 
psikolog, zyrtar policor ose kushdo tjetër me 

detyrë për kujdes ndaj fëmijës

QPS zhvillon vlerësimin 
gjithëpërfshirës të nevojave të 

fëmijës për mbrojtje

Zyrtari i shërbimeve sociale, i cili ka bazë të 
arsyeshme të besojë se mirëqenia e fëmijës është 
nën rrezik, mund të hyjë në objekt dhe të largojë 

fëmijët në mjedis të sigurtë për 72 orë

Çdo profesionist, i cili 
ka kontakt me 

fëmijën, ka detyrë të 
bashkëpunojë me dhe 

të asistojë QPS-në 
gjatë vlerësimit

Në raste të abuzimit të 
fëmijës: Zbatimi i ligjit 

nën detyrën e asistimit të 
QPS gjatë vlerësimit dhe 

hetimi i shkeljeve, kur 
është e nevojshme

Brenda 72 orëve  nëse nuk merret pajtimi për 
largimin e fëmijës, rasti duhet të dërgohet në 

gjykatë

Pas vlerësimit, brenda 24 orëve, 
QPS dërgon raportin tek 

drejtorati i komunës përkatëse

Fëmija i kthehet
kujdestarit

Gjyqtari jep Urdhërin për Vlerësim për 
21 ditë

Nëse Kujdestari beson se ka arsye të kërkojë masa 
mbrojtëse, Kujdestari e referon çështjen në gjykatë

Kujdestari aplikon për një urdhër për vlerësim deri 
në 21 ditë

Kujdestari aplikon për Formën e Urdhërit të 
Kujdestarisë/Mbrojtjes dhe konsiderohet se të gjitha 

format e mbrojtjes janë marrë parasyshShërbimet e ofruara:

Ofrimi i kujdesit social,
Këshillëdhënia dhe 
Në rrethana të jashtëzakonshme asistenca materiale 

Format alternative të kujdesit për fëmijën, 
kujdestarinë dhe birësimin

QPS mirëmban regjistrin e fëmijëve në nevojë, që 
janë banorë në komunë, dhe zhvillon vizita të 

rregullta për të siguruar mirëqenien dhe sigurinë si 
dhe ofron shërbimet që janë të nevojshme

4.4. Format alternative të kujdesit për fëmijë
Autoriteti i Kujdestarisë  ka gjithashtu për detyrë të përkujdeset dhe është i detyruar të veprojë 
si prind i mirë ndaj një fëmije në situatat e mëposhtme: 

a) Fëmijë i cili ka qenë bonjak nga të dy prindërit; 
b) Fëmijë i cili është vendosur nga prindi ose nga të dy prindërit për birësim;
c) Fëmijë i cili është braktisur  
d) Prindërit e të cilëve nuk njihen; 
e) Fëmijë i cili është vendosur nga prindërit e tij ose saj në përkujdesje të përkohshme të 

Autoritetit për Kujdestari; dhe  
f) Fëmijë i cili është vendosur nën kujdesin e Autoritetit të Kujdestarisë, duke vepruar në 

emër të QPS-së me urdhër të një gjykate.140

Në një situatë kur një fëmije bonjak i ofrohet përkujdesje adekuate nga një individ ose familje, 
të cilët nuk kanë lidhje familjare me fëmijën, Autoriteti i Kujdestarisë është i detyruar të marrë 
hapa për të rregulluar këtë situatë, duke përfshirë edhe sigurimin që departamenti përkatës i 
paguan ndihmat e nevojshme për kujdesin dhe mirëmbajtjen e fëmijës.141 Autoriteti i Kujdestarisë 
ka po ashtu për detyrë të marrë masa për të siguruar kujdes afatgjatë për një fëmijë, prindërit 
e të cilit nuk njihen, prindërit kanë dhënë pëlqimin për braktisjen e fëmijës, apo kur një prind 
vazhdimisht nuk është në gjendje të sigurojë kujdes të nevojshëm për fëmijën, për shkak të 
një sëmundjeje serioze ose sëmundjeje mendore.142 Në raste të veçanta, me kërkesë të prindit 
ose prindërve dhe QPS-së, një fëmijë mund të vendoset jashtë shtëpisë me qëllim që atij apo 
asaj t’i ofrohet kujdes më i mirë në bazë të vlerësimit profesional dhe nevojave të fëmijëve, të 
përcaktuara nga Autoriteti për Kujdestari.143 Në një situatë të tillë, edhe pse duhet të ketë një 
vlerësim profesional për nevojat e fëmijës, fëmija duhet të konsultohet dhe dëshirat e fëmijës 
duhet të merren në konsideratë.144 Përveç kësaj, ndërsa prindërit vazhdojnë të ruajnë të drejtat 
dhe përgjegjësitë e tyre prindërore, dhe pas një vlerësimi fëmija mund të sillet në shtëpi.145

Në rastet kur një fëmijë i është besuar Autoritetit për Kujdestari me urdhër të gjykatës, gjyqtari 
duhet të specifikojë formën e mbrojtjes dhe kushtet në të cilat Autoriteti për Kujdestari duhet të 
ushtrojë përgjegjësinë e tij.146 Përveç kësaj, Autoriteti i Kujdestarisë shkarkon obligimet e tij në 
lidhje me fëmijët që vijnë nën kujdesin e tij duke ofruar, sipas nevojave të secilit fëmijë  individual: 
përkujdesje rezidenciale, strehim familjar ose birësim.147 Në këtë proces Autoriteti i Kujdestarisë 
ndihmohet nga Paneli për Vendosjen e Fëmijës, i cili është caktuar nga departamenti përkatës në 
Ministrinë e Punës dhe Mirëqenies Sociale.148 

Funksionet e Panelit për Vendosjen e Fëmijës përfshijnë: 

a) Dhënia e një opinioni për përshtatshmërinë e prindërve birësues; 
b) Dhënia e një opinioni për vendosjen e fëmijëve me prindër birësues; 
c) Dhënia e një opinioni për vendosjen e fëmijëve në adoptim dhe te familjet e ardhshme 

birësuese.149

140  Neni 11.1, Ligji për Shërbime Sociale dhe Familjare dhe Amendamentimi 
141  Neni 11.2, Ibid
142  Neni 11.3, Ibid
143  Neni 11.4.a, Ibid
144  Neni 11.4.b, Ibid
145  Neni 11.4.c, Ibid
146  Neni11.6, Ibid
147  Neni11.7, Ligji për Shërbime Sociale dhe Familjare dhe Amendamentimi
148  Neni11.8, Ibid
149  Neni11.9, Ibid 

4.5. Kujdestaria 
Paneli për Vendosjen e Fëmijës kryesohet nga drejtori i departamentit përkatës në Ministri, 
me 7 anëtarë të tjerë të emëruar nga departamenti përkatës mbi bazën e ekspertizës së tyre 
profesionale. Departamenti përkatës është gjithashtu përgjegjës për mbajtjen e regjistrit të 
unifikuar të prindërve birësues për tërë Kosovën.150 Prindërit potencialë birësues vlerësohen 
nga punonjësit socialë të QPS-së, të cilët paraqesin një raport te Paneli për Vendosjen e Fëmijës 
për shqyrtim para se të vendosin nëse ata duhet të përfshihen në regjistër.151 Përveç kësaj, Paneli 
për Vendosjen e Fëmijës do të japë mendime në lidhje me vendosjen e fëmijëve në kujdes birësues 
duke konsideruar nevojat e fëmijës dhe rrethanat dhe përshtatshmërinë e prindërve birësues për 
t’i përmbushur ato nevoja.152 Gjithashtu, ata do të vendosin një fëmijë vetëm në një familje që ka 
të njëjtën etni, gjuhë, kulturë dhe fe.153 Pasi një fëmijë të jetë vendosur me prindërit birësues, 
QPS-ja ka për detyrë për të vizituar fëmijën të paktën një herë në muaj për të siguruar që ai ose 
ajo ka pasur kujdesin e duhur dhe për t’i këshilluar ose udhëzuar prindërit birësues në lidhje me 
kujdesin e fëmijës.154 Megjithatë, të gjitha vendimet e rëndësishme në lidhje me shëndetin dhe 
mirëqenien e fëmijës nën strehim familjar do të bëhen nga QPS-ja në konsultim me prindin/ërit e 
fëmijës ose kujdestari kur është e mundshme.155

Në rastet ku një vendosje për birësim është e pasuksesshme ose jo e duhur, Paneli për Vendosjen 
e Fëmijës mund të largojë menjëherë fëmijën nga kujdesi i prindërve birësues. Ngjashëm, 
nëse prindërit birësues konsiderohen të papërshtatshëm, ata mund të largohen nga regjistri i 
prindërve birësues nga ana e Panelit për Vendosjen e Fëmijës.156 Në rast se gjatë kujdesit në 
birësim një fëmijë lëndohet rëndë ose vdes, është përgjegjësi e Ministrisë që të hetojë  rrethanat 
dhe të ndërmarrë hapat e nevojshëm.157  Derisa është nën kujdesin e tij, Autoriteti për Kujdestari 
duhet të sigurojë që fëmijët kanë kujdesin e duhur, dhe si i tillë Drejtorati Komunal ka për obligim 
që të ofrojë ndihma të përshtatshme për prindërit birësues në mënyrë që të kujdesen për fëmijën 
dhe aty ku është e nevojshme të mbulojnë shpenzimet shtesë, si p.sh. shpenzimet mjekësore.158

4.6. Birësimi
Paneli për Vendosjen e Fëmijës në Kosovë funksionon si pjesë e departamentit përkatës të 
Ministrisë, dhe ai është edhe autoriteti qendror që mban shënime për prindërit e ardhshëm 
birësues dhe vendosja e fëmijëve me prindër propozohet nga QPS-ja.159 Një familje që është e 
interesuar në birësimin e një fëmije pa kujdes prindëror duhet t’i adresohet gjykatës kompetente, 
e cila do ta referojë këtë cështje te QPS në mënyrë që kjo e fundit të bëjë një vlerësim profesional 
për përshtatshmërinë e familjes. Nëse QPS arrin një vendim të favorshëm, QPS është e detyruar 
të informojë gjykatën dhe familja përfshihet në regjistrin e prindërve të ardhshëm nga Paneli. Në 
rast se QPS përcakton se familja nuk është e përshtatshme, ajo është e detyruar të informojë 
gjykatën, e cila pastaj do të lëshojë një vendim. Sa i përket adoptimit, qiftet kanë prioritet dhe ligji 
përcakton se interesat më të mira të fëmijës ruhen nëse diferenca në moshë në mes të birësuesit 
dhe të birësuarit  nuk është më e madhe se 50 vjet.160 Nëse një rast dërgohet për birësim në gjykatë 

150  Neni11.10 dhe 11.11, Ibid 
151  Neni11.12, Ibid 
152  Neni11.13, Ibid
153  Neni11.14, Ibid 
154  Neni11.15, Ibid
155  Neni11.16, Ibid
156  Neni11.17 dhe 11.18, Ibid 
157  Neni11.19, Ligji për Shërbim Social dhe familjar dhe Amendamentim
158  Neni11.20, Ibid
159  Neni11.21, ibid
160  Neni 11.21.a, Neni 11.21.b, Neni 11.21.c dhe Neni 11.21.d, Ibid

nga ana e Autoritetit për Kujdestari, paraprakisht duhet të merret opinioni i Panelit për Vendosjen 
e Fëmijës. Birësuesi duhet të jetë qytetar i Kosovës, edhe pse në rrethana të jashtëzakonshme 
mund të adoptojë edhe një qytetar i huaj, nëse fëmija nuk mund të adoptohet ose të birësohet në 
Kosovë dhe/ose nëse ka bazë të arsyeshme për një veprim të tillë, nëse fëmija është me nevoja 
të veçanta, të cilat nuk mund të plotësohen në Kosovë. Në rastet e tilla, pëlqimi duhet të merret 
nga Paneli për Vendosjen e Fëmijës.161

Për sa i përket birësimeve ndër-shtetërore, Paneli për Vendosjen e Fëmijës ka gjithashtu 
funksionet e rëndësishme vijuese: 

a) Të sigurojë se ka përputhshmëri me kërkesat e Konventës së Hagës mbi të Drejtën 
Private, Konventës për Mbrojtjen e Fëmijëve dhe Bashkëpunim në lidhje me adoptimin 
ndërshtetëror

b) Të krijojë dhe të zhvillojë marrëdhënie bashkëpunimi me autoritetet përkatëse për 
adoptim në vendet pranuese

c) Të vendosë kriteret për adoptim ndërshtetëror që duhen zbatuar 
d) Të lehtësojë procedurat ligjore për të kompletuar adoptimin ndërshtetëror, siç 

specifikohet në Konventën e Hagës.162

Sipas kornizës ligjore të Kosovës, adoptimet joformale janë të papranueshme meqë ligji 
parashikon se kushdo që kërkon të adoptojë një fëmijë jashtë dispozitave të atij ligji, mund të 
sanksionohet sipas ligjit në fuqi. Në mënyrë të ngjashme, në qoftë se ndonjë profesionist bën 
presion mbi prindërit për t’i dhënë fëmijën e tyre për birësim, do të konsiderohet të jetë fajtor për 
shkelje flagrante profesionale dhe mund të sanksionohet me ligj.163

Përfundimisht, vendimi për dhënien ose refuzimin e birësimit është vendim i cili merret nga një 
gjykatë kompetente, meqë kjo është kompetenca e saj; edhe pse është e qartë se paneli për 
Vendosjen e Fëmijës dhe Autoriteti për Kujdestari kanë nga një rol. Për shembull, mund të kërkojë 
nga  Autoriteti për Kujdestari që ta këshillojë në lidhje me marrjen e një vendimi.164 Një birësim 
do të aprovohet nëse i shërben interesave më të mira të fëmijës dhe nëse pritet që raporti 
fëmijë-prindër të mund të zhvillohet.165 Para aprovimit të një birësimi, gjykata mund të paraqesë 
një periudhë provuese të specifikuar nga gjykata, por e cila nuk tejkalon 3 muaj, gjatë së cilës 
Autoriteti për Kujdestari do të mbikëqyrë dhe vlerësojë situatën dhe do të raportojë në gjykatë.166 
Pëlqimi për birësim është i domosdoshëm për një fëmijë mbi 14 vjeç ose për kujdestarin e tij 
ose saj për një fëmijë më të ri, sikurse edhe pëlqimi i prindërve – prindit që ka kujdestari.167 Në 
rrethana të jashtëzakonshme, ky pëlqim i një prej prindërve mund të zëvendësohet me kërkesën e 
një fëmije nga ana e Autoritetit të Kujdestarisë, ku prindi ka shkelur vazhdimisht dhe ashpërsisht 
obligimet e tij ose saj ndaj fëmijës ose ka treguar se ai ose ajo është indiferent ndaj fëmijës dhe 
nëse birësimi nuk bëhet, kjo do të shkaktonte mangësi të konsiderueshme për fëmijën.168 Procesi 
i birësimit është konfidencial, mirëpo fëmijët e birësuar kanë të drejtë të kenë qasje në të gjitha 
informatat në lidhje me procesin e  tyre të birësimit, përfshirë informatat personale për prindërit 
e tyre biologjikë.169

161  Neni 11.24a dhe Neni11.24b, Ibid 
162  Neni 11.25, Ibid
163  Neni 11.22 dhe Neni11.23, Ligji për Shërbime Sociale dhe Familjare dhe Plotësim-Ndryshimi 
164  Neni 161, Ligji per Familjen ne Kosove
165  Neni 163, Ibid
166  Neni 166, ibid 
167  Neni 168 dhe 169, Ibid
168  Neni171, Ligji për Familjen në Kosovë
169  Neni194, Ibid

4.7 Pyetjet për diskutim
Kush është një fëmijë në nevojë? A mund të identifikoni të gjitha rrethanat e tjera që nuk 
janë të përcaktuara me ligj?
A sigurohen të drejtat dhe zhvillimi i fëmijës gjithmonë më së miri në mjedisin e tij ose saj 
familjar?
Kur duhet autoritetet të ndërhyjnë dhe çfarë mund të bëjnë ato?
A është e drejtë që punonjësit socialë të jenë në gjendje për të ndërhyrë dhe për ta hequr 
një fëmijë nga shtëpia e tij në rrethana të
caktuara? Nëse po, pse?
Nëse një punonjës social e sheh një fëmijë duke lypur në rrugë derisa kthehet në shtëpi 
nga puna, a është ai ose ajo i detyruar që të 
konsiderojë nevojat për mbrojtjen e atij fëmije?
A është e drejtë që të kriminalizohet mosraportimi i abuzimit të fëmijëve për të gjithë 
profesionistët të cilët kanë për detyrë të kujdesen
për fëmijën? A mendoni se kjo është efektive?
Në çfarë situatash Autoriteti për Kujdestari siguron kujdes alternativ për fëmijët? Cilat 
janë format alternative të kujdesit për fëmijë?
Cili është roli i Panelit për Vendosjen e Fëmijës?
Sa e rëndësishme është për adoptim të merret parasysh sfondi kulturor, gjuhësor dhe fetar 
i fëmijës?

4.6 Aktiviteti Pjesa A
Rasti 1: Hasimja dhe Behxheti janë 50 vjeç. Ata nuk kanë fëmijë, edhe pse gjithmonë kanë 
dashur ta kenë një. Fqinji i tyre Asllani, i cili është i martuar me Fatimen, ka 7 fëmijë dhe 
të gjitha vajza; dhe duke shpresuar se do të ketë djalë, ai ka Fatimen shtatzënë. Ajo ka 
kuptuar se do ta ketë edhe një tjetër vajzë, për ç ‘gjë Asllani nuk është i lumtur. Ai ka 
vendosur të mos e mbajë fëmijën dhe një ditë, gjatë diskutimit me Behxhetin, ai i ofroi atij 
mundësinë për t’ia marrë të bijën dhe për t’ u kujdesur për të sikurse të ishte e tij. Pasi 
e kishte menduar këtë, Behxheti vendosi se ajo duhej bërë dhe sapo që fëmija lindi, ua 
dha atë Asllanit dhe Fatimes. Diskutoni nëse ky është një adoptim i vlefshëm dhe çfarë 
çështjesh ngre ky rast. Nëse Asllani dhe Fatimja donin të adoptonin fëmijë, a do të mund 
ta bënin këtë dhe a do të ishte lejimi i adoptimit të tillë në interesin më të mirë të fëmijës?

Rasti 2: Aferdita është 10 vjeç. Ajo u hoq nga kujdesi i prindërve të saj kohët e fundit, 
për shkak se u mor vesh se babai i saj e kishte abuzuar atë seksualisht. Qendra për Punë 
Sociale, që trajtonte rastin e saj, e kishte vendosur atë në kujdestari me kujdestarët e 
Komunës, ndonëse nuk kishte bërë të gjitha kontrollet për familjen dhe e kishte future atë 
në regjistrin e prindërve birësues. Pas dy muajsh,  kohë gjatë së cilës punonjësi social nuk 
kishte vizituar familjen për të parë se si ishte vendosur ajo aty, Aferdita pati një lëndim të 
rëndë në kokë, gjë që bëri që punonjësi social u përfshi përsëri në rast. Çfarë çështjesh 
ngre ky rast? Çfarë veprimesh duhet të ndërmerren nga autoritetet në këtë rast?

Rasti 3: Leoni është 15 vjeç dhe jeton me prindërit e tij. Një ditë në shkollë, mësuesi i tij i 
edukatës fizike vuri re që ai kishte mavijosje në pjesën e sipërme të këmbëve të tij, edhe 

pse ai nuk mendoi ta pyeste për këtë. Një muaj më vonë, ai nuk shkoi në shkollë për shkak 
se duhej të shkonte te dentisti të kontrollohej për një dhëmbë që i kishte rënë. Kur shkoi 
tek dentistja, ajo vërejti se faqja e tij ishte jashtëzakonisht e kuqe dhe se ishte mjaft e 
pazakontë që dhëmbi t’i kishte rënë ashtu. Kur ajo pyeti Leon se çfarë kishte ndodhur, ai 
tha se ishte rrëzuar dhe nga ajo i kishte rënë edhe dhëmbi. Pas trajtimit, dentistja telefonoi 
Qendrën lokale për Punë Sociale për të raportuar  rastin, por ata i kishin thënë se kishin 
gjëra më të rëndësishme për të bërë se sa të flisnin për raste hipotetike. Pas disa javësh, 
Leoni foli me një shok në lidhje me faktin se babai i tij e ngacmonte atë seksualisht gjatë 
natës dhe në qoftë se nuk e lejonte, ai e rrehte. Diskutoni çështjet që ngre ky rast dhe 
çfarë duhej të ishte bërë?

4.8 Aktiviteti Pjesa A
Si grup ju thirrni një Tryezë të Menaxhimit të Rastit - krijoni një agjendë, diskutoni çështjet 
e rëndësishme si të menaxhohet ky rast, ndonjë përcjellje dhe shkruani si raport për atë 
që duhet të bëhet në bazë të ekspertizës suaj të përbashkët.

Sesioni V
Tema: Drejtësia e të rinjve

5.1. Kodi i Drejtësisë për të Mitur (KDM)
Kodi i Drejtësisë për të Mitur në Kosovë është ndryshuar në vitin 2010 dhe ka një numër parimesh 
udhëzuese, përfshirë: 

•	 Sistemi ka për qëllim të theksojë mirëqenien e të miturve dhe se vendimet duhet të 
merren në raport me rrethanat e shkelësit (kundërvajtësit) dhe shkeljen; 

•	 Shkelësit e vegjël duhet të merren në konsiderim për masa diversiteti dhe masa edukative, 
aty ku është e përshtatshme; 

•	 Privimi nga liria duhet të shqiptohet vetëm si mjet i fundit dhe i kufizuar në kohën më 
të shkurtër të mundshme. Nëse i imponohet, të miturit i ofrohet ndihmë edukative, 
psikologjike dhe, nëse është e nevojshme, edhe ndihmë mjekësore për të lehtësuar 
rehabilitimin; 

•	 Një fëmijë që merr pjesë në procedurë penale i ofrohet mundësia për të shprehur veten 
lirisht;

•	 Çdo i mitur që është i privuar nga liria trajtohet me humanizëm dhe dinjitet, duke marrë 
parasysh nevojat e personave të moshës së tij ose saj. Një i mitur i privuar nga liria duhet 
të veçohet nga të rriturit, përveç nëse kjo nuk konsiderohet të jetë në interesin e tij ose 
të saj më të mirë. Edhe një i mitur ka të drejtë të mbajë kontakte me familjen e tij ose të 
saj nëpërmjet korrespondencës dhe vizitave, siç parashikohet me ligj;

•	 Çdo i mitur i privuar nga liria e tij ose të saj, do të kenë qasje në ndihmë ligjore dhe të 
tjera, duke përfshirë të drejtën për të kontestuar privimin e tij ose të saj të lirisë dhe për 
procedurë të menjëhershme; 

•	 E drejta e fëmijës për privatësi duhet të respektohet në të gjitha fazat, për të shmangur 
dëmin që i shkaktohet atij apo asaj nga publiciteti apo etiketimi i panevojshëm. Në parim, 
nuk duhet të publikohet asnjë informatë e cila mund të identifikojë të miturin; dhe170 

•	 Kur ndërmerret ndonjë veprim, atëherë kur një i mitur është i pranishëm, si ekzaminimi 
i tij ose saj, autoritetet prezentë janë të detyruara të veprojnë me kujdes, duke marrë 
parasysh zhvillimin psikologjik, ndjeshmërinë dhe karakteristikat personale, të të miturit 
në mënyrë që të minimizojnë efektin që kanë masat në zhvillimin e tij ose të saj.171 

5.2. Zbatueshmëria e Kodit dhe mosha e përgjegjësisë penale
KDM vlen për çdo të mitur të akuzuar për vepër penale të kryer si i mitur, pavarësisht nga mosha 
e tij ose saj, atëherë kur është iniciuar procedura.172 I mituri përcaktohet si një person midis 
moshës 14 dhe 18 vjeç.173 Përveç kësaj, një i rritur i ri mund gjithashtu të akuzohet për një vepër,174 
ashtu siç mund të akuzohet një i rritur për një shkelje/vepër derisa ka qenë i mitur.175 KDM 

170  Neni3, Kodi i Drejtësisë për të Mitur në Kosovë 
171  Neni42.2, ibid
172  Neni4.1, Ibid
173  Neni2.1.2, Ibid
174  Neni4.2, Ibid 
175  Neni4.3, Ibid

përcakton të rriturin e ri si një person midis moshës 18 dhe 21 vjeç.176 Një fëmijë nën moshën 14 
vjeç, nëse dyshohet të ketë kryer ndonjë vepër, nuk mund t’i nënshtrohet asnjë mase sipas KDM-
së, meqë kjo është e ndaluar.177 Në raste të tilla, do të njoftohet Autoriteti për Kujdestari, i cili ka 
për detyrë që të ndërmarrë hapat përkatës për të siguruar programe për trajtimin e fëmijëve në 
këtë situatë.178 Prandaj, mosha e përgjegjësisë penale në Kosovë fillon prej moshës 14 vjeç. 
 

5.3. Procesi dhe masat e zbatueshme 
Nëse një i mitur është nën hetim, arrestimi i përkohshëm, ndalimi në polici ose paraburgimi 
do të urdhërohen vetëm si masë e fundit dhe për kohën më të shkurtër të mundshme.179 Nëse 
arrestohet, ndalimi në polici i të miturit nuk mund të tejkalojë 24 orë.180 Si përjashtim, gjykatësi 
mund të urdhërojë paraburgimin e një të mituri nëse janë paraqitur disa kushte dhe nëse 
alternativat për të siguruar praninë e të miturit do të ishin të pamjaftueshme, ai ose ajo mund 
të kryejë prapë vepra ose të sigurojë përfundimin e suksesshëm të masave. Gjykatësi në këto 
rrethana ka obligim të japë sqarim të arsyeshëm për pamjaftueshmërinë e alternativave.181 Nëse 
mbahet në paraburgim, një i mitur mund të mbahet maksimumi 30 ditë, pas së cilave rasti duhet 
të rishikohet182 dhe mund të zgjatet vetëm nga një gjykatë kompetente edhe maksimumi 60 ditë.183 
Nëse të miturit mbahen në qendrën e paraburgimit, ata duhet të mbahen ndaras prej të rriturve.184 
Nëse rasti shkon në gjyq, gjatë gjykimit të një të mituri kurrë nuk duhet të ketë publik.185

Një prej aspekteve pozitive të KDM-së, përveç njohjes së të drejtave procedurale për të mitur, 
është që ai paraqet masat me synim të përjashtimit të procedurave ligjore. Ky është rasti i masave 
të diversitetit, i cili ka për qëllim të parandalojë fillimin e procedurave, dhe në vend të kësaj të 
fokusohet në rehabilitimin pozitiv dhe ri-integrimin në komunitetin e tij ose saj, dhe parandalimin 
e sjelljes recidiviste.186 Vendimi për të imponuar një masë të tillë mund të merret nga një prokuror 
ose gjykatës.187

Megjithatë, ka kushte të cilat duhen plotësuar, përfshirë: 

•	 Vepra penale është e dënueshme me gjobë ose me burgim prej 3 ose më pak vjet ose, 
•	 Për vepër penale të dënueshme me burgim prej 5 vjet, përveç në rastet kur ka pasur 

vdekje,
•	 Pranimi i përgjegjësisë nga i mituri për vepër penale,
•	 Gatishmëria e shprehur e të miturit për të bërë paqe me të dëmtuarin. 
•	 Pëlqimi nga i mituri ose prindi/ërit i/e tij apo saj ose kujdestari për të zbatuar masën e 

shqiptuar të diversitetit
•	 Mosrealizimi i kësaj do të raportohet te prokurori, i cili mund të vendosë për rifillimin e 

procedurës.188

176  Neni 2.1.5, Kodi i Drejtësisë për të Mitur në Kosovë 
177  Neni 41.1, Ibid
178  Neni 41.2, Ibid
179  Neni 64, Ibid 
180  Neni 65.2, ibid
181  Neni 66.1, Ibid
182  Neni 66.3, Ibid
183  Neni 66.2, Ibid 
184  Neni 67.1, Ibid
185  Neni 71.1, Ibid 
186  Neni 16, Ibid
187  Neni 52 dhe Neni 56, ibid
188  Neni 17, Kodi i Drejtësisë për të Mitur  në Kosovë

5.4. Llojet e masës së diversitetit: 
•	 Ndërmjetësimi në mes të të miturit dhe palës së dëmtuar, duke përfshirë edhe kërkimfaljen 

nga i mituri; 
•	 Ndërmjetësimi në mes të të miturit dhe familjes së tij apo saj; 
•	 Kompensimi për dëmin ndaj palës së dëmtuar, të rënë dakord midis të dëmtuarit, të miturit 

dhe përfaqësuesit ligjor të tij apo saj, në përputhje me situatën e tij ose të saj financiare; 
•	 Vijimi shkollor i rregullt;
•	 Pranimi i punësimit apo aftësimit adekuat sipas aftësive dhe shkathtësive të tij/saj;
•	 Shërbimi i komunitetit jo i paguar, në pajtim me aftësinë e të miturit për ta bërë këtë, që 

mund të jetë 10 në 60 orë;
•	 Edukimi në rregullimin e trafikut dhe 
•	 Këshillimi psikologjik.189

5.5. Roli i QPS-së/Autoriteti për Kujdestari 
QPS-ja në kapacitetin e saj si Autoritet për Kujdestari ka një rol të rëndësishëm për të përmbushur 
në procedura kundër të miturve. Në përmbushjen e rolit të saj, ajo është e detyruar të sigurojë që 
ajo do të jetë në përputhje me detyrimin e saj për fëmijët, siç përcaktohet në KDF. Përveç kësaj, 
në qoftë se ajo informohet nga një gjykatë për procedurë kundër një fëmije, i cili është i njohur për 
QPS-në (fëmija ose familja e tij apo saj), ajo është e detyruar t’i ofrojë gjykatës informacione apo 
këshilla që mund të kërkohen për menaxhimin e rastit.190 Përveç kësaj, Ligji mbi Shërbime Sociale 
dhe Familjare parasheh që autoriteti për Kujdestari është i detyruar të punojë me ata fëmijë që 
kanë qenë të referuar për zbatim të ligjit, sepse ata janë nën moshën e përgjegjësisë penale191 
ose kanë sjellje asociale.192

5.6. Roli i QPS-së/Autoriteti i kujdestarisë dhe institucioneve tjera
Brenda sistemit të drejtësisë për të mitur, një numër institucionesh janë veçanërisht relevante. 
Së pari policia është e obliguar të mbajë rendin publik dhe sigurinë si dhe të detektojë dhe 
parandalojnë aktet kriminale të të pandehurve, e poashtu edhe të hetojë aktet e tilla.193 Përderisa 
është roli i prokurorisë të vendosë nëse do të inicojë, vazhdojë ose ndalojë procedurën penale 
kundër personave të dyshuar ose të akuzuar për kryerjen e veprave penale.194 Në lidhje me 
të miturit, prokurori është në gjendje të aplikojë masa të diversitetit nëse kushtet specifike 
plotësohen, që do të thotë nëse çështja nuk shkon në gjykatë.195 Nëse është shpallur aktakuza, 
rasti shkon në gjykatën kompetente, ku gjykatësi vendosë për aplikimin e masave të diversitetit 
nëse plotësohen kushtet e caktuara ose nëse do të vazhdojë me gjykim.196

Mosha e përgjegjësisë kriminale në Kosovë është 14 vjeç, gjë që do të thotë se nëse një i mitur 
nën 14 vjeç dyshohet se ka kryer një krim, procedura nuk mund të inicohet. Në raste të tilla, rasti 

189  Neni 18, Kodi i Drejtësisë për të Mitur  në Kosovë
190  Neni 9.5 dhe  9.6, Ligji për Shërbime Sociale dhe Familjare dhe Plotësim-Ndryshimi 
191  Neni 11.A, Ibid 
192  Neni 11.B, Ibid
193  Ligji mbi Policinë, Ligji nr 04/L-076, Neni 10
194  Ligji mbi Prokurorin e Shtetit, Ligji nr. 03/L-225, Neni 7dhe Kodi i drejtësisë për të mitur, nr. 03/L-39, Neni 55.1
195  Kodi i drejtësisë për të mitur, neni 52.1
196  Kodi i drejtësisë për të mitur, nr. 03/L-39, Neni 52.2

duhet të transferohet tek Autoriteti i Kujdestarisë, që ka si obligim të merret me raste të tilla.197 
Gjatë procedurës së ndërmarrë kundër të miturit, ai/ajo duhet të ketë avokatin e vet. Nëse kjo 
nuk është kërkuar nga i mituri ose familja/kujdestari i tij /saj, autoriteti i cili e zhvillon procedurën 
duhet të caktojë avokatin ex officio në shpenzim publik.198

Gjatë procedurave, ku involvohet i mituri si i dyshuar për kryerjen e një krimi ose kur i mituri 
është viktimë, interesat e viktimës gjithashtu përfaqësohen dhe kjo mund të bëhet nëpërmjet 
Avokatit të viktimave.199 Gjithashtu, gjatë procedurës Autoriteti i Kujdestarisë mirëmban rolin 
e rëndësishëm për arsye të ndryshme. Për shembull, gjyqtari mund të vërë masa për mbrojtjen 
e të drejtave dhe mirëqenies së të miturit duke e vënë të miturin nën mbikëqyrjen e Autoritetit 
të Kujdestarisë,200 duke përfshirë mbikëqyrjen intensive.201 Përveç kësaj, prokurori publik duhet 
të lajmërojë Autoritetin e Kujdestarisë kurdo që të inicohet procedurë kundër të miturit dhe në 
procedura të tilla Autoriteti i Kujdestarisë ka të drejtë të dorëzojë mocionet, lajmërimet rreth 
fakteve dhe dëshmive, me synim të interpretimit të vendimit korrekt,202 si dhe të ftohet në gjykim.203  

Për këtë shkak, Autoriteti i Kujdestarisë në fushën e drejtësisë së të miturve ka një rol të 
rëndësishëm për të luajtur, pasi që mund të sigurojë se janë respektuar interesat më të mira të 
fëmijës në pika të ndryshme të procedurës. Në raste kur i mituri ka kryer një vepër penale dhe 
është dënuar me burgim,204 roli i  Shërbimit korrektues  është shumë i rëndësishëm, pasi që 
ata janë përgjegjës për qendrën korrektuese të të miturve në Lipjan, pra duhet të sigurojë se 
i respekton të drejtat e fëmijës, përderisa ndodhet nën kujdestarinë e tij. Ngjashëm, Shërbimi 
Sprovues luan një rol të rëndësishëm brenda kësaj procedure, sepse mund të kërkohet prej 
prokurorit205 ose gjyqtarit të plotësojë pyetësorin social për të miturin. Një pyetësor i tillë duhet 
të përfshijë moshën dhe zhvillimin psikologjik të të miturit, historikun familjar, situatën dhe 
rrethana e jetesës, arsimimin dhe përvojën, kushtet nën të cilat është kryer vepra penale dhe 
çdo informatë tjetër relevante.206

Gjithashtu, Shërbimi Sprovues mund të kërkohet të rekomandojë llojin e masës ose dënimit që do 
të duhej të vihej.207 Pasi të caktohet dënimi, Shërbimi Sprovues duhet të informohet për këtë,208 
duhet të  të kërkohet ta ekzekutojë atë209 ose të verifikojë ekzekutimin e tij,210 si dhe të kërkohet 
të përcaktojë llojin e shërbimit të komunitetit, të cilin do ta ofronte i mituri i cili është subjekt i një 
urdhëri të tillë.211 Gjithashtu, ka instance ku profesionistët e ndryshëm kërkohen të punojnë së 
bashku, për shembull para se të vihet urdhëri për trajtim mandator, duhet të konsultohen Shërbimi 
Sprovues, Autoriteti i Kujdestarisë dhe ekspertët tjerë.212

197  Neni  41, Ibid
198  Neni 43, Ibid
199  Kodi i procedurës penale, nr. 04/L-123, Neni 63.2
200  Kodi i drejtësisë për të mitur, neni 6.1
201  Neni 25, Ibid
202  Neni 48, Ibid
203  Neni 70.1, Ibid
204  Neni 28, Ibid
205  Neni 56.4, Ibid
206  Neni 8.2, Ibid
207  Neni 8.3, Ibid
208  Neni 13.1, Ibid
209  Neni 83.1 – Masat e diversitetit, Ibid 
210  Neni  23.3 dhe  24.3, Ibid
211  Neni 31.2, Ibid
212  Neni  38.1, Kodi i drejtësisë për të mitur 

5.6 Pyetjet për diskutim
Cilat janë parimet kryesore udhëzuese të Kodit të Drejtësisë për të Mitur në Kosovë?
A është e drejtë që mosha e përgjegjësisë penale është 14 vjeç e lart? Çfarë duhet të ndodhë 
me ata fëmijë, të cilët marrin pjesë 
në aktivitete që përndryshe mund të jenë vepra penale?
Cili është qëllimi i masave të diversitetit dhe si i kuptoni ato?
Në cilat rrethana duhet të aplikohen masat e diversitetit?

5.7 Aktiviteti - Pjesa A
Rasti 1: Leonora është 13 vjeç. Një ditë në shkollë ajo nisi të zihej me Pranverën, e cila është 
12 vjeç. Meqë Leonora është shumë më e madhe se Pranvera, ajo ia theu krahun asaj dhe i 
shkaktoi disa lëndime në sy. Mjeku tha se ajo do të këndellej, por ajo duhej të merrte dy javë 
pushim nga shkolla për t’u shëruar. Prindërit e Pranverës e kishin raportuar rastin në Polici, 
të cilët u pajtuan se sulmi ishte dashakeq dhe se fëmijët si Leonora duhet të mësojnë si të 
sillen dhe se ata do ta merrnin në konsideratë këtë rast. Çfarë çështjesh ngre ky rast - çfarë 
veprimesh mund të merren dhe nga kush?

Rasti 2: Graniti dhe Gramosi janë 16 dhe 17 vjeç. Një natë, derisa ishin jashtë në qytet, ata 
u zunë me dy djem me origjinë rome, të cilët janë 10 dhe 12 vjeç. Meqë Graniti dhe Gramosi 
janë shumë më në moshë dhe më të mëdhenj, ata kishin shqelmuar djemtë vazhdimisht, 
të cilët nuk kishin mundur ta mbrojnë veten e tyre. Pas këtij sulmi, djemtë kishin mbetur 
me shumë probleme shëndetësore; 10-vjeçari me problemet në të ecur, për shkak se ishte 
dëmtuar palca e tij kurrizore, dhe 11-vjeçari me probleme në të folur, për shkak se kishte 
pasur lëndime të rënda në kokë. Kjo çështje ishte raportuar në Polici dhe ishte përcjellë në 
Prokurori,  të cilët kishin thënë se do të merreshin menjëherë me të, duke parë se ishte një 
rast serioz. Rasti ishte raportuar edhe në medie, me mbrojtje të identiteteve të të miturve. 
Kur një gazetare kontaktoi prokurorin për të kuptuar për rastin, meqë ajo nuk kishte dëgjuar 
që çështja kishte shkuar në gjykatë – asaj iu tha se ajo nuk mund të raportonte në lidhje me 
këtë rast, sepse ishte një rast që përfshinte të miturit. Gazetarja kuptoi më vonë se Prokurori 
kishte vendosur për t’u dhënë atyre masën e diversitetit, edhe pse çështja e tyre nuk i 
kishte plotësuar kriteret, ndërsa ajo kishte probleme me raportimin e këtij rasti për shkak 
të presionit nga Prokurori. Diskutoni çështjet që ngre ky rast në kuptimin e të miturve, 
viktimave, veprimeve të Prokurorit dhe gazetares.

5.7 Aktiviteti - Pjesa A
Based on these facts and using the Working Protocol, convene a Case Management 
Meeting by adopting the roles of the professionals you think should attend to manage 
this case including: drafting an agenda, discussing how the case should be managed, 
considering actions to follow up on and writing a report on how the matter may be 
concluded. 
This part is missing

Sesioni VI & V
Tema: Fëmijët që ballafaqohen me rrezik/
cenueshmëri të caktuar

6.1. Dhuna në familje 
Ligji për Mbrojtjen kundër Dhunës në Familje213 ka për qëllim të parandalojë dhunën në familje 
në të gjitha format e saj, duke siguruar masa për ata që preken (Ligji e përcakton këtë person si 
pale e mbrojtur214 dhe në mënyrë të veçantë duke u kushtuar vëmendje fëmijëve, të moshuarve 
dhe personave me aftësi të kufizuara.215 Ligji parashikon një përkufizim të gjerë për marrëdhënien 
familjare, për të siguruar që njerëzit në rrethana të ndryshme mund të kërkojnë mbrojtje, e cila 
përfshin: 

•	 Personat të cilët janë të fejuar ose kanë qenë të fejuar;
•	 Personat të cilët janë të martuar apo kanë qenë të martuar;
•	 Personat në bashkim jashtë-martesor apo që kanë qenë në një bashkim të tillë;
•	 Personat që bashkëjetojnë në një familje të përbashkët apo ata që kanë qenë në një të 

tillë më parë; 
•	 Personat që shfrytëzojnë një shtëpi të përbashkët dhe që janë të lidhur sipas gjakut, 

martesës, adoptimit, kujdestarisë, prindërve, gjyshërve, akteve nënligjore, fëmijëve, 
nipërve dhe mbesave, vëllezërve e motrave, hallave, xhaxhallarëve ose kushërinjve; 

•	 Prindërit e një fëmije të përbashkët dhe 
•	 Personat që janë palë në një mosmarrëveshje në marrëdhënie familjare.216

Në mënyrë të ngjashme, dhuna në familje përkufizohet në terma të gjerë si një veprim ose 
mosveprim që kryhet nga një person kundër një personi tjetër, të cilët janë apo kanë qenë në një 
marrëdhënie familjare dhe nuk kufizohen vetëm në: 

•	 Përdorimi i forcës fizike ose presionit psikik të ushtruar ndaj anëtarit tjetër të familjes; 
•	 Çdo akt tjetër nga anëtari i familjes, i cili mund të shkaktojë apo është një kërcënim për 

të shkaktuar dhembje fizike ose vuajtje psikike;
•	 Frikësimi, rreziku personal ose kërcënimi i dinjitetit personal; 
•	 Sulmi fizik; 
•	 Fyerjet, sharjet, duke përdorur emra fyes dhe forma të tjera të frikësimit; 
•	 Sjellje të përsëritura me qëllim të degradimit të personit tjetër; 
•	 Veprimet seksuale pa pëlqim dhe keqtrajtimi seksual; 
•	 Kufizimi i lirisë së lëvizjes së personit tjetër; 
•	 Dëmtimi ose shkatërrimi i pronës ose kërcënimi për të bërë këtë; 
•	 Frikësimi i një personi tjetër për mirëqenien e tij/saj fizike, emocionale apo ekonomike; 
•	 Hyrja me dhunë ose largimi i personit tjetër nga një vendbanim i përbashkët dhe 
•	 Rrëmbimi.217

213  Ligji Nr. 03/L-182
214  Neni 2.1.3, Ligji për Mbrojtje kundër Dhunës në Familje
215  Neni 1.1, Ibid
216  Neni 2.1.1, Ibid
217  Neni 2.1.2, Ligji për Mbrojtje të Dhunës në Familje 

Një viktimë e dhunës në familje ka të drejtë të kërkojë mbrojtje nga gjykatat nëpërmjet një 
Urdhëri për mbrojtje (UM),218 një Urdhëri për Mbrojtje Emergjente (UME)219 ose në rrethana të 
caktuara një Urdhëri të Përkohshëm për Mbrojtje Emergjente (UPME).220 Nëse viktima aplikon 
për një UM ose një UME, çështja shkon në gjykatën e komunës së tij ose saj dhe gjykata do të 
shqyrtojë kërkesën, si dhe masat që duhet të imponohen me qëllim të mbrojtjes së viktimës dhe 
parandalimit të dhunës së mëtutjeshme nëpërmjet largimit të rrethanave, të cilat kanë mundësi 
të shpjejnë në dhunë shtesë.221 

Kërkesat për të tri llojet e urdhrave mund të bëhen nga viktima e prekur, nga personi i tij/saj i 
autorizuar, avokati i viktimës me pëlqimin e viktimës, një person me njohuri për dhunën në familje 
ndaj viktimës, OJQ-të që janë në dijeni për rastin e viktimës dhe në rastin e një të mituri, Qendra 
për Punë Sociale.222 Sapo të dorëzohet, gjykata është e detyruar që të shqyrtojë UM-në brenda 
15 ditësh të pranimit dhe më pas do të mbajë një sesion dëgjimor, ku do të dëgjonte të dyja palët. 
Nëse ka fëmijë që jeton në atë shtëpi, gjykata do të dëgjojë edhe Qendrën për Punë Sociale në 
lidhje me ndikimin e dhunës në familje.223 Ngjashëm, në një kërkesë për një UME, gjykata do ta 
shqyrtojë atë brenda 24 orësh dhe do të mbajë një sesion dëgjimor për të dëgjuar të dyja palët.224 
Në lidhje me të dy urdhërat, UM dhe UME, gjykata do të nxjerrë, aty ku dyshon, autorin e krimit 
për të paraqitur një rrezik të pashmangshëm për shëndetin sigurinë dhe mirëqenien e viktimës. 
Sapo të merret ky vendim, ai duhet të ekzekutohet menjëherë dhe një kopje e tij i dërgohet autorit 
të krimit, Policisë së Kosovës, Qendrës për Punë Sociale dhe viktimës.225

 
Në rast se ka nevojë që mbrojtja të aplikohet jashtë orëve të punës së gjykatave, viktimat kanë 
të drejtë të kërkojë një UPME nga policia, i cili mund të lëshohet nga Shefi i Njësisë së Policisë 
Rajonale të Kosovës kundër dhunës në familje në kushte të ngjashme, ashtu siç janë lëshuar nga 
gjykata, edhe pse vlefshmëria e UMPE skadon ditën e ardhshme, me rastin e ditës së punës së 
gjykatës.226 Për urdhërat e përmendur më lart, Policia do të shqyrtojnë nëse ka baza që autori i 
krimit të ketë kryer ose kërcënuar se do të kryejë vepër të dhunës, atëherë ai  paraqet kërcënim 
të drejtpërdrejtë për sigurinë dhe mirëqenien e viktimës dhe lëshimi i urdhërit është i nevojshëm 
për të mbrojtur sigurinë dhe mirëqenien e viktimës.227 Shkelja e një UM, UME ose UPME është 
vepër penale e dënueshme me gjobë prej 200 deri 2000 euro ose deri në 6 muaj burgim.228

6.2. Masat e disponueshme
Gjatë shqyrtimit të një kërkese për një UM ose UME, gjykata ka mundësi të imponojë disa nga 
masat mbrojtëse vijuese: 

•	 Ndalimin e qasjes te viktima: kjo mund të shqiptohet nëse ekziston rreziku i përsëritshëm 
i dhunës në familje. Në këtë rast gjykata përcakton zonën dhe distancën nga e cila autori 
i krimit nuk mund t’i afrohet viktimës.229

218  Neni 13.1, Ibid
219  Neni 13.2, Ibid
220  Neni 22, Ibid
221  Neni 3, Ibid
222  Neni 13 dhe Neni 22 Ibid
223  Neni 15, Ibid
224  Neni 16, Ibid
225  Neni 17, Ibid
226  Neni 22, Ibid
227  Neni 22.3, Ligji për Mbrojtje ndaj Dhunës në Familje
228  Neni 25, Ibid
229  Neni 5, Ibid

•	 Ndalimi i ngacmimit: të personave të ekspozuar ndaj dhunës, shqiptohet nëse ekziston 
rreziku i përsëritjes së dhunës. Në një rast të tillë, nëse ka fëmijë, viktima do t’i besohet 
kujdestarit të përkohshëm dhe do të largohet përkohësisht nga autori i krimit.230 

•	 Largimi nga banesa, shtëpia apo objekti tjetër në të cilin jetojnë: autori i krimit të dhunës 
në familje mund të urdhërohet të largohet prej ambientit të përbashkët të jetesës. Nëse 
kjo urdhërohet, kjo hyn në fuqi menjëherë dhe autori i krimit kërkohet të largohet në prani 
të një zyrtari policor.231

•	 Shoqërimi i viktimës së dhunës: kjo masë mund të shqiptohet kur një zyrtar policor do 
të shoqërojë viktimën për ta mbrojtur atë gjatë mbledhjes së gjësendeve personale.232 

•	 Trajtim psikosocial: kjo masë mund të shqiptohet mbi autorin e krimit në lidhje me sjelljen 
e dhunshme që ka ushtruar ndaj viktimës.233

•	 Trajtimi mjekësor për varësi nga alkooli dhe substancat psikotrope: trajtimi i detyrueshëm 
mund të shqiptohet nëse personi ka qenë i dhunshëm derisa ka qenë nën ndikimin dhe 
ekziston rrezik i përsëritjes së dhunës.234

•	 Masat për mbrojtjen e pronës: gjykata mund gjithashtu të urdhërojë masat e mëposhtme: 
o Të urdhërojë autorin e krimit që t’i lejojë palës së mbrojtur për të ndarë objektet e 

përbashkëta të jetesës apo pjesë të tyre; 
o Të urdhërojë autorin e krimit që të paguajë qiranë për vendbanim të përkohshëm për 

palën e mbrojtur dhe të paguajë alimentacionin dhe mirëmbajtjen e fëmijës, për të 
cilat është përgjegjës autori i krimit;

o Të ndalohet autori i krimit që të shesë pasuritë brenda një periudhe të caktuar 
kohore; 

o T’i ofrohet mundësia palës së mbrojtur që të ketë dhe shfrytëzojë ekskluzivisht 
pasuritë personale të caktuara; 

o Të shqiptohet ndonjë masë tjetër që është e nevojshme për mbrojtjen e sigurisë, 
shëndetit ose mirëqenies së palës së mbrojtur; 

o Të urdhërojë autorin e krimit që t’i mundësojë palës së mbrojtur kthimin në familje.235 

6.3. Trafikimi me qenie njerëzore - Definicioni236

AKTI

Rekrutimi 
Transportimi
Transferimi

Bartja nëpërmjet 
rrugëve detare

Pranimi i personave

QËLLIMI

Shfrytëzimi, 
përfshirë 

prostituimin e të 
tjerëve

Shfrytëzimin seksual 
Punën e detyruar 

Skllavërinë ose 
praktikat e ngjashme 

Heqjen e organeve 
Llojet e tjera të 

shfrytëzimit 
*kërkimi i lëmoshës

Trafikimi me 
qenie njerëzore

MJETET

Kërcënimi për 
përdorimin e forcës

Detyrimi 
Rrëmbimi 

Premtimet e rreme
Mashtrimi 

Abuzimi i autoritetit 
ose cenueshmërisë

Pagesat ose 
përfitimet

+ + =

230  Neni 6, Ibid 
231  Neni 7, Ibid
232  Neni 8, Ibid 
233  Neni 4, Ibid
234  Neni 9, Ibid
235  Neni11, Ligji për Mbrojtje kundër Dhunës në Familje
236  Zyra e Kombeve të Bashkuara për Droga dhe Krim, në dispozicion në https://www.unodc.org/unodc/en/human-trafficking/

what-is-human-trafficking.html me qasje prej 30/01/2015

https://www.unodc.org/unodc/en/human-trafficking/what-is-human-trafficking.html
https://www.unodc.org/unodc/en/human-trafficking/what-is-human-trafficking.html

Në lidhje me trafikimin e fëmijëve, mjetet e përcaktuara më sipër nuk duhet të ekzistojnë dhe Kodi 
Penal e përcakton të lypurit si një qëllim.237

Korniza ligjore e Kosovës parandalon trafikimin me qenie njerëzore duke filluar me Kushtetutën e 
Republikës së Kosovës.238 Kjo është vepër penale edhe sipas Kodit Penal të Kosovës, që dënohet 
me gjobë dhe burgim prej 12 deri 15 vjet.239

Sa i përket fëmijëve që trafikohen, ekzistojnë dënime më të ashpra sipas Kodit Penal të Kosovës, 
përfshirë: një dënim maksimal prej 15 vjet burgim për trafikuesit240 dhe sigurimi i shërbimeve 
sociale të një fëmije viktimë e trafikimit dënohet me 2 deri 10 vjet burgim.241 Ndërsa Ligji për 
Parandalimin dhe Luftimin e Trafikimit me Qenie Njerëzore (Ligji kundër Trafikimit) ka për qëllim 
të parandalojë trafikimin qoftë nëse është kombëtar ose ndërkombëtar dhe ofron shërbime 
për viktimat.242 Ai po ashtu përfshin një numër dispozitash që paraqesin në detaje trajtimin e 
viktimave fëmijë, përfshirë:

•	 Fëmijët viktima të trafikimit që nuk u nënshtrohen procedurave ligjore apo sanksioneve 
për ndonjë vepër në lidhje me situatën e tyre si viktimë e trafikimit 243

•	 Fëmijët viktima të trafikimit kanë trajtim të veçantë gjatë hetimeve penale, në mënyrë që 
të minimizojnë ri-viktimizimin, si:
o Të intervistohen pa vonesë të paarsyeshme, pas raportimit të rasteve të autoritetet; 
o intervistat në vende që janë të përshtatshme për atë qëllim;
o intervistat të mbahen duke përdorur teknikat e përshtatshme të intervistimit për 

fëmijë; 
o aty ku është e mundshme, zyrtari i njëjtë të mbajë të gjitha intervistat me fëmijën; 
o intervistat të kufizohen në një, përveç në rastet e hetimeve të jashtëzakonshme dhe 

komplekse;
o viktima fëmijë të shoqërohet nga një përfaqësues i autorizuar; 
o publiku nuk duhet të jetë i pranishëm gjatë dëshmisë së një viktime fëmijë, dhe 
o fëmija viktimë nuk kërkohet të jetë i pranishëm në gjykatë – kjo mund të bëhet 

nëpërmjet teknologjive të përshtatshme të komunikimit.244

•	 Fëmija viktimë e trafikimit, do të ketë asistencë dhe mbrojtje dhe duhet të merret parasysh 
interesi më i mirë i fëmijës;

•	 Dyshimi ose njohuria e autoriteteve sociale, shëndetësore, edukative ose OJQ-ve se një 
fëmijë po shfrytëzohet ose trafikohet duhet të raportohet te organet e fuqizimit të ligjit;245

•	 Nëse fëmija viktimë e trafikimit është në gjendje të formojë pikëpamjen e tij ose saj, kjo 
do të ketë peshë sipas moshës dhe pjekurisë së tij ose saj; Gjithashtu është e rëndësishme 
që të mbajmë në mend se sipas Komisionit, çdo fëmijë është i aftë të japë mendimin e tij 
apo të saj dhe pesha që e shoqëron duhet të vlerësohet në çdo rast individual;246

237  Neni 171, Kodi Penal i Kosovës
238  Neni 28.3, Kushtetua e Republikës së Kosovës
239  Neni 171.1, Kodi Penal i Kosovës 
240  Neni 171.2, Kodi Penal i Kosovës
241  Neni 231.2, Ibid
242  Neni 1 dhe 2, Ligji për Parandalimin dhe Luftimin e Trafikimit me Qenie Njerëzore dhe Mbrojtjen e Viktimave, Ligji nr. 04/L-

218, (Ligji kundër Trafikimit)
243  Neni 13, Ibid 
244  Neni 16, ibid 
245  Neni 34, ibid
246  Komisioni për të Drejtat e Fëmijëve, Koment i Përgjithshëm nr. 12

•	 Fëmija viktimë e trafikimit do të informohet në një mënyrë të përshtatshme për fëmijë 
lidhur me të drejtat e tij ose saj, masat e mbrojtjes dhe asistencës dhe shërbimet në 
dispozicion, si dhe procedurat e rikthimit dhe të procesit për ribashkim familjar;

•	 Identiteti i fëmijës duhet të mbrohet dhe informatat që shpijnë në identifikimin e fëmijës 
viktimë nuk do të publikohen në asnjë rrethanë.247

•	 Në rastet kur mosha e viktimës kundërshtohet, duhet të konsiderohet se viktima është 
fëmijë;248

•	 Një fëmijë viktimë e trafikimit mund të riatdhesohet  në vendin e tij të lindjes, nëse: 
o Vendi tij ose saj i lindjes ose prindërit e tij/saj kanë dhënë pëlqimin për kthimin e 

fëmijës dhe se ata do të ofrojë kujdes dhe mbrojtje; 
o Në rastet kur riatdhesimi nuk është i mundshëm ose nuk është në interesin më të 

mirë të fëmijës, vendet sigurojnë rivendosjen e fëmijës në një vend të tretë, me 
pëlqimin e fëmijës; 

o Nëse fëmija është në gjendje të formojë pikëpamjen e tij ose saj, autoritetet do të 
marrin në konsiderim pikëpamjet e fëmijës sipas moshës dhe pjekurisë së tij ose 
saj në lidhje me riatdhesimim; Megjithatë, siç edhe është cekur më parë, Komisioni 
është shprehur se çdo fëmijë është i aftë të japë mendimin e tij ose të saj dhe pesha 
që e shoqëron duhet të vlerësohet në çdo rast individual.

o Riatdhesimi ose transferimi në një vend të tretë nuk mund të bëhet, nëse pas një 
vlerësimi është përcaktuar se fëmija mund të jetë në rrezik; 

o Gjatë kohës që një fëmijë viktimë e trafikimit, i cili është qytetar i huaj ose person pa 
nënshtetësi, i pranishëm në Kosovë, ai ose ajo do të ketë të drejtën për leje qëndrim 
të përkohshëm në Kosovë.249

•	 Fëmija viktimë e trafikimit, ka të drejtë për asistencë dhe mbrojtje, përfshirë edhe 
një kujdestar ligjor, duke u vendosur veçmas prej të rriturve deri në 6 muaj ose gjatë 
kohëzgjatjes së procedurave ligjore, si dhe ka të drejtë për arsimim dhe kujdes afatgjatë 
dhe mbrojtje deri në shërimin e tyre të plotë.250

•	 Fëmija viktimë e trafikimit, ka po ashtu të drejtë për një periudhë reflektimi prej 60-90 
ditë, për të vendosur nëse dëshiron të dëshmojë kundër një trafikuesi.251

6.4. Azilkërkimi
Sipas Ligjit për Azil,252 çdokush që i ik persekutimit ose dhunës ka të drejtë të kërkojë mbrojtje, 
duke kërkuar statusin e refugjatit253 ose të kërkojë mbrojtje plotësuese.254 Nëse një fëmijë i 
pashoqëruar kërkon azil, ai ose ajo duhet të caktohet te një punonjës social i Qendrës për Punë 
Sociale, sa më shpejt që të jetë e mundur, roli i të cilit do të jetë përfaqësimi i fëmijës dhe/ose 
asistimi i tij/saj gjatë procedurës për aplikim për azil. Nëse fëmija intervistohet, punonjësi i 

247  Neni 35, Ibid
248  Neni 36, Ligji kundër Trafikimit 
249  Neni 37, Ligji kundër Trafikimit 
250  Neni 38, Ibid
251  Neni 38.6, Ibid
252  Ligji për Azilin, Ligji Nr 4/L-217
253  Neni 2.1.1.11, Ligji për Azilin
254  Neni 2.1.1.12, Ibid

caktuar social duhet të jetë i pranishëm.255 Roli i punonjësit social po ashtu përfshin asistimin e 
fëmijës para intervistimit, duke i sqaruar këtij të fundit procesin dhe kohëzgjatjen e intervistës. 
Punonjësi social ka të drejtë që të shtrojë pyetje dhe/ose të bëjë komente.256 Autoritetet që trajtojnë 
aplikimin për azil nga një fëmijë kanë po ashtu për detyrë që të sigurojnë interesat më të mira të 
fëmijës si një konsideratë primare dhe të sigurojnë që pikëpamjet e fëmijës merren parasysh 
sipas moshës dhe pjekurisë së tij ose saj.257 Përveç kësaj, të gjithë personat që kërkojnë azil, 
duke përfshirë fëmijët, kanë të drejtën e strehimit, ushqimit dhe veshjes, kujdesit shëndetësor, 
asistencës sociale, arsimimit për fëmijë dhe asistencës ligjore falas.258 Nëse mbrojtja është 
dhënë për të miturin e pashoqëruar, një Qendra për Punë Sociale cakton një kujdestar ligjor.259

6.5. Puna e fëmijëve
Fëmijët në Kosovë nën moshën 15 vjeç nuk lejohen të punojnë.260 Megjithatë, fëmijët në mes të 15 
dhe 18 vjeç mund të kontraktohen për të punuar për punë që nuk paraqesin rrezik për shëndetin 
ose zhvillimin e tyre apo nëse puna e tillë nuk ndalohet me akte nënligjore.261 Përveç kësaj, 
Udhëzimi Administrativ për Parandalimin dhe Ndalimin e Punës së Rrezikshme për Fëmijët në 
Kosovë262 siguron një listë të gjatë të punëve të rrezikshme, të cilat fëmijët janë të ndaluar t’i 
kryejnë. Kjo përfshin, ndër të tjera, punën në një mjedis ku ka substanca toksike, punën në rrugë, 
ndërtimtari dhe miniera.263 Për të siguruar zbatimin e të drejtave të parashikuara, Inspektorati i 
Punës është përgjegjës për pranimin e ankesave dhe trajtimin e tyre në përputhje me rrethanat, 
si dhe gjobitjen për shkelje të rregullave.264

6.6 Pyetjet për Diskutim
Si duhet të zgjidhen rastet e dhunës në familje?
Sa të zakonshme janë rastet e dhunës në familje në Kosovë?
A mendoni se urdhërat për mbrojtje dhe masat mbrojtëse janë të mjaftueshme? Nëse ju 
mendoni se ato mund të përmirësohen, si?
A mendoni se interesat e fëmijës konsiderohen të mjaftueshme sipas Ligjit për Mbrojtje 
kundër Dhunës në Familje?
A e dini ndonjë informacion në lidhje me situatën e trafikimit me qenie njerëzore në Kosovë 
dhe si ndikon ajo te fëmijët?
A mendoni se Ligji aktual kundër Trafikimit mbron në mënyrë të mjaftueshme të drejtat e 
fëmijëve?
Në një rast të azilit, cili është roli i punonjësit social?
A është e drejtë që fëmijët duhet të lejohen të punojnë?
A mendoni se legjislacioni aktual ka një ndikim në atë që ndodh me fëmijët që punojnë në 
shtëpi?

255  Neni 14.1, Ibid
256  Neni 14.3, Ibid
257  Neni 14.2 dhe  Neni14.8, Ibid
258  Neni 19, Ibid
259  Neni 14.5, Ibid 
260  Neni 7.3, Ligji i Punës, Ligji nr. 03/L-212
261  Neni 7.2, Ibid
262  Udhëzimi Administrativ 5/2013
263  Shih Shtojca I
264  Neni 94, Ligji i Punës dhe Ligji për Inspektoratin e Punës, Ligji nr. 2002/9



67

6.7 Aktiviteti
Rasti 1: Arberita është 15 vjeç nga një zonë rurale dhe një familje që po lufton ekonomikisht. 
Ajo ka një motër më të vjetër, Shqipen, që është 17 vjeç. Shqipja ka një të dashur, Bujarin, i cili 
është 20 vjeç. Një mbrëmje, të tre shkojnë në një bar, ku ka muzikë live. Ndërsa ata janë të ulur 
në një tavolinë, një burrë dhe një grua u afruan dhe filluan të flasin me ta. Shqipja dhe Arberita 
nuk i njihnin ata dhe në atë moment ato menduan se as Bujari nuk i njihte. Çifti komentoi se sa 
të bukura ishin vajzat dhe se ata ishin në kërkim të një kameriereje si ato, për të punuar në një 
kafene tjetër që ata kishin. Pasi folën me ta, vajzat ranë dakord që do të shkojnë në këtë bar 
një tjetër natë. Javën tjetër, pasi takuan çiftin, ato u rrëmbyen dhe u dërguan në atë kafene, ku 
u detyruan të punojnë si prostituta, duke pasur seks me meshkuj që vinin nga e gjithë Kosova. 
Ato janë në këtë situatë qe 5 muaj dhe disa nga burrat që shkojnë aty janë në dijeni se ato 
mbahen aty pa vullnetin e tyre dhe se ato janë fëmijë, mirëpo atyre nuk u pengon kjo, sepse ata 
janë të interesuar vetëm të marrin atë për të cilën paguajnë. Një ditë ato arritën të arratisen 
dhe autoritetet u ofruan atyre ndihmë, duke përfshirë edhe strehimin. Ato gjithashtu vendosën 
se do të dëshmojnë kundër Bujarit dhe çiftit. Megjithatë, gjatë një takimi për menaxhimin e 
rasteve, të mbajtur në vendstrehimin e tyre, arritën të dëgjojnë punonjësin social dhe Avokatin 
e Viktimave, i cili i përfaqëson ato në gjykatë, se vajzat si ato nuk mund t’ia dalin gjatë, sepse 
atyre do t’u mungojë seksi që kishin pasur, dhe se pa marrë parasysh se çfarë bëjnë autoritetet, 
ato mund të kthehen ku ishin. Diskutoni çështjet që ngre ky rast në kuptimin e parandalimit të 
trafikimit dhe trajtimit të rasteve të fëmijëve që trafikohen.

As a group you are convening a Case Management Roundtable – devise an agenda, discuss 
the relevant issues how to manage this case, any follow up and write as report as to what 
should happen based on your joint expertise.

Sesioni VII
Tema: Të drejtat për mirëqenie 

Rrethanat ekonomike mund të kenë ndikim në realizimin e një sërë të drejtave. Siç parashikohet 
në KDF, çdo fëmijë ka të drejtë për një nivel jetese të përshtatshëm për zhvillimin fizik, mendor, 
shpirtëror, moral dhe shoqëror të fëmijës. Ndërsa për të siguruar standardet e tilla, përgjegjësia 
kryesore është mbi prindërit, brenda aftësive dhe kapaciteteve të tyre financiare, Qeveria ka 
gjithashtu për detyrë që të ndihmojë ata prindër, të cilët luftojnë për këtë.265 Në Kosovë ka disa 
skema operacionale, të cilat kanë për qëllim t’u ofrojnë ndihmë  prindërve të cilët janë duke 
luftuar për këto të drejta.

7.1. Skema e Asistencës Sociale

Një nga këto është skema e asistencës sociale, e cila ka për qëllim të sigurojë një rrjet sigurie për 
familjet e varfra dhe të cenueshme.266 Kjo skemë aplikohet nëpërmjet dy kategorive: Kategoria e 
parë është për anëtarët e varur të familjes, të cilët nuk janë në gjendje të punojnë, dhe kategoria 
e dytë është për familjet ku të paktën një anëtar i familjes është në gjendje të punojnë dhe ku ata 
ose kanë një fëmijë nën 5 vjeç, ose kujdesen për një bonjak nën 15 vjeç me orar të plotë.267 Skema 
e asistencës sociale administrohet nga Qendra për Punë Sociale.268 Për të qenë të pranueshëm, 
të gjitha aplikuesit duhet të plotësojnë një test për të ardhurat dhe pasuritë në mënyrë që të 
mund të marrin mbështetje.269 Nëse është i suksesshëm, pranuesit e kategorisë një do të marrin 
asistencë sociale për 12 muaj, ndërsa ata të kategorisë dy për një periudhë 6 mujore, pas secilës 
duhet të dëshmojnë se ata kanë qenë në kërkim të një pune. Në të dyja kategoritë, aplikuesi duhet 
të riaplikojë pas periudhave përkatëse prej 12, respektivisht 6 muajsh.270 

Shumat tipike të normave të asistencës sociale271:

Madhësia e familjes Norma mujore e standardit bruto

Familje me 1 (një) person 35

Familje me 2(dy) persona 50

Familje me 3 (tre) persona 55

Familje me 4 (katër) persona 60

Familje me 5 (pesë) persona 65

Familje me 6 (gjashtë) persona 70

Familje me 7 (shtatë) persona e më shumë 75

265  Neni 27, KDF
266  Ligji Nr. 2003/15, Parathënie
267  Neni 4.1, , Ligji për Skemën e Asistencën Sociale, Ligji nr. 2003/15 dhe i plotësuar nga Ligji Nr. 04/L-096 (Plotësim-Ndryshimi)
268  Neni 3.2, Ligji për Skemën e Asistencën Sociale dhe Plotësim-Ndryshimi
269  Neni 4.1, Ibid
270  Neni 7, Ligji për Skemën e Asistencën Sociale dhe Plotësim-Ndryshimi
271  Neni 9, Ibid 



7.2. Asistenca për Aftësi të Kufizuar
Për fëmijët, të cilët kanë aftësi të kufizuara të përhershme (fizike, mendore dhe shqisore), të 
cilat ndikojnë në aftësinë e tyre për të kryer ndonjë detyrë pa ndihmën e një personi tjetër,272 
Kosova ka themeluar skemën për mbështetje materiale për familjet e këtyre fëmijëve. Qëllimi 
i kësaj skeme është që të sigurohet që fëmijët me aftësi të kufizuara të përhershme mund të 
jetojnë një jetë në kushte që garantojnë dinjitetin e tyre.273 Kjo sigurohet nëpërmjet mbështetjes 
materiale dhe u jepet prindërve ose prindërve birësues që kujdesen për një fëmijë me aftësi të 
kufizuara të përhershme.274 Për të përfituar nga kjo skemë, aplikuesit do të vlerësohen nga një 
komision në lidhje me llojin, nivelin dhe shkallën e aftësisë së kufizuar.275 Ministria e Punës dhe 
Mirëqenies Sociale do të themelojë Komitetin Mjekësor, i cili do të jetë një komitet dy nivelesh.276 
Qendra për Punë Sociale pranon aplikacione për mbështetje materiale dhe nxjerr konkluzione 
dhe i paraqet ato në shkallën e parë të Komitetit Mjekësor, i cili do të merr pastaj vendimin.277 
Nëse aplikuesi është i pakënaqur, kjo pastaj mund të konsiderohet nga ana e shkallës së dytë të 
Komitetit Mjekësor.278

7.3 Pyetjet për diskutim
A mendoni se skema aktuale e asistencës sociale është e përshtatshme për mbështetjen e 
grupeve më të cenueshme në shoqëri? 
Si mund t’u ndihmojë ndryshe shteti grupeve më të cenueshme?

272  Neni 2, Ligji për Mbështetjen e Familjeve të fëmijëve me Aftësi të Kufizuara të Përhershme, Ligji Nr. 03/L-022
273  Neni 3.2, Ibid 
274  Neni 4, Ibid 
275  Neni7, Ibid
276  Neni8, Ibid 
277  Neni12, Ibid
278  Neni14, Ligji për Mbështetje Materiale për Familjet e Fëmijëve me Aftësi të Kufizuara permanente





Titulli i Temës:
Të drejtat e fëmijëve dhe 
promovimi i tyre si pjesë e të 
drejtave të njeriut dhe organizimi 
i sistemit të mirëqenies sociale

Objektivat kryesore
•	 Të identifikojë dhe theksojë pikëpamjet mbi fëmijërinë nëpër mosha të ndryshme dhe të 

reflektojë mbi pikëpamjet e sotme në Kosovë;   
•	 Të shpiegojë rëndësinë e të drejtave të njeriut dhe të drejtave të fëmijëve, si dhe 

zhvillimin e tyre;
•	 Të njohin parimet kryesore të të drejtave të njeriut dhe të drejtave të fëmijëve;
•	 Të kuptohet koncepti i mbrotjes sociale dhe të njihen me sistemin e mbrojtjes sociale 

në Kosovë;
•	 Të tregojë rëndësinë e mbrojtjes së fëmijëve dhe të diskutojë në lidhje me modelin e 

mbrojtjes së fëmijëve në Kosovë, duke iu referuar rasteve; dhe
•	 Të identifikojë dallimin ndërmjet qasjes tematike dhe sistemike në lidhje me mbrojtjen 

e fëmijëve

Rezultatet e pritura:
•	 Të jenë në gjendje t’i përmendin pikëpamjet mbi fëmijërinë të moshave të ndryshme dhe 

të reflektojnë mbi pikëpamjet e sotme në Kosovë 
•	 Të tregojnë rreth situatës së fëmijëve dhe sistemit social në Kosovë 
•	 Të përmendin të drejtat e fëmijëve dhe rëndësinë e tyre
•	 Të japin shembuj të rëndësisë së të drejtave të njëriut dhe të drejat të fëmijëve 
•	 Të tregojnë dallimin ndërmjet qasjes tematike dhe sistemike   

Kohëzgjatja e modulit:
1 ditë

Çështjet që do të eksplorohen përgjatë modulit:
•	 Kuptimet e ndryshme për fëmijërinë
•	 Situata e fëmijëve në Kosovë
•	 Karakteristikat e të drejtave të njeriut
•	 Kategoritë e të drejtave të njeriut
•	 Deklarata Universale e të Drejtave të Njeriut
•	 Historiku i të drejtave të fëmijëve
•	 Nevoja për të drejta të veçanta për fëmijët
•	 Konventa e të drejtave të fëmijëve dhe parimet e saj
•	 Koncepti i mbrotjes sociale dhe mbrojtja sociale në Kosovë
•	 Qasja sistemike 

Koncepte dhe terma kyçë:
•	 Fëmijëria
•	 Të drejtat e njeriut
•	 Të drejtat e fëmijëve 
•	 Konventa për të Drejtat e Fëmijëve
•	 Interesi më i lartë i fëmijës
•	 Mbrojtja e fëmijëve
•	 Qasja sistemike
•	 Qasje tematike
•	 Mbrojtje sociale
•	 Sistem i Mbrojtjes së fëmijëve

Lista e materialeve/ burimeve:

•	 Convention on the Rights of the Child. (1990). Marrë nga: http://www.ohchr.org/en/

professionalinterest/pages/crc.aspx
•	 Vasta R., Haith M., & Miler S. (1992). Child Psychology.
•	 Dhembo, E. & Agolli I. (2010). Politika Sociale dhe Mirëqenia Sociale: Leksione, ese, dhe 

artikuj. albPAPER.  
•	 Xhumari, M. (2009). Procesi dhe Institucionet e Politikës Sociale.
•	 Dhembo, E. & Agolli I. (2010). Politika Sociale dhe Mirëqenia Sociale: Leksione, ese, dhe 

artikuj. albPAPER.
•	 Save the Children (2007). Training Manual Child Rights Programming.
•	 Council of Europe (2009). Compasito, Manual on Human Rights Education for Children, 

Council of Europe, Directorate of Youth and Sport European Youth Center.
•	 Fjalor i Sigurimeve Shoqërore, Council of Europe, CARDS Social Institutions Support 

Programme, 2006
•	 Komisioni Europian (2009). Mbrojtja Sociale dhe Përjashtimi Social në Ballkanin 

Perëndimor. Një Raport Përmbledhës.
•	 Jones, N. (2009). Promoting synergies between child protection and social protection – 

West and Central Africa” UNICEF, Oversees Development Institute.
•	 Gruat, J. V. (2003). Social Protection- A Life Cycle Continuum Investment For Social 

Justice,  Poverty Reduction And Sustainable Development.
•	 UNICEF. (2010). Varferia e femijeve ne Kosove. Marre nga: http://www.unicef.org/

kosovoprogramme/Child_Poverty_SHQIP.pdf
•	 European Commision. (2014). Kosovo 2014 Progress Raport. Marre nga: http://ec.europa.

eu/enlargement/pdf/key_documents/2014/20141008-kosovo-progress-report_en.pdf

Metodologjia:
•	 Ligjërata teorike
•	 Diskutime në grupe të vogla mbi një çështje lidhur me të drejtat e fëmijëve 
•	 Diskutim dhe ndarje të përvojave
•	 Studim rastesh lidhur me aplikimin dhe shkeljen e te drejtave të fëmijëve në kontekstin 

e Kosovës;

http://www.un.org/en/universal-declaration-human-rights/
http://www.un.org/en/universal-declaration-human-rights/
http://www.ohchr.org/en/professionalinterest/pages/crc.aspx
http://www.ohchr.org/en/professionalinterest/pages/crc.aspx
http://www.unicef.org/kosovoprogramme/Child_Poverty_SHQIP.pdf%0D
http://www.unicef.org/kosovoprogramme/Child_Poverty_SHQIP.pdf%0D
http://ec.europa.eu/enlargement/pdf/key_documents/2014/20141008-kosovo-progress-report_en.pdf
http://ec.europa.eu/enlargement/pdf/key_documents/2014/20141008-kosovo-progress-report_en.pdf

Sesioni I
Tema: Fëmijërija, Perspektivë historike

Kohëzgjatja:
90 minuta

Metodologjia: 
•	 Prezantim në PPT; 
•	 Diskutime ne grup; 
•	 Reflektim individual

Objektivat e sesionit:
•	 Të identifikoni dhe përmendni pikëpamjet mbi fëmijërinë gjatë moshave të ndryshme dhe 

reflektoni mbi pikëpamjet e sotme në Kosovë; 
•	 Të eksplorojë mënyrën se pikëpamjet/këndvështrimet e fëmijëve janë zhvilluar 

Burimet: 
•	 Vasta R., Haith M.,  Miler S., Child Psychology, 1992

Materialet: 
•	 Prezantim në PPT 
•	 Flipçartë
•	 Markerë 

Përmbledhje e sesionit:
Gjatë këtij sesioni, trajneri do të prezantojë të kuptuarit dhe qasje të ndryshme lidhur me konceptin 
e fëmjëve dhe fëmijërisë, dhe do të shtjellojë përvojat, përceptimet e fëmijës në kontekstin e 
Kosovës. Qëllimi i sesionit për pjesëmarrësit është që ata të njihen me konceptin e fëmijërisë, për 
të kuptuar dhe analizuar se si fëmijëria është një koncept i zhvendosur në kohë, i cili zhvillohet 
dhe është i lidhur ngushtë me kontekstin politik, social, kulturor, juridik dhe situatën ekonomike 
ku jetojnë fëmijët. Në fund të sesionit, pjesëmarrësit do të ftohen për të reflektuar mbi atë se si 
koncepti i fëmijërisë ka evoluar në Kosovë.

Hapat:
Aktiviteti # 1- Imazhi i fëmijës 
Kërkojuni pjesëmarrësve të zgjedhin një fotografi (trajneri vendosë disa fotografi që tregojnë 
fëmijët në situata të ndryshme dhe me karakteristika të ndryshme) që për ata janë interesante. 
Kërkoni nga pjesëmarrësit të mendojnë rreth 5 minuta për fotografitë që ata zgjodhën dhe pyetni 
ata:

•	 Çfarë shihni në fotografi?
•	 Çfarë na tregoni kjo footgragi për fëmijërinë e këtij fëmije? honi në lidhje me fëmijërinë e 

këtij fëmije?

Kërkojuni pjesëmarrësve të gjejnë nga një partner dhe të flasin rreth fotografisë. 

•	 Pse e keni zgjedhur këtë fotografi?
•	 Çka po mendoni?
•	 Çka ju pëlqen apo nuk ju pëlqen tek fotografia?
•	 Si është portreti i fëmijës? 

Aktiviteti # 2- Pikëmpamjet mbi rininë / diskutime në grup
Pyetni pjesëmarrësit në grup të madhe për të diskutuar:

•	 Çka kuptojnë ata me konceptinë e fëmijërisë dhe jepni disa ide se çka përfaqëson 
fëmijëria? 

Bashkërisht diskutoni se si këto këndvështrime kanë ndryshuar gjatë kohës (psh 50 vjet) dhe si 
kanë ndikuar në jetën e fëmijëve. 

Material Teorik: Sesioni I
Sipas Konventës Ndërkombëtare për të Drejtat e Fëmijëve, fëmijë është “çdo qenie njerëzore nën 
moshën 18 vjeç, me përjashtim të rasteve kur mosha madhore arrihet më përpara, në përputhje 
me legjislacionin të cilit ai i nënshtrohet”. Fëmijëria përfshin periudhën e zhvillimit nga lindja 
deri në adoleshencë. Në psikologjinë e zhvillimit, fëmijëria ndahet në disa faza të zhvillimit, si: 
fëmijëria e hershme, fëmijëria e mesme, dhe adoleshenca. Këto faza shprehin ndryshimet fizike, 
emocionale, kognitive, dhe sociale të zhvillimit të fëmijës përgjatë rritjes dhe ndryshimet në 
periudha moshore të caktura. Këto faza janë të ndërlidhura me njëra–tjetrën dhe karakteristikat 
e zhvillimit mund të mbivendosen me njëra-tjetrën.

Koncepti i fëmijërisë ka ndryshuar dhe është zhvilluar së bashku me stilin dhe modelet e jetesës 
dhe pritshmëritë e të rriturve. Disa besojnë që fëmijët nuk duhet të shqetësohen dhe nuk duhet 
të punojnë dhe se jeta e tyre duhet të jetë e lumtur dhe pa telashe. Fëmijëria zakonisht është 
një përzierje e gëzimit, habisë, ankthit, njohjes së vetes, të të tjerëve dhe mjedisit, modelimit të 
marrëdhënieve si dhe ndërtimit të kapaciteteve dhe rezistencës. Është koha e lojës, mësimit, 
socializimit, hulumtimit dhe e shqetësimit. Është njëkohësisht koha ku mësohet për përgjegjësitë 
dhe të drejtat.

Këndvështrimet e Hershme për Fëmijët

Fëmijët kanë nevojë të veçantë për mbrojtje dhe fëmijëria konsiderohet një periudhë mjaft 
e rëndësishme. Kultura perëndimore e vështron fëmijën si një krijesë që meriton vëmendje 
e kujdes si dhe mbrojtje nga të këqijat. Shumë ligje mbrojnë fëmijët nga lodrat e rrezikshme, 
substancat e rrezikshme, madje edhe nga prindërit e rrezikshëm. Fytyra e vërtetë e një njeriu 
thuhet se tregohet në sjelljen e tij me fëmijët. Kjo vlen për të rriturit, njëlloj sikurse për shoqëritë 
dhe shtetet. Megjithatë, këto qëndrime ndaj fëmijëve nuk kanë ekzistuar gjithmonë, sepse ata 
shpesh edhe janë keqpërdorur dhe shfrytëzuar përgjatë historisë së zhvillimit njerëzor.

Në periudha të ndryshme historike, njerëzit kishin mendime të ndryshme për fëmijët. Në periudhën 
e qytetërimit grek dhe romak vrasja e të porsalindurit ishte një rutinë dhe shihej si një metodë 
e përshtatshme për të trajtuar bebet që konsideroheshin jo të shëndetshme, të jashtëligjshme, 
ose thjeshtë të padëshirueshme. Në këtë kohë, bebet femra ishin veçanërisht të rrezikuara. Ato 
shikoheshin si të nevojshme vetëm për riprodhimin, dhe kështu shumë familje greke dhe romake 
mbanin vetëm një vajzë (Brenier, 1990). Ndëshkimet të ashpra dhe shfrytëzimet seksuale të 
fëmijëve ishin gjë e zakonshme dhe nuk konsideroheshin si të gabuara dhe kriminale. Romakët, 
për shembull, blinin dhe shisnin fëmijë për qëllime të ndryshme, duke përfshirë që nga punët e 
shtëpisë e deri në shërbimet në bordello dhe shtëpitë publike (Monter, 1987). Gjatë periudhës së 
mesjetës, kisha filloi të nxiste një imazh të ri për fëmijën. Në veçanti, kisha ndërmori një qëndrim 
të fortë kundër vrasjes së fëmijëve dhe ua mundësoi prindërve që nuk i donin fëmijët alternativën 
e dërgimit të tyre larg nëpër kuvende dhe manastire. Për fat të keq, pavarësisht nga këto, abuzimi 
dhe shfrytëzimi i fëmijëve mbeti një dukuri e zakonshme gjatë gjithë mesjetës. Në periudhën e 
mesjetës, një djalë apo një vajzë konsiderohej “fëmijë” deri në moshën shtatë vjeç. Pas kësaj 
moshe ai ose ajo punonte së bashku me të rriturit në të gjitha fushat. Të tilla bindje kontribuuan 
në adoptimin e një disipline të rreptë për fëmijët dhe në neglizhimin e nevojave të veçanta që ata 
kishin. Këto qëndrime të ashpra u zbutën gjatë periudhës së Rilindjes dhe Iluminizmit. Shpirti 
humanist që përshkonte atë periudhë, çoi në një rizbulim të cilësive të veçanta të fëmijërisë. Nëpër 
piktura, për shembull, fëmijët e vegjël vizatoheshin me më shumë realizëm: në lojë, në argëtim, 
dhe me kujdesin e të rriturve. Në Firencë, Itali, që është konsideruar si vendlindja e Rilindjes, 

u ngritën institucionet e bamirësisë, të njohura si shtëpi për të braktisurit që u shërbenin të 
sëmurëve, të humburve, dhe fëmijëve të padëshiruar. Këto shtëpi ishin të mbështetura kryesisht 
nga donacionet e njerëzve të pasur. Shtëpitë për të braktisur, të cilat u përhapën në të gjithë 
Evropën Perëndimore ishin të rëndësishme në atë çfarë synonin; për të krijuar një besim të ri, se 
shoqëria është përgjegjëse për kujdesin dhe mbrojtjen e fëmijëve.

Rëndësia e fëmijërisë, si një periudhë unike zhvillimore, u theksua edhe më shumë në shekullin 
XVII dhe XVIII. Kjo shihet më shumë në shkrimet e dy mendimtarëve të mëdhenj: filozofit anglez 
John Locke dhe atij francez Jean-Jacques Rousseau (Zhan Zhak Ruso). Locke mendonte se 
fëmija vjen në botë me asnjë formim dhe predispozitë dhe se mendja e tij është një tabula rasa 
ose “dërrasë e bardhë”, e cila gradualisht mbushet me ide, koncepte, dhe njohuri nga përvojat 
në botë. Ai konkludoi së cilësia e përvojave të hershme, veçanërisht i mënyrës sesi rriten dhe 
edukohen fëmijët, ndikon në jetën e mëtejshme të fëmijës. Locke gjithashtu besonte se disiplina 
duhej të përfshinte përdorimin e vlerësimit për sjellje të përshtatshme dhe ndëshkime për sjellje 
të papërshtatshme. Ai diskutonte gjithashtu edhe rëndësinë e stimulimit të fëmijëve për të filluar 
mësimin në një moshë mjaft të hershme.

Më vonë, filozofi francez Jean-Jacques Rousseau mbështeti mendimin se fëmijët që në lindje 
janë të mirë, dhe jo të këqij. Fëmijët lindin me ide dhe njohuri, të cilat shpalosen natyrshëm gjatë 
jetës. Ai besonte gjithashtu se çfarëdo njohurie që fëmija nuk e trashëgon nga lindja, e fiton 
në mënyrë të përshkallëzuar nga marrëdhëniet me mjedisin, të cilat drejtohen nga interesi i vet 
fëmijës dhe niveli i zhvillimit. Ky qëndrim simpatizues dhe romantik për fëmijët, i frymëzuar nga 
Ruso, ka ndikuar shoqërinë deri më sot. Një shembull i këtij ndikimi është mbrojtja e fëmijëve nga 
puna e rëndë si dhe e drejta e tyre për arsimim dhe shëndetesi.

Sesioni II
Tema: Të drejtat e fëmijëve dhe të drejtat e njeriut

Kohëzgjatja:
90 minuta

Metodologjia: 
•	 Prezantim në Power Point; 
•	 Diskutim në grup; 
•	 Raste studimore:

Objektivat e sesionit:
•	 Shpjegoni rëndësinë e të drejtave të njeriut dhe të drejtat e fëmijëve, dhe zhvillimin e 

tyre; 
•	 Njihni parimet kyçe të të drejtave njerëzore dhe të drejtave të fëmijëve; 

Burimet: 
•	 Përgatitja e një Doracaku Trajnimi për të Drejtat e Fëmijëve, Save the Children 2007
•	 Compasito, Doracak për Edukimin për të Drejtat e Njeriut për Fëmijë, Këshilli i Evropës, 

Drejtoria e Rinisë dhe Qendra Evropiane e Rinisë për Sporte në Budapest, 2009
•	 Deklarata Universale për të Drejtat e Njeriut. Marrë nga: http://www.un.org/en/

universal-declaration-human-rights/ 
•	 Konventa për të Drejtat e Fëmijëve (1990). Marrë nga: http://www.ohchr.org/en/

professionalinterest/pages/crc.aspx 

Materialet: 
•	 Prezantim në PPT
•	 Flipçart
•	 Markerë

Përmbledhje e sesionit:
Ky sesion do të trajtojë çështjen se pse fëmijët kanë të drejta dhe si lidhet ky diskutim me 
kontekstin e zhvillimit të të drejtave të njeriut në përgjithësi. Gjithashtu do të shtjellojë parimet 
dhe konceptet e të drejtave të njeriut. Në fund do të shtjellojë se si ndërlidhet puna me mbrojtjen 
e fëmijëve dhe si zhvillohet ajo në kontekstin e bazuar në qasjen e të drejtave.

Hapat:
Aktiviteti # 1 - Konventa e të Drejtave të Njeriut
Nga studentët do të kërkohet që të identifikojnë zbatimin e konventave ndërkombëtare të të 
drejtave të njeriut në rrethanat e Kosovës.

Së dyti, nga ata do të kërkohet të identifikojnë akterët që promovojnë dhe shkelin të drejtat e 
fëmijëve.

Dhe në fund, nga studentët do të kërkohet të shtojnë në listën fillestare edhe akterë tjerë që 
promovojnë të drejtat e fëmijëve.

Material Teorik: Sesioni II

Konventa e Kombeve të Bashkuara “Për të drejtat e fëmijës” shënoi një pikë kthimi, duke bërë të 
njohur në mbarë botën që fëmijët nuk janë vetëm subjekte të mbrojtjes, por, gjithashtu, mbajtës 
të të drejtave civile dhe politike (Kompasito, 2009, p. 21). Në një reflektim se cfarë është e drejta 
mund të përmenden disa aspekte si më poshtë:

•	 E drejta mund të përcaktohet si “ajo e cila një person është i lirë ta ketë, të veprojë, ose 
të marrë nga të tjerët dhe që përforcohet nga ligji;

•	 Të drejtat sigurojnë përmbushjen e nevojave;
•	 Të gëzosh të drejtat e njeriut do të thotë të sigurosh se ka një ndryshim mes të praktikuarit 

në praktikë dhe thjesht të pasurit të tyre në letër; dhe
•	 Dokumenti bazë për të drejtat e fëmijëve është Konventa e Kombeve të Bashkuara për 

të Drejtat e Fëmijëve.

Të drejtat e njeriut

Të japësh një përkufizim për të drejtat e njeriut nuk është gjë e lehtë dhe të drejtat e njeriut janë 
bërë shpesh herë objekt i trajtimit nga këndvështrime të ndryshme. Një pikëpamje është ajo që i 
vlerëson ato si “standartet bazë, pa të cilat njeriu nuk mund të jetojë”; një tjetër i sheh si “parime 
morale që u përkasin të gjithëve, për arsyen e thjeshtë se janë qënie njerëzore”; një tjetër i quan 
“parime morale të drejtësisë dhe barazisë të pranuara gjerësisht nga shoqëria”.

“Të drejtat e njeriut, në përgjithësi mund të përcaktohen si ato të drejta që janë të qenësishme në 
natyrën tonë dhe pa të cilat nuk mund të jetojmë si qenie njerëzore. Të drejtat dhe liritë themelore 
të njeriut na japin mundësinë të zhvillojmë dhe të përdorim tërësisht cilësitë tona njerëzore, 
inteligjencën tonë, talentet dhe vetëdijen tonë, si dhe të kënaqim kërkesat tona shpirtërore dhe 
nevojat e tjera. Ato janë themelore për kërkesat gjithnjë në rritje të njerëzimit për një jetë që të 
respektojë dhe të mbrojë dinjitetin dhe veprat e çdo qënieje njerëzore”. Nga ky këndvështrim, 
mohimi i të drejtave të njeriut dhe i lirive themelore nuk përbën vetëm një dramë personale dhe 
individuale, po krijon kushte shoqërore dhe politike për hedhjen e farës së dhunës e të konflikteve 
në nivel kombëtar e më gjerë. Për këtë arsye, Deklarata Universale e të Drejtave të Njeriut, që në 
fjalinë e saj të parë, shpall që respekti për të drejtat e njeriut dhe për dinjitetin njerëzor “është 
themeli i lirisë, i drejtësisë, dhe i paqes në botë”. Siç vihet re në këtë përkufizim, të drejtat e njeriut 
kanë në themel dinjitetin njerëzor, i cili buron nga thelbi i të qenit njeri. Si rrjedhojë, ky dinjitet 
duhet pasur parasysh si tek fëmija i porsalindur, që nuk ka kryer ende ndonjë veprim, ashtu edhe 
tek i pandehuri për ndonjë vepër, e cila bie në konflikt me ligjin. Qenia njerëzore e ka këtë dinjitet, 
pavarësisht nëse njeriu është i vetëdijshëm për të ose jo. Këtu mund të bëjmë dallimin ndërmjet 
dinjitetit njerëzor dhe dinjitetit personal, të cilin ne e krijojmë dhe e përpunojmë vetë. Dinjiteti 
personal përcaktohet nga sjellja jonë në rastet me normat morale të pranuara gjerësisht nga 
shoqëria; nëse përputhet ose është në kundërshtim me to. Në këtë këndvështrim, të respektosh 
të drejtat e njeriut, do të thotë të respektosh tek ai qënien njerëzore dhe jo domosdoshmërisht 
personalitetin e tij. Shkelja e të drejtave të njeriut nuk nënkupton vetëm të penguarit për të 
realizuar një të drejtë, por nënkupton mohimin e një jete dinjitoze, poshtë së cilës njeriu nuk mund 
dhe nuk duhet t’ia lejojë vetes të bjerë. Që këtej del se të drejtat e njeriut janë edhe një pratikë e 
veçantë njerëzore, që synon të realizojë interesat minimale të njeriut për një jetë dinjitoze dhe ta 
mbrojë atë, në marrëdhëniet e tij të ndërsjellta me pushtetin shtetëror, nga cenimet, poshtërimet, 
diskriminimet, paragjykimet, dhe qëndrimet johumane.

Në këndvështrimin historik, të drejtat e njeriut janë më shumë një koncept filozofik apo moral 
sesa koncept ligjor. Origjina e ideologjisë së sotme të të drejtave të njeriut gjendet në liberalizmin 
e shekullit XVII. Locke (1632–1704) hodhi dhe zhvilloi idenë e të drejtave që i paraprijnë shtetit, 
garantimi i të cilave është detyrë e autoriteteve shtetërore. Por, doktrina apo teori mbi të drejtat 
themelore të njeriut gjenden edhe më herët në kohë. Kështu, të gjitha doktrinat me karakter 
fetar, përmbajnë elemente të idesë së të drejtave të njeriut. Lufta për të drejtat e njeriut fillon 
me përpjekjet për t’u njohur me të drejtat e tij themelore: e drejta për jetë dhe liri kanë qënë të 
rëndësishme sidomos në periudhën e sistemit skllavopronar dhe atij feudal. Më vonë, revolucionet 
borgjeze këtyre të drejtave elementare u shtuan edhe disa të drejta të tjera, siç janë e drejta e 
barazise, e drejta për siguri, dhe e drejta për t’i bërë rezistencë shtypësit. Klasikët e marksizmit 
dhe proletariatit u kanë shtuar të drejtave të njeriut dimensionin social, duke likuiduar pabarazinë 
shoqërore, ngaqë shumë nga të drejtat e shpallura kanë më tepër karakter formal sesa themelor.

Karakteristikat e të drejtave të njeriut

•	 Të drejtat e njeriut janë universale: Ato mbeten gjithmonë të njëjta për të gjithë qeniet 
njerëzore, kudo në botë. Ti nuk ke të drejta njerëzore për shkak se je shtetas i një vendi, 
por sepse ti je anëtar i familjes njerëzore. Kjo do të thotë se fëmijët kanë të drejta të 
njeriut, ashtu si edhe të rriturit.

•	 Të drejtat janë të patjetërsueshme: nuk mund t’i humbësh këto të drejta, vetëm kur 
pushon së qeni qenie njerëzore.

•	 Të drejtat e njeriut janë të pandashme: asnjeri nuk mund të heq një të drejtë, sepse është 
“më pak e rëndësishme” apo “jo e domosdoshme”

•	 Të drejtat e njeriut janë të ndërvarura: ato formojnë së bashku një kuadër plotësues. P. 
sh., mundësia për të marr pjesë në marrjen e vendimeve vendore ndikohet në mënyrë të 
drejtpërdrejtë nga e drejta për t’u shprehur, për t’u shoqëruar me të tjerët, dhe për t’u 
arsimuar.

•	 Të drejtat e njeriut pasqyrojnë nevojat njerëzore bazë. Ato vendosin standardet bazë, 
pa të cilat njerëzit nuk mund të jetojnë me dinjitet. Të shkelësh të drejtat e njeriut e një 
personi është ta trajtosh atë person sikur ai ose ajo të mos ishte qenie njerëzore. 

•	 Duke kërkuar të drejtat e njeriut, të gjithë pranojmë përgjegjësitë: për të respektuar të 
drejtat e të tjerëve dhe për të mbrojtur dhe për të përkrahur njerëzit, të drejtat e të cilëve 
janë abuzuar apo mohuar. Marrja e këtyre përgjegjësive do të thotë të kërkosh solidaritet 
me të gjitha qeniet njerëzore.  

Klasifikimi i të drejtave dhe përgjegjësive

•	 Të drejta ligjore janë të drejta që parashikohen në ligj dhe që mund të mbrohen në gjykatë
•	 Të drejta morale bazohen në parimet e përgjithshme të drejtësisë e barazisë 
•	 Të drejtat e njeriut janë të drejta morale universale, të quajtura ndryshe dhe të drejta 

natyrore, të cilat njeriu i ka, për faktin e thjeshtë se është një qenie njerëzore. Ato nuk 
fitohen, blihen, apo trashëgohen. 

Kategoritë e të drejtave të njeriut

Të drejtat e njeriut janë grupuar në tri kategori, ku hynjë: kategoria e të drejtave negative, e 
cila përfshin të drejtat civilo-politike; kategoria e të drejtave pozitive, që përfshin të drejta me 
karakter social, ekonomik e kulturor; si dhe kategoria e të drejtave të “reja”, që quhen ndryshe të 
drejtat e grupit apo të drejtat kolektive. Ndarja e të drejtave të njeriut në tri kategori u propozua 
fillimisht nga juristi francez Karel Vasak, në vitin 1979. Ndarja që ai propozoi e kishte bazën në tri 
fjalët e mëdha të Revolucionit Francez, që ishin: liri, barazi, dhe vëllazëri. Kjo ndarje e të drejtave 
është reflektuar edhe në Kartën Ndërkombëtare të të Drejtave të Njeriut, ku fillimisht gjejmë të 
renditura të drejtat civile e politike dhe më pas të drejtat ekonomike, sociale e kulturore, ashtu 
edhe në dy Paktet Ndërkombëtare të të Drejtave, në PNDCP dhe PNDESK. Këto kategori të 
të drejtave të njeriut janë reflektuar edhe në disa pjesë të Kartës së të Drejtave Themelore të 
Bashkimit Evropian ku fillimisht mund t’i gjeni të listuara si të drejta civile dhe politike, vijuar më 
pas me të drejtat ekonomike, sociale dhe kulturore, si dhe në dy Konventat Ndërkombëtare të të 
Drejtave, Konventës Ndërkombëtare për të Drejtat Civile dhe Politike (KNDCP) dhe Konventën 
Ndërkombëtare mbi të Drejtat Ekonomike, Sociale dhe Kulturore (KNDESK). Këto kategori të të 
drejtave të njeriut, janë reflektuar edhe në Kartën e Bashkimit Evropian për të Drejtat Themelore.

Kjo kategori e të drejtave është edhe më e vjetra dhe filluan të njiheshin që nga shekulli XVII dhe 
XVIII. Për herë të parë në nivel ndërkombëtar, këto të drejta u përfshinë në DUDNJ. Kategoria e 
parë e të drejtave të njeriut kryesisht përfshin të drejta që konsiderohen si liri themelore. Këto janë 
thelbësisht civile e politike për nga natyra dhe shërbejnë për të mbrojtur individët nga abuzimet e 
shtetit. Ky brez të drejtash ka lidhje të ngushtë me filozofinë politike të individualizmit liberal. Të 
drejtat civile përfshijnë të drejta të tilla, si: e drejta për jetën, mbrojtja kundër torturës, të drejtat 
e procesit të rregullt, sic është e drejta për një gjykim të drejtë, prezumimi i pafajësisë, e drejta 
për një përfaqësues ligjor, apo liria e fesë. Të drejtat politike përfshijnë të drejta të tilla si liria e 
shprehjes, liria për t’u grupuar e për të krijuar organizata, si dhe e drejta për të votuar në zgjedhje 
të lira e të ndershme. Të drejtat civile e politike janë konsideruar gjithmonë si të drejtat bazë, 
prej të cilave nisi e u zhvillua filozofia e të drejtave të njeriut. Megjithatë, këto të drejta nuk duhet 
kuptuar si absolute, sepse shtetet shpesh kanë marrë masa për të ruajtur dhe garantuar këto të 
drejta (kanë ofruar trajnime për policinë apo gjyqësorin, apo kanë krijuar organe të posaçme, që 
janë menduar të nevojshme për garantimin e këtyre të drejtave).

Kategoria e dytë e të drejtave të njeriut lidhet kryesisht me termin e dytë të revolucionit Francez, 
pra barazinë. Këto të drejta për nga natyra janë ekonomike, sociale, dhe kuturore dhe synojnë 
t’u sigurojnë anëtarëve të shoqërisë kushte e trajtim të njëjtë e të barabartë. Gjithashtu, ato ua 
mundësojnë individëve të mbajnë familjet e tyre, duke u siguruar të drejtën për punë apo sigurime 
shoqërore. Të drejtat ekonomike, sociale, e kulturore kanë të bëjnë me mirëqënien materiale, 
sociale, e kulturore të njerëzve. Këto të drejta kryesisht konsiderohen si pozitive, meqë kërkojnë 
ndërhyrjen aktive të shtetit që të realizohen. Ato njihen më shumë si të drejta programatike, 
sesa individuale. Kështu, shtetit i kërkohet të sigurojë të mira apo shërbime të tilla si strehim, 
veshëmbathje, ushqim, shkollim, sigurime shoqërore, me qëllim që këto të drejta të realizohen. 
Për këtë arsye, këto të drejta ndonjëherë shihen edhe si objektiva, pasi realizimi i tyre është 
në varësi të mundësive reale që ka një shtet. Të drejta të tilla përfshihen në nenet 22 deri 27 të 
Deklaratës Universale të të Drejtave të Njeriut dhe në Paktin Ndërkombëtar të të Drejtave Sociale, 
Ekonomike e Kuturore. Gjithësesi, duhet thënë që edhe pse këto të drejta janë të kategorisë 
së dytë, disa prej tyre janë njohur ndër të parat, si në rastin e të drejtave të punës, të njohura 
nëpërmjet dokumenteve të miratuara nga Organizata Ndërkombëtare e Punës apo ato të përfshira 
në Konventën e Bernës. Një pasojë e kategorizimit të të drejtave në civile e politike, nga njëra 
anë, dhe në të drejta ekonomike, sociale e kulturore, në anën tjetër, ka qenë përcaktimi i tyre si të 
drejta “individuale” apo “kolektive” dhe ndarja e qartë mes kampeve socialiste e kapitaliste në 

periudhën e luftës së ftohtë. Marksi përdorte argumentin sipas të cilit të drejtat politike e civile 
ishin thelbësisht borgjeze, pasi i jepnin më shumë se duhej rëndësi vendit të njeriut në shoqëri. 
Ndërkaq, të drejtat e tjera vinin në pah rëndësinë dhe përparësinë që kishte shteti në jetën 
ekonomike e shoqërore. Këto argumenta, që tregonin përparësinë e shtetit përkundrejt individit, 
së bashku me doktrinën e mosndërhyrjes, u përdorën herë pas here për të justifikuar qëndrimin 
kufizues në lidhje me parametrat e pranueshëm të praktikave të të drejtave të njeriut, e bazuar në 
nenin 2(7) të Kartës së Kombeve të Bashkuara. Në vendet ish-socialiste, këto argumenta çuan në 
ëndërrime të tilla, si ato që shteti nuk ka pse të konsiderohet i përgjegjshëm për qëndrimet e tij 
përkundrejt komunitetit ndërkombëtar, ashtu si dhe qëndrimin tjetër që i nënvlefsonte të drejtat 
civile e politike të individëve. Duke patur parasysh të tilla qëndrime, ishte mëse e kuptueshme që 
ekzistonin debate të mëdha mes dy kampeve në lidhje me trajtimin e çështjes së të drejtave të 
njeriut gjatë periudhës së Luftës së Ftohtë.

Kategoria e tretë e të Drejtave të Njeriut lidhet kryesisht me termin vëllazëri. Këto të drejta mund të 
shihen si të drejta të solidaritetit. Ky brez të drejtash përfshin të drejta grupi apo kolektive, të tilla 
si e drejta për vetëvendosje, për zhvillim ekonomik e social, për sovranitet mbi burimet natyrore, 
komunikim, paqe, për të gëzuar një ambient të shëndetshëm, apo për të gëzuar trashëgiminë e 
përbashkët të njerëzimit. Këto të drejta përfshihen pak në Paktin Ndërkombëtar mbi të Drejtat 
Politike e Civile dhe ende nuk janë përfshirë në ndonjë dokument të veçantë të të drejtave të 
njeriut, si dy kategoritë e para të të drejtave.

Pavarësisht nga kjo ndarje që u bëhet të drejtave, ato duhet të kuptohen si të ndërvarura nga 
njëra-tjetra. Ka disa shembuj të të drejtave të njeriut, të cilat nuk është shumë e thjeshtë të 
përfshihen në njërën kategori ose tjetrën. Kështu, situata e konflikteve të armatosura është e 
tillë që në të nuk është kollaj të dallosh nëse një gjendje e caktuar, si p.sh., mohimi i ushqimit, 
trajtimi çnjerëzor, vrasja, kujdesi shëndetësor, është shkelje e një të drejte që i përket njërës 
kategori apo tjetrës.

Deklarata Universale e të Drejtave të Njeriut

•	 Dy ndikime kryesore në mesin e shekullit të njëzet vunë në lëvizje të drejtat e njeriut 
në arenën botërore dhe ndërgjegjësimin e tyre në të gjithë globin. Ndikimi i parë ishin 
përpjekjet e kolonistëve për të vendosur pavarësinë e tyre nga fuqitë e huaja, duke 
kërkuar barazinë e tyre njerëzore dhe të drejtën për vetëvendosje. I dyti ishte Lufta e 
Dytë Botërore dhe shfarosja nga Gjermania naziste e mbi gjashtë milionë hebrenjve, 
romëve, dhe personave me aftësi të kufizuara. Këto ngjarje luajtën rol të rëndësishëm 
në themelimin e Kombeve të Bashkuara në vitin 1945 dhe jehona e tyre u dëgjua në 
dokumentin e themelimit, Kartën e Kombeve të Bashkuara.

•	 Të drejtat për të gjithë anëtarët e familjes njerëzore u artikuluan së pari në Deklaratën 
Universale të Kombeve të Bashkuara për të Drejtat e Njeriut, një prej iniciativave të 
para të Kombeve të Bashkuara. Tridhjetë nenet e saj së bashku formojnë një deklaratë 
gjithëpërfshirëse, duke përfshirë të drejtat ekonomike, sociale, kulturore, politike, dhe 
civile.

•	 Deklarata Universale e të Drejtave të Njeriut u miratua në 10 dhjetor 1948, si “ideali 
i përbashkët që duhet të arrihet nga të gjithë popujt dhe kombet në respektimin e të 
drejtave të njeriut”.

•	 Deklarata përmban parime që vlerësohen nga shumë njerëz si standarde për t’u arritur 
nga të gjithë popujt dhe kombet. (Megjithatë, parimet e një deklarate nuk janë të 
detyrueshme për tu zbatuar nga shtetet anëtare)

•	 Për këtë arsye, Kombet e Bashkuara hartuan dy pakte: Pakti Ndërkombëtar për të 
Drejtat Civile dhe Politike dhe Pakti Ndërkombëtar për të Drejtat Ekonomike, Sociale dhe 
Kulturore.

Të drejtat e fëmijëve - Historiku i zhvillimit te KDF-së

Duke pasur parasysh cënimin masiv të së drejtës për të jetuar dhe shkeljen e të drejtave të 
fëmijëve, Asambleja e Përgjithshme e Kombeve të Bashkuara, shpalli më 20 nëntor, 1959 
“Deklaratën për të Drejtat e Fëmijës” dhe kjo datë është shpallur ditë e të drejtave të fëmijëve. 
Në hyrjen e deklaratës në fjalë thuhet: “Njerëzimi, u ka borxh fëmijëve gjërat më të mira që 
mund t’i ofrojë”. Në vitin 1979, 20 vjet më vonë, u propozua zgjerimi i kësaj deklarate,  e cila deri 
atëherë kishte pasur vetëm karakter rekomandues, duke iu  dhënë  karakter detyrues në aspektin 
e së drejtës ndërkombëtare. Në këtë mënyrë, dhjetë vite më vonë, Asambleja e Përgjithshme 
e Kombeve të Bashkuara shpalli Konventën për të Drejtat e Fëmijëve. Konventa përbëhet nga 
54 nene, dhe është firmosur nga mbi 192 shtete të ndryshme të botës. Karakteri detyrues i 
Konventës nënkupton, se një shtet që e ka firmosur atë është i detyruar të zbatojë nenet e saj si 
dhe të paraqesë një raport për respektimin e të drejtave të fëmijëve në të.

1945: Pas Luftës së Dytë Botërore, shumë kombe në botë formua një union dhe krijuan 
Kombet e Bashkuara. Të gjithë së bashku ata donin që të mbështesin paqen dhe lirin në botë.

10 Dhjetor 1948: Kombet e Bashkuara miratuan Deklaratën Universale të të Drejtave të 
Njeriut. Këto të drejta bazë të të gjithë qenieve njerëzore në botë do të zbatoheshin edhe 
për fëmijët.

1950: U krijua drafti i parë i të drejtave të fëmijëve dhe për shumë vite përfaqësuesit e 
shteteve anëtare i diskutuan ato në Kombet e Bashkuara.

20 Nëntor 1959: U miratua Deklarata e të Drejtave të Fëmijës. Një deklaratë e tillë nuk ishte 
detyruese për të gjitha shtetet, por kishte avantazhin e përdorimit nga të gjitha shtetet si një 
rekomandim për politikat e tyre të ardhshme. 

1979: në të gjithë botën ky vit u festua si Viti i Fëmijës. U diskutua dhe u mendua mbi të 
drejtat e fëmijëve në çdo vend.

20 Nëntor 1989: Asambleja e Përgjithshme e Kombeve të Bashkuara në mënyrë unanime 
adoptojë Konventën e të Drejtave të Fëmijëve. Që nga ajo kohë, qeveritë e pothuajse të 
gjitha vendeve e kanë ratifikuar konventën e të drejtave të fëmijëve. Duke e ratifikuar, ato 
kanë premtuar të shpërndajnë informacionin mbi të drejtat e fëmijëve në vendet e tyre, t’i 
zbatojnë ato, dhe t’i kushtojnë vëmendje të veçantë mbrojtjes së fëmijëve.

Koncepti i të drejtave të fëmijëve ka evoluar nga njëra anë nga lëvizja e gjerë për të drejtat e njeriut, 
por po ashtu ka rrjedhur nga zhvillimet e tjera në fushën sociale, arsimore, dhe psikologjike në 
300 vitet e fundit.  Këtu përfshihen edhe ndikimi i përkrahjes institucionale shtetërore për arsim 
të obliguar në shkolla, efektet negative të industrializimit në fëmijë (për shembull, shpërdorimi 
i fëmijëve në fabrika apo miniera), dhe pasojat e luftës. Një kuptim i ri mbi zhvillimin e fëmijës 

ka evoluuar nga koncepti i ri i mësimit dhe modelet e ngritjes së fëmijës në “lëvizje liberale 
fëmijënore” në vitet e 70-a. Ata ndihmuan që ta zhvendosnin cenueshmërinë e fëmijës dhe nevojat 
e mbrojtjes në një diskutim të ri mbi autonominë e fëmijës, kompetencën,  vetëvendosje, dhe 
pjesëmarrjen e fëmijës, duke i refuzuar botëkuptimet atërore të fëmijëve si objekte të kontrollit 
prindëror/madhor. Përfundimisht, të gjitha këto zhvillime së bashku kanë pasur një ndikim të 
madh në proceset politike, të cilat filluan brendapërbrenda Kombeve të Bashkuara: skicimi i një 
trupi të ri ligjor detyrues për të drejtat njerëzore të fëmijës–Konventën për të Drejtat e Fëmijës 
(KDF). Viti i miratimit të saj-20 Nëntori 1989–është përvjetori i Ditës Ndërkombëtare të të Drejtave 
të Fëmijës. 

Pse janë të nevojshme të drejtat e veçanta për fëmijët?

Diskutimi për të drejtat e fëmijëve nganjëherë është një temë e çuditshme. Në të parë, të gjithë 
do të pajtoheshin mbi të drejtën për banim, për të jetuar me familje dhe shokë, për mundësi të 
zhvillimit të personalitetit dhe talentit, që të jetë i respektuar, dhe të trajtohet seriozisht. Edhe 
pse të drejtat e fëmijëve duken mjaft të rregulluara, ka shumë probleme në zbatimin e tyre. Dikur, 
pyetjet e ngritura për përgjegjësinë e realizimit të këtyre pikësynimeve, të fromuluara si të drejtat 
e detyrueshme të fëmijëve, janë mbyllur.   Konventa e Kombeve të Bashkuara për të Drejtat e 
Fëmijës (KDF), e miratuar nga Asambleja e Përgjithshme e Kombeve të Bashkuara   më 1989,   
përbën themelimin e mbrojtjes ndërkombëtare të të drejtave të njeriut të fëmijëve. Dhe, deri 
më tani, 14 vjet pas miratimit të KDF-së, ajo është ratifikuar nga 192 vende, duke përfshirë të 
gjithë anëtarët e KB-së, përveç dy shteteve (Somalisë dhe SHBA-së). Kështu që, më 2 tetor 2015 
-Sekretari i Përgjithshëm Ban Ki-moon ka udhëhequr një kor zyrtarësh të Kombeve të Bashkuara 
në përshëndetjen e ratifikimit të Konventës për të Drejtat e Fëmijëve nga Somalia dhe Sudani 
Jugor, dhe në ripërtëritjen e thirrjes për vendin e fundit që ende nuk i është bashkuar traktatit t’a 
bëjë këtë. Somalia ka dorëzuar instrumentin për ratifikim në selinë e OKB-së në Nju Jork gjatë 
sesionit të traktatit vjetor që është mbajtur së bashku me debatin e nivelit të lartë të Asamblesë 
së Përgjithshme, zyrtarizimi i procesit të ratifikimit ka filluar më herët këtë vit. Duke vepruar në 
një mënyrë të tillë, Briri i Afrikës është bërë shteti i 196 i traktatit më të ratifikuar në histori në 
botë për të drejtat e njeriut. Shtetet e Bashkuara tani janë i vetmi vend që nuk e ka ratifikuar atë.

Pra, KDF rregullon me të vërtetë standardet universale të të drejtave të njeriut për fëmijët. Mirëpo, 
lajmi i mirë për anën e standardeve, është se ashpër ballafaqohet me tablon shkatërrimtare në 
anën e zbatimit.  Raporti i përbashkët i gjendjes në fund të dekadës nga KB/UNICEF-i për Sesionin 
Special të KB mbi Fëmijët, nxjerr në pah, për shembull, se shanset për mbijetesë të fëmijëve në 
Afrikën nën Saharë madje janë dëmtuar, deri sa globalisht, 149 milionë fëmijë mbeten të ushqyer 
keq dhe 100 milionë fëmijë nuk ndjekin arsimimin fillor.

Pritshmëritë ishin të mëdha, kur 3355 delegatë qeveritarë, 1732 përfaqësues nga organizatat 
joqeveritare (OJQ-të), dhe më shumë se 600 të rinj (mosha prej 7 deri 18)  u takuan në maj të vitit 
2002 në New York gjatë Sesionit Special të Asamblesë së Përgjithshme mbi Fëmijët. Konferenca 
miratoi një planin për veprim (“Një botë e përshtatshme për fëmijët”), e cila bëri që qeveritë, 
UNICEF-i, dhe organizatat e tjera ndërqeveritare dhe OJQ-të të zhvillojnë gati dy vjet bisedime, 
me një sukses të përzier. Dhe, çështja më problematike në këtë debat ishte pozita e Konventës 
për të Drejtat e Fëmijës në dokumentin përfundimtar, me disa shtete, si Shtetet e Bashkuara, të 
cilat e refuzonin në tërësi këtë konventë, deri te dokumenti përfundimtar i dalë për të drejtat e 
fëmijëve.

Jo rrallë lind pyetja se për ç’arsye është e nevojshme marrëveshja mbi të drejta të veçanta për 
fëmijët, si të drejta shtesë të atyre të njeriut, kur dihet se kërkesa për ndihmë dhe përkrahje të 

veçantë për nënën dhe fëmijën është theksuar qartë që në Deklaratën e Përgjithshme për të 
Drejtat e Njeriut të vitit 1948. Në këtë Deklaratë thuhet p.sh. në nenin 25, paragrafi 2.  “Të gjithë 
fëmijët, bashkëshortorë dhe jobashkëshortorë, gëzojnë të njëjtën mbrojtje sociale”. Fatkeqësisht, 
përvoja ka treguar se janë  fëmijët ata të cilët u janë nënshtruar situatave të vështira. Konventa 
e Kombeve të Bashkuara “Për të drejtat e fëmijës” shënoi një pikë kthimi, duke bërë të njohur në 
mbarë botën që fëmijët nuk janë vetëm subjekte të mbrojtjes por gjithashtu mbajtës të të drejtave 
civile dhe politike. Konventa specifikon të drejtat e njeriut, posaçërisht në lidhje me fëmijët, 
prindërit dhe të rriturit, të cilët punojnë me fëmijët. Asambleja e Përgjithshme e Kombeve të 
Bashkuara miratoi Konventën për të Drejtat e Fëmijës në vitin 1989 pas afërsisht një dhjetëvjeçari 
kompromisi dhe negocimi midis shteteve anëtare dhe konsultimeve të gjera me OJF-të.

Fuqizimi i fëmijës, aspektet  gjinore dhe të brezave

Duke u bazuar në respektin për dinjitet të të gjitha qenieve njerëzore, KDF e njeh çdo fëmijë si 
bartës të të drejtave të tij njerëzore: këto të drejta nuk rrjedhin apo ndërvaren nga të drejtat e 
njeriut apo ndonjë të rrituri tjetër. Kjo është mbështetja për konceptin e autorizimit të fëmijës, 
duke, i mundësuar fëmijës si një subjekt i respektuar dhe qytetar i shoqërisë, që të sfidojë dhe 
të ndërrojë kufizimet e perceptimeve diskriminuese dhe pritjet nga të rinjtë. Faktikisht, fëmijët 
mbeten të varur nga të rriturit (falë zhvillimi të tyre fizik dhe psikik, mungesa e të mirave materiale, 
dhe ndryshimeve në situatat ekonomike dhe sociale të prindërve, si papunësia apo shkurorëzimi 
i prindërve), që kanë ndikim të mënjëhershëm në standardin e jetesës të fëmijës. Garantimi i 
të drejtave të njeriut për fëmijët, si rrjedhim, nuk krijon një grup shoqëror të “privilegjuar”. 
Përkundrazi, është një parakusht për ngritjen e statusit të tyre në shoqëri në një shkallë që të 
mund të mbrojnë interesin e tyre në hapa të njëjtë me të rriturit. Vetëm atëherë fëmija mund të 
dëshmojë para gjygjit për rastet e kujdestarisë, ku fëmija duhet të ndjehet i sigurt për raportimin 
e shpërdorimit seksual. Kjo, po ashtu, nxjerr në pah preventivën e aspektit të ngritjes së 
vetëdijësimit të autorizimit të fëmijëve.  Vetëm atëherë duhet që interesat e fëmijëve, si një grup 
social, të merren si sfidë vendimtare, duke marrë parasysh situatën demografike të “shoqërive 
të moshuara “ në Përendim, por, po ashtu, edhe në hemisferën jugore, ku të rinjtë përbëjnë një 
numër deri 50% të të gjithë popullatës. Veç këtij aspekti, dimensioni gjinor është me rëndësi 
primare për autorizimin e fëmijëve. Trafikimi i vajzave për përdorim seksual, vrasja e vajzave në 
emër të “nderit familjar”, përjashtimet dhe pengesat në arsim dhe në punë, si dhe stereotipet 
degraduese në media dhe në industrinë zbavitëse, qartë tregojnë diskriminimin e dyfishtë për to, 
si vajza dhe si fëmijë. 

Konventa e të Drejtave të Fëmijëve

KDF është traktati i parë universal për të drejtat e njeriut që kombinon të drejtat ekonomike, sociale, 
kulturore, si dhe civile dhe politike në një dokument të vetëm. KDF ndjek një qasje gjithëpërfshirëse 
për adresimin e situatës për fëmijë; ai shkon përtej deklaratave më të hershme për fëmijë, të cilat 
ishin fokusuar në nevojat e mbrojtjes gjatë zhvillimi të fëmijës, si dhe përfshin kushtet e garantimit 
të respektit për identitetin e fëmijës, vetëvendosjes dhe pjesëmarrjes. Konventa përcakton në 
ligjin ndërkombëtar se Shtetet Palë duhet të sigurojnë se të gjithë fëmijët—pa diskriminim të 
asnjë forme—përfitojnë nga masat e mbrojtjes së veçantë dhe nga përkrahja; kanë të drejtë 
të përfitojnë shërbime si, arsimim dhe kujdes shëndetësor; të zhvillojnë personalitetet e tyre, 
potencialin e plotë të aftësive dhe talenteve të tyre; të rriten në një atmosferë lumturie, dashurie 
dhe mirëkuptimi; si edhe të informohen dhe të marrin pjesë në procesin e arritjeve të të drejtave 
të tyre, në mënyrë të hapur, pa pengesa, dhe aktive. Njëkohësisht, konventa ofron një paketë 

universale standardesh që duhen përmbushur nga të gjitha shtetet. Ajo pasqyron një vizion të 
ri të fëmijës dhe thekson se fëmijët nuk janë as pronë e prindërve të tyre, as objekte të pavlera 
për t’u mëshiruar. Ata janë qenie njerëzore dhe janë subjekti i të drejtave të tyre. Konventa 
ofron një vizion të fëmijës si një individ dhe anëtar i familjes dhe i komunitetit, me të drejta dhe 
përgjegjësi të përshtatshme për moshën dhe zhvillimin. Duke i parë kështu të drejtat e fëmijës, 
Konventa vendos, në mënyrë të prerë, theksin te fëmija si një i tërë. Të konsideruara më parë si të 
negociueshme, nevojat e fëmijës janë kthyer tashmë në të drejta të detyrueshme ligjore. Fëmija 
nuk është më një marrës pasiv i përfitimeve, por, përkundrazi, tani është një subjekt apo zotërues 
të drejtash. KDF e përkufizon fëmijën si çdo qenie njerëzore nën moshën 18 vjeç dhe pohon se 
fëmija i gëzon plotësisht të drejtat e njeriut. Ajo përmban 54 nene të të drejtave të fëmijëve, që 
mund të ndahen në tri kategori të përgjithshme:

1. Mbrojtje, që garanton sigurinë e fëmijëve dhe e mbron atë nga të gjitha format e abuzimit, 
dhunës, neglizhencës, dhe shfrytëzimit;

2. Përkujdesje, që mbulon nevojat e veçanta të fëmijëve, si arsimimi dhe kujdesi   
shëndetësor; dhe

3. Pjesëmarrje, që njeh kapacitetin në zhvillim të fëmijës për të dhënë kontribut, mendime, 
dhe opinione në çështje që ndikojnë drejtpërdrejt jetën e tyre. 

Konventa përmban disa qasje themelore të të drejtave të njeriut. E drejta e fëmijëve për 
pjesëmarrje përbën një fushë që me parë nuk është adresuar në Deklaratën Universale të të 
Drejtave të Njeriut (1948) (Kompasito, 2009). Konventa thekson dukshëm epërsinë dhe rëndësinë 
e rolit, autoritetit, dhe të përgjegjësisë së familjes së fëmijës. Konventa i bën thirrje shtetit për të 
përkrahur familjet të cilat nuk janë në gjendje të sigurojnë një standard të mjaftueshëm jetese për 
fëmijët e tyre. Konventa i njeh fëmijët si individë që janë mbajtës të të drejtave, duke u garantuar 
atyre sipas përshtatjes, aftësinë e të zhvilluarit, të drejtën për identitet, për jetë private, për 
informacion, për mendim, ndërgjegje dhe besim, dhe për t’u shprehur e organizuar. Konventa 
gjithashtu shpreh qartë të drejtat njerëzore bazë që kanë fëmijët në mbarë botën: të drejtën për 
të mbijetuar; për t’u zhvilluar plotësisht; për t’u mbrojtur nga ndikimet e dëmshme, abuzimi dhe 
shfrytëzimi; dhe për të marrë pjesë plotësisht në familje dhe jetën social-kulturore. 

Pjesëmarrja dhe Përfshirja e Fëmijëve

“ “Ne jetojmë në një shoqëri dhe kulturë e cila në përgjithësi 
fëmijët nuk i dëgjon, nuk këshillohet me ta, dhe nuk i përfshin në 
vendimmarrje. Fëmijët e thonë qartazi se të rriturit nuk i dëgjojnë. 
Ata i injorojnë, i lënë jashtë, i ndërpresin kur flasin, i manipulojnë kur 
duan të shprehin një dëshirë” (Thomas & O’Kane 1998) ”

Pjesëmarrja e fëmijëve ka qenë një nga çështjet më të debatuara në Konventën e të Drejtave të 
Fëmijëve, që në momentin që kjo konventë është ratifikuar nga Kombet e Bashkuara, në vitin 1989. 
Janë shkruar shumë libra, janë zhvilluar shumë studime, janë ndërmarrë me mijëra iniciativa për 
të prezantuar dhe krijuar hapësirë për zërin e fëmijëve nga shkolla në komunitetin global. Fëmijët 
janë përfshirë në avokim, analiza sociale dhe ekonomike, fushata, kërkime, zhvillim komunitar, 
dialogë politikë, projekte dhe programe të hartuara dhe të zhvilluara dhe pjesëmarrjen demokratike 
në shkolla. Dy dekadat e fundit kanë qenë një periudhë avokimi dhe përfshirjeje legjislative të 
konceptit të pjesëmarrjes dhe hulumtimeve të strategjive për përkthimin e tyre në praktikë. Në 

këtë aspekt, për shumë individë të drejtat e fëmijëve janë kthyer në sinonim të pjesëmarrjes së 
tyre. Pjesëmarrja e fëmijëve nuk do të jetë kurrë një realitet konkret, pa angazhimin e qeverive 
për të përmbushur hapësirat legjislative të nevojshme, politikat dhe praktikat, dhe për të siguruar 
që fëmijët do të respektohen në të drejtat e tyre për t‘u dëgjuar dhe konsideruar në të gjitha 
vendimet që kanë të bëjnë me ta.

Pavarësisht se flitet shumë për pjesëmarrjen, ka një mungesë qartësie në kuptimin e saj në 
kontekstin e të drejtave të fëmijëve. Problemi qëndron në faktin se termi “pjesëmarrje” përdoret 
më shumë për të përshkruar format e përfshirjes sociale. Fëmijët marrin pjesë në bashkëbisedime, 
në lojëra, në aktivitete kulturore, në kontributin për sigurinë ekonomike të familjes. Pjesëmarrja 
është pjesë e të qenit me familjen ose komunitetin. KDF artikulon disa aspekte të të drejtave të 
fëmijëve për pjesëmarrje:

•	 Të drejtën për të shprehur pikëpamjet në të gjitha aspektet që ndikojnë në jetën e tyre 
dhe të drejtën për të pasur pikëpamje personale për çdo çështje dhe pikëpamtjet e tyre 
të merren parasysh seriozisht (neni 12) 

•	 Lirinë e shprehjes, duke përfshirë të drejtën për të dhënë dhe marrë informacion të 
larmishëm (neni 13)

•	 Lirinë e mendimit, ndërgjegjes, dhe besimit (neni 14)
•	 Lirinë e shoqërizimit (neni 15)
•	 E drejta për qasje në informacion dhe materiale nga burime kombëtare dhe ndërkombëtare 

(neni 17)
•	 E drejta për pjesëmarrje në jetën kulturore të komunitetit (neni 31)

Megjithatë, konteksti në KDF, i shprehur në nenin 12, shpreh qartësisht se fëmijët duhen të 
gëzojnë të drejtat civile, lirinë e shprehjes, besimit, ndërgjegjes, shoqërimit dhe informimit, dhe 
të drejtën për privaci. Me fjalë të tjera, kuptimi është akoma edhe më specifik. Neni 12 duhet të 
aplikohet për çdo fëmijë “të aftë për të formuar pikëpamjen e tij/saj”. Fëmijët nga mosha tepër 
e vogël janë në gjendje të formojnë pikëpamjet e tyre, edhe pse mund të mos jenë të aftë të 
komunikojnë verbalisht. Nuk duhet të ketë asnjë ndalesë moshe për të drejtën e pjesëmarrjes 
dhe nuk duhet të ketë shprehje të limituara të pikëpamjeve në gjuhën e “të rriturve”. Studimet 
kanë treguar se fëmijët e vegjël, foshnjat, flasin një “gjuhë” komplekse dhe se të rriturit që mund 
ta “lexojnë” ofrojnë më shumë kujdes ndaj nevojave të fëmijëve të tyre. Implementimi i nenit 12 
kërkon njohjen dhe respektin për format e komunikimit joverbal, si: loja, gjuha e trupit, mimika e 
fytyrës ose vizatimi dhe pikturimi, nëpërmjet të cilave çdo fëmijë bën zgjedhje, shpreh preferencat 
dhe demonstron kuptueshmëri të mjedisit. Pjesëmarrja e fëmijëve në mënyrë të qëndrueshme 
dhe të kuptueshme kërkon bashkëpunimin e një sërë aktorësh në një sërë nivelesh, të cilat do të 
elaborohen si më poshtë:

•	 Ligje të reja–mekanizma mbështetës, qasje në ndihmën e gjykatës dhe asaj ligjore, 
përkufizimin e përgjegjësisë prindërore në kodin e familjes, të drejtën për të ngritur 
këshillat e shkollës, hartimin e konsenteve për fëmijët në varësi të moshës së tyre, ndalim 
i martesave të hershme ose të mutilacionit gjinor femëror, dhe ulje të moshë së votimit.

•	 Ndërmarrjen e masave sistematike për informim për të drejtat e fëmijëve për të gjitha 
moshat dhe aftësitë–të drejtat e njeriut për edukim në shkolla, informacione miqësore 
për ato me të cilat do të përballet fëmija gjatë hospitalizimit, shërbime këshillimore 
miqësore nga qeveria. Fëmijët nuk mund të shprehin të drejtat e tyre deri sa të mos kenë 
qasje mbi informacionin që ata mund ta përdorin dhe ta kuptojnë. 

•	 Sensibilizim dhe ndërgjegjësim për mirërritjen e fëmijëve–trajnime para dhe në vazhdim 
mbi të drejtat e fëmijëve për të gjithë profesionistët që punojnë me dhe për fëmijët, si dhe 
programe të edukimit prindëror. 

•	 Mekanizma sistematikë për të ndikuar në vendim-marrjen publike në të gjitha nivelet–
zhvillimin e shërbimeve publike miqësore dhe bashkëpunuese, mbështetje për organizatat 
që kanë si fokus fëmijët, edukimin bashkëmoshatar, akses në media, mobilizimin e 
komunitetit, përfaqësimin e fëmijëve në organe vendimmarrëse lokale dhe qendrore, 
dhe qasje e vazhdueshme ndaj qeverisë për të zhvilluar dialogun në të gjitha aspektet e 
rëndësishme për zhvillimin e politikave.

•	 Mekanizma korrigjues dhe rregullues–fëmijët duhet të jenë të aftë të denoncojnë 
dhunimin e të drejtave të tyre nëpërmjet procedurave të animimit ose përmes gjykatave. 

Rëndësia e pjesëmarrjes së fëmijëve

Pjesëmarrja e fëmijëve është e rëndësishme, sepse ua mundëson atyre mbrojtjen e të drejtave të 
fëmijëve. Ajo ua mundëson fëmijëve:

•	 Përmbush detyrimet ligjore–e drejta e fëmijëve për t‘u bërë pjesë e procesit të konsultimit 
është përcaktuar në KDF;

•	 Përmirëson shërbimet për fëmijët–këshillimi me fëmijët iu mundëson atyre të ndikojnë 
në përmirësimin e shërbimeve dhe zhvillimin e politikave dhe programeve më të mira për 
fëmijët;

•	 Përmirëson vendimmarrjen–kur fëmijët përfshihen, ata janë më të informuar dhe mund 
të bëjnë zgjidhje më të përshtatshme;

•	 Rrit praktikat demokratike–kur fëmijët janë të njohur me mundësinë e përfaqësimit edhe 
për interesat e fëmijëve të tjerë të komunitetit, ndihmon të krijohet një qëndrueshmëri në 
vlerat dhe principet demokratike;

•	 Rrit mbrojtjen e fëmijëve–gjatë procesit të pjesëmarrjes, fëmijët dëshmojnë edhe histori 
abuzimi, të tyre apo të bashkëmoshatarëve të tyre, dhe sugjerojnë dhe mundësi zgjidhjeje 
duke kontribuar në politika më të mira mbrojtjeje;

•	 Zhvillon shprehi jetësore–fëmijët zhvillojnë aftësitë e tyre për tu vetëmbrojtur nga 
abuzimi;

•	 Fuqizon fëmijët të rriten si persona të rritur të përgjegjshëm.

Parimet e përgjithshme të Konventës për të Drejtat e Fëmijëve
•	 Interesat më të mira të fëmijëve (neni 3): faktori përcaktues në të gjitha veprimet në 

lidhje me fëmijët do të jetë interesi më i mirë i fëmijës. Në të gjitha rastet, interesi më i 
mirë i fëmijës duhet të ketë përparësi krahasuar me interesat e të rriturve. 
o Neni 3 formulon ligjin udhëzues për tërë Konventën, të quajtur “interesi më i mirë i 

fëmijës.” Ky nen thekson nevojën për t’i kushtuar vëmendje me prioritet interesit të 
fëmijës. Nuk është i kufizuar vetëm në veprimet që ndërmerren drejtpërdrejt (p.sh. 
arsimimi), por në vend të kësaj, u përshtatet të gjitha veprimeve, që në mënyrë të 
drejtpërdrejtë apo të tërthortë mund të kenë ndikim mbi fëmijën (p.sh., politikat 
e punësimit). Prandaj, kjo duhet të kuptohet si një detyrim nga të gjithë faktorët 
(shtetëror ose privat) për të ndërmarrë “vlerësimin e efekteve mbi fëmijën”, së pari, 
për të parashikuar pasojat e mundshme të çfarëdo mase dhe alternative dhe më tej 
për të monitoruar zbatimin e kësaj mase. Përveç kësaj, parimi i “Interesit më të mirë 
të fëmijës” shërben si masë mbrojtëse për të drejtuar çfarëdo situate e cila është 
në kundërshtim me të drejtat e KDF-së ose ku nuk mund të zbatohet ligj për KDF-në.  

•	 Mosdikriminimi (neni 2): Të gjitha të drejtat aplikohen për të gjithë fëmijët pa dallim. 
Shteti ka detyrimin për të mbrojtur fëmijët nga çdo formë diskriminimi.

o Konventa shpall qartë ndalesën e diskriminit të fëmijëve, duke ofruar një listë të 
gjatë me bazat që nuk pranojnë dallime (po ashtu lidhur me prindin/kujdestarin e 
fëmijës) si “raca, ngjyra, seksi, gjuha, religjioni, mendimi politik, nacional, origjina 
sociale apo etnike, prona, paaftësia, lindja, apo pozita tjetër” (Neni 2).

o Sipas nenit 2(2) të Konventës, Shtetet anëtare duhet të marrin “të gjitha masat e 
duhura për të siguruar se fëmija është i mbrojtur nga të gjitha format e diskriminimit 
apo dënimi në bazë të statusit, aktiviteteve, mendimeve të shprehura, ose bindjeve 
të prindërve të fëmijës, kujdestarëve ligjor apo anëtarëve të familjes”.

o Sa i përket arsimimit të fëmijëve, Shtetet anëtare pajtohen sipas nenit 29(d) se ai 
do të orientohet, ndër të tjera, që të: “(d) bëjë përgatitjen e fëmijëve për jetë të 
përgjegjshme në një shoqëri të lirë, në frymën e mirëkuptimit, paqes, tolerancës, 
barazisë gjinore, dhe miqësisë në mes të popujve, grupeve etnike, kombëtare dhe 
fetare si dhe personave të origjinës së atij vendi”

•	 Të drejtën për të jetuar, për të mbijetuar dhe për të zhvilluar (neni 6): E drejta e fëmijës 
për të jetuar është e pamohueshme dhe është detyrimi i shtetit për të siguruar mbijetesën 
dhe zhvillimin e fëmijës. Kjo do të thotë që fëmijët nuk mund t’i nënshtrohen dënimit me 
vdekje apo dhënies fund të jetës.

•	 Respektimin e pikëpamjeve të fëmijës (neni 12): Fëmija ka të drejtë të shprehë mendimin 
dhe t’i merret parasysh mendimi për çdo çështje e cila ndikon në të. 

Veç kësaj, KDF zhvillon standarde të reja, duke formuluar të dretën e fëmijës për mbrojtje të 
identitetit, marrëdhënieve familjare apo sociale e të tjera (përfshirë këtu ribashkimin familjar), 
ndalesat për adoptime ndërkombëtare të fëmijëve, e drejta e fëmijës për pushim, kohë të lirë, lojë 
dhe aktivitete kulturore dhe obligim shtetëror për të siguruar shërimin dhe rehabilitimin për të 
gjithë fëmijët viktima të çfarëdo forme të dhunës apo abuzimit. 

Monitorimi i Konventës për të Drejtat e Fëmijës

Si të gjitha traktatet për të drejtat e njeriut, Koneventa për të Drejtat e Fëmijëve përmban nene 
që monitorojnë përmbushjen e detyrimeve të qeverive me traktatin.

•	 Kërkon që shtetet t’ua bëjnë gjerësisht të njohura të drejtat në konventë, si të rriturve 
ashtu edhe fëmijëve (neni 42).

•	 Krijon Komitetin për të Drejtat e Fëmijës, si një organ ekspertësh të pavarur që monitoron 
zbatimin e Konventës për të Drejtat e Fëmijës nga shtetet palë (neni 43).

•	 Kërkon që shtetet të raportojnë çdo pesë vjet për përpjekjet e tyre për të zbatuar 
konventën (neni 44).

•	 Inkurajon bashkëpunimin ndërkombëtar për zbatimin e konventës, veçanërisht me 
agjenci të specializuara të Kombeve të Bashkuara, të tilla si UNICEF (neni 45).

Kombet e Bashkuara zakonisht caktojnë një ekspert që shërben si raportues special për të 
mbledhur informacion për një çështje apo vend kritik. Në përgjigje të shqetësimit ndërkombëtar 
rreth shfrytëzimit seksual dhe komercial dhe shitjes së fëmijëve që janë në rritje, në vitin 1990 
Asambleja e Përgjithshme e Kombeve të Bashkuara dërgoi një raportues për të mbledhur 
informacion dhe për të raportuar lidhur me shitjen e fëmijëve, pornografinë, dhe prostitucionin 
e fëmijëve. Shumë organizata joqeveritare, gjithashtu monitorojnë zbatimin e konventës “Për 
të drejtat e fëmijës”, duke hartuar raporte alternative për situatën e të drejtave. Po ashtu, vetë 
fëmijët mund të organizohen dhe të shprehin mendimin e tyre në lidhje me situatën e të drejtave 
të tyre nëpërmjet raporteve alternative dhe maknizmave lokalë dhe ndërkombëtar për të drejtat 
e njeriut dhe fëmijëve.

Të drejtat e fëmijës dhe siguria njerëzore/e fëmijëve

Koncepti mbi sigurinë njerëzore është përshkruar si një dokument i cili promovon lirinë e qenies 
njerëzore nga frika dhe kërkesa, me mundësi të barabarta për zhvillim të plotë të potencialit 
të tij njerëzor. Kështu, ai fokusohet në situatën e pasigurisë të shkaktuar nga dhuna dhe 
varfëria, të acaruar më tutje nga diskriminimi dhe përjashtimi shoqëror. Kërkesa për prioritet 
dhe elementi i   emergjencës për t’iu kundërvënë kërcënimeve të drejtpërdrejta ndaj sigurisë 
së personit, është në të njëjtën vijë me atë të konceptit të të drejtave të fëmijës, në veçanti 
me parimin e konsiderimit si prioritet të interesit më të mirë të fëmijës. Megjithatë, disa dilema 
vazhdojnë të ekzistojnë. E para përfshinë kornizën ligjore për të drejtat e njeriut të fëmijëve, si 
pjesë e qeverisjes së përgjithshme të së drejtës së njeriut e cila ekziston, dhe ofron të drejta 
gjithëpërfshirëse në lidhshmëri me shtetin.  E dyta, siguria e fëmijës i qaset nganjëherë prirjes për 
(mbi) proteksionizmin, duke theksuar cenueshmërinë dhe varësinë e fëmijës–përderisa shpërfill 
mundësitë dhe shkathtësitë e fëmijës. Prandaj, sfidat konceptuese për sigurinë e fëmijës mbeten 
se si më së miri të harmonizojmë aspektin e autorizimit dhe mundësisë, e cila është thelbësore 
për debatin e të drejtave të njeriut. Duke u nisur nga kjo, plotësimi i të drejtës së fëmijës dhe 
qasjet për sigurinë e fëmijës duhet të theksohen si në përmbajtjen e diskutimit të tashëm mbi 
pjesëmarrjen e fëmijëve, ashtu edhe në proceset e paqes dhe rindërtimit pas konflikteve.

Përmbledhje: Pse përdorimi i të drejtës për fëmijë – qasje e bazuar?

•	 Të drejtat e fëmijëve janë të drejta njerëzore-respekt për dinjitetin njerëzor pa marrë 
parasysh moshën;

•	 Të drejtat e fëmijëve e zhvendosin fokusin e vëmendjes-për çdo fëmijë individual dhe për 
fëmijët si grup shoqëror;

•	 Të drejtat e fëmijëve janë gjithëpërfshirëse dhe të ndërlidhura–nuk ka shprehje të lira pa 
ndalim të dhunës, nuk ka të drejtë për arsimim pa një standard të mjaftueshëm për jetesë;

•	 Të drejtat e fëmijëve janë të drejta juridike–duke përfshirë obligimet shtetërore përkatëse 
për mbrojtje të tyre dhe realizim;

•	 Të drejtat e fëmijëve autorizojnë fëmijën–ato kërkojnë një kulturë të re të ndërveprimit 
me fëmijë, duke u bazuar në njohjen e tyre si subjekt dhe bartës i të drejtave. 

Të drejtat e fëmijëve në legjislacionin e Kosovës

Shumica e konventave dhe instrumente të cilat garantojnë, mbrojnë, dhe promovojnë të drejtat 
e njeriut, përkatësisht të drejtat e fëmijëve, janë të inkorporuara në legjislacionin aktual dhe 
aplikohen përmes Kushtetutës së Republikës së Kosovës (tash e tutje Kosova; http://www.
kushtetutakosoves.info) dhe dokumenteve të tjera legale, të miratuara nga Kuvendi i Kosovës. 
Megjithatë, vlen të theksohet se edhe pse Kosova nuk është zyrtarisht nënshkruese apo 
ratifikuese e asnjë konvente ndërkombëtare për të drejtat dhe liritë e njeriut, përkatësisht të 
drejtat e fëmijëve, kjo çështje zë një vend me rëndësi në hartimin e politikave për të drejtat e 
fëmijëve. Njekohësisht, të mos qenët pjesë e familjes së Bashkimit Europian (BE) paraqet një 
vështërsi shtesë për monitorimin, raportimin, dhe respektimin apo shkeljet e të drejtave të njeriut. 
Megithatë, institucionet shtetërore, në bashkëpunim të ngushtë me shoqërinë civile dhe me 
institucionet e tjera relevante, kanë instaluar menkanizma qeveritare (p.sh., zyra për qeverisje të 
mirë; ZQM) dhe lokal (p.sh., Avokati i Popullit).

http://www.kushtetutakosoves.info
http://www.kushtetutakosoves.info

Megjithatë, të gjeturat e dokumentuara në Raportin e Progresit për Kosovën (2014) përveç të 
arriturave dhe lëvizjeve pozitive në fushën e të drejtave të fëmijëve, vë në dukje vështërsitë 
që Kosova ka në respektimin e të drejtave të njeriut në përgjithësi, dhe të drejtave të fëmijëve 
në veçanti. Të gjeturat nga terreni, të raportuara në këtë raport, theksojnë se Kosova ka ende 
punë për të bërë në fuqizimin e kapaciteteve implementuese për zbatimin e legjislacionit në këtë 
fushë, qartësimin e roleve dhe përgjegjësive të aktorëve nga niveli qendror, lokal, dhe shoqëria 
civile, fuqizimi i rolit të Avokatit të Popullit, si dhe sigurimi i koherencës dhe kompatibilitetit në 
legjislacionin aktual për të drejtat e njeriut në përgjithësi, dhe të drejtave të fëmijëve në veçanti. 
Njëkohësisht, të gjeturat nga raporti vënë në spikamë fuqizimin dhe ngritjen e kapaciteteve për 
tryezat e menaxhimit të rasteve për mbrojtjen e fëmijëve si dhe përforcimin e mekanizmave 
koordinues në këtë fushë. Gjithashtu, mbështetja financiare nga buxhetet komunale shihet si 
vendimtare për fuqizimin e shërbimeve sociale për fëmijë, me një fokus më të madh tek dizajnimi 
i programeve parandaluese kundër dhunës ndaj fëmijëve. Vështirësi tjetër, e përmendur në 
këtë raport, janë edhe respektimi i afateve kohore për skemat sociale, konkretisht vonesat për 
familjet të cilat plotësojnë kriteret për mbështetje të tillë financiare nga institucionet përgjegjëse, 
me një fokus më të madh tek fëmijët në familje birësuese dhe fëmijët me aftësi të kufizuara. 
Per grupin e fundit të fëmijëve, Ministrisë së Arsimit, Shkencës, dhe Teknologjisë (MASHT) i 
rekomandohet që të planifikojë dhe implementojë qasjen për asistentë personalë për fëmijët me 
aftësi të kufizuara, ashtu siç parashihet edhe me politikat arsimore të kësaj ministrie, përkatësisht 
qeverisë së Kosovës. Përveç të gjeturave të elaboruara më lart, raporti i UNICEF-it (2010) lidhur 
me varfërinë e fëmijëve në Kosovë paraqet fakte shqetesuese dhe alarmuese. Duke marrë për 
referencë kufirin e varfërisë prej 1.417 euro për person, del se 46% e popullatës në Kosovë jetojnë 
në varfëri, ndërsa 49% e fëmijëve mes moshës 0-19 vjeçare jetojnë në varfëri, gjë që, duke pasur 
parasysh faktin se struktura socio-demogafike e Kosovës dokumenton që gjysma e popullsise 
së Kosovës është nën moshën 18 vjeçare. Andaj, nuk është për t’u habitur që me rrezikun më të 
lartë të varfërisë përballen fëmijët që jetojnë në familjet me më shumë se tre fëmijë, fëmijët e 
prindërve të papunë, fëmijët të cilët janë përfitues të skemave sociale, fëmijët që kanë prindër me 
probleme të shendetit mendor, dhe fëmijët të cilët vijnë nga ekonomitë familjare, që kanë nivel të 
ulët akademik të prindërve.

Studimet e bëra në vendet e Bashkimit Europian (BE; UNICEF, 2010) kanë gjetur se pa politikat 
gjithëpërfshirëse për fëmijët dhe familjet e tyre, varfëria e fëmijëve dhe familjeve të tyre ka gjasa 
të vogla që të ulet, thjesht për shkak të implementimit të politikave vetëm kundër fenomenit të 
varfërisë. Andaj, kërkohet dhe rekomandohet qasje holistike për luftimin e kësaj çështjeje, me 
theks të veçantë tek intervenimet në komunitet, me ç’rast nuk do të luftohej vetëm kjo dukuri, 
por edhe probleme të tjera sociale e psikologjike, siç janë izolimi social, stigmatizimi, dhuna në 
familje, dhe/ose depresioni. Andaj, Kosova duhet të inkorporojë dhe të integrojë praktikat e mira 
nga shtetet e BEs, për përmirsimin e situatës dhe sigurimin e mirëqenies për fëmijët në Kosovë.

Promovimi i të drejtave të fëmijëve në legjislaturën aktuale

Më poshtë janë të listuara disa nga ligjet ne legjislaturën aktuale të Kosovës, të cilat promovojnë 
të drejtat e fëmijëve në mënyrë direkte dhe indirekte. Për më shumë informata lidhur me këtë temë 
kliko në linkun: http://gzk.rks-gov.net/ActsByCategoryInst.aspx?Index=1&InstID=1&CatID=6

•	 Ligji Nr. 2002/3 Mbi arsimin e lartë në Kosovë
http://gzk.rks-gov.net/ActDetail.aspx?ActID=2426

•	 Ligji Nr. 2004\35 Për lojërat e fatit
http://gzk.rks-gov.net/ActDetail.aspx?ActID=2417

http://gzk.rks-gov.net/ActsByCategoryInst.aspx%3FIndex%3D1%26InstID%3D1%26CatID%3D6
http://gzk.rks-gov.net/ActDetail.aspx%3FActID%3D2426
http://gzk.rks-gov.net/ActDetail.aspx%3FActID%3D2417%0D

•	 Ligji Nr. 02/L-42 Për arsimin dhe aftësimin Profesional
http://gzk.rks-gov.net/ActDetail.aspx?ActID=2409

•	 Ligji Nr. 2004/32 Ligji për familjen i Kosovës
http://gzk.rks-gov.net/ActDetail.aspx?ActID=2410

•	 Ligji Nr. 2004/2 Për barazi gjinore
http://gzk.rks-gov.net/actdetail.aspx?actid=2457

•	 Ligji Nr.2004/46 Mbi regjistrat e gjendjes civile
http://gzk.rks-gov.net/actdetail.aspx?actid=2455

•	 Ligji Nr. 02/l-52 Mbi edukimin parashkollor
http://gzk.rks-gov.net/actdetail.aspx?actid=2401

•	 Ligji Nr. 04/L-081 Për ndryshimin dhe plotësimin e Ligjit Nr. 02/L-17 për shërbime sociale 
dhe familjare

http://gzk.rks-gov.net/actdetail.aspx?actid=2447

Së bashku me legjislacionin e lartpërmendur të Kosovës, Qeveria e Kosovës përcakton se 
misioni i Avokatit të Popullit është që të pranojë dhe hetojë ankesat nga çdo person në Kosovë 
që pretendon se janë shkelur të drejtat e tij/saj njerëzore nga autoritetet publike. Në mesin e 
veprimeve të tjera, Avokati i Popullit ka themeluar tri grupe të veçanta me qëllim që të merren 
me çështje të veçanta për disa kategori njerëzish, të drejtat e të cilëve në Kosovë konsiderohen 
si më të cenuara. Këto kategori njerëzish janë: fëmijët, gratë, pakicat etnike dhe të tjerë. IOK ka 
themeluar grupet e mëposhtme për t’u marrë me të drejtat e kategorive të sipërpërmendura: Ekipi 
për të Drejtat e Fëmijëve (EDF), Njësia për Barazi Gjinore (NJBGJ) dhe Ekipi Kundër Diskriminimit 
(EKD) (Avokati i Popullit, 2015).

Fëmijët e Kosovës në statistika

Më poshtë shihni një paraqitje të gjendjes së fëmijëve lidhur me çështje të ndryshme:

http://gzk.rks-gov.net/ActDetail.aspx%3FActID%3D2409%0D
http://gzk.rks-gov.net/ActDetail.aspx%3FActID%3D2410%0D
http://gzk.rks-gov.net/actdetail.aspx%3Factid%3D2457%0D
http://gzk.rks-gov.net/actdetail.aspx%3Factid%3D2455%0D
http://gzk.rks-gov.net/actdetail.aspx%3Factid%3D2401%0D
http://gzk.rks-gov.net/actdetail.aspx%3Factid%3D2447%0D

Fakte dhe të dhëna

•	 Shpërndarja sipas moshës: 0-14 vjeç: 25.82% (meshkuj 250,907 / femra 232,112); 15-24 vjeç: 
17.74% (meshkuj 174,208 / femra 157,791)

•	 Varfëria e fëmijëve: 49% e fëmijëve mes 0-19 vjeç gjinden në varfëri që nënkupton 1.417$ në ditë 
(UNICEF, 2010)

•	 Migrimi i fëmijëve: Nga nëntori 2014 deri në fund të vitit 2015 është vlerësuar se 50,000 njerëz janë 
larguar nga Kosova. Këtu përfshihen edhe fëmijët, megjithëse ka mungesë të dokumentacionit 
(Telegraf, 2015).

•	 Fëmijët e pakicave: (93,600 serbë, romë, ashkali, boshnjakë, turq dhe kroatë) (UNICEF, 2004)
•	 Arsimimi i fëmijëve: 83% e fëmijëve (përafër. 713,800) kanë qasje në arsim (UNICEF, 2004)

Fëmijët më të rrezikuar në Kosovë janë:

•	 Fëmijët nga grupet etnike të margjinalizuara (veçanërisht romë, ashkali dhe egjipitianë - fëmijët 
RAE),

•	 Fëmijët që jetojnë në varfëri ekstreme,
•	 Fëmijët që punojnë dhe jetojnë në rrugë,
•	 Fëmijët nga pakica të ndryshme dhe
•	 Fëmijët me aftësi të kufizuara

Sesioni III
Tema: Mbrojtja sociale dhe qasja sistemike / 
Këndvështrim sistemik mbi mbrojtjen e fëmijëve

Kohëzgjatja:
3 orë

Metodologjia: 
•	 Prezantim në PPT; 
•	 Diskutime në grup; 
•	 Raste studimore.

Objektivat e sesionit:
•	 Të njohin konceptet e mbrojtjes sociale dhe modelin e sistemit social në Kosovë;
•	 Të tregojnë për rëndësinë e mbrojtjes së fëmijës dhe të diskutojnë në lidhje me modelin 

e mbrojtjes së fëmijëve në Kosovë, duke iu referuar rasteve konkrete;
•	 Të identifikojnë dallimin ndërmjet qasjes tematike dhe sistemike në lidhje me mbrojtjen 

e fëmijëve.

Burimet: 
•	 Xhumari, M. (2009). Process and social policy institutions.
•	 Dhembo, E. & Agolli I. (2010). Politika Sociale dhe Mirëqenia Sociale: Leksione, ese, dhe 

artikuj. albPAPER.  
•	 Glossary of Social Security, Council of Europe, CARDS Social Institutions Support 

Programme, 2006
•	 European Commission (2009). Social protection and social inclusion in the Western 

Balkans. Summary of the report.
•	 Jones, N. (2009). Promoting synergies between child protection and social protection – 

West and Central Africa” UNICEF, Oversees Development Institute.
•	 Gruat, J. V. (2003). Social Protection- A Life Cycle Continuum Investment For Social 

Justice, Poverty Reduction And Sustainable Development.
•	 UNICEF. (2010). Child Poverty in Kosovo. Marrë nga: http://www.unicef.org/

kosovoprogramme/Child_Poverty_SHQIP.pdf
•	 European Commission. (2014). Kosovo 2014 Progress Report. Marrë nga: http://ec.europa.

eu/enlargement/pdf/key_documents/2014/20141008-kosovo-progress-report_en.pdf

Materialet: 
•	 Prezantim në PPT 
•	 Flipçartë
•	 Markerë

Përmbledhje e sesionit:
Ky sesion do të shqyrtojë një model të ri për mbrojtjen e fëmijëve; (Qasja tematike dhe sistemike 
për adresimin e abuzimit, neglizhencës dhe formave të tjera), dhe do të shqyrtojë lidhjet e 

sistemit të mbrojtjes së fëmijëve në kontekstin socio-ekonomik, sikurse roli i mbrojtjes sociale 
për mbrojtjen e fëmijëve. Gjithashtu do të shqyrtojë elementet e sistemit të mbrojtjes së fëmijëve, 
dinamikën dhe akterët që marrin pjesë në proces.

Hapat:
Aktiviteti # 1- Qasja sistemike dhe tematike 
Ndani pjesëmarrësit në grupe dhe kërkoni për të sjellur dy raste dhe për të analizuar qasjen që 
ata kanë përdorur.
 
Pas prezantimit të rasteve, pyesni pjesëmarrësit:

1. Cila është qasja e ndjekur në çdo rast?
2. Cilët janë akterët kryesor të sistemit?
3. Si janë ndarë përgjegjësitë?
4. Cilat janë parimet themelore të diskutuara në çdo rast?

Aktiviteti # 2- Punë në grupe dhe diskutim: strukturat, funksionet kryesore, akterët dhe mbrojtja 
e fëmijëve në Kosovë.
Ndani pjesëmarrësit në dy grupe më të vogla dhe kërkoni një prej tyre për të përpiluar një hartë 
dhe disktoni rolin e akterëve në nivel lokal dhe në atë qendror. Theksoni se ajo është shumë e 
rëndësishme për të identifikuar lidhjet ndërmjet institucioneve dhe nevojën e bashkëpunimit mes 
tyre. 

Material Teorik: Sesioni III

Mirëqenia sociale u referohet rregullimeve të ndryshme sociale, të cilat ekzistojnë për të 
përmbushur nevojat e individëve dhe grupeve në një shoqëri, si dhe për të trajtuar probleme 
të ndryshme sociale (Manning, 2004). Përdorimi i termit politikë sociale në kohët tona merr 
kuptimin e një mirëqenieje sociale që vjen nga qeveria, por kjo nuk është gjithmonë e vërtetë. Për 
shumë njerëz, mirëqenia sigurohet nga mekanizma të tjerë socialë, ku hyn familja bërthamë dhe 
e gjerë, miqtë, dhe OJQ-të me karakter vullnetar dhe me komponente bamirësie. Njëkohësisht, 
mbrojta sociale përfshin të gjithë legjislacionin, masat, dhe praktikat për të mbrojtur individët 
nga rreziqet e jetës, të tilla si sëmundjet, aksidentet, rreziqet financiare, paaftësia, humbja e 
punës, fatkeqësitë natyrore, lufta, dhe/ose rebelimet. Sipas Këshillit të Europës (2006), mbrojtja 
sociale ka pesë komponentë, të cilat përfshijnë:

1. Programet dhe politikat e tregut të punës, të hartuara në dobi të punësimit dhe nxitjes së 
veprimeve efikase për tregun e punës;

2. Programet e sigurimeve shoqërore për të amortizuar rreziqet që shoqërojnë punësimin, 
shëndetin, paaftësinë, dëmtimet në punë, dhe plakjen;

3. Asistencën sociale dhe programet e mirëqënies sociale për grupet më në nevojë dhe me 
asnjë mjet tjetër mbështetës për jetesën e tyre;

4. Mikroskemat dhe skemat e tjera të mbështetura në terren për t’ju adresuar dhe trajtuar 
nevojat në nivel komunitar; dhe

5. Mbrojtjen për fëmijët për të siguruar një zhvillim të shëndetshëm dhe produktiv të krahut 
të ardhshëm të punës.

“ Mbrojtja sociale është përgjigje ndaj nevojës për siguri në kuptimin 
më të gjerë të kësaj fjale, përmes një procesi të solidaritetit social 
dhe jo thjesht një sistem instrumentesh që garantojnë këtë siguri” 
(ILO, 1984, fq.219). ”

Mbrojtja sociale konceptohet si një veprimtari e vazhdueshme e shoqërisë, për t’u dhënë siguri 
anëtarëve të saj, ndaj kërcënimit të humbjes apo zvogëlimit në masë të konsiderueshme të 
burimeve të jetesës (p.sh., të të ardhurave, pleqërisë apo të paaftësive për punë, sëmundjeve, 
dhe/ose aksidenteve). Anëtarët e shoqërisë moderne ndjejnë nevojën për siguri, prandaj 
zhvillojnë format e solidaritetit social, njëlloj si edhe të parët tanë që realizonin ndihmën reciproke 
ndaj njëri-tjetrit. Përndryshe, jeta do të ishte siç e përshkruan Hobbes “e vetmuar, e varfër, e 
ashpër, e pakuptimtë, dhe e shkurtër”. Antropologu i njohur Kropotkin konkludoi se speciet që 
mbijetojnë nuk janë domosdoshmërisht më të fuqishmet, por më të aftat për të bashkëvepruar me 
njëra-tjetrën. Pra, është e vështirë për individin të rritet, të zhvillohet, dhe të japë maksimumin 
e mundësive të tij, pa mbështetjen nga mjedisi shoqëror, i cili i siguron atij si nevojat bazë, ashtu 
edhe nevojat tjera sekondare.

Programet e mbrojtjes sociale synojnë të zhvillojnë kapacitetet e individëve dhe për të menaxhuar 
rreziqet sociale dhe ekonomike, si: papunësia, përjashtimi social, aftësia e kufizuar, mohimin, 
dhe sëmundjet. Ndërhyrjet e politikave për mbrojtjen sociale mund të përmirësojnë mirëqënien 
e këtyre individëve dhe të moderojnë ndikimin që kanë ngjarjet shokuese në reduktimin e të 
ardhurave apo të konsumit, si dhe reduktojnë varfërinë dhe pabarazitë shoqërore. Mbrojtja 
sociale përfshin një sërë ndërhyrjesh për të zbutur deprivimin social dhe ekonomik dhe bazohet në  

“identifikimin e llojeve të ndryshme të rreziqeve, dhe mënyra sesi këto zhvillohen përgjatë ciklit të 
jetës”. Këto veprime publike nuk janë të kufizuara në trajtimin e varfërisë dhe privimin ekonomik, 
por gjithashtu marrin parasysh marrëdhëniet ndërmjet përjashtimit social dhe varfërisë. Sipas 
një studimi të kryer nga ILO, mbrojtja sociale përbën një çështje të diskutueshme, sepse nga 
njëra anë ua mundëson shoqërive të çojnë para mirëqenien dhe sigurinë e qytetarëve duke i 
mbrojtur nga rreziqet dhe privimet në mënyrë që ata të mund të jetojnë një jetë të mirë, dhe, nga 
ana tjetër, kritikohet për kostot e larta, reduktimin e mundësive për të investuar në fusha të tjera 
prioritare, dhe krijimin e varësisë të përfituesve nga skema. Kritikat e përmendura më sipër janë 
hedhur poshtë nga përvoja e vendeve të suksesshme në aspektin ekonomik, politik dhe social, 
që tregojnë se zhvillimi ekonomik dhe mbrojtja sociale kur ndërtohen mbi bazën e vlerësimeve 
të kujdesshme dhe marrin në konsideratë kontekstin lokal social, politik, ekonomik, dhe kulturor 
përforcojnë njëra-tjetrën dhe kanë ndikim pozitiv për grupet në rrezikshmëri.

Parandalimi kundrejt Përkujdesit

Të dhënat e mëposhtme vijnë nga SHBA, edhe pse të dhënat mund të variojnë nga një vend 
në një tjetër, principi ngelet i njëjtë.

$1 dollar për vaksinim    apo $10 dollarë për kurim
$1 dollar për përkujdes prenatal për gratë apo $3.38 në përkujdes shëndetësor  
       më vonë
$1 dollar për arsimim cilësor parashkollor  apo $4.75 për arsimim të veçantë   
       më vonë, për shërbime të   
       mirëqenies, adresim krimi   
       apo kosto të tjera

Burimi: Children’s Defense Fund. 1991. The State of America’s Children. Washington, DC

Përse mbrojtje për fëmijët? Kosto apo investim?

Një shoqëri e arsimuar dhe me kohezion social është kritike për zhvillimin e qëndrueshëm të një 
shteti. Ka mjaft të dhëna që provojnë se edhe investime të vogla çojnë në shëndet dhe arsimim 
më të mirë të fëmijëve, duke sjellë edhe përfitime të mëdha për shoqërinë në përgjithësi. Shumë 
vende kanë sistem arsimor parësor pa pagesë, ashtu si edhe shërbime shendetësore falas apo me 
kosto shumë të ulët për shëndetin e fëmijëve. Shteti Sri Lanka, për shembull, ka futur shërbimin 
shëndetësor falas që në 1948-tën, tre vjet pas futjes së shkollimit fillor falas dhe të detyrueshëm. 
Edhe pse kequshqyerja dhe cilësia e arsimit publik vazhdojnë të mbeten problematike, indikatorët 
socialë si për gratë ashtu edhe për fëmijët janë përmirësuar në mënyrë domethënëse dhe janë 
mjaft më mirë sesa ato në vendet e tjera të Azisë Jugore279. 

279  Himes, J. 2000. In Petren, A. and J. Himes (eds.), Children’s Rights: Turning Principles into Practice, 82-83.

Roli mbrojtjes së fëmijëve në uljen e varfërisë: një paradigmë e re?

Edhe pse mbrojtja e fëmijëve nuk është veçse një prej komponentëve për uljen e varfërisë, në 
përgjithësi pranohet se duhet të dallojmë midis:

a) mbrojtjes së fëmijëve në një sens të gjerë të fjalës, ku përfshihen të gjitha ndërhyrjet e 
nevojshme për një shoqëri për të garantuar zhvillimin e fëmijëve në potencialin e tyre më 
të plotë, në interesin më të mirë si të fëmijëve, ashtu edhe të shoqërisë. Në këtë rast flitet 
për mbrojtjen e mirëqenies së fëmijëve dhe ky koncept rrjedh drejtpërdrejt dhe është 
reflektimi më i mirë kur të gjitha të drejtat e fëmijëve përmbushen në formën më ideale. 

b) në kuptimin më të ngushtë shoqëria përmes qeverisjes së mirë duhet të ofrojë masat 
e nevojshme që garantojnë që fëmija është i mbrojtur nga të gjitha format e abuzimit 
dhe shfrytëzimit. Në këtë rast kemi të bëjmë me përmbushjen e grupit të të drejtave të 
fëmijëve që lidhen drejtpërdrejt me mbrojtjen e fëmijëve nga te gjitha format e dhunës, 
abuzimit, dhe shfrytëzimit.

Me ratifikimin e Konventës Ndërkombëtare të të Drejtave të Fëmijëve (CRC) vendet nënshkruese 
duhet që në implementimin e të drejtave të fëmijëve të mbulojnë të tri fushat kyçe: ofrimin e 
shërbimeve, mbrojtjen dhe pjesëmarrjen (në termat ndërkombëtarë të njohura si 3P-të)

“3 P-të e Konventës së të Drejtave të Fëmijëve”

•	 Provision: Garantimi i të drejtave dhe nevojave bazë për zhvillimin e fëmijëve (p.sh., 
dashuri, përkujdesje, strehim, veshmbathje, ushqim, qasje në shëndetësi, shëndet 
riprodhues, sistem arsimor, dhe ujë të pijshëm e higjienë.)

•	 Protection: Mbrojtje nga të gjitha format e abuzimit dhe shfrytëzimit (p.sh., abuzim fizik, 
mendor, seksual, ndëshkimet çnjerëzore dhe degraduese, puna e rrezikshme, skllavëria, 
konfliktet e armatosura, prostituimi, tortura, trafikimi, ndotja, dhe diskriminimi etnik)

•	 Participation: E drejta e fëmijës për të marrë pjesë në të gjitha vendimet që merren 
për zhvillimin e fëmijëve dhe statusin e tyre, si një qenie humane e pavarur. Fëmija 
konsiderohet si një pjesëmarrës aktiv, e jo marrës pasiv.

Ka të paktën 5 fusha në të cilat ka ndryshuar dhe evoluar përqasja për mbrojtjen e fëmijëve gjatë 
dekadës së fundit:

1. Kalimi nga nevojat tek të drejtat – të gjithë fëmijët duhet të përfshihen dhe të drejtat 
janë të pandashme. Ky kalim ka zgjeruar dhe konceptin e mirëqënies së fëmijës si një 
përmbushje e të drejtave dhe jo thjesht nevojave imediate dhe afatshkurtra.

2. Nga problem tek burimi – me tepër sesa problem në vetvete, fëmijët konsiderohen 
si burim për gjetjen e zgjidhjeve të problemeve të tyre. Në këtë rast fëmijët shihen si 
zotërues të jetës së tyre, si ekspertë dhe me kapacitet për të ndikuar jetën e tyre dhe 
vendimet që lidhen me to.

3. Nga bamirësia tek detyrimi për mbrojtje – detyrime lokale, nacionale, por edhe 
ndërkombëtare për të garantuar mbrojtjen e fëmijëve. Në të njëjtën kohë, kjo nënkupton 
që mbrojtja e fëmijëve shihet si një obligim i shteteve, që kërkon burime, kapacitete 

njerëzore, dhe sisteme efektive mbrojtjeje dhe profesionalizëm në përcaktimin e interesit 
më të lartë të fëmijës.

4. Nga objekti tek subjekti – fëmija në qendër të vetë zhvillimit të tij dhe si rezultat programe 
me qendër fëmijën.

5. Drejt fushave të reja me interes – çështje të reja si pjesëmarrja, e drejta e shprehjes, 
e drejta e informimit dhe dijes, të cilat po zgjerojnë mënyrën sesi fëmijët shihen dhe 
përfshihen, si dhe gjithë konceptimin e fëmijërisë.

Diferencat kryesore midis përqasjes të bazuar tek nevojat dhe atë të bazuar tek të drejtat në 
mbrojtjen e fëmijëve: 

Bazuar tek të drejtat Bazuar tek nevojat

Fëmijët kanë të drejtë të kërkojnë ndihmë si 
subjekt i të drejtës Fëmijët meritojnë të ndihmohen

Qeveritë kanë detyrime morale dhe ligjore Qeveritë duhet të vijnë në ndihmë, por nuk ka 
detyrime të qarta. 

Fëmijët kanë të drejtën e pjesëmarrjes active Fëmijët marrin pjesë për përmirësimin e 
shpërndarjes së shërbimeve

Të gjithë fëmijët kanë të njëjtën të drejtë për 
të përmbushur potencialin e tyre.

Duke pasur burime të kufizuara, disa fëmijë 
mund të lihen jashtë

Ka një qëllim të përgjithshëm, drejt të cilit 
drejtohet e gjithë puna

Çdo punë që bëhet ka qëllimin e vet, por nuk 
ka një qëllim unifikues ndërmjet tyre

Të gjithë të rriturit mund të luajnë një rol në 
arritjen e respektimit të të drejtave të fëmijëve

Disa grupe kanë ekspertizën e nevojshme 
për të punuar për garantimin e të drejtave të 
fëmijëve.

Save the Children Fund (UK). 1999. Guidelines on Child Rights Programming. London: SCF.

Modeli i Task Forcës për mbrojtjen e fëmijëve në Kosovë

Task Forca është një tryezë e rrumbullakët, e themeluar si mekanizëm koordinues për mbrojtjen 
e fëmijëve. Është mbledhje mujore apo më shpesh nëse është e nevojshme, në të cilën mblidhen 
profesionistë nga institucione dhe organizata të ndryshme, si përfaqësuesit nga Departamenti 
për Mirëqenie Sociale, Qendra për Punë Sociale (Njësia për Mbrojtjen e Fëmijëve), Drejtoria 
Komunale e Arsimit, Drejtoria Komunale për Shëndetësi dhe Mirëqenie Sociale, psikologët, 
pedagogët, Njësia e Policisë së Komunitetit, Shërbimi Sprovues, Njësia kundër Dhunës në Familje, 
Zyrtarë për Mbrojtjen e Viktimave, Njësiti për Anti-trafikim, OJQ-të lokale dhe organizatat e 
bazuara në komunitet si dhe Tdh. Udhëheqësi i Task Forcë-s është punëtori social për mbrojtjen 
e fëmijëve brenda Njësisë së Mbrojtjes së Fëmijëve. Përfshirja e të gjithë aktorëve e ilustron më 
së miri qasjen holistike dhe njëkohësisht përkushtimin dhe motivimin për mbrojtjen e e fëmijëve.   

Përfaqësuesit e institucioneve lokale në Task Force marrin përgjegjësinë për menaxhimin 
e rasteve të fëmijëve në rrezik të mesëm dhe të lartë të neglizhimit, abuzimit, shfrytëzimit, 
trafikimit dhe delikuencës, të cilat referohen dhe monitorohen gjatë mbledhjeve mujore nga 

profesionistët.280 Rastet në rrezik të ulët nuk referohen në Task Force, por direkt menaxhohen dhe 
përcillen nga institucionet lokale (shkollat, qendrat për punë sociale, dhe/ose shërbimi sprovues) 
përmes familjeve ekzistuese, vizitave në shkollë, dhe/ose sesioneve këshilluese nga punëtori 
social apo psikologu. Task Force gjithashtu kontribon në organizimin e aktiviteteve parandaluese 
më qëllim të mbrojtjes dhe mbështetjes së integrimit social të fëmijëve. Përshkrimi i detyrave të 
anëtarëve të Task Forcë-s:

•	 Punëtorët Socialë për Mbrojtjen e Fëmijëve (Qendra për Punë Sociale; QPS) udhëheq 
mbledhjet mujore të Task Force-s. Rastet e referuara diskutohen ndërmjet të gjithë 
anëtarëve, në mënyrë që të përgatisin planin e veprimit dhe të caktojnë menaxherin e 
rastit. Bën analiza sociale për rastet e referuara, jep mendime dhe ide profesionale dhe 
vendos mbi vizitat në familje në mënyrë që të vlerësojë situatën, nevojat dhe vështirësitë, 
dhe ofron këshillim familjarë. Njëkohësisht, ofron përkujdesje për fëmijët pa përkujdesje 
prindërore, kryen disa forma të mbrojtjes si familje strehuese, kujdestarisë, strehimit 
të përkohshëm, mbrojtjen e fëmijëve me nevoja të veçanta dhe nga dhuna në familje, 
rasteve të trafikimit, dhe mbrojtjen e të miturve me sjellje asociale. 

•	 Zyrtari i Shërbimit Sprovues (Ministria e Drejtësisë) është përgjegjës për menaxhimin 
e rasteve për të miturit në konflikt me ligjin prej moshës 14-18 vjeç dhe, gjithashtu, bën 
monitorimin e zbatueshmërisë së masave. Gjithashtu, duke u koordinuar më anëtarët e 
tjerë të menaxhimit të rasteve, kontribon në përpilimin e anketës sociale për rastet e 
rehabilitimit, socializimit, integrimit, dhe parandalimit. 

•	 Mbrojtësi i Viktimave (Ministria e Drejtësisë-Divizioni për Mbrojtjen dhe Ndihmën për 
Viktimat) përfshihet në rastet e fëmijëve viktima të dhunës në familje, trafikimit, dhe 
abuzimit si dhe në përpilimin e planit të veprimit dhe menaxhimit të rasteve në koordinim 
me QPS-në dhe Policinë e Anti-trafikimit në mbrojtjen e kësaj kategorie të fëmijëve.

•	 Policia e Anti-trafikimit pas identifikimit të rasteve të trafikimit i referon ato në Task 
Forcë për menaxhim të mëtutjeshëm dhe hulumton në grupet potenciale, të përfshira në 
trafikim. Gjithashtu, identifikon rastet në rrezik të lartë dhe vendos fëmijët në strehimore 
në bashkëpunim me QPS-në.

•	 Policia e Kosovës (Policia e Dhunës në Familje) identifikon dhe referon në Task Force 
rastet e fëmijëve vikima të dhunës në familje, abuzimit, dhe dhunës dhe merr pjesë në 
përpilimin e planit të veprimit bashkë më anëtarët e tjerë. 

•	 Drejtoria Komunale e Arsimit koordinohet me shkollat në mënyrë që të identifikojë dhe 
referojë rastet, dhe më pas të integrojë rastet në shkollë, nën menaxhimin e Task Forcës. 
Në mekanizmin e krijuar janë Pedagogia/Psikologia/Drejtor/esha e shkollës/Drejtoria 
Komunale e Arsimit.  

•	 Psikologu shkollor mbështetë me shërbimet profesionale në trajtimin e rasteve dhe 
gjithashtu në përpilimin e planit të veprimit. Ndihmon në identifikimin dhe referimin e 
rasteve të shkollës.

•	 Policia e Komunitetit identifikon dhe referon rastet në koordinimin me Njësinë e Policisë.
•	 Drejtoria për Shëndetësi dhe Mirëqenie Sociale ofron trajtimin shëndetësor dhe ndihmë 

sociale për rastet specifike dhe mbështetë në koordinim me nivelin komunal.

280  Sipas Tdh-së, nivelet e rrezikut për fëmijët në menaxhimin e rasteve janë si vijojnë:  
 Fëmijët në rrezik të ulët: Shtëpia është e sigurtë për fëmijët, por ka shqetësime rreth potencialit për fëmijët që të jenë në rrezik 

nëse shërbimet nuk ofrohen për të parandaluar nevojën për intervenime mbrojtëse.  
 Fëmijët në rrezik të mesëm: Fëmija ka mundësi që të vuajë disa shkallë të dëmtimit nëse mbetet në shtëpi pa ndonjë plan efikas 

mbrojtës dhe të ndërhyrjes. Megjithatë, nuk ka ndonjë dëshmi se fëmija është në rrezik të shpejtë të dëmtimit serioz apo të 
vdekjes.

 Fëmijët në rrezik të lartë: Ka mundësi që të lëndohet apo dëmtohet në mënyrë serioze, t’i nënshtrohet abuzimit seksual të 
menjëhershëm dhe të vazhdueshëm, apo të bëhet i paaftë, trafikohet apo vdesë në qoftë se mbetet në rrethanat prezente pa 
intervenim mbrojtës.

•	 Zyra e komunitetit ndihmojnë për të identifikuar, referuar, dhe menaxhuar rastet nga 
komuniteti RAE në Task Force. Gjithashtu, ndihmon në realizimin e vizitave dhe plotësimin 
e të dhënave për rastet të cilat kërkojnë mbështetje.

•	 OJQ-të vendore ofrojnë shërbime për rastet e prezantuara në Task Force, bazuar në 
projektet të cilat janë duke i implementuar.  

Sesioni IV
Tema: Qasja Sistemike / Këndvështrimi sistemik për 
mbrojtjen e Fëmijëve

Qasja gjithnjë e në zhvillim mbi mbrojtjen e fëmijëve tashmë po reflektohet edhe në sektorin 
e zhvillimit. Vitet e fundit kemi një lëvizje të fokusit nga çështjet apo të drejta të veçanta, tek 
ndërtimi i mjedisit të sigurt e së fundi drejt një qasje sistemike. Për këtë punë me fëmijët dhe 
familjet ka pasur nevojë për një rifokusim. Arsyet kryesore për këtë janë:

•	 Puna tematike–injoron nevojat dhe të drejtat e shumë fëmijëve, duke u fokusuar vetëm në 
disa kategori. Ajo nuk ka mundësi që të ndërtojë vazhdimisht mbi sukseset e mëparshme 
dhe ka të ngjarë që mos jetë shumë e qëndrueshme në kohë.

•	 Njohja e impaktit afatgjatë–duhet të mundësohet një njohje e tillë si për individët, ashtu 
edhe për familjet e tyre apo edhe vetë zhvillimin socio-ekonomik të vendeve të ndryshme. 

•	 Reagimi ndaj ndryshimit të mjedisit/kontekstit-ndryshimet demografike, urbanizimi 
shumë i shpejtë e të tjera si këto kanë nevojë për reagime me përqasje të përditësuara.

Qasja e fokusuar tek problemi 

Origjina e saj inicion me njohjen e nevojës së fëmijëve për mbrojtje si dhe e faktit se disa fëmijë 
janë veçanërisht të cenueshëm dhe në nevojë, si pasojë e kushteve më të vështira në të cilat 
ndodheshin. Për pasojë, theksi vendosej në grupe të veçanta fëmijësh në nevojë për mbrojtje 
(p.sh., fëmijët në situatë rruge). Po kështu, edhe ndërhyrja ishte mjaft e fragmentarizuar, duke 
u fokusuar në të drejta të veçanta, si e drejta për pjesëmarrje ose e drejta për shërbime dhe jo 
domosdoshmërisht në të gjitha të drejtat që i cënoheshin fëmijës.

Impakti i përqasjes tematike: 

A. Programet e hartuara rreth: 
- ekspertizës, profesionalizmit, apo interesave sektoriale;
- fokusi më tepër tek të drejtat sesa tek vetë fëmijët që i gëzonin apo jo ato të drejta;

B. Shkaktimi i efektit SILO (IZOLIM), trajtimi i çështjeve të ndryshme në sektorë të ndryshëm 
si shëndet, arsim si të veçuara nga çështjet e tjera, të cilat mund t’i kishin shkaktuar ose 
ishin të ndërlidhura me to. Po ashtu, fenomeni shpeshherë ndryshon pamje dhe kjo ka 
shkaktuar shpeshherë dhe mosqëndrueshmëri të ndërhyrjes.

Kufizimet e qasjes tematike

1. Programet e ngritura nën këtë qasje po arrijnë kufijtë e efektivitetit, si pasojë e 
qëndrueshmërisë së kufizuar të projekteve dhe kufizimeve në impaktin afatgjatë. 

2. Reformat janë shpesh të izoluara nga pjesa tjetër e sistemit më të gjerë.

3. Ato mund të arrijnë vetëm tek fëmijët si objektiv, ndërkohë që fëmijë e tjerë mund të 
mbeten jashtë dhe pas një farë kohe mund të kthehen në rrezik, pra mungesë e fokusit 
në parandalim dhe ndërhyrje të hershme. 

Bazuar në këto kufizime të kësaj qasjeje, lindi nevoja për një kalim drejt një qasjeje tjetër, e 
cila do të synonte ndërtimin e një sistemi të prirur të parandalojë si dhe t’i përgjigjet abuzimit, 
neglizhimit, dhunës, dhe shfrytëzimit dhe jo vetëm të trajtojë simptoma, çështje, apo kategori të 
izoluara problemesh. 

Çfarë është sistemi?

Sistemi është një bashkësi strukturash dhe mekanizmash që janë në evoluim të vazhdueshëm 
për t’iu përgjigjur edhe ndryshimeve sociale, politike, kulturore, ekonomike, dhe historike të 
rrethanave.

Karakteristikat e tij përfshijnë:

•	 Qëllime të përbashkëta
•	 Parashikueshmëri
•	 Ekuilibër

Elementet përbërës të tij janë:

•	 Normat–përfshirv ligjet, politikat, rregullat, dhe standardet
•	 Strukturat–përfshië agjenci, struktura organizative, shërbime, kapacitete, dhe burime
•	 Procese–përfshi koordinimin, protokollet, dhe referimet. 

Konteksti i Sistemit të Mbrojtjes së Fëmijëve

Sistemi i mbrojtjes së fëmijëve është i mirë-stabilizuar në shoqëritë perëndimore si një disiplinë 
formale. Megjithatë, ky sistem ka ekzistuar dhe vazhdon të funksionojë si një traditë edhe në 
kultura të tjera. Shpesh në bazë të tij kanë qëndruar motivimet tradicionale, fetare, dhe kulturore. 
Çdo komunitet apo grup i caktuar ka një formë të caktuar të mbrojtjes së fëmijëve, mbështetur në 
nevojat apo perceptimet se çfarë është e përshtatshme për një fëmijë. Këto besime jo gjithmonë 
kanë qenë të shëndetshme apo të dobishme për mbrojtjen apo mirëqënien e fëmijëve, sikurse 
ka praktika dhe tradita mjaft të hershme pozitive në drejtim të mirë të rritjes dhe mbrojtjes 
së fëmijëve. Në fakt, fillesat e mbrojtjes së fëmijëve nuk kanë qenë të bazuara tek të drejtat e 
fëmijëve, por tek modeli i mirëqënies, i cili ka ne thelb përmbushjen e nevojave te evidentuara të 
fëmijës.  

Qasja sistemike:

•	 Njeh faktin se ka një lidhje të ngushtë mes veprimeve dhe aktiviteteve të ndryshme që 
ndërmerren për të garantuar një mjedis të sigurt.

•	 Pranon dhe synon të adoptojë qasjen e integruar dhe gjithëpërfshirëse për të ofruar 
shërbime proaktive dhe reaktive ndaj nevojave të të gjithë fëmijëve. 

•	 I përgjigjet nevojës për adresimin e abuzimit, si fenomene të cilat janë kudo prezente, në 
çdo shoqëri si dhe njeh faktin se problemet e mbrojtjes së fëmijëve janë komplekse dhe 
të ndërlidhura me njëra-tjetrën. 

•	 Thekson aspektin e parandalimit si mjaft të rëndësishëm për të reduktuar ndërhyrjet 
reaktive ndaj situatave të abuzimit. 

Qasjet dhe Mbrojtja e Fëmijëve

Pavarësisht modelit që përdoret, qëllimi i sistemit të mbrojtjes së fëmijëve duhet të ketë për 
qëllim:

a) Të parandalojë abuzimin, neglizhimin, dhe shfrytëzimin përmes identifikimit të hershëm 
të popullatave, familjeve dhe fëmijëve të rrezikuar nga abuzimi apo shfrytëzimi dhe të 
promovojnë mirëqenien e tyre;

b) T‘u përgjigjet fëmijëve që kanë vuajtur nga abuzimi dhe shfrytëzimi duke garantuar një 
trajtim të përshtatshëm dhe riintegrim. 

Karakteristikat themelore të një sistemi të përkujdesit shoqëror

Një sistem i përkujdesit shoqëror–nënsistemi për fëmijët dhe familjet e tyre - përfshin katër 
karakteristika themelore:

1. Kuadër ligjor dhe politika të përbëra nga ligje dhe politika që qeverisin sistemin (duke 
përcaktuar qëllimet, objektivat, rolet, përgjegjësitë, dhe duke rregulluar fushat e 
ndërhyrjes);

2. Struktura me linja përgjegjësie dhe llogaridhënieje publike për të zhvilluar dhe 
shpërndarë shërbimet (struktura përfshin tri nivele të ofrimit të shërbimeve: niveli 
primar me shërbimet universale, niveli sekondar me shërbimet si objektiv, dhe niveli 
terciar me shërbimet individuale). Struktura përfshin gjithashtu mekanizma për rritjen e 
kapaciteteve dhe maksimizimin e burimeve.

3. Proceset që kërkohen për të identifikuar mënyrën sesi duhet të funksionojë çdo pjesë 
e sistemit (për shembull, udhëzimet dhe procedurat midis agjencive). Këto procese 
promovojnë një vazhdimësi të përkujdesit që përfshin një sekuencë të parashikueshme 
të funksioneve. Vazhdimësia dhe parashikueshmëria ofron qëndrueshmëri përgjatë 
niveleve të ndryshe të shërbimeve dhe idealisht shmang hendeqet në përgjigjen ndaj 
nevojave të klientëve (shihni diagramin më poshtë).

4. Kërkimi shkencor dhe analiza janë pjesë thelbësore e sistemit për të përmirësuar dhe 
vazhduar zhvillimin e aftësisë së sistemit për t’u siguruar që të gjithë fëmijët të jenë të 
sigurt dhe mbrojtur.

(përshtatur nga materiali “Adapting a Systems Approach to Child Protection: Key Concepts and 
Considerations”)

Diagrami mësipër tregon përbërësit kryesorë në nivel primar, sekondar, dhe terciar. Në realitet, 
edhe sisteme të tjera ndërveprojnë me sistemin e përkujdesit shoqëror dhe ndikojnë në 
funksionimin, veçanërisht sistemi shëndetësor, i drejtësisë, dhe arsimor. Shigjeta në diagram 
tregon vazhdimësinë e përkujdesit dhe sekuencat e shërbimeve nga primare në terciare. Ajo 
gjithashtu identifikon rritjen e intensitetit të rrezikut për mirëqenien e fëmijës përgjatë kësaj 
rrjedhe dhe nevojën për të lëvizur nga nivelet parandaluese në shërbime më profesionale dhe të 
specializuara.

Parandalimi – qasja proaktive ndaj mbrojtjes

Një element i rëndësishëm i çdo sistemi të përkujdesit shoqëror është ofrimi i shërbimeve 
proaktive, të njohura edhe si programe të parandalimit. Këto shërbime, të cilat përfshijnë edhe 
shërbimet e mbrojtjes së familjes, është e nevojshme të lidhen me shërbimet më reaktive të nivelit 
të tretë, siç janë shërbimet për mbrojtjen e fëmijëve. Kur diskutohet mbi sistemin e përkujdesit 
shoqëror për fëmijët, është e rëndësishme të bëhet dallimi mes këtyre niveleve të shërbimit. Të 
gjitha nivelet e ndërhyrjes mund të jenë deri-diku parandaluese: edhe në nivelin terciar, qëllimi 
është të parandalohet abuzimi i mëtejshëm, shfrytëzimi, neglizhimi apo dhuna, si dhe të iniciohen 



106Modulet për Mbrojtjen e Fëmijëve       

proceset për mbrojtjen, përkujdesin, rehabilitimin e fëmijës dhe për shmangien e kthimit pas, 
kur rrethanat përmirësohen. Në lëvizjen përgjatë vazhdimësisë nga niveli primar në atë terciar, 
ndërhyrjet e kërkuara bëhen gjithnjë e më të specializuara. Si të tilla, ato kërkojnë mbështetje 
specifike profesionale. Duke qenë se edhe shërbimet reaktive përmbajnë një element të punës 
parandaluese dhe nuk janë thjeshtë reaguese, mund të ekzistojë një shkallë mbivendosjeje midis 
përbërësve të një sistemi të përkujdesit shoqëror. Ky nuk është një duplikim i ofrimit të shërbimeve, 
për sa kohë që reflekton një vazhdimësi të shërbimeve të kërkuara për t’iu përgjigjur një grupi 
të gjerë nevojash. Diversiteti i fëmijërisë dhe i situatave të fëmijëve nënkupton se nevojitet një 
larmishmëri shërbimesh për të shmangur hendeqet në ofrimin e shërbimeve. Njëkohësisht, duhet 
pasur parasysh që të gjitha këto shërbime duhet që në radhë të parë të kenë në qendër fëmijën 
dhe nevojat e fëmijës përgjatë gjithë procesit të ofrimit të ndihmës.

Sherbimet Primare – Universale për të gjithë fëmijët dhe familjet

Shërbimet primare njihen edhe si programe parandaluese dhe kanë cak popullatën e gjerë, 
ndonëse mund të drejtohen edhe ndaj grupeve specifike. Në këtë nivel, shërbimet promovojnë 
njohuritë dhe shprehitë, si dhe forcojnë aftësinë e përgjithshme të komunitetit dhe shoqërisë së 
gjerë për t’u kujdesur për fëmijët dhe për t’i mbajtur ata të sigurt dhe të mbrojtur. Ky nivel pune 
lidhet me ndryshimet në qëndrime dhe strategjitë e ndryshimit të sjelljes shoqërore. Veprimtaritë 
e zakonshme përfshijnë fushatat e ndërgjegjësimit dhe të advokacisë, si promovimi i nevojës për 
forma alternative të disiplinës, në vend të dënimit fizik, apo ndërgjegjësimi mbi impaktin e dhunës 
në familje. Programet parandaluese mund të jenë efektive në arritjen e kontaktit me publikun, 
por duke qenë të përgjithshme për nga natyra, ato nuk adresojnë çështjet specifike të familjeve 
individuale. Veprimtaritë primare mund të jenë të kufizuara lidhur me arritjen e ndryshimeve në 
familje ku ekzistojnë vështirësi komplekse apo afatgjata.

Sherbimet Sekondare – që targetojnë grupe specifike fëmijësh dhe familjesh

Shërbimet sekondare njihen edhe si programe të ndërhyrjeve të hershme ose programe të 
mbështetjes së familjes. Këto shërbime kanë natyrë parandaluese, por fokusohen drejt plotësimit 
të nevojave të identifikuara brenda familjeve apo grupeve specifike në rrezik. Ato mund të 
personalizohen për t’iu përshtatur situatave individuale dhe si të tilla, janë shumë më pak të 
përgjithshme se shërbimet primare. Shërbimet e mbështetjes së familjes ofrojnë shërbimet 
e nevojshme sapo një familje ndodhet në vështirësi apo përballet me sfida, të cilat mund të 
përkeqësohen në probleme serioze. Shërbimet e ndërhyrjes së hershme kanë cak familje që janë 
tashmë në rrezik të përfshihen në sjellje abuzive, në mënyrë që t’i ndryshojnë rrethanat, përpara 
se ato të krijojnë dëm tek fëmija. Për shembull, familjet mund të kërkojnë ndihmë në rast ndarjeje, 
për t’u përballur me konflikte, në rastin e problemeve me alkoolin dhe/ose drogat, dhunës në 
familje, problemet e shëndetit mendor, apo për vështirësi në përkujdesin ndaj fëmijëve. Duke 
pasur parasysh këtë spektër të problemeve, ekzistojnë një sërë aktorësh që ofrojnë shërbime 
në nivel sekondar, përfshirë organizatat qeveritare dhe ato jofitimprurëse. Po ashtu, një faktor 
i rëndësishëm në influencimin e këtyre shërbimeve tek familja, është motivimi i familjes dhe 
anëtarëve të saj për të kuptuar nevojën për ndryshim, për të pranuar hapat për ndryshim, dhe për 
të ndërmarrë këto procese.

Terciare – që targetojnë fëmijën dhe familjen individuale

Ndërhyrjet në nivel terciar janë të nevojshme për të reaguar ndaj rrethanave ku një fëmijë është 
në rrezik për abuzim, shfrytëzim, neglizhim, apo për dëmtim të çfarëdo natyre. Këto ndërhyrje 
mund të përfshijnë largimin nga shtëpia (e prindërve apo kujdestarëve) të një ose më shumë 
fëmijëve, apo nga vendi i punës, kur kjo është në interesin e tyre më të mirë. Në disa rrethana, 
fillimisht provohet një paketë ndërhyrjesh, e dizenjuar për të shmangur largimin e fëmijës nga 
familja dhe vendosjen e tij nën përkujdesin e shtetit. Kjo paketë mund të përfshijë përdorimin e 
shërbimeve parandaluese primare dhe të ndërhyrjeve sekondare, së bashku me veprime të tjera 
mbështetëse dhe mbrojtëse. Është e nevojshme që detajet e planeve dhe programeve për fëmijët 
individual të përcaktohen nga konteksti dhe të bazohen mbi parimin e interest më të mirë. 

Shërbimet e specializuara

Shembuj tipikë të ndërhyrjeve të tilla përfshijnë mbështetjen intensive të familjes (programet 
e prindërimit, këshillimi mbi marrëdhëniet, skemat e mentorimit dhe asistenca praktike) dhe 
programet e specializuara të zhvillimit të fëmijëve (mbështetje e specializuar lidhur me arsimimin, 
zhvillimin e marrëdhënieve shoqërore dhe punën me vetëvlerësimin). Krahas kësaj, disa programe 
të specializuara shërbimesh mund të përdoren si ndërhyrje të hershme, siç është trajtimi apo 
këshillimi për abuzimin me drogat dhe alkoolin, problemet e shëndetit mendor apo të dhunës në 
familje – apo një kombinim i të gjithë këtyre.

Shërbimet mbrojtëse

Në terma të interesave më të mirë të një fëmije, mbetet nevoja për shërbimeve të ndërhyrjeve 
të ofruara nga mekanizmat shtetërore, thënë ndryshe “shërbime të mbrojtjes së fëmijëve”, të 
ofruara nga shteti si pjesë integrale e reagimit terciar. Këto shërbime kërkohen kur të gjitha 
mënyrat e tjera të adresimit të rrethanave të mbrojtjes së një fëmijë (përmes shërbimeve primare 
dhe sekondare), nuk kanë sjellë rezultate pozitive dhe fëmija individual është në rrezik serioz 
dëmtimi.

Shteti ka një detyrim thelbësor të sigurojë që këto shërbime ekzistojnë për t’iu përgjigjur të gjithë 
fëmijëve në rrezik apo në rrezik dëmtimi. Kjo detyrë kërkon që shteti të ndërhyjë nëse familja ose 
komuniteti dështon në mbrojtjen e një fëmije.

Pasi fëmija dhe familja përfshihen në shërbimet e mbrojtjes së fëmijëve, pjesëmarrja e tyre është 
e detyrueshme – zakonisht me sanksione ligjore në rast të mungesës së bashkëpunimit. Kjo 
ndodh sepse niveli i dëmit ndaj të cilit është ekspozuar fëmija (apo është në rrezik ekspozimi) 
mund të jetë fatal, në raste ekstreme.

Meqenëse shërbimet për mbrojtjen e fëmijëve janë përgjegjësi e shtetit, ato zakonisht nuk i 
delegohen agjencive joshtetërore. Një sërë departamentesh brenda qeverisë kanë nga një rol 
për të luajtur në mbrojtjen e fëmijëve, por është thelbësore që një agjenci e vetme (brenda një 
departamenti qeveritar, një departamenti apo agjencie të veçantë me mandatin e duhur) të ketë 
rolin dhe detyrën statutore për të ndërhyrë, dhe kur të jetë e nevojshme, të lëvizë fëmijët nga 
familja e tyre (apo situata të tjera të dëmshme) dhe të gjejë mënyra alternative përkujdesi të 
përkohshëm apo të përhershëm. Kjo agjenci duhet të drejtojë të gjitha aspektet e ndërhyrjes në 
këtë nivel, përfshi: investigimin e rasteve, vlerësimin e situatës familjare dhe zhvillimin e planeve 

të mbrojtjes dhe përkujdesit, përfshi largimin nga familja. Ajo ka gjithashtu përgjegjësinë për 
marrjen e vendimeve (apo rekomandimin për gjykatën) për çdo rast, duke kthyer fëmijën/fëmijët 
tek familja kur të jetë situata e sigurt, për referimin e familjes në shërbime të tjera, për rishikimin 
dhe mbylljen e rastit. Fëmijët e përfshirë në shërbimet e mbrojtjes së fëmijëve janë në rrezik të 
lartë. Kështu, është kritike që kushdo që punon në këtë fushë të jetë i kualifikuar dhe i supervizuar 
në mënyrë të përshtatshme për të marrë vendime në lidhje me sigurinë e fëmijës dhe atë që është 
në interesin më të mirë të tij. Interesi më i mirë i fëmijës lidhet me mirëqenien e tij të përgjithshme, 
atë fizike, emocionale, psikologjike, shoqërore dhe shpirtërore. Ai nuk duhet përcaktuar i lidhur 
vetëm me kujdesin fizik dhe arsimin. 

Në shumë vende ku nuk është më e sigurt për fëmijën të vazhdojë të jetojë në shtëpinë e tij, për 
shembull, kur abuzuesi jeton me të, reagimi i zakonshëm ka qenë të largohej fëmija. Me rishikimin 
e ligjeve dhe praktikave, disa shtete po përdorin një qasje më të ndjeshme ndaj fëmijës dhe po 
zgjedhin masa që kërkojnë që abuzuesi të largohet nga shtëpia. Abuzuesi largohet nga shtëpia 
për një periudhë prej 2 javësh që mund të zgjatet nga kryetari i komunës apo gjyqtari. Gjatë kësaj 
kohe, grupi për punë sociale/multidisiplinare bën planin e sigurisë me familjen për të ardhmen. 
Vetëm nëse situata është e sigurt brenda në shtëpi, abuzuesi mund të kthehet. Hulumtimet kanë 
treguar se rreziku i përsëritjes së dhunës është zvogëluar. 

Përkujdesi jashtë familjes (përkujdesi alternativ)

Kur fëmija largohet nga kujdesi i familjes, ai duhet të ketë qasje ndaj shërbimeve të përkujdesit 
alternative, të manaxhuara nga shteti ose shoqëria civile. Pranohet gjerësisht – dhe reflektohet 
në KDF – se mbarëvajtja e fëmijëve është më e mirë kur ata mbeten me familjen e tyre apo 
në komunitetin e tyre. Kur kjo nuk është e mundur, apo e sigurt, atëherë janë të nevojshme 
alternative të përshtatshme.

Shërbimi ‘zëvendësues’ ose ‘alternativ’ përfshin modele të ndryshme me një sërë opsionesh, nga 
kujdesi i familjeve kujdestare të përkohshme, me ose pa lidhje gjaku, deri tek zgjidhja e përhershme 
e birësimit. Ndonjëherë, një përkujdes i tillë mund të përdoret për një periudhë të shkurtër për të 
parandaluar shpërbërjen e familjes (dhe si e tillë do të ishte një strategji e ndërhyrjes së hershme, 
ndonëse vetëm kur formohet si pjesë e një program më të gjerë mbështetjeje). Gjithsesi, është 
thelbësore që përkujdesi alternative të jetë pjesë e vazhdimësisë së ofrimit të kujdesit. Vendimet 
lidhur me kujdesin alternativ për fëmijët duhet të bëhen nga një autoritet kompetent (zakonisht 
kjo është pjesë e agjencisë së shërbimeve për mbrojtjen e fëmijëve). 

Ky autoritet duhet të jetë i pavarur nga kujdestari, dhe vendimet duhet të bazohen në interesin 
më të mirë të fëmijës/fëmijëve. Kujdesi alternativ duhet kuptuar dhe gjithmonë duhet të përdoret 
si një zgjidhje e përkohshme, përderisa shërbimet e tjera punojnë me fëmijët, familjet dhe 
komunitetin për të siguruar se fëmija/fëmijët mund të kthehen në familje kurdo që kjo është e 
sigurt dhe sigurohet që ata i plotësojnë nevojat e fëmijës. Me këtë rast duhet të kihet parasysh 
se vazhdimësia në arsim është gjithashtu një e drejt e fëmijës. Nëse fëmija merret nga një familje 
birësuese, kjo mund të dëmtojë zhvillimin e fëmijës, pasi të ketë jetuar për më shumë se dy vjet 
në të. Aftësia për të krijuar lidhje me njerëz të tjerë mund të dëmtohet. Kjo varet edhe nga mosha 
e fëmijës:



Dallimet mes niveleve primare, sekondare dhe terciare

Disa shërbime mund të jenë të njejtë në nivelet primare dhe sekondare dhe të ofrohen nga i 
njëjti ofrues. Dallimi kyç mes shërbimeve primare dhe sekondare është natyra e angazhimit 
me familjet dhe fëmijët dhe intensiteti i mbështetjes. Shërbimet primare ofrohen për të gjithë, 
por kur disa fëmijë dhe familje janë identifikuar si në nevojë për t’i përdorur këto shërbime si 
pjesë e një strategjie individuale parandalimi, atëherë ato klasifikohen si sekondare. Dallimi 
ndodhet tek referimi, sugjerimi, apo vendimi i familjeve për të përdorur një shërbim të caktuar. 
Një fakt i rëndësishëm lidhur me shërbimet primare parandaluese dhe ato sekondare është se 
të dyja janë vullnetare. Kjo nënkupton se fëmijët dhe familjet mund të zgjedhin të marrin pjesë. 
Kjo karakteristikë opsionale bie në kontrast me ndërhyrjet terciare (shërbimet mbrojtëse dhe 
shërbime të tjera të specializuara), ku pjesëmarrja nuk është më një zgjedhje. Natyra e detyruar e 
shërbimeve terciare është përgjigja e nevojshme dhe e domosdoshme ndaj situatës së fëmijës – 
një fëmijë është duke vuajtur ose ka shumë gjasa të dëmtohet. Pavarësisht nga niveli i efekasitetit 
të shërbimeve primare dhe sekondare, gjithmonë do të ekzistojë nevoja për shërbime responsive 
me cilësi të lartë dhe efikase, që kanë cak fëmijët individualë dhe familjet e tyre. 

Kuadri ligjor dhe i politikave, kërkimi shkencor dhe analiza

Dy elementet e tjerë thelbësor që ndërveprojnë me sistemin e përkujdesit shoqëror për 
fëmijët dhe familjet dhe që e qeverisin atë janë a) kuadri normativ (politikat dhe procedurat që 
përcaktojnë kontekstin), e cila i jep strukturë sistemit dhe b) kërkimi shkencor dhe analiza, të cilat 
u sjellin bazën teorike përgjegjësive dhe shërbimeve të ofruara. Si pjesë e analizës, monitorimi, 
dhe vlerësimi (me pjesëmarrjen e fëmijëve dhe familjeve) janë të rëndësishëm për të siguruar se 
shërbimet bazohen tek kërkimi shkencor dhe tek evidenca. Këto procese, si rrjedhojë, duhet të 
informojnë zhvillimin e politikave dhe procedurave. 

Sistemet kombëtarë të mbrojtjes së fëmijëve formësohen nga:

- Racionalja ekonomike;
- Kërkesat burokratike, të cilat nevojiten për të vënë në lëvizje sistemin;
- Qasja ligjore për të legjitimuar ndërhyrjet e përshtatshme (sidomos nëse mbajmë 

parasysh balancën mes të drejtës familjare dhe asaj të shtetit, për të ndërhyrë në rastet 
kur familja nuk garanton ose rrezikon të garantojë siguri dhe mbrojtje për fëmijët). 

Konceptet sociale kombëtare për mbrojtjen sociale formohen nga: 

- Konstrukti shoqëror i fëmijërisë dhe abuzimit
- Pikëpamjet politike për ndërhyrjen e shtetit në jetën e familjeve.
- Dhe patjetër edhe nga zhvillimet dhe tendencat ndërkombëtare. 

Disa Sfidat dhe dilemat në lidhje me Sistemin e Mbrojtjes së Fëmijëve

•	 Mungesë qartësie në atë çka nënkuptohet nga sistemi kombëtar i mbrojtjes së fëmijëve, 
shoqëruar me një sërë modelesh dhe konceptesh konfuze, përfshi edhe konfuzionin në 
mekanizmat përgjegjës, rolet, detyrimet, dhe përgjegjësitë e secilës strukturë;

•	 Kohë dhe energji të shpenzuar për të gjetur sistemin ‘ideal’ që do të funksiononte kudo;
•	 ‘Importi’ i ideve nga diku tjetër, pa marrë në konsideratë kontekstin dhe përshtatshmërinë 

e kombinuar me elemente, suksesi i të cilëve nuk është provuar në terma afatgjatë;

•	 Përcaktimi i kufijve të sistemit dhe si të punohet me sektorët e tjerë;
•	 Përdorimi i ndërhyrjeve tematike për të kontribuar në zhvillimin e sistemit në terma 

afatgjatë dhe në bindjen e donatorëve për të mbështetur përqasjen sistemike;
•	 Nevoja për rregullimin e ndryshimeve transitore që mund të ndodhin përgjatë një periudhe 

kohore ose si rezultat i manifestimeve të ndryshme të sistemit;
•	 Vendosja dhe konsensusi se cili do të ishte pragu i mbrojtjes; pluralizëm apo relativizëm 

kulturor;
•	 Proces afatgjatë dhe kompleks ndaj ka nevojë për vullnet politik; 
•	 Mungesë kapacitetesh dhe burimesh njerëzore për të adresuar cështjet me të njëjtën 

qasje;
•	 Më shumë llogaridhënie nga ana e qeverive për të përmbushur detyrat e tyre dhe më 

shumë role dhe detyra për aktorët e tjerë si OJQ-të apo shoqëria civile në përgjithësi

Programet e mbrojtjes sociale ndaj fëmijëve përfshijnë qasje që bazohet në evidenca, e cila ka për 
qëllim të maksimizojë mundësitë dhe rezultatet e zhvillimit për fëmijët, duke marrë në konsideratë 
dimensionet e ndryshme të mirëqenies së tyre. Ato fokusohen në trajtimin e disavantazheve  
sociale, rreziqet, dhe pacenueshmëritë e fëmijëve të trashëguara që në lindje, si dhe ato të fituara 
më vonë në fëmijëri për shkak të shkaqeve të jashtme. Kjo arrihet më së miri përmes qasjeve të 
integruara të mbrojtjes sociale.

“ Mbrojtja e fëmijëve është komponent i mbrojtjes sociale dhe ka 
të bëjë me parandalimin dhe përgjigjen ndaj “të gjitha formave të 
dhunës fizike ose mendore, abuzimit ose keqtrajtimit, braktisjes apo 
neglizhimit, nëpërkëmbjes ose shfrytëzimi, përfshirë abuzimin sek-
sual” të fëmijëve, sipas nenit 19 të Konventës së Kombeve të Bash-
kuara mbi të Drejtat e Fëmijëve. ”

Korniza e UNICEF për Mbrojtjen e Fëmijëve (shembull)

Sipas kësaj kornize, mbrojtja e fëmijëve duhet të shihet nga disa perspektiva, të cilat përfshijnë:

1. Angazhimin e Shtetit/Qeverisë për të adresuar fenomenin e abuzimit dhe mbrojtjes së 
fëmijëve nga të gjitha format e abuzimit;

2. Legjislacioni, e cili përfshinë nevojën për një bazë ligjore të plotë dhe në shërbim të 
mbrojtjes së fëmijëve;

3. Qëndrimet e shoqërisë ndaj fenomenit të abuzimit është e rëndësishme të ndryshohen, 
pasi ky fenomen është një konstrukt social;

4. Perceptimet e komunitetit të gjerë është e rëndësishme të fillojnë të ndërgjegjësohen, 
ngase ndryshimi fillon nga perceptimi i komunitetit në lidhje me fëmijët dhe mbrojtjen e 
fëmijëve;

5. Ekzistenca e shërbimeve bazë për mirëqënien e fëmijëve dhe njëkohësisht qasje në këto 
shërbime për prindër dhe fëmijë. 

6. Ndërtimi i aftësive për jetën, fuqizimi i fëmijëve për të mbrojtur veten, dhe zhvillimi i 
reziliencës është aspekt kyc, që kontribuon në rritjen e fëmijëve të sigurt;

7. Shoqëria të ndërmarrë diskutime të hapura dhe të vazhdueshme në lidhje me nevojën për 
të përmirësuar jetën dhe mbrojtjen e fëmijëve;

8. Monitorimi dhe raportimi është aspekt i rëndësishëm për të siguruar cilësinë, 
besueshmërinë, dhe targetimin e të gjithë fëmijëve përgjatë vazhdimësisë së shërbimeve. 

Përtej kulturës, statusit social, arsimit, të ardhurave, dhe origjinës etnike, dhuna ndaj fëmijëve 
përbën një shkelje veçanërisht të përhapur të të drejtave të fëmijës, që prek edhe nevojën e 
fëmijës për zhvillimit. Forma të ndryshme dhune vazhdojnë të ndikojnë jetën e fëmijëve të të 
gjitha moshave në çdo rajon të botës. Ato përfshijnë dhunën fizike, mendore, psikologjike dhe 
seksuale, torturën dhe trajtime të tjera mizore ose degraduese, shfrytëzimin e fëmijëve, marrjen 
peng, dhunën në familje, trafikimin, shitjen e fëmijëve dhe të organeve të tyre, pedofilinë, 
shfrytëzimin seksual të fëmijëve, pornografinë e fëmijëve, dhunë e lidhur me bandat, si dhe 
praktikat tradicionale të diciplinimit në shkolla. Cenueshmëria e fëmijëve, si dhe vartësia e tyre 
nga të rriturit kërkon kujdes të veçantë dhe veprime të përcaktuara nga autoritetet shtetërore 
për t’i mbrojtur ata nga të gjitha format e dhunës. Sipas modelit të mjedisit mbrojtës, të ndërtuar 
nga UNICEF-it, tri janë shtyllat e një mjedisi mbrojtës:

•	 aftësitë, njohuritë, praktikat, dhe burimet e prindërve, familjes, apo kujdestarit për 
fëmijën;

•	 normat, praktikat, vlerat, dhe mbështetja e komunitetit dhe shoqërisë ku jeton fëmija;
•	 elementët specifikë të sistemit të qeverisjes, si: kuadri ligjor, politik, standartet, si dhe 

sjellja dhe përgjegjshmëria e profesionistëve në kontakt me fëmijët. 

Neni 19 i Konventës së Kombeve të Bashkuara për të Drejtat e Fëmijëve përbën një ndër nenet 
themelore në përcaktimin e konceptit të “mbrojtjes së fëmijëve”. Ky nen përcakton jo vetëm 
kategoritë e dëmit nga i cili duhen të mbrohen fëmijët, por edhe hapat, masat, dhe mjetet konkrete 
që duhen ndërmarrë nga shtetet për të siguruar këtë mbrojtje dhe për të ndihmuar fëmijën për të 
kaluar këtë situatë. Po ashtu, objektivat e mijëvjeçarit, duke filluar nga reduktimi i varfërisë tek 
eleminimi i braktisjes së shkollës, nga sigurimi i barazisë gjinore, tek reduktimi i vdekshmërisë 
foshnjore, do të jenë të vështira për t’u realizuar nëse nuk adresohet çështja e mbrojtjes së 
fëmijëve, si dhe fenomene të tilla si trafikimi ose/dhe shfrytëzimi. Megjithatë, pavarësisht nga 
strategjitë, kriteret, ligjet, apo modelet, kjo çështje është e rëndësishme, pasi prek edhe një grup 
të vecantë – fëmijët. 

Titulli i Temës:
Vlerësimi i nevojave 
dhe faktorëve të 
rrezikshmërisë së fëmijëve 

Objektivat kryesore
•	 U prezantoni pjesëmarrësve fazat kryesore të zhvillimit të fëmijëve; 
•	 Shpjegoni teoritë kryesore të zhvillimit të fëmijëve, me fokus mbi ndikimin e abuzimit në 

zhvillimin e fëmijës;  
•	 Zhvilloni njohuritë dhe shprehitë e pjesëmarrësve për kapacitetet e ripërtëritshme 

(të qëndrueshme) dhe për identifikimin e strategjive që nxisin zhvillimin e aftësive të 
ripërtëritshme tek fëmijët; 

•	 Kuptimi i procesit të vlerësimit përfshirë rëndësinë, parimet dhe dimensionet e tij;
•	 Rishikimi i konceptit të rrezikut dhe nivelet e rrezikut gjatë procesit të vlerësimit;  
•	 Ofrimi i një kornize për analizën e informacionit dhe marrjes së vendimit për hartimin e 

planit të ndërhyrjeve për fëmijët.

Rezultatet e pritura:
•	 Identifikimi i karakteristikave që duhet të fitojnë fëmijët në secilën fazë të zhvillimit;  
•	 Identifikimi i së paku tri mënyrave me të cilat problemet e zhvillimit të fëmijëve mund të 

identifikohen;  
•	 Kuptimi i modelit të rezistencës dhe identifikimi i së paku tri mënyrave se si të nxitet 

zhvillimi i rezistencës së fëmijëve dhe familjeve të tyre; 
•	 Sqarimi i kuptimit të procesit të vlerësimit, rëndësia dhe hapat kryesor në këtë proces;
•	 Shpjegimi i faktorëve që ndikojnë në shkallën e rrezikut dhe identifikimi i niveleve të 

rrezikut në skenarët e paraqitur. 
•	 Përshkrimi i një modeli për analiza dhe vendim-marrje dhe si mund të përdoret në praktikë. 

Kohëzgjatja e modulit:
3 ditë

Çështjet që do të eksplorohen përgjatë modulit:
•	 Zhvillimi i fëmijës
•	 Zhvillimi fizik dhe motorik
•	 Zhvillimi kognitiv
•	 Teoria e Maslow-t
•	 Teoria e Eriksonit
•	 Teoria e Atashimit
•	 Modeli Ekologjik
•	 Koncepti i resiliencës
•	 Burimet e resiliencës
•	 Kuptimi i procesit të vlerësimit dhe rëndësia e tij
•	 Dimensionet e procesit të vlerësimit                . 
•	 Pergatitja për Procesin e Vlerësimit
•	 Analiza e niveleve të rrezikut 
•	 Analiza e informacionit dhe vendimmarrja

Koncepte dhe terma kyç:
•	 Stadet e zhvillimit;
•	 Zhvillimi fizik dhe motorik;
•	 Stadet dhe zhvillimi kognitiv;
•	 Zhvillimi i hershëm emocional;
•	 Procesi i atashimit; 
•	 Kapacitetet zhvillimore;
•	 Karakteristikat fizike;

•	 Faktorët e rrezikut; 
•	 Faktorët mjedisorë, 
•	 Zhvillimi motorik; 
•	 Rritja fizike; 
•	 Resilenca/Ripërtëritja;
•	 Burimet e ripërtëritjes/reziliencës; 
•	 Procesi i vlerësimit;
•	 Dimensionet e vlerësimit;
•	 Niveli i rrezikut;
•	 Analizë e rrezikut 
•	 Analizë informacioni; dhe
•	 Vendimmarrje. 

Lista e materialeve/ burimeve:
•	 Goldstein, S., Brooks B. R. (2006). Handbook of Resilience in Children.
•	 Ross, Vasta; Marshall M. Haith; Scott A. Miller - Child Psychology - A Modern Science,
•	 Charles Zatro; Kirst Ashman – Understanding Human Behavior and the Social Environment 
•	 Edlira Haxhiymeri- Sjellja njerëzore dhe mjedisi social, 1 & 2
•	 Pettijohn T. F., Psikologjia, një hyrje koncize, 1996
•	 “The Child’s World”- The Comprehensive Guide to Assessing Children in Need. Ed. Jan 

Horwath.
•	 Wilson. K., James., A (2011), 3-d edition. The Child Protection Handbook. 
•	 Calder C. M., (2008). Contemporary Risk Assessment in Safeguarding Children. Russell 

House Publishing. 
•	 “The Common Assessment Framework “- HM Government
•	 HM Government. ( 2001). Working Together to Safeguard Children. A guide to interagency 

working to safeguard and promote the welfare of children. Department for schools, 
children and families. 

•	 MPCSShB, Tdh, UNICEF (2009). Protokolli i Punonjësve të Mbrojtjes së Fëmijëve 
•	 Agani, F., Landau, J., & Agani, N. (2010). Community-Building Before, During, and After 

Times of Trauma: The LINC Model of Community Resilience in Kosovo. American Journal 
of Orthopsychiatry, 80, 1, 143-149.

•	 21 Bretherton, I (1992). The origins of attachment theory: John Bowlby and Mary 
Ainsworth. Developmental Psychology (1992), 28, 759-775. 

•	 Ministria e Shëndetësisë. (2012). Marre nga: http://msh-ks.org/msh-organizoi-tryeze-te-
rrumbullaket-per-vdekshmerine-e-foshnjave/

•	 The Signs of Safety / Shenjat e Sigurisë: Përmbledhje e kornizës. Marrë më 21 nëntor 
2015 nga: https://www.westsussex.gov.uk/media/3180/signs_of_safety_overview.pdf 

Metodologjia:
•	 Leksion/ prezantim në PPT
•	 Diskutime në grupe të vogla mbi një çështje të caktuar 
•	 Studim rastesh 
•	 Ushtrime

Sesioni I
Tema: Zhvillimi i fëmijës

Kohëzgjatja:
1 ditë

Metodologjia: 
•	 Prezantime në PPT; 

•	 Diskutime në grup; 
•	 Raste studimore.

Objektivat e sesionit:
•	 Pjesëmarrësit pranishëm do të njihen me fazat kryesore të zhvillimit të fëmijëve;
•	 Shpiegimi i teorive kryesore të zhvillimit të fëmijëve, me fokus në ndikimin e abuzimit në 

zhvillimin e fëmijës;

Burimet: 
•	 Ross, Vasta; Marshall M. Haith; Scott A. Miller - Child Psychology - A Modern Science,
•	 Charles Zatro; Kirst Ashman – Understanding Human Behaviour and the Social 

Environment 
•	 Edlira Haxhiymeri- Sjellja njerëzore dhe mjedisi social, 1 & 2
•	 Pettijohn T. F., Phycology, a concise introduction, 1996
•	 “The Child’s World”- The Comprehensive Guide to Assessing Children in Need. Ed. Jan 

Horwath.

Materialet: 
•	 Prezantim PPT
•	 Raste studimore.
•	 Material teorik
•	 Flipçart, markerë

Përmbledhje e sesionit:
Ky sesion do të fokusohet në teoritë kryesore të zhvillimit të fëmijëve, me fokus në ndikimin e 
abuzimit në zhvillimin e fëmijës. Metodologji të ndryshme do të aplikohen për pjesëmarrësit duke 
u dhënë atyre mundësinë për të aplikuar njohuritë në praktikë.

Hapat:
Aktiviteti # 1 - Identifikimi i lojrave, aktiviteteve dhe detyrave në përshtaje me moshën dhe 
ndikimi i tyre në zhvillimin e fëmijës
Qëllimi i këtij ushtrimit është identifikimi i lojrave, aktiviteteve, dhe detyrave të përshtatshme 
sipas moshës së fëmijës dhe ndikimi i tyre në zhvillimin e fëmijës. Për zhvillimin e këtij aktiviteti 
studentët ndahen në grupe me nga 3-4 persona (ose mund ta zhvillojnë në mënyrë individuale) 
dhe diskutojnë në grupe duke identifikuar lojrat, aktivitetet, detyrat, si dhe ndikimin që ato kanë 
në zhvillimin motor, fizik, psikologjik, kognitiv të fëmijëve, sipas grupmoshave: lojra/aktivitete/
detyra të fëmijërisë, të fëmijërisë së vonë dhe adoleshencës.

Nr. Lojrat/aktivitetet/detyrat ku jeni 
përfshirë gjatë fëmijërisë tuaj

Grupmosha  në të cilën 
jeni përfshirë

     

Aftësitë motore që keni përfituar 
gjatë zhvillimit të këtyre lojrave/

aktiviteteve/detyrave 
Motorika 
globale Motorika fine 

1

2

3

4

Aktiviteti # 2- Aplikimi i shprehive praktike në evidentimin e rasteve problematike gjatë punës 
me fëmijët
Qëllimi i këtij aktiviteti është të evidentojë raste problematike dhe të vështira në punën me 
fëmijët dhe mbi bazën e njohurive teorike të diskutuara në sesionet e mësipërme, dhe të paisë 
pjesëmarrësit me shprehi praktike. Sipas rastit,  grupit i  kërkohet të punojë për:

•	 Vlerësimin e zhvillimit të fëmijës sipas treguesve normativë;
•	 Faktorët që kanë ndikuar në zhvillimin e fëmijës; karakteristika të mjedisve të fëmijës;
•	 Problemet e krijuara nga mjedisi;
•	 Trajtimi i ofruar si mund të adresohet nevoja e fëmijës/mjedisit; dhe
•	 Sugjerime për punën e mëtejshme.

Rastet për diskutimet në grupe:

Rasti 1:

Mali është 10 vjeç. Ai ka një vëlla 13 vjeç dhe një motër 7 vjeçe. Ai jeton me vëllanë, 
motrën, dhe prindërit e tij. Mali vuan nga disa crregullime të të mësuarit që shpesh ia 
vështirësojnë komunikimin me shokët, shoqet, dhe mësuesit. Në shtëpi me ta jeton edhe 
gjyshja e tij (mamaja e babit). Gjyshja e tij nuk shkon mirë me mamanë e djalit ndaj midis 
tyre ka shumë debate. Axha i Malit jeton pranë tyre dhe i viziton ata shumë shpesh. 
Mamaja e Malit, është e sëmurë dhe del nga shtëpia shumë rrallë. Rasti i Malit u referua 
tek Njësia e Mbrojtjes së Fëmijëve pasi ai është i dhunshëm dhe shumë agresiv. Mësuesit 
e tij thonë se nuk kanë mundësi ta kontrollojnë pasi ai përfshihet gjithnjë në ndonjë sherr. 
Ndonjëherë Mali prezantohet në shkollë i mbushur me shenja dhune në trup. Ai ka pak 
shokë dhe shpesh herë zihet dhe me ta sepse e ngacmojnë. 

Rasti 2:

Diella është 13 vjeç dhe më e madhja nga tre motra. Motrat e saj janë 10 dhe 8 vjeç.  Ajo 
dhe motrat e saj jetojnë me mamanë e tyre. Së fundmi mamaja e Diellës vizitoi NjMF-në 
dhe kërkoi që fëmijët e saj të dërgohen për adaptim, pasi bashkëshorti i saj (babi i fëmijëve) 
vdiq një vit më parë nga një aksident në punë. Ato jetojnë me pensionin e tij. Që prej atij 
momenti nëna është përpjekur të kujdeset për vajzat. Ajo pohon se është diagnostikuar 
me kancer dhe do të vdesë së shpejti. Vajzat shkojnë në shkollë dhe mësojnë shumë. Ato 
kujdesen shumë për nënën. Një OJQ i ndihmon me veshmbathje dhe libra për shkollën, 
dhe vajzat shkojnë rregullisht në këtë OJQ dhe kanë shumë shoqe aty.

Rasti 3:

Altini është 15 vjeç. Ai ka tre vëllezër më të vegjël (12, 10, dhe 5 vjeç) dhe një motër 14 
vjeçare. Fëmijët frekuentojnë shkollën, por jo çdo ditë. Altini dhe vëllezërit e tij jetojnë 
me babin e tyre dhe gruan e tij të dytë. Familja është shumë e varfër dhe është pjesë e 
komunitetit rom. As babi dhe as nëna nuk punojnë dhe fëmijët detyrohen nga babai të 
mbledhin kanaçe për të fituar para. Altini pikaset shpesh në rrugë dhe ekziston dyshimi 
se në të vërtetë fëmija jeton vetëm në rrugë, për pjesën më të madhe të javës. Altini është 
arrestuar për vjedhje dhe prishje të qetësisë publike shpesh herë nga policia, ndonëse jo 
gjithmonë ai ka qenë vërtet shkaktar i saj.  Ai është shumë i lidhur me motrën.

Material Teorik: Sesioni I

Dhjetëvjeçari i fundit ka dëshmuar përmirësime të ndjeshme të situatës së fëmijëve në Kosovë. 
Ndër arritjet e rëndësishme përfshijmë uljen e vazhdueshme të vdekshmërisë së fëmijëve dhe 
foshnjave, ndonëse kjo vazhdon të jetë shqetësuese si fenomen (Ministria e Shëndetësië, 2012), 
njohjen dhe mbrojtjen më të mirë të të drejtave të fëmijëve, një program imunizimi gjithëpërfshirës, 
dhe vijimësinë e regjistrimeve në nivel të lartë në arsimim fillor. Megjithatë, mbetet ende shumë 
për t’u bërë për të përmirësuar jetën e fëmijëve. Midis të tjerash, ka nevojë për të kaluar pasojat e 
dëmshme të të kequshqyerit dhe mjediseve jo të shëndetshme për shumë fëmijë, për të lehtësuar 
qasjen në kujdesin shëndetësor, për të hetuar dhe ndaluar efektivisht rastet e punës së fëmijëve, 
për të tejkaluar dështimin në arritjet shkollore, dhe për të arritur rezultatet e duhura arsimore.

Lidhja ndërmjet pozitës së pafavorshme ekonomike dhe përjashtimit social është evidentuar 
dukshëm në zonat rurale, ku qasja në shërbimet kryesore publike, në shëndetësi apo arsimim, 
shpesh është e vështirë, madje edhe e pamundur. Barriera më pak të dallueshme ekzistojnë për 
fëmijët në zonat urbane dhe zonat informale. Në këto zona cilësia e shërbimeve është shumë e 
ulët. Përjashtimi social i disa grupeve të fëmijëve përbën një shqetësim të dukshëm, të përhapur 
dhe që po thellohet gjithnjë e më tepër. Angazhimet për “një qeveri të vogël” kufizojnë burimet 
institucionale dhe, nga ana tjetër, koordinimi dhe zbatimi i politikave të mbrojtjes së fëmijëve 
mbeten të dobëta. Së pari, kjo parandalon që çështjet e fëmijëve të integrohen në politikë-bërjen 
e përgjithshme. Së dyti, qeveritë e njëpasnjëshme kanë qenë të forta në strategji, por të dobëta 
në impemtim dhe administrim, kështu që përshtatjet e nevojshme mbeten më shumë teorike, 
sesa të realizushme. Po kështu, ndikimet politike nuk ndiqen në tej, derisa shtysa për ndryshim 
mbetet e jashtme. Ka një nevojë të madhe për më tepër analizë dhe kuptim të pasojave korelative 
të politikave – për shembull, për të ndërthurur shërbimet e kujdesit për fëmijët dhe punësimit të 
grave.

Zhvillimi i fëmijës

Vitet e para të jetës së fëmijës përbëjnë periudhën e rritjes dhe zhvillimit intensiv për fëmijën. 
Kuptimi i ndryshimeve të shpejta në zhvillimin e fëmijës i përgatit prindërit dhe kujdestarët t’u 
kushtojë vëmendje aktive dhe të qëllimshme periudhave të hershme, që do të shërbejnë si bazë 
për zhvillimin e qëndrueshme në moshat e mëvonshme. 

Ndryshimet zhvillimore përbëjnë një fakt thelbësor të ekzistencës së njeriut. Çdo njeri zhvillohet 
në mënyrë unike. Megjithëse ka supozime dhe parime të pranuara universalisht për zhvillimin e 
njeriut, dy fëmijë nuk zhvillohen në mënyrë të njëjtë (edhe atëherë kur janë binjakë monozigotë). 
Fëmijët ndryshojnë në mënyrën e rritjes fizike, aftësive kognitive, si dhe aftësive sociale dhe 
emocionale. Njëkohësisht, ata ndryshojnë edhe në mënyrën se si ndërveprojnë dhe reagojnë 
ndaj mjedisit, lojës, afeksionit, dhe faktorëve të tjerë jashtë tyre. Disa fëmijë mund të jenë 
energjikë dhe të gëzuar gjatë gjithë kohës. Disa të tjerë mund të mos jenë shumë të këndshëm 
në personalitetin e tyre. Disa fëmijë janë aktivë, të tjerë janë të qetë. Në praktikën e punës me 
fëmijët ne takojmë fëmijë që janë të lehtë për t’u menaxhuar dhe për të hyrë në marrëdhënie me 
ta, ndërkohë që ka fëmijë që janë të vështirë dhe ndonjëherë edhe të lodhshëm. Të kuptuarit e 
rrugës së tyre të zhvillimit na përgatit për t’i ndihmuar dhe për t’ju kushtuar gjithë vëmendjen e 
duhur të gjithë fëmijëve, sipas nevojave të tyre dhe sipas karakteristikave të tyre psikologjike.  

Zhvillimi u referohet ndryshimeve ose rritjes që ndodh në një fëmijë gjatë ciklit të jetës prej 
momentit të lindjes deri në adoleshencë. Ndryshimet ndodhin sipas një radhe të caktuar dhe 
përfshijnë zhvillimet fizike, të njohjes (kognitive), dhe ato emocionale. Këto fusha zhvillimi të 
fëmijës përfshijnë ndryshime zhvillimore që ndodhin në mënyrë lineare, sipas moshës dhe radhës, 
por me diferenca kohore (apo ritëm të ndryshëm) të ndryshimeve tek njerëz të ndryshëm. Tek 
fëmijë të ndryshëm treguesit e rritjes sipas fushave takohen në intervale kohore të ndryshme. 
Nuk ka kufij të prerë të zhvillimit. Përgjithësisht ne flasim për mosha të përafërta (p. sh., nga 10 
deri në 15 muaj, ose nga 18 deri ne 24 muaj). Ndërkohë, që disa paramentra të zhvillimit arrihen në 
kufirin minimal, disa të tjera mund të arrihen në kufirin maksimal. Kështu, një fëmije i del dhëmbi 
i parë në 7 muaj, por ngrihet në këmbë në 14 muaj. 

Zhvillimi fizik u referohet ndryshimeve fizike të trupit që përfshijnë ndryshime në sistemin 
eshtëror, në peshë, në gjatësi, në aftësitë motorike, në motorikën fine, të dëgjuarit, të parët, 
dhe zhvillimet perceptive. Rritja është e shpejtë gjatë viteve të para të jetës. Pesha, përmasat, 
shqisat dhe organet e fëmijës përjetojnë ndryshime të ndjeshme. E rëndësishme është të 
theksojmë se ndërsa fëmija ndryshon fizikisht, ai/ajo fiton aftësi të reja për jetën. Gjatë vitit të 
parë zhvillimi fizik është i përqendruar kryesisht tek zhvillimi i aftësive motorike të foshnjes. 
Ndërsa foshnja përsërit veprimet motorike, ai/ajo zhvillon forcën fizike dhe shton koordinimet 
motorike. Ndërkohë, ekzistojnë disa stade zhvillimi të cilat ndihmojnë për të kuptuar se brenda 
një periudhe të caktuar moshore dhe zhvillimore, fëmija duhet të përmbushë disa parametra 
zhvillimi të cilët konsiderohen si “normale” ose të mjaftueshme që fëmija të kalojë në stadin tjetër 
dhe t’u përgjigjet detyrave zhvillimore të atij stadi. 

Prindërit merakosen nëse fëmija i tyre i ardhshëm do të jetë normal dhe i shëndetshëm. Sipas të 
dhënave në shkallë botërore, 9 nga 10 fëmijë të lindur në kohë normale janë gjithashtu normalë 
(Child Psychology, Ross Vata et al, fq 156). Prindërit qetësohen kur dëgjojnë nga mjeku se fëmija 
i tyre ka ardhur në jetë normal. Një përqindje e vogël e të porsalindurve kanë keqformime. Të 
qënit të rrezikuar do të thotë se kjo kategori ka një përqindje rreziku më të lartë se normalja për të 
përjetuar prapambetje zhvillimi dhe probleme sociale. Psikologët janë të mendimit se identifikimi 
i hershëm i këtyre bebeve ndihmon për të realizuar ndërhyrje të suksesshme (po aty). Për këtë 
arsye janë realizuar studime të shumta që të mund të ndihmojnë në identifikimin e faktorëve që 
i vendosin bebet në nivele të larta rreziku për të patur probleme me zhvillimin e tyre. Tre tregues 
duket se kanë rezultuar të jenë të rëndësishmë në këtë aspekt: a) karakteristikat e nënës dhe të 
familjes, b) përshtatja e foshnjes me mjedisin fizik, dhe c) performanca e foshnjes menjëherë pas 
lindjes. 

Karakteristikat e nënës dhe të familjes. Një pjesë e konsiderueshme e problemeve të foshnjes 
janë të lidhura me historinë e shtatzanisë. Shumë faktorë të lidhur me jetën dhe shëndetin e nënës 
si përdorimi i alkoolit, drogës, duhanit, ushqimi i varfër dhe sëmundje të ndryshme rrisin shkallën 
e rrezikut për fetusin dhe foshnjën e ardhshme. Mungesa e kujdesit shëndetësor të nënës gjatë 
shtatëzanisë është një faktor me rrezik të lartë. Faktorët e lidhur me familjen dhe gjendjen socio-
ekonomike të saj janë gjithashtu me rëndësi për ecurinë e shtatzanisë dhe shkallën e rrezikut. 
Foshnjat e lindura në familje që kanë nivel të ulët arsimi, burime financiare të kufizuara, dhe 
mbështetje sociale të ulët janë të rrezikuara për të pasur më shumë probleme me shëndetin dhe 
zhvillimin e tyre. 

Përshtatja fizike e të porsalindurit. Një tregues i rëndësishëm për shkallën e rrezikut është edhe 
gjendja fizike e të porsalindurit. Kjo është më së shumti e lidhur me peshën e tij/saj. Në shumicën 
e rasteve, vdekjet tek të porsalindurit ndodhin mes bebeve me peshë të vogël (nën mesataren). 
Të porsalindurit duhet të bëjnë disa përshtatje të rëndësishme me jetën jashtë trupit të nënës. 
Kontrolli i temperaturës dhe ushqimi nuk bëhet më nëpërmjet trupit të nënës, por këto nevoja 

plotësohen nga nënat dhe kujdestarët. Ka disa funksione të tjera që bebet duhet t’i përballojnë 
vetë: realizimi i procesit të jashtëqitjes, qarkullimi i gjakut, dhe frymëmarrja. Faktorët që ndikojnë 
një lindje nënpeshë janë të shumtë, ku hynë çrregullimet kromozonale, infeksionet, ushqim i 
varfër, dhe/ose përdorim i substancave narkotike nga nëna. Në disa raste, shkaqet mbeten të 
paidentifikuara. Bebet që lindin nënpeshë kanë muskuj me tone të varfëra, janë të plogësht, nuk 
zgjohen lehtë, dhe orientohen dobët nga stimujt vizualë (Als et al., 1976). Zhvillimi i tyre varet 
shumë nga zhvillimi prenatal (si ka qënë zhvillimi i fetusit gjatë shtatzanisë) si dhe nga kujdesi 
pas lindjes. Në mungesë të këtyre kushteve, bebet e lindura nënpeshë bartin një shkallë të lartë 
rreziku për të pasur një zhvillim problematik në fusha të tilla si kujtesa, vëmendja, dhe/ose sjellja 
(Kopp & Parmelee, 1979).   

Vlerësimi fizik dhe i sjelljes. Një tregues i tretë i rrezikut është performanca e lidhur me standartet 
e vlerësimit.  Bebet e porsalindura ju nënshtrohen vlerësimeve që shërbejnë si bazë për vlerësime 
dhe krahasime të mëtejshme në rrugën e zhvillimit. Më poshtë do t’ju paraqesim dy testet më të 
zakonshme dhe më shpesh të përdorura për të vlerësuar të porsalindurit. Lindja është një proces 
traumatik, që përjetohet më lehtë nga disa të porsalindur, shpesh të referuar si neonate dhe me 
më shumë vështirësi nga disa të tjerë. Për të vlerësuar gjendjen e një të porsalinduri janë hartuar 
disa shkallë vlerësimi. Këto njihen si shkallët Apgar dhe Brazelton.

Virginia Apgar ndërtoi në vitin 1953 një shkallë që synonte vlerësimin e rrahjeve të zemrës, 
frymëmarrjes, toneve të muskujve, reagimet reflektive, dhe ngjyrën e lëkurës (Apgar, 1958). 
Secilit prej këtyre treguesve i është dhënë një sasi pikësh nga 0 deri në 2. Vlerësimi bëhet dy herë 
– një herë pas një minute nga lindja dhe herën e dytë pas 5 minutash pas lindjes. Nga ky vlerësim 
secila foshnje mund të grumbullojë deri në 10 pikë (5 tregues x 2 pikë). Vlerësimi nga 7 deri më 
10 tregon normalitet dhe shëndet të mirë tek foshnja. Vlerësimi nga 4 deri më 6 pikë tregon se 
duhen marrë disa masa dhe se foshnja duhet mbajtur nën vëzhgim të kujdesshëm. Vlerësimi me 
më pak se 4 pikë tregon se problemet janë prezente. Në këtë rast i vogli ka nevojë për ndërhyrje 
emergjente. 

Një shkallë e dytë e vlerësimit të shëndetit të foshnjave të porsalindura u realizua nga Brazelton 
dhe u emërua si Shkalla e Brazeltonit për Vlerësimin e Sjelljes së të Porsalindurit (1973). Nëse 
shkalla e Apgar bënte një vlerësim të përgjithshëm të foshnjës menjëherë pas lindjes, shkalla 
e Brazeltonit është ndërtuar për të vlerësuar funksionimin e sistemit nervor qëndror dhe të 
reagimeve të sjelljes tek i porsalinduri. Kjo shkallë përqëndrohet tek dallimet e vogla që ekzistojnë 
në sjelljet e të porsalindurve, dallime që kanë të bëjnë, p. sh., me aftësisë për të thithur gjirin apo 
për të reagur ndaj ngacmuesve që vijnë nga jashtë. Kjo shkallë përdoret fillimisht 2 deri në 3 ditë 
pas lindjes dhe përsëritet në ditën e 9 apo të 10 pas lindjes. Kjo shkallë vlerësimi është gjetur 
shumë e vlefshme për të identifikuar problemet e hershme neurologjike. Shkalla e Brazeltonit 
parashikon më mirë se sa ajo e Apgarit se si do të zhvillohet fëmija në të ardhmen. 
 
Funksionimi i hershëm i të porsalindurit. Shumica e bebeve kanë një peshë prej 2500 gr në 5000 
gr në lindje. Ato janë nga 45 deri 55 cm të gjatë. Vajzat janë përgjithësisht me më pak peshë dhe 
më të shkurtëra se sa djemtë. Shumë prindër befasohen kur shikojnë të porsalindurin e tyre që 
nuk ui ngjan aspak bebeve të qeshura, lozonjare, dhe gazmoreë që ata kanë parë nëpër libra, 
revista, e televizion. Në të kundërt, bebja e tyre menjëherë pas lindjes është e vogël, e rudhur, 
me një trup disproporcional, dhe me sy të vegjël. Të porsalindurit kanë nevojë për pak kohë për 
t’u përshtatur pas shokut që ata kanë kaluar në lindje. Ndërkohë ata fillojnë të zhvillohen, duke 
arritur disa tregues të rëndësishëm në zhvillimin e tyre. Ata fillojnë të kontrollojnë gjithnjë e më 
shumë muskujt e tyre dhe janë gjithnjë e më të aftë për të menduar dhe për të reaguar. Së pari, 
foshnjat e porsalindura kalojnë një kohë të gjatë në gjumë, megjithëse koha e shpenzuar në 
gjumë zvogëlohet me kalimin e ditëve dhe me rritjen e foshnjes. Së dyti, të porsalindurit tentojnë 

të reagojnë në mënyra përgjithësuese. Ato nuk mund të dallojnë ngacmuesit e ndryshëm. Por as 
edhe nuk munden të kontrollojnë qartë reagimet e tyre. Çdo lloj ngacmimi tenton të prodhojë një 
tërësi lëvizjesh në të gjithë trupin e foshnjes. 

Në momentin e lindjes foshnjat kanë reflekse që përbëjnë të vetmen aftësi fizike të tyre. 
Reflekset janë reagime automatike të trupit dhe reagime të pandërgjegjshme ndaj ngacmuesve 
të ndryshëm. E thënë më thjesht, foshnjet nuk kanë kontroll mbi reagimet e tyre. Përplasja e 
qepallave është një refleks që vazhdon gjatë gjithë jetës. Ka edhe reflekse që shfaqen pas lindjes 
dhe dalëngadalë zhduken. Ekzistenca e reflekseve në momentin e lindjes është një tregues i 
rëndësishëm e zhvillimit të trurit dhe i sitemit nervor. Po kaq e rëndësishëm është edhe zhdukja 
e tyre me kalimin e kohës. Disa reflekse që karakterizojnë të porsalindurin duhet të jenë prezent 
tek foshnjat normale. 

Së pari, aftësia për të thithur. Kjo është e lidhur drejtëpërsëdrejti me të ushqyerit. I lidhur me 
këtë është edhe refleksi i dytë po kaq i rëndësishëm që është të kërkuarit, të nuhaturit drejt 
gjirit. Bebja normale e lëviz kokën automatikisht dhe fillon veprimin e thithjes sapo të prekë gjirin 
me buzë ose me pjesën e faqes pranë buzës. Refleksi i të kërkuarit u referohet pikërisht këtyre 
lëvizjeve automatike që shkojnë drejt ngacmuesit. Një refleks i tretë shumë i rëndësishëm është 
ai që quhet refleksi i Moros, ose ai i trembjes. Kurdo që të porsalindurit dëgjojnë një zhurmë të 
madhe, ata automatikisht veprojnë duke hapur krahët dhe këmbët, duke lëshuar gishtat dhe duke 
shtyrë kokën mbrapa. Megjithëse qëllimi i këtij refleksi është i panjohur, ai duket se zhduket pas 
disa muajve jetë. Ekzistojnë edhe tri reflekse të tjera, refleksi i të ecurit, refleksi i të kapurit me 
dorë, dhe refleksi i Babinskit. Refleksi i të ecurit përfshin tendencën natyrore të foshnjës për të 
ngritur njërën këmbë kur mbahet në pozicionin drejt dhe kur këmbët prekin tokën. Në një farë 
mënyre, kjo përfshin veprimet fillestare që kanë të bëjnë me të ecurit. Refleksi i të kapurit me dorë 
i referohet tendencës së të porsalindurit për të kapur dhe për të shtrënguar në dorë objekte siç 
mund të jenë gishtat e nënës ose objekte të tjera. Së fundi, refleksi Babinski përfshin shtrirjen, 
zgjatjen e gishtërinjve të këmbës kur dikush i prek tabanin e këmbës. 

Zhvillimi fizik

Zhvillimi fizik është shumë i rëndësishëm për zhvillimin e fëmijës. Zhvillimi fizik shtrihet gjatë 
gjithë fëmijërisë, por nuk është i njëtrajtshëm. Siç vë në dukje edhe Gesell (1954), zhvillimi fizik 
nuk realizohet siç ndodh me një tullumbace që fryhet në mënyrë të njëtrajtshme. Në të kundërt, 
ritmi i zhvillimit të të gjithë trupit ngadalësohet dhe përshpejtohet gjatë viteve të rritjes dhe pjesë 
të ndryshme të trupit zhvillohen në ritme të ndryshme. 

a) Rritja në gjatësi

Studimet kanë vërtetuar se ritmet e zhvillimit gjatë periudhës së shtatëzanisë janë tepër të larta. 
Ky ritëm ulet me afrimin e momentit të lindjes. Kjo tendencë e uljes së vazhdueshme të ritmit 
të zhvillimit mbartet edhe pas lindjes dhe shtrihet deri në adoleshencë. Të dhënat tregojnë se 
gjatësia e lindjes dyfishohet afërsisht gjatë vitit të katërt të lindjes dhe vetëm në 13 vjeç ndodh 
një dyfishim tjetër. Vajzat dhe djemtë kanë afërsisht të njëjtën gjatësi deri në moshën 10 vjeç, 
kur përgatitet të ndodhë edhe një shpërthim tjetër i zhvillimit të tyre, i cili njihet si periudha e 
pubertetit. Vajzat shpërthejnë në gjatësi në moshën 10 – 12 vjeç, ndërsa djemtë midis 12 – 14 vjeç. 
Kjo diferencë shpjegon edhe faktin që vajzat janë më të gjata se djemtë në klasën e shtatë dhe të 
tetë, një situatë që do të përmbyset pas vetëm dy vitesh. 

b) Ndryshimet në pjesë të trupit

Një tregues tjetër i zhvillimit fizik është zhvillimi i pjesëve të ndryshme të trupit. Pjesët e trupit 
nuk zhvillohen të gjitha njëkohësisht, me të njëjtën përmasë dhe ritëm. Një nga treguesit e 
këtij zhvillimi është zhvillimi i përmasave të kokës. Në muajin e dytë të shtatzanisë përmasa 
e kokës është afërsisht 50% e përmasës së të gjithë trupit, në lindje ajo është 25% e trupit, 
dhe në moshën e rritur vetëm 10%. Rritja që përjetohet në adoleshëncë fillon me rritjen e 
ekstremiteteve (gjymtyrëve) dhe përfundon me rritjen e trungut. Aq e ndjeshme është diferenca 
që krijohet në zgjatjen e gjymtyrëve përkundrejt trungut, sa ndonjëherë prindërit shqetësohen 
dhe nuk ju besohet se vetëm në pak kohë (disa muaj), trupi i fëmijës së tyre do të vendosë raporte 
proporcionaliteti mes pjesëve, të ngjashme me ato të të rriturve.

Karakteristikat kryesore fizike në foshnjëri

Mosha
Gjatësia 

mesatare  
(cm)

Rritja 
në 

gjatësi

Pesha 
mesatare

Rritja 
në 

peshë

Ritmi i 
frymëmarrjes

Temperatua 
normale e 

trupit

Ritmi i 
rrahjes 

së 
zemrës

1-4
muaj 50–70 cm 2.5 cm 

në muaj      4–8 kg 
100–
200 g 

në javë
30 deri 40 35.7–37.5 °C

4-8
muaj 70–75 cm 1.3 cm 

në muaj
dyfishohet 

pesha

500 g 
në 

muaj
25 deri 50 Rrahjet e 

zemrës

8-12
muaj

Afërsisht 1.5 
herë gjatësia 
e lindjes në 
ditëlindjen e 

parë

Trefishohet 
pesha e lindjes 
në ditëlindjen e 

parë

500 g 
në 

muaj
20 deri 45 Temperaturë 

e trupit 
Rrahjet e 
zemrës

12-24
muaj 80–90 cm 5–8 cm 

në vit 9–13 kg 

130–
250 g 

në 
muaj

22 deri 40 Temperaturë 
e trupit

80 deri 
110

2 vite 85–95 cm 
7–13 

cm ne 
vit

12–15 kg  
(rreth katër 

herë pesha e 
lindjes)

1 kg në 
vit 20 deri 35 Temperaturë 

e trupit
Rrahjet e 
zemrës

Faktorët që ndikojnë Zhvillimin e Fëmijës 

Siç edhe kemi përmendur, zhvillimi i fëmijës u nënshtrohet disa rregullave dhe parimeve të 
përgjithshme që funksionojnë tek të gjithë fëmijët që vlerësohen si normalë. Megjithatë, zhvillimi 
është shumë individual. Individualiteti dhe unikaliteti i rritjes varet nga disa faktorë. 

Trashëgimia gjenetike luan një rol të rëndësishëm në rritjen dhe pjekurinë e fëmijës. Kjo do të 
thotë që fëmijët tentojnë t’ju ngjajnë prindërve të tyre biologjikë - prindërit e gjatë pritet të kenë 
fëmijë të gjatë. Por, ashtu sikurse edhe mund të pritet, rritja dhe pjekuria influencohen edhe nga 
faktorë mjedisorë. Disa tregues të rritjes mbështesin rolin e trashëgimisë në rritjen dhe pjekurinë 
e individit. Dalja e dhëmbëve, zgjatja e eshtrave, ritmi i rritjes së eshtrave, shpërthimi i zgjatjes dhe 
ndalimi i zgjatjes, koha e menarkes (paraqitja e parë e ciklit menstrual tek femrat) dhe spermarka 
(ejakulimi per here parë tek meshkujt), janë të gjitha të ndikuara ndjeshëm nga trashëgimia dhe 

është provuar se tek fëmijët e lindur nga të njëjtët prindër bilogjikë ose tek fëmijët binjakë këta 
tregues të zhvillimit janë ose të njëjtë ose shumë të afërt. 

Mjedisi. Zhvillimi i fëmijës përcaktohet edhe nga faktorë mjedisorë, ku hyjnë të ushqyerit, sporti, 
shtresa sociale, sëmundjet, dhe traumat psikologjike. 

Të ushqyerit. Tashmë nuk është e panjohur lidhja që ekziston midis ritmit të rritjes dhe 
mjaftueshmërisë së ushqimit. Ushqimi ndikon edhe në zhvillimin e trurit. Simptomat e 
kequshqyerjes është dokumentuar se shoqërohen me nivele të prapambetjes intelektuale. 
Kequshqyerja e përgjithshme kontribuon në rritjen e ngadalshme dhe vonesën e pubertetit. 
Kequshqyerja është provuar se është shumë e rrezikshme gjatë shtatzanisë dhe viteve të para të 
jetës, për arsye se qelizat e trurit përjetojnë një zhvillim shumë intensiv gjatë kësaj periudhe. Rritja 
ndodh në dy mënyra: nëpërmjet shtimit të numrit të qelizave dhe nëpërmjet rritjes së përmasave 
të qelizave. Kequshqyerja ka një ndikim cilësisht të ndryshëm në mosha të ndryshme, por është 
vërtet e dëmshme gjatë viteve të para të jetës. Truri i fëmijëve që vdesin nga kequshqyrja në vitin 
e parë apo të dytë të jetës provohet të jetë me më pak peshë se sa pritet, me më pak proteinë, 
dhe me më pak qeliza. Kequshqyerja gjatë shtatzanisë dhe pas lindjes provohet të ketë shkaktuar 
dëmtime të rënda në tru. Fatkeqësisht, kequshqyerja shoqërohet shpesh edhe me mjedise të 
varfëra dhe sëmundje të shpeshta. Në këto kushte, mjedisi duket se e rrit shkallën e rrezikut që 
ka filluar të shfaqet me kequshqyerjen. 

Studjuesit kanë dokumentuar se kequshqyerja ndikon edhe në zhvillimin intelektual, pavarësisht 
zhvillimeve fizike në tru. Kjo ngjan për arsye të efektit të nivelit të energjisë. Bebet e kequshqyera 
janë më apatike dhe, për rrjedhojë, kanë më pak energji për ndërveprim social dhe krijimin e 
lidhjeve. Për më tepër, kjo ka ndikim në kohën që bebet vënë në dispozicion të procesit të të 
mësuarit rreth mjedisit të tyre. Apatia e tyre mund të bëhet e rrezikshme në mënyrë të veçantë 
gjatë fazave kritike të zhvillimit. Çështja e të ushqyerit nuk ka të bëjë vetëm me sasinë e ushqimit, 
por në mënyrë të veçantë me balancën e dietës së tyre. Mungesa e vitaminave dhe ushqimeve të 
ndryshme mund të shkaktojë deficite, të cilat janë me pasoja në zhvillimin e pjesëve dhe organeve 
të ndryshme të trupit. 

Klasa sociale. Klasa sociale në vetvete nuk është shkak i diferencave në zhvillim, por sjell me 
vete diferenca në ushqim, kujdes shëndetësor, problemet shëndetësore, larmi dhe pasuri të 
mjedisit dhe mundësi (Meredith, 1984). Këto ndikojnë në ritmin e rritjes dhe përmasat e rritjes. 
Diferencat klasore duket se e kanë efektin e tyre që në moshë fare të hershme. Studimet kanë 
treguar se statusi i ulët socio-ekonomik (p. sh. varfëria) shoqërohet me prapambetje në zhvillim.  

Anormalitetet fizike. Rritja dhe zhvillimi varen nga funksionimi normal i gjëndrës së hipofizës 
dhe asaj tiroide. Çrregullimet në funksionimin e secilës prej këtyre gjëndrave mund të shkaktojnë 
anomali me rritjen. Nëse çrregullimet e gjëndrave identifikohen dhe trajtohen në kohë, korrigjimi 
i disbalansit hormonal është i mundshëm. Sëmundjet e metabolizmit, diabeti, dhe infeksionet e 
ndryshme mund të shkaktojnë vështirësi dhe pengesa për procesin e rritjes. Sëmundjet e zemrës, 
të veshkave, dhe mëlçisë gjithashtu shkaktojnë ngadalësim të procesit të rritjes. 

Abuzimi dhe trauma. Deri tani kemi përmendur vetëm aspektet fizike të mjedisit, të cilat mund të 
shkaktojnë ngadalësim apo ndërprerje të procesit të rritjes. Aspektet psikologjike janë po kaq të 
rëndësishme dhe ndonjëherë mund të shkaktojnë vështirësi dhe pengesa të paimagjinueshme 
në procesin e rritjes. Foshnjet që nuk shtojnë normalisht në peshë mund të kenë probleme 
emocionale që lidhen me mungesën e dashurisë, të vëmendjes, pamundësisë për të realizuar 
atashimin me prindin apo kujdestarin, si dhe probleme të keqtrajtimit dhe abuzimit nga prindërit 
apo kujdestarët. Fëmijët që rriten në mjedise familjare me probleme të alkoolit, të substancave, 

të marrëdhënieve të dhunshme midis prindërve, është dokumentuar se kanë një aktivitet të ulët 
të gjëndrës së hipofizës dhe për rrjedhojë kanë ritme zhvillimi shumë të ngadalta. 

Zhvillimi motorik

Aftësitë e individit për lëvizje fizike zhvillohen nga lëvizjet refleksive (të pavullnetshme dhe 
të pamësuara që takohen në foshnjëri) në lëvizje të vullnetshme që karakterizojnë fëmijërinë 
dhe adoleshencën. Natyrisht që disa nga lëvizjet e pavullnetshme mbeten edhe gjatë moshës 
së adoleshencës e përtej, por individi fiton shumë aftësi të reja fizike dhe të përshtatura me 
aktivitetin. Shpejtësia e zhvillimit motorik është e lartë në fazën e hershme të jetës. Ndërkohë që 
shumë nga reflekset e lindura zbehen, zhduken apo zëvendësohen, zhvillimi motorik theksohet. 
Ashtu sikurse edhe zhvillimi në gjatësi dhe përmasa, edhe zhvillimi motorik ndjek të njëjtën linjë: 
nga koka tek këmbët dhe nga qendra drejt ekstremiteteve. Fillimisht zhvillohen aftësitë motorike 
që kanë të bëjnë me kontrollin dhe lëvizjen e kokës, më pas të trungut, deri tek lëvizjet e këmbëve. 
Pjesët qëndrore të trupit fillojnë të kontrollohen më herët se sa pjesët anësore. Lëvizjet zhvillohen 
sipas disa fazave: kështu p. sh., zhvillimi motorik i moshës 6-8 muaj përfshin zvarritjen e bebes me 
këmbë e duar. Kjo lëvizje ndiqet nga përpjekjet për t’u mbajtur në mënyrë që të ngrihet në këmbë. 
Ecja duke u mbajtur pas objekteve është hapi tjetër. Vazhdohet me ecjen duke i dhënë dorën të 
rriturit dhe përfundon me ecjen në mënyrë të pavarur. Fëmijët më të rritur e vazhdojnë rrugën e 
zhvillimit motorik duke përvetësuar të ecurën në një krah, të ecurën mbrapsht, kërcimin më një 
këmbë deri tek kërcimi me dy këmbë. Aftësitë motorike që fitohen në fëmijërinë e mesme dhe në 
adoleshencë janë kryesisht shprehi të fituara nga trajnimi, më shumë se sa aftësi të parashikuara 
në sekuencën e zhvillimit.

Zhvillimi motorik përfshin mekanizma që lidhen si me komponentët gjenetikë (përmasat e pjesëve 
të trupit në një moshë të caktuar, aspektet muskulore, dhe eshtërore) ashtu edhe me të ushqyerit 
dhe sportin, që ndikojnë në forcën dhe lehtësinë e lëvizjes së pjesëve të trupit. Zhvillimi motoric, 
ashtu sikurse edhe zhvillimet e tjera, është individual. Ai varet shumë nga pesha dhe konstrukti 
i trupit të foshnjës. Pas foshnjërisë, shumë nga aftësitë motoriuke varen nga mundësitë e të 
voglit për të ushtruar, modeluar, dhe të mësuarit për veprime specifike. Zhvillimet motorike 
jokarakteristike për moshën mund të jenë tregues të një prapamebetjeje të lidhur me çrregullimet 
kromozomale (p.sh. sindrom down), autizmin, ose paralizat cerebrale. Kjo do të thotë se zhvillimi 
motorik i fëmijës nuk do të jetë i njëjtë me fëmijët e tjerë dhe duhen bërë përpjekje për të 
mundësuar afrimin e nivelit të aftësive. 

Studimet kanë treguar se ekzistojnë dallime në mënyrën se si zhvillojnë aftësitë motorike tek 
djemtë dhe vajzat. Kështu, vajzat fitojnë avantazh në zhvillimin e muskujve të vegjël, duke 
përfshirë këtu edhe artikulimin me gjuhë dhe buzë. Dallimet kulturore inkurajojnë diferenca në të 
mësuarit e disa aftësive motorie specifike. I porsalinduri përdor shikimin, të qarët, dhe thithjen si 
instrumente për të kontrolluar aspekte të caktuara të mjedisit. Këto instrumente kanë kufizimet 
e tyre. Imagjinojeni veten në një situate, në të cilën nuk mund të lëvizni për të kapur objekte të 
caktuara. Në këtë rast ju vareni nga të tjerët që t’ua afrojnv objektet që ju nevojiten. Vetëm ky 
shembull na mjafton të kuptojmë kufizimet që kanë të porsalindurit për të vepruar. Karakteristika 
kryesore e fazës së foshnjërisë është transformimi i shpejtë që ndodh nga individi i paaftë për të 
lëvizur dhe për të kontrolluar mjedisin, tek individi që prek çdo gjë, merr çdo gjë, dhe e gjitha kjo 
në një periudhë jo më shumë se nëntë muaj. Këto arritje dhe aftësia për të ecur, që fitohet pak 
muaj më vonë, i japin të voglit mjete kontrolli për të mësuar mbi botën dhe për të fituar një sens 
kompetence përmes rritjes së vetëkontrollit.

Zhvillimi i shprehive motorike mund të ndahet në dy kategori të përgjithshme: e para përfshin 
shprehitë që lidhen me lëvizjet dhe pozicionet e trupit. Këtu përfshihen lëvizjet që kanë të bëjnë 
me kontrollin e trupit dhe koordinimin e duarve dhe këmbëve për të lëvizur përqark. Kategoria e 
dytë përfshin shprehitë për të kapur. Në këtë rast duart fitojnë aftësi për të kapur objekte për t’u 
ushqyer, për të ndërtuar apo eksploruar botën rreth tyre. Përvetësimi i këtyre aftësive motorike 
ua mundëson bebeve të veprojnë në botën e tyre dhe ju ofron mundësi të pakufishme dhe të 
pakrahasueshme me periudhën kur ata ishin vetëm subjekt i veprimeve të të tjerëve. Zhvillimi i 
aftësive motorike është i kushtëzuar nga mosha dhe ju përgjigjet parimeve të njohura të zhvillimit 
të njeriut: parimit cefalokudal (nga koka tek këmbët) dhe parimit proksimodistal (nga afër larg, 
ose nga qendra drejt ekstremiteteve). 

Zhvillimi i shprehive motorike dallon dy lloj zhvillimesh: zhvillimin e shprehive të motorikës së 
madhe dhe motorikës së vogël/fine. Zhvillimi i motorikës së madhe u referohet përmirësimeve të 
shprehive dhe kontrollit të muskujve me përmasa të konsiderueshme, siç janë muskujt e këmbëve, 
të krahëve dhe shpatullave, të cilët përdoren për të ecur, për t’u ulur, ngjitur, kërcyer, apo ngarë 
biçikletën. Zhvillimet e motorikës fine u referohen përmirësimve në përdorimin e muskujve të 
vegjël të gishtave dhe duarve që përdoren për aktivitete si kapja dhe mbërthimi i objekteve me 
duar, prerja me gërshërë, vizatimi me lapsa, mbërthimi i pullave apo sustave, lidhja e këpucëve e 
deri tek shkrimi i rregullt. 

Motorika e madhe

Zhvillimi i motorikës së madhe është i lidhur drejtpërdrejt me aftësinë e fëmijës për të përdorur 
këmbët për të ecur. Kjo lloj motorike përfshin të gjithë trupin. Lëvizjet e të gjithë trupit përshkruhen 
si lëvizje të motorikës së madhe ose si lëvizje të trupit apo si lëvizje të mëdha. Për sa u përket 
zhvillimeve që kanë të bëjnë me zhvillimin e kontrollit mbi trupin, mund të sjellim në vëmendje disa 
veprime që fitohen me kalimin e viteve:

•	 Mbajtja e kokës (forcimi i muskujve të qafës, që sigurojnë kontrollin mbi kokën);
•	 Rrotullimi i trupit nga pozicioni mbi kurriz në pozicionin barkas;
•	 Qëndrimi ulur;
•	 Zvarritja;
•	 Tërheqja për të qëndruar në këmbë;
•	 Ecja;
•	 Vrapimi;
•	 Ngjitja e shkallëve;
•	 Kërcimi;
•	 Luajtja futboll;
•	 Rrëshqitja;
•	 Ngarja e biçikletës;
•	 Qëndrimi në një këmbë;
•	 Notimi; dhe
•	 Ngjitja

Motorika fine/e vogël 

Aftësitë e motorikës fine përfshijnë përdorimin e duarve dhe kombinimin e tyre me lëvizjet e 
syve. Kjo motorikë ua mundëson fëmijëve të kryejnë veprime shumë delikate, shumë precize, që 

kërkojnë lëvizje fine të duarve, gishtave dhe mollëzave, ashtu sikurse edhe ndjekje të lëvizjeve 
të duarve nga sytë. Falë këtyre aftësive, fëmijët fillojnë të luajnë me lodra të tilla si kubet, lodrat 
ndërtuese apo puzzles, deri tek mbajtja e lugës, pirunit, dhe lapsit.

Procesi normal i socializimit

Teori të ndryshme psikologjike theksojnë se foshnjat janë të lindura pa ndonjë prirje të veçantë 
për t‘i pëlqyer ose jo të tjerët. Këta studiues nënvizojnë rëndësinë e përvojave të vetë fëmijës 
në marrëdhënie me të tjerët. Është kjo pëvojë që do të vendosë për të ardhmen e këtyre 
marrëdhënieve, nëse do të kemi një fëmijë që komunikon e reagon normalisht me të tjerët, apo që 
shfaq vështirësi në procesin e komunikimit. Duke ju përmbajtur këtij shpjegimi, sillni ndërmend 
veprimet e shumta me të cilat njerëzit ju afrohen fëmijëve. Ata i gudulisin, i përkëdhelin, ju gugasin 
dhe bëjnë gjithçka që mendojnë se mund ti kënaqë fëmijët. Shumica e fëmijëve janë tolerantë 
ndaj kësaj sjelljeje dhe reagojnë pozitivisht. Duket se foshnjët rriten duke ju besuar dhe reaguar 
ndaj njerëzve të tjerë. 

Procesi i socializimit është shumë më kompleks se ç’duket. Së pari, besohet se ky proces varet 
shumë nga krijimi i një lidhjeje të veçantë me nënën, lidhje që në gjuhën shkencore njihet si 
lidhja bidireksionale. Me formimin e kësaj lidhje,je fëmija është në gjendje ta zgjerojë rrethin e 
marrëdhënieve të veta sociale, duke përfshirë edhe pjesëtarë të tjerë të familjes. Rritja e aftësive 
të fëmijës për të përpunuar informacionin krijon mundësi për të lëvizur. Ai/ajo fillon të ndërveprojë 
me të afërmit dhe të zhvillojë më shumë kontakte sociale.

Edhe në këtë rast procesi i zhvillimit social paraqitet tepër i thjeshtëzuar, pasi në të vërtetë ai 
përfshin periudha zgjerimi, por edhe tkurrjeje. Të gjithë prindërit përjetojnë me fëmijët e tyre 
dy momente të rëndësishme në jetën sociale të fëmijës: frikën nga të panjohurit dhe ankthin 
e ndarjes. Pavarësisht nëse prindërit janë të ndërgjegjshëm ose jo për këto dy fenomene, ato 
përjetohen nga të gjithë fëmijët. Njohja e këtyre fenomeneve lehtëson ndërhyrjen e prindërve 
apo kujdestarëve për të qetësuar fëmijën. Në të dyja rastet fëmija fillon të reagojë negativisht 
ndaj ngacmimeve që më parë nuk kishin sjellë asnjë shqetësim. Në rastin e parë, frika nga të 
panjohurit e bën nervoz. Përpjekjet e të panjohurve për ta mbajtur në krah e për ta argëtuar nuk 
bëjnë gjë tjetër, veçse rrisin ankthin dhe frikën e fëmijës. Ankthi i ndarjes shfaqet në momentin 
e vendosjes së përkohshme të fëmijës diku larg nënës. Edhe pse më parë fëmija ka reaguar 
normalisht dhe pa probleme ndaj shkëputjes nga nëna, në një moment të caktuar kjo ndarje 
shoqërohet me ndjenjën e frikës, ankthit dhe pasigurisë. 

Duke analizuar me kujdes të gjithë procesin e socializimit të fëmijës, përfshirë edhe dy fenomenet 
e lartpermendura, arrijmë në konkluzionin se procesi i socializimit të fëmijës është sa kompleks, 
aq edhe i ndërlikuar.

Lidhja e fëmijës me nënën apo kujdestaren. Ky proces ka qenë dhe mbetet objekt studimi për 
shumë studiues. Si ndodh që fëmija njeh shumë shpejt nënën e tij? Pse fëmija fillon të dojë më 
parë nënën sesa njerëzit e tjerë?

Përgjigjet për këto pyetje janë të shumta. Shumë studiues e konsiderojnë lidhjen me nënën si një 
lidhje të veçantë, të fuqishme, të pazëvendësueshme, që drejtohet vetëm drejt nënës apo çdo 
kujdestari tjetër. Kjo lloj lidhjeje vihet re kur fëmija përfshihet në sjellje të veçanta reaguese, që 
janë shprehëse të këtij afiniteti. Ja sesi e shpjegojnë këtë lidhje disa psikologë:



129

Teoria psikoanalitike e Frojdit e konsideron këtë lidhje si predispozitë biologjike që kënaq si 
nevojat biologjike të njeriut, ashtu edhe nevojën për t‘u lidhur me njerëz të tjerë. Nëna I plotëson 
të dy këto nevoja, duke u kthyer në një objekt atraksioni dhe vlerë të veçantë për fëmijën.

Sipas teorisë së të mësuarit social, fëmija lidhet me nënën sepse ajo e ushqen, duke plotësuar 
një nevojë jetike për fëmijën. Nëna ul ankthin dhe shqetësimin e fëmijës, duke i ofruar atij ushqim 
dhe përkujdesje. Ajo bëhet objekt i veçantë për fëmijën, i cili mësohet të qëndrojë pranë saj dhe 
ta dojë atë.

Harlow ka hedhur idenë se në procesin e realizimit të lidhjes bidireksionale luan një rol jo vetëm të 
ushqyerit, por edhe sjellje të tjera, si: përkëdhelja, prekja, ngrohtësia, të shprehurit  e dashurisë 
dhe afeksionit për fëmijën.

John Bowlby e shikon procesin e realizmit të kësaj lidhjeje si një fenomen të përbashkët për të 
gjithë gjitarët, i përpunuar në procesin e evolucionit, si një sjellje me vlera për të mbijetuar.

Sipas tij, nëna dhe fëmija bashkëpunojnë pa e kuptuar për realizimin e kësaj lidhjeje. Foshnja 
harton repertorin e sinjaleve (qarje, qeshje, gugatje) për të tërhequr vëmendjen e nënës dhe për 
të siguruar kujdesin e saj. Nga ana e saj, nëna fut në lojë karakteristikat e saj si zërin, aromën, 
sytë, lëkurën, që tërheqin në mënyrë të përnjëheshme vëmendjen e fëmijës. Këto elemente e 
bëjnë fëmijën të përqëndrojë sytë tek nëna. Nëna ngacmon, fëmija reagon, duke siguruar kështu 
një cikël ndërveprimi që ndryshe quhet vallëzimi i përbashkët.

Bowlby thekson se intensiteti i kësaj lidhjeje bie me rritjen e fëmijës dhe shfaqjen  e karakteristikave 
të tjera, si kurioziteti. Ky shpjegim justifikon largimin gradual të fëmijës nga nëna dhe zgjerimin e 
marrëdhënieve të tij me ambientin.

Shpjegimi I fundit për këtë lidhje vjen nga Schaffer dhe Emerson, të cilët e shohin këtë lidhje në 
dritën e kapacitetit mendor të fëmijës. Shpjegimi i tyre, që ndryshe quhet teoria konjektiviste, 
mbështetet në zhvillimin e kapacitetit mendor të fëmijës deri në atë shkallë sa ai të jetë në gjendje 
të njohë nënëne tij. Fëmija fillon të besojë në ekzistencën e nënës edhe kur ajo nuk është prezente. 
Sipas tyre, vetëm pas këtij moment ai/ajo mund të lidhet me nënën.

Të gjitha shpjegimet e mësipërme e vënë theksin tek disa element që duket se janë të përbashkët 
dhe që krijojnë mundësinë e krijimit të lidhjes bidireksionale. Mbi të gjitha qëndron dashuria 
për fëmijën dhe mënyra e shfaqjes së saj. Të shprehurit e afeksionit ndaj fëmijës, përkëdhelitë, 
përkujdesjet, aftësia për të drejtuar pa e lënduar dhe cenuar individualitetin dhe iniciativën, të 
gjitha këto luajnë rol në realizimin e kësaj lidhjeje. Këto elemente luajnë rol të rëndësishëm edhe 
në zhvillimin perceptual, motorik dhe njohës të fëmijës. Lidhja me nënën siguron mundësinë e 
lidhjes edhe me njerëzit e tjerë që e rrethojnë fëmijën.

Ndërkohë që flitet e shkruhet shumë për lidhjen e fëmijës me nënën, pak përmendet lidhja me 
babain. Kjo ndodh jo se kjo është një lidhje më pak e rëndësishme, por sepse është studiuar pak. 
Ndërkohë që, kur flitet për nënën, mendohet në çdo person tjetër si babai, gjyshja, të afërm apo 
kujdestar që merr përsipër kujdesin e fëmijës.

Frika nga të panjohurit

Në muajt e tetë dhe të nëntë të jetës, fëmija shqetësohet kur pranë tij afrohet një I panjohur. Nuk 
është i rrallë rasti kur gjyshet të jenë larguar dhe foshnja, në kufijtë e kësaj moshe, ta presë me 
britma në vend të përqafimeve.

Pyetja që lind në këtë rast është: pse tremben fëmijët, si zhvillohet frika ndaj të panjohurve, 
cilat janë disa sjellje tipike të fëmijëve të trembur, cilat janë karakateristikat e të panjohurve që i 
trembin fëmijët?

Mendohet se fëmijët nuk tremben nga të panjohur që kanë tipare të njëjta me ato të nënës së tyre, 
pra që i ngjajnë modelit. Fëmijët që rriten në ambiente me shumë njerëz, me kontakte të shpeshta, 
duket se e kalojnë më lehtë e pa shqetësime këtë periudhë. Duke u mbështetur në shpjegimin e 
tipareve të njohura nga fëmija, vihet re se ai trembet edhe nga nëna kur ajo bën ndryshime të 
theksuara, psh prêt flokët, bën tualet apo vishet ndryshe nga çfarë është mësuar fëmija ta shohë 
përditë. Përcaktimi i karakteristikave që i trembin fëmijët nuk është e lehtë. Megjithatë, burrat i 
trembin më shumë. Arsyeja ndoshta është në përmasat e tyre. Të rriturit mbjellin gjithnjë e më 
shumë frikë sesa fëmijët. 

Ankthi i ndarjes

Ankthi i ndarjes është një lloj proteste për ndarjen nga nëna. Përmasat e ankthit dhe frikës varen 
nga stadi i zhvillimit të fëmijës. Në fazën e parë ai shprehet me të qarë në momentin e ndarjes. 
Më vonë me tërheqjen këmba-doras pas nënës, ose me të qarë, kur kupton se nëna përgatitet 
të largohet. Ndonjëherë kjo sjellje keqkuptohet si protestë ndaj kujdestarit, gjë që nuk është e 
vërtetë. Natyrisht, nuk përjashtohen rastet edhe të kësaj natyre, por e përgjithshmja është se kjo 
sjellje lidhet me frikën që mbërthen fëmijën në momentin e ndarjes nga nëna. 

Nga këndvështrimi social, një reagim i tillë i fëmijës, pavarësisht nga shqetësimi që mund të 
krijohet, është shprehje e zhvillimit të tij. Ky reagim ju tregon prindërve dhe edukatorëve se fëmija 
ka hyrë në një fazë të re të zhvillimit të tij. Problemi është se si duhet të reagojnë prindërit ndaj 
një shqetësimi të tillë? Eksperienca, por edhe vëzhgimet kanë treguar se kthimi mbrapsht I nënës 
ose heqja dorë nga largimi me qëllim të qetësimit të fëmijës, nuk është një favor për të. Mu e 
kundërta, një sjellje e tillë e zgjat këtë fazë të zhvillimit përtej kufijve të normales. Kjo është një 
periudhë që e përjetojnë të gjithë fëmijët. Ajo është e lidhur me procesin e socializimit dhe, si e 
tillë, është shprehje e këtij zhvillimi.

Fëmija dhe familja

Jo vetëm nëna, por e gjithë familja luan një rol të rëndësishëm në zhvillimin e fëmijës si një qënie 
sociale. Përmasat dhe atmosfera e familjes ndikojnë shumë në natyrën e marrëdhënieve që 
vendos apo kërkon të vendosë fëmija. Familjet me shumë anëtarë ju afrojnë fëmijëve një ambient 
social, një mikro shoqëri, shumë shpejt në procesin e tyre të zhvillimit. Kjo jo vetëm që e lehtëson 
procesin, por edhe e përshpejton atë. Sidoqoftë kjo nuk duhet marrë si kategorike. Ndonjëherë 
familjet e mëdha, në vend që të sigurojnë më shumë marrëdhënie dhe ndërveprim të anëtarëve 
me fëmijën, bëjnë të kundërtën. Fëmija has më pak vëmendje dhe, për rrjedhojv, zhvillimi i tij 
bëhet me hapa më të ngadaltë. Kjo është karakteristikë e familjeve me disa breza, familjeve në 
zonat rurale, ku dhe problemet janë me të mëdha dhe  nënat të papërgatitura për të përmbushur 

nevojat biologjike dhe sociale të fëmijës. Çdo neglizhim që i bëhet fëmijës është me pasoja në 
zhvillimin e tij. 

Edhe natyra e familjes ndikon shumë në tipin e fëmijës që ne do rrisim. Një familje me marrëdhënie 
të tilla, që lejon pjesëmarrjen aktive të të gjithë anëtarëve në vednimet e saj, por edhe në diskutime 
dhe debate të ndryshme, është e prirur të përgatisë fëmijë jokonformistë, fëmjë të pavarur, me 
dëshirën për të komunikuar mendimet e tyre, të aftë të debatojnë për mendime dhe propozime 
që ju prezantohen, të zotët të argumentojnë mendimet e tyre, pra me një fjalë fëmijë të hapur në 
shoqëri.

E kundërta ndodh me familjet me natyrë strikte, të ngurtë, ku vendimet i marrin gjithmonë më të 
rriturit dhe fëmijët janë të varur plotësisht nga vendimet e të tjerëve. Këta fëmijë janë më të urtë, 
në dukje më të lehtë për t‘u trajtuar, më të bindur, më të sjellshëm, por e kanë shumë të vështirë, 
mbase edhe të pamundur për të patur zërin e tyre në shoqëri. 

Radha e lindjes së fëmijëve në familje është një faktor tjetër që ndikonë në socializimin e tyre. 
Kështu, fëmijëve të parë u kushtohet më shumë kujdes e vëmendje dhe për këtë arsye janë më 
pak aktivë. Ata në shumicën e rasteve presin të tjerët për t‘u kujdesur për ta. Karakterizohen 
nga ngadalësia në bërjen e gjërave, një lloj pasivitetit, mungesë iniciative, etj. Fëmijët e dytë 
e më tej karakterizohen nga një aktivitet i përgjithshëm, iniciativë, shpirt krijues dhe kjo ndodh 
sepse atyre u kuishtohet më pak kujdes, jo sepse prindërit nuk i duan, por thjeshtë ata e kanë 
të pamundur të shpenzojnë të njëjtën kohë me ta. Tashmë koha në dispozicion të fëmijëve do të 
ndahet midis tyre. Ky mund të shihet si avantazh apo disavantazh. Përsa i përket socializimit të 
tyre, ky është një avantazh, sepse i futë fëmijët në marrëdhënie me pjesëtarët e tjerë të familjes 
në një stad të hershëm, gjë që krijon mundësinë që këta të socializohen më shpejt. Më pas imitimi 
i fëmijëve të tjerë më të rritur në familje e lehtëson shumë të gjithë procesin. Këta fëmijë nuk 
presin sa të ndërtojnë  vetë modele komunikimi. Ata i kopjojnë ato nga më të rriturit, prandaj dhe 
koha e socializimit është më e shkurtër për ta.

Fëmijët e vetëm përbëjnë një përjashtim. Gjithë zhvillimi i tyre duhet parë brenda kontekstit 
të familjes dhe përpjekjeve që bëhen prej saj për pasurimin dhe zgjerimin e marrëdhenieve në 
familje.

Fëmija jashtë familjes

Fëmijët fillojnë të kuptojnë njëri-tjetrin vetëm pas moshës dyvjeçare. Para kësaj moshe ata 
e perceptojnë njëri-tjetrin si kukull, si lodër, si diçka që ju nevojitet për të luajtur. Vënia në 
kontakt me fëmijët e tjerë në fazat e hershme të jetës së tyre zbutë në mënyrë të ndjeshme 
egocentrizmin, agresionin dhe, natyrisht, i bën ata më të mirëpritur mes shokësh. Fëmijët me 
prirje varësie ndaj të rriturve janë më pak të pëlqyer nga moshatarët e tyre. Ambienti familjar luan 
një rol të rëndësishëm në procesin e socializimit të fëmijës. Fëmijët që rriten në mjedise familjare 
të ngrohta janë të prirur të afishojnë sjellje prosociale, sepse:

•	 Ngrohtësia e marrëdhënieve ua zbut shqetësimin për veten
•	 Këto lloj marrëdhëniesh e bëjnë fëmijën të presë që edhe të tjerët jashtë famijes të sillen 

në të njëjtën mënyrë, kështu që ai fillon t’ua imponojë të tjerëve këto marrëdhënie.
•	 Një ambient i ngrohtë e bën më të lehtë procesin e socializimit dhe adaptimit.

Sessioni II
Tema: Zhvillimi Kognitiv / Piazhe & Teoria e Maslow

Zhvillimi kognitiv

Gjatë viteve janë shkruar dhe zhvilluar edhe teori që kanë të bëjnë me shpjegimin e mënyrës se si 
zhvillohet kapaciteti i individit për të menduar dhe për të kuptuar botën rreth tij. Kapaciteti kognitiv 
(njohës) përfshinë aftësinë për të marrë informacionin, për ta përpunuar atë, për ta ruajtur, për ta 
nxjerrë nga memoria, dhe për ta përdorur. Me fjalë të tjera, kapaciteti kognitiv përfshin aftësinë 
për të mësuar dhe për të menduar. Me njohje ne u referohemi të gjithë proceseve të të menduarit, 
nëpërmjet të cilave përpiqemi të kuptojmë botën dhe të përshtatemi me të. Proceset e larta 
njihem me terma të tilla si të menduarit, të arsyetuarit, të mësuarit, dhe zgjidhja e problemeve. 
Megjithëse studjuesit janë përpjekur të provojnë se fëmijët janë shumë më të zotë se sa ne i 
mendojmë, ata kanë provuar gjithashtu se mënyra se si mendojnë të vegjëlit është e ndryshme 
nga ajo e të rriturve. Pikërisht këto dallime përbëjnë një fushë interesante kërkimi dhe debati 
edhe në ditët tona. Nga ana tjetër, njohja me kufizimet e të menduarit tek fëmijët, mënyra se si ata 
i kapërcejnë këto kufizime dhe se si fitojnë aftësitë e reja të të menduarit, është gjithashtu objekt 
i studimeve dhe i kërkimeve të kësaj fushe. Ndoshta më i njohuri midis teoricienëve kognitivë 
është Jean Piaget (në shqip Piazhe). Idetë e tij kanë influencuar më shumë se idetë e kujdo tjetër 
fushën e kërkimit lidhur me zhvillimin e fëmijës dhe kanë revolucionarizuar të menduarit lidhur me 
zhvillimin dhe sjelljen tek fëmijët. Idetë e tij vazhdojnë të jenë të preferuara edhe sot, andaj  ne do 
të mbështetemi tek teoria e tij për të kuptuar mënyrën se si zhvillohen aftësitë kognitive dhe cili 
është ndikimi i prindërve apo kujdestarëve në fazën e parë të jetës. 

Piazheja është përpjekur që përmes teorisë së tij të shpjegojë se njerëzit gjatë jetës dhe zhvillimit 
të tyre, nga fëmijëria në moshën e rritur, kalojnë nëpër disa stade, përmes të cilave njerëzit 
zhvillojnë aftësinë e tyre për të menduar. Ai mbështet idenë se të gjithë njerëzit mësojnë se si 
të mendojnë në të njëjtën mënyrë. Kjo do të thotë se ndërsa ata zhvillohen, kalojnë në të njëjtat 
stade të zhvillimit të të menduarit. Në foshnjëri dhe në fëmijërinë e hershme të menduarit është 
shumë konkret dhe i lidhur me veprime bazë. Me rritjen e fëmijëve, të menduarit zhvillohet dhe 
bëhet gjithnjë e më kompleks dhe abstrakt. Çdo stad i zhvillimit kognitiv karakterizohet nga 
parime dhe mënyra të caktuara të të menduarit të individit në atë stad. 

Shembulli që vjen më pas është një shembull shumë i mirë për të ilustruar ndryshimet që 
ndodhin në çdo stad. Në studimet e tij, Piazheja do t’u tregonte fëmijëve të moshave të 
ndryshme dy gota të mbushura me ujë. Gotat ishin identike në formë dhe përmasa dhe 
ai i mbushte me të njëjtën sasi uji. Për fëmijët ishte shumë e thjeshtë që ata të pohonin 
sasinë e barabartë të ujit që ndodhej në të dy gotat. Më pas ai do të merrte ujin e njërës 
prej gotave dhe ta hidhte në një gotë me fund më të vogël dhe më të lartë. Interesant 
ishte fakti që ai zbuloi se fëmijët nën gjashtë vjeç do të pohonin se sasia e ujit të hedhur 
në gotën me fund më të vogël ishte më e madhe, ndonëse ata ishin prezentë kur kjo sasi 
u derdh nga gota me të njëjtat përmasa me gotën e parë. Fëmijët mbi gjashtë vjeç do 
të shpreheshin se pavarësisht ndryshimit të përmasave dhe formës së gotës, sasia e 
ujit në të ishte e barabartë me atë të gotës së parë. Më vonë, pas disa vëzhgimeve dhe 
eksperimentimeve, u vërtetua se rezultatet ishin të njëjtat edhe për fëmijët me origjinë 
dhe kombësi të ndryshme.

Ky shembull shpjegohet me faktin se si fëmijët e stadeve të ndryshme të zhvillimit kognitiv 
i mendojnë ose i konceptualizojnë problemet. Fëmijët më të vegjël mbështeten në mënyrë më 
direkte vetëm në perceptimet e tyre pamore për të marrë vendime në se një gotë ka më pak apo 
më shumë ujë në të. Fëmijët më të rritur, nga ana tjetër, janë në gjendje të bëjnë veprime më 
logjike rreth këtij problemi. Ata janë në gjendje të mendojnë se si uji merr forma të ndryshme në 
varësi të formës së gotës dhe se si e njëjta sasi mund të duket ndryshe, në varësi të formës së 
gotës. Fëmijët më të rritur tregojnë një nivel më të lartë, më abstrakt, dhe më të plotë të zhvillimit 
kognitiv. Ky koncept që përfshin idenë se një substancë mund të ndryshojë një karakteristikë (p. 
sh. formën), por në thelb mbetet po ajo, njihet me emrin konservim. 

Mënyrat e të menduarit, organizimi i ideve dhe konceptet që varen nga niveli i zhvillimit kognitiv 
quhen skema. Çdo stad karakterizohet nga skema e vet. Piazhe supozonte se të gjithë njerëzit 
kalojnë nëpër të njëjtat stade të zhvillimit dhe rruga që ato përshkojnë është e njëjtë. Stadet janë 
në vazhdim të njëri-tjetrit dhe jo të veçuara. Kjo do të thotë se fëmija nuk ngrihet nga gjumi dhe 
thotë: “Unë jam në stadin paraoperacional të zhvillimit kognitiv!” Në të kundërt, fëmijët zhvillohen 
gradualisht përmes ndryshimeve të vazhdueshme, duke kaluar nga njëri stad tek tjetri. Çdo stad 
funksionon si një parakusht për stadin pasardhës. Kështu, sipas teorisë së Piazhesë, është e 
rëndësishme të kuptohet se njerëzit përshkruajnë stadet e zhvillimit kognitiv në një mënyrë të 
organizuar dhe të parashikueshme. Pra, organizimi është një komponent i rëndësishëm në të 
kuptuarit e teorisë së Piazhesë. Por, teoria e Piazhesë karakterizohet edhe nga disa koncepte 
të tjera të rëndësishme për të kuptuar zhvillimin e të menduarit. Të tilla janë: adaptimi, asimilimi, 
dhe akomodimi. 

Adaptimi i referohet aftësisë për t’ju përshtatur kushteve të mjedisit. Ai përfshin ndryshimet për 
t’u përshtatur dhe për të mbijetuar në mjedisin rrethues. Piazheja mbronte idenë se adaptimi 
përbëhet nga dy procese: asimilimi dhe akomodimi. 

•	 Asimilimi nënkupton marrjen e informacionit të ri, përfshirjen, dhe integrimin në 
skemat e të menduarit. Me fjalë të tjera, individi u ekspozohet ngjarjeve, situatave, dhe 
informacioneve të reja. Informimi nuk bëhet thjesht për të marë informacionin dhe për të 
menduar për të në nivel ndërgjegjeje, por për ta integruar këtë informacion në mënyrën 
e të menduarit. Informacioni ruhet në memorie dhe mund të përdoret më vonë kur të 
nevojitet, në situatat për zgjidhjen e problemeve.

Le të marrim p. sh. situatën kur fëmijët vëzhgojnë dhe gjykojnë sasinë e ujit në gotë. 
Fëmijët e vegjël, kryesisht ata nën moshën 6 vjeç, e asimilojnë informacionin duke u 
mbështetur vetëm në observime. Sendet dhe substancat janë ashtu siç perceptohen 
nga sytë e tyre. Fëmijët nuk mund të mendojnë për sendet teksa ato ndryshojnë, ose si 
diku tjetër, apo si të vendosura në një kontekst tjetër. Ata nuk mund ta asimilojnë këtë 
informacion duke përdorur nivele më të larta, më logjike të të menduarit, ku disa cilësi të 
substancës mbeten të njëjta, ndërsa të tjerat ndryshojnë. Fëmijët e moshës 6 vjeç e lart 
mund të mendojnë për sende dhe substanca që nuk janë përpara syve të tyre. Ata mund 
të mendojnë edhe për rrethana dhe situata të tjera.

•	 Akomodimi i referohet procesit, nëpërmjet të cilit fëmijët ndryshojnë perceptimet dhe 
veprimet e tyre për të menduar, duke përdorur nivele më të larta dhe më abstrakte të 
procesit kognitiv. Fëmijët e asimilojnë informacionin e ri që marin duke e akomoduar atë 
më vonë. Kjo do të thotë se fëmijët ndërtojnë skema dhe përdorin mënyra të reja dhe më 
komplekse të të menduarit. Fëmijët mbi 6 vjeç e kanë akomoduar informacionin mbi ujin 
që gjendet në dy gotat. Ata pothuaj e kanë asimiluar informacionin për formën, përmasat, 
dhe sasinë. Për më tepër, ata janë në gjendje të mendojnë për ndryshimet e substancës 

në një mënyrë më abstrakte. Ata janë në gjendje të mendojnë për ujin si i hedhur jo vetën 
në një gotë me formë dhe përmasa të caktuara, por edhe si i hedhur në gota apo enë të 
tjera me forma dhe përmasa të ndryshme.

Piazhe ka përshkruar dhe prezantuar katër stade kryesore të zhvillimit kognitiv. Këto përfshijnë 
stadin sensomotor, paraoperacional, operacional konkret, dhe operacional formal. Secili prej 
këtyre stadeve do të përshkruhet më poshtë, duke u shoqëruar edhe me skemat që karakterizojnë 
secilin stad.

Tabela 1: Katër stadet e zhvillimit sipas Piazhesë

Nr. Periudha Mosha Përshkrimi

1 Sensomotor 0-2 vjeç

Foshnjat e kuptojnë botën përmes 
veprimeve të hapura që ndodhin në 
të. Veprimet përfaqësojnë skemat 
sensoromotorike. Përgjatë foshnjërisë 
skemat bëhen më komplekse dhe të 
ndërthurura. Foshnja e shpërndanë 
vëmendjen në më shumë objekte 
dhe fiton aftësinë e të kuptuarit të 
ekzistencës së përhershme të objekteve 
(permanenca). 

2 Paraoperacionale 2-6 vjeç

Fëmija fillon të përdorë simbolet 
përkundrejt veprimeve konkrete në 
zgjidhjen e problemeve. Për rrjedhojë, 
të menduarit bëhet më i shpejtë, më 
efiçent, më i lëvizshëm, dhe më i  
komunikueshmë tek njerëzit përreth. Kjo 
përpjekje e fëmijsë për të qënë simbolik 
ka kufizime te veta dhe pikërisht 
egocentrizmin dhe cetrizmin. 

3 Operacionale konkrete 6-12 vjeç

Përparimi i operacioneve të të menduarit 
ia mundëson fëmijës të kapërcejë 
kufizimet e stadit paraoperacional. 
Operacionet janë një sistem i veprimeve 
të brendshme mendore që nënvizojnë 
zgjidhjen logjike të problemeve. Fëmija 
arrin të kuptojnë forma të ndryshme 
të konservimit, klasifikimit dhe 
marrëdhënieve shkak-pasojë. 

4 Operacionale formale 12 – mosha e rritur

Zhvillimi i mëtejshëm i operacioneve 
çon drejt zhvillimit të kapacitetit për 
arsyetimin hipotetik. Mendimi fillon me 
mundësi dhe vazhdon sistematikisht 
dhe në mënyrë logjike drejt realitetit. 
Shembulli i kësaj mënyre arësyetimi 
është zgjidhja shkencore e problemeve. 

Periudha sensomotorike

Periudha sensomotorike shtrihet nga lindja deri në afërsisht 2 vjeç. Gjatë kësaj periudhe fëmija 
arrin të zhvillohet nga reagimet e thjeshta, refleksive dhe të pamenduara deri tek të kuptuarit 
bazë të ambientit.

Baldwin (1968) thekson se gjatë kësaj periudhe fëmija realizon tre arritje kryesore: 

1. Fëmijët mësojnë se ata kanë shqisa të ndryshme, përmes të cilave mund të marrin 
informacione dhe kuptojnë se mund të marrin lloje të ndryshme të informacionit shqisor 
mbi të njëjtin objekt;

2. Fëmijët mësojnë se ata shfaqin sjellje me një qëllim të caktuar. Në vend të lëvizjeve 
të zakonshme dhe të pakuptimta, fëmija kombinon disa lëvizje për të arritur një qëllim 
të thjeshtë. Meqënëse të menduarit e fëmijës gjatë stadit sensoromotor është shumë 
konkret, aftësia për të planifikuar para kohe, është ende një mundësi shumë e kufizuar.

3. Fëmijët kuptojnë ekzistencën permanente të objekteve, dhe idenë se objektet vazhdojnë 
të ekzistojnë edhe kur ato janë të padukshme ose të padëgjueshme për momentin nga ana 
e fëmijës. Koncepti i ekzistencës permanente të objektit është skema më e rëndësishme 
që fitohet gjatë kësaj periudhe. Fillimisht, fëmijët i harrojnë objektet sapo ato të mos jenë 
më të perceptueshme prej tyre. Rreth moshës dy vjeç ata janë në gjendje të mendojnë 
rreth imazhit të diçkaje që ata nuk mund ta perceptojnë në momentin e dhënë. Gjithashtu, 
ata janë në gjendje të zgjidhin edhe ndonjë problem të thjeshtë në lidhje me këtë imazh. 
Fëmijët e kësaj moshe fillojnë të përdorin përfaqësimin apo prezencën e imazhit vizual në 
mendjen e fëmijëve, që i lejon ata të fillojnë të zgjidhin problemet.

P.sh., një fëmijë dy vjeç, është shumë i lidhur pas çarçafit të tij që tashmë është tejet 
i vjetëruar, por që ai e do shumë. Duke luajtur me lodrat e tij dhe duke qenë tejet i 
përqendruar tek ato, ai e mban çarçafin pas vetes. E ëma hyn në dhomë dhe pa i rënë 
në sy i merr çarçafin. Djali, sapo vë re që çarçafi nuk ndodhet pranë tij, fillon kërkimin. 
Megjithëse ai nuk e shikon çarçafin momentalisht, ai nuk resht së kërkuari, madje ai fillon 
të lëvizë nëpër shtëpi duke kërkuar kudo që ai mendon se mami mund ta ketë fshehur 
çarçafin e tij të dashur.

Piazhe e ndante stadin sensomotorik në 6 nënstade. Në prezantimin që pason, duhet të kemi 
parasysh se kufijtë moshor të prezantuar janë vetëm të përafërt. Ajo që është e rëndësishme 
është jo mosha por sekuenca e shfaqjes së aftësive.  Kjo sekuencë pritet të jetë e ngjashme tek 
të gjithë fëmijët.

Stadi 1-Ushtrimi i reflekseve (nga lindja përgjatë muajit të parë).

Emërtimi që i bën Piazhe kësaj periudhe është e lidhur me mënyrën se si ai i koncepton 
aftësitë e të porsalindurit. Në këndvështrimin e tij, repertori i aftësive adaptuese të të 
porsalindurit është i kufizuar brenda disa reflekseve të thjeshta, të trashëguara biologjikisht. 
Kështu, i porsalinduri thith kur gjoksi i nënës i kalon para buzëve, shtrëngon kur një objekt 
i vendoset në dorë, dhe drejton kokën kur një objekt tërheqës i vendoset para fytyrës. Këto 
modele të sjelljes vlerësohen si reagime automatike dhe ato realizojnë vetëm ndryshime 
të vogla gjatë muajit të parë të jetës. Nga një këndvështrim më i avancuar bashkëkohor, 
vlerësohet se i porsalinduri ka më shumë potenciale, sesa përshrkuhen nga Piazhe. Kështu, 
shumë nga reagimet që Piazhe i quan reflekse, sot mund të konsiderohen edhe si sjellje të 
organizuara gjatë periudhës së shtatzanisë. Në këtë rast, shpjegimi i sotëm mbi ‘reflekset’ 
është shprehje e kompleksitetit dhe koordinimit që i karakterizon këto sjellje. 

Edhe në këndvështrimin e Piazhesë, pavarësisht se vlerësohen si reagime të limituara, 
këto veprime konsiderohen si shumë të rëndësishme. Ato janë të rëndësishme, sepse 
konsiderohen si gurë themeli për zhvillimin e mëvonshëm. Sipas Piazhesë, ndërsa bebet 
asimilojnë gjithnjë e më shumë veprime dhe fillojnë të ndërtojnë skema të reja për të 
përfshirë eksperiencat e tyre të reja, nëpërmjet akomodimit, realizohet zhvillimi sipas 
stadeve të përcaktuara. E, ndërsa sjelljet e para reflektive fillojnë të modifikohen sipas 
eksperiencave, foshnja përgatitet për të kaluar në stadin e dytë.

Stadi 2 - Zhvillimi i skemave (1 deri në 4 muaj).

Në këtë stad foshnja zhvillohet nga reflekset tek skemat sensomotorike, të cilat janë 
struktura kognitive të foshnjërisë. Termi u referohet modeleve të veprimit të përgjithësuar, 
nëpërmjet të cilave foshnja reagon dhe i jep kuptim botës. Mund të flasim për ”skemën e 
të pirit”, në kuptimin që foshnja ka organizuar modelin e vet të ushqimit me gji, model që e 
përdor në reagimin ndaj ngacmuesve të panumërt. Është e vërtetë se foshnja thith gjirin 
e nënës, por ai thith edhe lodrat, rrobat dhe dorë ne tij. E njëta gjë mund të thuhet edhe 
për skemën e shtrëngimit të dorës. Kjo skemë përsëritet sa herë një objekt i vendoset 
në pëllëmbën e dorës. Gjatë kësaj periudhe skemat përpunohen dhe bëhen shumë më të 
rafinuara dhe koordinuara. Kështu, skemat fillojnë të përfshijnë ngacmues që lidhem me 
shqisën e të parit, të dëgjuarit, dhe të prekurit. Foshnja dëgjon zhurmën dhe kthen kokën, 
shikon objektin dhe zgjat dorën. Koordinimi i asaj që shikohet me atë çfarë dëshirohet të 
preket, tregon se foshnja është e gatshme të eksplorojë botën që e rrethon.

Stadi 3 - Zbulimi i reagimeve (4 -8 muaj).

Megjithëse foshnjat reagojnë në raport me mjedisin që nga momenti i lindjes, sjellja e tyre 
gjatë muajve të parë është e drejtuar së brendshmi. Kështu, kur foshnja luan me një lodër 
të butë gjatë muajve të parë, interesi është i lidhur me lëvizje te gishtave dhe të duarve 
dhe jo në lodrën që foshnja ka në dorë. Nëse në stadin e dytë foshnja i përdor skemat 
për hir të skemave (thith për hir të thithjes), në stadin e tretë foshnja fillon të interesohet 
gjithnjë e më shumë për botën jashtë saj. Skemat fillojnë të orientohen jashtë trupit të 
foshnjes dhe drejt mjedisit. Në këtë stad, foshnja që mban në dorë një lodër, e mban atë 
i interesuar për lodrën. Është karakteristikë e këtij stadi përsëritja e disa veprimeve nga 
ana e foshnjes. Nëse ndodh që foshnja shtyp një lodër që prodhon një muzikë apo tingull 
të veçantë, foshnja është i prirur ta përsërisë të njëjtën sjellje për të riprodhuar të njëjtin 
rezultat. Foshnja po përgatitet të fillojë një njohje të re, shumë të rëndësishme- çfarë mund 
të bëjë ai/ajo për të prodhuar një rezultat që i intereson.

Stadi 4 - Sjellja e qëllimshme (nga 8 deri në 12 muaj).

Në stadin e tretë foshnja mund të riprodhojë disa rezultate të njohura vetëm pasi ka rastisur 
që të takojë fillimisht me këto rezultate në mënyrë të paqëllimshme. Në stadin e katërt ky 
lloj kufizimi kapërcehet dhe foshnja realizon disa qëllime të dëshiruara dhe pastaj mendon 
se si t’i realizojë ato. Duke bërë këtë, foshnja demonstron sjelljen e parë të qëllimshme. 
Sipas Piazhesë, në rastin e sjelljes së qëllimshme, qëllimi ekziston fillimisht dhe mbi bazë 
të tij identifikohet mjeti për realizimin e tij. Kjo procedurë bëhet e mundur me zhvillimin e 
kapacitetit për të ndarë mjetin nga qëllimi.

Stadi 5 - Risia dhe eksplorimi (12 deri në 18 muaj).

Piazheja e ka quajtur stadin e pestë ‘zbulimi i mjeteve të reja përmes eksplorimit aktiv’. 
Termi i ri i përdorur në këtë rast reflekton një zhvillim të rëndësishëm midis stadit të katërt 
dhe të pestë. Foshnja në stadin e katërt tenton të përdorë një numër të kufizuar lëvizjesh 
për të prodhuar efekte pak a shumë të njohura prej saj. Foshnja në stadin e pestë në mënyrë 
të qëllimshme dhe sistematike përdorë sjellje të reja, duke krijuar kështu skema të reja që 
prodhojnë efekte të reja. Zhvillimet e stadit të pestë bëhen evidente kur foshnja ka një 
problem për të zgjidhur. Foshnja në këtë stad nuk kënaqet duke përdorur skemat e njohura 
ose afërsisht të njohura, por realizon zgjidhje të reja përmes një procesi aktiv të suksesit 
dhe dështimit. Kështu foshnja mund të përdorë një shkop apo objekt tjetër për të arritur tek 
objekte që ndodhen në distancë. Në këtë stad foshnjat realizojnë disa sjellje jo thjesht me 
qëllim zgjidhjen e problemeve, por ata eksperimentojnë (p.sh. një fëmijë i këtij stadi, i cili 
i ulur në karrige hedh lugën në tokë. Prindi zgjatet, e merr dhe ja kthen në dorë. Pas pak 
foshnja është kthyer në anën tjetër të karriges dhe e ka hedhur, tashmë me pak më shumë 
forcë lugën. Prindi prapë përsërit veprimin e rikthimit të lugës në dorë të fëmijës. Herën 
e tretë foshnja e flak në ajër lugën, duke pritur tingullin e përplasjes. Në këtë rast prindi 
reagon ose duke e hequr lugën nga skena, ose duke e ulur foshnjën në tokë). Për shumë nga 
prindërit është e vështirë të kuptojnë se në këtë rast është duke ndodhur një nga sjelljet 
karakteristike të zhvillimit kognitiv. Është pikërisht një eksperiment i tillë aktiv, që ju krijon 
mundësinë foshnjave të mësojnë rreth botës.

Stadi 6 - Simboli mendor (18 deri në 24 muaj).

Megjithëse pesë nënstadet e para realizojnë një zhvillim të kënaqshëm të aftësive kognitive, 
stadi i gjashtë jep mundësinë për të realizuar një zhvillim shumë të qënësishëm, atë të 
fillimit të përdorimit të simboleve. Në këtë stad foshnja është i prirur të fillojë të përdorë 
zgjidhjen mendore të problemeve përkundrejt eksperimentimeve përmes sukseseve dhe 
dështimeve. Për Piazhenë, ky është momenti që tregon zhvillimin nga stadi sensomotorik 
drejt atij paraoperacional. 

Tabela 2 - Gjashtë nënstadet e stadit sensomotorik

Nr. Stadet Mosha (në muaj) Përshkrimi

1. Ushtrimi i reflekseve 0-1

Foshnja është e limituar në 
përsëritjen e reflekseve të 
lindura - p. sh., thithja dhe 
shtrëngimi

2. Zhvillimi i skemave 1-4
Reflekset zhvillohen në skema 
adaptive. Skemat fillojnë të 
përpunohen dhe koordinohen.

3. Zbulimi i procedurave 4-8

Sjellja fillon të orientohet për 
së jashtmi. Foshnja fillon të 
zhvillojë procedura për të 
riprodhuar ngjarje me interes.

4. Sjellja e qëllimshme 8-12

Lind sjellja e qëllimshme. 
Foshnja është në gjendje të 
ndajë qëllimin nga mjeti për të 
realizuar objektivin e tij. 

5. Risia dhe eksplorimi 12-18

Foshnja fillon ta ndryshojë 
skemën në mënyrë sistematike, 
duke prodhuar efekte të reja. 
Problemet zgjidhen përmes një 
skeme aktive të suksesit dhe 
dështimit.

6. Simboli mendor 18-24

Lind aftësia dhe kapaciteti për 
përfaqësimin simbolik. Zgjidhja 
mendore e problemit fillon 
të zëvendësojë praktikën e 
eksperimentimit midis suksesit 
dhe dështimit. 

Periudha e të menduarit paraoperacional 

Stadi i dytë i zhvillimit të të menduarit paraoperacional shtrihet nga mosha 2 vjeç deri në afërsisht 
7 vjeç. Gjatë këtij stadi të menduarit e fëmijës bëhet më abstrakt dhe më logjik. Megjithëse 
fëmijët janë ende të lidhur me eksperiencat e tyre fizike dhe perceptive, aftësia e tyre për të 
mbajtur mend gjërat dhe për të zgjidhur probleme, vazhdon të zhvillohet. Gjatë këtij stadi, fëmijët 
fillojnë të përdorin sistemin e simboleve që përfaqësojnë objekte të ndryshme. Ata nuk janë 
më të lidhur vetëm me perceptimin aktual konkret, por mund të mendojnë mbi bazë simbolesh 
apo imazhesh mendore të objekteve dhe të rrethanave. Fjalët janë shembulli më i shkëlqyer i 
përfaqësimit simbolik. Fëmijët mund të simbolizojnë një objekt ose situatë me fjalë dhe me vonë 
mund të reflektojë mbi objektin apo rrethanën duke përdorur vetëm fjalën. Me fjalë të tjera, gjuha 
mund të përdoret për të menduar edhe kur objektet dhe situatat nuk janë prezente. 

Pengesat në zhvillimin e të menduarit logjik

Pavarësisht zhvillimit të fëmijëve drejt një të menduari më abstrakt, ekzistojnë tri pengesa 
kryesore ndaj të menduarit logjik, të cilat janë: egocentrizmi, përqëndrimi, dhe pakthyeshmëria.

1. Egocentrizmi. Nën këtë karakteristikë fëmija nuk është në gjendje të shikojë sendet, 
objektet, dhe ambientin nga këndvështrimi i dikujt tjetër. Fëmija është i ndërgjegjshëm 
vetëm për veten e tij, ndërsa të tjerët së bashku me nevojat dhe këndvështrimet e tyre, 
nuk ekzistojnë. Piazhe e ilustronte këtë karakteristikë duke i treguar fëmijës një kukull 
të vendosur në një skenë tridimensionale. Duke e mbajtur fëmijën të ulur, pa e ndryshuar 
pozicionin e tij, kukulla lëvizë në të gjitha pozicionet, në mënyrë që fëmija ta shikojë atë 
nga të gjitha kënvështrimet. Fëmijës i tregoheshin fotografi të ndryshme dhe i kërkohej 
të shprehej se si dukej skena nga vendndodhja e kukullës. Piazhe zbuloi se fëmija zgjidhte 
fotografinë e gabuar për të ilustruar përgjigjen e tij. Fëmija vazhdonte ta shikonte 
skenën nga pozicioni i tij. Për atë është e vështirë, nëse jo e pamundur, të imagjinojë se 
këndvështrimi i kukullës mund të jetë i ndryshëm nga ai i tij.

2. Përqëndrimi. Përqëndrimi i referohet tendencës së fëmijëve për t’u përqëndruar vetëm 
në një detaj të objektit ose të situatës, duke injoruar detajet dhe aspektet e tjera. Për 
të ilustruar përqëndrimin, mund të kthehemi tek shembulli kur fëmija u pyet për sasinë 
e ujit në dy gotat. Ai ishte prezent kur e njëjta sasi uji u hodh në dy gota me forma të 
ndryshme; njëra me fund të ngushtë dhe e gjatë, tjetra me fund të gjërë dhe më e shkurtër. 
Megjithëse fëmija i kësaj moshe ishte prezent gjatë veprimeve me dy gotat dhe ujin, duke 
vëzhguar dhe duke u përqëndruar vetëm tek forma e gotave (konktretisht tek lartësia dhe 
jo edhe tek baza), ai përgjigjet se gota me fund më të vogël ka më shumë ujë. Kjo ndodh 
sepse fëmija përqendrohet vetëm tek lartësia dhe nuk mund të fusë në vëmendjen e tij 
edhe gjerësinë. Vetëm njëri aspekt i situatës përdoret për të zgjidhur problemin. Ky është 
një shembull i mirë për të treguar se si përqendrimi pengon zhvillimin e të menduarit më 
të pjekur dhe më logjik.

3. Pakthyeshmëria. Pakthyeshmëria i referohet aftësisë së fëmijës për të ndjekur një linjë 
mendimi kur mendon për diçka. Fëmija nuk është në gjendje ta imagjinojë ose ta mendojë 
marrëdhënien nga një pozicion tjetër. Kështu, një fëmijë katër vjeç mund të pyetet “A ke 
vëlla?” Në rast se ka, ai mund të përgjigjet pozitivisht “Po. Vëllai im është Beni”.  Nëse 
po këtë fëmijë vazhdojmë ta pyesim “Po Beni a ka vëlla dhe kush është vëllai i Benit?” 
Nuk është çudi që fëmija të mos jetë në gjendje të japë përgjigje dhe të ngrejë supet i 

çuditur. Fëmija është në gjendje të mendojë për një situatë në një drejtim dhe nuk është 
në gjendje ta ndryshojë drejtimin e mendimit. Ai e di që Beni është vëllai i tij, por ai 
nuk është në gjendje ta shikojë këtë marrëdhënie nga një pozicion tjetër, pra ta kthejë 
marrëdhënien nga ana tjetër e saj. Ai nuk di të thotë se vëllai i Benit është ai vetë. Prandaj 
dhe kjo karakteristikë quhet pakthyeshmëri. 

Zhvillimi i aftësisë kognitive

Pavarësisht këtyre pengesave në zhvillimin e të menduarit logjik, disa koncepte ilustrojnë 
mënyrat në të cilat zhvillohet aftësia e fëmijëve për të menduar. Shumë ndryshime lidhur me 
këto koncepte ndodhin në hapësirën kohore midis fillimit të stadit paraoperacional dhe kulmit të 
zhvillimit të të menduarit logjik tek të rriturit. Fëmijët gradualisht i përmirësojnë perceptimet e 
tyre dhe përvetësimin e këtyre koncepteve. 

Klasifikimi i referohet aftësisë së fëmijës për të ndarë objekte dhe ngacmues të ndryshëm mbi 
bazë karakteristikash të caktuara. Këto karakteristika mund të përfshijnë formën, ngjyrën, llojin 
e materialit, dhe përmasat. Fëmijët zhvillojnë gradualisht aftësinë për të dalluar ndryshimet midis 
objekteve apo ngacmuesve dhe për t’i klasifikuar ato, duke marrë parasysh këto dallime.

Hanës 2 vjeç e gjysmë, i jepet një çantë plot me kuba të ngjyrave dhe formave të 
ndryshme. Kur i kërkohet që ajo të ndajë kubet me ngjyrë të kuqe, ajo e ka të pamundur një 
gjë të tillë duke u nisur vetëm nga ngjyra e tyre. Por, kur kjo detyrë i ngarkohet në moshën 
7 vjeç, ajo e ka fare të lehtë t’ i ndajë kubet sipas ngjyrave: të kuqe, të verdha, apo kaltërt. 

Ajo tashmë e ka përvetësuar konceptin e klasifikimit.

Radhitja i referohet aftësisë së fëmijës për të rradhitur objektet apo ngacmuesit mbështetur 
në disa karakteristika të caktuara. Këto karakteristika mund të përfshijnë përmasën, peshën, 
volumin, dhe gjatësinë.

Një fëmije i jepet një tufë me shkopinj të gjatësive të ndryshme dhe i kërkohet t’ i radhisë 
ato nga më i shkurtri tek më i gjati. Aftësia e fëmijës për të bërë një radhitje të saktë të 
këtyre shkopinjve përmirësohet me zhvillimin e aftësisë kognitive të fëmijës. Në moshën 4 
deri në 5 vjeç fëmija është në gjendje të dallojë shkopinjtë e shkurtër nga ata më të gjatë. 
Por, ai ende e ka të vështirë të dallojë shkopinjtë e gjatësisë mesatare. Pas moshës 5 deri 
në 6 vjeç fëmija e përmirëson aftësinë për t’ i rradhitur shkopinjtë nga më i shkurtri deri 
tek më i gjati. Megjithatë, kjo arrihet me shumë përqëndrim dhe një shkallë të caktuar 

vështirësie. Në moshën 7 vjeç fëmija është në gjendje ta realizojë këtë detyrë me lehtësi. 

Aftësia për të aplikuar konceptin e rradhitjes mbi bazë karakteristikash të caktuara zhvillohet në 
mosha të ndryshme në varësi të karakteristikave specifike. Kështu, p.sh., fëmijët deri në moshën 
9 vjeç nuk janë përgjithësisht në gjendje të rradhisin objektet nisur nga pesha e tyre. Rradhitja 
nisur nga volumi i tyre provohet të realizohet vetëm rreth moshës 12 vjeç.

Konservimi i referohet aftësisë së fëmijës për të kuptuar idenë se nëse një aspekt i një substance 
mbetet i pandryshuar (sasia ose pesha), një aspekt tjetër edhe mund të ndryshojë (p.sh. forma 
ose pozicioni). 

Nëse një fëmijë i moshës 4 vjeç vendoset para dy copave të barabarta keku dhe pas 
pak njëra prej tyre ndahet me thikë ne dy copa, fëmija është i prirur të thotë se copa e 
ndarë në dy pjesë është më e madhe se sa ajo që është njësh. Kjo situatë ndodh në një 
kohë që fëmija e kishte parë më parë se pavarësisht nga ndarja e njërës prej copave, ato 
ishin të barabarta, ai nuk mund ta mendonte kështu. Megjithatë, kur fëmija arrin moshën 6 
ose 7 vjeç, ai do të jetë në gjendje të kuptojë dhe të shprehë se pavarësisht ndarjes në dy 
pjesë të njërës prej copave të kekut, ato të dyja janë të barabarta. Fëmija arrin të kuptojë 
se objekti, në rastin tonë ëmbëlsira, mund të marrë forma të ndryshme, por në thelb mbetet 

e njëjta sasi materiali.

Ashtu sikurse edhe në rastin e radhitjes, fëmijët arrijnë aftësinë për të kuptuar konservimin në 
mosha të ndryshme në varësi edhe të karakteristikave që duhen konservuar. Nëse konservimi i 
substancës arrihet përgjithësisht rreth moshës 6 deri më 7 vjeç, koncepti i konservimit të peshës 
përvetësohet rreth moshës 9-10 vjeç. Konservimi i volumit zakonisht arrihet rreth moshës 11-12 
vjeç. 

Periudha e operacioneve konkrete

Periudha e operacioneve konkrete zgjat nga mosha 7 deri më 11 ose 12 vjeç. Gjatë këtij stadi 
fëmija zhvillon aftësinë për të menduar në mënyrë logjike mbi një bazë konkrete dhe fillon e 
zotëron vështirësitë dhe pengesat kryesore ndaj të menduarit logjik, vështirësi që kanë qenë 
evidente gjatë stadeve më të hershme të zhvillimit kognitiv. 

Tani fëmija zhvillon aftësinë për t’i parë gjërat nga këndvështrimi i njerëzve të tjerë. Të kuptuarit 
dhe empatia zhvillohen në mënyrë të ndjeshme gjatë kësaj periudhe. Të menduarit bëhet më 
kompleks dhe situatat dhe ngjarjet vëzhgohen dhe studiohen në lidhje më shumë variabla. 
Njëkohësisht, fëmija bëhet gjithnjë e më pak i kufizuar nga përqendrimi. Fëmija zhvillon gjithashtu 
aftësinë për të konceptuar në mënyrë të kthyeshme, nga ana tjetër e linjës së mendimit. Me fjalë 
të tjera, një fëmijë mund të mendojë për diçka dhe pastaj ta përmbysë rendin e tij të mendimeve 
dhe marrëdhëniet fillojnë të kuptohen nga perspektiva të ndryshme. Po t’i kthehemi shembullit 
me djalin që kishte vëlla Benin, ai tani lehtësisht do të shprehej se vëllai i Benit ishte ai vetë. Gjatë 
kësaj faze fëmija zotëron mirë konceptet e klasifikimit, radhitjes, dhe konservimit dhe fiton më 
shumë fleksibilitet në të menduarit për ngjarje dhe situata të caktuara. Ngjarjet vlerësohen nga 
shumë këndvështrime.

Për më tepër, fëmijët zhvillojnë përdorimin e simboleve që përfaqësojnë ngjarje të botës reale. 
Përmirësohet ndjeshëm në këtë periudhë aftësia për të kuptuar artimetikën dhe për t’u shprehur 
përmes gjuhës relativisht të pasur. Për rrjedhojë, edhe kujtesa e tyre fillon të mprehet. Megjithëse 
rezultatet që arrihen gjatë këtij stadi, fëmija është ende i limituar në proceset e të menduarit. Ata 
mendojnë për gjëra që ata mund t’i shikojnë, t’i dëgjojnë, t’i prekin, apo t’i nuhasin. Fokusi i të 
menduarit është mbi sendet dhe jo mbi idetë. Fëmijët mund të hyjnë në stadin final të zhvillimit 
kognitiv, periudhën e operacioneve formale, përpara se ata të mund të kenë zhvilluar të gjithë 
kapacitetin e tyre kognitiv. 

Periudha e operacioneve formale
 
Stadi final i zhvillimit kognitiv është periudha e operacioneve formale. Kjo periudhë fillon 
rreth moshës 11-12 vjeç dhe shtrihet deri më 16 vjeç. Ajo karakterizon zhvillimin kognitiv 
gjatë adoleshencës. Megjithëse në këtë kapitull ne po merremi me fëmijërinë, për qëllime të 
vazhdimësisë së studimit të teorisë së Piazhesë, ne po e paraqesim edhe këtë stad në këtë 
kapitull.

Të menduarit abstrakt arrin kulmin e zhvillimit gjatë periudhës së operacioneve formale. Fëmijët 
bëhen të aftë të marrin në konsideratë variabla të ndryshme dhe të formulojnë në mënyrë krijuese 
hipoteza abstrakte mbi mënyrën se si gjërat veprojnë ose mbi atë pse gjërat janë ashtu siç janë. 
Në vend që të kufizohen tek të menduarit se si janë gjërat, fëmijët fillojnë të mendojnë se si mund 
të ishin ato. Ata fillojnë të analizojnë pse gjërat nuk janë gjithmonë ashtu siç duhet të ishin.

Tri zhvillime kryesore karakterizojnë të menduarit në adoleshencë

1. Adoleshenti/ja është në gjendje të identifikojë variabla të ndryshme, të cilat ndikojnë mbi 
një situatë. Një ngjarje mund të shikohet nga shumë këndvështrime;

2. Adoleshenti/ja është në gjendje të analizojë efektet e një variable mbi të tjerat. Ai ose ajo 
mund të ngrisë hipoteza mbi marrëdhëniet dhe mbi kushtet që ndryshojnë; 

3. Një adoleshent/e arsyeton në mënyrë hipotetike-deduktive dhe në mënyrë sistematike 
dhe logjike vlerëson marrëdhëniet e mundshme për të arritur në një konkluzion. Studion 
dhe vlerësohen shumë mundësi. Secila nga këto mundësi i nënshtrohet analizës “po 
nëse, çfarë?” Në këtë mënyrë çdo adoleshent fillon të mendojë lidhur me variabla të 
ndryshme dhe pasoja që mund të ndjekin secilin prej tyre. 

Teoria e MASLOW-t

Maslow shpjegoi se çdo teori mbi motivacionin duhet ta shohë individin si një të tërë dhe duhet 
të bazohet në një hierarki nevojash, të cilat, nëse plotësohen në mënyrë të kënaqshme, bëjnë që 
njeriu ta realizojë plotësisht potencialin e vet.

Nevojat fiziologjike. Sipas Maslow-t, nevojat fiziologjike përfshijnë motive të tilla si uria, 
etja, seksi, dhe pushimi. Njeriu ka nevoja fiziologjike deri në momentin kur disa nga nevojat e 
mësipërme janë plotësuar, të paktën pjesërisht. Mos harroni se nevojat më të larta në hieraki 
mund të bëhen më të mprehta kur nevojat fiziologjike fillojnë të plotësohen. Maslow besonte se 
shumica e anëtarëve të shoqërisë i plotësojnë si duhet nevojat fiziologjike. Pasi këto plotësohen, 
indivi motivohet nga nevojat për siguri.

Nevojat për siguri. Motive të tilla si mosrrezikimi, qëndrueshmëria, varësia, mbrojtja, liria nga 
frika dhe ankthi, nevoja për strukturim dhe rregull janë nevoja për siguri. Mosrrezikimi, mbrojtja 
dhe siguria bëhen forca zotëruese të jetës së personit deri në momentin kur ato plotësohen. 
Fëmijëve u pëlqen rutina dhe mjedisi familjar dhe, kur këto gjëra çrregullohen, ata përjetojnë 
probleme. Kur individi ndjehet i siguruar dhe i parrezikuar, atëherë lindin nevoja të tjera sociale, 
të cilat janë të një niveli më të lartë.

Nevoja për përkatësi dhe dashuri. Motive të tilla si dashuria dhe afeksioni konsiderohen nevoja 
përkatësie dhe dashurie. Kur paraqiten këto nevoja ne ndjejmë dëshirën për miq, për familjen, 
dhe për kontakte shoqërore. Njëkohësisht, kemi nevojën për të bërë pjesë në një grup ose familje. 

Maslow mendonte se fëmijët shpesh kanë vështirësi kur u mungon familja, ngaqë ata kanë shumë 
nevoja që duhen plotësuar shpejt. Si të rritur ne kemi nevojë të japim dhe të marrim dashuri. Këto 
nevoja tek të rriturit plotësohen përmes martesës, punës, ose veprimtarive shoqërore. Maslow 
beson se, nëse nuk plotësohen nevojat për përkatësi dhe dashuri, linidn probleme të ndryshme 
psikologjike.

Nevojat për vlerësim. Vlerësimi i lartë i vetes, vetërespekti, suksesi dhe respektimi nga të tjerët 
konsiderohen si nevoja për vlerësim. Në qoftë se duam të fitojmë respektin e njerëzve të tjerë, 
ne duhet të jemi kompetentë. Kur fitojmë mirënjohjen dhe vëmendjen e të tjerëve, ne plotësojmë 
nevojat për vlerësim dhe ndjehemi të rëndësishëm e me besim në vetvete. Në qoftë se nuk i 
plotësojmë këto nevoja, atëherë priremi të ndjehemi inferiorë dhe të pafuqishëm.

Vetaktualizimi. Nevoja e fundit e hierarkisë së Maslow-t është vetaktualizimi. Kur nevojat 
fiziologjike të sigurisë, dashurisë, dhe vlerësimit janë plotësuar, individi është i motivuar për të 
arritur vetëaktualizimin. Kjo ka të bëjë me realizimin nga ana e individit të potencialit të vet të 
veçantë, me atë që inidividi të bëhet ç’është i aftë të bëhet. Nevoja e vetaktualizimit është nevojë 
tepër individuale, përderisa secili prej nesh ka grupe krejt të ndryshme aftësish. Maslow besonte 
se vetaktualizimi arrihet rrallë dhe nëse arrihet, ai arrihet nga njerëz të moshuar, të cilët e kanë 
pasur kohën dhe përvojën e nevojave për ta arritur këtë nivel. Njerëzit e vetaktualizuar janë 
realistë dhe i kapin shpejt gjërat e mundshme. Ata nuk e mërzisin veten duke punuar për synime 
të paarritshme dhe pranojnë veten dhe të tjerët ashtu siç janë. Ata janë autonomë dhe të pavarur, 
të aftë për të vepruar pa marrë urdhëra nga të tjerët dhe jo nga dëshira për të imituar.

Sessioni III
Tema: Zhvillimi Psikosocial - Teoria E Eriksonit & 
Modeli Ekologjik

Zhvillimi psikosocial në foshnjëri dhe fëmijëri

Shprehja e emocioneve për veten, për të tjerët, dhe objektet e ngjarjet që na rrethojnë janë pjesë 
e kapacitetit emocional që zhvillohet si një komponent i rëndësishëm i personalitetit të njeriut. 
Nga ana tjetër, ndërveprimi me të tjerët është një proces më vete që i nënshtrohet zhvillimit 
social. Zhvillimi emocional dhe ai social shpesh trajtohen së bashku, si një komponent i vetëm 
i personalitetit, pasi ata ndërthuren me njëri-tjetrin. Ndjenjat e besimit, frikës, besimit tek 
vetja, krenarisë, miqësisë, dhe humorit janë pjesë e zhvillimit psiko-emocional. Marrëdhënia e 
besimit, që një foshnje mund të krijojë me prindin apo kujdestaren, hedh themelet për zhvillimin 
e qëndrueshëm dhe të suksesshëm emocional dhe të personalitetit. Në të kundërtën, kur fëmija 
neglizhohet, i mohohet kujdesi, dhe nuk ndjehet i sigurt, ai ka vështirësi për të zhvilluar aftësi 
socializimi me të tjerët. 

Zhvillimi fizik i individit, si dhe pasurimi i aftësive dhe kapacitetit për të menduar dhe njohur 
botën, shoqërohen edhe me pasurimin dhe konsolidimin e aftësive dhe shprehive psikosociale 
të individit. Erik Erikson (1950) propozoi një teori psikologjike të zhvillimit duke përfshirë tetë 
stade. Një komponent kyç është zhvillimi i egos ose sensit të vetes. Kjo teori përqëndrohet 
në mënyrën se si zhvillohet personaliteti gjatë ciklit të jetës, si rezultat i ndërveprimeve midis 
maturimit me bazë biologjike dhe kërkesave të shoqërisë. Tetë stadet bazohen pjesërisht në 
stadet e propozuara nga Frojdi dhe pjesërisht në studimet e Eriksonit mbi një numër të madh 
kulturash. Eriksoni shprehet se shoqëria brenda së cilës jetojmë prezanton kërkesa të caktuara 
fizike në secilin stad të zhvillimit. Erikson i quan këto kërkesa kriza. Gjatë secilit stad psikosocial, 
individi duhet të përpiqet të përshtatet ndaj streseve dhe konflikteve që përfshihen në këto kriza. 
Sipas Eriksonit njeriu përballet me një krizë specifike në secilin prej stadeve. Megjithëse teoria e 
Eriksonit i referohet zhvillimit gjatë gjithë jetës, ajo ka një rëndësi të veçantë për fazën e hershme 
të jetës, pasi zgjidhja e suksesshme e krizave në stadet e hershme hedh themelet për një zhvillim 
dhe përmbushje të detyrave në stadet e mëvonshme. 

Tabela 1: Tetë stadet e zhvillimit sipas Erikson

Stadi Kriza Mosha Ngjarje me rëndësi
1 Besimi kundrejt mosbesimit 0 – 18 muaj Të ushqyerit

2 Pavarësi kundrejt turpit dhe 
dyshimit 18 muaj– 3 vjeç Përdorimi i tualetit

3 Iniciativa kundrejt fajit 3 – 6 vjeç Lojrat/lëvizjet
4 Zelli për punë kundrejt inferioritetit 6 – 12 vjeç Shkolla

5 Identiteti kundrejt konfuzionit të rolit Adoleshenca Marrëdhënia me 
bashkëmoshatarët

6 Intimiteti kundrejt izolimit Rinia e hershme Marrëdhëniet dashurore

7 Produktiviteti kundrejt stanjacionit Mosha e rritur e 
mesme Prindërimi dhe krijimi

8 Integriteti i egos kundrejt 
dëshpërimit

Mosha e rritur e 
vonë

Reflektimi dhe pranimi i 
jetës

Teoria Psikosociale e Eriksonit

Çdo stad i zhvillimit njerëzor prezanton krizën e tij karakteristike. Përballimi i mirë i çdo krize e 
përgatit individin për krizën e ardhshme. Megjithëse disa kriza specifike janë më kritike gjatë 
stadeve të veçanta, çështje që lidhen me to takohen gjatë gjithë jetës së njeriut. Për shembull, 
kriza e besimit kundrejt mosbesimit është veçanërisht e rëndësishme gjatë foshnjërisë, 
megjithatë, fëmijët dhe të rriturit vazhdojnë të përballen me çështjen e të pasurit ose jo besim 
tek të tjerët. Zgjidhja e çdo krize është një ideal, jo domosdoshmërisht realiste dhe e arritshme. 
Shkalla e zgjidhjes së krizave të stadeve paraardhëse do të ndikojë në aftësinë e një personi për 
të zgjidhur krizat në stadet e mëvonshme. Nëse një person nuk mëson se si të besojë në stadin e 
parë, ai njeri do ta ketë shumë të vështirë të krijojë intimitet në stadin e gjashtë.

Stadi 1: Besimi bazë kundrejt mosbesimit bazë

Për fëmijët deri në 18 muaj, të mësuarit që t’u besosh të tjerëve është kriza kryesore. 
Për të zhvilluar besimin, njeriu duhet të kuptojë se mund të varet tek disa persona ose 
gjëra. Prindërit dhe kujdestarët janë faktorët kryesor që mund të krijojnë këtë kapacitet 
tek fëmijët (kapacitetin për të besuar tek njerëzit që e rrethojnë). Kështu, fëmijët që 
marrin vazhdimisht ngrohtësi, kujdes, dashuri, dhe përkëdhelje mësojnë të besojnë se 
këto gjëra do t’ju sigurohen dhe më vonë. Më vonë gjatë jetës, njeriu mund ta aplikojë 
këtë koncept të besimit për miqtë, partnerin intim, ose qeverinë e tij.

Stadi 2: Pavarësia kundrejt turpit dhe dyshimit

Kjo krizë karakterizon fëmijërinë e hershme, 18 muaj deri në 3 vjeç. Fëmijët përpiqen të 
përmbushin detyra në mënyrë të pavarur. Ata mësojnë të ushqehen vetë dhe tC përdorin 
tualetin. Përmbushja e detyrave të ndryshme dhe aktiviteteve sigurojnë vetëvlerësim 
dhe vetëbesim për fëmijët. Nga ana tjetër, nëse fëmijët e kësaj moshe do të shtypen, 
kufizohen, ose ndëshkohen, do të zhvillohet turpi dhe dyshimi. Dyshimi për aftësitë e 
veta do të zëvendësojë vetbesimin që duhej të zhvillohej gjatë kësaj periudhe.

Stadi 3: Iniciativa kundrejt fajit

Fëmijët parashkollorë nga 3 në 6 vjeç duhet të përballen me krizën e marrjes së iniciativës. 
Fëmijë të tillë janë jashtëzakonisht aktivë fizikisht. Bota i mrekullon fëmijët dhe i fton ata 
të eksplorojnë. Ata kanë një fantazi aktive dhe janë të etur për të mësuar. Parashkollorët 
që inkurajohen të marrin iniciativa, eksplorojnë dhe mësojnë, krijojnë mundësinë që ta 
asimilojnë këtë koncept dhe ta përdorin më vonë gjatë jetës. Ata mund të ndihen më të 
sigurt për të hyrë në marrëdhënie, për të bërë karrierë, dhe zhvilluar interesa krijuese. 
Parashkollorët që do të kufizohen, ndëshkohen, ose trajtohen vazhdimisht me ashpërsi, 
ka mundësi të përjetojnë ndjenjën e fajit. Ata duan të eksplorojnë dhe provojnë, por kjo 
nuk ju lejohet. Në vend që të mësojnë të kenë iniciativë, ata mund të mësojnë të ndjehen 
fajtorë për dëshirat e tyre të mëdha për të bërë gjëra. Si rezultat, ata mund ndjekin 
të tjerët, në vend që të realizojnë idetë dhe aktivitetet e tyre. Si rrjedhojë, ata bëhen 
“spektatorë pasivë” (Kaluger & Kaluger, 1984, fq. 233).

Stadi 4: Zelli për punë kundrejt inferioritetit

Fëmijët e moshës shkollore, me moshë nga 6 deri në 12 vjeç, duhet të përballen me 
krizën e aftësisë dhe zellit për punë kundrejt inferioritetit. Fëmijët në këtë grupmoshë 
kanë nevojë të jenë produktivë dhe të kenë sukses në aktivitetet e tyre. Prandaj, zotësia 
në detyrat mësimore dhe ato praktike është e rëndësishme. Fëmijët që provojnë 
dështimin në shkollë ose në marrëdhëniet me moshatarët, mund të zhvillojnë një 
ndjenjë inferioriteti.

Stadi 5: Identiteti kundrejt konfuzionit të rolit

Adoleshenca është një kohë kur të rinjtë eksplorojnë vetveten dhe përcaktojnë identitetin 
e tyre. Gjatë periudhës së tranzicionit midis fëmijërisë dhe moshës së rritur, fëmijët 
shqyrtojnë rolet e ndryshme që luajnë (psh. fëmijë, shok, nxënës, besimtar, qytetar) dhe 
i integrojnë këto role në identitetin e tyre. Disa njerëz nuk janë të aftë të integrojnë 
rolet e shumta që luajnë dhe e kanë të vështirë të përballojnë rolet konfliktuese; thuhet 
se ato vuajnë konfuzionin e rolit. Këto persona janë konfuzë; identiteti i tyre është i 
pasigurtë dhe i paqartë.

Stadi 6: Intimiteti kundrejt izolimit

Mosha e rritur e hershme karakterizohet nga kërkesa për intimitet dhe përfshin më 
tepër se thjesht stabilizimin e një marrëdhënieje seksuale. Intimiteti përfshin aftësinë 
për të ndarë dhe për të marrë nga një person tjetër, pa pasur frikë se kështu po sakrifikon 
identitetin e vet. Njerëzit që nuk e fitojnë intimitetin, ka mundësi të vuajnë izolimin. Disa 
njerëz shpesh nuk kanë mundur të zgjidhin disa nga krizat më të hershme të zhvillimit 
psikosocial. 

Stadi 7: Produktiviteti kundrejt stagnimit

Kjo krizë karakterizon moshën e rritur të mesme dhe gjatë kësaj kohë njerëzit ndihmojnë, 
prodhojnë, ose udhëheqin brezin e ri. Në një farë mënyre, produktiviteti është joegoist. 
Ai përfshin një shqetësim të sinqertë për të ardhmen, që shkon përtej kufijve të jetës 
vetjake. Produktiviteti nuk përfshin domosdoshmërisht lindjen e fëmijëve. Ai përfshin 
nxitjen për të qenë krijues dhe produktivë në një mënyrë që do të ndihmojë njerëzit 
në të ardhmen. Të rriturit që nuk kanë produktivitet bëhen egoistë dhe të përqëndruar 
tek vetja. Ata priren të përqëndrohen para së gjithash në shqetësimet dhe nevojat 
personale në vend të nevojave të të tjerëve. Rezultati është stagnimi, që do të thotë një 
mungesë e qëndrueshme dhe shkurajuese e arritjeve dhe produktivitetit.

Stadi 8: Integriteti i egos kundrejt dëshpërimit

Ky stad karakterizon moshën e vjetër. Gjatë kësaj periudhe të jetës, njerëzit priren 
të shohin prapa në vite dhe të reflektojnë. Nëse ata e çmojnë jetën e tyre dhe janë 
të kënaqur në arritjet e tyre, themi se ata kanë integritet të egos, domethënë formën 
përfundimtare të integritetit të egos. Këta njerëz gëzojnë një ndjenjë paqeje dhe 
pranojnë faktin që jeta shpejt do të mbarojë. Ata që kanë përballuar pa sukses krizat e 
mëparshme të jetës dhe kanë shumë pendime, provojnë dëshpërimin. Eriksoni përdor 
terma specifikë për të prezantuar secilën prej krizave psikosociale. Është e njohur se fjalë 
të vetme të përdorura me qëllime të caktuar jo vetëm mund të mos përcjellin kuptimin 
e duhur, por mund të shkaktojnë edhe keqkuptime. Eriksoni i përforcoi shpjegimet e tij 
për krizat duke përdorur një perspektivë të quajtur ’modalitetet psikosociale’. Ato nuk 
janë vendimtare për modelin, por ofrojnë një këndvështrim të vlefshëm, me më shumë 
shpjegime dhe komente për përgjegjësitë e prindërve dhe edukatorëve, veçanërisht në 
stadet e hershme të zhvillimit.

Tabela 2 - Interpretimi i stadeve te Eriksonit

‘Krizat psikosociale’ 
Modalitetet 

psikosociale’
Kuptimi dhe interpretimi

1. Besimi vs Mosbesimi 
 
‘të marrësh’ 
 
‘të japësh në kthim’ 
 
(Të marrësh dhe të 
japësh. Besimi është 
reciprok.)

Foshnja do të zhvillojë një ekuilibër të shëndetshëm midis besimit dhe 
mosbesimit nëse ai ushqehet dhe merr kujdesin e duhur pa e tepëruar në 
kujdesin dhe vëmendjen që i ofrohet. Abuzimi ose neglizhimi ashtu sikurse 
vrazhdësia do të dëmtojnë besimin dhe do të ushqejnë mosbesimin. 
Nga ana tjetër, nëse foshnja izolohet nga çdo lloj ndjenjë surprize apo 
normaliteti, mund të krijojë një ndjenjë false të besimit që mund të çojë deri 
në çrregullime shqisore, me fjalë të tjera në dështimin për të perceptuar 
dhe kuptuar realitetin. Foshnjat që rriten duke besuar janë më të prirur të 
besojnë dhe kanë besim se ‘gjërat janë mirë’ dhe ‘do të shkojnë mirë’. Kriza 
e këtij stadi përfshin brenda vetes Stadin Oral sipas skemës psikoseksuale 
të Frojdit. Në këtë stad marrëdhëniet kryesore dhe eksperiencat e foshnjes 
përcaktohen nga çështje orale, siç janë ushqimi dhe shprehjet verbale. 

2. Pavarësi vs turpit dhe 
dyshimit  
 
‘të mbahesh’ 
 
‘të lësh të ikë’ 
 
(Ta drejtosh sjelljen 
jashtë vetes. Kriza është 
shumë frojdiane...)

Autonomi do të thotë të mbështetesh tek vetja, pavarësi në mendime, 
dhe besim për të menduar dhe vepruar për veten. Turpi dhe dyshimi janë 
çfarë këto fjalë nënkuptojnë. Ato pengojnë shprehjen e vetvetes, pengojnë 
zhvillimin e ideve, të pikëpamjeve dhe të konceptit për veten. Trajnimi 
për të përdorur tualetin është një moment shumë i rëndësishëm i kësaj 
krize dhe lidhet me stadin anal të Frojdit, ku ndërveprimet e prindërve 
dhe kujdestareve, inkurajimi dhe durimi i të rriturve luajnë një rol të 
rëndësishëm në formësimin e eksperiencës së foshnjës dhe kapërcimin e 
suksesshme të kësaj krize drejt stadeve të tjera të zhvillimit. Rëndësia e 
reagimit të prindërve dhe kujdestarëve nuk kufizohet vetëm tek kontrolli i 
nevojave personale dhe përdorimi i tualetit. Reagimet e prindërve janë të 
vlefshme për të gjitha aspektet e eksplorimit dhe zbulimit që foshnjat bëjnë 
duke kërkuar të njohin trupin e tyre. Reagimet e prindërve janë sfida më 
vete, pasi ato realizohen në një kohë kur vet prindërit përballen me krizat e 
stadit të tyre të zhvillimit dhe mbajnë ngarkesën e eksperiencës së tyre kur 
ishin foshnja në të njëtin stad me fëmijën e tyre sot. Pra, prindërit kanë një 
sfidë të trefishtë për të përballuar: emocionet e mbartura nga foshnjëria 
e tyre, emocionet e krizës personale dhe emocionet nga kriza me të cilën 
përballet fëmija i tyre. Shprehjet që dëgjohen shpesh nga prindërit ‘mos e 
prek se është pis’ nuk janë gjë tjetër veçse jehonë e eksperincës së tyre në 
këtë stad të zhvillimit. 

3. Iniciativa vs fajit
 
‘të bësh’ 
 
‘të luash’ 
 
(të bësh gjëra, të bësh 
gjëra sëbashku. Të 
realizosh plane, ide)

Iniciativa është aftësia për të hartuar veprime dhe projekte dhe besimi tek 
vetja se është krejt normale të bësh nëj gjë të tillë, duke marrë parasysh 
edhe rrezikun për të gabuar e për të dështuar në përpjekjet e tua. Faji është 
ajo çfarë kjo fjalë tregon, ndjenja se diçka e gabuar është bërë lidhur me 
projektin. Faji rezulton nga ndjesia se diçka nuk do të pritet mirë ose do 
të prodhojë mosaprovim. Iniciativa lulëzon kur inkurajohet aventura dhe 
loja, pavarësisht se sa qesharake apo të pakuptimta mund të duketn këto 
për të rriturit që janë kujdestarë të fëmijëve të kësaj moshe. Ndrydhja e 
aventurës dhe eksperimentimit, ose ndalimi i fëmijëve të bëjnë gjëra për 
arsye të mungesës së kohës, rrëmujës apo rrezikut, mund të bëhet shkak të 
pengojë zhvillimin e besimit, iniciativës dhe zëvendësimin e tyre me frikën 
e gabimit apo të mosaprovimit.  Frika se mos ndëshkohet apo akuzohet si 
budalla bëhet pjesë e personalitetit. Fëmija fillon të mendojë se do të jetë 
i sigurt nëse nuk bën diçka. Është përgjegjësia e prindërve, kujdestarëve 
dhe motrave e vëllezërve më të rritur që të vendosin një balancë midis 
nevojës së fëmijës për hapësirë për të krijuar besimin tek vetja dhe kujdesit 
për të mbrojtur atë nga rreziqet dhe gabimet  e rënda. 
 
Kriza e këtij stadi ndërthuret me Stadin Fallik të Frojdit, kur fëmija është e 
interesuar për organet gjenitale, në mënyrë të veçantë kërkojnë informacion 
se si kanë lindur.  Siç edhe thekson Frojdi, fëmija shfaq tendencën për t’u 
lidhur me prindin e seksit të kundërt dhe njëkohësisht kapërcen kompleksin 
e Edipit, zilinë e penisit dhe frikën nga kastrimi.

Këto koncpete nuk janë shumë të preferuara për teorinë e Eriksonit dhe 
nuk zënë vend në të. 
 
Është e rëndësishme të theksojmë se fëmijët e kësaj moshe nuk janë as të 
këqinj, as me probleme e as pis, ata janë thjesht në eksplorim të vetes së 
tyre.

4. Zelli për punë vs 
inferioritetit  
 
‘të bësh’ 
 
‘të bësh gjëra, të bësh 
gjëra sëbashku’ 
 
(të inicosh projekte dhe 
ide, të bashkëpunosh me 
të tjerë për të prodhuar 
diçka)

Zelli për punë u referohet aktiviteteve të qëllimshme. Kjo është një fazë që 
përkon me hyrjen në shkollë dhe është e lidhur me fitimin e aftësive dhe 
besimit për të bërë aktivitete të dobishme dhe të qëllimshme. Erkiksoni e 
përshkruan këtë stad si një hyrje në jetë.  Ky stad korrespondon me Stadin 
e Latencës sipas Frojdit, ku interesat seksuale janë të ndrydhura dhe 
fëmija përqëndrohet tek puna dhe aftësitë zhvillimore. Fëmija që përjeton 
kënaqësinë e arritjeve është i prirur të përmbyllë me sukses krizën e këtij 
stadi dhe të lëvizë drejt stadeve të tjera. Fëmija që përjeton dështime në 
shkollë dhe aktivitetet e tjera, ose më keq se kaq, i mohohet e drejta për të 
ekpsloruar dhe për të zhvilluar kapacitetet e veta, është i prirur të ndjehet 
inferior dhe i pavlefshëm. Angazhimi në grupe dhe përdorimi i teknikave 
dhe teknologjisë është një aspekt tjetër i rëndësishëm i kësaj moshe. Kjo 
është një parapërgatitje për angazhimin në punë dhe aktivitete në moshën 
e pjekur. Inferioriteti i bën të ndjehen të pavlefshëm, të pazotë për të 
kontribuar dhe të pazotë për të bashkëpunuar. Vetëvlerësimi i ulët është 
produkt i një ekperience të munguar.

Erikson e dinte këtë që para 60 vitesh. Si ka mundësi që edukatorët dhe 
prindërit edhe sot e kësaj dite nuk mundet t’ju japin fëmijëve kënaqësinë 
e angazhimit në punë dhe kënaqësinë e suksesit të punës?  Ata duhet të 
gjejnë pikën ku ata janë vërtet të mirë. Të zhvillojnë sensin e punës dhe 
suksesit dhe pastaj ata do të bëhen të zotë ta përsërisin këtë edhe në 
aktivitete të tjera. 

5. Identiteti vs 
konfuzionit të rolit  
 
’Të jesh vetvetja’ 
 
(Të jesh vetvetja dhe ta 
ndash këtë me të tjerët. 
Afirmimi i asaj që ju 
mendoni për veten.)

Identiteti është një koncept që pasqyron atë çfarë individi mendon për veten 
dhe botën rreth tij. Është një sens i vetes dhe i individualitetit në kontekstin 
e jetës. Konfuzioni i rolit është perspektiva negative, mungesa e identitetit. 
Kjo do të thotë se personi nuk e ka të qartë kush është dhe si mund të lidhet 
më mirë me mjedisin. Ky stad koincidon me pubertetin dhe adoleshencën dhe 
zgjimin e interesit seksual,i cili ka qënë i përgjumur në stadin e mëparshëm.  
Të rinjtë përpiqen të pranohen, të jenë pjesë e grupit dhe të afirmohen. Por, 
pavarësisht këtyre përkjekjeve, ata gjithnjë duan të mbeten vetvetja. Kjo 
në fakt përbën një dilemë të madhe. 

6. Intimiteti vs izolimi
 
 
‘të humbasësh dhe ta 
gjesh veten tek dikush 
tjetër’ 
 
(dashuria reciproke për 
dikë dhe me dikë.)

Intimiteti nënkupton procesin e arritjes së marrëdhieve të ngushta 
me familjen dhe partnerin. Eriksoni e shpjegon këtë stad të lidhur me 
reciprocitetin seksual - dhënia dhe marrja e lidhjeve fizike dhe emocionale, 
mbështetjes, dashurisë, sigurisë, komfortit, dhe të gjitha të tjerat që lidhen 
me një marrëdhënie të konsideruar si të shëndetshme dhe të përshtatshme 
për të rritur fëmijë. 

Në të kundërtën, izolimi do të thotë përjashtim, mohim I kësaj experience 
të zakonshme, si është të dashuruarit, bashkëjetesa dhe marrëdhënie e 
afërta në çift. Izolimi shoqërohet nga vetmia, tjetërsimi, mbyllja në vetvete 
dhe izolimi social.

Erikson e lidh këtë stad me stadin gjenital të Frojdit. Ka një lidhje në fakt 
midis këtyre dy stadeve, por përputhja nuk është e plotë.

7. Produktiviteti vs 
stanjacion
 
‘të bësh diçka’ 
 
‘të kujdesesh për’ 
 
(kujdes I pakushtëzuar, 
joreciprok për fëmijët 
dhe personat e tjerë nën 
varësi)

Produktiviteti /gjenerativiteti vjen nga fjala gjenerim/prodhim, si në 
rastin e prindërve që ju japin jetë fëmijëve dhe kujdes pa kushte për 
ta. Eriksoni mendonte se ky këndvështrim shtrihet edhe për aktivitete 
të tjera prodhuese, si puna dhe aktiviteti krijues. Sidoqoftë, ai e vuri 
theksin tek zhvillimi i fëmijëve dhe roli i prindërve për të përçuar 
vlerat më të mira që sigurojnë vazhdimësinë e jetës. Produktiviteti 
shtrihet përtej fëmijës dhe ka të bëjë me të gjithë gjeneratën e re.  
Rezultatet pozitive varen nga kontributi i pakushtëzuar. Mbase ky 
është edhe një kontribut pa interes. Të kesh fëmijë nuk do të thotë 
se je produktiv. Të kujdesesh për to do të thotë se je produktiv.  
Stanjacioni është një zgjatje e intimitetit që kthehet mbrapsht në formën 
e interesit për veten.  Është tendeca e egoizmit ekstrem, koprracisë, 
mungesës së interesit për të tjerët dhe për botën rreth teje.

8. Integriteti i egos vs 
dëshpërimi  
 
‘të jesh’ 
 
’të përballesh me 
mosqenien’ 
 
(të jesh i qetë dhe në 
paqe me jetën dhe 
përpjekjet,  të pranosh 
se jeta mbaron një ditë.)

Kjo është një përmbledhje e stadit përfundimtar. Stadi  i mëparshëm është 
kulmi i aktivitetit dhe arritjeve. 
 
Integriteti do të thotë të ndihesh në paqe me veten dhe botën. Nuk ka 
keqardhje. Njerëzit janë të prirur të pranojnë atë që kanë jetuar.  

Dëshpërimi prezanton të kundërtën. Ndjenja e humbjes së jetës pa arritur 
rezultatin e dëshiruar, keqardhja për atë çfarë është jetuar, dëshira për t’u 
kthyer mbrapsht dhe për t’I bërë gjërat ndryshe janë disa nga ndjesitë e 
kësaj faze.

Session IV
Tema: Perspektiva Ekologjike

Perspektiva ekologjike është një mënyrë për të interpretuar dhe studiuar situatën në të cilën 
ndodhet individi. Një komponent kyç i kësaj perspektive është koncepti i personit në mjedis. Në 
këtë këndvështrim, personi mendohet si i përfshirë në mënyrë konstante në ndërveprime me 
sisteme të tjera në mjedis. Këto sisteme përfshijnë familjen, shokët, punën, shërbimet sociale, 
politikat, fetë, mallrat, shërbimet, dhe sistemet e edukimit. Individi portretizohet si i përfshirë 
në mënyrë dinamike me secilin prej tyre. Praktika e punës sociale drejtohet nga përmirësimi i 
ndërveprimit të individit me sistemet e tjera. Ndërveprimi i njerëzve në mjedisin e tyre ka një 
efekt të jashtëzakonshëm mbi sjelljen njerëzore. Modeli që ne do të trajtojmë thekson aspekte 
të ndryshme në këtë ndërveprim. Perspektiva ekologjike ofron bazën e të kuptuarit të modelit të 
vlerësimit.

Mjedisi

Mjedisi përfshin kushtet, rrethanat, dhe ndërveprimin njerëzor që rrethojnë qeniet njerëzore. 
Njerëzit janë të varur nga ndërveprimi efektiv me mjedisin për të mbijetuar apo për t’u rritur. 
Mjedisi përfshin llojin e shtëpisë, familjen në të cilën jeton një njeri, llojin e punës që bën, sasinë 
e parave që siguron, dhe ligjet e rregullat sociale që respektohen. Mjedisi përfshin të gjithë 
individët, grupet, organizatat dhe sistemet me të cilët një person është në kontakt.

Ndërveprimet–marrdhëniet 

Njerëzit komunikojnë dhe ndërveprojnë me njëri-tjetrin në mjediset e tyre. Secili prej këtyre 
ndërveprimeve 
është aktiv dhe dinamik. Kjo do të thotë se diçka komunikohet apo shkëmbehet dhe mund të 
jetë pozitive ose negative. Një ndërveprim pozitiv mund të jetë reagimi i një personi që ju e doni 
shumë, ndërkaq një ndërveprim negativ mund të përfshijë një largim të detyruar nga puna ku ka 
punuar për pesëmbëdhjetë vjet.

Energjia

Energjia është forca natyrore e përfshirjes aktive midis njerëzve dhe mjediseve të tyre. Ajo mund 
të marrë formën e investimeve apo produkteve (input – output). Input është një formë energjie 
që i vjen një personi dhe që i shtohet jetës së tij. Kështu, p.sh., një person i moshuar e shëndetlig 
mund të ketë nevojë për mbështetje fizike dhe emocionale për të përballuar veprimet ditore. 
Output është një formë e energjisë që del nga jeta e personit ose që merr diçka prej saj. Psh. një 
person mund të dalë vullnetar për të punuar në një fushatë zgjedhjesh.

Zona e ndërveprimit

Zona e ndërveprimit është pika ku realizohet ndërveprimi midis individit dhe mjedisit. Gjatë 
vlerësimit të një personi në një situatë, zona e ndërveprimit duhet të jetë në fokus, me qëllim 
përcaktimin e ndërhyrjeve që realizojnë ndryshimin. P. sh., një çift që vjen për t’u këshilluar mund 
të thotë se ata kanë mosmarrëveshje lidhur me rritjen e fëmijëve. Nga eksplorimi i mëtejshëm 
rezulton se pamundësia e komunikimit të ndjenjave tek njëri-tjetri, përbën një problem. 

Pamundësia e komunikimit është zona e ndërveprimit, ku njëri person ndikon tjetrin. Nëse zona 
e ndërveprimit është jo saktë e identifikuar, mund të harxhohet kohë dhe energji pa zgjidhur 
problemin.

Adaptimi – përshtatja

Adaptimi i referohet kapacitetit për t’u përshtatur me kushtet e mjedisit përreth. Ai nënkupton 
ndryshim. Një person duhet të adaptohet ose të ndryshojë në varësi të situatave të reja, me 
qëllim vazhdimin e funksionimit normal dhe efektiv. Meqenëse njerëzit janë të ekspozuar 
vazhdimisht ndaj ndryshimeve dhe ngjarjeve stresuese, ata duhet të jenë fleksibël dhe të aftë për 
t’u adaptuar. Njerëzve mund t’ju duhet të adaptohen me një bashkëshort/e, punë të re, dhe fqinjë 
të rinj. Punonjësit socialë vazhdimisht i ndihmojnë njerëzit në procesin e adaptimit. Adaptimi 
kërkon energji dhe punonjësit socialë ndihmojnë për të drejtuar energjitë.

Përballja

Përballja është një formë e adaptimit njerëzor që nënkupton përpjekje për të kapërcyer 
problemet. Pavarësisht se adaptimi mund të nënkuptojë reagimin pozitiv apo negativ ndaj 
rrethanave të reja, përballja i referohet mënyrës se si ne merremi me problemet që përjetojmë 
gjatë jetës. Për shembull, dikujt i duhet të përballet me vdekjen e papritur të prindit. 

Ndërvartësia

Ndërvartësia i referohet varësisë reciproke të njerëzve nga njëri-tjetri. Individët varen nga 
njëri-tjetri dhe grupet në mjedisin social. Njerëzit nuk mund të jetojnë pa njëri-tjetrin sepse ata 
kanë nevojë për inputet, energjinë, dhe shërbimet e njëri-tjetrit. Veçanërisht në shoqëritë e 
industrializuara, njerëzit kanë nevojë për njëri-tjetrin për të mbijetuar. 

Teoria e Atashimit

Atashimi

John Bowlby (1969, 1991) sjell një këndvështrim evolucionist mbi marrëdhëniet e hershme 
njerëzore. Sipas tij fëmijët që arrijnë të krijojnë një marrëdhënie atashimi (të lidhen) me një 
person të rritur–krijojnë një marrëdhënie socioemocionale afatgjatë dhe të qëndrueshme- këta 
fëmijë janë të prirur të mbijetojnë. Kyçi duhet të jetë një marrëdhënie e fortë emocionale me një 
person të përgjegjshëm dhe kujdestar. Atashimi mund të krijohet me babain, gjyshërit, ose dikë 
tjetër. Bowlby përshkruan katër faza të realizmit të atashimit:

1. Paraatashimi (nga lindja deri në javën 6-8). Evolucioni i ka pajisur foshnjet me shumë 
sjellje që e kërkojnë kujdesin dhe vëmendjen nga të rriturit. Kur bebet qeshin, qajnë, 
apo lumturohen përpara fytyrës së prindit, prindi përgjithësisht reagon duke i qeshur, 
folur apo ngritur në krah beben e vet. Sjelljet e foshnjes dhe reagimet që ato zgjojnë tek 
të rriturit krijojnë një sistem ndërveprimi, që është në fakt hapi i parë drejt krijimit të 
marrëdhënies atashuese.

2. Atashimi në proces (6-8 javë deri në 6-8 muaj). Gjatë këtyre muajve bebet fillojnë të 
sillen ndryshe ndaj fytyrave të njohura dhe atyre të panjohura. Kur bebet shqetësohen 
janë pikërisht kujdestaret kryesore ato që ndërhyjnë për t’i qetësuar. Bebet gradualisht 
i identifikojnë kujdestaret kryesore si persona ku mund të mbështeten kur kanë nevoja, 
janë të shqetësuar, apo të frikësuar.

3. Atashimi i vërtetë (6-8 muaj deri në 18 muaj). Gjatë kësaj periudhe prej 7-8 muaj foshnjat 
kanë veçuar figurën kryesore të tyre për t’u atashuar. Zakonisht kjo është figura e 
nënës, si një individ me karakterisitka dhe veçori shumë specifike për fëmijën. Figura 
atashuese është një bazë mbështetëse e fortë socio-emocionale për fëmijën. Kështu, një 
foshnje 7 muajsh mund të eksplorojë mjedisin ku ndodhet duke u zvarrisur këmba-dore 
mbi dysheme, por herë pas here ngre kokën për të kërkuar me sy nënën e tij. Kërkimi 
me sy komentohet si një nevojë e foshnjës për t’u siguruar se çdo gjë është mirë. Kjo 
sjellje e foshnjes komentohet edhe si shenjë besimi që foshnja ka tek nëna dhe tregon 
se marrëdhënia atashuese është tashmë e ndërtuar prej tyre. Për më tepër, një sjellje e 
tillë reflekton rritje të rëndësishme kognitive: ajo do të thotë se foshnja ka një përfaqësim 
mendor të nënës dhe kupton se nëna është prezent për të plotësuar nevojat e tij/saj. 
(Lewis et al., 1997)

4. Marrëdhëniet reciproke (18 muaj e lart). Ndërsa të vegjëlit me kapacitetet e tyre 
kognitive, pasurojnë gjuhën, grumbullojnë eksperienca në marrëdhënie me kujdestaret 
e tyre kryesore, ata bëhën gjithnjë e më të zotë për të qenë partnerë të vërtetë në një 
marrëdhënie atashuese. Foshnjat shpesh marrin iniciativën për të inicuar një marrëdhënie 
dhe ndonjëherë edhe negociojnë për ta vahzduar atë (të lutem më lexo edhe një përrallë 
tjetër). Ata fillojnë të kuptojnë ndenjat dhe qëllimet e prindërve dhe ndonjëherë i përdorin 
këto njohuri për të ndërtuar sjelljet e tyre. Për më tepër, foshnjat e përballojnë ndarjen 
nga prindërit, sepse e kuptojnë që ata do të rikthehen shumë shpejt.   

Marrëdhëniet baba-foshnje

Atashimi fillimisht ndërtohet midis foshnjes dhe nënës së vet. Kjo për arësye se në shumicën 
e rasteve nënat janë kujdestaret kryesore për foshnjen, të paktën në periudhën e parë pas 
lindjes. Por, bebet atashohen shumë shpejt edhe me baballarët. Ky atashim ndodh pavarësisht 
disa dallimeve të vazhdueshme që takohen në mënyrën se si nënat dhe baballarët ndërveprojnë 
me bebet e tyre. Në një familje tipike me dy prindër, babai shpenzon më pak kohë se nëna në 
marrëdhënie më foshnjen dhe është më pak i përfshirë në përgjegjësi për kujdesin e drejtpërdrejtë 
të foshnjes. Në studime të bëra, rezulton se baballarët shpenzojnë rreth 30 minuta në ditë për 
ushqyerjen apo kujdesin higjenik ndaj fëmijës (Yeung et. al., 2001). Tek nënat kjo kohë është të 
paktën dy herë më shumë. Në 40 vitet e fundit është parë një tendencë që duket se po çon drejt 
barazimit të përgjegjësisë për kujdesin ndaj fëmijës. Megjithatë, gratë janë shumë më të prirura 
për të qënë të përfshira direkt në kujdesin ndaj fëmijës, pavarësisht se nuk ka prova të sakta 
që të tregojnë se ato janë kujdestare më të mira se baballarët (Parke, 2002). Një dallim tjetër 
midis nënave dhe baballarëve, është mënyra se si ato ndërverpojnë me fëmijët e tyre. Baballarët 
shpenzojnë më shumë kohë duke luajtur me fëmijët, se sa duke u kujdesur për ta. Edhe mënyra 
e lojës ndryshon, ku lojrat fizike janë më të zakonshme për baballarët. Nënat angazhohen më 
shumë për të lexuar apo folur me bebet e tyre (Parke, 2002). Kur ju jepet mundësia të zgjedhin 
midis nënës dhe babait për të luajtur, foshnjat përgjithësisht zgjedhin babain. Por kur foshnjet janë 
të shqetësuara, preferenca shkon nga nëna (Field, 1990). Kështu, megjithesë foshnjat atashohen 
me të dy prindërit, nënat dhe baballarët kanë role të ndryshme në zhvillimin e hershëm social të 
fëmijëve të tyre.

Format e atashimit

Falë biologjisë, të gjitha foshnjat normale sillen në mënyrë të tillë që kërkojnë kujdes dhe vëmendje 
nga të rriturit. Për këtë arsye, atashimi realizohet midis bebes dhe kujdestares në 8-9 muajt e parë 
të jetës. Duhet mbajtur parasysh se atashimi merr forma të ndryshme dhe faktorët mjedisorë 
ndikojnë për të përcaktuar cilësinë e atashimit midis foshnjes dhe kujdestarit. Mary Ainsworth 

(1978, 1993) është pionierja e studimit të atashimit duke përdorur një teknikë që është quajtur 
Situata e Panjohur. Në këtë situatë përfshihen disa episode që zgjasin jo më shumë se 3 minuta. 
Nëna dhe foshnja vendosen në një dhomë të panjohur më parë, të mbushur me lodra interesante. 
Nëna largohet për pak kohë, kthehet prapë dhe prapë largohet. Eksperimentuesi përpiqet të 
vëzhgojë reagimet e fëmijës dhe mbi këtë bazë bën analizën e marrëdhënies që ekziston midis 
foshnjes dhe nënës së vet. Ainsworth dhe studjuesit e tjerë kanë bërë interpretimin e reagimeve 
të foshnjave ndaj largimit të papritur të nënës dhe rikthimit të saj, dhe mbi këtë bazë ata kanë 
identifikuar katër lloj marrëdhëniesh atashuese. Në fakt, vetëm njëra prej tyre është atashim i 
sigurt, tre të tjerat janë atashime të pasigurta. Për lehtësi identifikimi dhe trajtimi, ne do të ndalemi 
tek dy format kryesore të marrëdhënies atashuese: atashimi i sigurt dhe atashim i pasigurt.

Atashimi i sigurt - në rastin e eksperimentit të përmendur më lart, bebja mund të qajë ose jo 
kur nëna largohet, por kur nëna kthehet, bebja nuk i ndahet. Do të rrijë me të dhe nëse ka qarë, 
pushon së qari. Bebja duket sikur i thotë nënës së vet: ‘Më mori malli. Jam shumë i lumtur që të 
shikoj. Tani që erdhe prapë, unë po vazhdoj me lodrat e mia’. Reth 60% e bebeve realizojnë një 
marrëdhënie atashuese të sigurt.

Në rastin e një atashimi të pasigurt, bebja nuk shqetësohet për largimin e nënës dhe kur 
ajo kthehet, bebja mund ta injorojnë dhe anashkalojë këtë fakt. Është një mënyrë reagimi që 
interpretohet sikur bebja i thotë nënës së vet: ‘Prapë ike? Prapë më le? Më duhet të kujdesem 
vetë për veten time’. Gjithnjë në rastin e një atashimi të pasigurt, bebja shqetësohet kur nëna 
largohet, por mbetet i shqetësuar edhe kur ajo kthehet. Në disa raste të atashimit të pasigurt, 
bebet reagojnë duke u hutuar rreth largimit dhe rikthimit të nënës së tyre. Ato bëjnë disa sjellje 
të çuditshme për moshën dhe marrëdhënien e tyre. Kur nëna rikthehet, ato i afrohen, duan të 
qëndrojnë pranë saj, por nuk e shikojnë në sy. Reagimi interpretohet si një përpjekje e foshnjes 
për t’i përcjellë nënës shqetësimin që ata, kanë pasi nuk po kuptojnë se çfarë po ndodh mes tyre. 

Tabela 1- Fazat e veprimeve në një Situatë të Panjohur

1 Eksperimentuesi i tregon dhomën nënës dhe fëmijës dhe largohet

2 Fëmija lihet të eksplorojë dhomën dhe lodrat për rreth 3 min. Nëna shikon por nuk merr 
pjesë.

3 Një i panjohur hyn në dhomë dhe qëndron për rreth 1 min. Pastaj i flet bebes për 1 min. I 
panjohuri i afrohet bebes ndërsa nëna largohet pa folur.

4 I panjohuri nuk luan me fëmijën, por përpiqet ta qetësojë nëse është e nevojshme.

5 Pas 3 min. nëna kthehet, i buzëqesh dhe e qetëson nëse është e nevojshme.

6 Kur bebja është qetësuar dhe u kthehet lodrave, nëna largohet përsëri. Këtë radhë ajo e 
përshëndet me dorë beben.

7 I panjohuri përpiqet ta qetësojë beben dhe të luajë me të.

8 Pas 3 min, nëna rikthehet dhe i panjohuri largohet. 
  
Për më shumë se 30 vjet, Situata e Panjohur mbetet një instrument i rëndësishëm për studimin 
e atashimit. Ky instrument nuk ka kaluar pa tërhequr vëmendjen e kritikëve, të cilët theksojnë se 
ndërtimi i tij ka pasur si qëllim të vlerësojë cilësinë e atashimit, por në fakt ka vlerësuar reagimin 
ndaj ndarjes dhe ribashkimit. Për më tepër, disa prej kritikëve theksojnë faktin se ndarja e foshjës 
nga nëna ndikohet ndjeshëm edhe nga elemente të kulturës, në të cilën ata bëjnë pjesë. Për 
këtë arsye, në ditët tona, përdoren edhe teknika të tjera të vlerësimit të atashimit, teknika që 

kompensojnë instrumentin e lartpërmendur. Vëzhgimi i marrëdhies midis nënës dhe foshnjes: 
mënyra e qeshjes, shpeshtësia e ndërveprimit me sy, me të folur apo të qeshur, bëhen pjesë e 
vlerësimit të atashimit.

Pavarësisht teknikës apo instrumentit të përdorur për të vlerësuar cilësinë e atashimit, e 
rëndësishme është se cilësia e atashimit gjatë foshnjërisë parashikon llojin e marrëdhënies 
prind-fëmijë gjatë fëmijërisë, adoleshëncës dhe më tej. Foshnjat me atashim të sigurt  priren 
të ndërtojnë marrëdhënie besimi me prindërit e tyre edhe gjatë adoleshëncës dhe rinisë. Ata 
raportojnë se kanë nevojën e kujdesit dhe mbështetjes së prindërve të tyre edhe në moshë të 
rritur. Foshnjat me atashim të pasigurt raportojnë një marrëdhënie problematike me prindërit 
gjatë adoleshencës dhe rinisë. Ata janë të acaruar me prindërit dhe nuk pranojnë të jenë afër 
prindërve. Sidoqoftë, duhet të theksojmë se nuk ka qëndrueshmëri të plotë që shtrihet gjatë gjithë 
jetës. Ngjarjet stresuese apo traumatike, siç mund të jenë vdekja e prindit, divorci, sëmundjet 
kërcënuese të jetës, dhe/ose varfëria ndikojnë për të ndryshuar atashimin. Ngjarjet stresuese 
shoqërohen shpesh me atashim të pasigurt në adoleshencë dhe rini. Për pasojë, kur foshnjat 
kanë një atashim të pasigurt, përjetimi i ngjarjeve stresuese ndikon qe atashimi të vazhdojë të 
mbetet i pasigurt. Kur foshnjat janë në një marrëdhënie të sigurt, përjetimi i ngjarjeve stresuese 
mund të shkaktojë ndryshimin e atashimit në të pasigurt, pasi prindërit janë të stresuar dhe nuk 
kanë kohën dhe vëmendjen e duhur për t’ju përkushtuar fëmijëve (Hamilton, 2000; Waters et al., 
2000).

Llojet e atashimit 

Sipas Mary Ainsworth, llojet e atashimit janë tre (Bretherton, 1992):

•	 Atashimi shmangës (A): foshnjat ju shmangen nënave të tyre në procesin e ribashkimit. 

•	 Atashimi i sigurt (B): foshnjat përpiqen aktivisht të vendosin kontakt me nënat e tyre. 
Në këtë fazë, kujdestarët përdoren nga foshnjat si një bazë, nga e cila ata eksplorojnë 
mjedisin përreth, pa frikën se kur të kthehen nuk do të gjejnë nënat/kujdestarët e tyre.

•	 Atashimi ambivalent (C): foshnjat përpiqen të vendosin kontaktin, por rezistojnë, sapo ai 
vendoset. 

Diferencat individuale 

Mary Ainsworth (1979)22 besonte se atashimi nuk ndodh njësoj tek të gjitha foshnjat. Ajo 
mendonte se në atashimin e sigurt foshnjat përdorin kujdestarin, zakonisht nënën, si një bazë të 
sigurt, nga e cila mund të eksplorojnë mjedisin. Ainsworth besonte se atashimi i sigurt në vitin 
e parë të jetës mundëson një themel të rëndësishëm për zhvillimin e mëvonshëm psikologjik në 
jetë. Ndjeshmëria e kujdestarit ndaj sinjaleve të foshnjës rrit atashimin e sigurt. Foshnjat me 
atashim të sigurt lëvizin lirshëm larg nënës, por e pozicionojnë me sy vendndodhjen e saj. Këto 
foshnja reagojnë pozitivisht ndaj të tjerëve/të huaj. Në të kundërt, një foshnjë me një atashim jo 
të sigurt qëndron vetëm me nënën dhe ka frikë të largohet prej saj. 

Ainsworth e klasifikoi atashimin në tre kategori kryesore: të sigurt (tip B), ankthioz-shmangës 
(tip A) dhe ankthioz-rezistent (tip C). Bebet e tipit B përdorin kujdestarët si bazë të sigurt për të 
eksploruar mjedisin. Bebet e tipit A shfaqin pasiguri, duke shmangur nënën (për shembull, duke 
injoruar atë, duke shmangur shikimin dhe duke shfaqur mungesë afërsie). Bebet e tipit C shfaqin 
pasiguri duke i rezistuar nënës (për shembull, duke iu kacavjerrë asaj dhe në të njëjtën kohë duke 
luftuar kundër afërsisë - ndoshta duke e shtyrë tutje).

Pse disa foshnja kanë një atashim të sigurt dhe disa jo të tillë? Ainsworth besonte se atashimi i 
sigurt varet nga fakti se sa të ndjeshëm dhe të përgjegjshëm janë kujdestarët ndaj sinjaleve të 
foshnjave të tyre. Nga një studim rezultoi se foshnjat që kishin një atashim të sigurt me nënat 
e tyre që herët në foshnjëri ishin më pak të frustruara dhe më shumë të lumtura në moshën 
2-vjeçare, sesa ato që kishin një atashim jo të sigurt. Në një studim tjetër, foshnjat me atashim të 
sigurt ishin shoqërisht më të afta dhe kishin nota më të mira në klasë të tretë.

Pasojat e atashimit

Eriksoni dhe teoricienët e tjerë besojnë se atashimi foshnje–prind hedh themelet për të gjithë 
marrëdhëniet e tjera sociale të foshnjes gjatë ciklit të jetës. Në këtë këndvështrim, foshnjat 
që përjetojnë besim dhe përkushtim në atashimin e tyre të sigurt, do të mund të zhvillohen si 
fëmijë të moshës parashkollore, që përfshihen lehtësisht dhe pozitivisht në marrëdhënie me 
bashkëmoshatarët e tyre. Në të kundërtën, foshnjet që nuk arrijnë të përjetojnë një marrëdhënie 
të suksesshme, të kënaqshme në marrëdhënien e tyre të parë (me prindin), janë të prirur të kenë 
probleme në ndërveprimin me bashkëmoshatarët si parashkollorë. Studimet afatgjata në terren e 
kanë provuar këtë pasojë. Po kështu, është provuar se fëmijët që kanë patur një atashim të sigurt 
kanë marrëdhënie shoqërore shumë më cilësore dhe me më pak konflikte krahasuar me fëmijët 
që vijnë nga atashim i pasigurt Lieberman et al., 1999). 

Fëmijët e moshës shkollore janë të prirur të kenë shumë më pak probleme të sjelljes nëse ata kanë 
patur një atashim të sigurt dhe kanë shumë probleme të sjelljes nëse kanë përjetuar një atashim 
të pasigurt (Carlson, 1998). Studime të tjera kanë provuar se lidhja midis llojit të atashimit dhe 
problemeve të sjelljes është evidente, por ajo përforcohet edhe nga faktorë të tjerë mjedisorë, 
siç janë format e abuzimit dhe/ose prindër me probleme të shëndetit mendor. Ndërvartësia e 
llojit të atashimit me llojin e marrëdhënies me bashkëmoshatarët duket se është evidente si për 
fëmijët që vijnë nga shtresat me risk të ulët, ashtu edhe për fëmijët që vijnë nga shtresa me risk 
të lartë. Konkluzioni duket se është i padiskutueshëm: Atashimi i sigurt shërben si një model 
për marrëdhënie sociale të suksesshme gjatë jetës. Kjo do të thotë se një atashim i sigurt nxit 
dhe inkurajon besimin tek njerëzit e tjerë, duke ju dhënë jetë marrëdhënieve më sociale në fazat 
e mëtejshme të jetës (Thompson, 1998). Natyrisht, atashimi është vetëm hapi i parë ndërmjet 
shumë hapave të tjerë në rrugën e gjatë të zhvillimit të aftësive sociale. Foshnjat me atashim të 
pasigurt nuk janë të dënuar të mbeten në marrëdhënie problematike. Në këtë rast ata vetëm kanë 
humbur një hap, i cili mund të ndërhyjë duke krijuar pasoja negative në rrugën e tyre të zhvillimit 
social. Për këtë arsye, është e nevojshme që të ndalemi dhe të studjojmë faktorët që ndikojnë në 
një atashim cilësor. 

Cilët janë faktorët që përcaktojnë një atashim cilësor?

Për faktin se atashimi i sigurt është shumë i rëndësishëm në zhvillimin e mëvonshëm të fëmijës, 
studjuesit janë përpjekur të identifikojnë faktorët që ndikojnë në atashimin e sigurt. Ëshë e 
padiskutueshme se mënyra e ndërveprimit prind–fëmijë luan rolin vendimtar në llojin e atashimit. 
Atashimi i sigurt është i mundur kur prindërit reagojnë në mënyrë të menjëhershme dhe të 
përshtatshme ndaj foshnjeve të tyre. Kështu, kur një nënë reagon ndaj një bebeje që qan duke 
e marrë në krah e duke e qetësuar, në këtë rast ajo ka reaguar në mënyrë të menjëhershme, 
siç pritet dhe në mënyrë të përshtatshme. Në këtë rast reagimi i nënës tregon se marrëdhënia 
sociale është e kënaqshme. Ky lloj reagimi duket se ushqen tek bebja sigurinë dhe besimin të cilat 
janë gurë themeli për atashimin e sigurt.

Pse reagimi i përshtashëm, i pritshëm, dhe i menjëhershëm i prindërve ushqen atashimin e 
sigurt? Për t’ju përgjigjur kësaj pyetjeje, secili prej nesh mund të reflektojë e kujtojë marrëdhëniet 
tona miqësore dhe të dashurisë. Këto marrëdhënie janë më të bukura kur ne besojmë se ato janë 
të tilla dhe mund t’i përdorim për t’u mbështetur sipas nevojave. E njëta formulë funksionon edhe 
për fëmijët. Kur prindërit janë të kujdesshëm, vëmendshëm, dhe të përgjegjshëm ndaj kërkesave 
dhe nevojave të fëmijës, duket se ata ndërtojnë besimin për prindërit dhe kjo përkthehet 
në mundësinë për t’u mbështetur tek ata për qetësi dhe siguri. Kjo është arsyeja pse bebet 
ndërtojnë një sistem të tyre të brendshëm. Foshnjat besojnë se prindërit janë të interesuar dhe të 
vëmendshëm ndaj nevojave të tyre dhe do të përpiqen për t’i plotësuar ato.

Kështu, atashimi i sigurt ndërtohet kur prindërit janë të ndjeshëm dhe reagues. Natyrisht, jo të 
gjithë kujdestarët reagojnë në mënyrë të besueshme dhe të sigurt ndaj foshnjes së tyre. Disa 
reagojnë në mënyrë të herëpashershme, disa të tjerë vetëm pasi foshnja ka qarë për një kohë të 
gjatë. Ndodh që edhe kur këto kujdestare reagojnë, ato janë të nevrikosura dhe të acaruara nga 
kërkesat e foshnjes së tyre. Në një situatë të tillë, ato edhe mund ta keqinterpretojnë sjelljen e 
fëmijës. Përgjatë kohës këto bebe priren ta shikojnë marrëdhënien sociale si të paqëndrueshme 
dhe shpesh frustruese. Të dyja këto situata kontribuojnë pak ose aspak për të ndërtuar besim 
dhe siguri mes prindërit dhe foshnjes. Një faktor tjetër, që duket se ndikon ndjeshëm në cilësinë 
e marrëdhënies, është temperamenti. Bebet me temperament të vështirë e kanë më të vështirë 
të krijojnë marrëdhënie atashuese të sigurt (Goldsmith et al., 1994). Kjo do të thotë se bebet 
që grinden shpesh dhe vështirë qetësohen, janë më të rrezikuar nga atashimi i pasigurt. Kjo 
mund të ndodhë kur foshnja e vështirë emocionalisht ka një nënë me personalitet të ashpër dhe 
tradicional. Megjithatë, kjo nuk ndodh kur nëna është fleksibile dhe e hapur për të pritur të gjitha 
llojet e reagimit nga foshnja e saj. Nënat e ashpra nuk përshtaten lehtë me kërkesat e fëmijës së 
tyre dhe bebet e vështira. Në të kundërtën, nënat kërkojnë që bebet t’ju përshtaten atyre dhe 
duket se nuk reagojnë me përgjegjësi, në mënyrë të menjëhershme dhe të përshtatshme ndaj 
kërkesave të foshnjes, sjellje këto që kushtëzojnë një marrëdhënie atashimi të sigurt.           

Fatmirësisht, trajnimi i nënave të reja menjëherë pas lindjes së bebes ose gjatë shtatzanisë, mund 
të ndihmojnë të ndërgjegjësojë nënat për mënyrën e tyre të reagimit ndaj nevojave dhe kërkesave 
të foshnjes. Nënat mund të mësohen se si të reagojnë në mënyrë të ndjeshme dhe emocionale 
ndaj bebes duke shtruar rrugën për një atashim të sigurt, me përfitime afatgjata përsa u përket 
marrëdhënieve sociale dhe gjendjes emocionale. Procesi i formimit të atashimit ilustron më së 
miri ndikimin e kombinuar të komponentëve të ndryshëm të kornizës biopsikosociale. Shumë prej 
sjelljeve të foshnjave që nxisin kujdes- p.sh të qarët apo të qeshurit-kanë origjinë biologjike. Kur 
kujdestarja reagon ndaj foshnjes, formohet atashimi i sigurt ,në të cilin foshnja krijon besim tek 
kujdestarja dhe mund të mbështet tek ajo në situata të vështira (komponent psikologjik).

Atashimi, puna dhe kujdesi alternativ

Prej shumë vitesh gratë janë pjesë e tregut të punë. Nga ana tjetër, nënat kryefamiljare që janë 
të detyruara të punojnë që në periudhën e parë të ardhjes në jetë të foshnjes së tyre, janë dy 
tregues shumë domethënës lidhur me kujdesin për fëmijën ndërsa nënat janë në punë. Roli 
kujdestar i nënave tashmë është zëvendësuar nga kujdestaret në institucione të përkujdesit 
për fëmijët (kopshte), nga gjyshërit, dhe të afërm të tjerë që marrin përsipër të zëvendësojnë 
nënën gjatë kohës së saj të punës. Njëkohësisht, baballarët gjithnjë e më shumë po përfshihen 
në kujdesin ndaj fëmijës dhe kujdestarët e punësuar në familje.  Prindërit, politikbërësit, dhe 
studjuesit kanë qënë të shqetësuar dhe vazhdojnë të debatojnë rreth pasojave në atashimin që 
mund të ketë zëvendësimi i rolit të nënës në kujdesin ndaj fëmijës. Në debatin e hapur për këtë 
çështje, shtrohen pyetje nga më të ndryshmet si a ka një maksimum orësh në javë që fëmija duhet 



158Modulet për Mbrojtjen e Fëmijëve       

të kalojë në institucionet e kujdesit jashtë shtëpisë? A ka një kufi moshe, para të cilit foshnjat 
nuk duhet të vendosen në institucione të kujdesit jashtë shtëpisë? Studimet e realizuara për të 
matur efektin e institucioneve të kujdesit për foshnjat në faza të hershme të zhvillimit të tyre në 
atashimin prind fëmijë, kanë ofruar rezultate krejt normale dhe të pranueshme. Si konkludim, 
atashimi i sigurt nënë-fëmijë është i njëjtë dhe i pa ndikuar nga cilësia e kujdesit për fëmijën, 
sasia e kohës që fëmija shpenzon në çerdhe, mosha kur fëmija shkon në çerdhe, ose nga lloji i 
kujdesit që ai merr.

Kur karakteristikat e kujdesit për fëmijën gërshetohen me karakteristikat e nënës, duket se 
rezultatet ndryshojnë. Kështu, kur nëna është pak e ndjeshme ndaj fëmijës dhe në një rast 
të tillë foshnja merr një shërbim jo shumë cilësor dhe vëmendje të pamjaftueshme si rezultat 
i numrit të madh të fëmijëve për kujdestare, kemi të bëjmë me atashim të pasigurt. Siç edhe 
shprehen studjuesit, “cilësia e dobët e shërbimit, mungesa e stabilitetit, numri i lartë i fëmijëve 
për kujdes, shto këtyre edhe rolin e dobët të nënës, e vendosin foshnjen në një shkallë të lartë 
rreziku për një atashim të pasigurt. Shkalla e rrezikut është edhe më e lartë se sa kur kemi të 
bëjmë vetëm me reagimin e papërshtatshëm, joemocional dhe të varfër nga ana e nënës” (NICHD 
Early Child care Research Network, 1997, fq. 877). Ky rezultat dhe të tjerë si ky, ju japin përgjigje 
pyetjeve të cituara më lart. Prindërit nuk duhet të shqetësohen për vendosjen e fëmijëve të tyre 
në institucionet e kujdesit ditor për fëmijët. Foshnjat dhe fëmijët mund të regjistrohen pranë 
qendrave ditore që ofrojnë shërbime cilësore pa patur frikë për pasoja negative nga një veprim 
i tillë. Kur fëmijët trajtohen në shërbime cilësore, koha e shpenzuar në këtë shërbim apo lloji 
i shërbimit, nuk ndikojnë aspak në atashimin nënë–fëmijë. As mosha e hershme e marrjes së 
shërbimit nga kujdestarë të tjerë nuk ndikon në atashimin. Pyetja që ngrihet në këtë rast është 
se çfarë duhet të kërkojnë prindërit kur duan të sigurojnë një shërbim cilësor për fëmijën e tyre? 

Një shërbim cilësor karakterizohet nga (Burchinal et al., 1990):

•	 Një numër i kufizuar fëmijësh për kujdestar;
•	 Kujdestare të trajnuara dhe me eksperincë;
•	 Personel i qëndrueshëm;
•	 Mundësi të mjaftueshme për edukim dhe stimulim social;
•	 Komunikim efektiv dhe i vazhdueshëm i prindërve dhe kujdestarëve lidhur me pritshmëritë 

dhe qëllimet e programit të kujdesit.

Shërbimet e kujdesit për fëmijët u japin mundësi nënave të sigurojnë jetesën si dhe të vazhdojnë 
karrierën e tyre profesionale, të sigurojnë të ardhura për një nivel më të mirë jetese dhe të ndjehen 
mirë me veten dhe familjen. Nga ky këndvështrim, një nënë e punësuar dhe e kënaqur me veten 
mund të ofrojë më shumë kujdes, vëmendje, dhe përkushtim për fëmijën e saj. Cilësia e kohës së 
shpenzuar me fëmijën dhe jo sasia e kohës së shpenzuar, është ajo që i vë vulë llojit të atshimit 
prind–fëmijë. Është e rëndësishme të mendohet vazhdimisht se si fëmija të ndihmohet të zhvillojë 
marrdhënie atashuese jo vetëm me prindërit por dhe me persona të tjerë të afërt, si dhe jo vetëm 
në periudhën e foshnjërisë dhe fëmijërisë së hershme por përgjatë gjithë jetës.  

Teoria ACE / PNF

Studime të shumta të kryera në fushën e shëndetit dhe shëndetit mendor kanë theksuar se 
traumat fëmijërore janë fuqimisht të lidhura me shëndetin mendor, dhe për më tepër konsiderohet 
të kenë ndikim mbi rrezikun shëndetësor të sjelljes së të rriturve, çështjet psiko-sociale dhe 
problemet me abuzimet me substanca, dhe sëmundje (Felitti, 2003 siç citohet në Larkin & 
Records, 2006). Për këtë arsye, në fund të viteve 90, informacionet për faktorët e rrezikut për 

sëmundje janë përdorur gjerësisht në hulumtime dhe janë shkrirë në programe të arsimit publik 
dhe për parandalim. Megjithatë, ka ekzistuar nevoja për të plotësuar këtë boshllëk shkencor për 
origjinën e faktorëve të rrezikut, dhe studimi Përvojat Negative të Fëmijërisë (ACE) ka qenë më i 
madhi në hetimin për të vlerësuar lidhjet e keqtrajtimit në fëmijëri dhe shëndetit dhe mirëqenies 
në pjesën e mëvonshme të jetës. ACE është dizajnuar si një studim epidemiologjik që ka pasur 
për qëllim studimin e përvojave në fëmijëri në lidhje me pasojat sociale dhe shëndetësore në të 
gjitha fushat e zhvillimit. Në veçanti, ky hulumtim ka hedhur dritë mbi marrëdhëniet e ACE me 
sjelljet e rrezikut shëndetësor dhe rezultatet e shëndetit fizik dhe mendor. Konkretisht, studimi 
është projektuar për ofrimin e të dhënave që do të ndihmonin në përgjigje në pyetjen: “Në qoftë 
se faktorët e rrezikut për sëmundje, aftësi të kufizuara dhe vdekshmëri të hershme nuk janë të 
shpërndara barabartë, çka ndikon në punën e përshtatjes apo zhvillimit të tyre?” Me ofrimin e 
informatave për përgjigje, synohet të ofrohet informacion shkencore që do të jetë i dobishëm për 
zhvillimin e programeve të reja më efektive të parandalimit.

Adoption of 
Health-risk Behaviors

Social, Emotional, & 
Cognitive Impairment

Early
Death

Adverse Childhood Experiences

Death

Disease, Disability
and Social Problems

Conception

Scientific
gaps

Studimi i ACE merr një perspektivë të plotë jetësore, siç paraqitet në shigjetën e portokalltë 
që shpie nga ngjizja deri në vdekje. Duke punuar brenda këtij kuadri, studimi ACE ka filluar të 
zbulojë në mënyrë progresive se si përvojat negative të fëmijërisë (PNF - ACE) janë fuqimisht të 
lidhura me zhvillimin dhe mbizotërimin e sëmundjes dhe faktorëve të rrezikut për shëndetin dhe 
mirëqenien sociale gjatë gjithë jetës. Kështu që, komponentët kryesor të ACE përfshijnë:

1. Abuzimin: Abuzimin emocional, abuzimin fizik dhe abuzimin seksual

2. Lënia pas dore: Lënia pas dore emocionale; Lënia pas dore në aspektin fizik

3. Mosfunksionimi familjar: Nënë që trajtohet në mënyrë të dhunshme; familje abuzuese me 
substancat; familje me sëmundje psikike; ndarje e prindërve apo shkurorëzim; burgosje 
e anëtarit të familjes.

Përkufizimet operacionale të koncepteve në studimin ACE janë si vijon:  

Abuzimi

Abuzimi emocional: Shpesh apo shumë shpesh, një prind apo ndonjë tjetër i rritur në një familje 
të ka sharë, të ka fyer, ose ju ka rrëzuar apo ju ka bërë të ndjeheni dhe të mendoni se ju mund të 
pësoni lëndime fizike.

Abuzimi fizik: Ndonjëherë, shpesh, apo shumë shpesh ju ka shtyrë, rrëmbyer, goditur me shuplakë, 
ose ka hedhur diçka në drejtim tuajin apo edhe ju ka goditur aq shumë sa që keni pasur shenja 
apo jeni lënduar.

Abuzimi seksual: Një person madhor, ose të paktën 5 vjet më i vjetër ju ka prekur ose përkëdhelur 
juve në mënyrë seksuale, ose iu ka detyruar të ia prekni trupin në mënyrë seksuale, ose ka 
tentuar të ketë marrëdhënie gojore, anale, ose vaginale me ju apo edhe ka pasur marrëdhënie 
gojore, anale, ose vaginale me ju.

Neglizhimi

Neglizhimi emocional: Të anketuarit janë pyetur nëse familja e tyre i ka bërë ata të ndihen të 
veçantë, të dashur, dhe nëse familja e tyre ishte një burim fuqie, i mbështetjes dhe mbrojtjes.

Neglizhimi fizik: Të anketuarit janë pyetur nëse kanë pasur mjaft për të ngrënë, nëse prindërit e 
tyre që pinë kanë ndërhyrë në kujdesin e tyre, nëse ata kanë veshur ndonjëherë rroba të palara, 
dhe në qoftë se dikush i ka dërguar ata tek doktori. 

Mosfunksionimi familjar

Nënë e trajtuar dhunshëm: Nëna juaj apo njerka, ndonjëherë, shpesh, ose shumë shpesh është 
shtyrë, tërhequr rrëmbyeshëm, goditur me shuplakë apo është hedhur për goditje me ndonjë 
gjë dhe/apo ndonjëherë, shpesh, ose shumë shpesh është goditur me shqelm, është kafshuar, 
goditur me grusht apo është goditur me objekt të fortë, apo përsëritshëm është goditur së paku 
për disa minuta apo edhe është kërcënuar apo lënduar me thikë apo armë zjarri.

Familje abuzuese me substanca: Keni jetuar me ndokënd që ka pasur problem me pije apo me 
person alkoolik apo keni jetuar me ndokënd që ka përdorur droga në rrugë.

Familje me sëmundje mendore: Një anëtar i familjes ishte në depresion ose i sëmurë mendor ose 
një anëtar i familjes është përpjekur të bëjë vetëvrasje.

Ndarja prindërore apo shkurorëzimi: Prindërit janë ndarë ndonjëherë apo shkurorëzuar.

Burgosja e anëtarit të familjes: Një anëtar i familjes ka shkuar në burg.

Rezultatet e studimit kanë treguar se në abuzimet në fëmijëri, lënia pas dore dhe ekspozimi 
ndaj stresuesve traumatik janë të zakonshme ku pothuajse dy të tretat e pjesëmarrësve kanë 
raportuara së paku një PNF - ACE, dhe më shumë se një nga pesë kanë raportuar tri ose më 
shumë PNF - ACE. Rezultatet afatshkurtër dhe afatgjatë të këtyre ekspozimeve të fëmijërisë 
përfshijnë një gamë të gjerë të problemeve shëndetësore dhe sociale. Për më tepër, niveli i PNF 
- ACE është i lidhur me problemet e shëndetit dhe shëndetit mendor në vijim:

Alkoolizmi dhe abuzimi me alkool
Sëmundje Pulmonare Obstruktive      Kronike 
(SPOK)
Depresioni
Vdekje e fetusit
Cilësi e jetës që lidhet me shëndetin
Përdorimi i drogave të paligjshme
Sëmundjet ishemike të zemrës (IHD)
Sëmundje të mëlçisë

Rreziku për dhunë ndaj partnerëve intim
Partnerë të shumtë seksual
Sëmundje të transmetuara seksualisht (STS)
Pirja e duhanit
Tentim vetëvrasje
Shtatzënitë e paqëllimshme
Nisja e hershme e pirjes së duhanit
Fillimi i hershëm i aktivitetit seksual
Shtatzënia në adoleshencë

Sesioni V
Tema: Koncepti i reziliencës (aftësitë mbrojtëse dhe 
ripërtirirëse) dhe faktorët e rrezikut 

Kohëzgjatja:
1 ditë

Metodologjia: 
•	 Prezantim në PPT; 
•	 Diskutime në grup; 
•	 Raste studimore.

Objektivat e sesionit:
•	 Zhvillimi i njohurive dhe shprehive të pjesëmarrësve lidhur me kapacitetet ripërtirirëse 

(reziliente) dhe identifikimi i strategjive stimuluese për zhvillimin e aftësive ripërtirirëse 
tek fëmijët;

•	 Të kuptuarit e faktorëve që ndikojnë në nivelin e rreziqeve

Burimet: 
•	 Goldstein, S., Brooks B. R. (2006). Handbook of Resilience in Children
•	 Wilson. K., James., A (2011), 3-d edition. The Child Protection Handbook. 
•	 HM Government. (2001). Working Together to Safeguard Children. A guide to interagency 

working to safeguard and promote the welfare of children. Department for schools, 
children and families. 

•	 MPCSShB, Tdh, UNICEF (2009). Protocol of workers for the protection of children 
•	 Agani, F., Landau, J., & Agani, N. (2010). Community-Building Before, During, and After 

Times of Trauma: The LINC Model of Community Resilience in Kosovo. American Journal 
of Orthopsychiatry, 80, 1, 143-149.

Materialet: 
•	 Prezantimi në PPT 
•	 Raste studimore
•	 Material teorik
•	 Flipçart, markerë

Përmbledhje e sesionit:
Kapacitetet ripërtirërëse apo reziliente janë konsideruar si një koncept i rëndësishëm. Nëpërmjet 
këtyre kapaciteteve /reziliencës, fëmijët mund të tejkalojnë traumën. Ky sesion do të shqyrtojë 
konceptin e reziliencës dhe ndikimit pozitiv për fëmijët dhe do të identifikojë karakteristikat 
psikologjike dhe personale që kontribuojnë në aftësinë ripërtrirëse. Gjithashtu do të shqyrtojë 
kushtet që promovojnë reziliencën e familjes dhe rëndësinë e mbështetjes së komunitetit. 
Diskutimi do të fokusohet rreth faktorëve që ndikojnë në nivelin e rrezikut.

Hapat:
Aktiviteti # 1- Eksplorimi i sjelljeve resiliente përgjatë fëmijërisë-Punë individuale
Qëllimi i ushtrimit është që studentët të analizojnë se kur kanë shfaqur resiliencë gjatë jetës së 
tyre dhe si ata i kanë kapërcyer situatat e vështira në jetë (në mënyrë të veçantë gjatë fëmijërisë 
së tyre). Trajneri u kërkon pjesëmarrësve që në mënyrë individuale të mendojnë:

•	 Një moment të vështirë në jetë. Kur e kanë përdorur resiliencën gjatë këtij momenti?

•	 Çfarë i ka ndihmuar ta përballojnë situatën e vështirë?

•	 Çfarë hapash kanë ndërmarrë për ta kapërcyer vështirësinë? 

Më pas pjesëmarrësit ndajnë dhe diskutojnë mbi eksperiencat e tyre. Në fund të diskutimit 
trajneri bën një përmbledhje të rëndësisë së zhvillimit të resiliencës tek fëmijët dhe rritjes së një 
vetvlerësimi të shëndetshëm që i ka rrënjët tek atashimi i sigurt. Fëmijët duhet të zhvillojnë dhe 
të forcojnë karakteristikat pozitive që i ndihmojnë ata të kapërcejnë situatat e vështira dhe të 
rikuporohen shpejt pas një traume apo krize. Shumë e rëndësishme është që fëmijët të kuptojnë 
dhe të përdorin burimet që kanë në dispozicion në nivelin personal, familjar, dhe komunitar.

Aktiviteti # 2- Identifikimi i faktorëve mbrojtës në nivel individual, familjar dhe komunitar 
Qëllimi i ushtrimit është që të identifikojnë të gjithë faktorët e mundshëm që mund të ndihmojnë 
nivel individual, familjar, dhe komunitar një individ. Kërkojuni pjesëmarrësve të ndahen në tre 
grupe, ku:

•	 Grupi i parë të identifikojë faktorët mbrojtës individual;

•	 Grupi i dytë faktorët mbrojtës të familjes; dhe

•	 Grupi i tretë faktorët mbrojtës të komunitetit;

Më pas të tri grupet prezantojnë punën e tyre nëpërmjet një përfaqësuesi, por njëkohësisht  
diskutojnë së bashku rreth faktorëve mbrojtës. Gjithashtu trajneri e orienton diskutimin edhe 
sesa e rëndësishme është që të disktuojnë edhe për lidhjen e këtyre tre niveleve të faktorëve.

Pyetësori i Resiliencës

Përgjigjuni me PO ose JO pohimeve të mëposhtme:

1 Kujdes dhe mbështetje
______ Unë kam disa njerëz në jetën time që më japin dashuri të pakushtëzuar, më dëgjojnë pa 
më gjykuar dhe unë e di që ata janë atje për mua
______ Unë jam i përfshirë në shkollë, punë, ose në grupe të tjera ku ndihem i vlerësuar dhe nën 
kujdes
______ Unë e trajtoj veten time me dashamirësi dhe dhembshuri, dhe harxhoj kohë për t’u 
kujdesur për veten (duke përfshirë të ngrënit në mënyrë të duhur, bërjen e gjimnastikës, fletja në 
mënyrë të mjaftueshme)

2. Pritshmëri të larta për sukses
______ Unë kam disa njerëz në jetën time, të cilët më bëjnë të ditur se besojnë në aftësi e mia 
për të patur sukses.  
______ Unë marr mesazhin “Ju mund t’ia dilni” në punë ose në shkollë 
______ Unë besoj tek vetja në shumicën e rasteve dhe zakonisht i jap vetes mesazhe pozitive 
rreth aftësisë time për të arritur qëllimet edhe kur përballem me vështirësi. 

3. Mundësi për pjesëmarrje kuptimplotë 
______Zëri im (opinioni) dhe zgjedhja ime (çfarë unë dëshiroj) dëgjohet dhe vlerësohet në 
marrëdhëniet e mia të afërta personale.  
______ Opinionet dhe idet e mia dëgjohen dhe respektohen në punën time ose në shkollë. 
______ Unë ofroj shërbime në mënyrë vullnetare me qëllim që të ndihmoj të tjerët ose të zgjidhë 
një kauzë/çështje në komunitetin, organizatën fetare ose shkollën time. 

4. Lidhje pozitive 
______ Unë jam i përfshirë në një ose më shumë aktivitete argëtuese ose hobi, që unë i ndjek 
pas shkolle/pune. 
______ Unë marr pjesë në një ose më shumë grupe (të tilla si klube, komunitete besimatre ose 
klube sportive) jashtë shkollore/pune. 
______ Unë ndjehem i afërt me shumë njerëz në punën/shkollën time. 

5. Kufij të qartë dhe të qëndrueshëm
______ Shumica e lidhjeve të mia me miqtë dhe me anëtarët e familjes kanë kufij të qartë dhe të 
shëndetshëm (që përfshhijnë një respekt të ndërsjellë, autonomi perosnale, dhe çdo person në 
një marrëdhënie jep dhe merr). 
______ Unë bazohem në pritshmëri dhe rregulla të qarta dhe të qëndrueshme në punën/shkollën 
time. 
______ Unë vendos dhe mbaj kufij të shëndetshëm për veten time, duke mos lejuar të tjerët që 
të përfitojnë nga unë, dhe të më thonë “jo” kur unë kam nevojë për ta. 

6. Aftësi për jetën
______ Unë kam (dhe përdor) aftësi të mira dëgjimi, komunikim të hapur dhe aftësi të mira për 
zgjedhjen e konflikteve. 
______ Unë kam eksperiencën dhe aftësitë që më nevojiten për ta bërë sa më mirë punën time, 
ose të gjitha aftësitë e nevojshme për të dal me rezultate të mira në shkollë. 
______ Unë di sesi të vendos një qëllim dhe çfarë hapash të ndjek për ta arritur atë. 

Material Teorik: Sesioni II

Koncepti I Resiliencës

Si “ia dalin” fëmijët dhe adoleshentët, kur zhvillimi i tyre kërcënohet nga varfëria, neglizhenca, 
keqtrajtimi, lufta, dhuna, shtypja, racizmi, dhe diskriminimi? Çfarë i mbron ata, kur prindërit e 
tyre bëhen të paaftë për shkak të abuzimit me substanca narkotike, sëmundjeve mendore, apo 
sëmundjeve të tjera fizike? Si e shpjegojmë dukurinë e reziliencës - fëmijë që ia dalin me sukses, 
pavarësisht sfidave serioze, me të cilat përballet zhvillimi i tyre– dhe ta vëmë këtë njohuri të 
punojë në të mirë të të gjithë fëmijëve dhe shoqërisë? Studimet shkencore për reziliencën filluan 
rreth 30 vjet më parë, kur një grup studiuesish filluan të vinin re dukurinë e përshtatjst pozitive 
tek nëngrupet e fëmijëve që konsideroheshin si “në rrezik” për zhvillimin e mëvonshëm të 
psikopatologjisë (Masten, 2001). Rezilienca i ka rrënjët veçanërisht në fushën e nevojave psiko-
sociale, të cilat lidhen drejtpërsëdrejti me burimet dhe me faktorët mbrojtës. Kur nevojat e një 
fëmije përmbushen, ato kthehen në burime që i lejojnë atij të përballet me fazat e vështira që 
ka kaluar ose që do t’i duhet të kalojë. Termi reziliencë vjen nga fusha e fizikës dhe i referohet 
aftësisë së një metali për ta marrë veten nga një goditje dhe për të ruajtur strukturën e tij bazë. 
Në fushën e psikologjisë, rezilienca përshkruan aftësinë për t’u rikuperuar dhe për t’u përshtatur 
pas një shoku ose një traume. Ky koncept bazohet në vëzhgimin se në rrethana të pafavorshme, 
disa njerëz përballen dhe zhvillohen relativisht mirë, ndërsa disa të tjerë nuk e arrijnë dot diçka 
të tillë. Termi reziliencë përshkruan karakteristikat e atyre që përballen relativisht mirë. Është 
e rëndësishme të theksojmë se rezilienca nuk ka të bëjë thjesht me cilësitë personale, por 
gjithashtu me mënyrën se si këto cilësi ndërveprojnë me faktorët brenda familjes dhe mjedisit 
të gjerë. Një person rezilient përdor të gjitha burimet që ka në dispozicion, në nivelin psikologjik 
(karakteristika personale) ose mjedisor (familje, shoqëri). Kërkimet sugjerojnë se fëmijët më të 
vegjël janë shpesh më rezilientë se sa fëmijët më të mëdhenj”.281

Rezilienca i referohet në përgjithësi modelit të përshtatjes pozitive në kuadër të një fatkeqësie në 
të kaluarën apo në të tashmen. Para se të evidentojmë modelin rezilient të përshtatjes, duhen dy 
gjykime të dallueshme nga njëra-tjetra. Së pari, gjykohet sipas kritereve, me ç’rast përcaktohet se 
ka pasur një kërcënim mjaft serioz për zhvillimin apo përshtatjen e individit. Së dyti, pavarësisht 
rrezikut apo ekspozimit, përshtatja e mëparshme apo aktuale e individit është e kënaqshme, 
sipas disa kritereve të caktuara. Përkufizimet e reziliencës u referohen gjithmonë rreziqeve të 
përshtatjes së mirë, të konceptuara në terma si rreziku, fatkeqësia e madhe, dhe ngjarjet negative 
të jetës. Në përgjithësi, rreziku nënkupton rritjen e mundësisë për një rezultat negativ. Ky është 
një term që nënkupton se grupi apo një pjesë e popullatës konsiderohet se është në rrezik, se do 
të paraqesin vështirësi në përshtatje dhe ka më pak gjasa të jetë i suksesshëm. Në përgjithësi, 
ka mungesë saktësie në lidhje me faktorët e rrezikut, gjë që lidhet me natyrën e tyre komplekse 
dhe plotësuese. Kapaciteti i reziliencës varet nga vetëvlerësimi i shëndetshëm, që ka rrënjët në 
atashimin ndaj një baze të sigurt282, që është një person, i cili i jep foshnjës ndjenjën e mbrojtjes 
dhe të komfortit, ose një atashim emocional ndaj një objektivi ose projekti. Ai përforcon veten 
gjatë gjithë jetës, falë burimeve të brendshme dhe të jashtme, si dhe faktorëve mbrojtës. Këto 
burime vijnë nga marrëdhëniet (aftësia për të krijuar lidhje) që ka një person me mjedisin e tij të 
ngushtë apo të gjerë, nga aktivitetet e përditshme (ndjenjat e aftësisë), dhe nga kuptimi që i jepet 
jetës (në lidhje me familjen, komunitetin, kulturën fetare, dhe vlerat që transmetohen). Shumë 
shpejt u bë e qartë se faktorët e rrezikut rrallëherë ndodhin të izoluar. Më së shumti, fëmijët që 
281  Fondacioni Terre des hommes, Psychosocial reference document: ëorking ëith children and their environment, 2010
282  Marrë nga George Kohlrieser, Hostage at a table, 2004, (Frymëzuar nga John Boëlby, A Secure Base : Clinical Applications 

of Attachment Therapy as a source, 1988)

janë në rrezik të madh ndodhen përballë rreziqeve të tilla, për shkak të ekspozimit të tyre ndaj 
fatkeqësive të shumta, që zgjasin për një kohë të gjatë në jetën e tyre (Masten & Wrights, 1998). 
Në përgjithësi, rezulatet përkeqësohen, ndërkohë që faktorët e rrezikut vazhdojnë të rriten në 
jetën e fëmijëve dhe njëkohësisht rezilienca bëhet më e pazakontë. Kështu, ka jashtëzakonisht 
rëndësi të shqyrtohen faktorët plotësues të rrezikut me qëllim që të parashikohen me më shumë 
saktësi dhe të kuptohen më mirë rezultatet e zhvillimit (Sameroff, Gutman, & Peck, 2003). Divorci 
është një stresues që ka nxjerrë në pah ndryshime të konsiderueshme të rezultateve tek fëmijët 
me prindër të divorcuar. Koncepti i rrezikut plotësues ndihmon në sqarimin e këtij diversiteti të 
rezultateve. Divorci nuk është një faktor rreziku apo stresues i vetëm me kohë të kufizuar, por 
është një proces i gjatë me stresues të shumtë dhe ndryshime të jetës. Madhësia dhe kohëzgjatja 
e këtyre stresuesve ndryshon në mënyrë të konsiderueshme nga familje në familje dhe mund 
të ndodhë para, gjatë, dhe pas divorcit. Së fundi, disa forma të fatkeqësive të mëdha janë kaq 
kronike dhe masive, sa që nuk pritet që fëmijët të jenë rezilientë deri sa të rivendoset një mjedis 
më i sigurt për zhvillimin e tyre. Kështu, në rast të traumave katastrofike, të tilla si lufta apo 
tortura, rezilienca në përgjithësi i referohet ripërtëritjes së mirë pas mbarimit të traumës (Wright, 
Masten, Northëood, & Hubbard, 1997). Një aspekt tjetër për gjykimin e reziliencës përfshin 
vendimet që lidhen me suksesin e një njeriu në jetën e tij, cilësinë e përshtatjes, dhe zhvillimin 
e tij/saj. Për të gjykuar përshtatjen pozitive, në literaturë përdoren një sërë kriteresh, përfshirë 
këtu kriteret që përqendrohen tek mungesa e patologjisë, te sukseset në detyrat zhvillimore me 
periudha të gjata kohore, te mirëqenia subjektive, apo te të gjitha këto së bashku. Në literaturën 
zhvillimore, shumë studiues kanë përcaktuar rezultatet e mira në bazë të kompetencës së 
vëzhguar apo të raportuar të fëmijës në përmbushjen e pritshmërive për fëmijët e një moshe dhe 
gjinie të caktuar në kontekstet e tyre social-kulturore dhe historike. Kompetenca vlerësohet në 
përgjithësi me faktin se sa mirë i ka përmbushur dhe vazhdon t’i përmbushë fëmija pritshmëritë 
që caktohen. Kjo shpesh referohet si dosja e sukseseve të fëmijës në përmbushjen e detyrave 
zhvillimore, standardet moshore të sjelljes në një sërë mjedisesh (si fizike, emocionale, njohëse, 
morale, dhe të sjelljes). Edhe pse këto mund të ndryshojnë nga kultura në kulturë, në përgjithësi 
ato u referohen detyrave të përgjithshme që drejtojnë zhvillimin dhe socializmin e fëmijëve (shih 
Tabelën 2.1 për shembuj). Fëmijët që vlerësohen se tregojnë reziliencë, zakonisht i kanë kaluar 
me sukses të arsyeshëm këto detyra zhvillimore, pavarësisht rreziqeve të mëdha dhe fatkeqësive 
që kanë përjetuar.

Perspektivat zhvillimore

Studimet për reziliencën nxorën në pah se fëmijët mund të kenë cënueshmëri dhe sisteme të 
ndryshme mbrojtëse në pika të ndryshme të zhvillimit të tyre (Masten et. al., 1990; Wright & 
Masten, 1997). Për shkak të varësisë së tyre të plotë tek njerëzit që kujdesen për ta, fëmijët e 
vegjël janë mjaft të cenueshëm nga pasojat e humbjes së prindërve të tyre apo nga keqtrajtimi 
prej njerëzve që kujdesen për ta. Megjithatë, ata janë më të mbrojtur nga përjetimi i ndikimit 
të plotë që shoqëron luftën apo fatkeqësitë natyrore, sepse ata nuk e kuptojnë atë që ndodh. 
Kur fëmijët rriten, mjedisi shkollor dhe vendi i tyre i banimit mund të kontribuojnë dukshëm në 
ekspozimin e tyre ndaj ngjarjeve traumatike. Fëmijët e rritur mund të merren me veprimtari të 
pambikëqyrur dhe përfshirja e tyre me bashkëmoshatarët mund t’i mbrojë ata ose edhe mund 
t’ua rrisë rrezikun që u kanoset. Kështu, edhe pse fëmijët e rritur janë më në gjendje të përballen 
vetë me botën, pavarësia e tyre nga mbrojtja e njerëzve që kujdesen për ta mund të kontribuojë 
në ekspozimin e tyre ndaj traumave. Edhe adoleshentet janë të cenueshëm nga një lloj tjetër 
humbjeje që lidhet me shokët, besimin, shkollën, dhe qeverinë. Ata e kuptojnë se çdo të thonë 
këto humbje për të ardhmen e tyre, gjë që nuk mund të kuptohet nga fëmijët e vegjël.

Shembuj të Aseteve dhe Faktorëve Mbrojtës

Karakteristikat e fëmijës
•	 Temperament shoqëror dhe i përshtatshëm që në moshë të hershme;
•	 Aftësi të mira njohëse dhe zotësi për zgjidhje problemesh;
•	 Strategji të efektshme për rregullimin e sjelljeve dhe emocioneve;
•	 Opinion i mirë për veten (vetëbesim, vlerësim i mirë për vetveten, efikasitet për veten);
•	 Botëkuptim pozitiv për jetën (plot shpresë);
•	 Besim dhe një ndjenjë kuptimi në jetë;
•	 Karakteristika që vlerësohen nga shoqëria dhe vetvetja (talenti, ndjenja e humorit, dhe 

tërheqja nga të tjerët)

Karakteristikat e familjes
•	 Mjedis mbështetës dhe i qëndrueshëm në shtëpi;

o Nivel i ulët i mosmarrëveshjeve mes prindërve;
o Marrëdhënie e ngushtë me kujdestarin përgjegjës;
o Stil autoritar prindëror (plot ngrohtësi, monitorim, dhe pritshmëri)
o Marrëdhënie pozitive me motrën/vëllanë;
o Lidhje mbështetëse me pjesëtarët e tjerë të rrethit familjar;

•	 Prindërit përfshihen në edukimin e fëmijëve;
•	 Prindërit kanë cilësitë individuale, të renditura si mbrojtëse për fëmijën;
•	 Avantazhe socio-ekonomike;
•	 Arsimin universitar i prindërve;
•	 Komponenta religjioze.

Karakteristikat e komunitetit
•	 Cilësi e lartë e lagjes ku jeton

o Lagje e sigurtë dhe miqësore;
o Nivel i ulët i dhunës dhe ngacmimit (bullying) në komunitet;
o Komunitet që vlerëson fëmijët;
o Shtëpi me çmime të arsyeshme;
o Qasje në qendrat e argëtimit;
o Ujë dhe ajër i pastër

•	 Shkolla të mira
o Mësues të trajnuar dhe të paguar mirë;
o Programe jashtëshkollore;
o Vende argëtimi në shkollë (për sporte, muzikë, art);
o Prania e psikologut, punëtorit social, apo pedagogut;

•	 Mundësi punësimi për prindër dhe adoleshentë;
•	 Kujdes shëndetësor publik i cilësisë së mirë;
•	 Qasje te shërbimet e urgjencës (emergjenca, policia, dhe zjarrfikësi)
•	 Lidhje me kujdestarë të përkushtuar dhe bashkëmoshatarë të shoqërueshëm

Karakteristika kulturore dhe shoqërore
•	 Politika mbrojtëse për fëmijën (puna e fëmijëve, shëndeti, dhe mirëqenia e fëmijëve)
•	 Parandalimi dhe mbrojtja nga shtypja apo dhuna politike dhe psikologjike
•	 Tolerance e ulët e pranimit të dhunës fizike, verbale, psikologjike dhe ngacmimit (bullying)

Përqasja ndaj sistemeve ekologjike dhe transaksionale për të kuptuar reziliencën shënon një 
kthesë dramatike nga fokusi tradicional tek individi në një fokus më të gjerë, duke përfshirë edhe 
familjen dhe rrjetin e komunitetit përkatës (Cowen, 2000; Cummings, Davies, & Campbell, 2000; 

Roberts & Masten 2004; Walsh, 1998). Rezultati zhvillimor përcaktohet nga modelet komplekse 
të ndërveprimit dhe transaksionit. Studimet e valës së dytë të kërkimeve përfshijnë teknika dhe 
strategji modelore dhe analitike, që mundësojnë zbulimin e influencave në shumë nivele. Kjo 
qasje dinamike thekson nevojën për të formuluar pyetje të ndryshime kërkimore, me qëllim që të 
kuptohet procesi i përshtatjes pozitive dhe negative pas stresit apo ngjarjes traumatike. Në vend 
që të bëhen pyetje pse një fëmijë është rezilient, pyetjet tashmë bëhen për lidhjet e dyanshme 
midis fëmijës dhe kontekstit të tij apo saj dhe këto shërbejnë si fokus studimi. Kjo qasje nxit 
modelet e kërkimit që të pasqyrojnë më mirë dhe në mënyrë më të përshtatshme diferencat 
individuale në rrugët e zhvillimit dhe variacionet kontekstuale brenda familjeve, komuniteteve, 
shoqërive, kulturave, dhe periudhave historike. Njëkohësisht, këto studime japin edhe një 
vlerësim më kompleks të ndikimeve që ka familja dhe mjedisi. Prindërit nuk i përgjigjen në të 
njëjtën mënyrë secilit prej fëmijëve të tyre dhe as mjedisi familjar nuk përjetohet në të njëjtën 
mënyrë nga fëmijët e së njejtës familje (Plomin, Asbury, & Dunn, 2001). Edhe kur ka një konflikt 
të madh dhe mungesë harmonie brenda familjes, negativiteti i shprehur nga prindërit mund të 
përqendrohet më shumë tek një fëmijë sesa tek tjetri dhe vetë fëmijët mund të reagojnë ndryshe 
nga ky konflikt. Modeli transaksional i influencës e kap këtë model dinamik dhe nxjerr në pah 
rëndësinë e shqyrtimit të modeleve reciproke të ndërveprimit, që i japin formë zhvillimit në kohë 
(Sameroff, 2000).



169

Sesioni V
Tema: Koncepti i Resiliencës së Familjes

Rezilienca i referohet procesit të kapërcimit me sukses të fatkeqësisë (Patterson, 2002b). Teoritë 
tradicionale të reziliencës përqendrohen tek individët dhe faktorët individualë që shoqërohen me 
rregullimin përshtatës, të tilla si tiparet e personalitetit dhe përballja e strategjisë (Walsh, 1996). 
Kërkimet mbi reziliencën janë zgjeruar për të përfshirë një kontekst shoqëror edhe më të gjerë, 
përfshirë këtu familjet dhe komunitetet (Patterson, 2002a; Seccombe, 2002). Patterson (2002a) 
ngriti tre koncepte të reziliencës individuale (Masten & Coatsworth, 1998), që mund të barazohen 
me reziliencën e familjes: 1) koncepti i rezultatit në nivel familje; 2) prania e ndonjë rreziku në 
të cilin familja mund të mos ia dalë dot; dhe 3) nevoja për të kuptuar faktorët mbrojtës që do të 
parandalonin rezultatet e padëshiruara. Nocioni i reziliencës së familjes merr parasysh jo vetëm 
proceset kryesore që ndihmojnë familjet të përballojnë sfidat e vazhdueshme, por edhe ato që 
forcojnë njësinë e familjes; kështu, rezilienca e familjes i jep mundësi kësaj të fundit të nxisë 
reziliencë tek të gjithë anëtarët e saj (Walsh, 1996). Edhe pse ekzistojnë shumë përkufizime, 
rezilienca e familjes përfshin a) qëndresën pavarësisht vështirësisë, b) rikthim në nivelin e 
mëparshëm të funksionimit, dhe c) vlerësimi në lidhje me mirëqenien përkundër patologjisë 
(Hawley & De Haan, 1996). Patterson (2002a) sugjeron se rezilienca e familjes ka të bëjë me 
“proceset me të cilat familjet janë në gjendje të përshtaten dhe të funksionojnë me kompetencë 
pas kapërcimit të fatkeqësisë apo krizës së madhe”.

Karakteristikat e familjes dhe rezilienca

Proceset relative brenda familjes kanë shumë ndikim për nxitjen e reziliencës tek pjesëtarët 
e saj. Modelet e marrëdhënieve në familje mund të ndahen në dy dimensione të dallueshme: 
kohezioni i familjes dhe përshtatshmëria e familjes. Niveli i kohezionit dhe përshtatshmërisë 
përshkruan natyrën e ndërveprimeve brenda sistemit të familjes dhe mes anëtarëve të familjes 
dhe komunitetit (Olson, Sprenkle, & Russell, 1979). Këto dimensione jo vetëm që japin një pamje 
të qartë brenda dinamikës së familjes, por ato kanë edhe implikimet e tyre në lidhje me mënyrën 
e mbështetjes dhe forcimit të familjes si njësi nga ana e komunitetit. 

Kohezioni i familjes

Sipas Turnbull (1997), kohezioni i familjes përkufizohet si “lidhja e ngushtë emocionale e anëtarëve 
të familjes me njëri-tjetrin si dhe niveli i pavarësisë që ndjejnë ata brenda sistemit të familjes” 
(fq. 108). Shkalla e lidhjes ndryshon dukshëm midis familjeve dhe brenda tyre dhe ndikohet nga 
kultura, mosha, dhe faza e jetës e anëtarëve të familjes. Kohezioni ekziston në vazhdimësi, duke 
ndryshuar nga e ngjitur (shumë e lartë), tek e lidhur (mesatare e lartë), e ndarë (mesatare e 
ulët), deri tek e shkëputur (shumë e ulët) (Olson, 1993). Stili i ngjitur i ndërveprimit karakterizohet 
nga identifikimi i tepruar me familjen, që sjell si rezultat nivele të tejskajshme mirëkuptimi si dhe 
autonomi dhe pavarësi të kufizuar individuale. Brenda marrëdhënieve të lidhura, pjesëtarët e 
familjes shprehin afrimitet emocional dhe besnikëri, ndërkohë që kanë edhe miqësi dhe veprimtari 
argëtuese jashtë familjes. Familjet e lidhura i vënë theksin kalimit të kohës bashkërisht. Si për 
kontrast, marrëdhëniet e ndara kanë pak veprimtari dhe interesa të përbashkëta me pjesëtarët 
e familjes, duke shpenzuar më shumë kohë me njerëz të tjerë jashtë familjes. Në këto familje ka 

pak afri emocionale, por pjesëtarët e tyre i japin më shumë përparësi pavarësisë. Niveli i fundit 
i vazhdimësisë përfaqëson modelin e lidhjes së shkëputur dhe karakterizohen nga autonomia e 
madhe dhe lidhja e dobët, në të cilën ka shumë pak afri me sistemin e familjes (Olson, 1993). Nën 
çadrën e kohezionit kemi disa fusha specifike. Një fushë, që lidhet veçanërisht me diskutimin e 
tanishëm, është lidhja emocionale, ku bëjnë pjesë përfshirja e familjes dhe ndërveprimet prind-
fëmijë (shih Walsh, 1993, për një shqyrtim më të plotë).

Përfshirja e familjes

Përfshirja aktive dhe emocionale e familjes përbën një lidhje reciproke të reziliencës. Përfshirja 
emocionale i referohet shkallës së vlerësimit dhe interesimit të pjesëtarëve të familjes në 
veprimtaritë e pjesëtarëve të tjerë të familjes (Epstein, Bishop, Ryan, Miller, & Keitner, 1993). 
Theksi i vihet sasisë së interesit si dhe mënyrës me të cilën pjesëtarët e familjes shfaqin interesin 
dhe investimin e tyre tek njëri-tjetri. Zhvillimi i reziliencës dhe përshtatja e shëndetshme tek 
fëmijët rritet me anë të praktikave të përfshirjes emocionale të familjes. Një fushë kryesore që 
ndikohet pozitivisht nga përfshirja aktive e familjes janë rezultatet e fëmijëve në mësime. Me anë 
të pjesëmarrjes aktive, fëmijët përjetojnë qëndrime gjithnjë e më pozitive në lidhje me shkollën, 
gjë që sjell si rezultat një frekuentim më të mirë të shkollës, më pak probleme në sjellje si dhe 
krijimin e zakoneve më të mira për studimet dhe kryerjen e detyrave të shtëpisë (Christenson & 
Sheridan, 2001).

Ndërveprimet prind/kujdestar-fëmijë

Rezultatet e fëmijës ndikohen edhe nga natyra emocionale e ndërveprimeve prind-fëmijë. Lidhja 
efektive, e përkufizuar si lidhje emocionale midis fëmijës dhe njeriut që i siguron kujdesin, i 
jep fëmijës një ndjenjë sigurie, duke e garantuar fëmijën se prindi apo kujdestari do të jetë i 
pranishëm në rast fatkeqësie (Pianta & Walsh, 1996). Formimi i lidhjes emocionale varet nga 
cilësia dhe sasia e përgjigjeve të prindit/kujdestarit (Epstein  et. al., 1993). Reagimet që 
karakterizohen nga ngrohtësia, përkujdesja, dhe ndjeshmëria ndaj nevojave të fëmijës lehtësojnë 
reziliencën dhe zhvillimin përshtatës (Macoby & Martin, 1983). Lidhja midis përgjegjshmërisë 
së prindit/kujdestarit dhe funksionimit të fëmijës përshkon një sërë fushash zhvillimi. Modeli i 
përgjegjshmërisë së lartë lidhet me rezultatet pozitive social-emocionale tek fëmijët (Clark & 
Ladd, 2000). Në mënyrë të veçantë, lidhja prind-fëmijë shoqërohet me pranimin nga moshatarët 
(Cohn, 1990), me miqësi të një cilësie më të lartë (Kerns, Klepac, & Cole, 1996) si dhe me nivel 
më të lartë altruizmi e zhvillimi moral (MacDonald, 1992). Fëmijët me lidhje të sigurta emocionale 
paraqesin përmirësim të zotësive për zgjidhjen e problemeve, aftësi të menjëhershme në shkrim 
e këndim, dhe përshtatje të gjithanshme në shkollë (Pianta & Walsh, 1996).

Përshtatshmëria e familjes

Çdo familje përballet me situata gjatë jetës, në të cilat dalin sfida për mënyrën se si lidhen me 
njëri-tjetrin pjesëtarët e familjes apo për mënyrën e funksionimit të familjes ,si njësi brenda 
komunitetit (Patterson, 2002b). Përshtatshmëria e familjes i referohet aftësisë së familjes për të 
ndryshuar rregullat e saj, rolet dhe udhëheqjen, duke rivendosur kështu një baraspeshë a) midis 
anëtarëve të familjes dhe familjes si njësi dhe b) familjes si njësi dhe komunitetit (Olson, 1993; 
Patterson, 2002b). Familjet kanë shkallë të ndryshme përshtatshmërie, që ndryshon nga e ngurtë 
(shumë e ulët), në e strukturuar (e ulët mesatare), në fleksibël (mesatare e lartë), dhe në kaotike 

(shumë e lartë) (Olson, 1993). Njësoj si me idenë e kohezionit të familjes, shkallët mesatare të 
përshtatshmërisë (p.sh., e strukturuar apo fleksibël) mundësojnë nivele më të mira të funksionimit 
të familjes sesa ato që janë në ekstreme (p.sh., e ngurtë apo kaotike). Për të funksionuar si një 
sistem i shëndetshëm, familjet duhet të kenë përshtatshmëri dhe qëndrueshmëri. Familjet që 
janë në gjendje të përcaktojnë kohën e përshtatshme për të ruajtur qëndrueshmërinë apo për 
të trajtuar ndryshimet, kanë më shumë mundësi të jenë familje të shëndetshme dhe funksionale 
(Olson, 1993). Familjet që kanë sukses në përshtatshmërinë e tyre a) janë proaktivë në socializimin 
dhe zhvillimin e pjesëtarëve brenda familjes dhe b) e kuptojnë rëndësinë e ruajtjes së familjes si 
njësi (Paterson, 2002a).

Stilet e prindërimit dhe zgjidhja e problemeve

Stili i prindërimit përkufizohet si “një plejadë e qëndrimeve  që i komunikohen fëmijës dhe që të 
marra së bashku, krijojnë një klimë emocionale, në të cilën shprehen sjelljet e prindërve” (Darling 
& Steinberg, 1993, fq. 493). Baumrind (1968) hartoi tri tipe stilesh prindërimi: autoritar, i butë, 
dhe bindës. Stili i prindërimit autoritar karakterizohet nga niveli i lartë i autoritetit dhe kontrollit 
me një sasi të kufizuar negociimi në lidhje me standardet e sjelljes. Në kontrast të këtij stili, 
është stili i prindërimit të butë, ku fëmijët lejohen t’i rregullojnë vetë veprimtaritë, standardet 
dhe rregullat e tyre me pak vendime të imponuara nga prindërit/kujdestari. Prindërimi bindës, që 
konsiderohet si stili më i mirë, karakterizohet nga një baraspeshë midis lirisë dhe përgjegjësisë. 
Në këtë stil prindërimi, pjesëtarët e familjes angazhohen në proceset për zgjidhjen e problemeve 
për të negociuar kompromise dhe për të administruar konfliktin.

Vlerat dhe besimet e përbashkëta

Këto janë të rëndësishme për reziliencën e familjes dhe fuqizojnë disa modele specifike për 
mënyrën e reagimit të familjes ndaj situatave të reja, ngjarjeve, dhe krizave (Antonovsky & 
Sourani, 1998, Walsh, 1996). Skema e një familjeje të fortë tregon besimin në familjen si njësi 
që e sheh ndërveprimin e saj me botën nga orientimi kolektiv “ne” përkundër orientimit “unë” 
(McCubbin et. al., 1993). Familjet me skemë të fortë kanë gjasa që edhe jetën ta perceptojnë 
në mënyrë realiste dhe të mos presin zgjidhje të përsosura për vështirësitë që ua paraqet jeta 
(McCubbin et. al., 1993).

Ndërtimi i Reziliencës në Familje

Familjeve shpesh ju duhet mbështetja e komunitetit për të zhvilluar aftësitë e nevojshme për 
reziliencën. Kohezioni, ndërveprimet emocionale, stilet e efektshme të prindërimit, dhe përfshirja 
e familjes përbëjnë qëllimet që kanë profesionistët që punojnë me ndërtimin e reziliencës në 
familje. Për të arritur këto qëllime, kanë rëndësi shumë të madhe fuqizimi i familjes dhe përmirësimi 
i funksionimit të familjes. Së fundi, që familjet të jenë reziliente, ato duhet të fuqizohen. Modelet e 
fuqizimit janë për mbështetjen e familjeve për të evidentuar paraprakisht nevojat, për angazhimin 
e burimeve dhe arritjen e qëllimeve me anë të zhvillimit të kapaciteteve, forcave, dhe aftësive 
personale. Ky model është në kontrast me modelin ekspert, që shpesh çon në varësi nga 
profesionisti, dështim në angazhimin e burimeve personale, dhe sistemeve pozitive të besimit 
dhe rezulton në aftësi të kufizuar për vlerësimin e nevojave personale dhe angazhimin e burimeve 
të familjes në të ardhmen. 

Shërbimet me qëndër familjen

Këto shërbime synojnë të nxisin funksionimin pozitiv të fëmijës, prindit, dhe familjes dhe të rrisin 
mundësitë që pjesëtarët e familjes të mbështeten tek vetvetja për trajtimin e nevojave të tyre me 
kalimin e kohës. Njëkohësisht, këto shërbime bazohen në një model ndërhyrjeje, artikuluar nga 
Dunst dhe Trivette (1987) që mbështeten në katër parime operative: 1) përpjekjet e ndërhyrjes 
bazë për nevojat e identifikuara të familjes; 2) përdorimi i forcave dhe zotësive ekzistuese për të 
angazhuar burimet e familjes dhe për të nxitur aftësitë e familjes; 3) rritja e përdorimit të rrjetit 
shoqëror personal të familjes si burim mbështetjeje; dhe, 4) përdorimi i sjelljeve ndihmëse që 
nxisin përvetësimin e aftësive.

Përpjekjet e ndërhyrjes bazë për nevojat e identifikuara të familjes. Shërbimet me qendër 
familjen përgjigjen për përparësitë e evidentuara nga familja, duke pranuar se familjet janë në 
pozitën më të mirë për të identifikuar nevojat e tyre më të ngutshme. Po ashtu, përkushtimi për të 
ndryshuar mund të jetë më i madh, kur nevojat e familjes përcaktohen nga vetë ato. Për ndërtimin 
e reziliencës, profesionistët mund t’i ndihmojnë familjet të  përcaktojnë objektivat që janë të 
nevojshme për arritjen e qëllimeve afatshkurtra dhe afatgjata dhe mund të përdorin strategji 
bashkëpunimi për të përcaktuar pikat e ndërhyrjes. 

Përdorimi i forcave dhe zotësive ekzistuese të familjes për të angazhuar burimet e familjes. 
Parimi qendror i shërbimeve me qendër familjen është se të gjitha familjet kanë forca dhe zotësi. 
Megjithatë, kushtet e sistemit dhe ato mjedisore mund të paraqesin sfida për familjet, duke kufizuar 
kështu mundësitë e tyre për të marrë apo përdorur forcat e tyre. Për ndërtimin e reziliencës së 
familjes, pjesëtarët e familjes mund të ndihmohen për të evidentuar, marrë dhe mobilizuar forcat 
dhe t’i përdorin ato për të arritur qëllimet që ata vetë kanë përcaktuar (Garbarino, 1982).

Zhvillimi i bashkëpunimit mes dhe brenda sistemeve dhe partneriteteve ka rëndësi për të lehtësuar 
zhvillimin e reziliencës së familjes. Lidhjet dhe rrjetet pozitive e proaktive mund t’i ndihmojnë 
pjesëtarët e familjes të mobilizojnë burimet dhe mbështetjen që gjendet për ta, por që më parë 
konceptohej si e paarritshme. Nocioni i “partneritetit’ nënkupton që anëtarët e familjes janë 
partnerë të barabartë për evidentimin e nevojave dhe qëllimeve, për përcaktimin e strategjive 
dhe hartimin e planeve si dhe për vlerësimin e rezultateve me përdorimin e këtyre programeve 
dhe burimeve (Christenson & Sheridan, 2001; Welch & Sheridan, 1995). Kështu, shërbimet nuk 
realizohen “për” apo “tek” familjet, por “me” anëtarët e familjes, si partnerë dhe pjesëmarrës 
aktivë.

Shkolla është një tjetër sistem i nevojshëm ndërveprues për familjet me fëmijë. Shkollat dhe klasat 
përfaqësojnë kontekste të rëndësishme për zhvillim dhe mësuesit janë individë kuptimplotë në 
jetën e fëmijës (Pianta & Walsh, 1996; Sheridan & Gutkin, 2000). Vendosja e partneritetit midis 
familjes dhe shkollës mund të ketë rëndësi kritike për rritjen e potencialit e zhvillimit të një fëmije. 
Marrëdhëniet pozitive dhe konstruktive me sistemet e tjera parësore (d.m.th., shkollat) mund të 
jetë mjaft të domosdoshme në ndihmë të familjeve për të zhvilluar aftësitë dhe për të përdorur 
burimet në emër të zhvillimit të fëmijëve të tyre (Dunst et. al., 1988).

Përdorimi i sjelljeve ndihmëse që nxisin përvetësimin e aftësive. Gjatë ndërtimit të reziliencës 
me anë të shërbimeve me qendër familje, roli i profesionistëve përqendrohet në zhvillimin e 
kapaciteteve. Ndërtimi i kapaciteteve fillon me të kuptuarit dhe vlerësimin e faktit se “ku është 
familja.” Më tepër se sa përdorimi i strategjive për të “trajtuar” problemin apo për të ndrequr 
mangësitë, përqasjet me qendër familjen përpiqen të nxisin përvetësimin e aftësive nga familja 
dhe fëmija. Theksi tek shërbimet me qendër familjen nuk është vetëm për rezultatin përfundimtar, 
por edhe për proceset në të cilat familjet punojnë së bashku drejt rezultatit të dëshiruar. Në 

fakt, procesi me të cilin profesionistët ndihmojnë familjet është guri themelor i realizimit të 
shërbimeve me qendër familjen. Me ndihmën që u jepet pjesëtarëve të familjes për të evidentuar 
nevojat dhe për të përcaktuar përparësitë, për të vendosur qëllime të arsyeshme dhe për të 
hartuar plane të përshtatshme, rriten në maksimum mundësitë për rezultate pozitive të familjes 
(d.m.th., përmbushjen e qëllimeve). Për më tepër, strategjitë që lidhen dhe janë të realizueshme 
për familjen, që sjellin rezultatet e dëshiruara dhe që sigurojnë njohuri dhe aftësi të reja ka 
shumë mundësi të përdoren në të ardhmen nga anëtarët e familjes kur të përballen me nevoja të 
ngjashme.

Tre burimet e Resiliencës

Për të kapërcyer fatkeqësitë, fëmijët përdorin këto tri burime të tipareve të reziliencës, të quajtura: 
UNË KAM, UNË JAM, dhe UNË MUND. Ajo që marrin nga secili prej këtyre burimeve mund të 
përshkruhet si më poshtë:

UNË KAM
•	 Njerëz rreth meje tek të cilët kam besim dhe që më duan, pavarësisht gjithçkaje tjetër;
•	 Njerëz që më caktojnë kufijtë, kështu që unë e di se kur duhet të ndaloj para ndonjë 

rreziku apo shqetësimi; 
•	 Njerëz që më tregojnë si t’i bëj gjërat pikërisht sipas mënyrës që i bëjnë ata; 
•	 Njerëz që duan të më mësojnë t’i bëj gjërat vetë;
•	 Njerëz që më ndihmojnë kur jam sëmurë, në rrezik apo kam nevojë të mësoj.

UNË JAM
•	 Një njeri që njerëzit mund ta pëlqejnë dhe ta duan;
•	 I lumtur kur bëj gjëra për të tjerë dhe të tregoj kujdesin tim për ta;
•	 Plot respekt për veten dhe për të tjerët;
•	 Me vullnet për të marrë përgjegjësi për atë që bëj;
•	 I sigurt se gjërat do të rregullohen.

UNË MUND
•	 Të flas me të tjerë për gjërat që më frikësojnë apo shqetësojnë;
•	 Të gjej mënyra për të zgjidhur problemet me të cilat përballem;
•	 Ta kontrolloj veten kur e ndjej se po bëj diçka të padrejtë apo të rrezikshme;
•	 Ta kuptoj se kur është koha e përshtatshme për të folur me dikë apo për të ndërmarrë 

një veprim;
•	 Të gjej dikë për të më ndihmuar kur kam nevojë.

Fëmija rezilient nuk ka nevojë për të gjitha këto tipare për të qenë i tillë; mjafton vetëm njëri prej 
tyre. Fëmija mund të ndjehet i pëlqyer/dashur (UNË KAM), por nëse ai nuk ka forcën e brendshme 
(UNË JAM) apo aftësitë shoqërore dhe ndërpersonale (UNË MUND), atëherë nuk mund të ketë 
reziliencë. Fëmija mund të ketë shumë vetë-vlerësim (UNË JAM), por nëse ai nuk di të komunikojë 
me të tjerë apo të zgjidhë probleme (UNË MUND), dhe nuk ka askënd për ta ndihmuar (UNË KAM), 
fëmija nuk është rezilient. Fëmija mund të jetë i gojës dhe mund të flasë mirë (UNË MUND), por 
nëse nuk ka ndjeshmëri (UNË JAM) ose nuk mëson nga modelet e roleve (UNË KAM), atëherë 
nuk ka reziliencë. Rezilienca vjen nga ndërthurja e këtyre tipareve.

Këto tipare të reziliencës mund të duken të kapshme dhe të lehta për t’u përvetësuar, por nuk 
është kështu. Në fakt, shumë fëmijë nuk janë rezilientë dhe shumë prindër apo kujdestarë të 
fëmijëve nuk i ndihmojnë fëmijët të bëhen rezilientë. Përkundrazi, shumë të rritur e shtypin apo 

e pengojnë reziliencën tek fëmijët apo japin mesazhe të përziera dhe një numër tepër i madh 
fëmijësh ndjehen të pambrojtur, të trishtuar dhe pa dashuri. Kjo situatë nuk është e thënë të jetë 
e qëllimshme; është më tepër nga fakti se njerëzit nuk kanë informacion për reziliencën apo si ta 
nxisin atë tek fëmijët. Fëmijët kanë nevojë të bëhen rezilientë për të kapërcyer shumë fatkeqësi, 
me të cilat përballen dhe do të ndeshen në jetë: ata nuk mund ta bëjnë këtë gjë vetëm me forcat e 
tyre. Ata kanë nevojë për të rriturit, të cilët dinë si të nxisin reziliencën dhe që realisht bëhen vetë 
më rezilientë. Ka shumë histori nga fëmijët dhe të rriturit që ndeshen dhe kapërcejnë fatkeqësi 
të mëdha në jetët e tyre, pavarësisht nga fakti se rrethanat sugjeronin se ata do të mposhteshin 
nga këto fatkeqësi. Ja disa nga përvojat e vërteta që kanë përjetuar njerëzit. Duke përdorur 
modelin UNË KAM, UNË JAM, dhe UNË MUND, ja se çfarë bënë ata që do të nxiste reziliencën 
në procesin e kapërcimit të fatkeqësisë.

Një djalë 5-vjeçar kthehet në shtëpi dhe i thotë mamasë së tij: “Ai djali i madh vazhdon të më 
ngacmojë. Ai më gjuan herë me grusht e herë me shqelm. I them të ndalojë. Ai ndalon, por 
fillon përsëri. Kam shumë frikë prej tij.”

E ëma mund të përdorë tiparin UNË KAM, pikërisht nga “Njerëz rreth meje tek të cilët kam besim 
dhe që më duan, pavarësisht gjithçkaje tjetër” dhe “Njerëz që më ndihmojnë kur jam sëmurë, në 
rrezik apo kam nevojë të mësoj”; tiparet UNË JAM të fëmijës mund të forcohen duke bërë që ai ta 
shohë veten si “Një njeri që njerëzit mund ta pëlqejnë dhe ta dashurojnë”  dhe “I sigurt se gjërat 
do të rregullohen”; tiparet UNË MUND të fëmijës përfshijnë “Të flasë me të tjerë për gjërat që më 
frikësojnë apo shqetësojnë” dhe “Të gjej dikë për të më ndihmuar kur kam nevojë”

Ndërveprimi midis mamasë dhe djalit ishte diçka e tillë: mamaja e dëgjoi dhe i tha se i vinte shumë 
keq dhe e qetësoi. Pastaj ajo i tha se ai kishte të drejtë ta raportonte tek mësuesi dhe ta bënte 
këtë gjë sa herë që ai djalë e ngacmonte, deri sa të ndalonte ky shqetësim. Ajo i tha të birit se 
mund të fliste me mësuesin apo me prindërit e djalit ngacmues, por donte që i biri të zhvillonte 
një ndjenjë më të madhe pavarësie, ndaj nuk këmbënguli. Djali u ndje i lirë të ndante ndjenjën e 
tij dhe të dëgjonte për zgjidhjet e problemit. Ai e kuptoi se ai ishte pjesë e zgjidhjes dhe donte të 
mësonte më shumë se ç’mund të bënte ai vetë.

Një vajzë 11-vjeçare tregon këtë përvojë: “Unë me kushëririn po ngjiteshim në mal një ditë 
dimri. Unë rashë poshtë në dëborë dhe nuk mund të dilja dot. Isha shumë e tmerruar.”

Vajza mund të përdorë tiparin e reziliencës UNË KAM “Njerëz që më ndihmojnë kur jam sëmurë, 
në rrezik apo kam nevojë të mësoj”; tiparin UNË JAM “Me vullnet për të marrë përgjegjësi për 
atë që bëj” dhe  “I sigurt se gjërat do të rregullohen” tiparin UNË MUND “Të gjej mënyra për të 
zgjidhur problemet me të cilat përballem” dhe “Të gjej dikë për të më ndihmuar kur kam nevojë”.

Ndërveprimi midis vajzës dhe kushëririt ishte kështu: vajza u përpoq të dilte vetë nga bora e 
trashë, por nuk mundte dot. Pastaj ajo i thirri kushëririt që kishte ecur para dhe i kërkoi ndihmë. 
Kur erdhi kushëriri, ata folën për frikën që po ndjenin, por vendosën që do të ishte më mirë t’i 
futeshin punës dhe ta nxirrnin vajzën jashtë. Ata ia dolën mbanë dhe e ndjenë se kishin marrë 
shumë emocione për një ditë, ndaj u kthyen në shtëpi.

Rezilienca është një kapacitet bazë njerëzor, që lind bashkë me njeriun. Prindërit dhe kujdestarët 
e tjerë nxisin reziliencën tek fëmijët me anë të fjalëve, veprimeve, dhe mjedisit që sigurojnë. Të 
rriturit që nxisin reziliencën e bëjnë familjen dhe mbështetjet institucionale të disponueshme për 
fëmijët. Ata i inkurajojnë fëmijët të bëhen gjithnjë e më të pavarur, autonomë, të përgjegjshëm, 

të dhembshur, dhe altruistë. Ata i mësojnë fëmijët si të komunikojnë me të tjerët, të zgjidhin 
problemet, dhe të trajtojnë me sukses mendimet, ndjenjat dhe sjelljet negative. Vetë fëmijët 
bëhen më shumë aktivë në nxitjen e reziliencës së tyre. 

Faktorë që kontribuojnë në zhvillimin e reziliencës

Faktorët UNË KAM janë mbështetësit dhe burimet e jashtme që nxisin reziliencën. Para se fëmija 
të ndërgjegjësohet për atë që është (UNË JAM) apo atë që mund të bëjë (UNË MUND), fëmija 
ka nevojë për mbështetje dhe burime të jashtme për të zhvilluar ndjenjën e sigurisë që hedhin 
themelet për zhvillimin e reziliencës. Këto mbështetje vazhdojnë të jenë të rëndësishme gjatë 
gjithë fëmijërisë. Fëmija rezilient thotë...

UNË KAM 
•	 Marrëdhënie plot besim

Prindërit, pjesëtarët e tjerë të familjes, mësuesit dhe shokët që e duan dhe e pranojnë 
fëmijën. Fëmijët të të gjitha moshave kanë nevojë për dashuri të pakushtëzuar nga 
prindërit dhe kujdestarët, por ata duan dashuri dhe mbështetje emocionale edhe nga 
të rriturit e tjerë. Dashuria dhe mbështetja nga të tjerët shpesh kompenson mungesën e 
dashurisë së pakushtëzuar nga prindërit dhe kujdestarët.

•	 Strukturë dhe role në shtëpi
Prindërit që caktojnë rregulla të qarta dhe rutinë, presin që fëmija t’i respektojë ato dhe 
besojnë se fëmija do t’i respektojë ato. Rregullat dhe rutina përfshijnë detyra që fëmija 
pritet t’i realizojë. Kufizimet dhe pasojat e sjelljeve shprehen dhe kuptohen qartë. Kur 
thyhen rregullat, fëmijës i jepet ndihmë për të kuptuar se çfarë ka bërë gabim, inkurajohet 
të thotë versionin e tij për atë që ka ndodhur, ndëshkohet kur duhet, dhe më pas falet 
e pajtohet me të rriturin. Kur fëmija respekton rregullat dhe rutinën, ai lavdërohet dhe 
falënderohet. Prindërit nuk e dëmtojnë fëmijën kur e dënojnë dhe asnjë person nuk 
lejohet të dëmtojë fëmijën.

•	 Modele rolesh 
Prindërit, të rriturit e tjerë, motrat dhe vëllezërit e rritur si dhe moshatarët që veprojnë 
në mënyra të ndryshme për t’i treguar fëmijës sjelljen e dëshiruar dhe të pranueshme, si 
brenda familjes ashtu edhe me të panjohurit. Këta njerëz i tregojnë si t’i bëjë gjërat, të 
tilla si të vishet, apo të pyesë për informacione dhe e inkurajojnë fëmijën t’i imitojë ata. 
Ata janë modele të moralit dhe mund ta prezantojnë fëmijën me zakonet e fesë së tyre.

•	 Inkurajim për të qenë autonom
Të rriturit, veçanërisht prindërit, që inkurajojnë fëmijën t’i bëjë gjërat vetë dhe të kërkojë 
ndihmë, të ndihmojnë fëmijën të jetë i pavarur. Ata e lavdërojnë fëmijën kur ai tregon nismë 
dhe pavarësi dhe e ndihmojnë atë, ndoshta me anë të praktikës apo bashkëbisedimit, për 
t’i bërë gjërat në mënyrë të pavarur. Të rriturit janë të ndërgjegjshëm për temperamentin 
e fëmijës, si dhe atë të tyrin, me qëllim që të përshtatin shpejtësinë dhe masën, në të 
cilën ata inkurajojnë pavarësinë e fëmijës së tyre.

•	 Akses në shërbimet shëndetësore, arsimore, të mirëqenies dhe sigurisë 
Fëmija, në mënyrë të pavarur apo nëpërmjet familjes, mund të mbështetet tek shërbimet 
e vazhdueshme për të plotësouar nevojat që nuk ia përmbush dot familja – spitale dhe 
doktorë, shkolla dhe mësues, shërbimet sociale, policinë dhe shërbimin e mbrojtjes 
kundër zjarrit, apo shërbime të barasvlershme me to.

UNË JAM
Faktorët UNË JAM janë avantazhet personale të brendshme të fëmijës. Këto janë ndjenjat, 
qëndrimet, dhe besimet brenda fëmijës. Fëmija rezilient thotë...

UNË JAM 
•	 I adhurueshëm dhe temperamenti im është tërheqës 

Fëmija është i vetëdijshëm se njerëzit e kanë qejf dhe e duan atë. Fëmija bën gjëra të 
mira për të tjerët që e bëjnë atë të dashur dhe të adhurueshëm. Fëmija është i ndjeshëm 
për gjendjen e humorit të të tjerëve dhe e di se çfarë mund të presë prej tyre. Fëmija ruan 
baraspeshën e duhur midis teprisë dhe qetësisë kur u përgjigjet të tjerëve.

•	 I dashur, i dhembshur, altruist
Fëmija i do njerëzit e tjerë dhe e shpreh këtë dashuri në shumë mënyra. Ai kujdeset për 
ato që u ndodhin të tjerëve dhe e shpreh këtë përkujdesje me anë të veprimeve dhe 
fjalëve. Fëmija e ndjen shqetësimin dhe vuajtjen e të tjerëve dhe dëshiron të bëjë diçka 
për ta ndalur apo për ta ndarë vuajtjen ose për të dhënë ngushëllim.

•	 Krenar për vetveten
Fëmija e di që ai është një person i rëndësishëm dhe ndjehet krenar për atë që është dhe 
për atë që ai mund të bëjë dhe arrijë. Fëmija nuk lejon të tjerët të ulin ose të degradojnë 
atë. Kur fëmija ka probleme në jetë, besimi dhe vetë-vlerësimi e ndihmojnë atë.

•	 I pavarur dhe i përgjegjshëm
Fëmija mund të bëjë gjëra vetë dhe të pranojë pasojat e sjelljes së tij. Këtu është ndjenja 
se ajo që bën ai përbën një ndryshim për mënyrën se si zhvillohen gjërat dhe fëmija e 
pranon atë përgjegjësi. Fëmija i kupton kufijtë e tij dhe mundësitë e kontrollit mbi ngjarjet 
dhe e pranon kur të tjerët janë përgjegjës

•	 I mbushur me shpresë, besim dhe mirësi
Fëmija beson se ka shpresë për të dhe se ka njerëz dhe institucione që mund t’u besohet. 
Fëmija ka ndjenjën e së drejtës dhe të gabuarës, beson se e drejta do të fitojë dhe 
dëshiron të kontribuojnë për këtë. Fëmija ka besim tek morali dhe mirësia, dhe mund ta 
shprehë këtë si një besim në Zot ose në qenie më të lartë shpirtërore. 

UNË MUND
Faktorët UNË MUND janë aftësitë ndërpersonale dhe shoqërore të fëmijës. Fëmijët i mësojnë 
këto aftësi duke ndërvepruar me të tjerë dhe nga ata që i mësojnë ato. Fëmija rezilient thotë...

UNË MUND 
•	 Të komunikoj

Fëmija është në gjendje të shprehë mendimet dhe ndjenjat tek të tjerët. Ai mund të 
dëgjojë atë që janë duke thënë të tjerët dhe të jetë i vetëdijshëm për atë që ndjejnë ata. 
Fëmija mund të zgjidhë mosmarrëveshje dhe është në gjendje të kuptojë dhe të veprojë 
për rezultatet e komunikimit.

•	 Të zgjidhë probleme
Fëmija mund të vlerësojë natyrën dhe rëndësinë e problemit, çfarë mund të bëjë ai për ta 
zgjidhur atë dhe çfarë ndihme i duhet nga të tjerët. Fëmija mund të negociojë zgjidhje me 
të tjerët dhe mund të gjejë zgjidhje krijuese apo të këndshme. Ai ka këmbënguljen për të 
qëndruar me problemin deri sa ai të zgjidhet përfundimisht.

•	 Të administroj ndjenjat dhe impulset e mia 
Fëmija mund të njohë ndjenjat e tij, t’i vë emra emocioneve të tij, dhe t’i shprehë ato 
me fjalë dhe sjellje që nuk shkelin ndjenjat dhe të drejtat e të tjerëve apo të vetes së 
tij. Fëmija mund të administrojë impulsin për të goditur, për të larguar me vrap, për të 
dëmtuar pronën, apo për t’u sjellë ndryshe në një mënyrë të dëmshme.

•	 Të njoh temperamentin tim dhe të të tjerëve 
Fëmija ka njohuri për temperamentin e tij (për shembull, sa aktiv, impulsiv, dhe rrezik-
marrës apo i qetë, reflektues, dhe i kujdesshëm është ai,) si dhe për temperamentin e të 
tjerëve. Kjo e ndihmon fëmijën të dijë se sa shpejt duhet të hidhet në veprim, sa kohë i 
duhet për të komunikuar, dhe sa larg mund të shkojë ai në situata të ndryshme.

•	 Të kërkoj marrëdhënie besueshmërie
Fëmija mund të gjejë dikë – një prind, mësues, të rritur apo moshatar – për t’i kërkuar 
ndihmë, për të ndarë ndjenja dhe shqetësimet me të, për të eksporuar rrugë për zgjidhjen 
e problemeve personale dhe ndërpersonale apo për të diskutuar konfliktet në familje.

 
Secili nga faktorët UNË KAM, UNË JAM, dhe UNË MUND sugjeron një sërë veprimesh që duhet 
të ndërmarrin fëmijët dhe prindërit për të nxitur reziliencën. Asnjë fëmijë apo prind nuk do të 
përdorë të gjithë grupin e faktorëve të reziliencës dhe as nuk kanë nevojë për një gjë të tillë. Disa 
përdorin shumë; të tjerë përdorin pak. Megjithatë, sa më i madh të jetë grupi i mundësive para 
tyre, aq më shumë alternativa do të kenë prindërit, fëmijët dhe kujdestarët dhe aq më shumë 
fleksibël do të jenë ata në përzgjedhjen e përgjigjeve të duhura ndaj një situate të caktuar.

Profili i nje individi resiliente

Kompetencat Sociale Zgjidhja e problemeve

•	 Përgjegjshmëri
•	 Fleksibilitet
•	 Empati
•	 Kujdes
•	 Aftësi të komunikimit
•	 Sens të humorit
•	 Aftësi të tjera prosociale

•	 Aftësi për të menduar në mënyrë 
abstrakte, reflektuese dhe fleksibile

•	 Aftësi për të ofruar zgjedhje 
alternative për zgjdhjen e probleme 
sociale dhe kognitive

Autonomi Sens i qëllimit

•	 Sensë të fortë pavarësie
•	 Sens të fortë kontrolli
•	 Vetë-vlerësim dhe vetë-efikasitet
•	 Vetë-disiplinim
•	 Aftësi për të ndarë veten nga mjedisi

•	 Pritshmëri të shendetshme
•	 Arritje/orientim i suksesshëm
•	 Këmbëngulje
•	 Shpresë/optimizëm
•	 Guxim/Qëndresë

Karakteristikat Individuale dhe Mjedisore që Lehtësojnë Resiliencën

Karaktersitikat Individuale Karakteristikat Mjedisore

•	 Përdorimi i aftësive për jetën, përfshirë 
aftësi të mira vendimmarrëse, kontrolli 
i impulseve, dhe aftësi për zgjedhjen e 
problemeve

•	 Aftësia për të qenë mik/aftësia për të 
formuar marrëdhënie pozitive

•	 Sens të humorit
•	 Fokus të brendshëm kontrolli
•	 Mprehtësi
•	 Pavarësi
•	 Pikëpamje pozitive të të ardhmes 

personale
•	 Iniciativë/Motivim
•	 Kompetenca Personale
•	 Vetëbesim

•	 Vlerëson dhe inkurajon edukimin
•	 Përdorimi i përzemërsisë/stilit të ulët të 

kriticizmit
•	 Vendosja dhe përforcimi i kufijve të qartë 

(rregulla, norma, dhe ligje)
•	 Inkurajimi i marrëdhënieve mbështetëse
•	 Promovimi i ndarjes së përgjegjësive, 

shërbime për të tjerët “të qënit i 
dobishëm”

•	 Sigurimi i qasjes në burime për plotësimin 
e nevojave bazë për strehim, punësim, 
kujdes shëndetësor dhe argëtim

•	 Shprehja e pritshmërive të larta dhe 
realiste për sukses

•	 Inkurajimi i zhvillimeve prosociale të 
vlerave (të tilla si altruizmi) dhe aftësive 
të jetës (të tilla si bashkëpunimi)

•	 Vlerësimi i talenteve të veçanta të çdo 
individi

Sesioni VI
Tema: Parimet bazë të shenjave të sigurisë

Zhvillimi i shenjave të sigurisë / signs of safety ka filluar në vitet 90 me fokus në terapinë e 
zgjidhjes dhe në praktikat efektive të punonjësve për mbrojtjen e fëmijëve. Ato u krijuan në 
Australinë Perëndimore gjatë punës me komunitetet vendës - aborigjinë. Shenjat e sigurisë janë 
një kornizë e integruar për intervenimet parandaluese tek fëmijët duke përfshirë parimet për 
praktikë, disiplinat për aplikimet e praktikuesve të kësaj qasjes, një sërë mjetesh për vlerësim 
dhe planifikim, vendimmarrja dhe përfshirja e fëmijëve dhe familjeve; dhe procesi nëpër të cilin 
ndërmerret puna me familje dhe fëmijë, duke përfshirë agjencitë partnere. Parimet e kësaj qasjeje 
përfshijnë:

1. Marrëdhëniet e punës janë themelore me familjet dhe profesionistë tjerë: Marrëdhëniet 
duhet të ndërtohen dhe mbahen duke pasur parasysh interesin më të mirë të fëmijës dhe 
ndërhyrjet duhet të bazohen mbi këtë parim;

2. Pikëvështrimi i hetimit kritik: thekson se punëtorët për mbrojtjen e fëmijëve duhet të 
marrin një qasje të pyetjes dhe të jenë të një mendje të hapur. 

3. Ulja e aspiratave të mëdha në punën e përditshme: thekson se kjo kornizë është në 
zhvillim të vazhdueshëm, evoluim dhe inovacion të kornizës.

Shenjat e sigurisë - vlerësim dhe planifikim

Praktikat e mbrojtjes së fëmijëve janë ndoshta më kërkueset, të diskutuara dhe shtjelluara të 
punës brenda profesioneve ndihmuese, kryesisht për shkak se përpjekja fokusohet në fëmijët më 
të pambrojtur të shoqërisë sonë. Profesionistët duhet të shqyrtojnë vazhdimisht dhe të vendosin 
nëse kujdesi i familjes për një fëmijë është aq i sigurt për fëmijën sa të qëndrojë brenda familjes 
apo nëse situata është aq e rrezikshme që fëmija duhet të largohet.

Shenjat e sigurisë kërkojnë rishikimin e këtij territori dhe përcaktimin e detyrës për vlerësim 
të rrezikut si një zotim për ndërtim të zgjidhjes konstruktive, një proces që inkorporon idenë e 
një fitoreje si dhe një humbje. Shenjat e sigurisë nuk vendosin problemet kundrejt fokusimit në 
përparësi dhe në zgjidhje, e as nuk vendosin hulumtimin forenzik, rigoroz profesional kundrejt 
praktikës bashkëpunuese. Fare thjeshtë, praktika më e mirë për mbrojtjen e fëmijëve është 
gjithmonë mjekësia ligjore dhe bashkëpunimi dhe kërkon që profesionistët të sensibilizohen të 
nxjerrin mësime mbi çdo shkëndijë të fuqisë, shpresës dhe kapacitetit njerëzor që mund të gjejnë 
brenda rrethanave të këqija ku abuzohen fëmijët.

Shenjat e sigurisë kërkojnë gjithmonë të zvogëlojnë distancën ndërmjet problemit dhe zgjidhjes 
me fokus brenda kornizës së praktikës duke përdorur një qasje gjithëpërfshirëse për të rrezikuar 
që:

•	 Është njëherësh mjekoligjore në hulumtimin e dëmit dhe rrezikut, ndërsa në të njëjtën 
kohë vendoset për të identifikuar përparësitë dhe sigurinë.

•	 Sjell njohuritë profesionale të artikuluara qartë ndërsa vendoset bazuar në njohuritë dhe 
urtësinë e familjes.

•	 Është projektuar për të ndërmarrë gjithnjë procesin e vlerësimit të rrezikut me përfshirjen 
e plotë të të gjitha palëve të interesit, si profesionale edhe familjare; nga gjyqtari tek 
fëmija, nga punëtori për mbrojtjen e fëmijëve tek prindërit dhe gjyshërit.

•	 Është e natyrshme tërësore pasi që sjell të gjithë, (profesionistët dhe anëtarët e familjes) 
në tryezën e vlerësimit. 

Shenjat e sigurisë me vlerësimin dhe protokollin e planifikimit paraqesin dëmin, rrezikun, faktorët 
e komplikimit, përparësitë, sigurinë ekzistuese dhe të nevojshme dhe një gjykim të sigurisë 
në situata kur fëmijët janë të cenuar ose janë keqtrajtuar. Vlerësimi i shenjave të sigurisë dhe 
protokolli i planifikimit dhe proceset e pyetjes dhe veprimet hetuese që mbështesin atë, janë të 
krijuara për të qenë hartë e organizimit për intervenimet në mbrojtjen e fëmijëve nga fillimi i rastit 
deri në mbyllje.

Për më tepër, kjo kornizë synon të adresojë tri pyetje kryesore që janë vendimtare:

1. Cilat janë brengat (deklarata e dëmit dhe rrezikut)?;
2. Çfarë po ecën mirë (përparësitë dhe shpresat më të mëdha)?; 
3. Çfarë duhet të ndodhë (hapat e ardhshëm dhe planet e sigurisë); dhe
4. Ku jemi ne në një shkallë nga 0 deri në 10 (10 do të thotë se ka mjaft siguri për fëmijën, 

ndërsa 0 do të thotë se fëmija është abuzuar apo do të abuzohet sërish

Megjithatë, kjo kornizë udhëhiqet nga disa aplikime për sjelljet e punëtorit që përfshin:

•	 Dallim të qartë në mes të dëmit në të kaluarën (i cili i referohet dëmit që në fakt ka ndodhur, 
jo ajo që punëtori për mbrojtjen e fëmijës ka frikë se çfarë do të ndodhë); rrezikut në 
të ardhmen (bazuar në dëmin e mëparshëm që ka ndodhur, dhe për çfarë mbrojtësit e 
fëmijëve janë të shqetësuar se mund të ndodhë nëse familja nuk ndryshon sjelljet; dhe 
faktorët kompleks (i cili u referohet faktorëve ekzistues siç janë problemet e shëndetit 
mendor dhe/ose abuzimi me alkool dhe drogë që mund të dalin pas abuzimit dhe/ose lënia 
pas dore e fëmijës(ve) dhe e bën më të vështirë zgjidhjen e problemeve;

•	 Dallim të qarta midis përparësive (aspektet pozitive të familjes) dhe mbrojtjes (sjelljet 
aktuale që demonstrojnë kapacitetet për mbrojtjen e fëmijëve, duke larguar shkaktarët 
që mund të çojnë në abuzim dhe/ose lënie pas dore; për shembull, largimin e prindit 
abuzues nga mjedisi shtëpiak);

•	 Shmangia e përdorimit të termeve teknike dhe profesionale, por në vend të tyre përdorimi 
i gjuhës së thjeshtë që mund të kuptohet nga familjet, në të gjithë komunikimin, si me 
shkrim edhe me gojë;

•	 Deklaratat e fokusuara në sjellje të veçanta të vëzhguara;
•	 Përdorimi me aftësi i autoritetit duke përdorur autoritet statutor për mbrojtjen e fëmijëve, 

por duke u dhënë familjeve zgjedhje për atë se si të punojnë me autoritetet dhe si të 
gjejnë mënyrat më të mira që funksionojnë për ata; dhe

•	 Vlerësimi se puna është gjithmonë në progres.

Të gjeturat nga të dhënat kuantitative dhe kualitative në vazhdimësi kanë gjetur këto gjetje kur 
është zbatuar korniza e shenjave të sigurisë:

1. Familjet ndjehen më të fuqizuara dhe janë më të afta të kuptojnë dhe të trajtojnë 
shqetësimet dhe kërkesat e autoriteteve për mbrojtjen e fëmijëve;

2. Numri i fëmijëve të larguar nga familjet reduktohet në krahasim me numrin e familjeve me 
të cilat autoritetet punojnë më intensivisht për të krijuar siguri rreth fëmijëve; dhe

3. Praktikuesit raportojnë kënaqësi më të madhe me punë për shkak të qartësimit të qasjes, 
dobisë së veglave dhe ndikimit për fëmijët dhe familjet.

Përfshirja e fëmijëve

Në këtë kornizë, përfshirja e fëmijëve vlerësohet të jetë vendimtare dhe një numër veglash janë 
zhvilluar dhe zbatuar që në mënyrë aktive të përfshijnë fëmijët në vlerësimin për mbrojtjen e 
fëmijëve, në mënyrë që të kuptojmë se pse ka ndodhur ndërhyrja e profesionistëve, në hartimin 
dhe zbatimin e planeve të veprimit. Këto mjete janë:

1. Mjeti i tri shtëpive: është një metodë praktike e ndërmarrjes së vlerësimit për mbrojtjen 
e fëmijëve dhe të rinjve dhe adreson tri çështjet kryesore në kuadër të kornizës e cila 
përfshin 1) për çka jemi të shqetësuar; 2) çfarë funksionon mirë; dhe 3) çfarë duhet të 
ndodhë dhe vendosja e tyre në tri shtëpi për të bërë çështjet më të kapshme për fëmijët

2. Mjeti i zanave/magjistarit: është një mjet i ngjashëm me atë të tri shtëpive sa i përket 
qëllimit dhe objektivit, vetëm me paraqitje tjetër grafike për fëmijët më të vegjël. Rrobat 
e zanës/magjistarit (që përfaqësojnë ç’mund apo çfarë duhet të ndryshohet për të 
shtjelluar dhe shkruar, së bashku me fëmijën, krahët e zanës dhe kapela e magjistarit 
përfaqësojnë gjërat e mira në jetën e fëmijës, pasi që krahët u mundësojnë zanave të 
‘fluturojnë’ apo të “shpëtojnë” nga problemet; dhe kapela ‘mbron’ magjistarin e ri dhe ‘i 
bën problemet e padukshme për pak kohë”. Në yllin e shkopit të zanës, dhe në flluskat 
e magjisë në fund të shkopit të magjistarit, punëtori dhe fëmija regjistrojnë dëshirat e 
fëmijës, dhe vizionin e jetës së tyre, mënyrën që ata do të dëshironin të ishte me të gjitha 
problemet e zgjidhura; shkopinjtë paraqesin ‘dëshirat që bëhen realitet’ dhe paraqesin 
shpresë për të ardhmen. 

3. Mjeti i shtëpisë së sigurt: zgjeron procesin e tri shtëpive dhe angazhon vizuelisht fëmijët 
në krijimin e një plani të sigurisë. Ky mjet shtjellon pesë elementet kyçe me fëmijën 
që përfshin a) atë se si jeta do të duket në shtëpinë e sigurt të fëmijës dhe njerëzit që 
jetojnë aty; b) njerëzit që fëmija mendon se duhet të vizitojnë dhe se si ata duhet të 
përfshihen; c) personat që fëmija i sheh si të pasigurt; d) rregullat e shtëpisë së sigurt; 
dhe e) siguria për të shprehur gatishmërinë e tyre për ribashkim apo siguria në familje.

4. Fjalët dhe fotot - sqarime: përdoren për të infomuar fëmijët dhe të rinjtë për shqetësimet 
serioze për mbrojtjen e fëmijëve dhe një metodë planifikimi që përfshin dhe drejtpërdrejt 
flet për fëmijët. Përveç kësaj, ajo siguron një metodë të fuqishme për krijimin e një 
shpjegimi të kuptueshëm për fëmijët apo të rinjtë të cilët janë të hutuar apo të pasigurt 
se pse ata kanë ardhur në sistemin e përkujdesjes; dhe

5. Planet përkatëse për sigurinë e fëmijëve: aspekti më i rëndësishëm i planifikimit të 
shenjave të sigurisë është se plani bashkë-krijohet me familjen dhe një rrjet të informuar 
të sigurisë. Ky plan bëhet funksional, monitorohet dhe përmirësohet me kujdes gjatë 
kohës dhe zotimet e planit bëhen dhe posedohen nga prindërit para fëmijëve të tyre, 
Kin dhe miqtë. Për më tepër, planet kuptimplota të sigurisë krijohen nga udhëtimet e 
vazhdueshme dhe sfiduese të ndërmarra nga familja bashkë me profesionistët e fokusuar 
në pyetjen më sfiduese që mund të shtrohen në mbrojtjen e fëmijëve, që është “çfarë 
konkretisht na duhet të shohim për të qenë të kënaqur që ky fëmijë është i sigurt?”. Në 
fund, një plan i sigurisë duhet të ndërtojë vizionin e vet, kapacitetet dhe bazën e aftësive 
në përdorimin e këtyre metodave në mësimin nga një udhëtim shumëvjeçar. 

Rreziku dhe cenueshmëria 

Kur të merret parasysh abuzimi, gjithashtu është e rëndësishme të merret parasysh edhe niveli i 
rrezikut. Ai do të jetë i ndryshëm në varësi të natyrës së rrezikut, rrethanat e veçanta për fëmijën 
i cili mund të bëjë një fëmijë më pak a më shumë të cenueshëm (si p.sh. mosha dhe zhvillimi), si 

dhe prania e faktorëve që mund të jenë në gjendje të mbrojnë fëmijën. Rreziku mund të ndryshojë 
në kohë (p.sh., në periudhën afatshkurtër, afatmesme dhe afatgjatë). 

Cenueshmëria dhe rreziku nuk janë e njëjta gjë, edhe pse ato janë të lidhura ngushtë. Cenueshmëria 
u referohet faktorëve fizik, social, ekonomik dhe mjedisor që rrisin ndjeshmërinë e fëmijës nga 
shqetësimet e mbrojtjes. 

Faktorët që ndikojnë në nivelin e rrezikut

Natyra e rrezikut Cenueshmëria Ndikimet mbrojtëse

Abuzimi i prindërve me 
substanca dhe alkool

Abuzimi shtëpiak

Dhunuesit seksual, dilerët 
e drogës dhe trafikuesit e 
njohur apo të dyshuar

Lënia pas dore e njohur apo 
e dyshuar

Sëmundja mendore

Fatkeqësitë ekonomike apo 
sociale

Armiqësia dhe ose mungesa 
e bashkëpunimit nga prindi 

Historia e shqetësimeve 
ose pak ose fare ndryshim i 
situatës  

Familja që nuk vë në prioritet 
nevojat e fëmijëve

Mosha

Lindja e parakohshme

Vështirësitë në të mësuar, 
paaftësitë

Paaftësia fizike

Izolimi

Vështirësitë e komunikimit

Ikja nga shtëpia

Çrregullimet e sjelljes

Problemet e shëndetit 
mendor

Abuzimi i substancave

Vetë-dëmtimi

Pjekja emocionale

Zhvillimi dhe pjekja morale 

Aftësitë e evidentuara të 
sigurisë personale

Vetëbesimi i fuqishëm

Qëndrueshmëria e evidentuar 
dhe lidhja e fuqishme 

Të rriturit mbrojtës dhe/
ose bashkëmoshatarët e 
identifikuar

Kapaciteti i demonstruar 
nga prindërit dhe pranimi i 
qëndrueshëm i nevojës për 
të ndryshuar për mbrojtjen e 
fëmijëve

Rrjetet sociale të forta  

Niveli i ndërhyrjes dhe mbështetja e kërkuar do të varet nga kombinimi unik i rrezikut, cenueshmëria 
dhe ndikimet mbrojtëse, siç paraqitet në figurën 2:

Figure 2: Dimensions of intervention

Nivelet e rrezikut

Niveli individual i rrezikut të cilit fëmija i ekspozohet përcaktohet nga një kombinim faktorësh. 
Këto specifika janë të rëndësishme të dihen dhe kuptohen nëse është e nevojshme, për të 
ndërhyrë në mënyrën më të përshtatshme dhe të dobishme. Megjithatë, për qëllime praktike, për 
të qenë në gjendje të menaxhohen rastet në mënyrë sistematike dhe për të punuar së bashku si 
një ekip shumë-agjensishë, është e nevojshme që të jetë e mundshme të identifikohen gjerësisht 
dhe të kategorizohet niveli i rrezikut.

•	 Fëmijët në rrezik të ulët - shtëpia është e sigurt për fëmijët. Megjithatë, ekzistojnë 
shqetësime në lidhje me mundësinë që një fëmije të jetë në rrezik nëse shërbimet nuk 
ofrohen për të parandaluar nevojën për ndërhyrje mbrojtëse.

•	
•	 Fëmijët në rrezik të mesëm - një fëmijë ka gjasa të pësojë një shkallë dëmi nëse ai ose 

ajo mbetet në shtëpi pa një plan efektiv ndërhyrjeje për mbrojtje. Ndërhyrja është e 
garantuar. Megjithatë, nuk ka prova se fëmija është në rrezik të pashmangshëm për 
lëndim serioz ose vdekje.

•	
•	 Fëmijët në rrezik të lartë - një fëmijë ka të ngjarë të dëmtohet seriozisht nga abuzimi 

i menjëhershëm apo i vazhdueshëm seksual, apo të paaftësohet përgjithmonë, të 
trafikohet ose vdesë nëse lihet në rrethanat aktuale të tij/saj pa ndërhyrje mbrojtëse. 

Korniza e analizës së rrezikut

Tabela e mëposhtme jep udhëzime për të vlerësuar nivelin e rrezikut. Niveli i përgjithshëm i 
rrezikut duhet të jetë më i larti i treguar në tabelë. Fëmijët e pashoqëruar konsiderohen gjithmonë 
si rastet me rrezik të lartë deri në ofrimin e vendbanimit të sigurt për ata dhe deri të vihet në 
dispozicion mbështetja e përshtatshme e vazhdueshme. Kur situata e fëmijës të jetë vlerësuar 
tërësisht, duhet të identifikohen burimet e ndryshme të rrezikut, dhe duhet të adresohen në 
planin e përkujdesjes.

Korniza e analizës së rrezikut

Faktorët ndikues Rreziku i ulët Rreziku i mesëm Rreziku i lartë

Mosha e fëmijëve 
dhe kapacitetet 
mbrojtëse 

Fëmija është mbi 
moshën 10 vjeç; 
fëmija nuk ka nevojë 
ose shumë pak 
nevojë për kujdes 
dhe mbështetje nga 
një i rritur në mënyrë 
që të mbrojë veten 
(për shembull, është 
në gjendje të njohë 
dhe të shmangë 
situatat e rrezikut). 
Asnjë paaftësi fizike 
apo në zhvillim

Fëmija i moshës 5-9 
vjeç; fëmija i moshës 
që ka nevojë për 
ndihmën e një të 
rrituri, në mënyrë 
që ta mbrojë ose të 
kujdeset për veten; 
fëmijë introvert; 
ka sëmundje të 
lehtë, çrregullime 
njohëse/fizike; ka 
nivel të mesëm ose 
të ulët të paaftësisë 
zhvillimore

Fëmija është 5 ose 
më pak vjeç; një 
fëmijë i çdo moshe 
që është krejtësisht 
i varur nga i rrituri 
për mbrojtje dhe 
kujdes; një fëmije me 
sëmundje të rëndë, 
paaftësi njohëse ose 
paaftësisë të rëndë 
zhvillimore Fëmijë 
me probleme të 
rënda të sjelljes.

Ashpërsia e 
abuzimit fizik/
seksual

Asnjë dëm apo 
vetëm dëmtime të 
lehta; nuk ka nevojë 
për të marrë trajtim 
mjekësor, asnjë 
ndikim të që vërehet 
tek fëmija; incident i 
izoluar

Lëndim të lehtë fizik 
apo dëmtime të 
pashpjegueshme; 
ka nevojë për 
kujdes apo diagnozë 
mjekësore; ka një 
histori të një disipline 
të ashpër, abuzim 
seksual pa kontakt

Duhet të shkojë 
në spital ose të 
qëndrojë në spital, 
familja ka një 
histori të disiplinës 
ekstreme apo ka një 
histori të ngacmimet 
seksuale; kontakt 
seksual në mes të të 
rriturit dhe fëmijës

Vendi i lëndimit Gjunjët, duart apo 
vithet Trupi Koka, fytyra, ose 

organet riprodhuese

Ashpërsia e ndonjë 
lënie pas dore

Asnjë ndikim që 
vërehet tek fëmija; 
incident i izoluar

Shqetësim se 
kujdestari nuk mund 
të përmbush nevojat 
më themelore të 
fëmijës, mjekësore, 
për ushqyerje ose 
strehim, edhe nëse 
ata kanë burime për 
të bërë këtë; herë 
pas here mbetet 
fëmija pa mbikëqyrje

Kujdestari nuk 
është i gatshëm të 
furnizojë fëmijën me 
kujdes mjekësor, 
për ushqyerje ose 
strehim; fëmija 
shpesh mbetet pa 
mbikëqyrje (shtrirja 
e kësaj varet nga 
mosha e fëmijës)

Historia e 
abuzimeve/ 
lënies pas dore të 
mëparshme

Nuk ka histori të 
keqtrajtimit apo të 
lënies pas dore

Raportimet e 
mëhershme për 
shqetësime; 
shërbimet mbrojtëse 
të marra në të 
kaluarën 

Nuk dihet; raportet 
e mëparshme të 
shumta të abuzimit 
apo abuzimit të 
rëndë; abuzim i më 
hershëm pa asnjë 
shërbim të pranuar 
të mbrojtjes

Mundësia e 
abuzuesit për të 
kontaktuar fëmijën

Asnjë, është larguar 
nga shtëpia / zona 
dhe nuk mund të 
kontaktojë me 
fëmijën

Abuzuesi është 
akoma në shtëpi / 
zonë por ka edhe 
një të rritur të 
pranishëm, që mund 
të mbrojë fëmijën, 
dhe fëmija nuk ka 
mbetur vetëm

Abuzuesi jeton 
në shtëpi / është 
prezent në zonë dhe 
mund të ketë qasje 
të lehtë tek fëmija; 
nuk ka mundësi të 
konfirmohet nëse të 
rriturit janë apo jo në 
gjendje të mbrojnë 
fëmijën

Kapaciteti fizik, 
emocional i 
kujdestarëve dhe 
aftësitë prindërore

Asnjë dëmtim fizik 
ose intelektual; 
pritje të arsyeshme 
të fëmijës; aftësi e 
plotë për kontrollin 
e vetes së tij/saj; 
emocionet/sjelljet; 
aftësi adekuate 
prindërimi dhe njeh 
përgjegjësinë e vet

Një nivel i aftësisë 
së kufizuar; disa 
kufizime kognitive, 
probleme të 
shëndetit mendor, 
nevojitet planifikim 
dhe mbështetje 
kujdesi për fëmijë; 
cilësia e kujdesit jo 
adekuat ose shumë 
e ulët; përdorimi i 
substancave (p.sh. 
drogë dhe alkool) 
herë pas here bie 
ndesh me aftësinë e 
prindërimit

Paaftësi e 
rëndë / paaftësi 
njohëse; pritje ose 
perceptime jorealiste 
rreth sjelljes së 
fëmijës; aftësi të 
dobëta / pa aftësi 
prindërimi; abuzime 
me substancat 
të cilat shpesh 
komprometojnë 
aftësitë prindërore

Disponueshmëria e 
kujdestarëve tjerë

Dikush i gatshëm dhe 
i aftë për të marrë 
rolin e kujdestarit 
kryesor dhe që është 
në gjendje të ofrojë 
mbështetje dhe 
stabilitetit

Dikush në familje 
mund të marrë rolin 
e kujdestarit kryesor 
por ata nuk mund të 
jenë gjithmonë në 
shtëpi, ose vetëm 
mund të marrin pjesë 
në përmbushjen 
e kërkesave të 
kujdesit më themelor 
të fëmijës ose 
kanë nevojë për 
mbështetje shtesë

Asnjë tjetër i rritur i 
përshtatshëm për t’u 
kujdesur për fëmijën 
- ose sepse i mungon 
vullneti / aftësia 
apo mund të jetë një 
rrezik

Sistemet e 
mbështetjes në 
komunitet / familje

Anëtarët e familjes, 
fqinjët apo miqtë 
premtojnë të 
ofrojnë mbështetje 
për fëmijën, 
familja përfshihet 
në aktivitetet e 
komunitetit

Anëtarët e familjes, 
fqinjët apo miqtë 
mund të ofrojnë 
njëfarë mbështetje, 
por kjo është e 
kufizuar

Nuk ka mbështetje 
nga familja 
ose komunitet; 
familja dhe miqtë 
i kontribuojnë 
problemit, familja 
jeton në një zonë të 
largët dhe është e 
izoluar, familja nuk 
ka telefon apo mjete 
komunikimi

Mjedisi jetësor 
familjar

Shtëpia është e 
pastër dhe nuk ka / 
apo ka pak rreziqe 
për siguri apo 
shëndet

Ka mbeturina dhe 
materiale tjera të 
papastra; nuk ka 
ujë / energji; familja 
jeton në strehim 
të përkohshëm/të 
paqëndrueshëm.

Familja jeton në 
një vend të largët 
apo në strehim të 
papërshtatshëm

Stresi i familjes/ 
faktorë të tjerë 
rreziku

Familja e 
qëndrueshme, punë, 
dhe të ardhura; 
marrëdhënie të 
ngushta me të 
afërmit

Shtatzëni apo 
foshnje të 
sapolindur; nuk ka të 
ardhura ose ushqim 
të mjaftueshëm; 
familjes i mungojnë 
aftësitë për 
menaxhimin e 
shtëpisë; ekziston 
konflikt në 
marrëdhëniet me të 
afërmit 

Bashkëshorti/ja ka 
vdekur / ikur apo ka 
ndryshime të reja në 
statusin martesor, 
konflikt martesor; 
dhunë në familje

Stresi i familjes/ 
faktorë të tjerë 
rreziku

Familja e 
qëndrueshme, punë, 
dhe të ardhura; 
marrëdhënie të 
ngushta me të 
afërmit / komunitetin 
që jeton në afërsi

Shtatzëni apo 
foshnje të 
sapolindur; nuk ka të 
ardhura ose ushqim 
të mjaftueshëm; 
familjes i mungojnë 
aftësitë për 
menaxhimin e 
shtëpisë; ekziston 
konflikt në 
marrëdhëniet me të 
afërmit; fëmija në 
rrezik të shfrytëzimit, 
përfshirë punën në 
shtëpi, trafikimin dhe 
martesën e fëmijës.

Bashkëshorti/ja ka 
vdekur / ikur apo ka 
ndryshime të reja në 
statusin martesor, 
konflikt martesor; 
dhunë në familje; 
shfrytëzim i fëmijës, 
përfshirë punën në 
shtëpi, trafikimin apo 
martesën.

Treguesit e mirëqenies

Në mbrojtjen e fëmijëve, një shqyrtim qendror është për mirëqenien e fëmijës, dhe shkalla në të 
cilën ata janë ose mund të preken.  

Pesë treguesit e mirëqenies janë identifikuar si fusha në të cilat fëmijët dhe të rinjtë duhet të 
përparojnë në mënyrë që të kemi sukses tani dhe në të ardhmen:  

1. Siguria - mbrojtja nga abuzimi, lënia pas dore ose dëmi në shtëpi, në shkollë dhe në 
komunitet.

2. Shëndeti - Që shënon arritjen e standardeve më të larta të shëndetit fizik dhe mendor, 
qasja në kujdesin shëndetësor të përshtatshëm dhe mbështetja në mësim për të bërë 
zgjedhje të shëndetshme dhe të sigurta.

3. Arritja - në gjendje për të pasur qasje në arsim dhe të përkrahen dhe udhëhiqen në të 
mësuarit e tyre dhe në zhvillimin e aftësive të tyre, vetëbesimin dhe vetë-respektin në 
shtëpi, në shkollë dhe në komunitet. Kjo përfshin të pasurit mundësi për të marrë pjesë 
në veprimtari të tilla si loja, rekreacioni dhe sporti të cilat kontribuojnë për rritjen dhe 
zhvillimin e shëndetshëm, si në shtëpi edhe në komunitet.

4. Ushqyerja - Të pasurit e një vendi të sigurt për kujdes dhe për të jetuar, në rrethana 
familjare me ndihmën shtesë nëse nevojitet apo kur kjo nuk është e mundur, në kujdesin 
e duhur siç është një strehim apo institucion.

5. Gjithë-përfshirja - Ndihma për të tejkaluar pabarazitë sociale, arsimore, fizike dhe 
ekonomike dhe të qenit i pranuar si pjesë e komunitetit në të cilin ata jetojnë dhe mësojnë.  
Kjo përfshin të pasurit mendime dhe qëndrime dhe marrjen e tyre parasysh.

Për të përcaktuar shkallën deri në të cilën treguesit e mirëqenies janë duke u përmbushur, i cili 
është një provë e rëndësishme kur zhvillohen plane të kujdesit, është me rëndësi të vlerësohen 
nevojat zhvillimore të fëmijëve, pasi që fëmijët e moshave të ndryshme kanë nevoja shumë të 
ndryshme. Shtojca 5 përshkruan arritjet zhvillimore normale (p.sh., zhvillimi pastaj mund të 
pritet që të arrihet në secilën moshë).

Faktorët e rrezikut

Gjuha e rrezikut është e re për punën e mbrojtjes së fëmijës. Në librat për kujdesin shëndetësor 
nga vitet 1950 ose të 60-ta, nuk ka pasur asnjë referim për vlerësimin e rrezikut. Gjuha është më 
shumë sa u përket shqetësimeve për fëmijët, mirëqenies së fëmijëve. Prindërit nuk kanë qenë 
abuzues por familje me probleme, familje jofunksionale dhe prindër në nevojë për ndihmë. Për një 
punëtor më 1960, një vlerësim do të nënkuptonte një vlerësim të funksionimit të familjes për të 
parë se sa mirë plotësohen nevojat e fëmijëve, e jo një vlerësim të rrezikut.

Historikisht, ‘rreziku’ nga një rezultat i caktuar i referohet vetëm probabilitetit të ndodhjes së tij; 
termi ishte neutrale rreth asaj nëse rezultati është i dëshirueshëm apo jo. Për këtë arsye, në një 
lojë kartash, ekziston rreziku për të fituar dhe për të humbur një pasuri. Parashikimi i motit mund 
të tregojë një rrezik të motit me shi apo me diell. Aktualisht më së shpeshti shoqërohet vetëm 
me rezultate të padëshiruara; në punën për mbrojtjen e fëmijëve, njerëzit flasin për rrezikun nga 

dëmtimet ndaj një fëmije por jo për rrezikun e një fëmijërie të lumtur. Në diskutimet e “shoqërisë 
së rrezikuar”, supozohet se ne flasim rreth rezultateve të padëshirueshme. Punonjësit e mbrojtjes 
së fëmijëve kanë për detyrë të promovojnë mirëqenien e fëmijëve si dhe mbrojtjen e tyre, për të 
maksimizuar mirëqenien e tyre si dhe për të minimizuar çdo rrezik. Ata s’mund të punojnë për të 
shmangur rrezikun. Për shembull, ata asnjëherë nuk përballen me një zgjedhje midis një ambienti 
të sigurt dhe një opsioni të rrezikshëm. Të gjitha mënyrat e mundshme bartin disa rreziqe dhe 
ato përfshijnë bërjen e vlerësimeve komplekse, balancimin e rreziqeve dhe të vendosurit për 
rrugën më të sigurt. Gjithashtu, dhe me rëndësi të barabartë, të gjitha mundësitë përmbajnë disa 
aspekte të mira, disa përfitime për fëmijën, dhe këto duhet peshuar në krahasim me rreziqet. 
Një skenar klasik përfshin zgjedhjen midis lënies së fëmijëve në familjen e tyre të lindjes ose 
zhvendosjen e tyre në një shtëpi të re. Vendimi përfundimtar mbi atë se çfarë duhet të bëhet do 
të bazohet në vlerësimin e përparësive dhe dobësive të familjes, çfarë mund të humbasin fëmijët 
si dhe të përfitojnë nga ikja nga shtëpia, çfarë problemesh dhe përparësish mund të hasin në një 
shtëpi për përkujdesje.

Vlerësimi i rrezikut ka për qëllim të parashikojë probabilitetin e vuajtjeve të fëmijëve nga abuzimi 
nëse gjendja vazhdon e pandryshuar. Koncepti i abuzimit gjithashtu ka ndryshuar, duke u zgjeruar 
nga përkufizimi i hershëm i abuzimit të rëndë fizik apo lënia pas dore ekstreme për të mbuluar çdo 
veprim ose mosveprim nga prindërit që mund të kenë një efekt negativ mbi zhvillimin e fëmijës. 
Të dyja këto zhvillime duhet të kihen parasysh kur bëhet shqyrtimi se si dallon vlerësimi modern 
i rrezikut, nëse ka dallim, varësisht nga lloji i vlerësimit të familjes që do të kryhej në të kaluarën. 
Një punëtor i mirëqenies së fëmijëve në vitet 1960 do të preokupohej me atë nëse kërkesat e 
fëmijëve po plotësoheshin. ‘Rreziku’ dhe ‘nevoja”, në kuadër të abuzimit të fëmijëve, mund të 
përcaktohen me njëri-tjetrin. Nëse nevojat e fëmijës nuk përmbushen, ekziston rreziku i dëmtimit. 
Nëse fëmija është në rrezik për keqpërdorim, atëherë ai apo ajo është në rrezik për të mos pasur 
të plotësuara disa nevoja.

Vlerësimi i rrezikut mund t’i referohet dy proceseve thelbësisht të ndryshme. I pari, dhe ndoshta 
edhe ai për të cilin publiku do të mendonte instiktivisht mendoj, është vlerësimi i rrezikut të 
menjëhershëm për fëmijën. Nëse një pretendim i abuzimit paraqitet në një agjenci për mbrojtjen 
e fëmijëve, përgjigja e parë duhet të jetë nëse informacionet e tregojnë se duhet të bëhet ky 
lloj i vlerësimit të rrezikut. Kuptimi i dytë i ‘vlerësimit të rrezikut’ është më i gjerë, që rrjedh nga 
zgjerimi në kuptimin e termit “abuzim” për të përfshirë të gjitha format e prindërimit negativ. A 
do të vuajë fëmija efekte të dëmshme për zhvillimin në afat të gjatë? Dallimi midis rrezikut të 
menjëhershëm dhe afatgjatë ndërlidhen deri në një farë mase me lloje të ndryshme të abuzimit. 
Abuzimi fizik serioz dhe abuzimi seksual bartë një rrezik të qartë të dëmit afatshkurtër ndërsa 
abuzimi psikologjik dhe të gjithë, përveç formave më ekstreme të lënies pas dore paraqesin 
probleme më pak urgjente.

Një faktor rreziku për abuzim është karakteristikë që më shpesh gjendet në familjet abuzuese 
sesa në popullsinë e përgjithshme. Në mënyrë intuitive, njerëzit priren të mendojnë se sa më 
shpesh që një faktor gjendet në familje abuzuese, aq më fuqishëm parashikon rrezikun, por kjo 
nuk është e saktë. E rëndësishme është sesa është e përbashkët në krahasim me incidencën e 
përgjithshme. Varfëria është një tipar i përbashkët i familjeve abuzuese, por kjo, në vetvete nuk 
është informacion i mjaftueshëm që të përdoret si një parashikues.

Faktorët ku provat e hulumtimeve janë mjaft të qarta se rreziqet e dhunës, së paku, janë 
rritur:

•	 një regjistrim i dhunës së mëparshme;
•	 niveli i kryerjes së veprës së mëhershme të çfarëdo lloji;
•	 të qenit mashkull;
•	 të pasurit e një historie të gjatë të problemeve të shëndetit mendor, veçanërisht 

nëse është hospitalizuar;
•	 çrregullime të personalitetit;
•	 mos-pajtueshmëria (veçanërisht me medikamente);
•	 histori personale e abuzimit apo lënies pas dore;
•	 çrregullime njohëse që kanë të bëjnë me përdorimin e dhunës.

Faktorët ku provat e hulumtimit janë ekuivoke apo të pamjaftueshme:

•	 përdorimi dhe disponueshmëria e armëve;
•	 abuzimi i substancave;
•	 simptomatologjia psikiatrike aktuale;
•	 keqpërceptimet rreth sjelljes së fëmijëve.

Në asnjë rast marrëdhënia nuk është absolute, apo ndërmjetësuesi dhe mekanizmi i qartë.

Viktima dhe faktorët e rrezikut të situatës

Faktorët e rrezikut që lidhen me viktimën:

•	 të qenit i ri (veçanërisht në moshën nën 5 vjeç);
•	 lindja e parakohshme, apo pesha e ulët e lindjes;
•	 të qenit më e vështirë për të kontrolluar;
•	 dhënia e një imazhi të dëmit ose rrezikut.

Faktorët e rrezikut lidhur me situatën:

•	 problemet familjare;
•	 nivelet e ulëta të mbështetjes sociale;
•	 niveli i lartë i stresit socio-ekonomik;
•	 qasja tek fëmija;
•	 rrezikshmëria organizative dhe vendimmarrja e dobët.

Nga A. Hagall (1998) Përkujdesja e rrezikshme: Shqyrtim i rreziqeve për fëmijët nga kujdestarët e 
tyre, Dangerous Care: Reviewing the Risks to Children from Their Carers. Londër: Konsulencë për 

plotësimin e kujdesit për fëmijë.

Etapat e vlerësimit të rrezikut

1. Çfarë është duke ndodhur apo ka ndodhur?
Niveli në të cilin profesionistët përpiqen të kuptojnë se çfarë po ndodh varet në një masë të 
madhe nga çështja praktike që po përpiqen për t’iu përgjigjur derisa ata përparojnë gjatë një 
rasti. Katër pyetjet në vijim ndodhin në fazat kyçe në praktikë, varësisht se sa larg përparon një 
rast.

a) Çfarë pohon referuesi që po ndodh? Kjo lidhet me pyetje praktike, ‘A është kjo një çështje 
e mbrojtjes së fëmijës e cila kërkon ndonjë përgjigje?’

b) Çfarë thonë familja dhe persona të tjerë relevant se po ndodh në lidhje me pretendimin? 
Pyetja praktike përkatëse është, “A është mbështetur pretendimi dhe/apo ka arsye për 
shqetësim?’ Ky hetim i fokusuar i fushës së sjelljes që shkakton shqetësim kontribuon 
për vendime rreth asaj nëse ekziston një çështje shqetësuese dhe nëse nevojitet një 
vlerësim më i gjerë.

c) Çfarë po ndodh në këtë familje në një nivel më të gjerë, çfarë është konteksti në të cilin po 
ndodh sjellja abuzive e pretenduar? Kjo lidhet me pyetjen: “A kanë nevojë të ndërhyjnë 
profesionistët?” Ajo identifikon se çfarë po shkon kënaqshëm si dhe çfarë shkon keq 
në familje dhe prodhon një tablo më të gjerë se sa adekuat është kujdesi për fëmijët, 
profesionistët që ndihmojnë vendosin nëse ata kanë nevojë të ndërhyjnë.

d) Pse po ndodh kjo? Cilët janë faktorët e rastit që duket se kontribuojnë në sjelljen e 
padëshiruar? Pyetja praktike është, “Si duhet të ndërhyjnë profesionistët?” Çfarë mund 
të bëhet për të ndryshuar situatën në mënyrë që niveli i kujdesit të përmirësohet?

2. Çfarë mund të ndodhë?
Faza e dytë në vlerësimin e rrezikut, pas arritjes së disa konkluzioneve në lidhje me atë që po 
ndodh, është të kalohet në të ardhmen. Spekulimet në lidhje me atë që mund të ndodhë lidhen 
me një kornizë kohore ashtu që vendimet mund të bëhen për urgjencën me të cilën profesionistët 
duhet t’u përgjigjen.

Sa më i qartë dhe më i detajuar të jetë vlerësimi i funksionimit aktual i familjes, aq më e lehtë 
është të parashikohet se çfarë mund të ndodhë. Spekulimet ndahen në tri grupe kryesore:

a) A do të vazhdojë sjellja aktuale problematike?
b) Cili do të jetë ndikimi i ngjarjeve të njohura për funksionimin e familjes?
c) A do të ndryshojë sjellja prindërore në mënyrë domethënëse dhe të bëhet më e 

rrezikshme?

Së pari, janë rastet kur familja mund të vazhdojë me të njëjtin stil të përgjegjësive prindërore nëse 
nuk ka ndërhyrje profesionale. Kjo mund të përbëjë një kërcënim të menjëhershëm për fëmijën, të 
tilla si në ato raste kur prindërit përdorin forma ekstreme të disiplinës apo dënimit.

Grupi i dytë është kur dihet se një ndryshim i madh mund të ndodh dhe ekziston shqetësim rreth 
asaj se çfarë ndikimi do të ketë kjo. Një skenar klasik është kur një familje tashmë është e stresuar 
dhe është duke u përpjekur të përballet me të dhe nëna bëhet shtatzënë. Çfarë ndikimi do të ketë 
ardhja në jetë e një foshnje? 

Grupi i tretë është kur parashikimet janë për mënyrat e reja të sjelljes. Kjo mund të jetë për një 
përshkallëzim të madh të sjelljes aktuale - një model i ashpër i udhëheqjes që shpien profesionistët 
të spekulojnë që ky mund të bëhet edhe më mizor dhe i dëmshëm. Ndonjëherë kjo është se si do të 
sillen prindërit në një situatë të re në të cilën po hyjnë. Si do të sillet si nënë një vajzë adoleshente 
që përdor drogë dhe nuk ka familje që e mbështetë?



191

3. Sa të mundshme janë këto rezultate?
Imazhi tragjik i një fëmije të vdekur mund të kapë vëmendjen aq fuqishëm sa që është e lehtë të 
harrohet për të parë në disproporcion se sa ka mundësi kjo të ndodhë. Ankthi i madh i një personi 
për një fëmijë mund të fshijë të tjerët nga ekipi së bashku me një reagim të fortë për faktet e rastit. 
Një strategji për përballjen me këtë ndërhyrje është të qenit i hapur për ndikimin që ka rasti në ju. 
Diskutimi me një mbikëqyrës apo kolegë për emocione të forta të krijuara dhe për ndikimin e tyre 
mbi perceptimet e shtrembëruara ka shumë rëndësi.

4. Faza 4: Sa të padëshiruara janë ato?
Vlerësimi i mos-dëshirës për një rrezik domosdoshmërisht ka një element subjektiv. Vlerat dhe 
interesat e secilit person do të ndikojnë në vendimin e atij personi për rëndësinë relative të 
rreziqeve të ndryshme që janë duke u shqyrtuar. Publiku i gjerë duket se jep një vlerë shumë më 
të lartë për dhembjet akute për lëndime fizike sesa për mjerimin kronik të abuzimit psikologjik. 
Profesionistët, duke qenë të vetëdijshëm se sa i dëmshëm është ky i fundit në afat të gjatë për 
mirëqenien e fëmijës, mund t’i gjykojnë ata shumë më ndryshe. Ky subjektivitet çon në konflikt. 
Profesionistët individual që punojnë në një rast mund të mos pajtohen fuqishëm me njëri-tjetrin. 
Pikëpamjet profesionale mund të bien ndesh me ato të fëmijëve viktimë, anëtarëve të familjes 
dhe shoqërisë së gjerë.

5. Gjykimi i përgjithshëm i rrezikut
Nëse nuk përdoret një instrument profesional, ky do të jetë një gjykim intuitiv bazuar në fakte, 
supozime, dhe vlerat në rast, por mund të jetë pak a shumë e qartë dhe e strukturuar në varësi të 
asaj se si janë zhvilluar fazat e mëhershme. Asnjë vlerësim i rrezikut nuk duhet të përfundojë me 
ndarje të vrazhdë në të sigurt ose të rrezikshme sepse kjo nuk pasqyron natyrën e vlerësimeve të 
probabilitetit dhe as nuk i pasqyron pyetjet që duhet përgjigjur në praktikë.

Faktorët e rrezikut në mbrojtjen e fëmijëve

Faktorët e rrezikut janë veçoritë e rrethanave të fëmijës që janë të njohur për t’u lidhur me rreziku 
e lartë për shëndetin, zhvillimin dhe mirëqenien. Faktorët e rrezikut që lidhen me abuzimin dhe 
keqtrajtimin mund të grupohen gjerësisht në katër fusha:

•	 faktorët prindëror apo kujdestar;
•	 faktorët familjarë;
•	 faktorët e fëmijëve;
•	 faktorët mjedisor.

Përveç kësaj, faktorët e rrezikut që duhet të shqyrtohen janë:

•	 mosha e fëmijës;
•	 dhuna në familje dhe ajo seksuale;
•	 problemet e shëndetit mendor tek prindërit;
•	 abuzimi i substancave nga prindërit;
•	 aftësitë e kufizuara intelektuale të prindërve;
•	 aftësitë e kufizuara në fëmijëri;
•	 partneri mashkull i panjohur;
•	 familjet që nuk janë ‘bashkëpunuese’ apo ‘vështirë për t’u angazhuar”;
•	 varfëria dhe përjashtimi social.

Shumë familje shpesh përjetojnë më shumë se një nga këta faktorë rreziku apo kombinim të disa 
prej tyre. Individualisht, problemet e shëndetit mendor të prindërve, keqpërdorimi i substancave 
dhe dhuna në familje përbëjnë faktorë të rrezikut domethënës për abuzimin dhe lënien pas dore 
të fëmijëve. Por realiteti është se problemet e prindërimit ndodhin rrallë në izolim. Në vend të 
kësaj, ato priren të jenë pjesë e një kompleksi dhe të ndërlidhura me grupin e problemeve.

Mosha e fëmijës 

Shumica e vdekjeve të fëmijëve nga abuzimi dhe lënia pas dore janë të fëmijëve nën moshën 4 
vjeç, kur fëmijët janë më të prekshëm ndaj sulmeve fizike dhe nga rreziqet e krijuara nga mungesa 
e mbikëqyrjes dhe nga lënia pas dore e rëndë, dhe janë izoluar nga profesionistët, të tillë si 
mësimdhënësit, të cilët mund të ndërhyjnë për t’i mbrojtur ata.

•	 Ky grup-moshe është më në rrezik për të u keqtrajtuar kur ata janë duke u rritur në familjet 
e prekura nga keqpërdorimi i substancave nga prindërit, dhuna në familje dhe problemet 
me shëndetin mendor.

•	 Përvojat e abuzimit mund të shkaktojnë stres, dhembje emocionale dhe fizike, dhe frikë 
tejet të madhe apo terror në përgjigje ndaj ndarjeve të papritura, duke përjetuar lënie pas 
dore, duke u sulmuar apo duke dëshmuar dhunë.

•	 Ekspozimi ndaj traumave prek çdo dimension të funksionimit psikologjik të foshnjës (p.sh. 
rregullimi emocional, sjellja, reagimi ndaj stresit dhe ndërveprimi me të tjerë). Foshnjat 
shumë të reja mund të mbingarkohen me emocione intensive negative, me manifestimin 
e të qarit të pandërprerë, paaftësia për ta qetësuar, probleme me të ushqyer, prishje 
gjumi, zgjimi i tepruar dhe hiper-vigjilenca, dhe stresi intensiv gjatë tranzicionit. Foshnjat 
mund të përjetojnë ankth intensiv të ndarjes, kujdes me të panjohurit, shmangie dhe 
tërheqje sociale, dhe afekt të ngushtuar. Ata ka të ngjarë të kenë tolerancë të reduktuar 
të frustrimit dhe problemeve me rregullore emocionale, evidente në zemërimin e çastit, 
mospërputhje dhe negativizëm, agresion dhe kontrollim të sjelljes.

Faktorët e rreziqeve specifike për adoleshentët dhe të rinjtë përfshijnë:

•	 problemet e shëndetit mendor tek adoleshentët;
•	 vetë-lëndimi dhe/ose vetëvrasja;
•	 përfshirja me, ose frikës nga, dhuna e lidhur me banda;
•	 shfrytëzimi seksual;
•	 dhuna në familje ndaj adoleshentëve.

Lënia pas dore e fëmijëve më të mëdhenj dhe e adoleshentëve është vështirë për t’u njohur dhe 
shumë shpesh shkon pa u vënë re.

Dhuna në familje dhe ajo seksuale

Dhuna në familje ndodh në të gjithë shoqërinë, pavarësisht moshës, gjinisë, racës, seksualitetit, 
pasurisë dhe gjeografisë. Margolin dhe Gordis (2000) në studimin e tyre Efektet e dhunës familjare 
dhe të komunitetit mbi fëmijë thekson: “Dhuna ndikon në pikëpamjet e fëmijëve për botën dhe 
vetveten, idetë e tyre në lidhje me kuptimin dhe qëllimin e jetës, lumturinë e tyre dhe zhvillimin e 

tyre moral. Kjo pengon përparimin e fëmijëve në detyrat e zhvillimit për moshën adekuate.’

Ndikimi tek aftësia e prindit/kujdestarit jo-abuzues për prindërim dhe mbrojtje të fëmijës

•	 Cila është aftësia e prindit jo-abuzues për prindërim dhe mbrojtje të fëmijës/ve?
•	 Pasojat e dhunës (p.sh. dhimbja, stresi, zemërimi, shqetësimi, frika, lëvizshmëria e 

reduktuar, hospitalizimi) mund të ndikojnë në kapacitetin e prindërve, sikurse tek 
sëmundja mendore ose problemet me keqpërdorim të substancave që rezultojnë si 
pasojë e dhunës në familje.

•	 shqyrtoni ndërlidhjen e faktorëve të rrezikut që mund të prekin aftësinë e prindërve, 
p.sh. çështjet e shëndetit mendor të të rriturve, keqpërdorimi i substancave, lënia pas 
dore, paaftësia intelektuale e të rriturve, izolimi social, paaftësia e fëmijëve.

•	 praktikuesit duhet të jenë të vetëdijshëm se incidentet e dhunës në familje nuk janë 
domosdoshmërisht dukuri individuale, por më shumë si pjesë e një procesi brenda 
kontekstit të sigurisë dhe mirëqenies së fëmijës.

•	 Kontrolloni me prindër jo-abuzues se çfarë shpjegimi u është dhënë fëmijëve për dhunën 
në familje dhe sjelljen e kryesit.

Rreziqet për fëmijët që jetojnë me dhunën në familje

Ekzistojnë shumë rreziqe për fëmijët që jetojnë me dhunën në familje, përfshirë:

•	 Abuzimin e drejtpërdrejtë fizik apo seksual të fëmijës ose fëmijëve.
•	 Fëmija që abuzohet si pjesë e abuzimit ndaj prindit që nuk abuzon.
•	 Përdorimi si kukulla ose spiunë nga partneri abuzues në një orvatje për të kontrolluar 

prindin jo-abuzues.
•	 Të detyruarit për të marrë pjesë në abuzim dhe degradim nga partneri abuzues.
•	 Abuzimi emocional ndaj fëmijës nga të dëshmuarit për abuzim.
•	 Lëndime fizike ndaj fëmijës duke qenë i pranishëm kur ndodh dhuna.
•	 Dëgjimi i abuzimit verbal midis të rriturve në familje, duke përfshirë poshtërime dhe 

kërcënime për dhunë.
•	 Shikimi i mavijosjeve dhe plagëve të pësuara nga e ëma.
•	 Vëzhgimi i partnerit abuziv që largohet dhe dërgohet në mbajtje.
•	 Të dëshmuarit se prindi i tyre/kujdestari dërgohet për në spital me ambulancë.
•	 Përpjekja për të ndërhyrë në një sulm të dhunshëm.
•	 Të mos qenit në gjendje apo mungesa e vullnetit që të ftojë shokë në shtëpi.
•	 Ndërprerje të shpeshta të jetës sociale dhe shkollimit për shkak të ndërrimit të shtëpisë 

për të ikur nga dhuna apo jeta në një strehimore.
•	 Hospitalizimi i prindit/kujdestarit jo-abuzues.

Karakteristika kryesore e dhunës në familje është se sjellja është e qëllimshme dhe llogaritet se 
ushtron pushtet dhe kontroll brenda një marrëdhënie. Profesionistët duhet të kenë besim dhe 
aftësitë për të pyetur në lidhje me sjelljet e dhunshme dhe abuzive, si dhe duke qenë të aftë për 
të referuar shërbimet adekuate për ndërhyrje apo ndihmesë praktike.

Problemet e shëndetit mendor tek prindërit 

Sipas Institutit të Kujdesit Social për Ekselencë në raportin e vet Mendo Fëmijë, Mendo Prind, 
Mendo Familje: A Guide to Parental Mental Health and Child Welfare (SCIE, 2009), ndërmjet 1 
në 4 dhe 1 në 5 të rritur do të përjetojnë një sëmundje mendore gjatë jetës së tyre. Në kohën e 

sëmundjes së tyre, të paktën një e katërta deri në gjysmën e këtyre do të jenë prindër. Fëmijët e 
tyre kanë një normë në rritje të problemeve të shëndetit mendor, që tregon se një lidhje shumë 
të fuqishme në mes të të rriturve dhe shëndetit mendor të fëmijës. Sëmundja mendore e prindit 
ka një efekt negativ në shëndetin mendor të fëmijës dhe në zhvillimin e tij, derisa çrregullimet 
psikologjike dhe psikiatrike të fëmijës dhe stresi i të qenit prind cenojnë shëndetin mendor të të 
rriturit. Për më tepër, shëndeti mendor i fëmijëve është një parashikues i fuqishëm i shëndetit 
mendor të tyre në rritje.

•	 Kolegji Mbretëror i Psikiatërve (2004) raporton se vetëm një numër shumë i vogël i 
fëmijëve vdesin ose lëndohen rëndë nga një prind me një problem të shëndetit mendor. 
Megjithatë, shumë më shumë fëmijë vuajnë nga ajo që më pak duket, por ende me efekte 
të dëmshme pasi që zhvillimi i tyre ose shëndeti mendor mund të komprometohen.

•	 Sipas Green (2002), shumë nga këta fëmijë mund të qëndrojnë të ‘fshehur’ nga mbështetja 
për shkak të frikës nga pasojat që mund të rezultojnë në probleme që nuk ndahen me 
shërbimet që mund ta lehtësojnë. Ekziston edhe problemi potencialisht i fshehur i atyre 
fëmijëve që kujdesen për prindërit e tyre (kujdestarët e rinj) dhe të cilët mund të humbin 
shumë mundësi në dispozicion për fëmijët e tjerë.

•	 Gratë e abuzuara kanë të paktën 3 herë më shumë gjasa të përjetojnë depresion ose 
ankth me çrregullime sesa gratë tjera.

•	 Gratë që përdorin shërbimet e shëndetit mendor kanë më shumë gjasa të kenë përjetuar 
dhunë në familje sesa gratë në popullatën e përgjithshme.

Ndikimi tek fëmijët

•	 Fëmijët e prindërve me sëmundje mendore të pakontrolluara përballen me rrezik të lartë 
të lënies fizike pas dore. Nevojat bazë mund të përmbushen, të tilla si ngrënia e rregullt e 
ushqimit të shëndetshëm, veshjet e pastra (Cowling, 2004).

•	 Prindërit mund të mos plotësojnë nevojat emocionale të fëmijëve, gjë që mund të ndjellë 
ndjenjën e izolimit dhe mosbesimit të mundshëm tek fëmijët. Ekzistojnë rreziqe të abuzimit 
fizik dhe psikologjik nga prindërit nëse simptomat e sëmundjes i kontribuojnë prindit për 
të qenë i dhunshëm, apo reaktive e ndëshkues (Cowling, 2004).

•	 Problemet e prindërve me shëndetin mendor mund të rrisin rrezikun për ndërlikime 
perinatale për shkak të efekteve anësore të mundshme të medikamenteve, (p.sh. anti-
depresantë) gjatë shtatzënisë dhe nivelet e larta të stresit tek nënat. Vështirësi shtesë 
mund të dalin për bebet dhe foshnjat e nënave me problemet e shëndetit mendor, siç 
është depresioni (Cowling, 2004).

•	 Fëmijët e prindërve me problemet e shëndetit mendor janë gjetur edhe të jenë në rrezik 
të zhvillimit të problemeve të shëndetit mendor të vet atyre (Cowling, 2004). Problemet 
në zhvillimin kognitiv tek fëmija mund të dalin gjithashtu për shkak të sjelljes së 
paqëndrueshme dhe lënia pas dore nga prindi (Cleaver et al, 1999).

•	 Papërgjegjshmëria lidhur me çrregullimin e personalitetit anti-social dhe tendenca 
e atyre që vuajnë nga ajo për të minimizuar pasojat e dëmshme të veprimeve të tyre 
mund të vendosin një fëmijë në rrezik serioz ose sëmundje kronike, lëndim dhe vdekje. 
Përveç kësaj, imoraliteti dhe zgjedhjet e dobëta të marrëdhënieve që bëhen nga disa të 
rritur me çrregullime të personalitetit anti-social mund të vejnë një fëmijë në rrezik për 
keqpërdorim nga të tjerët (Newman dhe Stevenson, 2005).

Vlerësimi i shëndetit mendor prindëror si një faktor rreziku

Lidhja dhe marrëdhënia

•	 A është lidhja e fëmijës e dëmtuar për shkak të papajtueshmërisë së prindërve?
•	 A ekziston ngrohtësi emocionale konsistente nga kujdestarët e rritur?
•	 A ka përgjigje prindërore përkatëse në përputhje me moshën dhe fazën e fëmijës?
•	 A ndikon paaftësia e prindit që fëmija të marrë tepër përgjegjësi?
•	 A përmbushen në mënyrë konsistente nevojat emocionale të fëmijës (duke 

përfshirë sigurinë, stabilitetin dhe dashurinë)?

Kushtet e jetesës
•	 A janë duke u përmbushur në mënyrë konsistente nevojat fizike të fëmijës?
•	 Cilat janë kushtet e jetesës së fëmijës?
•	 A ofrohet mjedis mjaft i mirë fizik për fëmijën?

Rrethanat financiare
•	 A ka para të mjaftueshme për të mundësuar prindërimin adekuat/për përmbushjen 

e kërkesave të fëmijës?

Rrethanat sociale dhe mjedisore

•	 A ndikon negativisht sjellja e prindit në trajtimin e fëmijës në komunitet (p.sh. 
ngacmimi dhe/ose përjashtimi)?

•	 A është fëmija ose i riu dhe familja e tyre në gjendje të kenë qasje në burime në 
komunitet?

•	 Kush mbikëqyrë këtë fëmijë kur prindi/kujdestari nuk është në gjendje të kujdeset 
për të në mënyrën e duhur dhe/ose trajtimin me medikamente?

Cilat janë rezultatet për këtë fëmijë?

•	 Çfarë është ndikimi afatgjatë për çdo fëmijë që u ekspozohet problemeve të 
shëndetit mendor të prindit në shtëpi?

•	 Si ndikon ekspozimi ndaj problemeve të shëndetit mendor të prindit tek mirëqenia 
e fëmijës dhe në të gjitha aspektet e zhvillimit të fëmijës?

•	 Cila është dëshmia mbi të cilat ju zhvilloni vlerësimin dhe analizën tuaj?

Abuzimi i substancave nga prindërit 

•	 Hulumtimi mbështet lidhjen midis alkoolit, drogës dhe abuzimit dhe lënies pas dore të 
fëmijëve.

•	 Keqpërdorimi i drogave dhe/apo alkoolit mund të ndikojë negativisht në aftësinë e 
prindërve për të përmbushur nevojat emocionale, fizike dhe të zhvillimit të fëmijëve të 
tyre në afatin e shkurtër dhe të gjatë.

•	 Prindërit e prekur ndjeshëm nga përdorimi i drogës dhe alkoolit mund të lënë pas dore 
nevojat e fëmijëve të tyre, shpenzojnë para për drogën në vend të shpenzimit për familje 
ose përfshihen në veprimtari kriminale të cilat rrezikojnë shëndetin dhe sigurinë e 
fëmijëve të tyre.

•	 Studimet po ashtu sugjerojnë se abuzimi me substanca mund të ndikojë zgjedhjet e 
disiplinës prindërore dhe në stilet e rritjes së fëmijës.

•	 Çështja e vendosjes së fëmijëve nën role të papërshtatshme të kujdesit nuk duhet 
nënvlerësuar dhe duhet hulumtuar nga praktikuesit.

•	 Çështja kritike në shqyrtimin e ndikimit të mundshëm tek një fëmijë nuk është përdorimi 
i drogës apo alkoolit nga i rrituri në vetvete, por nëse kjo gjë i shkakton dëm në çfarëdo 
forme një fëmije. Vështirësi të tilla përfshijnë ndonjë rrezik fizik afatshkurtër dhe 
afatgjatë apo ndonjë mungesë fizike ose emocionale që mund t’i atribuohet përdorimit të 
alkoolit, drogës apo tretësve tjerë nga ndokush përgjegjës për kujdesin e menjëhershëm 
të fëmijës ose për mirëqenien afatgjatë. 

•	 Sa i përket shtatzënisë, rreziqet potenciale përfshijnë dëm të madh ndaj fëmijës së pa 
lindur, vështirësi të tërheqjes nga droga në lindje apo probleme potenciale që lidhen me 
kujdesin e duhur për fëmijën e porsalindur. Përdorimi i substancave problematike është 
shpesh një gjendje kaotike, e cila mund të kërkojë shqyrtim të vazhdueshëm, në mënyrë 
që të identifikohet mbështetja në vazhdim, fleksibël dhe afatgjatë.

•	 Fëmijët shpesh dinë më shumë për keqpërdorimet e prindërve të tyre sesa që prindërit e 
kuptojnë, dhe ata e ndjejnë njollosjen dhe turpin e këtij keqpërdorimi, por e ndjejnë frikën 
e mundësisë së ndarjes nga prindërit e tyre dhe nga kujdesi për ta.

•	 Ekspozimi ndaj alkoolit dhe drogës në utero mund të shkaktojë dëmtime në tru për 
zhvillimin e fetusit si dhe është gjetur të ketë disa nga efektet më të dëmshme tek 
foshnjat, duke përfshirë vonesat zhvillimore mendore dhe neurologjike.

•	 Gratë që janë në një marrëdhënie të dhunës në familje kanë 15 herë më shumë gjasa që 
të abuzojnë me alkool dhe 9 herë më shumë gjasa të keqpërdorin drogë sesa popullata e 
përgjithshme e grave.

•	 40% e grave aziatike që kërkojnë trajtim për keqpërdorimin e alkoolit kanë përjetuar 
dhunën në familje.

•	 Disa gra kanë filluar përdorimin e substancave nga partnerët e tyre abuzues si mënyrë 
për rritjen e kontrollit mbi to.

Fëmijët me aftësi të kufizuara

•	 Fëmijët me aftësi të kufizuar janë fëmijë, para së gjithash. Ata kanë të njëjtat të drejta 
për mbrojtje si çdo fëmijë tjetër. Njerëzit që kujdesen dhe punojnë për fëmijët me aftësi 
të kufizuara duhet të jenë vigjilentë ndaj shenjave dhe simptomave të abuzimit.

•	 Fëmijët me aftësi të kufizuara janë në rrezik më të madh të abuzimit dhe lënies pas dore 
sesa fëmijët pa aftësi të kufizuara. Fëmijët me aftësi të kufizuara në një studim në shkallë 
të gjerë në SHBA nga Sullivan dhe Knutson (2000), është zbuluar të kenë 3.4 herë më 
shumë gjasa të abuzohen në përgjithësi apo të lihen pas dore sesa fëmijët pa aftësi të 
kufizuara. Ata kishin 3.8 herë më shumë gjasa për të u lënë pas dore; 3.8 herë më shumë 
gjasa për tu keqtrajtuar fizikisht; 3.1 herë më shumë gjasa për abuzim seksual, si dhe 3.9 
herë më shumë gjasa për abuzim emocional.

•	 Disa studime kanë treguar se lloje të ndryshme të aftësive kanë shkallë të ndryshme të 
rrezikut për ekspozimin ndaj dhunës. Për shembull, Sullivan (2003) ka raportuar se ata 
me çrregullime të sjelljes përballen me rrezik më të madh për abuzim fizik, ndërsa ata me 
çrregullime gjuhësore dhe në të folur janë në rrezik të lënies pas dore.

•	 Nuk ka dallime se në cilën formë ndodh keqtrajtimi i fëmijëve, më së shpeshti në mes 
të atij me aftësi të kufizuar dhe fëmijëve pa aftësi të kufizuar. Për të dy grupet, lënia 
pas dore është më e përhapur, pasuar nga abuzimi fizik, abuzimi seksual dhe emocional 
(Sullivan dhe Knutson, 2000).

•	 Fëmijët me aftësi të kufizuara janë veçanërisht të cenueshëm dhe në rrezik më të madh 

të të gjitha llojeve të abuzimit, duke përfshirë abuzimin gjatë kohës nën përkujdesje në 
institucione. Prania e disa paaftësive mund të rrisë rrezikun e abuzimit dhe lënies pas 
dore.

Rritja e cenueshmërisë së fëmijëve që janë me aftësi të kufizuara

Në përgjithësi, shkaqet e abuzimit dhe lënies pas dore të fëmijëve me aftësi të kufizuara janë të 
njëjta me ato të të gjithë fëmijëve. Megjithatë, disa faktorë mund të rrisin rrezikun e keqpërdorimit 
për fëmijët me aftësi të kufizuara:

•	 Shumë fëmijë me aftësi të kufizuara janë në rritje sa u përket gjasave për të qenë të 
izoluar nga shoqëria, me më pak kontakte me jashtë sesa fëmijët pa aftësi të kufizuara.

•	 Ata marrin përkujdesje personale intime shpesh nga një numër kujdestarësh, gjë e cila 
mund të rrisë rrezikun e ekspozimit ndaj sjelljes abuzive. Mund të jetë e vështirë për 
një fëmijë që të dallojë midis prekjes adekuate dhe jo-adekuate dhe e drejta e tyre të 
zgjedhin se kush e kryen këtë kujdes.

•	 Ata kanë kapacitetin e dëmtuar për njohje, për rezistencë apo shmangie abuzimi.
•	 Ata janë veçanërisht të cenuar ndaj ngacmimeve dhe frikësimit.
•	 Ata mund të kenë nevoja që lidhen me të folurit, gjuhën dhe komunikimin, të cilat e bëjnë 

të vështirë për ata tu tregojnë të tjerëve se çka po ndodh. Shpesh ata nuk kanë qasje tek 
dikush që mund tu besojnë për të zbuluar se ata janë abuzuar.

•	 Ata mund të pengohen nga të ankuarit nga frika e humbjes së shërbimeve.
•	 Fëmijët me aftësi të kufizuara nën kujdes janë jo vetëm të cenuar nga faktorët e njëjtë 

që ekzistojnë për të gjithë fëmijët që jetojnë larg shtëpisë, por ata janë veçanërisht të 
ndjeshëm nga abuzimet e mundshme për shkak të varësisë së tyre shtesë për banim dhe 
për personelin e spitaleve për nevojat për kujdesin e përditshëm.

•	 Përveç faktorëve të rrezikut që ekzistojnë për të gjithë fëmijët, fëmijët me aftësi të 
kufizuara janë në rrezik të veçantë, p.sh. Dhënia e tepërt e barërave, ushqyerja e dobët 
dhe tualeti joadekuat, mungesa e stimulimit dhe çështjet rreth kontrollit të sjelljes 
sfiduese, mungesa e informacionit, mungesa e mbështetjes emocionale, etj.

•	 Fëmijët me aftësi të kufizuara shpesh shihen si persona pa identitet seksual dhe/ose 
ndjenjat e tyre seksual shpesh nuk njihen. Atyre u mungon edukimi seksual dhe/ose 
të kuptuarit, dhe kjo mund të rrisë brishtësinë e tyre. Sjellja seksuale dhe/ose sjellja 
shqetësuese shpesh pranohet si pjesë e një paaftësie të fëmijës pa menduar ose pyetur 
më tej.

•	 Fëmijët me aftësi të kufizuara janë mësuar të udhëzohen. Atyre rrallë herë u ofrohet 
të zgjedhin ose të pajisen me informata të mjaftueshme për të zgjedhur. Kjo mund 
nënkuptojë se ata janë më pak në gjendje të njohin situatat të abuzimit.

•	 Shumë profesionistëve dhe kujdestarëve u mungojnë njohuritë që fëmijët me aftësi të 
kufizuara abuzohen. Shenjat ose simptomat e abuzimit mund të ‘justifikohen’ si pjesë 
e sjelljes së tyre normale. Për shembull, lëndimi mund të thuhet të jetë shkaktuar nga 
tendenca e fëmijës për t’u rrëzuar apo sjellja seksuale mund të cilësohet si dëmtim. 
Prandaj, është e rëndësishme që të kontrollohen të gjitha këto shpjegime dhe të mos 
pranohen ato në kuptimin e tyre formal. Është e dobishme të shqyrtohet nëse sjellja e 
fëmijës është në pajtim me të gjithë kujdestarët.

Gjatë komunikimit me fëmijët që janë me aftësi të kufizuara - keni parasysh si në vijim:

•	 Në planifikimin për fëmijët dhe të rinjtë me aftësi të kufizuara duhet të parashikohen 
të papritura të ndryshme që duhet të konsiderohen në fazën e planifikimit të ndonjë 
vlerësimi dhe/apo interviste.

•	 Gjithmonë keni parasysh nivelin e zhvillimit kognitiv, social dhe emocional dhe 
treguesit e cenueshmërisë së fëmijës.

•	 Sigurohuni, kudo që të jetë e mundur, që pikëpamjet individuale, dëshirat dhe 
ndjenjat e fëmijë merren parasysh.

•	 Disa fëmijë mund të zhvillojnë mënyrat e tyre të komunikimit, interpretimi i të cilave 
kërkon njohuri të specializuar të fëmijës dhe, prandaj, mund ta kufizojë numrin e 
tyre prej të cilëve fëmija mund të kërkojnë ndihmë.

•	 Supozimet nuk duhet të bëhen rreth paaftësisë së fëmijës me aftësitë e kufizuara 
për të dhënë prova të besueshme ose për t’i bërë ballë rreptësisë së procesit 
gjyqësor.

•	 Në planifikimin e një interviste me fëmijë me aftësi të kufizuara, punëtorët duhet 
të marrin parasysh se si komunikon një fëmijë. Do të jetë e përshtatshme të 
përfshihen profesionistë të tjerë me aftësi, në mënyra të ndryshme të komunikimit. 
Intervistuesi duhet të kuptojë dhe të përdorë metodën e fëmijës ose sistemin e 
komunikimit.

Fëmijët me aftësi të kufizuara do të shfaqin të njëjtat shenja dhe simptoma të abuzimit si fëmijët 
e tjerë. Megjithatë, ato gabimisht mund të i atribuohen paaftësisë së fëmijës. Të gjithë njerëzit 
që punojnë me fëmijët me aftësi të kufizuara duhet të jenë vigjilent për mundësinë e abuzimit 
dhe të kërkojnë këshilla nga profesionistë të trajnuar në mënyrën e duhur (p.sh. pediatrët, 
punëtorët socialë, infermierët, mësuesit specialist) nëse ata janë të shqetësuar se një fëmijë 
mund të jetë apo të ketë qenë i abuzuar. Kur ndërmerret një vlerësim, praktikuesit duhet marrë 
parasysh natyrën e aftësisë së fëmijës dhe se si kjo mund të ndikojë në interpretimin e treguesve 
të abuzimit ose lënies pas dore të mundshme.

Partnerët meshkuj të panjohur dhe historia e tyre / lidhja me familjen 

•	 Profesionistët përballen me sfida nga burrat e përfshirë në jetën e fëmijëve të abuzuar. 
Këta njerëz mund të jenë personat fizik apo baba adoptues i fëmijës, ai mund të jetë baba 
birësues i fëmijës, ose ata mund të jenë bashkë-banues ose ndonjë i dashur i rastësishëm 
i nënës së fëmijës. Kushdo që mund të jenë burrat, dhe të cilësdo racë apo kulturë nga e 
cila mund të rrjedhin, në të kaluarën janë shpërfillur shpesh, apo janë shmangur në punën 
e mbrojtjes së fëmijës.

•	 Fragmentimi përshpejtues i jetës familjare dhe rritja dramatike e figurave zëvendësuese 
të babait (p.sh. dashnorë, partner mashkull, njerk), shumica e të cilëve kanë pasur 
pak përfshirje apo përgjegjësi brenda familjeve me një prind ku ata bashkohen, e bën 
përfshirjen e partnerëve mashkullor të panjohur kritike.

•	 Studimi nga Thorpe (1994) zbuloi një numër të lartë të pretendimeve të abuzimit të 
fëmijëve që bëhen në lidhje me nënat si prind i vetëm. Në autoritetin për të cilin autori ka 
punuar, është gjetur se 274 referime të abuzimit të fëmijëve janë bërë në 6 ekipe brenda 
qytetit në një vit të vetëm, mbi 75% (211) përfshirë me nënën si prind i vetëm. Mbi 60% 
(128) e këtyre nënave, megjithatë, kanë pasur lidhje me partnerë meshkuj që kanë jetuar 
me ta për periudha të ndryshme kohore.

•	 Mos përfshirja e burrave mund të ndodh gjatë çdonjërës prej 6 fazave kryesore të punës 
së mbrojtjes së fëmijëve, domethënë: referimi, hetimi, ndërhyrja, menaxhimi i rasteve, 
procedurat e kujdesit apo birësimi. Mund të supozohet se kjo ndodh më shpesh gjatë 
hetimit apo fazës së ndërhyrjes, por rrënjët e saj mund të jenë nga shumë më parë, në atë 
që profesionisti mendon dhe bën gjatë fazës fillestare të referimit.

•	 Ka aq shumë pasoja të ndryshme për shmangien e meshkujve siç janë llojet e shmangies. 
Ka tri kategori kryesore: pasojat për nënën; çështjet në menaxhimin e rastit; dhe pasojat 
për fëmijën. Me lënien e burrave jashtë vlerësimeve dhe ndërhyrjeve, vlerësimi i nevojës 
dhe rrezikut është i papërshtatshëm.

Vlerësimi i partnerëve meshkuj të panjohur

•	 Ta keni të qartë se me kë jeton saktësisht në familje dhe marrëdhënien e tyre dhe 
përfshirjen me nënën dhe fëmijët individualë.

•	 Këmbëngulni për njohjen e identitetit dhe kryeni verifikimet e sfondit në mënyrën 
e duhur.

•	 Përfshini dhe intervistoni partnerin e ri mashkull si pjesë e vlerësimit.
•	 Sigurohuni se informacionet për ‘burra të rinj’ që qasen në familje ndahen ndërmjet 

agjencive dhe vlerësimet bëhen kur është e nevojshme.
•	 Informatat e sfondit duhet të përfshijnë verifikimin adekuat me agjencitë e tjera 

dhe subjekti i kontrolleve të intervistohet nga punëtori social i caktuar.
•	 Informacionet duhet të merren po ashtu nga të rritur të tjerë që kanë kontakte 

substanciale me fëmijët, duke përfshirë kujdestarët e rastit siç është dado.

Familjet që nuk janë ‘bashkëpunuese’ apo ‘vështirë për t’u angazhuar”; 

Mund të ketë një gamë të gjerë të sjelljes jo-bashkëpunuese me familjet apo anëtarët e familjes 
për praktikuesit. Herë pas here, të gjitha agjencitë do të vijnë në kontakt me familjet apo anëtarët 
e familjes të cilët mund të dëshmojnë të duken (por jo në të vërtetë) në pajtim, kundërshtues, 
hezitues, rezistues ose ndonjëherë të zemëruar apo armiqësor ndaj qasjeve të tyre. Në raste 
ekstreme, mund të ketë frikësime, abuzime, kërcënime për dhunë dhe dhunë. Këtyre familjeve 
nganjëherë u referohemi si familje ‘vështirë për t’u angazhuar’, ‘vështirë të arrihen’, ‘tejet 
rezistente’ apo “jo-bashkëpunuese”.

Kjo mund të përfshijë familjet që nuk tregojnë ndryshim pozitiv pavarësisht ndërhyrjes dhe 
mbështetjes nga shërbimet për mbrojtjen e fëmijëve. Ka mënyra të ndryshme në të cilat familjet 
mund të jenë ‘vështirë për t’u angazhuar’ apo ‘jo-bashkëpunuese”:

•	 Ambivalenca mund të shihet kur njerëzit janë gjithmonë vonë për takime apo përsëritshëm 
justifikohen për mungesën e tyre; kur ata shmangin bisedën nga temat e papërshtatshme 
ose përdorimi i gjuhës trupore mos-pranuese. Ambivalenca është reagimi më i zakonshëm 
dhe mund të mos çojë në mungesë bashkëpunimi.

•	 Shmangia është një metodë shumë e zakonshme e mos-bashkëpunimit dhe përfshin 
shmangien e takimeve, humbjen e takimeve dhe shkurtimin e vizitave për shkak të, siç 
duket, aktiviteteve të tjera të rëndësishme (shpesh sepse perspektiva për përfshirjen e 
vë personin në ankth dhe ata shpresojnë të shpëtojnë nga ai). Shmangia ekstreme mund 
të përfshijë mos-përgjigjen në derë, përkundër të qenit brenda.

•	 Konfrontimi përfshin profesionistë sfidues, duke provokuar kundërshtime, dhe shpesh 

tregon një mungesë të besimit të vendosur thellë brenda, çka do të çonte në një ‘luftë’ e 
jo në “një ikje” si reagim në situata të vështira. Prindërit/kujdestarët mund të kenë frikë, 
ndoshta në mënyrë realiste, se fëmijët e tyre mund të largohen ose ata mund të reagojnë 
ndaj tyre që largohen nga vendi.

•	 Armiqësia, kërcënimi apo dhuna aktuale, nga një minoritet i vogël i njerëzve është 
sjellja më e vështirë jo-bashkëpunuese për praktikuesin / agjencinë me të cilën duhet 
angazhuar. Kjo mund të reflektojë një frikë të thellë dhe një frikë afatgjatë dhe një 
urrejtje të projektuar e shifrave të autoritetit. Njerëzit mund të kenë përvojë të kalimit 
përmes frikësimit dhe sjelljes së dhunshme. Praktikuesit duhet të jenë të vetëdijshëm 
për sigurinë e tyre personale. Treguesit përfshijnë dhunën fizike; të bërtiturit; sharjet; 
hedhjen e gjërave; frikësimet dhe gjuhën kërcënuese; kërcënimet me shkrim; përdorimin 
e qëllimshëm të qetësisë; përdorimin e gjuhës trupore dominuese, përdorimin e qenit apo 
kafshëve tjera si kërcënim i cili ndonjëherë mund të jetë kërcënim i fshehtë; abuzim racor.

•	 ‘Pajtueshmëria e maskuar’ apo ‘false’ përfshin një prind apo person kujdestar që jep 
pamjen e bashkëpunimit me agjencitë për përkujdesje ndaj fëmijëve për të shmangur 
kështu rritjen e dyshimit, për të lehtësuar shqetësimet profesionale dhe përfundimisht për 
të rritur intervenimin profesional (Reder et al, 1993). Nuk kundërshtojnë haptazi ‘kontaktin’ 
nga profesionistët dhe/ose jashtë agjencive, por përdorin taktikat e ‘’shmangies” (p.sh. 
kanë një takim tjetër, kanë harruar takimin, thirrja për takim ka ardhur me vonesë, të 
qenit në dispozicion në kohë të papërshtatshme). Shembuj të tjerë të pajtueshmërisë 
së maskuar do të ishin rritja e papritur në vijimin e shkollës, vijimi i një serie takimesh, 
angazhimi me profesionistë siç janë ata shëndetësor për një periudhë të kufizuar kohore, 
apo pastrimi i shtëpisë para ndonjë vizite nga një profesionist.

•	 Të rriturit që largojnë vëmendjen nga fëmijët dhe profesionistët udhëheqës për fokusim 
tek çështjet dhe problemet e të rriturve, shkaktimi i humbjes së fokusit tek fëmija individual 
apo tek fëmijët. Kompleksiteti i problemeve të të rriturve shpesh lënë nën hije dhe/
apo largojnë vëmendjen nga nevojat e menjëhershme të fëmijës. Të gjithë praktikuesit 
duhet të jenë vigjilent në mbajtjen e fokusit tek fëmija dhe observimi i drejtpërdrejtë i 
ndërveprimit prind-fëmijë mbetet thelbësor në këto raste.

Mungesa e angazhimit të një familjeje apo armiqësia mund të pengojnë aftësitë e vendimmarrjes 
së praktikuesit dhe përcjelljen e planeve të vlerësimit. Studime të tjera përshkruajnë rastet kur 
praktikuesit janë bërë optimist të hapur, me fokus tejet të madh në përmirësime të vogla që bëhen 
nga familja e jo në mbajtjen në mend historinë e plotë të familjes.

Profesionistët që punojnë me familje tejet rezistuese duhet të fokusohen në marrëdhëniet ndërmjet 
prindit dhe fëmijës, e jo të fokusohen ekskluzivisht në raportet ndërmjet prindit dhe profesionistit 
(Juffer et al, 2007). Puna me familjet apo anëtarë të familjeve armiqësore e mundësisht edhe të 
dhunshme mund të vendosin punëtorët socialë nën stres të madh dhe mund të kenë pasoja fizike, 
emocionale dhe psikologjike për ta.

Puna me familjet ‘vështirë për tu angazhuar’ apo ‘jo-bashkëpunuese’

Kur kihet parasysh mos-pajtueshmëria dhe mungesa e bashkëpunimit nga një prind apo kujdestar, 
profesionistët duhet të kenë parasysh nëse shqetësimet lidhur me mbrojtjen e fëmijëve janë 
shpjeguar qartë, duke marrë parasysh çështjet e gjuhës, kulturës dhe aftësisë së kufizuar ashtu 
që prindërit apo kujdestarët të kuptojnë plotësisht brengat dhe ndikimin në kujdesin e tyre dhe 
nevojat e fëmijës. Profesionistët duhet të kërkojnë ndihmën dhe këshillat e ekspertëve për të 
kuptuar më mirë se kur ka mundësi që faktorët kulturor të cilët e bëjnë një familje më rezistente 
ndaj përfshirjes së profesionistëve.

Praktikuesit duhet të informojnë menaxherin / mbikëqyrësin e tyre për çdo brengë që kanë lidhur 
me të rriturit të cilët i kanë vlerësuar si armiqësor apo jo-bashkëpunues, dhe kërkojnë këshilla 
dhe mbështetje në gjetjen e mënyrës më efektive për të vazhduar punën me familjen. Mbikëqyrja 
dhe mbështetja nga menaxherët në punën me familjet jo-bashkëpunuese është thelbësore.

Çdo profesionist apo agjenci që përballet me incidentet e kërcënimit, armiqësi apo dhunë duhet 
kohë pas kohe të vlerësojë përveç implikimeve për veten e tyre, edhe implikimet e mundshme për 
ndonjë tjetër profesionist apo agjenci të përfshirë në familje dhe duhet tërhequr atyre vëmendjen 
lidhur me natyrën e rreziqeve. Shkëmbimi i informacioneve është thelbësor për mbrojtjen e 
profesionistëve dhe fëmijëve. Kur bëhet vlerësimi i prindërve jo-bashkëpunues, mund të përdoret 
kontrata me shkrim e cila në mënyrë të qartë thekson shqetësimin për mbrojtjen e fëmijës, 
veprimet të cilat duhet të ndërmerren nga prindërit/kujdestarët si dhe pasojat e mungesës së 
vazhdueshme të bashkëpunimit.

Varfëria dhe përjashtimi social

Shumë prej familjeve të cilat kërkojnë ndihmë për fëmijët e tyre, apo për të cilat të tjerët ngrisin 
shqetësimet lidhur me mirëqenien e fëmijës kanë mangësi në shumë aspekte. Këto familje mund 
të përballen me varfëri kronike, izolim social, racizëm dhe me probleme që lidhen me të jetuarit 
në zona të pa-favorizuara, ku ka shkallë të lartë krimi, strehim, kujdes për fëmijë, transport dhe 
arsim të dobët, dhe mundësi të kufizuara punësimi. Shumë prej këtyre familjeve u mungon një 
person që merr pagë.

Varfëria mund të nënkuptojë se fëmijët jetojnë në banesë apo shtëpi të mbingarkuar apo të 
papërshtatshme, ushqehen dobët, kanë probleme shëndetësore apo aftësi të kufizuara, janë të 
rrezikuar nga aksidentet, apo u mungon qasja në arsim të mirë dhe mundësi të aktiviteteve të 
lira. Kur vet fëmijët bëhen prindër, një gjë e tillë përkeqëson mangësitë dhe rritë mundësitë për 
përjashtim social. Racizmi dhe ngacmimi racor janë një burim shtesë i stresit për disa familje dhe 
fëmijë, siç është dhuna në komunitete ku ata jetojnë. Përjashtimi social gjithashtu mund të ketë 
efekte të tërthorta tek fëmijët përmes lidhjes me keqpërdorimin e substancave nga prindërit, 
përmes depresionit dhe paaftësive për të mësuar dhe problemeve fizike e shëndetësore afatgjate.

•	 Shumica e njerëzve që jetojnë në kushte varfërie dhe në izolim nuk keqtrajtojnë fëmijët 
e tyre. Fëmijët e familjeve me të ardhura mesatare dhe të larta janë po ashtu në rrezik të 
lënies pas dore dhe të keqtrajtimit nga prindërit apo kujdestarët e tyre.

•	 Sidoqoftë, një numër jo-proporcional i viktimave janë nga familjet me të hyra të ulëta që 
kanë probleme të shumta. Varfëria, në veçanti kur është në bashkëveprim me faktorë 
tjerë rreziku siç është depresioni, abuzimi i substancave dhe izolimi social mund të rrisin 
gjasat për keqtrajtim.

•	 Varfëria i kontribuon paaftësisë së prindërve për të mbrojtur fëmijët e tyre nga ekspozimi 
ndaj dëmtimit dhe ka efekte negative sistematike në shëndetin dhe zhvillimin e fëmijëve, 
përfshirë performancën e dobët në shkollë, mundësitë për delikuencë, lindje të hershme 
dhe varfëri tek të rriturit.

•	 Mungesa e strehimit, e cila rezulton nga varfëria mund të përkeqësojë situatën.
•	 Stevenson (2007) e bënë të qartë që ne duhet të hulumtojmë gjendjen financiare të 

familjeve kur vlerësojmë dhe kuptojmë ndikimin e varfërisë tek anëtarët individual 
të familjes; shqyrtoni vështirësi të caktuara në menaxhimin e parasë; dhe shqyrtoni 
përfshirjen e këshillave apo asistencës financiare në ndonjë plan mbështetjeje.

•	 Në kontekstin më të gjerë të izolimit social, është me rëndësi të bëhet pyetja se ku gjendet 
kjo familje në komunitetin e gjerë dhe si i qasen ata mbështetjes.

Prindërit e vetëm

•	 Të hyrat në nivel të ulët, stresi i lartë lidhur me ngarkesën e vetme të përgjegjësive të 
familjes dhe mbështetja më e vogël mendohet se kontribuojnë në rrezikun e prindërve të 
vetëm të keqtrajtojnë fëmijët e tyre.

•	 Studimet në SHBA kanë treguar se krahasuar me fëmijët që jetojnë me prindër biologjik 
të martuar, fëmijët prindërit e vetëm të të cilëve kanë pasur partner në jetë, kanë pasur 
më shumë se 8 herë keqtrajtime në përgjithësi, më shumë se 10 herë shkallën e abuzimit 
dhe më shumë se 6 herë shkallën e lënies pas dore.

Ekspozimi ndaj traumës 

Stresi traumatik tek fëmijët i referohet reagimit fizik dhe emocional të një fëmije ndaj ngjarjeve 
që kërcënojnë jetën apo integritetin fizik të fëmijës apo të dikujt që është shumë i rëndësishëm 
për fëmijën (siç është prindi apo vëllezërit e motrat). Ngjarje të tilla e mbingarkojnë kapacitetin 
e fëmijës për të u përballur dhe për të shfaqur reagime të fuqishme fizike dhe emocionale të cilat 
mund të jenë kërcënuese ndaj ndjenjës së fëmijës për sigurinë fizike dhe psikologjike siç është 
vet ngjarja traumatike. Këto reagime përfshijnë:

•	 Një ndjenjë tepër të fuqishme terrori, paaftësie, dhe frike 
•	 Ndjesitë fizike siç është rrahja e shpeshtë e zemrës, dridhjet, marramendja, apo humbja 

e kontrollit të fshikëzës apo zorrëve

Ndikimi përfundimtar i një ngjarje të mundshme traumatike varet nga disa faktorë, duke përfshirë:

•	 Moshën e fëmijës dhe fazat e zhvillimit
•	 Perceptimin e fëmijës për rrezikun e përjetuar
•	 Se a ka qenë fëmija dëshmitar apo viktimë
•	 Marrëdhëniet e fëmijës me viktimën apo kryesin e veprës
•	 Përvojën e kaluar të fëmijës me trauma
•	 Aspektet negative me të cilat përballet fëmija pas traumave
•	 Prania/disponueshmëria e të rriturve të cilët mund të ofrojnë ndihmë dhe mbrojtje

Është me rëndësi që punëtorët për mirëqenien e fëmijëve të njohin kompleksitetin e historikut të 
traumave që ka përjetuar fëmija dhe të mos fokusohen vetëm në një ngjarje të vetme që mund 
të ketë rezultuar në raport. Në përgjithësi, fëmijët të cilët u janë ekspozuar ngjarjeve stresuese 
të përsëritshme brenda një mjedisi të abuzimit dhe lënies pas dore janë më të cenueshëm që të 
përjetojnë stres traumatik.

Sesioni VII
Tema: Procesi i vlerësimit & dimensionet e vlerësimit

Kohëzgjatja:
1 ditë

Metodologjia: 
•	 Prezantim në PPT; 
•	 Diskutim në grup; 
•	 Raste studimore.

Objektivat e sesionit:
•	 Shpjegoni kuptimin e procesit të vlerësimit, rëndësinë dhe hapat kryesore në këtë proces;
•	 Përshkruani një model për analizën dhe vendimmarrjen dhe si mund të përdoret në 

praktikë.

Burimet: 
•	 “The Common Assessment Framework “- HM Government
•	 Ministry of Health. (2012). Taken from: http://msh-ks.org/msh-organizoi-tryeze-te-

rrumbullaket-per-vdekshmerine-e-foshnjave/ (roundtable on mortality of infants) 
•	 Signs of Safety: Summary of the framework. Retrieved November 21, 2015 from: https://

www.westsussex.gov.uk/media/3180/signs_of_safety_overview.pdf 
•	  Turnell, A. (2012). The Signs of Safety: Comprehensive Briefing Paper.  Retrieved 

November 22, 2015 nga: http://www.aascf.com/pdf/Signs%20of%20Safety%20
Breifing%20paper%20April%202012.pdf 

•	 The signs of safety: Child protection practice framework, September 2011-second 
edition from: https://www.dcp.wa.gov.au/Resources/Documents/Policies%20and%20
Frameworks/SignsOfSafetyFramework2011.pdf

•	  Center for Disease Control (2014). Ace Study. Retrieved November 18, 15 nga: 
http://www.cdc.gov/violenceprevention/acestudy/pyramid.html 

•	  Larkin, H. & Records, J. (2006). Adverse Childhood Experiences: Overview, 
Response Strategies and Integral Theory Perspective. Journal of Integral Theory and 
Practice, Vol. 2, (3). Retrieved November 18, 15 nga: http://aceresponse.org/img/uploads/
file/larkin_aces_final.pdf

•	 MPCSShB, Tdh, UNICEF (2009). Protocol of workers for the protection of children 
•	 Agani, F., Landau, J., & Agani, N. (2010). Community-Building Before, During, and After 

Times of Trauma: The LINC Model of Community Resilience in Kosovo. American Journal 
of Orthopsychiatry, 80, 1, 143-149.

Materialet: 
•	 Prezantim në PPT 
•	 Raste studimore
•	 Material teorik
•	 Flipçartë, markerë

Hapat
Activity # 1 - Në këtë aktivitet trajneri u kërkon pjesëmarrësve të ndahen në grupe dhe u kërkohet 
të analizojnë dhe të identifikojnë (për 10 min) se cilat janë disa nga shqetësimet e brendshme të 
fëmijës (qëndrimet dhe sjelljet e fëmijës); shqetësimet për fëmijën që vijnë nga faktorë të jashtëm 
(risqet dhe stresorët); qëndrimet/sjelljet pozitive të fëmijëve; dhe elementet pozitivr që ofron 
mjedisi i jashtëm; sipas fletës së ushtrimit “Diagrami e Resiliencës”. Pas diskutimeve në grupe, 
përfaqësuesi i grupit prezanton punën duke argumentuar gjetjet për çdo pikë të ushtrimit. Në 
fund trajneri bën një përmbledhje të karakteristikave individuale dhe mjedisore që lehtësojnë 
resiliencën, duke ju referuar materialit të leximit për këtë sesion.

Rastet për diskutim: 

Rasti #1 C është një djalë 11 vjeç . Ai ka 2 motra dhe 1 vëlla më të vogël. Ai është më i 
madhi i fëmijëve. C jeton në një fshat të thellë dhe të izoluar, në kushte mjaft të vështira 
socio-ekonomike. Babi i C vdes papritur dhe djali është i detyruar të punojë gjithë ditën 
dhe pasdite vonë. Ai shkon dhe punon dy herë në javë tek një bashkëfshatar; kështu ai 
mund të nxjerrë të ardhura për të blerë ushqime. Djali lodhet shumë dhe në darkë me zor 
arrin të shikojë dhe fle gjumë të thellë. Nëna e C merret me tokën dhe me fëmijët e tjerë. 
Djali C e ka lënë shkollën, sepse tani ai duhet të mbajë familjen. Të afërmit janë shumë të 
varfër dhe nuk e ndihmojnë dot. Ndërkohë shokët kanë filluar të mos shoqërohen se ai nuk 
vjen më në shkollë dhe nuk luan me ta. C ndihet keq, por nga ana tjetër ndihet dhe mirë se 
ai po ndihmon nënën dhe familjen. 

Rasti #2 A është fëmijë me aftësi të kufizuara mendore. Fëmija është 13 vjeç, dhe rrihet 
sistematikisht nga të dy prindërit. Fëmija është parë dhe në rrugë në orët e vona të natës 
dhe dyshohet se mund të shfrytëzohet seksualisht. Fëmija u raportua nga një fqinj tek 
shërbimi social, pasi ishte parë i lidhur brenda një kafazi druri në oborrin e e shtëpisë. 
Prindërit nuk pranonin ta nxirrnin fëmijën nga shtëpia duke thënë që pavarësisht nga kjo 
situatë, ata e duan shumë fëmijën por nuk dinë çfarë të bëjnë; nëse e lënë të lirë atë 
mund ta “keqpërdorin” të tjerët. Ndërkohë, ata kanë dhe dy fëmijë të tjerë, të cilët janë 
“normalë” dhe vazhdojnë shkollën. Prindërit shprehen se fëmija duhet të marrë mjekime 
për të kuruar sëmundjen. 

Rasti #3 Fëmija B është 9 vje ç dhe vjen nga një zonë e thellë rurale, është “falur” që kur 
ishte bebe tek një familje në një fshat tjetër. Arsyeja ishte se familja ishte shumë e varfër, 
kishte 6 fëmijë të tjerë dhe prej “faljes” arritën të siguronin disa të ardhura për të ushqyer 
fëmijët e tjerë. Familja “birësuese” premtoi se do ta rriste mirë fëmijën, tamam si fëmijën 
e tyre. Por, fëmija është parë që herë pas here ikën nga shtëpia dhe fle jashtë. Gjithashtu, 
mësuesja kujdestare shprehet se fëmija është shumë e tërhequr, nuk flet shumë, e zë 
gjumi në klasë, ka higjenë të ulët, dhe nuk do të përgjigjet në mësim. Shokët dhe shoqet 
herë pas here e ngacmojnë, e tallin, ose konfliktohen me të.

Rasti #4 Fëmija D është 13 vje ç dhe ka probleme me të nxënit dhe në klasë herë pas here 
shokët dhe shoqet e ngacmojnë. Ajo është e tërhequr dhe nuk i pëlqen të shoqërohet 
sepse ndihet jo rehat. Prindërit vazhdojnë ta nxisin vajzën të ndjekë shkollën me gjithë 
vështirësitë. Familja jeton në kushte shumë të vështira ekonomike. Babai i vajzës është i 
alkoolizuar. Në familje janë dhe tre fëmijë të tjerë; dy nga të cilët dalin në rrugë të shesin 
paketa cigare. Ndërkohë që shkojnë në shkollë pasdite. Familja është i ardhur nga një 
zonë e thellë dhe në komunitet ka zëra se babai e dhunon dhe e trajton shumë keq edhe 
nënën. Vajza është njohur së fundi me një djalë, 19 vje ç dhe thotë se do martohet dhe do 
iki në Itali të jetojë dhe të punojë.

Fletë Pune: Diagrama e Resiliencës

Problemet/Sfidat e Individit

Pikat e forta të Individit 

Problemet/Sfidat e mjedisit

Mbështetja pozitive e mjedisit

Aktiviteti # 2 Identifikimi i faktorëve të rrezikut
Në këtë seksion pjesëmarrësit do të punojnë në grupe pune, mbi disa rast studimore të shpërndarë 
paraprakisht nga trajneri. Qëllimi i ushtrimit është që të vëzhgohet aplikimi në praktikë i njohurive 
të fituara në ushtrimin parardhës mbi faktorët e rrezikut, por duke përcaktuar tashmë nivelin e 
rrezikut me qëllim vendimmarrjen për ndërhyjen.

1. Përcaktoni nivelin  e rrezikut të rastit 

2. Analizoni faktorët e vulnerabilitetit të rastit 

3. Mbi cilët faktorë kryesorë u bazuat për të përcaktuar nivelin e rrezikut?

Material Teorik: Sesioni Iii

Të gjithë fëmijët kanë të njëjtat nevoja bazë për mbijetesë, ushqim dhe kujdes, por për shkak 
të individualitetit të tyre dhe mënyrës së jetesës kanë nevojë për nivele të ndryshme rritjeje, 
kujdesi, dhe vëmendjeje. Personi që plotëson këto nevoja bazë, duhet të ketë në konsideratë dhe 
t’i përgjigjet pikërisht individualitetit të fëmijës. Gjatë vlerësimit duhet të kuptojmë mundësitë 
dhe aftësitë e të rriturit dhe kapacitetin për prindërim, për të përmbushur nevojat e fëmijës.

Vlerësimi është një proces:

a. sistematik për mbledhjen e informacionit të detajuar në lidhje me fëmijën në rrezik ose 
në nevojë;

b. për të identifikuar pikat e forta të fëmijës dhe familjes, mjedisin social në të cilin 
jeton fëmija dhe familja, si dhe nevojën e fëmijës për kujdes, mbështetje dhe mbrojtje 
alternative.

Vlerësimi ndryshe njihet dhe si “harta e rrugës” dhe ndihmon në planfikimin e ndihmës për fëmijën 
dhe familjen, ndihmon për të ndërtuar gjykimet, gjetjen e rrugëve të shkurta që çojnë në marrjen 
e vendimeve të shpejta, por në të njëjtën kohë ndihmuese për fëmijën dhe familjen. Ndërkohë që 
procesi i vlerësimit krahasohet me udhëtimin me hartë, në mënyrë që të kuptohet informacioni 
në hartë duhet të kuptohen simbolet dhe shenjat e hartës. Por, mbledhja e informacionit nuk 
mjafton; është po aq e rëndësishme që këtij informacioni t’i jepet kuptim, në mënyrë që të 
planifikohet udhëtimi dhe të manaxhohen të papriturat që mund të sjellë udhëtimi. Prandaj, ky 
proces bashkë me mjetet e përdorura janë hartuar në mënyrë të tillë që të drejtojnë dhe t’ua 
mundësojnë profesionistëve një udhëtim, ku mund të grumbullojnë informacion dhe t’i japin 
kuptim këtij informacioni nëpërmjet analizës për nevojat e fëmijës në rrezik, brenda kontekstit të 
familjes, komunitetit, rrethanave që ndryshojnë në mënyrë që të përmbushin këto nevoja duke u 
nisur nga interesi më i lartë i fëmijës. Parimet që drejtojnë procesin e vlerësimit janë: 

•	 Të bazohet në zhvillimin e fëmijës dhe të njohë rëndësinë e faktorit kohë në jetën e fëmijës. 
Specialistët duhet të jenë në dijeni të pasojave, ndryshimeve, dhe zhvillimit të fëmijës 
gjatë moshave të ndryshme. Koha është kritike, pasi fëmijët mund të mos përfitjonë atë 
për çfarë kanë nevojë në fazat e ndryshme të zhvillimit të tyre. Nëse profesionisti nuk ka 
siguri në vlerësimin e tij nëse një fëmijë po zhvillohet brenda parametrave të zakonshme 
të zhvillimit, atëherë duhet të kërkojë mendim më të specializuar për këtë çështje nga 
një doktor pediatër ose psikologë zhvillimi. Disa fëmijë mund të kenë nevojë shtesë ose 
specifike si vështirësi të të nxënit; vështirësi për të mësuar; aftësi të kufizuara, ose 
nevoja specifike mjekësore.

•	 Të ketë në qendër fëmijën dhe të sigurohet që fëmija është gjithmonë në qendër të 
procesit të vlerësimit. Të gjitha veprimet, planet, dhe vendimet duhet të kenë në qendër 
fëmijën dhe marrjen në konsideratë të interesit më të lartë të fëmijës. 

•	 Të ketë qasje ekologjike duke vendosur dhe konsideruar fëmijën brenda familjes dhe 
komunitetit të gjerë ku jeton. Ky parim kërkon që procesi i vlerësimit të konsiderojë 
me kujdes se çfarë ndikimi ka familja, mjedisi, shkolla, shokët, të afërmit në situatën e 
fëmijës. Gjithashtu, kjo qasje lejon punëtorët social të identifkojë potencialet që ofron 
mjedisi dhe familja për fëmijën në situatën që ndodhet. 

•	 Përfshin punën aktive me fëmijën dhe familjen. Puna e drejtpërdrejtë me fëmijën 
dhe familjen është kyc në rastet e fëmijëve në rrezik. Shumë kërkime kanë theksuar 

rëndësinë e partneritetit me prindërit për të ruajtur dhe kujdesur për fëmijën. Është e 
rëndësishme të krijohet një marrëdhënie pozitive, që prindërit/kujdestarët të ndihen të 
respektuar dhe të informuar për procesin. Partneriteti duhet të bazohet në ndershmëri, 
transparencë, dhe respekt. Profesionistët duhet të luajnë rol thelbësor në respektimin e 
këtyre parimeve. 

•	 Të bazohet në fakte ose evidenca. Procesi i vlerësimit duhet të bazohet në fakte dhe 
evidenca objektive dhe profesionale, dhe nuk duhet të mbetet si gjykim subjektiv i 
punonjësit apo profesionistëvve të tjerë. 

•	 E njeh mirë dhe konsideron qasjen multidimensionale dhe ku punohet në partneritet 
me fëmijët dhe familjet e tyre. Nevojat e fëmijës janë komplekse dhe si të tilla kërkojnë 
që të adresohen në mënyrë multi dimensionale, ku një fëmijë në nevojë për mbrojtje 
mund të ketë nevojë për kujdes shëndetësor, psikologjik, por dhe nevoja të caktuara të 
të mësuarit. Po ashtu, familja e fëmijës mund të jetojë në kushte varfërie apo mund të 
ketë persona me aftësi të kufizuara të cilët kanë nevoja të veçanta. Në këtë mënyrë, 
mbrojtja dhe mirëqënia e fëmijës kushtëzohen nga një sërë nevojash komplekse që mund 
të përmbushen nga aktorë të ndryshëm. Qasja multidisiplinare kërkon bashkërendim, 
koordinim, dhe një punë të përbashkët mes shumë aktorëve për të përmbushur nevojat e 
fëmijës dhe familjes së tyre. Në të njëjtën kohë, ky parim duhet parë i lidhur ngushtë me 
partneritetin me fëmijën dhe familjen. 

•	 Është një proces i vazhdueshëm dhe jo një moment i veçantë në procesin e ndihmës. Herë 
pas here vlerësohen nevojat e fëmijës dhe familjes nëse këto nevoja janë përmbushur, 
nëse nuk janë përmbush, apo nëse nevojat ndryshojnë përgjatë një periudhe kohore. 
Edhe nëse fëmija dhe familja marrin ndihmën e parë të nevojshme dhe fëmija mund 
të konsiderohet se e ka kaluar rrezikun, është e rëndësishme që punëtori social, të 
rivlerësojë nevojat dhe situatën ku ndodhet fëmija dhe familja. 

•	 Të sigurojë cilësi dhe mundësi të barabarta për të gjithë duke qenë i ndjeshëm ndaj 
nevojave të ndryshme dhe rrethanave të fëmijës. Ky parim nuk nënkupton që të gjithë 
fëmijët të trajtohen njësoj në mënyrën sesi punohet, por  lidhet me barazinë në procesin 
e vlerësimit dhe të ofrimit të shërbimeve për të gjithë rastet në nevojë për mbrojtje. Të 
qënit i ndjeshëm dhe i qëllimshëm ndaj nevojave specifike të fëmijës dhe familjes, është 
aspekt mjaft delikat dhe i rëndësishëm i punës së punëtorit social në fushën e mbrojtjes 
së fëmijëve. Po ashtu, është po aq e rëndësishme që rrethanat dhe situata e fëmijës 
mund të ndryshojë dhe fëmijët me nevoja të caktuara për mbrojtje si dhe familjet e tyre 
kanë situata të veçanta dhe cdo rast duhet trajtuar si unik dhe i veçantë. 

Të gjitha këto parime kur vihen në zbatim i japin një rëndësi të veçantë procesit të vlerësimit 
dhe tregojnë se procesi i vlerësimit nuk është një punë në letër apo në zyrë përpara 
kompjuterit. Ky proces nuk mund të thjeshtëzohet vetëm në mbledhjen e disa informacioneve 
dhe këndvështrimeve të disa profesionistëve apo marrjes së informacionit nga disa burime. Në 
mënyrë që të kuptohet se sa e mirë është situata e fëmijës në nevojë dhe cilat mund të jenë pikat 
e forta, dobësitë, presionet dhe faktorët me të cilat përballet familja, është kritike që punëtori 
social të njohë situatën e fëmijës dhe të familjes. Kjo do të thotë që duhet të komunikohet me 
fëmijët, të rriturit, dhe anëtarët e tjerë të familjes të cilët kanë kontakte me fëmijën dhe familjen.  
Prandaj, vlerësimi është një aktivitetet marrdhëniesh. Punëtori social kërkon të kuptojë se çfarë 
po ndodh dhe bëhet pjesë e rëndësishme dhe faktor kritik i ekuacionit dhe influencon rezultatet 
e procesit. Ndërtimi i besimit mes punëtorit social dhe familjes është thelbësor, në mënyrë që 
të krijohet dhe të arrihet në një kuptim të qartë dhe të përbashkët rreth përfshirjes së punëtorit 
socieal dhe profesionistëve të tjerë. Arritja në këtë kuptim dhe besimi i përbashkët kërkon kohë 
që të ndërtohet. Ndonjëherë, ka raste ku kërkohet ndërhyrje e shpejtë (p.sh. rastet e abuzimit 
seksual apo keqtrajtimit fizik ekstrem); dhe kjo situatë ndikon në shpejtësinë e procesit të 
vlerësimit, të ndërtimit të besimit, dhe marrdhënies. Megjithatë, edhe në këto raste të vështira 

dhe urgjente, ndjeshmëria dhe cilësia e marrdhënieve apo kontakteve pozitive të fillimit me 
fëmijën dhe familjen, ndikojnë pozitivishtnë procesin dhe marrdhëniet me fëmijën dhe familjen 
në të ardhsmen. Prandaj, mënyra sesi punëtori social apo profesionistët e tjerë përfshihen në 
procesin e ndihmës, është një faktor i rëndësishëm i efektivitetit të aktivitetit të vlerësimit dhe 
mund të influencojë më pas efektivitetin e gjithë procesit të ofrimit të ndihmës. Një tjetër aspekt 
që duhet marrë në konsideratë në punën direkte me fëmijën dhe familjen është se a ka një ndikim 
apo nagrkesë emocionale për punëtorin social apo agjencinë e përfshirë në proces.

Prandaj është thelbësore që supervizorët, manaxherët, apo drejtuesit e shërbimeve sociale të 
jenë të vëmendshëm ndaj këtij aspekti të punës. Situatat mund të jenë stresuese, të mbushura 
me ankth, rezistencë, armiqësi nga ana e familjarëve apo personave të tjerë të përfshirë në 
situatën e fëmijës, dhe në disa raste shoqërohen edhe me dhunë. Ky kompleksitet dhe pasiguri që 
shpesh herë shoqëron rastet e fëmijëve në nevojë për mbrojtje e shoqëruar shpesh herë dhe me 
fshehjen e situatës, apo të mos dalluarit të rëndesës së saj, mund të influencojë profesionistët 
dhe perceptimet e tyre për çfarë po i ndodh fëmijës dhe sesi ata mund të fokusohen dhe të jenë 
të vëmendshëm për të parë fëmijën që mund të “shihet por mbetet i padukshëm” në situatën ku 
ndodhet. Vlerësimi si një proces kalon nëpër një sërë fazash të cilat përmblidhen si më poshtë:

•	 Pergatitja për Vlerësim;
•	 Mbledhja e Informacionit;
•	 Analiza dhe kuptimi i informacionit të mbledhur;
•	 Planifikimi i Veprimeve bazuar në këtë analizë. 

Procesi i vlerësimit duhet të ndërmerret paralelisht me veprimet dhe ndërhyrjet për të ofruar 
ndihmë për rastin e fëmijës të identifikuar. Një kritikë që u është bërë profesionistëve në të 
kaluarën, lidhet me atë që rastit nuk i është ofruar ndihmë deri sa ka përfunduar procesi i vlerësimit 
fillestar. Është mjaft e rëndësishme që punëtori social të ofrojë ndihmë të menjëhershme për 
rastin, veçanërisht kur është në nevojë urgjente, dhe jo të presë deri sa të përfundojë procesin e 
vlerësimit. Nëse fëmija është në rrezik të menjëhershëm dhe duhen marrë veprime emergjente, 
punonëtori social dhe supervizori përcaktojnë veprimet që duhen ndërmarrë dhe nivelin e 
përparësisë që i duhet dhënë rastit individual të fëmijës. Ka gjithashtu, mjaft raste kur vendimi i 
menjëhershëm për veprimet për te ndihmuar rastin e fëmijës në situatë rreziku të lartë kërkojnë 
mbledhjen e Grupit Multidisiplinar për Mbrojtjen e Fëmijës. Ky takim i grupit shërben për të marrë 
vendime të shpejta për të siguruar mbrojtjen e menjëhershme të fëmijës, si p. sh. kur duhet të 
zhvendoset në një vend më të sigurt. Vlen të theksohet se gjatë vlerësimit fillestar, një ndër 
aspektet më të rëndësishme është vlerësimi për fëmijën që mund të jetë në rrezik, si dhe veprimet 
që duhet të ndërmerren për të siguruar mbrojtjen dhe mirëqënien e fëmijës. Pasi manaxhohet 
situata e rrezikut të lartë, punëtori social vazhdon mbledhjen e informacioneve për të plotësuar 
Vlerësimin e Plotë apo Vlerësimin në Thellësi për rastin. Vlerësimi i plotë apo në thellësi, informon 
veprimet dhe ndërhyrjet e mëtejshme për fëmijën dhe familjen dhe synon të sjellë informacion të 
plotë për fëmijën dhe familjen, të dhëna dhe fakte për një sërë aspektesh.

Aspektet të cilat vlerësohen me kujdes janë:

•	 Zhvillimi i Fëmijës (zhvillimi fizik, emocional, kognitiv, dhe social);
•	 Arsimimi i Fëmijës (informacione nëse fëmija ndjek çerdhen, kopshtin, shkollën si dhe 

çështje të lidhura me mbarëvajtjen e tij/të saj, si mungesat, ndryshimet në sjellje, 
mbarëvajtje në mësime, me shokët etj);

•	 Shëndeti i Fëmijës (historia e lindjes deri në momentin aktual, përfshirë vaksinimin, 
kontrrollat shendetësore, historia e sëmundjes me fokus në dëmtimet apo lëndimet);

•	 Marrdhëniet shoqërore të fëmijës brenda dhe jashtë familjes (informacion për shokët 

dhe shoqet me të cilat qëndron fëmija etj); 
•	 Marrdhëniet me prindërit dhe familjen (vlerësimi i marrëdhënies së fëmijës me prindërit, 

vëllezërit, motrat, gjyshërit, kushërinjtë, ose ndonjë i afërm që fëmija është më i lidhur);
•	 Financat dhe Shpenzimet e Familjes (vlerësimi i aspektit financiar të familjes etj);
•	 Kushtet e Jetesës së Familjes (vlerësimi për strehimin, mjedisin ku jeton fëmija, ku fle, 

kushtet e higjenës, ushqimit, etj). 
•	 Opinionet e specialistëve të tjerë (ky është një aspekt mjaft i rëndësishëm në procesin e 

vlerësimit dhe si pjesë e procesit të vlerësimit, punëtori social duhet të kontaktojë dhe 
mbledhë informacion nga të gjithë specialistët e tjerë të cilët kanë kontakt dhe kanë 
ofruar shërbime për fëmijën ose familjen si psh. administratori social, mjeku i familjes, 
mjeku pediatër, psikologu, infermieri/mamia; mësuesi; edukatori, policia etj.);

•	 Mendimet e fëmijës dhe familjes për situatën e tyre (aspekt i rëndësishëm i vlerësimit 
pasi përdoret për te marrë informacion drejtpërdrejtë nga fëmija dhe anëtarët e familjes 
për problemet me të cilat përballen, si dhe shpjegimet për të kuptuar se pse ndodhen në 
atë situatë);

•	 Burimet ekzistuese në komunitet (punëtori social mbledh informacion për burimet 
që ekzistojnë përreth fëmijës dhe familjes, si psh. shkollat, qendrat sociale, qendrat 
shëndetësore, dhe/ose kopshtet me synim evidentimin e burimeve të mundshme të 
ndihmës dhe mbështetjes për familjen); 

•	 Pikat e forta dhe të dobëta të familjes (ky aspekt i vlerësimit synon të sjellë informacion 
për pikat e forta të familjes të cilat mund të mbështeten dhe shërbejnë si burime për 
të ndihmuar marrdhënien e fëmijës me familjen, si dhe pikat e dobëta në aftësitë që ka 
familja për të përmbushur në mënyrë të përshtatshme nevojat e fëmijës dhe ku familja ka 
nevojë për ndihmë e mbështetje). 

•	 Opinioni dhe vëzhgimi i punëtorit social (ky aspekt përfshin vëzhgime për sjelljen, e 
prindërve, kujdestarëve, të afërmve të fëmijës mbi kujdesin gjatë fazës së vlerësimit. 
Analiza e këtij informacioni i mundëson punëtorit social të japë një opinion mbi llojin e 
rreziqeve që i kanosen fëmijës). 

•	 Veprime të Mundshme për të mbrojtur dhe ndihmuar fëmijën dhe familjen 

Në procesin e vlerësimit në thellësi (ose të plotë), ka dhe informacione të tjera që mund të dalin 
përgjatë procesit. I gjithë informacioni është mjaft i rëndësishëm për të kuptuar më mirë nevojat 
dhe situatën e fëmijës dhe si i tillë duhet të dokumentohet me shumë kujdes. Në të njëjtën kohë, 
është e rëndësishme që ky informacion i mbledhur të pasqyrojë faktet, evidencat dhe të jetë sa 
më objektiv dhe të mos pasqyrojë vetëm perceptime, supozime, apo hipoteza nga punëtori social 
dhe personat e tjerë të përfshirë në këtë proces. Në rastet kur punëtori social ka supozime të 
ndryshme ato duhet t’i dokumentojë duke i shënuar ose duke i evidentuar. Vlen të theksohet se 
procesi i vlerësimit konsiderohet si proces i cili përfshin punën mes një grupi profesionistësh 
dhe shërbimesh. Persona dhe profesionistë të ndryshëm që përfshihen në rastin e fëmijës, jo 
domosdoshmërisht kanë njohuri për cdo aspekt të rëndësishëm të fëmijës apo familjes. Prandaj 
dhe kur ndërmerret një proces vlerësimi, si shkak i një identifikimi apo referimi rasti, ndodh që 
fëmija dhe familja të kenë kontakte me një sërë profesionistësh. Profesionistët e ndryshëm mund 
të kenë mëndimet dhe gjykimet e tyre për fëmijën dhe familjen, pasi ata mund të jenë përfshirë 
në mënyra të ndryshme (p.sh. duke ofruar shërbime ditore për fëmijën), prandaj e parë nga kjo 
perspektivë çdo profesionist i përfshirë ka një kontribut të rëndësishëm për procesin e vlerësimit. 
Ata mund të dinë informacione dhe fakte që kanë vlerë për të siguruar mbrojtjen apo mirëqënien 
e fëmijës. Në këtë aspekt të gjithë profesionistët mbajnë në vëmendje fëmijën si një të tërë dhe 
mendojnë vazhdimisht se çfarë po ndodh me botën e fëmijës, ta dokumentojnë, dhe identifikojnë 
shërbime të tjera të nevojshme të cilat mund të jenë përfshirë. Pra duhet shmangur, puna “në 
izolim” dhe duhet të inkurajohet ndarja e informacionit në interesin më të mirë të fëmijës, por 
që dhe zbatimi i këtij aspekti kërkon që fëmija dhe familja të jenë të informuara plotësisht, të 

kuptojnë, dhe të japin aprovimin e tyre (nëse siguria e fëmijës nuk ndikohet nga ky aprovim). 
Një aspekt i rëndësishëm që ndikon në analizimin dhe kuptimin e informacionit të grumbulluar 
gjatë procesit të vlerësimit për një situatë komplekse, është që të mësohet dhe kuptohet historia 
e familjes dhe çfarë ka ndodhur në jetët e prindërve, modelet e mëparshme dhe të kaluara të 
sjelljes dhe reagimeve të familjes, si dhe përvojat e familjes. Shpesh herë, i jepet shumë pak 
rëndësi dhe vëmendje historikut të familjes si dhe funksionimit të saj. Nga ana tjetër, eksplorimi 
dhe kuptimi i këtij historiku dhe funksionimi të familjes mund të ofrojë reflektime dhe mundësi 
për të kuptuar më mirë historitë aktuale të familjes, ndikimin e tyre tek fëmija, si dhe kuptimin 
e nevojave dhe botës së fëmijëve. Nënvleftësimi i tyre, zvogëlon dhe minimizon mundësitë për 
të eksploruar potencialet për ndryshim për situatën e fëmijës. Sic e përmend dhe Munro (2006), 
“parashikuesi më i mirë për sjelljet e ardhshme, është sjellja në të kaluarën”.

Dimensionet dhe faktorët e vlerësimit

Korniza e vlerësimit ndihmon profesionistët t’i japin kuptim informacionit të grumbulluar gjatë 
manaxhimit të një rasti. Procesi i vlerësimit të një fëmije konceptohet si një kornizë trekëndore, e 
cila përfaqëson aspektet kyçe të botës së brendshme dhe të jashtme të fëmijës:

(Skema e mësipërme është përshtatur në shqip 
nga libri “The Child’s World”, 2011)

(Në gjuhën e një fëmije procesi i vlerësimit ndryshe 
mund të përkthehet në pyetjet e mësipërme).

Këto pyetje japin një perspektivë tjetër për të njëjtët 
faktorë, duke u kujtuar profesionistëve rëndësinë e 
kuptimit të përvojave dhe perceptimeve të fëmijës, 
si dhe rangun e gjerë të faktorëve influencues 
që kontribuojnë në atë se sa mirë po zhvillohet 
dhe rritet një fëmijë. Qasja sistemike ndaj botës 
së fëmijës kërkon një vëmendje jo vetëm ndaj 
sistemit të familjes por edhe mjedisit dhe rrjetit 
të të afërmve, shokëve, komshinjve, komunitetit, 
kulturës, politikave, dhe strukturave në nivel 
shoqërie. Kjo qasje është ndërtuar mbi teorinë 
dhe punën e Bronfenbrenner (1979), dhe ka pasur 
sukses për të kuptuar se si ndërveprimi i faktorëve 
që ndikojnë në keqtrajtimin e fëmijëve dhe lidhjen e 
tyre me sjelljet antisociale. Kjo kornizë njeh faktin 

3 Dimensionet e Vlerësimit

A.  Nevojat Zhvillimore të Fëmijës.
B. Kapacitetin e Prindërve/ 

Kujdestarëve për të mbështetur 
këto nevoja zhvillimore  dhe t’i 
përgjigjen atyre në mënyrë të 
përshtatshme. 

C. Faktorët e Familjes dhe  Mjedisit 
të cilët mund të kenë një 
ndikim në kapacitetin zhvillimor 
të fëmijës, prindërve dhe 
kujdestarëve të cilëtofrojnë 
kujdes për nevojat e fëmijës.

që ka një sërë faktorësh të cilët mund të ndikojnë zhvillimin e fëmijës ose kapacitetin e prindërve 
apo kujdestarëve për të qenë mjaftueshëm të vëmendshëm, pranues dhe të përgjegjshëm 
ndaj nevojave të fëmijës. Zhvillimi i fëmijës shihet si një proces i cili përfshin bashkëveprimin 
mes një fëmije që është në proces rritjeje dhe mjedisit social. Prandaj është e rëndësishme 
që bashkëveprimet dhe ndërveprimet mes këtyre faktorë të mjedisit të brendshëm dhe të 
jashtëm si dhe ndërveprimet mes dimensioneve të ndryshme të analizohen dhe kuptohen me 
kujdes. Jones dhe Ramchandani (1999) shpjegojnë se, fëmija gjatë rritjes bëhet më i organizuar, 
integruar, dhe më kompleks si qënie individuale. Ka mjaft faktorë influencues në këtë proces ku 
mund të përmenden, faktorët gjenetikë, fizikë, psikologjikë, dhe familjarë, si dhe faktorë të lidhur 
me mjedisin e gjerë si ata kulturor. Perpspektiva ekologjike, e parë nga kjo pikpamje, është e 
rëndësishme pasi e konsideron fëmijën në mjedis të rrethuar nga ndikime më të gjera sociale apo 
nga ndikimi i grupimeve më të gjera sociale. Në të njëjtën kohë, si fëmija dhe prindërit ndikojnë 
rezultatet e ngjarjeve, situatave përmes funksionimit social, dhe personalitetit të tyre. Kjo qasje 
ka ndihmuar për të kuptuar bashkëveprimin e faktorëve në rastet e keqtrajtimit të fëmijëve dhe 
në zhvillimin e sjelljeve antisociale. Njëkohësisht njeh faktin që në secilin dimension, ka një sërë 
faktorësh të cilët mund të ndikojnë në zhvillimin e fëmijës apo kapacitetin e prindërve për të 
qenë tërësisht të vëmendshëm, pranues, dhe reagues ndaj nevojave të fëmijës. Andaj, zhvillimi 
i fëmijës shihet si proces i cili përfshin bashkëveprimet midis fëmijës në proces të rritjes dhe 
mjedisit të tij social. Po të njëjtët faktorë mund të kenë një influencë pozitive ose negative, në 
varësi të fëmijës dhe rrethanave. Prandaj, kjo është arsyeja që bashkëveprimi mes faktorëve 
të brendshëm dhe jashtëm, midis faktorëve brenda një dimensioni ose në lidhje me një tjetër, 
gjithmonë duhet të eksplorohen dhe kuptohen me shumë kujdes. Një nënë me shtatë fëmijë, që 
jeton në një zonë periferike shprehet: 

“Kam frikë të mendoj se si mund të jetë e ardhmja për fëmijët e mi, nëse nuk largohem 
nga ky vend i mallkuar dhe nuk largohem sa ata janë të vegjël. E di dhe e ndiej që nëse nuk 
iki, ata ose do të përfundojnë në rrugë të lypin, ose do të vdesin, ose do të përfundojnë 
kriminelë në burg. Edhe ata vetë, më thonë vazhdimisht që të largohemi. Ata janë kaq të 
mirë, të zgjuar, dhe sa shumë dua t’ i shoh që bëjnë diçka të mirë për veten e tyre. Fjolla 
është vetëm 8 vjeç dhe është shumë e zgjuar për moshën që ka; unë nuk dua që ajo të 
rritet në këtë humbëtirë. Por çfarë mund të bëj unë kur nuk kam asnjë të ardhur, asnjë 
mundësi ku të fus kokën. Fëmijët e mi nuk kanë asnjë mundësi”.

Mungesa e të ardhurave dhe mundësive për të siguruar më shumë për fëmijët, nuk ka 
domosdoshmërisht lidhje me të qënit një prind me ndjenja, afeksion, dëshirë për të bërë më të 
mirën për fëmijët, si dhe për të rritur fëmijë të shëndetshëm. Por, nga ana tjetër, kjo situatë e bën 
më të vështirë detyrën dhe përmbushjen e kapacitetit të prindit për të ofruar më tepër mundësi 
për fëmijët. Në një rast tjetër, një fëmijë shprehet në këtë mënyrë për vendin ku jeton: “Pranë 
shtëpisë time ka kaq shumë plehra, është një fushë e madhe ku makinat vijnë çdo ditë të hedhin 
plehrat. Unë shkoj shpesh aty se gjej ndonjë lodër, ose gjej kanaçe që i mbledh për babin. Po një 
herë, aty një fëmijë u ça me xhama, se ka shumë xhama të thyer, dhe në një rast tjetër makina 
e plehrave shtypi një fëmijë se nuk e vuri re qe po kontrollonte plehrat”. Në këtë rast, fëmija 
shpreh dhe shpjegon kushtet e mjedisit ku jeton, si dhe përmend një sërë rreziqesh që mund të 
ndikojnë në shëndetin dhe mirëqënien e fëmijës. Njëkohësisht ky paragraf tregon për mënyrën 
sesi fëmija jeton, me çfarë merret, ku luan, dhe si është realiteti i shokëve të tij në atë mjedis.  
Autorë të ndryshëm kanë përdorur simbolika të ndryshme për të pasqyruar lidhjen dhe ndikimin 
që kanë faktorë të ndryshëm në mbrojtjen, zhvillimin. dhe mirëqënien e fëmijës. Një model është 
ai i ofruar nga Bronfenbrenner (1979), i paraqitur dhe më poshtë. 

Niveli Ndërkombëtar

Niveli Kombëtar (ligjet dhe të drejtat)

Nivelin Kombëtar (Politikat)

Niveli Rajonal

Institucionet

Komuniteti

Familja

Kujdestarët e Drejtpërdrejtë

Fëmija

Rrathët e 
Infl uencave- 

Bronfenbrenner

Të tjera burime të rëndësishme, të cilat shërbejnë 
për të informuar punonjësit janë: gjetjet nga 
studime dhe kërkime të lidhura me fushën; të dhënat 
statistikore në nivel lokal dhe kombëtar; udhëzues 
te ndryshëm praktikë dhe të politikave të ndryshme 
në nivel nacional; standarte të ndryshme të hartuar 
nga Shërbimet Sociale; Raporte Alternative për 
zbatimin e legjislacionit dhe strategjive etj.

Po ashtu, pritet që praktika të jetë e bazuar në 
evidenca, që do të thotë se profesionistët e përdorin 
në mënyrë kritike informacionin nga praktika dhe 
studimet për të ndërmarrë procesin e vlerësimit 
si dhe për të kuptuar më mirë nevojat e fëmijëve 
dhe familjeve si dhe rezultatet e shërbimeve të 
ndryshme dhe ndërhryjreve. Gjithashtu, ata e 
dokumentojnë dhe e rifreskojnë këtë informacion 
në mënyrë sistematike; arrijnë të dallojnë burimet 
e informacionit psh të marrë nga një observim, 
agjenci, apo nga një intervistë e drejtpërdrejtë me 
familjen; mësojnë nga pikpamjet dhe mendimet e 
përdoruesve të shërbimeve sic janë fëmijët dhe 
familjet; vlerësojnë në mënyrë të vazhdueshme 

nëse ndërhyrja është efektive dhe i përgjigjet nevojave individuale të fëmijës dhe familjes si 
dhe modifikojnë dhe përshtasin këto ndërhyrje për t’iu përgjigjur nevojave; si dhe vlerësojnë në 
mënyrë rigoroze dhe reflektojnë në mënyrë të vazhdueshme për informacionin; proceset dhe 
rezultatet nga perspektiva e vetë profesionale në mënyrë që të zhvillojnë një praktikë më të 
përmirësuar.

Kombinimi i praktikës të mbështetur në evidenca, me themele në njohuri dhe e balancuar ndjeshëm 
me gjykimin professional përbën bazat për një praktik efektive në punën me fëmijët dhe familjet.  

Modeli trekëndor ( i paraqitur më 
sipër) është zgjedhur si një mënyrë 
simbolike për të pasqyruar tre 
dimensionet e faktorëve, si dhe 
për të ndihmuar profesionistët 
t’i mbajnë mirë parasysh dhe 
njëkohësisht të mendojnë në 
mënyrë të gjerë rreth botës dhe 
realitetit të fëmijëve, por gjithmonë 
me fëmijën në qendër.
 Ky model në të njëjtën kohë, është 
një mënyrë për të siguruar që 
influencat e familjes së gjerë dhe 
faktorëve të mjedisit në jetën e 
familjes nuk duhet të neglizhohen 
përgjatë punës, por atyre u duhet 
dhënë e njëjta peshë specifike. 

Në të njëjtën kohë, punonjësit 
socialë dhe supervizorët e tyre 
duhet të mbajnë parasysh që ka 
një bazë teorike dhe një bazë 
praktike për të punuar me fëmijët 
dhe familjen. Baza teorike vjen si 
rezultat i njohurive dhe kërkimeve 
në disiplina të ndryshme. Praktika 
gjithashtu mbështetet në politikat 
sociale, legjislacioni si dhe 
programe të ndryshme të qeverisë. 
Është thelbësore që profesionistët 
dhe supervizorët e tyre të 
konsultohen dhe të njihen mirë me 
këto njohuri si dhe të sigurojnë 
që të njihen me praktikat dhe 
teoritë më bashkëkohore të cilat 
informojnë punën e tyre me fëmijët 
dhe familjet.

Procesi i vlerësimit

Procesi i Vlerësimit përbëhet nga katër faza të ndërlidhura me njëra-tjetrën si më poshtë:

•	 pergatitja për vlerësimin;
•	 mbledhja e informacionit;
•	 analiza dhe kuptimi i informacionit; dhe
•	 planifikimi i veprimeve.

Përpara se të nis procesi i vlerësimit është e rëndësishme të qartësohet qëllimi i vlerësimit dhe 
ajo që pritet nga ky vlerësim. Qëllimi kryesor i procesit të vlerësimit në rastet e fëmijëve në nevojë 
për mbrojtje është që të ndërmerren veprimet e nevojshme për siguruar mbrojtjen dhe për të 
promovuar mirëqënien e fëmijës, si dhe që fëmija të gëzojë të gjitha të drejtat dhe përmbushë të 
gjitha potencialet. Në mënyrë që të realizojë këtë objektiv, punëtori social duhet që të ndërmarrë 
një proces vlerësimi, i cili i merr në konsideratë: 1) nevojat zhvillimore të fëmijës, 2) kapacitetet 
prindërore për të përmbushur këto nevoja, dhe 3) faktorët e mjedisit të cilët ndikojnë familjen 
dhe fëmijën. Ky objektiv realizohet duke mbledhur informacionin e plotë dhe të duhur, dhe vetëm 
përmes këtij informacioni, profesionistët janë në gjendje për të gjykuar nëse fëmija është një rast 
fëmije në “situatë rreziku” apo është një rast fëmije “në nevojë” . Këto gjykime ndikojnë vendimet 
që duhet të ndërmerren dhe shërbimet që duhet të ofrohen në mënyrë që të adresohen nevojat 
e fëmijës. Në të dy rastet, fëmija ka nevojë për ndihmë por proceset dhe mënyrat e ofrimit të 
shërbimeve ndryshojnë. Në rastin e parë, një element mjaft i rëndësishëm është elementi ose 
aspekti i “rrezikut”. Pyetja që lind në këtë rast është: Në çfarë shkalle rreziku është fëmija? Çfarë 
veprimesh duhet të ndërmerren që fëmija të jetë i sigurt? 

Siç dhe është përmendur më sipër, procesi i vlerësimit fillon me vlerësimin fillestar dhe më pas 
vazhdon me vlerësimin në thellësi apo vlerësimin e plotë. Vlerësimi në thellësi adreson aspektet 
më të rëndësishme dhe më thelbësore të nevojave të fëmijës, si dhe kapacitetin e prindërve/
kujdestarëve për t’iu përgjigjur në mënyrë të përshtatshme këtyre nevojave brenda kontekstit të 
familjes së gjerë dhe komunitetit. Profesionisti kur ndërmerr vlerësimin e plotë apo në thellësi, 
në bashkëpunim me profesionistë të tjerë dhe me fëmijën dhe familjen, duhet të marrë parasysh 
disa çështje dhe pyetje të cilat janë listuar si më poshtë:

•	 Cilat janë arsyet e referimit të rastit?;
•	 Çfarë ka ndodhur para këtij procesi vlerësimi dhe si mund të influencohet ky proces 

vlerësimi?;
•	 A është fëmija në rrezik për të përjetuar dëmtime/ lëndime?;
•	 Çfarë informacioni ekziston, çfarë informacioni duhet, dhe cilët profesionistë duhet të 

përfshihen në procesin e vlerësimit?;
•	 Si do të përfshihet fëmija dhe familja në procesin e vlerësimit?;
•	 A ka ndonjë çështje specifike për fëmijën dhe familjen të cilat lidhen në mënyrë specifike 

me racën, besimin, etnicitetin, dhe aspekte të aftësive të kufizuara (të të mësuarit apo 
fizike?);

•	 Çfarë metodash do të përdoren për të mbledhur informacionin?;
•	 A nevojitet ndonjë specialist për procesin e vlerësimit?;
•	 Cilat janë afatet kohore për procesin?; dhe
•	 Me kë dhe si do të ndahet informacioni?

Procesi i vlerësimit zakonisht nis me një referim. Referimet mund të vijnë nga burime të ndryshme, 
duke filluar nga një telefonatë, mësues, administrator social, psikolog, prind, anëtar komuniteti, 
personel shëndetësor, polic, dhe/ose prokuror. Mënyra sesi punëtori social i përgjigjet një rasti 

që referohet, mund të influencojë të gjithë procesin, punën e ardhshme, si dhe marrdhënien 
e punës me familjen dhe profesionistët e tjerë. Ta zëmë se një mësues është vazhdimisht i 
zemëruar dhe shprehet i pakënaqur me mënyrën sesi psikologu i shkollës ka trajtuar rastin e 
një fëmije që i ka referuar. Ky rast përfundon deri në polici dhe puna e vërtetë me rastin nis kur 
policia fillon të merret me prindërit e fëmijës dhe familjes. Më pas, për shkak të këtij reagimi, 
mësuesi mund të mos vazhdojë të bashkëpunojë ose referojë raste tek punëtori social. Prandaj, 
kur planifikohet të ndërmerret procesi i plotë i vlerësimit është e rëndësishme që të njihen mirë, 
arsyet për referimin e rastit; burimin e referimit të rastit; dhe se si kanë reaguar fëmija, familja, 
dhe profesionistë të tjerë. Kur flitet për të  vlerësuar një rast fëmije të dhunuar apo që  dyshohet 
se dhunohet, punëtori social duhet të  sigurojë  evidenca të  mjaftueshme të dhunës apo abuzimit 
që i është shkaktuar apo mundësisë për t’i shkaktuar dëmtim. Këto evidenca bëjnë të mundur që  
të  përcaktohen veprimet nëse duhet të ndërmerren veprime të menjëhershme për të  mbrojtur 
fëmijën dhe siguruar mirëqënien e fëmijës. Kur diskutohen këto vendime, është e rëndësishme që  
profesionistë të sigurohen të marrin në konsideratë faktet dhe ngjarjet e kaluara apo nëse ka një 
historik shqetësues në lidhje me çështje të përkujdesit, mirëqënies dhe mbrojtjes së  fëmijëve. 
Ky informacion mund të  mblidhet dhe nga shërbime, organizata, apo profesionistë  të  tjerë  të  
cilët kanë patur kontakte me fëmijën dhe familjen. Në të njëjtën kohë, si pjesë  e procesit dhe 
përgatitjes për procesin e vlerësimit, duhet që të kihet parasysh nëse nevojitet të ndërmerren 
veprime të menjëhershme (afatshkurtra apo afatgjata) për të siguruar mbrojtjen dhe përkujdesin 
ndaj fëmijës. Asnjë profesionist nuk ka njohuritë  dhe aftësitë  për të plotësuar një Vlerësim të 
plotë duke punuar i izoluar. Prandaj, bashkëpunimi multidisiplinar është i domosdoshëm, dhe në  
veçanti nëse është  ndërmarrë  një  investigim policie për rastin (kur ka dyshime ose kur fëmija 
përjeton situatë dhune). Prandaj dhe qasja e përbashkët multidisiplinare për procesin e vlerësimit 
mund të  krijojë  premisa pozitive për identifikimin e mirë  dhe të  hershëm të  nevojave të  fëmijës, 
si dhe shmangjen e duplikimeve të përpjekjeve dhe veprimeve të  profesionistëve të  ndryshëm. 
Njëkohësisht, në procesin e vlerësimit duhet të kontribuojnë edhe profesionistë  e të  tjerë  të  
cilët kanë  kontakte me fëmijën dhe me kujdestarët/të afërmit e tyre. Kjo do të thotë se mjeku i 
familjes, infermierja/mamia, punëtori social i qendrave sociale që mund të kenë patur kontakte 
me familjen, policinë, mësues të  fëmijës, dhe të  tjerë  të  cilët kanë  informacion në lidhje me 
fëmijën dhe familjen. Në këtë rast, i gjithë informacioni shërben për të  plotësuar pamjen e plotë  
të  procesit të  vlerësimit në  thellësi. 

Ndërkohë, mund të  jetë  e nevojshme që në një rast kur fëmija ka nevoja të veçanta, apo aftësi 
të kufizuara, është e domosdoshme të ndërmerren vlerësime specifike të  specializuara nga 
profesionistë  të  fushës. Ta zëmë një  fëmijë  me nevoja të veçanta të të  folurit, mund të ketë 
nevojë  për një  vlerësim nga ana e logoterapistit, ose nëse ka probleme të  shëndetit mendor, 
mund të  jetë  e nevojshme përfshirja dhe vlerësimi nga ana e një  psikiatri apo psikologu që  
është  i specializuar për këto probleme. Kjo do të thotë, që në  këtë rast procesi i vlerësimit 
kthehet në një proces “më kompleks për t’u koordinuar dhe manaxhuar”. Po ashtu, vështirësitë 
e mundshme lidhen edhe me faktorë të tjerë si: nëse ka profesionistë të specializuar në zonë; 
nëse është e nevojshme që në vlerësim të marrë  pjesë  dhe familja apo kujdestarët dhe nëse 
ata shprehin dëshirën për të marrë pjesë; dhe/ose nëse ka kosto financiare të cilat nuk mund të 
përballohen. Është mjaft e rëndësishme që në  këtë kuadër, profesionistët të kenë identifikuar 
mirë dhe herë pas here, burimet që  ekzistojnë  në  zonë, të  kenë  ndërtuar bashkëpunime me 
këta profesionistë, si dhe të  kenë  burime të  nevojshme financiare për të  mbështetur këtë  
proces të  specializuar. Një  tjetër sfidë lidhet dhe me qartësinë e roleve dhe përgjegjësive 
mes profesionistëve për të ofruar informacion, dhe për të marrë përgjegjësi për të ndërmarrë 
vlerësime të caktuara. Ndonjëherë ka paqartësi dhe mungesë përgjegjësish, por në të njëjtën 
kohë, ka dhe paqartësi të roleve. Nëse në një rast të dhunës në familje ushtrohet dhunë si ndaj 
nënës dhe ndaj fëmijëve nga ana e babait/bashkëshortit, atëherë nevojitet që punonjësi i dhunës 
në familje të punojë afër me punonjësin e NJMF-së për të ndërmarrë procesin e vlerësimit të 

rasteve (si të  nënës dhe të  fëmijës). Në rastin e fëmijëve, nevojitet një vlerësim specifik që lidhet 
drejtpërdrejt me interesin më të lartë të fëmijëve. Jo gjithmonë, vlerësimi i situatës dhe rrezikut 
që i kanoset apo që ekziston për nënën, lidhet automatikisht me vlerësimin e rrezikut për fëmijën, 
pavarësisht se kemi dhunë ndaj të dy rasteve. 

Shembull

Në një familje, nëna dhunohet vazhdimisht nga bashkëshorti. Dhuna ndodh herë  në 
prani të fëmijëve dhe herë jo. Në familje ka dy fëmijë, një fëmijë 1 vjeç dhe një fëmijë 
4 vjeç. Babai nuk i dhunon fëmijët, dhe ndërkohë ka një marrdhënie relativisht të afërt 
dhe të  mirë me ta. Nëna vendos të denoncojë rastin në polici. Policia nxjerr një urdhër 
mbrojtje për nënën por ndërkohë e referon rastin dhe tek NJMF, pasi pavarësisht se 
fëmijët nuk dhunohen fizikisht, duke qenë në moshë të vogël dhe  dëshmimtar të dhunës 
ndaj nënës, ata dhunohen emocionalisht. Në të njëjtën kohë, policia ka dyshime se në 
këtë rast është e nevojshme të ndërmerret një vlerësim për situatën e fëmijëve, pasi 
babai është dhunues dhe ekziston një rrezik potencial që ata të dhunohen nga ana e tij.

Pra, në këtë rast, është e domosdoshme që punonjësi i dhunës në familje, ashtu dhe punonjësi do 
të punojnë së bashku për të ndërmarrë vlerësimin e rasteve. Cilësia e vlerësimit mund të ndikohet 
nga mënyra sesi përfshihet fëmija dhe familja në këtë proces. Nga studimet e ndryshme është 
evidentuar se prindërit apo kujdestarët të cilët përfshihen në procesin e vlerësimit, trajtohen 
jo mirë, dhe jo drejt nga profesionistët, si dhe shprehen të pakënaqur nga bashkëpunimi dhe 
marrëdhënia me profesionistët. Është e rëndësishme të theksohet se përfshirja e fëmijës dhe 
familjes mund të jetë shumë e ulët, nëse ata ndihen se profesionistët interesohen vetëm të 
mbledhin informacion pa u përpjekur të kuptojë  mendimet, perspektivat, dëshirat, potencialet, 
sfidat, dhe pikëpamjet e tyre. Prandaj, empatia dhe mirëkuptimi i ndjenjave dhe mendimeve 
të  fëmijës dhe cdo anëtari të  familjes është e rëndësishme si për procesin e mbledhjes së 
informacionit, ashtu edhe për të  siguruar një  proces pozitiv dhe bashkëpunues përfshirjeje. 

Në  një  studim të realizuar me punëtorët socialë nga Plat (2007), është vënë re se niveli në të 
cilin ata kuptojnë situatën e familjes ndikon në nivelin e bashkëpunimit të treguar nga prindërit. 
Po ashtu, në një tjetër studim nga Brandon dhe bashkëpunëtorët (2000), tregohet se cilësia e 
marrëdhënieve mes punëtorëve socialë dhe prindërve/kujdestarëve, ndikon në  përmbajtjen dhe 
informacionet e mbledhura gjatë procesit të vlerësimit. Nëse punëtorët social perceptohen si 
empatik dhe jo gjykues, atëherë familjet mund të ndajnë më tepër informacion në nivel emocional 
dhe moral, gjë e cila ndihmon procesin e vlerësimit të thellë. 

Përfshirja e fëmijës dhe familjes në mënyrë kuptimplote gjatë procesit të vlerësimit, qëndrimi 
jo gjykues, të qenit i hapur, empatik, dhe dëgjues aktiv i mendimeve, ndjenjave, dëshirave, dhe 
sfidave të fëmijës dhe familjes, ka një rëndësi të madhe për të kuptuar sesi është një ditë nga jeta 
e fëmijës dhe çfarë do të thotë dhe çfarë kuptimi ka për atë fëmijë. 

Një aspekt kritik në përgatitjet për procesin e vlerësimit dhe në përfshirjen e fëmijës dhe familjes 
është që punëtori social të përgatitet që ata të kuptojnë disa aspekte të cilat janë si më poshtë:

•	 kush do të kontribuojnë në vlerësim; 
•	 fokusi i takimit dhe kush do të marrë pjesë në të; dhe 
•	 mënyrat sesi fëmija dhe familja do të marrin pjesë në këtë proces. 

Po ashtu, si pjesë e planifikimit të takimit, punëtori social duhet të marrë në konsideratë se kush 
është në pozicionin më të mirë për të siguruar që fëmija dhe familja kuptojnë qëllimin e procesit të 
vlerësimit, rezultatet e pritshme për këtë proces dhe që ata janë në gjendje që të marrin pjesë në 
këtë proces. Një aspekt i veçantë gjithashtu është që si fëmijët dhe familjarët/kujdestarët të jenë 
të informuar veçanërisht për ndikimin emocional që mund të ketë tek ata pjesëmarrja në takime 
ose dëgjimi i raportit të vlerësimit dhe gjetjeve. Po ashtu, është mjaft kritike që punëtori social, të 
jetë në gjendje të ofrojë mbështetje emocionale për këto raste, dhe duhet marrë në konsideratë 
që kjo përgatitje duhet të jetë individuale për secilin anëtar të familjes. Njëkohësisht punëtori 
social duhet të jetë i vetëdijshëm dhe i pergatitur për planifikimin e procesit të vlerësimit, faktorët 
që mund të ndikojnë dhe shërbejnë si barriera gjatë procesit.

•	 Një faktor është përvoja personale e punëtori social. Nëse punëtori social ka pasur 
përvoja negative ose nuk ka pasur përvojë në procese vlerësimi, është e rëndësishme 
që të jetë i vetëdijshëm për këtë ndikim. Shpesh herë, sic dhe evidentohet nga studimet 
e ndryshme, punëtori social, nuk e vlerëson mjaftueshëm rëndësinë e planifikimit të 
pjesëmarrjes së fëmijës apo familjes në procesin e vlerësimit, duke e lidhur atë me 
përvojat personale. Në këtë rast kemi të bëjmë me një gjykim subjektiv dhe jo profesional.

•	 Një tjetër barrierë që haset është  njohja që ka punëtori social me besimet fetare, dhe 
ndikimin e këtyre besimeve në procesin e përfshirjes së familjes dhe fëmijës si dhe njohja 
e besimeve të veta. Po ashtu, besime të tjera që duhet të eksplorohen nga vetë punëtorët 
janë mendimet për grupet e margjinalizuara ose grupet etnike minoritare (p.sh., romë, 
serbë, apo/dhe turq), të  varfërit; dhe/ose individët me aftësi të kufizuara. Besimet 
personale në lidhje me këto çështje, ndikojnë në gjykimin profesional. Nëse e shohim në 
këndvështirmin e procesit të pergatijes për vlerësimin, është e rëndësishme që punëtori 
social të njoh mirë besimet personale si dhe të jetë në  gjendje ti ndajë nga gjykimet 
profesionale.

•	 Një tjetër aspekt i rëndësishëm i procesit të përgatitjes për vlerësim është që punëtori 
social të analizojë se në çfarë mase, cilësi të caktuara të fëmijës apo familjes mund të 
ndikojnë në proces. Nëse kemi të bëjmë me një fëmijë me aftësi të kufizura, duhet të 
analizohet se në çfarë mase ky aspekt mund të ndikojë në përfshirjen në proces si dhe 
në arritjen e një vlerësimi të plotë dhe të saktë. Po ashtu, duhet të analizohet se sa kohë 
mund të duhet që ky rast të përfshihet dhe të sigurohet përfshirja? Punëtori social duhet 
të planifikojë dhe mendojë për pyetjet si si do sigurojë për kthimin? Në çfarë mase kjo 
mund të ndikojë në mbledhejn e informacionit, ndërtimin e marrdhënies së  besimit me 
familjen?

•	 Një tjetër situatë, e cila ka nevojë të planifikohet, është nëse familja nuk dëshiron 
të bashkëpunojë ose tregon rezistencë. Mund të ketë arsye të ndryshme të tilla si: 
përvojat e mëparshme negative, të ndjerit të kërcënuar nga shërbimi i NjMF-së, dhe/ose 
moskuptimi i situatës dhe rrezikut për fëmijën. Edhe në këto situata, punonjësit duhet të 
bëjnë përpjekje për të informuar familjen rreth procesit, dhe të marrin në konsideratë që 
kjo rezistencë mund të ndryshojë. Ndonjëherë mund të ndodhë që duke qenë se familja 
mund të tregohet jo-bashkëpunuese dhe rezistente në fillim të procesit të vlerësimit, 
punëtori social e merr si të mirë që nëse kjo është zgjedhja dhe vendimi i familjes, duke 
mos i ofruar mundësi dhe përpjekje për të ndarë informacion, ose për t’i lënë një derë 
të hapur. Është e rëndësishme që punëtori social të ruajë qëndrimin pozitiv, dhe të bëj 
përpjekje për të ndikuar apo influencuar këtë qëndrim të familjes dhe për të kuptuar në 
thellësi arsyet. Në shumë raste, familjet mund të kenë shprehur qëndrime negative dhe 
rezistencë për procesin, dhe më pas, duke parë qëndrimin e punëtorit social, ndihmën e 

ofruar ndaj fëmijës, kanë ndryshuar qëndrim duke u bërë bashkëpunues dhe pjesëmarrës 
në proces.

•	 Një tjetër faktor i rëndësishëm është që profesionistët ndonjëherë nuk dinë sesi t’i 
mbajnë  fëmijët të përfshirë përgjatë procesit të vlerësimit. Kjo mund të ndodh për shumë 
shkak të përvojës së punëtorit social, mjetet dhe teknikat që zotëron për këtë  proces; 
mosha e fëmijës; dhe/ose bashkëpunimi me prindërit/familjen. Punëtorët socialë duhet 
të mendojnë dhe planifikojnë sesi do përballen me gjithë këta faktorë gjatë  procesit të 
vlerësimit, të cilët ndikojnë procesin e vlerësimit dhe përfshirjes së fëmijës dhe familjes 
në proces. 

Shpeshherë punëtorët social përjetojnë barriera personale, kur përpiqen të përfshijnë fëmijën 
dhe familjen në procesin e vlerësimit. Kjo do të thotë që mund të kenë vështirësi për të treguar 
empati, për të kuptuar perspektivën e prindit/fëmijës, ose ndjehen të pasigurt për qëndrimin e 
tyre ndaj praktikave të caktuara të prindërimit për grupe dhe kultura të ndryshme. Në këtë rast 
është e rëndësishme që punonjësi reflekton në mënyrë të vazhdueshme dhe kritike, mundësisht 
me një supervizor ose koleg, lidhur me këto barriera dhe pasiguri. Disa nga çështjet më kryesore 
për të cilat duhet reflektuar janë përkatësisë gjinore, mosha, etniciteti, besimi fetar, klasa, kultura 
dhe politikat dominuese të agjencisë, praktikat, si dhe teoritë e ndryshme që influencojnë më 
gjerësisht punonjësit. Gjithashtu, sygjerohet që të bëhet një “rishikim kulturor”, që ndryshe do 
të thotë një rishikim kritik sistematik që realizohet duke ngritur pyetje për kategori të caktuara 
kulturore në lidhje me rastin. Disa pyetje janë:

•	 Çfarë njohuri kam për kulturën, gjuhën, dhe besimin fetar të familjes dhe nga vijnë këto 
njohuri? 

•	 Si janë influencuar këto njohuri nga përvojat personale në jetë?
•	 A kam qëndrime apo paragjykime pozitive ose negative që lidhen me kulturën e këtij 

grupi?
•	 Duke parë moshat dhe stadet e zhvillimit të fëmijëve në këtë familje, çfarë presim ne për 

nevojat, aftësitë, dhe jetën e tyre?
•	 Çfarë ndikimi mund të ketë procesi i vlerësimit tek jeta e anëtarëve të familjes dhe si 

mund të më perceptojnë ata mua si individ?
•	 Çfarë mund të presin ata nga vlerësimi?
•	 Çfarë mund të më befasojë kur të shkoj për vizitë në familje dhe pse do ishte befasi?

Këto reflektime kritike dhe personale mund ta ndihmojnë punëtorin social të kuptojë se pse 
ka vështirësi në përfshirjen me një anëtar të familjes apo me familjen si të tërë, dhe gjithashtu 
ndihmon të planifikojë mënyra praktike për të punuar me këto barriera. 

Sesioni VIII
Tema: Identifikimi i rrezikut, analiza dhe vendimarrja 
gjatë procesit të vlerësimit

Identifikimi i rrezikut

Shoqëria e sotme është bërë e pasigurt si për të rriturit ashtu edhe për fëmijët, dhe gjithnjë e 
më tepër i ngjason shoqërive perëndimore të cilat cilësohen si “shoqëri në rrezik”. Gjithnjë e më 
tepër profesionistët janë të shqetësuar se si do të jenë në gjendje të parashikojnë atë që është 
e pa parashikueshme dhe e papritur, ndonëse shkenca ka ecur përpara dhe teknologjia është 
zhvilluar. Ekziston një dimension i qënies njerëzore që pavarësisht nga këto zhvillime mbetet 
ende e vështirë për t’u parashikuar. I tillë është rasti i abuzimit, vdekjes së fëmijëve për shkak të 
abuzmit dhe ku shërbimet sociale për përkujdesin e fëmijëve nuk kanë arritur ta parandalojnë. 
Gjithnjë e më tepër po lind nevoja që vlerësimi i rrezikut të shihet më me vëmendje kur flitet për 
fëmijët, dhe në të njëjtën kohë të trajtohet me më shumë profesionalizëm dhe seriozitet.

Koncepti i rrezikut

Rreziku lidhet me mundësinë që një abuzim apo neglizhim të shfaqet ose rishfaqet në të ardhmen. 
Rreziku është mundësia që sjellja prindërore të jetë dëmtuese apo shkatërruese për zhvillimin 
mendor, fizik, emocional, dhe social të fëmijës dhe që personat që kanë përgjegjësinë prindërore 
e kanë të pamundur për t’u sjellë ndryshe me fëmijën.

Koncepti i sigurisë së fëmijës i referohet situatës kur një fëmijë nuk është i rrezikuar brenda 
familjes/shtëpisë ose kur kapacitetet mbrojtëse brenda familjes mund ta manaxhojnë rrezikun 
për abuzim ose neglizhim. Rreziku është një term i përgjithshëm i cili i referohet “për të studiuar 
vendimet të cilat janë subjekt i pasojave të paparashikueshme” (Royal Society, 1992). Ky term 
përbëhet nga dy koncepte:

1. Parashikimi i Rrezikut, i cili përbëhet nga tri elemente: identifikimi dhe parashikimi i 
pasojave të mundshme, vlerësimi i rëndësisë së rrezikut, dhe llogaritja e probabilitetit 
që të ndodhë. Në punën për mbrojtjen e fëmijëve parashikimi i rrezikut do të thotë të 
llogaritësh sgjasat që një fëmijë të abuzohet, si dhe të parashikosh sa i rëndë mund të 
jetë ky abuzim.

2. Vlerësimi i Rrezikut është procesi i përcaktimit të vlerës së pasojës së veprimit ose 
abuzimit. Jeta nuk na ofron një zgjedhje të vetme, siç është të jetojmë të sigurt ose të 
rrezikuar. Çdo formë ose model jetese që zgjedhim ka aspektet pozitive dhe negative si 
dhe probabilitetet që këto aspekte të shfaqen. Profesionistët në fushën e mbrojtes së 
fëmijëve e dinë që ata nuk kanë gjithmonë luksin që të bëjnë një zgjedhje të lehtë mes 
rastit kur duhet ta lënë fëmijën në një familje të rrezikshme dhe kur duhet ta zhvendosin 
atë nga kjo familje. Ka përfitime se përse fëmija duhet të qëndrojë në një mjedis të qetë 
dhe të stabilizuar; si dhe ka rreziqe kur fëmija dërgohet në një përkujdesje alternative 
ose rezidenciale.

Ndonëse janë përcaktuar në formë nivelesh, një kategori rreziqesh të cilat na ndihmojnë të 
vlerësojmë shkallën e abuzimit, rëndesën tek fëmija, shanset apo probabilitetin që mund të 
ndodhi përsëri, është e rëndësishme të mbajmë parasysh që gjithmonë do të ketë një dozë 
subjektiviteti tek punëtori social apo profesionistët e tjerë. Kjo për arsyen që edhe përcaktimi 
i abuzimit të fëmijës është një koncept relativ që ndryshon nga koha dhe vendi ku aplikohet 
ky koncept. Vlerësimi i rrezikut është një proces më kompleks, se sa thjesht vendosja në disa 
kategori e situatës dhe e fëmijës së abuzuar. Ky proces shoqërohet gjithmonë me pasiguri dhe 
me racionalitetin e punëtorit apo procesit. Pikërisht se ky proces shoqërohet me pasiguri shpesh 
herë ndodh që mund të ketë mbi-vlerësim të situatës ose nën vlerësim të situatës së fëmijës. 
Punëtori social duhet të jetë i vetëdijshëm dhe i ndërgjegjshëm që të diferencojë atë çfarë i thotë 
intuita me ato çfarë i thonë faktet. Ai sjell implikime për fëmijën, familjen, kujdestarët, shërbimet 
sociale, dhe komunitetin në tërësi. Profesionistët nuk duhet të ngatërrojnë asnjëherë implikimin 
e kulturës në përcaktimin e abuzimit dhe rrezikut, si dhe nuk duhet ta përdorin si justifikim për 
të minimizuar fenomenin si dhe situatën e fëmijës. Të gjithë fëmijët kanë të njëjtat nevoja bazë 
për mbijetesë, ushqim dhe kujdes, por për shkak të individualitetit të tyre dhe mënyrës së jetesës 
kanë nevojë për nivele të ndryshme rritje, kujdesi dhe vëmendjeje. Personi që plotëson këto 
nevoja bazë, duhet të ketë në konsideratë dhe t’i përgjigjet pikërisht individualitetit të fëmijës. 
Për këtë arsye, punëtori social me vlerësimin e tij duhet të kuptojë mundësitë dhe aftësitë e 
të rriturit dhe kapacitetin e tij për prindërim, pra për të përmbushur nevojat e fëmijës. Për të 
ndihmuar në gjykimin e nivelit të rrezikut është zhvilluar koncepti i “pragut” i cili është mundësia 
që të shkaktohet ose kur është shkaktuar “dëm ose lëndim i  konsiderueshëm” i cili prek zhvillimin 
normal të fëmijës ose shkakton crregullime të këtij zhvillimi. Vlerësimi i abuzimit tek fëmija, siç dhe 
është përmendur më sipër ndikohet nga tre aspekte: 

•	 natyra e abuzimit
•	 shkalla e rëndesës    
•	 probabiliteti që të ndodhë përsëri

Faktorët e rrezikut ndahen në katër grupe:

•	 Faktorët që lidhen me prindërit apo kujdestarët;
•	 Faktorët që lidhen me familjen;
•	 Faktorët që lidhen me fëmijën; dhe
•	 Faktorët që lidhen me mjedisin. 

Faktorët që lidhen me prindërit apo kujdestarët

•	 Karakteristikat e personalitetit dhe mirqënia psikologjike; 
•	 Historia e abuzimit; 
•	 Abuzimi me substancat/shëndeti mendor;
•	 Qëndrimet dhe njohuritë; 
•	 Mosha; dhe
•	 Të tjera (që mund të evidentohen nga pjesëmarrësit)

Faktorët që lidhen me familjen

•	 Struktura e familjes;
•	 Konfliktet bashkëshortore dhe dhuna në familje;
•	 Stresi dhe ankthi; dhe
•	 Ndërveprimi prind-fëmijë



Faktorët që lidhen me fëmijën
•	 Mosha;
•	 Aftësia e kufizuar; dhe
•	 Karakteristika të tjera të fëmijës.

Faktorët që lidhen me mjedisin
•	 Varfëria dhe papunësia;
•	 Izolimi social dhe mbështetja sociale; dhe
•	 Komunitete të dhunshme;

Menjëherë, sapo të jetë mbledhur i gjithë informacioni, në të cilin përfshihen raportet dhe 
vlerësimet nga specialistët apo specialistët e pavarur, PMF duhet ta hedh këtë informacion në 
Raportin e Vlerësimit. Të gjitha vendimet që lidhen me nivelin e rrezikut ose me përcaktimi nëse 
fëmija është në nevojë, duhen marrë duke përdorur informacionin dhe jo intuitën apo fjalët e 
dëgjuara. Prandaj, duke përdorur Raportin e Vlerësimit të Punonjësit për Mbrojtjen e Fëmijëve 
dhe raporte të tjera të paraqitura nga specialistë të tjerë, Punonjësi për Mbrojtjen e Fëmijëve 
mund të plotësojë Formën e Treguesit të Rrezikut që është pjesë e Raportit të Vlerësimit të 
Punonjësit për Mbrojtjen e Fëmijëve.
 
Niveli i rrezikut të nevojës, abuzimit, neglizhimit, braktisjes, trafikimit, apo shfrytëzimit duhet 
të miratohet nga anëtarët e Takimit për Mbrojtjen e Fëmijës dhe kjo për faktin që anëtarët e 
ftuar në takim kanë ekspertiza të ndryshme profesionale. Për rrjedhojë kombinimi i njohurive dhe 
burimeve të tyre do të sigurojë rezultatin më të mirë të mundshëm për fëmijën. Niveli i rrezikut 
është kategorizuar në katër nivele. Një ndarje e tillë do t’i ndihmojë specialistët të marrin në 
konsideratë informacionin e mbledhur gjatë vlerësimit dhe nivelin e përgjigjes që duhet dhënë 
për të siguruar mbrojtjen apo për të përmbushur nevojat e fëmijës. Duke qenë se shumë raste 
të mbrojtjes së fëmijës mund të jenë të ndërlikuara dhe të kenë shumë aspekte të përfshira në 
të, është e rëndësishme që të konsiderohen fillimisht problemet më urgjente si përparësi për 
ndërhyrje. Sipas Protokollit të Punonjësit të NjMF-së njihen katër nivele rreziku:

1. Rrezik i lartë - Në këtë nivel të rrezikut fëmija mund të:
a) dëmtohet apo plagoset rëndë;
b) jetë i ekspozuar ndaj abuzimit seksual të menjëhershëm dhe të vazhdueshëm;
c) mbetet përgjithmonë me aftësi të kufizuara;
d) trafikohet;
e) vdes, nëse lihet në rrethanat aktuale pa asnjë ndërhyrje mbrojtëse. 

2. Rrezik i mesëm - Në këtë nivel të rrezikut fëmija mund të pësojë një lloj dëmtimi nëse 
qëndron ende në shtëpi pa një plan efektiv ndërhyrjeje për mbrojtje. Ndërhyrja në këtë 
rast është e justifikuar, por megjithatë nuk ka prova që fëmija të jetë në rrezik për dëmtim 
serioz të menjëhershëm apo rrezik vdekjeje.

3. Rrezik i ulët - Në nivelin e rrezikut të ulët, shtëpia është e sigurt për fëmijën, megjithatë 
ekzistojnë shqetësime për mundësinë që fëmija të jetë në rrezik nëse nuk i ofrohen 
shërbime për ta parandaluar nevojën për ndërhyrje mbrojtëse.

4. Nuk kërkohet asnjë veprim - Përkujdesësit ose mjedisi janë të sigurt për fëmijën dhe 
nuk ka tregues se fëmija mund të jetë në rrezik. Këto raste, nëse do të ndodhin, do t’i 
raportohen Njësisë për Mbrojtjen e Fëmijës dhe nuk duhet të nënvlerësohen.

Ndërmarrja e asnjë veprimi nuk mund të jetë një vendim vlerësimi. Në rastin më të pakët duhet 
të plotësohet një raport vlerësimi dhe duhet miratuar vendimi për të mos ndërmarrë veprime të 
mëtejshme nga Supervizori i Punonjësit për Mbrojtjen e Fëmijës, nëse kjo nuk ka ndodhur në 
Takimin për Mbrojtjen e Fëmijës.



Shembulli 1:

Fëmija është përdhunuar nga i ati dhe konsiderohet në nivel të lartë rreziku të mëtejshëm 
pasi fëmija është abuzuar fizikisht, seksualisht, dhe emocionalisht nga babai, i cili 
supozohet se duhet ta mbrojë fëmijën. Kjo bën që fëmija të jetë në rrezik të menjëhershëm 
nëse babai nuk zhvendoset nga shtëpia, ose nëse anëtarët e familjes nuk mund ta mbrojnë 
në mënyrë sistematike dhe të vazhdueshme fëmijën nga abuzimet e mëtejshme prej të 
atit. Ky fëmijë është në rrezik dhe mund t’u nënshtrohet shumë formave të abuzimit fizik, 
seksual, dhe emocional, veprime këto që potencialisht mund të ulin besimin, aftësinë për 
të pasur arritje akademike, ose krijimin e marrëdhënie të qëndrueshme si fëmijë dhe si 
i rritur. Nevoja e menjëhershme për këtë fëmijë është mbrojtja nga abuzimi i mëtejshëm 
nga babai dhe vlerësimi i mamasë dhe anëtarëve të familjes për të ofruar kujdes të 
përshtatshëm, i cili do të përmbushë nevojat e fëmiut. Përkujdesësit e mundshëm duhet 
të pranojnë që ky fëmijë është abuzuar seksualisht nga babai dhe se fëmija nuk është 
bashkëfajtor apo fajtor për “ta tunduar” të atin. Përgjegjësia për abuzimin e një fëmijë 
qëndron plotësisht mbi të rriturin.

Shembulli 2 
Zana është një vajzë 12-vjeçare që nuk shkon rregullisht në shkollë. Ajo nuk flet dhe nuk 
di asgjë për të atin që është larguar jashtë shtetit katër vjet më parë. Ajo jeton vetëm me 
të ëmën. Dyshohet se e ëma është prostitutë dhe i sjell klientët në shtëpi. Zana vishet 
shumë keq kur shkon në shkollë dhe rrobat e saj janë të rreckosura. Gjatë orës së mësimit, 
mësuesja e dërgon Zanën në shtëpi, sepse përpëlitej dhe nuk rrinte e ulur qetësisht në 
bankë. Nxënësit u habitën kur panë Zanën që çalonte sikur të kishte dhembje kur ecte, 
pasi nuk kishte ecur kurrë më parë në këtë mënyrë. Mësuesja vendosi të fliste me PMF 
në Njësinë për Mbrojtjen e Fëmijëve. PMF, mësuesja e shkollës, inspektori i policisë, dhe 
doktori i lagjes analizuan situatën e Zanës në familje dhe mblodhën informacion, i ciliç oi 
në përfundimin se:

•	 Zana ishte abuzuar seksualisht (nivel i lartë rreziku) në shtëpi nga një mashkull 
të cilin mamaja e kishte sjellë. Duke qenë se në shtëpinë e saj vijnë shumë 
meshkuj, mundësia për abuzim të mëtejshëm është e lartë, nëse mamaja nuk 
është në gjendje ta mbrojë Zanën; 

•	 Zana ka probleme me frekuentimin e shkollës (nivel i mesëm rreziku nëse lihet të 
vazhdojë për një kohë të gjatë);

•	 Familja e saj është në vështirësi ekonomike, pasi të ardhurat e vetme financiare 
janë paratë që fiton e ëma me prostitucionin (nivel i ulët rreziku, pasi prindi/
kujdestari nuk është në gjendje të plotësojë nevojat e fëmijës). 

Ky fëmijë do të klasifikohej si në nivel të lartë rreziku për t’u abuzuar vazhdimisht 
seksualisht apo fizikisht nga klientët e të ëmës, nëse ata vazhdojnë të vijnë në shtëpi. 
Në vijim të vendimit se Zana është e ekspozuar ndaj rrezikut, Punonjësi për Mbrojtjen 
e Fëmijëve duhet të përgatisë Planin Individual për Mbrojtjen e Fëmijës, përfshirë çfarë 
përcaktohet si problem parësor, cila është nevoja më urgjente për Zanën, shërbimet e 
duhura, dhe ndihma që duhet dhënë për të mbrojtur Zanën nga abuzimi apo dëmtimi 
i mëtejshëm. Pjesëmarrësit e Takimit për Mbrojtjen e Fëmijës, duhet të marrin në 
konsideratë nëse Zana duhet të hiqet nga kujdesi i të ëmës, ose nëse do të punohet 
me të ëmën dhe të ofrohen shërbime, kjo e fundit mund ta mbrojë Zanën nga abuzimi i 
mëtejshëm dhe të kujdeset për të në mënyrën e duhur.

Analiza dhe vendimarrja gjatë procesit të vlerësimit

 nevojshme, frika dhe stresi nga rasti, dhe/ose prindi abuzues. Prandaj është e rëndësishme që 
punonjësit janë të kujdesshëm për të identifikuar këta faktorë si dhe supervizorët e tyre të jenë 
po ashtu të gatshëm për të ofruar ndihmë e mbështetje. Një element kritik i procesit të vlerësimit 
është regjistrimi dhe dokumentimi i saktë i informacionit. 

Analizimi i Informacionit 

Disa nga pyetjet që ndihmojnë punonjësin social për të analizuar informacionin e 
grumbulluar është si më poshtë:

•	 A është i qartë kuptimi i asaj që është raportuar?
•	 A ka supozime të ngritura, a ka opinione të pambështetura ose a është mbështetur 

analiza në fakte dhe/ose observime?
•	 A janë shprehur qartë në raport pikëpamjet, ndjenjat, e fëmijës dhe secilit prej 

anëtarëve të familjes?
•	 Cilat mund të jenë pasojat e mundshme të evidencave te mbledhura në lidhje me 

aspektet e mbrojtjes së fëmijës dhe promovimin e mirëqënies së fëmijës?
•	 Çfarë evidence ekziston nga përvoja praktike, udhëzuesit, raportet e 

inspektimit,nga literatura, të cilat mund të mbështesin këto konkluzione?
•	 A ka mendime të tjera të cilat nënkuptojnë se një informacion i caktuar mund të 

interpretohet ndryshe?
•	 A ka pyetje të tjera që duhet t’i ngrejë punonjësi në lidhje me rastin?

Që në momentin që punonjësi social fillon procesin e vlerësimit, ata ngrenë hipoteza mbështetur 
në observimet dhe informacionin në dispozicion, për të kuptuar situatën e familjes dhe të fëmijës. 
Disa hipoteza mund të konfirmohen, të tjerat mund të hidhen poshtë dhe të zëvendësohen nga 
të reja, ndërkohë që procesi i mbledhjes së informacionit vazhdon. Është e rëndësishme që 
ndërkohë që punëtori social të mbledh informacion të ri, duhet të shikojë sesi ky informacion 
mund të mbështesë apo hedhë poshtë hipotezat e ngritura dhe të mos lihet menjëanë me arsyen 
se nuk përshtatet me hipotezat e ngritura në fillim të procesit. Ndonëse procesi i ngritjes së 
hipotezave dhe supozimeve ndodh përgjatë gjithë fazës së mbledhjes së informacionit, në një 
moment të caktuar duhet që ky informacion të sistemohet dhe të analizohet në mënyrë që të 
informojë veprimet e nevojshme për të mbrojtjur dhe promovuar mirëqënien e fëmijës. Punëtorët 
social mund të jenë të mbingarkuar me informacionin e grumbulluar si me saktësinë, detajet, 
vlerën, dhe rëndësinë e informacionit. Shumë shpesh ky proces shoqërohet me ankth nga ana 
e punëtorit social. Rreziku në këto raste është që ky informacion nuk analizohet por thjesht 
përmblidhet, duke pretenduar se është analizuar. Përmbledhja e informacionit është hapi i parë 
për të filluar dhe nxjerrë kuptimin e tij si dhe për ta interpretuar atë. Ndërkohë, perspektivat 
e ndryshme të familjes, fëmijës, punonjësit, personave të tjerë të përfshirë në proces, duhet 
të krahasohen, në mënyrë për të siguruar balancë në analizë. Për shembull, prindërit mund të 
mendojnë se janë duke ofruar një mjedis të përshtatshëm për fëmijën që ai të mësojë, ndërkohë 
që fëmija mund të mos jetë dakort me këtë. Përmbledhja e informacionit duhet të përfshijë pikat 
e forta dhe vështirësitë e identifikuara. 

Interpretimi dhe Kuptimi i Informacionit

Pasi analizohet informacioni, hapi tjetër është që të kuptohet se çfarë na tregon ky informacion 
në lidhje me situatën e fëmijës dhe familjes. Në mënyrë që t’i përgjigjet kësaj pyetjeje, është e 
nevojshme ajo që studiuesi Hallows (2003) quan gjykim i “çështjeve”. Kjo do të thotë që punëtori 
social ndërton çështjet ose shqetësimet në lidhje me nevojat e fëmijës, aftësinë e kujdestarit për 
t’i përmbushur këto nevoja, dhe faktorët e mjedisit e familjes të cilat mund të ndikojnë në këto 
shqetësime. Në analizimin e këtyre çështjeve dhe në këtë proces duhet kushtuar vëmendje e 
veçantë edhe vulnerabilitetit dhe pikave të forta, si të fëmijës e po ashtu edhe familjes. Ndërtimi 
i gjykimit në lidhje me rastin është përshkruar si një cilësi magjike dhe ky proces përfshin 
spastrimin e informacionit nga informacioni i grumbulluar për të informuar vendimet në lidhje me 
çfarë do të ishte ndërhyrje e përshtatshme. Punëtorët socialë duhet të përdorin kërkimin, teorinë, 
dhe përvojat e praktikës për të ndërtuar këto gjykime. Konteksti organizativ ku punon punonjësi, 
besimet personale dhe profesionale, frikat, dhe ankthet mund të ndikojnë gjykimin, si p.sh., duke 
u nisur dhe mbështetur tërësisht në përvojat e kaluara me raste të ngjashme. Kur ndërtojnë 
këto gjykime punëtorët social duhet të mbeten të fokusuar tek fëmija dhe të konsiderojnë me 
kujdes aspektet e zhvillimit dhe standartet e arsyeshme për përkujdes për fëmijën. Disa pyetje 
ndihmuese për punëtorin social janë hartuar si më poshtë:

•	 Çfarë i ka ndodhur këtij fëmije? A e kuptojnë punojësit se çfarë do të thotë dhe si është 
një ditë në jetën e fëmijës?

•	 Cilat nga nevojat zhvillimore të fëmijës është përmbushur dhe cila jo?
•	 Pse ka ndodhur kjo?
•	 Çfarë pasojash ka fëmija nga nevojat e papërmbushura?
•	 Si e percepton fëmija dhe kujdestarët faktin që një pjesë e nevojave nuk janë përmbushur?
•	 Cilat aspekte të kapaciteteve të prindërimit, faktorëve të familjes, dhe mjedisit kanë 

kontribuar që nevojat e fëmijës kanë mbetur të paplotësuara?
•	 A ka patur më parë shqetësime në lidhje me fëmijën apo janë aktuale?
•	 Çfarë faktorësh mund të ndikojnë që fëmija të vazhdojë të ketë nevoja të papërmbushura? 

Çfarë e ndikon këtë probabilitet?
•	 Çfarë dinë profesionistët për modelet e kaluara të sjelljes së prindërve dhe sjelljes së 

fëmijës të cilat mund të informojnë gjykimet për vulnerabilitetin e fëmijës?
•	 Çfarë probabiliteti ka rasti që të ndryshojë?

Janë dy fusha kryesore, të cilat janë veçanërisht të vështira për t’i dhënë kuptim gjithë 
informacionit: a) në lidhje me vlerësimin e probabilitetit që dëmtimi apo lëndimi i fëmijës të 
ndodhë, dhe b) vlerësimi i potencialit të kujdestarëve për të ndryshuar.

Kur punonjësit vlerësojnë faktorët e rrezikut dhe mbrojtjes të lidhur me lëndimin e mundshëm 
që mund të pësojë fëmija, profesionistët shpesh herë pyesin: “Si e dimë nëse kjo do ta lëndojë 
fëmijën?” Një sërë autorësh kanë analizuar me kujdes këtë aspekt dhe ofrojnë një sërë 
sugjerimesh për profesionistët:

•	 Faktori i rrezikut rrit shanset për një pasojë specifike: kjo nuk do të thotë se është i 
paevitueshëm. 

•	 Ndodh rrallë që një faktor i vetëm rreziku të ndikojë gjithë zhvillimin e fëmijës; ka më 
shumë shanse që të jetë kombinimi i një sërë faktorëve. 

•	 I njëjti faktor rreziku mund të cojë në pasoja të ndryshme në varësi të stadeve të zhvillimit 
të fëmijës dhe kontekstit në të cilin ndodhet fëmija. 

•	 Faktorët e rrezikut mund të mos kenë ndikim të menjëhershëm: ata shpeshherë ndikojnë 
në një zinxhir më afatgjatë reagimesh dhe aktivizimi veprimesh ndaj fëmijës. 

•	 Fëmijë të ndryshëm mund të reagojnë ndryshe ndaj faktorëve të njëjtë të rrezikut
•	 Faktorët e rrezikut mund të kenë ndikim të drejtpërdrejtë në zhvillimin e fëmijës, p.sh., 

rastet e prindërimit të keq ose ndikim jo të drejtpërdrejtë si psh rastet e varfërisë ose 
strehimit të keq. 

Vendimmarrja

Pasi është mbledhur gjithë informacioni dhe bëhen të gjitha gjykimet e nevojshme për nevojat, 
vulnerabilitetin, pikat e forta të rastit, është momenti kur profesionistët duhet të marrin vendimet 
në lidhje me çështjet e identifikuara. Po ashtu, kur arrihet në këtë stad, punëtori social dhe 
profesionistët e tjerë të përfshirë në proces, kanë konsultuar fëmijën dhe familjen. Këto vendime 
lidhen me adresimin e nevojave të fëmijës dhe prindërve apo familjes, të cilat kanë rol dhe ndikim 
në mbrojtjen dhe mirëqënien e fëmijës. Shpesh herë ky proces është demoralizues dhe i vështirë 
për profesionistët, pasi e dinë që nuk ka zgjidhje të lehta dhe shpesh herë ata duhet të zgjedhin 
alternativën më pak të keqe mes gjithë alternativave. Një tjetër sfidë me të cilët përballen 
profesionistët është edhe koha në dispozicion për të siguruar mjaftueshëm informacion, i 
cili ndihmon për të marrë vendimet më të mira për fëmijën dhe familjen. Deri në momentin që 
profesionistët vijnë në fazën e vendimarrjeve duhet të kenë zhvilluar më tepër kuptim për disa 
aspekte të rastit, të cilat janë si më poshtë:

•	 Çështjet kryesore të cilat ndikojnë në mbrojtjen dhe mirëqënien e fëmijës. 
•	 Pikat e forta të familjes, burimet e mbrojtjes, dhe çfarë mund të ndërtohet më tej 
•	 Reagimet ndaj ndërhyrjeve të mëparshme
•	 Motivimin dhe reflektimet e prindërve/kujdestarëve në lidhje me ndryshimet e nevojshme 

për të përmbushur nevojat e fëmijës. 
•	 Dëshirat dhe ndjenjat e fëmijës për ato që ai/ajo mendon se duhet të ndryshojë. 
•	 Mendimet e kujdestarëve për nevojat që kanë ata për të ndërmarrë hapa për ndryshim.
•	 Influencën e kulturës, gjuhës, besimit fetar, dhe praktikave që ndiqen nga familja
•	 Si kanë filluar kujdestarët/prindërit e fëmijës t’ i përgjigjen nevojave të fëmijës ndërkohë 

që vazhdohet me procesin e vlerësimit (nëse rasti nuk është rast në rrezik të lartë). 

Proceset e vendimarrjes, sidomos kur flitet për rastet e fëmijëve të cilësuar si në rrezik për mbrojtje, 
janë kritikuar shpeshherë, sidomos për rastet e vendimeve të vështira (p.sh., kur fëmija duhet të 
zhvendoset nga familja dhe të vendoset në kujdes të përkohshëm ose në institucion rezidencial). 
Ka raste kur ky vendim nuk është marrë në kohë dhe ka rezultuar në dëmtim të metejshëm të 
fëmijës, ose ka pasur raste kur ky vendim është marrë dhe megjithë dëshirën dhe predispozitën 
e prindërve për të ndryshuar, atyre nuk u janë dhënë mjaftueshëm mundësitë dhe burimet për të 
ndërmarrë këto ndryshime dhe për të mbajtur fëmijën në kujdestari. Një mënyrë efektive për të 
eksploruar burimet dhe opsionet e mundshme është përdorimi i pemës së problemit ose pemës 
së vendimeve për problemin. Ky mjet mund të përdoret gjatë takimeve të ekipit multidisiplinar. 
Disa nga pyetjet që mund të ngrihen janë:

•	 Çfarë vendimesh duhet të ndërmerren?
•	 Cilat janë opsionet ose veprimet e mundshme?
•	 Cilat janë pasojat e secilit opsion si për një periudhë afat-shkurtër dhe për periudhë afat-

gjata?
•	 Cilat janë pasojat e mundshme për çdo opsion si për periudha afat-shkurtra dhe për ato 

afat-gjata.
•	 Cili është probabiliteti i secilës pasojë që të ndodhi bazuar në çfarë dimë nga teoria dhe 

praktika e punës me fëmijën dhe familjen?

•	 Cilat janë avantazhet dhe disavantazhet e secilës pasojë?
•	 Cili prej opsioneve ofron pasojën më të dëshirueshme dhe cili opsion është më i arritshëm 

për t’u realizuar?

Gjatë kësaj analize mund të vendosen dhe vlera numerike për secilin opsion (në një shkallë 
nga 0-10, ku 0 është opsioni i padëshirueshëm dhe 10 është opsioni i dëshirueshëm), duke e 
mbështetur këtë analizë në diskutimin e të gjitha pyetjeve të mësipërme. Më pas shkohet me 
opsionin që është vlerësuar me më shumë pikë. Në disa raste mund të jetë e nevojshme të shkohet 
me një sërë vendimesh dhe pema e vendimeve mund të mos jetë opsioni më i mirë për të zgjedhur 
vendimin me më shumë pikë, por mund të ndihmojë në analizën e secilit vendim dhe sidomos kur 
ka mendime dhe opinione të ndryshme mes profesionistëve ose mes tyre dhe familjes. Ajo që 
është thelbësore në këtë analizë lidhet me faktin që duhet të jetë e mbështetur në evidence dhe 
fakte. Po ashtu, ky ushtrim është i vështirë për t’u realizuar nëse nuk merren parasysh burimet 
ekzistuese të disponueshme.

Ndikimi i faktorëve subjektiv në procesin e vlerësimit

Procesi i vlerësimit të nevojave dhe vulnerabilitetit të fëmijëve është procesi i cili bartë emocione 
dhe ndjenja të ndryshme në lidhje me fëmijën dhe situatën ku ndodhet fëmija dhe familja. Këto 
ndjenja që përjetohen nga profesionistët janë të ndryshme në situata dhe raste të ndryshme, dhe 
ndikohen veçanërisht nga përvojat personale dhe profesionale. Për shembull, një prind mund 
t’i kujtojë profesionistit prindërit e tij, ose një punëtorë social mund të ketë pervoja negative 
me familjet serbe. Të gjitha këto përvoja ndikojnë në mënyrën sesi mblidhet dhe interpretohet 
informacioni dhe sesi komunikohet dhe përfshihet familja apo fëmija. Madje ka raste kur punëtorët 
social mund “të paralizohen nga ndjenjat, ankthet, dhe emocionet e tyre” duke dështuar në 
plotësimin e procesit të vlerësimit, gjë e cila con në humbjen e fokusit të procesit tek nevojat 
e fëmijës. Disa mënyra sesi procesi i vlerësimit mund të ndikojë negativisht janë shpjeguar në 
tabelën e mëposhtme: 

Përgjigja Subjektive Ndikimi në procesin e Vlerësimit

Super optimist – një besim pozitiv i keq 
orientuar në aftësitë e kujdestarit për të 
përmbushur nevojat e fëmijës. Shembull: 
“Babai tashmë e di se çfarë ka bërë gabim. 
Jam i sigurt që familja do jetë OK. E di që janë 
njerëz të mirë.” 

Reagim subjektiv i punonjësit rezulton në 
besimin e tepruar të vlerësimit të pikave të 
forta dhe minimizimin e  shqetësimeve të 
familjes. Punëtori social mund të pranojë 
perceptimin e prindit se cdo gjë është mirë dhe 
do shkojë mirë pa u mbështetur në evidenca. 

Super pesimist – besimi se kujdestari nuk 
është i aftë të përmbushur nevojat e fëmijës. 
Shembull: “Ajo është rast i pa shpresë, është 
më mirë nëse fëmija largohet nga ajo nënë.”

Ky mendim mund të ndikojë që procesi i 
vlerësimit të fokusohet tek shqetësimet dhe 
deficitet e prindërimit, duke injoruar dhe 
minimizuar ndonjë pikë të fortë. 

Konsensusi – të zgjedhësh të besosh 
çfarë thotë pavarësisht evidencave për të 
kundërtën. Shembull: “Nëna po përpiqet kaq 
shumë, ajo është shumë e dashur; ajo thotë se 
e ka mësuar mësimin e saj dhe unë e besoj.”

Punëtori social fokusohet në përspektivën 
e kujdestarit dhe nuk kërkon evidenca që të 
konfirmojë apo kundërshtojë këto besime, ose 
përmes vlerësimit që po bën ose nga përvojat 
e kaluara. 

Ide fikse: të ruash një ide specifike për natyrën 
e rastit dhe shpesh edhe të paragjykosh 
situatën. Shembull: “E di që problemi është 
pija e babait; pse të bëj vlerësimin, thjesht do 
konfirmohet kjo gjë.”

Ideja fikse shpesh formohet më herët. Në të 
vërtetë, mund të ketë qenë një ndër hipotezat 
e fillimit të punonjësit dhe ai/ajo vazhdon ta 
ruajë atë. Në këtë situatë punonjësi tenton të 
mbledhë informacion që konfirmon idenë e tij 
dhe injoron informacionin që e hedh poshtë 
këtë ide fikse.

Besimet mbizotëruese – të kesh nje ide fikse 
për nevojat e familjes dhe mënyrat se si mund 
të përmbushen. Shembull: “Nëse thjesht do 
pastrojmë shtëpinë, atëherë dhe neglizhimi 
ndaj fëmijëve do reduktohet.”

Në këto situata, punonjësi mund t’i ketë marrë 
vendimet për ndërhyrjet e përshtatshme dhe 
injoron informacionin që mund të tregojë se 
këto vendime nuk janë të përshtatshme. Një 
besim mbizotërues është se familja do të jetë 
në gjendje të përmbushë nevojat e fëmijës kur 
nuk ka asnjë evidencë që ta tregojë këtë dhe 
që fëmija duhet të zhvendoset nga familja. 

Injorimi i diferencave – të trajtosh familjet 
sikur janë të gjitha njësoj. Shembull: “një 
tjetër familje e pistë, ku vjen erë të keqe, dhe 
anëtarët janë të palarë.”

Punëtori social ka tendencë t’i kategorizojë 
familjet dhe t’i gjykojë ato njësoj, pa marrë 
parasysh diferencat. Kjo mund të jetë 
veçanërisht e zakonshme kur punohet me 
familje nga komunitetet etnike apo fetare. 

Shmangia: të mos arrish të bësh pyetjet e 
vështira ose të sfidosh atë që thotë kujdestari. 
Shembull: “nuk pyeta për pijen. Nuk doja ta 
bezdisja.”

Kjo përgjigje ndodh më tepër nëse punëtori 
vihet në siklet nga prindi apo kujdestari. Në 
këtë rast merret informacion selektiv. Kjo 
do të thotë që punonjësi konformohet me 
atë informacion që e bën të ndjehet rehat 
dhe kjo bën që të mos eksplorohen fushat e 
shqetësimit.

 

Të gjitha këto forma të shprehjes së reagimeve subjektive kanë ndikim të madh në të gjithë 
procesin e vlerësimit, kuptimin e nevojave të fëmijës dhe familjes, identifikimin e pikave të 
dobëta, shqetësimeve, dhe burimeve, të cilat kanë ndikim në hartimin e planit të ndërhyrjes. 
Është e rëndësishme për punëtorët social, që të jenë të ndërgjegjëshëm për këto rreziqe, 
të jenë të ndershëm për mënyrat sesi ndihen, dhe përjetojnë procesin e vlerësimit me rastin. 
Njëkohësisht, është e rëndësishme që faktet dhe evidencat e mbledhura gjatë procesit të 
vlerësohen vazhdimisht, për të siguruar që vendimarrjet bëhen mbi bazë reale të faktve. Dhe, më 
e rëndësishmja është që të ruhet fokusi tek fëmija përgjatë gjithë procesit të vlerësimit. Vendimet 
e rëndësishme që duhet të merren gjatë kësaj faze lidhen me pyetjet e mëposhtme:

•	 Është abuzimi i fëmijës i bazuar në legjislacionin për mbrojtjen e fëmijës?
•	 Është fëmija në rrezik abuzimi dhe cili është niveli i rrezikut?
•	 Është fëmija i sigurt, dhe nëse jo, cila alternativë kujdesi do të ishte më e përshtashme 

dhe më pak e dëmshme për fëmijën në këtë situatë?
•	 Nëse siguria e fëmijës nuk mund të arrihet në familje, çfarë lloji dhe nivel kujdesi do të 

ishte i nevojshëm për fëmijën?
•	 A ka familja nevoja urgjente që duhet të plotësohen?
•	 A duhet t’i ofrohen familjes shërbime të vazhdueshme për mbrojtjen e fëmijës?

Vendimi i parë - Verifikimi nëse rasti i abuzimit është i abuzuar

Ky vendim varet nga përgjigjet e dy pyetjeve: “A është lënduar fëmija sa të mund të quhet abuzim 
ose neglizhim?” dhe “A ka fakte të mjaftueshme që ta bëjnë këtë rast një rast abuzimi?”. Po 
ashtu pyetje kyce është “A është në rrezik fëmija? dhe A duhen marrë masa të menjëhershme?”. 
Në këtë fazë të vendimarrjes duhet të kontrollohet informacioni i marrë nga fëmija, familja, dhe 
kontaktet e tjera nëse është i mjaftueshëm dhe i përshtatshëm për të arritur në përfundimin se 
rasti është abuzim. Duhet të verifikohet gjithashtu nëse faktet dhe informacioni i mbledhur është 
i bazuar në përcaktimet ligjore për abuzimin dhe neglizhimin. Punëtori social mund të verifikojnë 
në këtë fazë nëse janë vlerësuar nevojat e familjes për shërbime të tjera nëse rasti nuk përfshihet 
si subjekt i shërbimeve për mbrojtjen e fëmijës. Vendimi nëse abuzimi është i bazuar apo jo merret 
pasi është verifikuar për të gjitha llojet e keqtrajtimit, që përfshin neglizhimin e fëmijës, abuzimin 
fizik, abuzimin seksual, dhe keqtrajtimin psikologjik.

Vendimi i dytë - Vlerësimi i rrezikut

Faktorët e rrezikut ndikojnë fëmijën, familjen, dhe mjedisin në mënyrë që mundësia e keqtrajtimit 
të fëmijës të rritet. Vlerësimi i rrezikut përfshin vlerësimin e situatës së fëmijës dhe familjes për 
të evidentuar faktorët e rrezikut, pikat e forta të familjes, burimet, dhe shërbimet e mundshme të 
sistemit të mbrojtjes së fëmijëve dhe të komunitetit.

Analiza e informacionit të marrë nga vlerësimi i rrezikut

Punëtori social duhet të analizojë informacionin e mbledhur për të përcaktuar se cili informacion 
është i rëndësishëm për rrezikun e abuzimit. Hapat e mëposhtëm janë të nevojshëm për të 
vlerësuar rrezikun;

•	 Organizoni informacionin sipas kategorive (psh. niveli i arsimimit, stresorët, etj.)
•	 Përcaktoni nëse është i mjaftueshëm dhe i besueshëm informacioni për të konfirmuar 

faktorët e rrezikut, pikat e forta, burimet, dhe ndërveprimet midis tyre.
•	 Përdorni vlerësimin e rrezikut për të adresuar çdo faktor rreziku dhe për të konsideruar 

çdo pikë të fortë.

Vendimi i tretë - Përcaktimi i sigurisë së fëmijës

Një fëmijë konsiderohet i pasigurt kur është në rrezik të menjëhershëm për t’u dëmtuar rëndë. 
Përcaktimi i sigurisë së fëmijës lidhet me situatën aktuale të fëmijës dhe nuk ka lidhje me vlerësimin 
e rrezikut që ka të bëjë me të ardhmen. Punëtori social duhet të vendosë që në kontaktin e parë 
me fëmijën dhe familjen, nëse fëmija do të jetë i sigurt gjatë fazës së investigimit dhe elementët 
që duhen vlerësuar janë situata e familjes, sjellja dhe kushtet e prindërve apo të kujdestarëve, 
aspekti emocional, rrethanat fizike, dhe ato sociale. Shembujt për ilustrim përfshijnë fëmijë të 
lënduar, shpjegimet e prindërve të të cilëve nuk janë të besueshme; fëmijë në kujdes të njerëzve 
që janë të dhunshëm apo kanë probleme të shendetit mendore; dhe fëmijë të cilët janë keqtrajtuar 
me paramendim ose në mënyrë mizore.

Momenti i dytë kur vlerësohet siguria e fëmijës është në përfundim të procesit të hetimit. Në 
këtë rast, punëtori social duhet të përcaktojë nëse: a) fëmija do të jetë i sigurt në shtëpinë e tij/
saj me ose pa vazhdimësinë e shërbimeve për mbrojtjen e fëmijëve; b) në cilat rrethana një rast 

mund të referohet te shërbimet në komunitet; c) në cilat rrethana kërkohet shërbim intensiv në 
shtëpi për të mbrojtur fëmijën; dhe d) a duhet të vendoset fëmija në një alternativë kujdesi jashtë 
shtëpisë. Për të përcaktuar sigurinë në këtë pikë punëtori social përdor gjetjet në vlerësimin e 
rrezikut. Ai identifikon faktorët e rrezikut që ndikojnë në mënyrë të drejtpërdrejtë në sigurinë e 
fëmijës, faktorët e rrezikut që janë duke ndikuar në mënyrë më të rrezikshme, ose ata faktorë që 
kur kombinohen përbëjnë rrezik për sigurinë e fëmijës. Në këtë fazë punëtori social matë faktorët 
e rrezikut që ndikojnë sigurinë e fëmijës me faktorët mbrojtës të familjes (pikat e forta, rezilencën 
e fëmijës/familjes, dhe/ose burimet mbështetëse) për të përcaktuar nëse fëmija është i sigurt.

Vendimi i katërt - Përcaktimi i nevojave urgjente

Në procesin e vlerësimit profesionistët bien në kontakt me fëmijët dhe vlerësojnë se fëmija 
ose familja mund të ketë nevoja të menjëhershme të natyrës mjekësore, ushqim, veshmbathje, 
strehim, nevojë për shërbime të shëndetit mendor, dhe këshillim me psikologun në rast krizash.

Vendimi i pestë-Ofrimi i shërbimeve

Vendimi nëse fëmija dhe familja do të përfshihet në shërbimet për mbrojtjen apo në shërbime të 
tjera komunitare është një vendim që merret në fund të procesit të vlerësimit. Vendimarrja merret 
në bazë të legjislacionit në fuqi dhe procedurave të miratuara. 



Titulli i Temës:
Simptomat e abuzimit të fëmijëve

Përgatitur nga: Blerta Perolli Shehu & Natyra Agani

Objektivat kryesore
•	 Të shpjegojë dhe hulumtojë në thellësi të kuptuarit e fenomenit të abuzimit të fëmijëve, 

kontekstin social dhe mjedisin kulturor, si dhe forcat që ndikojnë në këtë fenomen;
•	 Të shqyrtojë definicionin e “abuzimit të fëmijëve” dhe formave të ndryshme të abuzimit si 

ato fizike, seksuale, psikologjike dhe emocionale, në përputhje me standardet nacionale 
dhe ndërkombëtare.

•	 T’i zgjerojë njohuritë dhe shkathtësitë e pjesëmarrësve për t’i identifikuar dhe shpjeguar 
shenjat dhe simptomat e formave të ndryshme të abuzimit si dhe ndikimin te fëmijët;

•	 T’i thellojë dhe zgjerojë njohuritë e pjesëmarrësve lidhur me cenushmërinë e fëmijëve 
dhe të faktorëve të rrezikut që çojnë në abuzimin e fëmijëve;

•	 Të ngritë ndërgjegjësimin mbi efektet e abuzimit dhe të neglizhimit të fëmijëve në 
zhvillimin e fëmijëve.

Rezultatet e pritura:
•	 Deri në fund të këtij moduli pjesëmarrësit pritet që:
•	 Të jenë në gjendje për ta identifikuar, përkufizuarr dhe diskutuar konceptin e abuzimit 

të fëmijëve dhe të gjitha format e abuzimit, siç janë ato fizike, seksuale, psikologjike dhe 
emocionale;

•	 T’i njohin dhe t’i identifikojnë faktorët që kontribuojnë në ekzistimin e fenomenit të 
abuzimit të fëmijëve;

•	 Të jenë në gjendje për t’i përshkruar së paku katër shenja dhe simptoma të çdo lloj 
abuzimi dhe për t’i ofruar së paku dy shembuj të ndikimit të tyre te fëmijët;

•	 Të jenë në gjendje t’i identifikojnë të paktën manifestimet komplekse të abuzimit ndaj 
fëmijëve, të shpjegojnë cenueshmërinë e fëmijës dhe faktorët e rrezikut që çojnë në 
fenomenin e abuzimit;

Kohëzgjatja e modulit
2 ditë

Çështjet kryesore të trajtuara në modul:
•	 Përkufizimi dhe të kuptuarit e abuzimit dhe të lënies pas dore të fëmijëve;
•	 Përcaktimi i llojeve të abuzimit të fëmijëve (abuzimi fizik, seksual, emocional, psikologjik, 

lënia pas dore, shfrytëzimi, trafikimi);
•	 Qëndrimet sociale lidhur me fenomenin e abuzimit të fëmijëve;
•	 Treguesit/shenjat e formave të ndryshme të abuzimit të fëmijëve;
•	 Cenueshmëria dhe faktorët e rrezikut;
•	 Pasojat e abuzimit të fëmijëve dhe profili i fëmijëve viktima.

Fjalët kyçe:
•	 Dhuna, abuzimi, keqtrajtimi;
•	 Dhuna në familje;
•	 Dhuna me bazë gjinore;
•	 Abuzimi i fëmijëve; abuzimi fizik; abuzimi seksual; abuzimi psikologjik; lënia pas dore; 

abuzimi emocional; shfrytëzimi dhe trafikimi i fëmijëve;
•	 Përjashtimi social;
•	 Diskriminimi;
•	 Shkaqet e abuzimit të fëmijëve;
•	 Pasojat e abuzimit të fëmijëve;
•	 Qëndrimet sociale ndaj fenomenit të abuzimit të fëmijëve.

•	 A. Tamo dhe Th. Karaj. (2005). Abuzimi i fëmijëve në Shqipëri. Qendra e Zhvillimit Njerëzor. 

UNICEF.
•	 E. Haxhiymeri. E. Kulluri. Dhe A. Hazizaj., (2005). Abuzimi i fëmijëve në familje. CRCA. 

IRCCRA.
•	 E. Kulluri dhe D. Kalaja, (n.d.). Abuzimi me fëmijë. Modulet e trajnimit nga Terres des 

Hommes.

Metodologjia / Mjetet:
•	 Prezantimet në Power Point
•	 Diskutimet në grup
•	 Rastet studimore
•	 Puna grupore dhe individuale



232Modulet për Mbrojtjen e Fëmijëve       

Sesioni I
Tema: Qëndrimet sociale ndaj abuzimit të fëmijëve

Kohëzgjatja
1 orë e 30 minuta

Metodologjia:
•	 Prezantime në Power Point
•	 Raste studimore
•	 Shkëmbim i përvojave
•	 Ushtrime në grupe
•	 Reflektim në grup

Objektivat:
•	 Zgjerimi i njohurive të pjesëmarrësve lidhur me qëndrimet sociale ndaj abuzimit
•	 Krijimi i vetëdijes mbi fenomenin e abuzimit të fëmijëve dhe ndikimin e tij në zhvillimin e 

fëmijës
•	 Të jetë në gjendje t’i identifikojë qëndrimet diskriminuese dhe të dëmshme që ndikojnë 

në punën tonë me fëmijët e abuzuar

Mjetet:
•	 Flipçart
•	 Markerë
•	 Materiale të shtypura
•	 Raste studimore

Burimet:
•	 B. Perolli-Shehu, (2014). Keqtrajtimi i fëmijëve - Përmbledhje e shkurtër e hulumtimit. 

Dokument i pabotuar.
•	 B. Perolli-Shehu, (2014). Keqtrajtimi i fëmijëve - perspektivë zhvillimore-ekologjike. 

Dokument i pabotuar. 
•	 UNICEF EAPRO. (N.d.). “Mjetet e Strategjisë së programit për Mbrojtjen e Fëmijëve - 

Child Protection Program Strategy Toolkit”. 
•	 “Mbajtja e standardeve të sigurta të fëmijëve - Keeping Children Safe Standards”, 

Koalicioni i mbajtjes së sigurt të fëmijëve -Keeping Children Safe Coalition, UK
•	 Aksioni për të drejtat e fëmijëve (2002). Puna me fëmijët. UNICEF.
•	 Terre des Hommes, UNICEF (2010). Protokolli për mbrojtjen e fëmijëve. Shqipëri.
•	 A. Tamo dhe Th. Karaj. (2005). Abuzimi i fëmijëve në Shqipëri. Qendra e Zhvillimit Njerëzor. 

UNICEF.
•	 E. Haxhiymeri. E. Kulluri. dhe A. Hazizaj., (2005). Abuzimi i fëmijëve në familje. CRCA. 

IRCCRA.

Përmbledhje e sesionit:
Ky sesion fokusohet në qëndrimet rreth fenomenit të abuzimit të fëmijëve, duke e hulumtuar dhe 
shqyrtuar nivelin e përhapjes së abuzimit të fëmijëve në shoqëri dhe në kontekstin kulturor si dhe 
nivelin e pranimit nga ana e popullit dhe nga kultura. Faktorët që ndikojnë në abuzimin e fëmijëve 
janë hulumtuar, si dhe qëndrimet dhe perceptimet për ta.

Shpjegimi i sesionit:

Aktiviteti # 1: Puna individuale (15 min.)
Pjesëmarrësve u kërkohet që t’i lexojnë formulimet e mëposhtme dhe t’i plotësojnë rubrikat të 
cilat më së miri i përshkruajnë ndjenjat e tyre - pajtohem fuqimisht, pajtohem, nuk pajtohem, nuk 
pajtohem fuqimisht. Më pas, ushtrimi pasohet nga një sesion reflektues për gjykimet/qëndrimet 
tona ndaj abuzimit.

Pajtohem 
fuqimisht

Pa-
jtohem

Nukpa-
jtohem

Nuk 
pajtohem 
fuqimisht

1
Goditja e fëmijës është gjithmonë 
e gabuar dhe është një formë e 
abuzimit të fëmijëve.

2 Abuzimi seksual i fëmijëve nuk 
paraqet problem në këtë vend.

3
Përdorimi i shkopit si një mënyrë për 
disiplinimin e fëmijëve në shkollë 
është në rregull.

4

Raportimi i abuzimit është më e 
mundshme që t’i bëjë gjërat më keq 
për fëmijën, kështu që është më mirë 
të mos veprohet apo thuhet diçka.

5
Fëmijët me aftësi të kufizuara janë 
më shumë në rrezik për t’u abuzuar 
sesa fëmijët e tjerë.

6
Nuk ka sistem të duhur ligjor për 
raportimin e rasteve të abuzimit 
kështu që nuk ia vlen të raportohet.

7 Nuk do t’i besoja aq shumë policisë 
për ta raportuar abuzimin e fëmijëve.

8
Personat e punësuar që punojnë me 
fëmijë nuk ka të ngjarë që t’i abuzojnë 
ata.

9 Fëmijët shpesh krijojnë histori sikur të 
kenë qenë të abuzuar.

10 Djemtë kanë më pak të ngjarë të jenë 
të abuzuar seksualisht sesa vajzat.

11 Një udhëheqës shpirtëror kurrë nuk 
do të abuzonte me fëmijë

12 Vetëm burrat abuzojnë me fëmijët, 
gratë janë më të sigurta.

Aktiviteti # 2: Prezantim në Power Point (20 min.)
Instruktori prezanton qëndrimet shoqërore ndaj fenomenit të abuzimit të fëmijëve. Së bashku me 
pjesëmarrësit, ata i shqyrtojnë qëndrimet mbizotëruese rreth abuzimit në shoqërinë kosovare, 
qëndrimet e të rriturve dhe fëmijëve, nivelin e pranimit, mohimin e fenomeneve dhe perceptimet 
kryesore rreth abuzimit.

Aktiviteti # 3: Puna në grupe të vogla (35 min.)
Instruktori i ndan pjesëmarrësit në grupe dhe shpërndan për çdo grup shembuj të rasteve, 
u kërkon atyre të diskutojnë, si dhe i ndjek diskutimet e tyre që kanë të bëjnë me faktorët e 
ndryshëm, duke u bazuar në modelin ekologjik, të cilët ndikojnë në abuzimin e fëmijëve dhe të 
cilët shqyrtohen në seancën plenare. Instruktori i nxit pjesëmarrësit gjatë punës në grupe për të 
sjellë raste nga përvoja e tyre.

Fletë pune

Rasti 1

“Babai abuzon fëmijët pa ndonjë arsye. Bazuar në diagnozën e tij, u zbulua se babai 
kishte pësuar depresion pas vdekjes së nënës së tij, kur ai kishte qenë i vogël. Askush 
nuk ishte kujdesur për të gjatë depresionit që e kishte pasur dhe ai kurrë nuk ishte trajtuar 
siç duhet. Babai tashmë në depresion ishte bërë kronik në sjelljen e tij duke shkaktuar 
dhunë ndaj fëmijëve...”

Rasti 2

“Anila ishte vetëm 13-vjeçare kur prindërit e saj ishin ndarë. Nëna u largua nga shtëpia 
duke i lënë fëmijët me babanë alkoolist dhe të papunë. Anila filloi të kujdesej për dy 
vëllezërit më të vegjël dhe pasi që babai i saj ishte i papunë, ajo u detyrua të largohej nga 
shkolla për të dalë që të kërkojë lëmoshë bashkë me vëllezërit e saj...”

Rasti 3

“Kur ajo i mbushi 14 vjet, Era u largua nga shkolla sepse ajo kishte jetuar në fshat, ku në 
përgjithësi vajzat nuk janë lejuar që ta ndjekin arsimin e mesëm. Dhe kështu veproi edhe 
i ati i saj, edhe pse Era ishte nxënëse shumë e mirë dhe dëshironte të vijonte mësimin 
në shkollë.

Jo më shumë se 1 vit pas largimit nga shkolla, ata e aranzhuan një martesë për Erën pa 
ceremoni, dhe ajo me burrin e saj të ri shkuan në Gjermani për një jetë më të mirë ... Era 
ishte në gjendje për ta treguar historinë e saj të trafikimit vetëm pas shumë vitesh...”

Rasti 4

Besi është një fëmijë 13-vjeçar. Ai jeton me nënën dhe babanë e tij. Herë pas here, nëna 
bërtet dhe madje e rrah dhe e kafshon, atëherë kur Besi i merr notat e dobëta në shkollë. 
Ajo bëhet shumë nevrike dhe në ato momente duket si një person tjetër. Babai shpesh 
kthehet vonë në shtëpi dhe nuk flet aq shumë me djalin. Besi nuk flet me askënd, ai ka 
frikë për t’ ia treguar notat nënës, ai ka frikë se ajo do të bëjë diçka të keqe. Një ditë ai i 
shkroi një letër mësuesit për t’ i kërkuar ndihmë. Në të shkruante: ‘Mësues, më ndihmo. 
Mami im nuk më dëshiron më dhe unë dua ta vras veten”.

Aktiviteti # 4: Puna në grup (20 min.)
Material i shtypur (për shpërndarje) - Alternativat e ndëshkimit trupor

Pjesëmarrësit punojnë në grupe dhe diskutojnë si në vijim:

Çfarë këshille do t’u jepnit prindërve në rrethanat e mëposhtme, për mënyrën si të trajtohen këto 
situata në mënyrë jo të dhunshme?

Cila do të kishte qenë këshilla juaj në varësi të asaj nëse fëmija është djalë apo vajzë?
•	 Foshnjës 11 muajshe janë duke i dalë dhëmbët dhe qan vazhdimisht. Nëna është në rrezik 

për ta lëkundur fëmijën, në mënyrë që ta mbajë atë më të qetë.
•	 Një fëmijë 2 vjet e gjysmë vazhdon të vrapojë në drejtim të rrugës/dhe fare nuk i dëgjon 

prindërit e tij/saj. Prindërit janë të shqetësuar për sigurinë e fëmijës.
•	 Një fëmijë 6-vjeçar qëllimisht e bën të kundërtën nga ajo të cilën prindërit i kërkojnë.
•	 Një 11-vjeçar i ngacmon fëmijët e tjerë në shkollë.
•	 Një 14-vjeçar qëndron jashtë me shokë deri në orët e vona; Prindërit janë të shqetësuar 

rreth tij/saj për ardhjen me vonesë gjatë natës. 
•	 Një 16-vjeçar ka vjedhur diçka nga prindërit e tij/saj që ta shesë jashtë shtëpisë.

Material Teorik: Sesioni I

“ “Të qenit fëmijë nuk duhet të dhemb” ”
Abuzimi i fëmijëve është bërë i njohur si një problem substancial në gjithë botën. Sipas 
‘Parandalimit të Dhunës përmes Rrjetit Kërkimor për Jetëgjatësi’ (PreVail, 2010), çdo vit në të 
gjithë botën, rreth 4-16% e fëmijëve janë të abuzuar fizikisht dhe 10% janë të lënë pas dore ose 
janë emocionalisht të abuzuar. Hulumtimet ndërkombëtare tregojnë se rreth 20% e femrave 
dhe 5-10% e meshkujve raportojnë se kur kanë qenë fëmijë, kanë qenë seksualisht të abuzuar. 
Studimet tregojnë se fëmijët shumë të vegjël (të moshës 3 dhe më të re), janë viktimat më të 
shpeshta në fatkeqësitë që u ndodhin fëmijëve.

Abuzimi i fëmijëve është konsideruar të jetë një problem i përditshëm dhe jo aq i raportuar që e 
prek popullatën e Kosovës. Keqtrajtimi i fëmijëve në nivel botëror manifestohet vetvetiu në forma 
të ndryshme, duke përfshirë atakun fizik dhe psikologjik, dhe kjo ndodh në shtëpi, në lagje, në 
shkollë, në punë dhe në institucionet e ligjit, si dhe tek ato që merren me mbrojtjen e fëmijëve. 
Rastet e raportuara konsiderohen të jenë vetëm një tregues i pjesshëm i shkallës së abuzimit, 
megjithatë, shumë raste nuk raportohen nga frika e hakmarrjes, mungesa e informacionit se si 
të paraqitet një ankesë, ose për shkak se shumë njerëz thjesht supozojnë se ndëshkimi fizik dhe 
verbal janë natyrshëm pjesë e disiplinës dhe socializimit (UNICEF, 2009). Kosova përballet me të 
njëjtën sfidë. Sa i përket abuzimit fizik dhe emocional, numri i rasteve të raportuara ka filluar të 
shënojë pak rritje, por ende ekziston një nivel shumë i ulët i ndërgjegjësimit lidhur me abuzimin 
dhe mungon raportimi në formë të institucionalizuar dhe mekanizmat përgjegjës. Sa i përket 
abuzimit seksual, krijimi i të dhënave të besueshme është një sfidë mjaft e madhe për shkak të 
natyrës së këtyre krimeve, duke i bërë ato më pak të njohura dhe më pak të raportuara. Është 
vështirë të mblidhen statistikat dhe shpesh janë jo të besueshme283.

Organizata Botërore e Shëndetësisë (WHO, 2002) i ka identifikuar një numër faktorësh në të gjithë 
botën që mendohet se kontribuojnë në zhvillimin e sjelljes abuzive, duke përfshirë mungesën e 
njohurive mbi atë se çfarë e përbën abuzimin, perceptimet dhe qëndrimet ndaj dhunës, mendimet 
rreth dhunës, të qenit dëshmitar apo viktimë e dhunës ndërpersonale, mungesa e dashurisë dhe 
e mbështetjes prindërore, ndikimet nga mediat, normat shoqërore që e mbështesin sjelljen e 
dhunshme, etj. Faktorë të tillë nuk janë hulumtuar në Kosovë. Përveç të gjithë faktorëve kryesisht 
të njohur që kontribuojnë në sjelljet abuzive, siç është gjendja socio-ekonomike, papunësia, 
gjendja pas konfliktit dhe niveli i ulët arsimor, që janë të pranishme në Kosovë, ende ekziston një 
nivel shumë i ulët i ndërgjegjësimit lidhur me abuzimin. Në shumicën e familjeve, fëmijët ende 
konsiderohen pronë e prindërve dhe prindërit e zgjedhin mënyrën se si ata duan t’i edukojnë dhe 
disiplinojnë fëmijët e tyre284.

Të dhënat paraprake të një studimi të kryer nga UNICEF-i (2014) në Kosovë, kanë konfirmuar se 
përhapja e abuzimit fizik dhe emocional ndaj fëmijëve në Kosovë është shumë e lartë. Në një 
mostër prej 1088 fëmijëve të intervistuar, shfaqet një fakt shqetësues se 48.5% e fëmijëve të 
intervistuar raportojnë se kanë përjetuar dhunë fizike në shtëpi, ndërsa 18.5% raportojnë se kanë 
përjetuar abuzim emocional nga të paktën një anëtar i familjes (UNICEF, 2014).

283  Perolli-Shehu, B. (2014)- Keqtrajtimi i fëmijëve - Përmbledhje e shkurtër e hulumtimit
284  E njëjta

Të dhënat paraprake nga i njëjti studim kanë treguar për qëndrime të dëmshme ndaj abuzimit; 
55% e grave të intervistuara pajtohen me deklaratën “ka raste kur fëmijët meritojnë të rrihen”. 
Zgjidhja e këtyre qëndrimeve dhe sjelljeve është një përgjegjësi e të gjitha niveleve - organizatave 
qeveritare dhe joqeveritare; organizatave ndërkombëtare, qendrore dhe lokale; dhe bashkësive, 
familjeve dhe individëve.

Hulumtimi i indikatorëve të shumtë (Ang. Multiple Indicator Cluster Survey), i kryer në Kosovë në 
vitin 2014, ka gjetur se një përqindje e madhe e fëmijëve të moshës 1 deri 14 vjeç kanë përjetuar 
atak psikologjik ose ndëshkim fizik gjatë një muaji të vetëm (rezultatet në figurën më poshtë), si 
dhe nivel të lartë të pranimit të dhunës në familje në vend.

Figura 8: Metodat për disiplinimin e fëmijëve, mosha 1-14 vjeç,
Kosovë*, 2013 - 2014

Tjetër
18

59

61

31

I rëndë
6

Dënimi fizik Përqindja

Atak psikologjik

Çdo disiplinë e dhunshme

Vetëm disiplina jo e 
dhunshme

Qëndrimet ndaj dhunës në familje
MICS
Indikator Emri i indikatorit Përshkrim Vlera

8.12 Qëndrimet ndaj 
dhunës në familje

Përqindja e personave të moshës 15-49 vjeç të cilët 
deklarojnë se burri arsyetohet për goditjen apo rrahjen  
e gruas së tij në së paku njërën prej rrethanave vijuese: 
(1) ajo del pa i treguar atij, (2) ajo i neglizhon fëmijët, (3) 
ajo zihet me të, (4) ajo refuzon seksin me të, (5) ajo e djeg 
ushqimin
(a) Women
(b) Men

32.9
14.9

SS Qëndrimet ndaj 
dhunës në familje 
(rrethana tjera)

Përqindja e personave të moshës 15-49 vjeç të cilët 
deklarojnë se burri arsyetohet për goditjen apo rrahjen  
e gruas së tij në së paku njërën prej rrethanave vijuese: 
(1) ajo del pa i treguar atij, (2) ajo i neglizhon fëmijët, (3) 
ajo zihet me të, (4) ajo refuzon seksin me të, (5) ajo e djeg 
ushqimin, (6) neglizhon familjen dhe punën e higjienës, 
(7) ajo neglizhon prindërit e tij, (8) ajo e bën atë xheloz me 
sjelljen e saj ndaj burrave tjerë, (9) ajo merr vendime për 
familjen pa e konsultuar atë; a) gratë, b) burrat                                  
(a) Women
(b) Men

42.4
21.9

Qëndrimet dhe perceptimet e keqtrajtimit285

Njohuritë empirike mbi keqtrajtimin dhe perceptimet e keqtrajtimit po e arrijnë momentumin 
në mbarë botën, ndërsa në vendet në zhvillim perceptimet dhe qëndrimet ndaj keqtrajtimit 
kanë mbetur si fushë më pak e studiuar, pavarësisht rëndësisë së saj për ta kuptuar rrezikun e 
keqtrajtimit të fëmijëve. Njohuritë aktuale për keqtrajtimin janë marrë kryesisht nga perspektiva 
e të anketuarve në shoqëritë e zhvilluara, jo e vendeve në zhvillim.

Një përmbledhje e literaturës tregoi se perceptimi i sjelljeve abuzive është ndikuar kryesisht 
nga konceptet mbi dëshmitë dhe dëmin. Sipas modelit të dëmtimit/dëshmive, një sjellje do të 
perceptohet si abuzive, nëse shfaq karakteristika të sjelljes që janë të mjaftueshme për t’u 
kualifikuar si abuzive dhe po ashtu në qoftë se këto karakteristika janë në përputhje me ligjet dhe 
rregulloret ekzistuese që e përshkruajnë sjelljen si të dëmshme. Kjo do të thotë se pikëpamjet 
sociale dhe ligjore janë dhënë për perceptimin e sjelljeve abuzive, kurse besimet dhe konkluzionet 
rreth sjelljeve abuzive ndikohen nga normat ekzistuese, traditat dhe ligjet (Fakunmoju dhe 
Bammeke, 2013).

Perceptimi i keqtrajtimit është më së miri i operacionalizuar përmes demonstrimit të sjelljeve 
abuzive që rezultojnë të kenë pasoja negative afatgjata për fëmijët. Për më tepër, faktorët siç 
janë vlerat dhe besimet socio-kulturorepër keqtrajtimin, njohja e rregullave ekzistuese lidhur 
me keqtrajtimin, përvoja e keqtrajtimit në fëmijëri në përgjithësi, besohet të kenë ndikuar në 
perceptimin e keqtrajtimit.

Të kuptuarit e qëndrimeve sociale lidhur me sjelljen abuzive ndaj një fëmije na lejon që ta kuptojmë 
shkallën e pranimit të politikave të caktuara sociale që merren me këtë çështje nga shoqëria, si 
dhe na ndihmon për ta dalluar sjelljen që, pavarësisht se mund të jetë në kundërshtim me vlerat 
tona të njohura, përbën një çështje sociale të veçantë.

Sipas raportit të Qendrës për Zhvillimin Njerëzor (2005), nga Tamo & Karaj është vërejtur se:

•	 Edhe pse jemi të vetëdijshëm se dhuna fizike dhe psikologjike kanë pasoja negative te 
fëmija, shumica e të anketuarve e pranojnë se dhuna fizike dhe psikologjike ka, po ashtu, 
edhe efekte pozitive në edukimin e fëmijëve, kështu që ajo duhet të përdoret kur është e 
nevojshme, por në një formë më të lehtë dhe jo të drejtuar ndaj fëmijëve shumë të vegjël.

•	 Koncepti i nevojës për ta përdorur abuzimin fizik dhe psikologjik në shtëpi dhe në shkollë 
është i brendësuar nga vetë fëmijët. 1 në çdo 2 fëmijë në shtëpi dhe 1 në rreth 3 fëmijë në 
shkollë e pranojnë se abuzimi është përdorur ndaj tyre atëherë kur ka qenë e nevojshme.

•	 Përdorimi i dhunës fizike dhe psikologjike tolerohet më shumë në shtëpi nga prindërit ose 
nga anëtarët e tjerë të familjes sesa në shkolla apo institucione të tjera.

•	 Pjesa më e madhe e të anketuarve besojnë se abuzimi fizik është më i dëmshëm sesa 
abuzimi psikologjik, pra abuzimi psikologjik shihet si i pranueshëm apo i dobishëm, qoftë 
në shtëpi apo në shkollë.

•	 Besimi se “Kush të do, të rrah” është mjaft i përhapur në mesin e prindërve, mësuesve 
dhe te vetë fëmijët.

•	 Edhe pse ekziston një nivel i vetëdijes se abuzimi ka pasoja negative, informacioni lidhur 
me pasojat e abuzimit fizik dhe veçanërisht abuzimit psikologjik është i kufizuar dhe jo 
specifik.

Faktorët që kontribuojnë në abuzimin ndaj fëmijëve - modeli ekologjik286

Konceptimi i etiologjisë së keqtrajtimit të fëmijëve është zhvilluar nga fokusi në karakteristikat 
individuale të fëmijëve apo prindërve të tyre në modelet ekologjike që i theksojnë ndërveprimet 
midis individëve, familjeve, lagjeve dhe bashkësive më të gjëra. Brofenbrenner (1979) ishte i pari 
i cili e vendosi zhvillimin e fëmijës në një perspektivë ekologjike. Zhvillimi i modelit ekologjik nga 
Bronfenbrenner, e solli një ndryshim, me theks të veçantë bazuar nga faktorët individualë dhe 
familjarë, në kontekstin e bashkësisë dhe atë social. Modeli është zhvilluar për të çuar përpara 
të kuptuarit e ndërlidhjeve dinamike ndërmjet faktorëve të ndryshëm personalë dhe të faktorëve 
të mjedisit. Sipas Brofenbrenner (1979), për ta kuptuar zhvillimin njerëzor, i tërë sistemi ekologjik 
në të cilin ndodh rritja e tij, duhet të merret parasysh. Ky sistem është i përbërë nga katër 
nënsisteme të organizuara shoqërore që ndërveprojnë për ta përshkruar sjelljen njerëzore dhe 
që ta drejtojnë zhvillimin njerëzor. Çdo sistem varet nga natyra e jetës së personit dhe e ofron një 
shumëllojshmëri mundësish dhe burimesh për zgjerim. Për më tepër, brenda dhe ndërmjet çdo 
sistemi janë ndikimet dydrejtimëshe që nënkuptojnë se marrëdhëniet kanë ndikim në dy drejtime, 
si ato të dala nga individi po ashtu edhe drejtuar ndaj individit.

Duke u bazuar në qasjen ekologjike të strukturuar të Brofenbrenner-it si dhe duke e sjellë 
shqetësimin e Tinbergen-it për zhvillimin ontogjenik (se si një prind i veçantë rritet për t’u sjellë 
në mënyrë të pakujdesshme apo abuzive), Belsky e modifikon modelin, për ta ndërlidhur atë me 
keqtrajtimin e fëmijëve. Korniza ekologjike e Belskyt nuk i përfshin vetëm faktorët individualë 
të sjelljes, faktorët emocionalë dhe faktorët e personalitetit, por edhe kontekstin më të gjerë të 
familjes, lagjes, dhe faktorët shoqërorë. Modeli i tij fokusohet në faktorët që ndikojnë në sjelljen 
e prindërve dhe se si këta faktorë ndikojnë në rritjen e fëmijëve, e cila ka ndikim në zhvillimin 
e fëmijës. Korniza e tij përbëhet gjithashtu nga katër nivele dhe këto nivele janë: zhvillimi 
ontogjenik, mikrosistemi, ekzosistemi dhe makrosistemi. Edhe pse disa kufizime në kornizën 
e Belsky-t janë vënë re nga autorë të ndryshëm, në vend që të jetë shpjeguese korniza është 
kryesisht përshkruese (Burgess & Draper, 1989), apo nuk është e qartë se cilët faktorë janë më 
të rëndësishëm sesa të tjerët brenda niveleve në kuadër të saj (Freysteinsdottir, 2004 ), ky model 
ka pasur një ndikim të madh duke u larguar nga përdorimi i modeleve të faktorëve të vetëm, në 
modele më gjithëpërfshirëse që i marrin parasysh të gjitha nivelet e etiologjisë dhe ndërveprimet 
e ndryshme brenda niveleve që kanë të bëjnë me keqtrajtimin e fëmijëve.

Niveli i zhvillimit ontogjenik u referohet karakteristikave individuale dhe meqë keqtrajtimi i 
fëmijës ndodh në mes të dy ose më shumë personave, kjo qasje i shqyrton faktorët që ndërlidhen 
me prindërit si dhe me fëmijën.

Niveli i zhvillimit ontogjenik përfaqëson atë se çfarë prindërit individualë, të cilët i keqtrajtojnë 
fëmijët e tyre, sjellin nga mënyra e rritjes së tyre dhe nga historitë e fëmijërisë së tyre në mjedisin 
familjar si dhe në rolin e prindërimit. Kjo ka të bëjë me personalitetin dhe me historinë e zhvillimit 
të prindit. Belsky (1980) flet për tipare të caktuara të personalitetit të prindërve si kontrolli i 
dobët i impulsit, depresioni, ankthi dhe vetëbesimi i ulët që kontribuojnë në sjelljen abuzive. Në 
nivelin e zhvillimit ontogjenik, Belsky ka përfshirë edhe transmetimin e abuzimit të fëmijëve dhe 
të neglizhimit ndërmjet gjeneratave. Fëmijët mund të mësojnë si të jenë abuzivë nga prindërit të 
cilët sjellin si model sjelljet abuzive, ose ata mund të kenë një predispozitë gjenetike për sjellje 
agresive. Bazuar në një rishikim të studimeve, u zbulua një normë e transmetimit të këtyre 
faktorëve prej 30% ndërmjet brezave. Ndërprerja e transmetimit ndërmjet brezave duket të jetë 
ndikuar nga faktorët si mbështetja bashkëshortore, rrjetet e fuqishme të mbështetjes sociale dhe 
përvoja e suksesit (Belsky, 1993).

Mikrosistemi paraqet kontekstin e drejtpërdrejtë brenda të cilit ndodh keqtrajtimi. Kjo përcaktohet 
si familja e ngushtë dhe për këtë arsye më së shumti ka të bëjë me modelet e ndërveprimit në mes 
të prindërve dhe fëmijëve. Mikrosistemi ka të bëjë jo vetëm me marrëdhëniet ndërmjet fëmijës 
dhe prindit, por edhe me marrëdhëniet nënë-baba dhe me marrëdhëniet ndërmjet vëllezërve apo 
motrave. Siç vë në dukje Belsky, tradicionalisht ekzaminimet e sistemeve të familjes janë fokusuar 
te prindërit, por ka disa faktorë zakonisht të përcaktuar, që flasin për kontributin e fëmijës në 
trajtën e ndërveprimit në mes të fëmijëve dhe prindërve të tyre, duke përfshirë këtu shëndetin 
dhe temperamentin e fëmijëve.

Belsky (1993) ka zbuluar se fëmijët e lindur para kohe janë në rrezik më të lartë sa i përket keqtrajtimit. 
Disa studime kanë gjetur një marrëdhënie domethënëse ndërmjet rrezikut të lënies pas dore dhe 
problemeve kronike shëndetësore si dhe aftësive të kufizuara të fëmijëve (Frystensdottir, 2004). 
Rritja e vazhdueshme e stresit nga përjetimi i problemeve shëndetësore të shoqëruara me të qarët 
e tepërt dhe me humbjen e lidhjes me prindin, si pasojë e sëmundjes së fëmijëve dhe mundësisë së 
hospitalizimit,  mund të çojë në keqtrajtim. Nga ana tjetër, temperamenti i fëmijës i moshës së re 
po ashtu mund të ndikojë në keqtrajtimin e fëmijës (Belsky, 1993; Parke & Collmer, 1975). Fëmijët 
me temperamente të larta dhe hiperaktivitet mund të nxjerrin në pah sjellje abuzive nga prindërit 
e tyre, ndërsa fëmijët pasivë mund ta nxisin lënien pas dore. Marrëdhëniet bashkëshortore dhe 
marrëdhëniet prind-fëmijë gjithashtu janë të përfshira në mikrosistem. Sipas Vondra-s (1990), 
disa studime zbuluan një lidhje në mes të marrëdhënieve të këqija bashkëshortore apo mungesës 
së marrëdhënieve martesore dhe pranisë së keqtrajtimit të fëmijëve.

Vlerësimi i përfshirjes së individit dhe familjes brenda një sistemi më të madh shoqëror, është 
një nga kontributet më të mëdha të perspektivës ekologjike (Belsky, 1980). Belsky e përshkruan 
ekzosistemin si një ndërveprim midis streseve shoqërore (stresit të punës, varfërisë, izolimit 
social) dhe mekanizmave mbështetës (miqtë, profesionistët, cilësia e lagjes). Prindërit mund t’u 
nënshtrohen streseve të shumta, të tilla si varfëria, papunësia dhe izolimi shoqëror që mund 
të çojnë në keqtrajtimin e fëmijëve (Belsky dhe Vondra, 1989). Sipas modelit Belsky, rastet e 
keqtrajtimit të fëmijëve rriten atëherë kur faktorët e rrezikut peshojnë më shumë sesa faktorët 
mbrojtës.

Faktorët mbrojtës, siç janë rrjetet sociale dhe mbështetja sociale, mund të ofrojnë ndihmë për 
uljen e barrës që ndërlidhet me jetën familjare dhe kujdesin e fëmijëve, si dhe mund t’i ofrojnë 
prindit mbështetje emocionale gjatë kohës së përjetimit të stresit ekstrem. Mbështetja sociale 
mund të vijë në forma të ndryshme: përkrahje emocionale (p.sh. duke folur për problemet dhe 
duke kërkuar këshilla); mbështetja instrumentale (p.sh. ndihma materiale siç janë paratë apo 
kujdestaria ndaj fëmijës); dhe marrëdhënia shoqërore (p.sh. koha e kaluar me miqtë dhe familjet 
në aktivitetet rekreative) (DePanfilis, 1996). Sa më i madh që është sistemi social mbështetës në 
të cilën fëmija dhe familja janë të ngërthyera, aq më shumë kjo mund të ndikojë në funksionimin 
e familjes, zhvillimin e fëmijës dhe disponueshmërisë se burimeve ndihmëse, siç janë shërbimet 
e përgjithshme shëndetësore dhe të fëmijëve, brenda komuniteteve dhe lagjeve (Garbarino & 
Sherman 1980).

Makrosistemi i përfshin besimet kulturore, qëndrimet, perceptimet dhe vlerat që ndikojnë 
në mikrosisteme dhe ekzosisteme, duke ndikuar në sjelljen abuzive të prindërve nëpërmjet 
mbështetjes apo dekurajimit të disa stileve të jetesës individuale dhe familjare dhe të shërbimeve 
në kuadër të bashkësive të ngërthyera në shoqëri. Nuk ka shumë studime që e përfshijnë këtë 
shtresë në hulumtim, megjithatë shkalla në të cilën sistemi ndikon në jetën individuale dhe 
familjare është gjithnjë në rritje e sipër dhe rëndësia e saj tashmë është gjerësisht e pranuar 
(Kim, 2004).

Megjithatë, është e rëndësishme që të përcaktohen se cilat janë praktikat e pranueshme kulturore 
për fëmijën si dhe cilat janë qëndrimet ndaj çështjeve të abuzimit në Kosovë. Kjo nuk vjen për 
ta reduktuar sasinë e shqetësimeve ose për ta falur abuzimin si fenomen, por për ta kuptuar 
mjedisin në të cilin kjo ndodh dhe qëndrimin e shoqërisë ndaj abuzimit. Qëndrimi i shoqërisë 
mund të shërbejë për t’i mbështetur fushatat e ndërgjegjësimit publik kundër llojeve të ndryshme 
të dhunës ndaj fëmijëve.

Përdorimi i ndëshkimit trupor nga prindërit, në përgjithësi, në pothuajse të gjitha nivelet e 
shoqërisë sonë konsiderohet si një metodë e disiplinimit të fëmijës. Ky ndëshkim është shpesh i 
ndërlidhur me idenë se “është për të mirën e fëmijës”, kështu që me anë të bindjes ndaj autoritetit 
(prindërve), ndihmon në forcimin e konceptit të familjes. Ka edhe thënie që i atribuohen këtij 
fenomeni, të tilla si “rrahja vjen nga parajsa”, “druri është i mirë për fëmijën”, “për aq kohë sa 
fëmija është i rrahur prindërimi ka vajtur mirë.”

Natyrisht, çështjet gjinore janë një aspekt tjetër që kontribuon në abuzim. Mjerisht, në shumë 
pjesë të vendit, djemtë e vegjël mësohen për sjellje abuzive - si një tregues se ata janë meshkuj 
të fortë, ndërkohë që vajzat e vogla janë mësuar për ta pranuar sjelljen abuzive që nga mosha e 
hershme. Si të tilla, ato janë subjekt i dhunës jo vetëm nga prindërit, por edhe nga vëllezërit më 
të vjetër ose nga anëtarët e tjerë të familjes. Ky lloj ndryshimi i qëndrimit ndaj fëmijëve, meshkuj 
dhe femra, i ndërlidhur me ndëshkimin trupor, është bazuar në diferencën në “vlerën” që djemtë 
dhe vajzat ia sjellin familjes. Djali është parë si e ardhmja e familjes, trashëgimtari, ndërsa vajzat 
janë parë si të destinuara për “derë të huaj”.

Kur kemi të bëjmë me mbrojtjen e fëmijëve, diskriminimi ndaj vajzave është i qartë në mungesën e 
arsimimit (largimit të vajzave nga shkolla në një moshë të hershme apo te martesat e hershme të 
vajzave nën moshën 18 vjeç), ndërsa diskriminimi ndaj djemve është i dukshëm në dhënien e një 
niveli të përgjegjësisë që nuk i përshtatet moshës dhe zhvillimit të fëmijës.

Sesioni II
Tema: Përshkrimi i kuptimit të dhunës në familje në 
baza gjinore

Kohëzgjatja
3 orë

Metodologjia:
•	 Prezantimet në Power Point
•	 Shkëmbimi i përvojave
•	 Ushtrimet në grupe
•	 Reflektim në grup

Objektivat:
•	 Të sigurohet një pasqyrë lidhur me dhunën në familje brenda kontekstit të Kosovës
•	 Të identifikohen faktorët që kontribuojnë në dhunën në familje
•	 Të identifikohen llojet e dhunës në familje dhe ndikimin që ka në dinamikën familjare
•	 Të jetë në gjendje për ta identifikuar ndikimin e dhunës në familje që ka të bëjë me 

mirëqenien e përgjithshme të fëmijëve

Mjetet:
•	 Flipçart
•	 Markerë
•	 Material i shtypur (për shpërndarje)

Burimet:
•	 Burazeri, G., Roshi, E., Jewkes, R., Jordan, S., Bjegovic, V., & Laaser, U. (2005). Faktorët 

që ndërlidhen me dhunën fizike bashkëshortore në Shqipëri. Studim ndër-sektorial. 
British Medical Journal, 331, 197-201.

•	 Eckman, Ann, et al. (2007). Hulumtimi i përmasave të mashkulloritetit dhe dhunës. Marrë 
më 20 korrik, 2010 nga: http://www.wave-network.org/images/doku/balkan_gender_
based_violence_report.pdf

•	 Komisioni Evropian (2000). “Fushata evropiane për ngritjen e ndërgjegjësimit lidhur me 
dhunën ndaj grave.” Marrë më 20 korrik, 2010 nga: http://ec.europa.eu/employment_
social/equ_opp/violence_en.html.

•	 Garcia-Moreno, C. & Jansen, H. (2005). Organizata Botërore e Shëndetësisë - OBSH: 
Studimi multinacional mbi dhunën dhe shëndetin e grave. Rezultatet fillestare mbi 
përhapjen, pasojat shëndetësore dhe përgjigjet e grave. Gjenevë, OBSH.

•	 Niolon, P. H., Feder, L., Wallinder, J., Whitaker, J. D., Campbell, J., Self-Brown, S., & 
Chivers, S. (2009). Ndërhyrje në shumë komponentë për ta parandaluar dhunën nga 
partneri brenda informacionit ekzistues nga shërbimi. Psikologji profesionale: Hulumtime 
dhe praktika, 40, 264-271.

•	 Tjaden, P., & Nancy, Th. (2000). Shtrirja, natyra dhe pasojat e dhunës nga partneri intim: 
Gjetjet nga anketimi i marrë nga Dhuna nacionale kundër grave. Marrë më 20 korrik, 2010 
nga: www.ncjrs.gov/txtfiles1/nij/181867.txt~~pobj.

http://ec.europa.eu/employment_social/equ_opp/violence_en.html
http://ec.europa.eu/employment_social/equ_opp/violence_en.html
www.ncjrs.gov/txtfiles1/nij/181867.txt~~pobj

•	 Organizata Botërore e Shëndetësisë. (2005). Adresimi i dhunës ndaj grave dhe arritja e 
“Objektivave të Zhvillimit të Mijëvjeçarit“. Marrë më 20 korrik, 2010 nga: http://www.
who.int/gender/documents/MDGs&VAwSept05.pdf.

•	 UNIFEM. (2001). “Mashkulloriteti dhe dhuna e bazuar në gjini,” UNIFEM Gender Fact 
Sheet nr. 5. Marrë më 20 Korrik 2010 nga: http://unifem-eseasia.org/resources/
factsheets/UNIFEMSheet5.doc~~pobj.

Përmbledhje e sesionit:
Ky sesion fokusohet në ofrimin e një pasqyre në lidhje me dhunën në familje në kontekstin e 
Kosovës, duke i identifikuar llojet e dhunës në baza gjinore dhe ndikimin që kjo ka në dinamikën 
e familjes, si dhe duke e shqyrtuar ndikimin e dhunës në familje te mirëqenia e përgjithshme e 
fëmijëve. Një fokus i veçantë do t’i kushtohet faktorëve që kontribuojnë në dhunën në familje.

Shpjegimi i sesionit:
Aktiviteti # 1 - Grupe të vogla të punës: Identifikimi i “deklaratave” në diskursin publik (45 min.)
Qëllimi i këtij aktiviteti është që të fillojë me shoshitjen e ideve lidhur me deklaratat e mundshme 
të përdorura në diskursin publik, që në mënyrë indirekte e nxisin dhe e mbështesin dhunën në 
përgjithësi dhe dhunën në familje në veçanti. Duke u njohur me këtë qasje, studentët do të njihen 
me deklaratat e përditshme që janë përdorur në diskursin publik, si dhe mund të vlerësojnë 
ndikimin e fjalëve në zbatimin e praktikave të dhunës në familje, për familjet, gratë dhe fëmijët. 
Për më tepër, ky ushtrim ka elemente të ndërgjegjësimit, të cilat janë vendimtare për ta trajtuar 
këtë fenomen.

Secili grup do të pajiset me një tabelë ku deklaratat mund të jenë të shkruara. Pjesëmarrësit 
do të inkurajohen që t’i shkruajnë proverbat, legjendat urbane, deklaratat, vargjet apo këngët 
për fëmijët dhe të rriturit. Pas identifikimit, vëmendja do të zhvendoset në interpretimin e çdo 
deklarate dhe ndikimin që ajo ka në 1) shoqëri; 2) familje; dhe 3) fëmijët.

Pas çdo prezantimi në grupe, fokus i veçantë do t’i kushtohet thënieve që i detyrojnë, nxisin dhe 
legjitimojnë praktikat e dhunës në familje. Thëniet siç janë “kushdo që të rrah, të do” duhet të 
trajtohen dhe elaborohen me kujdes gjithashtu brenda këtij konteksti.

Aktiviteti # 2 - Aktiviteti individual (20 min.)
Identifikimi i një filmi, kënge, apo të folurit publik që përfshijnë deklarata që zbatojnë, promovojnë 
ose legjitimojnë praktika të dhunës në familje brenda kontekstit kosovar.

http://unifem-eseasia.org/resources/factsheets/UNIFEMSheet5.doc~~pobj
http://unifem-eseasia.org/resources/factsheets/UNIFEMSheet5.doc~~pobj

Material Teorik

Literatura dëshmon se dhuna në familje i kapërcen të gjithë kufijtë dhe ndodh në të gjitha kulturat. 
Sipas një studimi të kryer në disa vende, mbi shëndetin dhe dhunën nda grave, i realizuar nga 
Organizata Botërore e Shëndetësisë, 40% e grave kanë raportuar abuzimin fizik apo seksual 
nga partneri i tyre intim (Garcia-Moreno & Janssen, 2005). Kështu që dhuna në familje i kalon 
kufijtë e racës, etnisë, origjinës kombëtare dhe fesë, ku meshkujt kanë më shumë gjasa të jenë 
autorë, kurse gratë shënjestër e dhunës (Marin & Felipe Russo, 1999). Për më tepër, është 
vërtetuar se strukturat sociale shërbejnë për ta ruajtur legjitimitetin e dhunës mashkullore dhe 
për ta përforcuar qëndrimin patriarkal se “dominimi mashkullor mbi gratë është diçka normale, e 
natyrshme dhe e pritshme”.

Sipas OBSH-së (2003) dhuna në familje është konsideruar të jetë një problem serioz shëndetësor, 
e cila çon në vdekje dhe lëndime, e rrezikon mirëqenien e grave dhe e ul vetëbesimin dhe dinjitetin 
e tyre. Hulumtimi mbi dhunën në familje tregon se abuzimi i grave është një problem kompleks dhe 
multidimensional (Gelles, 1997). Kështu që për ta eksploruar këtë më shumë, faktorët si kultura, 
shoqëria dhe familja, duhet po ashtu të merren parasysh.

Përkufizimi i dhunës në familje

Literatura sugjeron se nuk ekziston asnjë marrëveshje lidhur me përkufizimin e dhunës në familje 
(UNICEF, 2003). Kështu që përkufizimi ndryshon, sepse aktet e abuzimit marrin shumë forma dhe 
i përfshijnë gratë dhe burrat si viktima, si dhe autorët e abuzimit. Termi “dhuna ndaj grave” i 
referohet shumë llojeve të sjelljeve të dëmshme të drejtuara ndaj grave dhe vajzave për shkak 
të gjinisë së tyre. Në vitin 1993, Kombet e Bashkuara (UN) e kanë ofruar përkufizimin e parë 
zyrtar të një dhune të tillë, kur Asambleja e Përgjithshme miratoi Deklaratën për Eliminimin e 
Dhunës ndaj Grave. Sipas këtij përkufizimi, dhuna kundër grave përfshin “çdo akt të dhunës me 
bazë gjinore që rezulton në, ose ka të ngjarë të rezultojë në dëmtim fizik, seksual ose psikologjik 
të grave, duke përfshirë edhe kërcënimet për akte të tilla, ngushtim ose heqje arbitrare të lirisë, 
pavarësisht nëse ndodh në jetën publike apo private “(Raporti i OKB-së, 1993).

Sipas një raporti nga UNICEF-i (2003), dhuna në familje manifestohet përmes katër llojeve të 
abuzimit:

a) Abuzimi fizik: që përfshin veprime të tilla si goditja me shuplakë, rrahje, ndrydhje e dorës 
me forcë, goditje me thikë, ngulfatje, djegie, asfiksim, shkelmim, kërcënim me një objekt 
apo armë dhe vrasje. Kjo formë e dhunës e përfshin edhe praktikën tradicionale që është 
e dëmshme për gratë siç është trashëgimia e gruas, e cila është praktikë e kaluar ku 
prona e së vesë kalon në pronën e vëllait të bashkëshortit të saj të vdekur;

b) Abuzimi seksual: siç është seksi i detyruar me anë të kërcënimeve, frikësimit apo forcës 
fizike, duke i detyruar të bëjnë akte të padëshiruara seksuale ose duke detyruar të bëjnë 
marrëdhënie seksuale me të tjerët;

c) Abuzimi psikologjik: i cili përfshin sjellje që kanë për qëllim trembjen dhe persekutimin 
e femrës. Këto forma të abuzimit e marrin formën e kërcënimeve me braktisje apo 
abuzim, izolimin në shtëpi, kontrollin, kërcënimet për ta larguar kujdestarinë e fëmijëve, 
shkatërrimin e objekteve, izolimin, atakun verbal dhe poshtërimin; dhe

d) Abuzimi ekonomik: përfshin veprime si mospranimi i fondeve, refuzimi për të kontribuar 
financiarisht, refuzimi i ushqimit dhe ndaj nevojave themelore dhe kontrolli i qasjes në 
kujdesin shëndetësor dhe në punësim (UNICEF, 2000).

Faktorët që kontribuojnë në dhunën në familje

Shoqëria kosovare e ka një histori të gjatë të dominimit mashkullor, ku gratë janë të edukuara që 
t’u binden burrave të tyre dhe ta pranojnë rolin e tyre të nënshtruar, një reflektim i traditave të 
fuqishme patriarkale të Ballkanit (Lawson & Saltmarshe, 2002). Gjetjet nga hulumtimet tregojnë 
se fenomeni i dhunës në familje është mbështetur nga mentaliteti tradicional dhe patriarkal 
(UNICEF, 2003, Amnesty International, 2006). Qëndrime të tilla tradicionale kanë ndikuar te 
nocionet e gjinive dhe lidhjeve gjinore, të cilat janë të bazuara në rregullat e bazuara në zakone, 
të njohura si “ Kanuni “.

Kjo vazhdon të ndikojë në strukturimin e gjinisë dhe është përdorur dhe abuzuar shpesh për 
ta justifikuar kontrollin ndaj sjelljes së grave, duke përfshirë edhe keqtrajtimin dhe në raste 
ekstreme edhe vrasjen e grave dhe vajzave, për të cilat besohet t’i kenë shkelur nocionet e nderit 
të familjes (Amnesty International, 2010). Kështu që Kanuni mbetet shumë i rëndësishëm dhe 
kontribuon ndjeshëm në përjashtimin social të grave (De Soto, Gordon, Gedeshi, dhe Sinoimeri, 
2002).

Sipas Kanunit, burri ka të drejtë ta rrahë dhe poshtërojë publikisht gruan e tij nëse ajo nuk i 
bindet burrit të saj. Burrit i është e lejuar t’ia shkurtojë flokët gruas së tij, ta zhveshë lakuriq, ta 
dëbojë nga shtëpia dhe ta vozisë atë, me një kamxhik pranë, me makinë përmes fshatit. Kështu 
që shumë gra ende e shohin pozicionin e tyre social të nënshtruar ndaj kësaj kornize të rregullave 
tradicionale. 

Megjithatë, Fondi i Zhvillimit i Kombeve të Bashkuara për Gratë (UNIFEM, 2001) vuri në dukje se 
pabarazia lidhur me fuqinë ndërmjet grave dhe burrave është burimi kryesor i dhunës ndaj grave. 
Kur normat kulturore në familje, shkolla dhe në vende të punës e përjetësojnë bindjen se gratë 
janë inferiore ndaj burrave, atëherë gratë janë më të cenueshme ndaj dhunës. Për këtë arsye, 
organizatat që punojnë për eliminimin e dhunës në familje, gjithnjë e më shumë janë të fokusuara 
në ndryshimin e formave të mashkulloritetit që nxisin dhunën. Për shembull, një program me të 
rinjtë meshkuj nga Bosnja, Kroacia, Mali i Zi, dhe Serbia është përpjekur për t’i ndihmuar të rinjtë 
që ta zhvillojnë një identitet mashkullor që i mbështet ndërveprimet e respektueshme dhe të 
barabarta me gratë (Eckman et. Al., 2007).

Arsimimi

Arsimimi është një tjetër faktor që mund t’i atribuohet nivelit të lartë të dhunës në familje. 
Literatura tregon se gratë më pak të arsimuara kanë më shumë gjasa të përjetojnë dhunë në 
familje sesa ato me nivele më të larta të arsimimit (Mandro, 2008). Edhe pse disa meshkuj mund 
të reagojnë me dhunë ndaj fuqizimit të grave përmes edukimit, kur një numër i mjaftueshëm i 
grave e arrin një nivel më të lartë të arsimit, ato e zhvillojnë “një vetëbesim më të madh, një rrjet 
më të gjerë social, dhe aftësi më të mëdha për t’ i përdorur informacionet dhe burimet” (WHO, 
2005). Ky fuqizim mund t’i zhvendosë rolet tradicionale gjinore, ua mundëson grave që ta arrijnë 
pavarësinë ekonomike, dhe të dyja çojnë në më shumë barazi gjinore dhe në më pak dhunë me 
bazë gjinore.

Ndikimi i dhunës në familje te fëmijët

Fëmijët për fat të keq janë një nga grupet më të prekura dhe më të cenuara nga dhuna në mënyrë 
direkte apo indirekte. Fëmijët mund të jenë të prekur nga dhuna nga bashkëmoshatarët, prindërit, 
mësuesit, të rriturit e tjerë, ose nga bashkësia.

Dhuna ndaj fëmijëve merr shumë forma dhe është e ndikuar nga një sërë faktorësh, nga 
karakteristikat personale të viktimës dhe të dhunuesit, kulturës dhe mjedisit ku ajo ndodh. 
Megjithatë, një numër i shumtë i rasteve të dhunës kundër fëmijëve mbeten të paraportuara për 
shumë arsye.

Arsyeja e parë dhe më kryesorja është se fëmijët kanë frikë t’i raportojnë incidentet e dhunës 
ndaj tyre. Në shumë raste, prindërit heshtin nëse dhuna ndaj fëmijëve të tyre ndodh nga 
bashkëshorti apo nga i afërmi në familje, apo nga njerëzit me më shumë pushtet, siç janë mësuesi 
ose udhëheqësi i bashkësisë.

Frika është e lidhur shpesh me stigmatizimin që ndodh në rastin e raportimit të dhunës, veçanërisht 
aty ku “nderi” i familjes vjen para mirëqenies dhe sigurisë së fëmijës. Në veçanti duhet theksuar 
se abuzimi seksual, përdhunimi dhe format e tjera të abuzimit seksual të fëmijëve mund të çojnë 
edhe më tej në dhunë ekstreme, duke përfshirë edhe vdekjen e fëmijës.

Sesioni III & IV
Tema: Përshkrimi i abuzimit të fëmijëve

Kohëzgjatja
3 orë

Metodologjia:
•	 Prezantime në Power Point
•	 Shkëmbimi i përvojave
•	 Ushtrimet në grupe
•	 Reflektim në grup

Objektivat:
•	 Të paraqitet dhe hulumtohet koncepti i abuzimit të fëmijëve/keqtrajtimit, llojeve të 

ndryshme të abuzimit dhe manifestimeve të tjera të abuzimit
•	 Të shqyrtohen pasojat e abuzimit të fëmijëve dhe mënyrat se si ato manifestohen në 

zhvillimin e fëmijës
•	 Të rritet ndërgjegjësimi dhe angazhimi personal i pjesëmarrësve lidhur me fenomenin e 

abuzimit të fëmijëve.

Mjetet:
•	 Flipçart
•	 Markerë
•	 Material i shtypur (për shpërndarje)

Burimet:
•	 B. Perolli-Shehu, (2014). Keqtrajtimi i fëmijëve - Përmbledhje e shkurtër e hulumtimit. 

Dokument i pabotuar.
•	 B. Perolli-Shehu, (2014). Keqtrajtimi i fëmijëve - perspektivë zhvillimore-ekologjike. 

Dokument i pabotuar. 
•	 UNICEF EAPRO. (n.d.). “Mjetet e Strategjisë së programit për Mbrojtjen e Fëmijëve - 

Child Protection Program Strategy Toolkit”. 
•	 “Mbajtja e standardeve të sigurta të fëmijëve - Keeping Children Safe Standards”, 

Koalicioni i mbajtjes së sigurt të fëmijëve -Keeping Children Safe Coalition, UK
•	 Aksioni për të drejtat e fëmijëve (2002). Puna me fëmijët. UNICEF.
•	 Terre des Hommes, UNICEF (2010). Protokolli për mbrojtjen e fëmijëve. Shqipëri.
•	 A. Tamo dhe Th. Karaj. (2005). Abuzimi i fëmijëve në Shqipëri. Qendra e Zhvillimit Njerëzor. 

UNICEF.
•	 E. Haxhiymeri. E. Kulluri. dhe A. Hazizaj., (2005). Abuzimi i fëmijëve në familje. CRCA. 

IRCCRA.

Përmbledhje e sesionit:
Bazuar në përgjigjet dhe në nivelin e njohurive të pjesëmarrësve, instruktori e shpjegon përmes 
prezantimeve konceptin e “abuzimit”, format e tij kryesore, dhe shkurtimisht disa nga pasojat e 
keqtrajtimit për secilën nga këto forma. Fokusi i instruktorit është qartësimi i koncepteve dhe 
formave të keqtrajtimit që fëmijët mund t’i hasin.

Shënime për trajnerët:

I. Instruktori i ndihmon pjesëmarrësit që ta identifikojnë dhe ta përcaktojnë llojin e abuzimit 
(nëse ka).

II. Pasi që jo të gjithë skenarët, janë skenarë të vërtetë të abuzimit, instruktori i ndihmon 
pjesëmarrësit që t’i identifikojnë dhe t’i sqarojnë rastet e abuzimit dhe të lënies pas dore.

Shpjegim i sesionit:
Aktiviteti # 1 - Punë individuale dhe me palë (15 min) – Vizatoni, duke e parafytyruar, një fëmijë 
që e njihni
Qëllimi i këtij aktiviteti është ta inkurajojë fokusin te fëmijët. Pjesëmarrësve u kërkohet të 
mendojnë për një fëmijë të veçantë që ata e njohin, apo për të cilin kanë dëgjuar në kontekstin 
e punës së tyre. Nëse ata nuk e njohin ndonjë fëmijë individ, pyeti ata ta imagjinojnë një fëmijë 
‘tipik’ të përfshirë në punën e tyre. Inkurajo disa momente të reflektimit personal: A është vajzë 
apo djalë? Sa vjeç janë ata? Cili është personaliteti i tyre? Gjendja e tyre familjare? Pse/si keni 
ardhur në kontakt me ta? Cili është tregimi jetësor i tyre?

Pjesëmarrësit e vizatojnë një figurë të këtij fëmije në pjesën e përparme të fletës së tyre. Ajo 
mund të jetë një fytyrë apo figurë e thjeshtë. Theksi vihet në krijimin e kujtesës vizuale të asaj 
fëmije - jo në prodhimin e një arti madhor! Të ndarë në çifte, ata ia prezantojnë fëmijën partnerit 
të tyre. Nëse dikush dëshiron, ai mund të dalë vullnetar për t’ia prezantuar fëmijën tërë grupit.

Pyeti pjesëmarrësit: A është secili nga fëmijët e përzgjedhur i njëjtë? [Jo - theksojnë individualitetin, 
pavarësisht nga karakteristikat e mundshme të përbashkëta].

Kërkojuni pjesëmarrësve që ta mbajnë fëmijën e tyre ‘të sigurt’ dhe të dukshëm para tyre gjatë 
seminarit, si një kujtesë e asaj se për çfarë është organizuar seminari, edhe pse vetë fëmijët nuk 
janë të pranishëm fizikisht.

Në faza të ndryshme të seminarit të punës, kërko nga pjesëmarrësit të reflektojnë se si materiali 
në seminar është relevant për këtë fëmijë/çfarë ndikimi mund të ketë veçanërisht ndaj këtij 
fëmije. Nëse e keni vizatuar një figurë të fëmijës për të cilin, për shkak të tregimit të tij/saj, mund 
të jetë shqetësuese për ju që të fokusoheni, vendoseni këtë vizatim në mënyrë të sigurt larg në 
dosjen tuaj dhe vizatoni një fëmijë tjetër, ndaj të cilit nuk jeni të bezdisur për t’iu kthyer në mënyrë 
të përsëritur.

Aktiviteti # 2: Puna individuale (15 min.)
Instruktori iu jep pjesëmarrësve 10 minuta për ta plotësuar materiain e shtypur (për shpërndarje) 
të mëposhtëm. Pas kësaj, bëhet një diskutim i hapur.
Materiali i shtypur (për shpërndarje): “Çfarë është e pranueshme për ju”?287

Ju lutem radhitni sjelljet e mëposhtme në një shkallë nga 1 në 5, ku 1 paraqet sjellje e cila është e 
shkëlqyeshme dhe 5 përfaqëson sjelljen e cila është krejtësisht e papranueshme.

287  “Mbajtja e standardeve të sigurta të fëmijëve - Keeping Children Safe Standards”, Koalicioni i mbajtjes së sigurt të fëmijëve 
-Keeping Children Safe Coalition, UK

Sjelljet Renditja 1 
deri 5

1 Një djalë gjashtëmbëdhjetë vjeçar ka marrëdhënie seksuale me të dashurën e tij, 
e cila është e vullnetshme për këtë dhe i përket moshës 15-vjeçare

2 Një familje me fëmijë, djemtë janë 13 dhe 9 kurse vajza 11 vjeç, luajnë zhveshur 
pranë një pishine noti në kopsht

3 Prindërit e ngacmojnë vajzën e tyre 8-vjeçare për shkak të pëlqimit të saj për t’i 
veshur rrobat e djemve

4 Nëna e godet me shuplakë djalin e saj 8-vjeçar në pjesën a pasme të zhveshur, për 
shkak të vjedhjes së disa parave. Nuk ka shenja të lëna pas.

5 Nëna e inkurajon vajzën e saj 6-vjeçare që të vishet sipas modës së të rriturve 
dhe të përdorë manikyr për marrjen pjesë në konkurrencën e talenteve për fëmijë

6 Babai u tregon fëmijëve të tij adoleshentë se ai kishte një marrëdhënie 
homoseksuale, kur ai kishte qenë i ri

7 Një punëtor mashkull, në një objekt për fëmijët me aftësi të kufizuara për të 
mësuar, e dërgon një vajzë adoleshente në tualet

8 Një 13-vjeçar, i cili beson se është homoseksual u refuzua vazhdimisht nga 
prindërit e tij, dhe mbahet në kujdestari nga një çift homoseksual

9
Një familje e kalon kohën në një bujtinë njëdhomëshe me shërbim të mëngjesit. 
Ata përpiqen të bëjnë dashuri vetëm kur fëmijët janë në gjumë. Në disa raste, 
fëmijët zgjohen dhe shikojnë.

10 Një-14 vjeçar shkon me shokë të moshës dhe seksit të njëjtë në kampe pushimi

11 Stafi rezidencial i tregon një djaloshi tetëvjeçar se është në rregull për të, të “luajë 
me veten” në dhomën e tij

12 Prindërit i japin prezervativë vajzës së tyre 12-vjeçare
13 Një anëtar i stafit i gjinisë mashkullore shpesh bën dush me djemtë pas futbollit
14 I ati e puth vajzën e tij 13-vjeçare në gojë, kur ajo shkon në shtrat

15 Një 14-vjeçar zgjohet në orën 6 të mëngjesit çdo ditë, që ta bëjë një punë me 
pagesë

16 Prindërit e lejojnë vajzën e tyre 13-vjeçare për të pirë duhan

17 Stafi përkujdesës e toleron përdorimin e gjuhës së urryer nga akuzat e ardhura 
nga adoleshentët

18 Prindërit i dërgojnë fëmijët e tyre në shkollë me rroba të cilat, edhe pse në sasi të 
mjaftueshme, janë në gjendje të keqe. Ata nuk janë edhe aq të varfër

19 Prindërit shpesh i krahasojnë fëmijët e tyre në mënyrë jo të favorshme me një 
vëlla apo motër më të vogël

20 Gishtat e shkathët të fëmijës janë përdorur për thurje të qilimave
21 Prindërit e dërgojnë djalin e tyre 8-vjeçar në një shkollë me konvikt

22 Babai i bën masazh shpinës së vajzës së tij, ndërsa anëtarët e tjerë të familjes 
shikojnë

23 Prindërit nuk pranojnë që t’i imunizojnë fëmijët e tyre ndaj sëmundjeve të 
fëmijërisë për arsye fetare

24 Babai po e trajnon djalin e tij 10-vjeçar që të jetë njeri me cilësi si ai. Ai tani mund 
të bjerë nga lartësia nga 5 metra. Ai nuk ka pasur ndonjë plagë të rëndë.

25 Një 4-vjeçare menjëherë goditet me shuplakë kur ajo vrapon kah rruga

26 Vëllai i moshës 11-vjeçare dhe motra e moshës 8-vjeçare e ndajnë hapësirën e 
dhomës 

27 Motrat 12-vjeçare janë lënë rregullisht vetëm në shtëpinë e tyre për 3 orë, 
përderisa nëna e tyre ka shkuar për të punuar

28 Prindërit i lejojnë fëmijët e moshës 13 dhe 11 vjeç të dehen në një festë familjare

Aktiviteti # 3: Prezantim në Power Point (45 min.)
Instruktori e shpjegon përmes prezantimeve të sllajdeve konceptin e ‘abuzimit’, format e tij 
kryesore dhe shkurtimisht disa nga pasojat e keqtrajtimit për secilën nga format. Fokusi i 
instruktorit është qartësimi i koncepteve dhe formave të keqtrajtimit që fëmijët mund t’i hasin. 
Punët grupore janë të bashkuara në çifte bashkë me prezantimin përmes sllajdeve.

Aktiviteti # 4: Punë individuale dhe në grupe dhe reflektim (35 min.)
Pjesëmarrësve u kërkohet t’i identifikojnë disa nga shkaqet e lëndimit të fëmijëve në kontekstin 
e tyre kulturor.

Çfarë e shkakton dëmin?

Çfarë lloje 
të abuzimit/

sjelljesh janë 
parë në vend 

të cilat u 
shkaktojnë dëm 

fëmijëve?

Kush e 
shkakton 
dëmin?

A ka praktika të 
zakonshme, apo 

tradita që mund t’i 
dëmtojnë fëmijët?

Si ndikon kjo te 
fëmijët?

A ka ligje që 
ekzistojnë për 

t’i mbrojtur 
fëmijët?

Disa nga praktikat abuzive që mund të shfaqen përfshijnë:

Të bërtiturit ndaj fëmijës, trajtimi i fëmijëve me përbuzje, duke e kritikuar padrejtësisht fëmijën, 
goditja për ta disiplinuar, pritshmëria për favore seksuale, injorimi i fëmijës, lërja e fëmijës pa 
mbikëqyrje, braktisja e fëmijës për martesë, dërgimi i fëmijëve për të punuar, dërgimi i fëmijëve 
për të lypur, të vepruarit që fëmija të qëndrojë në stol, injorimi i fëmijës me aftësi të kufizuara, 
abuzimi seksualisht i një fëmije, etj.

Aktiviteti # 5: Puna në grupe (45 min.)
Instruktori i ndan pjesëmarrësit në 4 grupe. Çdo grupi i jepen disa nga deklaratat e mëposhtme 
(fleta pune), dhe pyeten për ta diskutuar çdo rast nëse është apo jo abuzim dhe të përshkruajnë 
se çfarë formë e abuzimit është. Më pas të gjitha grupet i prezantojnë këto në seancë plenare.

Fletë pune

Në secilën nga situatat e mëposhtme, vendosni nëse ky është një rast abuzimi apo jo. Shpjegoni 
pse.

1. Ana (4-vjeçare) grindet me fjalë me nënën e saj. Nëna e saj i bie shuplakë në fytyrë, por 
nuk i lë ndonjë shenjë.

2. Kur babai i saj e kupton se Mira është duke e pirë duhanin, ai bëhet shumë i zemëruar dhe 
ia djeg dorën e saj me cigare (17-vjeçare).

3. Një nënë pa dashje e djeg vajzën e saj me qumësht të nxehtë (3-vjeçare).

4. Gjatë praktikës në mundje, babai e thyen dorën e Tonit (13-vjeçar).

5. Arta është rrahur aq shumë nga babai i saj, sa që ajo ka shenja në të gjithë trupin. Babai 
thotë se ai nuk e ka pasur ndërmend ta lëndojë vajzën aq shumë, por ajo nuk do që të 
flasë (13-vjeçare).

6. Zana, 13-vjeçare, së fundmi sillet ndryshe me djemtë. Ajo shkon pranë tyre dhe përpiqet 
t’i prekë vendet te pjesa e tyre gjenitale.

7. Ju e dëgjoni babanë e Benit duke i thënë dikujt se ai kishte bërë fotografi nudo të djalit të 
tij dhe se ato janë të bukura. Ai thotë se do t’i publikojë disa nga ato (16-vjeçar).

8. Prindërit e një djali nuk kanë para për t’i blerë atij syze. Ai mezi mund të shohë.

9. Dejvidi është student i vitit të fundit të shkollës së mesme, një nxënës i mirë dhe kapiten 
i ekipit të basketbollit. Ju shkoni në një lojë dhe e vëni re të atin e tij, i cili e kritikon dhe 
e poshtëron atë në fushë. Ai është aq shqetësues, saqë e bën Dejvidin që të hyjë në një 
zënkë të nxehtë me të. Dejvidi e bën një faull në pesëmbëdhjetë minutat e fundit dhe 
babai e lë atë me një përbuzje të dukshme. Dejvidi duket i liruar nga largimi i babait të tij, 
dhe madje tregon edhe shaka me ekipin e tij.

10. Melisa 11-vjeçare është në karrocë, pasi që ka probleme me lëvizjet e saj. Ajo qëndron 
vetëm në shtëpi çdo ditë pas shkollës, derisa nëna e saj të kthehet nga puna.

11. Endri vjen vazhdimisht i palarë në shkollë. Ai vjen nga komuniteti rom.

12. Toni është një 13-vjeçar, i cili punon në rrugë (i lan dritaret e makinave). Pamja e tij e 
jashtme lë shumë për të dëshiruar. Rrobat e tij janë të grisura, higjiena e tij është e keqe. 
Në kontaktin e parë ai flet shumë pak. Gjatë bashkëveprimit me bashkëmoshatarët Toni 
nuk është i sjellshëm, është shumë energjik, i shtyn dhe i ngacmon ata, shpesh duke 
rezultuar në përleshje. Trupi i tij ka shenja të djegies nga pirja e duhanit.

13. Ermonela është 6-muajshe dhe kur bërtet me zë të lartë, nëna e saj e shtrëngon fuqishëm 
dhe kjo e zbut atë.

14. Eva (8 vjet), gjithmonë kthehet nga shkolla e zemëruar dhe duke qarë. Mami e pyet se pse 
ajo është e mërzitur dhe ajo thotë se fëmijët çdo ditë e ngacmojnë një fëmijë të quajtur 
Ergi, sepse ai e ka fytyrën me akne (puçrra). Ergi ishte zemëruar dhe i kishte sulmuar 
fëmijët dhe më pas mësuesi e kishte ndëshkuar, e kishte goditur dhe e kishte vendosur 
në një dhomë të qëndrojë vetëm.

15. Beni dhe Andi (8 dhe 10 vjeç), ishin në dhomë duke luajtur. Nëna e Benit hyn në dhomë 
për t’i thirrur djemtë për të ngrënë, por ajo e sheh se ata janë të zhveshur dhe janë duke 
e prekur njëri-tjetrin. Ajo është e tronditur nga skena dhe nuk e di se çfarë të bëjë.

Aktiviteti # 6: Diskutim i hapur (25 min.)
Diskutim i hapur pas prezantimit, përfshirë edhe diskutimin e rasteve nga përvoja praktike. 
Merrni reagime si një grup i tërë lidhur me pikat e mësimit nga kjo seancë. Trajnerët mund të 
shtojnë ndonjë koment apo vërejtje shtesë.

Material Teorik: Sesioni III & IV

“ “Kur bëhet fjalë për dëmtimin, nuk ka ndonjë ndryshim real në mes 
të abuzimit fizik, seksual dhe emocional. Ajo që i bën të dallojnë 

nga njëra-tjetra është zgjedhja e armëve nga abuzuesi.” - Andrew 
Vachss ”

Siç përcaktohet në Konventën e Kombeve të Bashkuara për të Drejtat e Fëmijëve, të drejtat 
e fëmijëve e ofrojnë një kornizë për ta kuptuar keqtrajtimin e fëmijëve, si pjesë e një game të 
veprimeve të dhunës, lëndimit, dhe shfrytëzimit të fëmijëve në nivelin individual, institucional 
dhe social. Neni 19 i Konventës deklaron se të gjithë fëmijët kanë të drejtë të jenë të mbrojtur 
nga lëndimi dhe keqtrajtimi, fizik apo mendor. Qeveritë duhet të sigurojnë që fëmijët të mbahen 
në kujdesin e duhur dhe të mbrohen nga dhuna, abuzimi dhe lënia pas dore nga prindërit e tyre, 
ose nga kushdo tjetër që kujdeset për ta. Për sa i përket disiplinës, Konventa nuk specifikon se 
çfarë forma të ndëshkimit duhet të përdorin prindërit. Megjithatë, çdo formë e disiplinës që e 
përfshin dhunën është e papranueshme. Ka mënyra për t’i disiplinuar fëmijët që janë efektive për 
t’i ndihmuar ata që të mësojnë lidhur me pritjet familjare dhe sociale për sjelljen e tyre - ato që 
janë jo të dhunshme, që janë të përshtatshme për nivelin e zhvillimit të fëmijës dhe që e marrin në 
konsideratë interesin më të mirë të fëmijës. Në shumicën e vendeve, ligjet tashmë e përcaktojnë 
atë se cilat lloje të dënimeve konsiderohen të tepruara apo abuzive. Kjo varet nga çdo qeveri që 
t’i shqyrtojë këto ligje bazuar në Konventë.

Kushtetuta e Republikës së Kosovës, në mënyrë të qartë i njeh fëmijët si anëtarët më të rrezikuar të 
shoqërisë dhe për këtë arsye parasheh dhe kërkon të drejta dhe mbrojtje të veçantë për fëmijët. E 
drejta e fëmijës për mbijetesë, mirëqenie, zhvillim dhe sigurim shoqëror, në Republikën e Kosovës 
është e rregulluar edhe me disa ligje të ndryshme, kryesisht përmes Ligjit për Shërbimet Sociale 
dhe Familjare si dhe Ligjin për Familje. Megjithatë, Ligji për mbrojtjen e fëmijëve në Kosovë nuk 
është ende në fuqi.

Abuzimi i fëmijëve288

Për ta shtyrë më tutje diskutimin dhe për të reaguar në mënyrë efektive ndaj keqtrajtimit 
të fëmijëve, duhet të ketë një kuptim të përbashkët në përcaktimin e këtyre veprimeve dhe 
mosveprimeve që përbëjnë keqtrajtim të fëmijëve. Nuk ka përkufizime të pranuara në mënyrë 
të përgjithshme për asnjë lloj të keqtrajtimit. Për më tepër, hulumtimi tregon se përkufizimet e 
abuzimit dhe keqtrajtimit ndryshojnë nga kultura në kulturë. Belsky (1980) vë në dukje se ka prova 
për të mbështetur idenë se shkalla e abuzimit është më pak e përhapur në kulturat që e kufizojnë 
ndëshkimin fizik. Ka variante të ndryshme të mënyrave se si njerëzit i shohin abuzimet, si për 
shembull, ndëshkimin trupor (p.sh., me shuplakë, pëllëmbë të dorës), që vlerësohet nga bindja se 
çdo sjellje fizike e drejtuar ndaj një fëmije është krejtësisht e papranueshme (Straus, 2000) deri te 
pikëpamja se ndëshkimi fizik është një metodë efektive dhe e përshtatshme e disiplinës (DiLillo, 
Perry, dhe Fortier, 2006). Keqtrajtimi i fëmijëve është përcaktuar si një veprim ose dështim për të 
reaguar nga ana e prindit ose kujdestarit, i cili paraqet një rrezik të pashmangshëm për dëmtim 

288  B. Perolli-Shehu, (2014). Keqtrajtimi i fëmijëve - perspektivë zhvillimore-ekologjike

serioz që rezulton me vdekje, lëndim të rëndë fizik apo emocional, abuzimi seksual ose shfrytëzim 
(Toni, 2006 ). Garbarino dhe Gilliam (1980) kanë theksuar katër faktorë që janë të nevojshëm 
në një përkufizim të keqtrajtimit të fëmijës, përkatësisht qëllimin, efektet mbi fëmijën, gjykimin 
e vlerave shoqërore dhe standardet e gjykimit. Freysteinsdottir (2004) paraqet një dilemë për 
përfshirjen e qëllimit në përcaktimin e abuzimit të fëmijëve. Nga njëra anë, duke përfshirë qëllimin 
në përcaktimin e abuzimit të fëmijëve, eliminon dëmtimet aksidentale që fëmijët mund t’i kenë, 
por nga ana tjetër një përkufizim që përfshin qëllimin mund të jetë problematik, pasi që qëllimi 
në vetvete nuk është një sjellje e dukshme. Megjithatë, Knutson (1995) beson se qëllimi duhet të 
vlerësohet në çdo mjedis, nëse ngjarja ka pasur një natyrë aksidentale apo jo (Freysteinsdottir, 
2004).
 
Sipas Organizatës Botërore të Shëndetësisë, abuzimi289 dhe lënia pas dore e fëmijëve, 
nganjëherë e përmendur si keqtrajtim i fëmijëve, është përcaktuar si përfshirje e 
të gjitha formave të keqtrajtimit fizik dhe/ose emocional, abuzim seksual, lënie pas 
dore, trajtim neglizhues, shfrytëzim komercial apo forma të tjera të shfrytëzimit që 
rezultojnë në dëm aktual apo potencial për shëndetin, mbijetesën, zhvillimin e fëmijës 
apo dinjitetit në kontekstin e një marrëdhënieje të përgjegjësisë, besimit, apo pushtetit. 
Në parim, keqtrajtimi i fëmijëve është kategorizuar shpesh në dy kategori kryesore: abuzimi dhe 
neglizhimi. Ndërsa abuzimi ndodh për shkak të një veprimi, lënie pas dore ndodh për shkak të 
mosveprimit, nga ana e një të rrituri drejt një fëmije. Abuzimet mund të ndahen në tri kategori: 
abuzim fizik, abuzim seksual, dhe ai emocional.

Abuzimi fizik i fëmijës është ajo që rezulton në dëm aktual apo potencial fizik nga një ndërveprim 
ose mungesë e ndërveprimit, e cila në mënyrë të arsyeshme hyn në kontrollin e një prindi ose 
personi në një pozicion të përgjegjësisë, pushtetit, apo besimit. Mund të ketë një incident të 
vetëm ose incidente të përsëritura. Ky është lloji i abuzimit që është studiuar më së shumti. Në 
vitin 1946, radiologu John Caffey ka gjetur një lidhje midis një vargu të frakturave specifike të 
kockave te fëmijët dhe historisë së goditjeve. Në vitin 1962, Henry Kempe, Silverman, Steele, 
Droegemueller, dhe Silver botuan artikullin “Sindroma e fëmijëve të dëmtuar” në revistën e 
Shoqatës Amerikane të Mjekësisë, që solli vëmendje të menjëhershme lidhur me rrjedhën e 
abuzimit sistematik, të rëndë dhe të qëllimshëm, që shpesh ka rezultuar me dëmtime të rënda 
neurologjike, eshtra të thyer, dëmtim të lëkurës dhe të sistemit skeletor. Kuptimi i këtij problemi 
ka evoluar duke përfshirë vëmendjen ndaj formave më të shpeshta të abuzimeve, siç është 
sindroma e fëmijëve të dëmtuar.
 
Abuzimi fizik është forma më e dukshme e abuzimit. Është një akt që rezulton me dëmtim fizik të 
fëmijës. Goditja, rrahja, shkelmimi, thumbimi, djegia, thyerja e eshtrave, tërheqja e flokëve dhe 
tundja e një fëmije, janë shembuj të abuzimit fizik.

Abuzimi seksual i fëmijëve është përfshirja e një fëmije në aktivitet seksual që ai ose ajo nuk e 
kupton plotësisht, nuk është në gjendje që ta japë pëlqimin bazuar në informata, ose gjëra për 
të cilat fëmija nuk është i përgatitur në aspektin zhvillimor që të japë pëlqimin, ose që i shkelin 
ligjet ose tabutë e shoqërisë. Abuzimi seksual i fëmijëve është evidentuar si një aktivitet në mes 
të një fëmije dhe një të rrituri, apo një fëmijë tjetër që për nga mosha apo zhvillimi është në një 
gjendje kur mund të marrë përgjegjësi, besim apo pushtet, që përmes kësaj veprimtarie synon t’i 
kënaqë nevojat e personit tjetër. Kjo mund të përfshijë, por nuk kufizohet në nxitje ose detyrim 
të një fëmije për t’u angazhuar në veprimtari të paligjshme seksuale; shfrytëzim i një fëmije në 
prostitucion ose praktika të tjera seksuale të paligjshme; shfrytëzimi i fëmijëve në shfaqje ose 
materiale pornografike.

289  “Mbajtja e standardeve të sigurta të fëmijëve - Keeping Children Safe Standards”, Koalicioni i mbajtjes së sigurt të fëmijëve 
-Keeping Children Safe Coalition, UK

Llojet e abuzimit seksual
 
Aktet jo-prekëse seksuale, përfshijnë: shfaqjen e organeve seksuale; ekspozimin e fëmijëve ndaj 
pornografisë; ekspozimin e fëmijëve me dashje në një marrëdhënie seksuale; masturbimi para 
një fëmije.
 
Aktet e prekjes seksuale përfshijnë: paralojën, përkëdheljen e fëmijës, apo organit të tij/saj 
seksual; detyrimin e fëmijës për t’i prekur organet seksuale të një të rrituri; çdo lloj i penetrimit 
në vagjinë apo në anusin e fëmijës, jo për qëllime mjekësore.
 
Aktet e shfrytëzimit seksual përfshijnë: Përfshirja e fëmijëve në prostitucion; Përdorimi i fëmijëve 
në filma pornografikë, fotografi apo si model.

Lënia pas dore dhe trajtimi neglizhent është mosveprim nga ana e kujdestarit për ta siguruar 
zhvillimin e fëmijës në të gjitha sferat: shëndetësi, arsim, zhvillim emocional, të ushqyerit, strehim 
dhe kushte të sigurta të jetesës, në kontekstin e burimeve të arsyeshme në dispozicion të familjes 
apo kujdestarëve. Kjo shkakton, ose ka mundësi të lartë për të shkaktuar, dëm për shëndetin e 
fëmijës, të zhvillimit fizik, mendor, shpirtëror, moral ose shoqëror. Kjo përfshin dështimin për të 
siguruar mbikëqyrjen e duhur për t’i mbrojtur fëmijët nga dëmi, sa më shumë që është e mundur.
 
Lënia pas dore e fëmijëve është forma më e zakonshme e keqtrajtimit të fëmijëve dhe shpesh 
më vdekjeprurësja. Përkufizimet e lënies pas dore janë të ndryshme, por studimet nacionale 
të incidenteve (Sedlak & Broadhurst, 1996), përmendin një numër formash të neglizhimit fizik, 
përfshirë mungesën e mbikëqyrjes, braktisjes, dështimit për të siguruar strehim të përshtatshëm, 
ushqim, veshje, apo higjienë. Ata gjithashtu gjejnë dallimin në mes të situatave ku alternativat 
janë në dispozicion dhe ku alternativat nuk janë në dispozicion. Neglizhimi fizik, arsimor, zhvillimor, 
lënia pas dore sa i përket kujdesit shëndetësor, lënia pas dore nga siguria familjare dhe neglizhimi 
emocional janë të gjitha lloje të neglizhimit që janë të njohura nga ekspertët e fushës (Barnett et 
al., 2005). Lënia pas dore, ndryshe nga format e tjera të dhunës, nuk e përfshin gjithmonë anën 
e qëllimshme.

Neglizhimi fizik - është një nga format kryesore të keqtrajtimit. Neglizhimi fizik përfshin refuzimin 
për të dhënë ndihmën e nevojshme, duke mos e siguruar kujdesin dhe mbrojtjen e duhur për 
fëmijën për ta përmbushur nevojën e tij/saj fizike dhe emocionale. Neglizhimi fizik mund të 
ndikojë rëndë te zhvillimi i fëmijës, duke i shkaktuar atij/asaj mungesë të zhvillimit, kequshqyerje, 
sëmundje të rëndë, dëmtime fizike në formën e prerjeve, djegieve dhe shenjave në trup, për shkak 
të mungesës së mbikëqyrjes ndaj fëmijës.

Lënia pas dore sa i përket arsimit ndodh kur një fëmije i lejohet ta lë shkollën ose nuk shkon në 
shkollë në kohën kur ai/ajo është në moshën e duhur për t’u arsimuar. Lënia pas dore në arsimim, 
mund ta lë fëmijën të paaftë për t’u integruar në shoqëri, duke e braktisur përgjithmonë arsimin 
dhe shkollën, dhe/ose e sjell në situatë të bëjë sjellje negative në mënyrë të vazhdueshme në 
shoqëri.
 
Neglizhimi emocional - përfshin veprime të tilla si abuzimin e vazhdueshëm ose ekstreme ndërmjet 
prindërve në prani të fëmijës; duke e lejuar fëmijën të përdorë drogë ose alkool; refuzimi ose 
mosofrimi i kujdesit psikologjik për fëmijët, përbuzje e vazhdueshme. Kjo sjellje mund të shkaktojë 
përdorimin e drogës apo alkoolit nga ana e fëmijës, madje kjo shkakton edhe vetëvrasje. Format 
më të rënda të lënies pas dore mund të rezultojnë në pamundësinë e fëmijës që të rritet, të ketë 
zhvillim të dobët apo të rezultojë edhe me vdekje.

Neglizhimi mjekësor përfshin mohimin e ndihmës mjekësore për fëmijën, edhe pse familja i 
posedon mjetet financiare për ta mundësuar këtë ndihmë. Në disa raste, prindi ose kujdestari 
mund të refuzojë të japë ndihmën e nevojshme mjekësore për shkak të fesë Neglizhimi mjekësor 
mund të rezultojë te fëmija në formën e shëndetit të dobët, si dhe në sëmundje dhe probleme 
shëndetësore të vazhdueshme.

Abuzimi emocional përfshin dështimin për të siguruar një ambient zhvillimor të duhur dhe 
mbështetës, duke përfshirë disponueshmërinë e një figure primare të lidhjes, kështu që fëmija të 
mund të zhvillojë një gamë të qëndrueshme dhe të plotë kompetencash emocionale dhe sociale, 
proporcionale me potencialin e tij personal dhe në kontekstin e shoqërisë në të cilën fëmija jeton. 
Mund të ketë edhe veprime, të cilat te fëmijët shkaktojnë ose kanë një probabilitet të lartë për 
të shkaktuar dëm në shëndetin e fëmijës, si në zhvillimin fizik, mendor, shpirtëror, moral ose 
shoqëror. Këto veprime duhet të jenë nën kontrollin e prindit ose personit në një marrëdhënie të 
përgjegjësisë, besimit apo pushtetit. Veprat përfshijnë kufizimin e lëvizjes, modelet e përçmimit, 
denigrimin, kërcënimet, frikësimin, diskriminimin, përqeshjen, ose forma të tjera jo-fizike të 
trajtimit armiqësor apo refuzues (OBSH, 1999).
 
Abuzimi emocional është një model i sjelljes që mund të ndërhyjë seriozisht në zhvillimin 
pozitiv psikik  të fëmijës dhe në vetë konceptualizim. Abuzimi emocional është i vështirë për 
t’u identifikuar për shkak të mungesës së dëshmive fizike. Ndërsa kjo formë e abuzimit është 
e shoqëruar shpesh nga format e tjera të abuzimit, si edhe shumë ekspertë besojnë se abuzimi 
emocional i ka disa nga efektet më afatgjatë.

Refuzimi - Prindërit të cilët nuk e kanë aftësinë që të lidhen me fëmijën, shpesh shfaqin sjellje 
armiqësore ndaj tij. Ata mund të thonë për fëmijën që ai/ajo është i padëshiruar. Ata mund t’i 
kërkojnë fëmijës që të largohet, ose t’i thonë që është një fëmijë i pavlefshëm. Prindërit mund 
të refuzojnë të flasin me fëmijën dhe fëmija mund të trajtohet si fajtor për të gjitha problemet e 
familjes.
 
Injorimi - Të rriturit që kanë pasur probleme me përmbushjen e nevojave të tyre emocionale, nuk 
janë shpesh në gjendje për t’iu përgjigjur nevojave të fëmijëve të tyre. Ata nuk mund të tregojnë 
lidhje emocionale me fëmijën e tyre, nuk u tregojnë atyre ndonjë kujdes emocional. Ata (prindërit) 
nuk tregojnë ndonjë interesim për fëmijët, nuk shprehin ndonjë shenjë të dashurisë ose nuk e 
ndjejnë praninë e fëmijës. Në shumë raste prindi është atje vetëm fizikisht, por emocionalisht ai/
ajo mungon.
 
Terrorizimi - Prindërit mund ta kenë vendosur fëmijën para një situate kritike apo në vuajtje 
të dënimit. Ata mund të qeshin me të, kur fëmija shfaq emocionet normale për një fenomen të 
caktuar, apo presin nga fëmija diçka që është jashtë mundësive normale të fëmijës. Fëmijët 
shpeshherë janë kërcënuar nga prindërit me vdekje, janë vrarë, prerë apo braktisur.
 
Izolimi - Një prind i cili abuzon me fëmijën përmes izolimit të tij, nuk e lejon që fëmija të angazhohen 
në aktivitete të moshës me fëmijët e tjerë, e izolon fëmijën në dhomën e tij/saj, duke mos e 
stimuluar që të ekspozohet ndaj shoqërisë; ose merr masa për t’i parandaluar adoleshentët për të 
marrë pjesë në aktivitetet jashtëshkollore. Prindërit mund të kërkojnë nga fëmijët që të qëndrojnë 
në dhomën e tij/saj që nga momenti që ata të kthehen nga shkolla deri në mëngjesin e ditës tjetër, 
duke e izoluar apo përjashtuar atë edhe nga mjedisi familjar.
 
Korrupsioni - Prindërit mund të lejojnë që fëmija të përdorë drogë ose alkool, t’i keqtrajtojë 
kafshët, të shohë pornografi apo akte seksuale mes të rriturve; të vëzhgojë ose të marrë pjesë 
në aktivitete kriminale të tilla si vjedhja, dhuna ndaj të tjerëve, prostitucioni, lojërat e fatit, etj.

Shfrytëzimi komercial i fëmijëve ose ndonjë formë tjetër ka të bëjë me përdorimin e fëmijës në 
punë apo aktivitete tjera për përfitime materiale. Kjo përfshin, por nuk kufizohet vetëm në, punë 
apo futjen e fëmijëve në prostitucion. Këto aktivitete janë në dëm të shëndetit fizik dhe mendor të 
fëmijës, edukimit, zhvillimit moral, social dhe emocional, sipas “Raporti Botëror mbi Dhunën dhe 
Shëndetin” (OBSH 1999 dhe 2002).

Trafikimi i qenieve njerëzore është një krim i rëndë dhe shkelje e rëndë e të drejtave të njeriut. 
Çdo vit, mijëra gra, burra dhe fëmijë bien në duart e trafikantëve, në vendet e tyre dhe jashtë 
vendit. Pothuajse çdo vend në botë është i prekur nga trafikimi, qoftë si një vend i origjinës, 
transitit apo destinacionit për viktimat.

Sipas Protokollit për Parandalimin, Ndaljen dhe Ndëshkimin e Trafikimit të Personave, veçanërisht 
të Grave dhe Fëmijëve (2000), trafikimi i fëmijëve është rekrutimi, transportimi, transferimi, 
strehimi ose pranimi i fëmijëve për qëllime të shfrytëzimit. Kjo është një shkelje e të drejtave të 
tyre, mirëqenies së tyre dhe u mohon atyre mundësinë për ta arritur potencialin e tyre të plotë.

Trafikimi i fëmijëve nënkupton largimin e fëmijëve jashtë mjedisit të tyre mbrojtës me qëllim të 
shfrytëzimit. Edhe pse nuk ekzistojnë të dhëna të sakta, Organizata Botërore e Punës ILO (2005) 
vlerëson se 980,000 deri në 1.225.000 fëmijë - djem dhe vajza - janë të detyruar të punojnë si 
pasojë e trafikimit.

Trafikimi i fëmijëve brenda vendit, përtej kufijve kombëtarë dhe kontinenteve, është i ndërlidhur 
ngushtë me kërkesën për fuqi të lirë të punës sidomos në sektorët dhe në mesin e punëdhënësve, 
ku shkelen rëndë të drejtat njerëzore të fëmijëve. Këto janë karakteristika të mjediseve që janë 
të papranueshme (forma më të këqija të mundshme), si dhe të rrezikshme për shëndetin dhe 
zhvillimin e fëmijës (rrezikshmëri në format më të këqija). Këto forma përfshijnë punë të detyruar, 
shfrytëzim të fëmijëve për punë, shfrytëzim seksual dhe prostitucion, trafik droge, dhe shfrytëzim 
i fëmijëve si ushtarë, që lidhen me praktikat shfrytëzuese ose skllavëri, si p.sh. në sektorin e 
industrisë joformale.

Fëmijët dhe familjet e tyre janë shpesh të pavetëdijshme për rreziqet e trafikimit, duke besuar në 
punësim dhe jetë më të mirë në vendet e tjera.

Trafikimi i fëmijëve është fitimprurës, i lidhur me veprimtari kriminale dhe korrupsion. Shpeshherë 
realizohet në forma të fshehura dhe është vështirë për ta trajtuar. Trafikimi gjithmonë shkel 
të drejtën e fëmijës për t’u rritur në një mjedis familjar. Përveç kësaj, fëmijët që kanë qenë të 
trafikuar përballen me një sërë rreziqesh, duke përfshirë dhunën dhe abuzimin seksual. Fëmijë të 
trafikuar janë arrestuar dhe janë ndaluar si të huaj të paligjshëm.

Disa fakte për trafikimin e fëmijëve:
 
UNICEF vlerëson se 1,000 deri 1,500 foshnje dhe fëmijë nga Guatemala janë trafikuar çdo vit për 
adaptim nga çiftet në Amerikën e Veriut dhe Evropë.

Vajza të reja të moshës 13-vjeçare (kryesisht nga Azia dhe Evropa Lindore) janë trafikuar si “nuse 
me porosi.” Në shumicën e rasteve këto vajza dhe gra janë të pafuqishme, të izoluara dhe të 
ekspozuara ndaj dhunës.

Një numër i madh fëmijësh trafikohen në Perëndim dhe në Afrikën Qendrore, kryesisht për punë 
shtëpiake, por edhe për shfrytëzim seksual dhe për të punuar në dyqane ose në ferma. Gati 90 për 
qind e këtyre punëtorëve të trafikuar janë vajza.

Fëmijë nga Togo, Mali, Burkina Faso dhe Gana trafikohen në Nigeri, Bregun e Fildishtë, Kamerun 
dhe Gabon. Fëmijët trafikohen brenda dhe jashtë Beninit dhe Nigerisë. Disa fëmijë janë dërguar 
edhe më larg në Lindjen e Mesme dhe në Evropë.

Dukuria dhe përhapja
 
Sipas Rrjetit Kërkimor për Jetëgjatësi ( 2010), në të gjithë botën çdo vit, rreth 4-16% e fëmijëve janë 
fizikisht të abuzuar dhe 10% janë të lënë pas dore ose janë keqtrajtuar emocionalisht. Hulumtimi 
ndërkombëtar tregon se rreth 20% e femrave dhe 5-10% e meshkujve raportojnë se janë abuzuar 
seksualisht si fëmijë. Studimet tregojnë se fëmijë shumë të vegjël (të moshës 3-vjeçare dhe më të 
rinj), janë viktimat më të shpeshta të fatkeqësive që lidhen më fëmijët.

Në Kosovë është problem të dihen të dhënat apo përqindja e saktë. Sipas disa raporteve të 
mediave, ka mbi njëqind fëmijë të cilët kanë qenë të vendosur në strehimore për shkak të abuzimit 
prindëror, por nuk ka të dhëna se çfarë lloj abuzimi ata kanë përjetuar. Të dhënat e policisë 
tregojnë se numri i saktë i fëmijëve të keqtrajtuar në Kosovë nuk është i njohur, për shkak të 
mungesës së raportimit. Megjithatë, sipas statistikave që kanë, në vitin 2013 ka pasur 130 raste 
të keqtrajtimit të fëmijëve, ndërsa 45 raste të reja janë raportuar në tremujorin e parë të vitit 2014. 
Vitin e kaluar, ka pasur 30 raste të abuzimit seksual të raportuar, 6 sulme seksuale dhe 3 incidente 
të përdhunimit të fëmijëve. Në mesin e rasteve të raportuara, 67% janë vajza dhe 33% djem. Në 
70% të të gjitha rasteve të raportuara, fëmijët janë më të rinj se 7 vjeç.

Ndikimi i keqtrajtimit të fëmijëve290

 

“ Resilienca nuk është një tipar i natyrshëm te fëmijët, por është 
rezultat i një përzierje të faktorëve të rrezikut dhe mbrojtjes që 

shkaktojnë reagim pozitiv apo negativ te fëmijët ndaj përvojave 
negative. Një numër i faktorëve mbrojtës dhe nxitës individual, 

brenda një familjeje, ose brenda një komuniteti mund të 
kontribuojnë në resiliencën e një fëmije të abuzuar apo të lënë pas 

dore me atë rast - Shafer. ”
Keqtrajtimi i fëmijëve mund të ketë pasoja të rënda, për këtë arsye ndikimi i abuzimit dhe i lënies 
pas dore të fëmijëve është diskutuar shpesh në kuptimin e pasojave fizike, psikologjike dhe 
sjelljeve shoqërore (Child Welfare Information Gateway-Rruga për Informata për Mirëqenien 
e Fëmijëve, 2013). Jo të gjithë fëmijët të cilët janë keqtrajtuar apo janë lënë pas dore do të 
përjetojnë pasoja afatgjatë, por ata mund të kenë një ndjeshmëri të ngritur. Burime të ndryshme 
në literaturë identifikojnë shumë pasoja të abuzimit dhe të neglizhimit të fëmijëve duke filluar nga 
pasojat fizike (p.sh., vonesa zhvillimore, sëmundje kronike), pasoja në sjellje (p.sh. marrëdhënie të 
varfra ndërnjerëzore, dështim akademik, sjellje abuzive), pasojat psikologjike (p.sh., çrregullime 
të personalitetit, vështirësi kognitive, çrregullime të sjelljes, vështirësi sociale), pasoja shoqërore 
(p.sh., shpenzimet direkte dhe indirekte për shoqërinë). Freysteinsdottir (2004) i ndan efektet 
negative të keqtrajtimit te fëmijët në dy kategori të gjera: Probleme interne të sjelljes (p.sh. sjellja 
në ankth, tërheqje, depresion) dhe problemet me faktorë të jashtëm të sjelljes (p.sh. agresioni, 

290  B. Perolli-Shehu, (2014). Keqtrajtimi i fëmijëve - Përmbledhje e shkurtër e hulumtimit

sjellje me vonesë, etj.). Përtej efekteve negative në jetën individuale dhe familjare, vëmendja 
duhet të sillet te pasojat shoqërore, pasi keqtrajtimi i fëmijës e bartë një çmim të lartë për 
shoqërinë. Çmimi i drejtpërdrejtë i sistemeve sociale si përgjigje ndaj fëmijëve të abuzuar dhe 
të keqtrajtuar, si dhe ndaj familjeve të tyre ka një ndikim të konsiderueshëm për shoqërinë si 
tërësi. Për më tepër, shpenzimet indirekte i pasqyrojnë pasojat afatgjata sociale dhe ekonomike 
të keqtrajtimit të fëmijës, me dukuri të tilla si delikuencë e të miturve, sjellje kriminale, abuzim 
të substancave, probleme të shëndetit mendor dhe dhunë në familje. Graviteti i ndikimit dhe i 
efekteve të keqtrajtimit, e thekson rëndësinë që kjo e sjell për profesionistët, studiuesit dhe 
anëtarët e komunitetit, që të fokusohen në drejtim të parandalimit të keqtrajtimit të fëmijëve.

Pasojat
fizike

Pasojat
në sjellje

Pasojat 
psikologjike

Pasojat
shoqërore 

•	 Traumë në kokë nga 
abuzimi

•	 Zhvillim i dobët i trurit
•	 Shëndet i dobët fizik 
•	 Vonesë në zhvillim
•	 Sëmundje kronike

•	 Marrëdhënie  të           
këqija me moshatarët

•	 Delikuencë e të rinjve
•	 Kriminalitet i të rriturve
•	 Abuzim me substanca
•	 Sjellje abuzive
•	 Dështim akademik

•	 Çrregullime në  
personalitet

•	 Shëndet i dobët 
mental dhe 
emocional

•	 Vështirësi kognitive
•	 Vështirë si sociale
•	 Çrregullime në 

sjellje

•	 Shpenzime të 
drejtpërdrejta (spital, 
polici, shpenzime gjyqi, 
intervenim  në krizë)

•	 Shpenzime jo të 
drejtpërdrejta (krim i të  
rinjve dhe të e rriturve, 
probleme shëndeti mental, 
cikël të vazhdimësisë së 
dhunës)

•	 Mosha e fëmijës dhe gjendja zhvillimore kur ndodhi abuzimi apo lënia pas dore
•	 Lloji i keqtrajtimit (fizik, emocional etj.)
•	 Shpeshtësia, kohëzgjatja dhe ashpërsia e keqtrajtimit
•	 Marrëdhënia në mes fëmijës dhe autorit

Faktorët që ndikojnë në pasojat e keqtrajtimit të femijëve

Sesioni V
Tema: Simptomat e formave të ndryshme të abuzimit 
të fëmijëve

Kohëzgjatja
1 orë e 30 minuta

Metodologjia:
•	 Prezantime në Power Point
•	 Shkëmbimi i përvojave
•	 Ushtrimet në grupe
•	 Reflektim në grup

Objektivat:
•	 Për t’i sqaruar dhe për t’i zgjeruar njohuritë e pjesëmarrësve mbi shenjat dhe simptomat 

e abuzimit të fëmijëve.
•	 Për t’i kuptuar shenjat dhe simptomat e dhunës fizike, psikologjike të abuzimit seksual, 

emocional dhe lënies pas dore.
•	 T’i thellojë/zgjerojë aftësitë e pjesëmarrësve në identifikimin e shenjave dhe simptomave 

të abuzimit të fëmijëve dhe tipologjisë së saj.

Mjetet:
•	 Flipçart
•	 Markerë
•	 Material i shtypur (për shpërndarje)
•	 Raste studimore

Burimet:
•	 B. Perolli-Shehu, (2014). Keqtrajtimi i fëmijëve - Përmbledhje e shkurtër e hulumtimit. 

Dokument i pabotuar.
•	 B. Perolli-Shehu, (2014). Keqtrajtimi i fëmijëve - perspektivë zhvillimore-ekologjike. 

Dokument i pabotuar. 
•	 UNICEF EAPRO. (n.d.). “Mjetet e Strategjisë së programit për Mbrojtjen e Fëmijëve - 

Child Protection Program Strategy Toolkit”. 
•	 “Mbajtja e standardeve të sigurta të fëmijëve - Keeping Children Safe Standards”, 

Koalicioni i mbajtjes së sigurt të fëmijëve -Keeping Children Safe Coalition, UK
•	 Aksioni për të drejtat e fëmijëve (2002). Puna me fëmijët. UNICEF.
•	 Terre des Hommes, UNICEF (2010). Protokolli për mbrojtjen e fëmijëve. Shqipëri.
•	 A. Tamo dhe Th. Karaj (2005). Abuzimi i fëmijëve në Shqipëri. Qendra e Zhvillimit Njerëzor. 

UNICEF.
•	 E. Haxhiymeri., E. Kulluri dhe A. Hazizaj., (2005). Abuzimi i fëmijëve në familje. CRCA. 

IRCCRA.
•	 Zileniene, S. (n.d.). Puna me fëmijët që kanë përjetuar dhunë.

Përmbledhje e sesionit:
Duke u bazuar në elaborimin dhe sqarimin e koncepteve rreth formave të dhunës sipas 
standardeve ndërkombëtare, në këtë seancë, pjesëmarrësit do të fokusohen në ekzaminimin/
elaborimin e shenjave dhe simptomave te formave të ndryshme të abuzimit dhe t’i identifikojnë 
tipologjitë e abuzimit duke punuar në grupe dhe në diskutime të rasteve.

Shpjegim i sesionit:
Aktiviteti # 1: Njohja e fëmijës së abuzuar - shenjat dhe treguesit (45 min.)
Qëllimi i ushtrimit është që t’i nxjerrë në pah shenjat dhe treguesit që mund të sugjerojnë se një 
fëmijë ka qenë i abuzuar, ose është në rrezik të abuzimit.
Përgatit 4 flipçartë me titujt që korrespondojnë me 4 kategori të abuzimit (fizik, seksual, emocional 
dhe lënie pas dore).

Çdo flipçart pastaj duhet të ndahet përgjysmë horizontalisht. Në gjysmën e parë të shkruani një 
titull: “Sjelljet ndaj një fëmije që mund të rezultojnë në këtë formë të abuzimit”. Në gjysmën e dytë 
të fletës përdorni titullin ‘Shenjat dhe treguesit e kësaj forme të abuzimit.’

Ndani pjesëmarrësit në 4 grupe dhe jepni secilit grup nga një flipçart. Kërkojuni atyre që t’i 
përfundojnë dy gjysmat e tabelës. Ju mund ta shfaqni dëshirën për ta ilustruar ushtrimin duke 
marrë për shembull flipçart për abuzim fizik, dhe të tregoni në gjysmën e parë që ju do t’i cekni 
sjelljet si goditjet, grushtimin, rrahjen, etj., dhe në gjysmën e poshtme do t’i kishit cekur shenjat 
e kësaj.

Kërkojuni pjesëmarrësve t’i cekin shenjat dhe treguesit e sjelljes abuzive fizike, p.sh. plagët dhe 
mavijosjet por edhe shenja të sjelljes siç janë fëmija i frikësuar, i tërhequr, agresiv, etj.

Lejo 20 minuta apo më shumë për këtë pjesë të ushtrimit dhe pastaj kërkoni nga pjesëmarrësit që 
të përgjigjen - kjo mund të bëhet si një “shëtitje në galeri ‘(vendosni flipçartet në mur dhe sillni 
pjesëmarrësit që të ecin përreth dhe të lexojnë se çfarë është thënë në secilin flipçart).

Mblidhe grupin së bashku përpara flipçartëve dhe bëni pyetje nëse dikush ka ndonjë pyetje për 
grupin tjetër, çdo gjë që për të cilën ata kanë nevojë për sqarim, çdo gjë që për të cilën nuk 
pajtohen, ose pyesni për ndonjë vëzhgim të asaj që është punuar. Pjesëmarrësit i sjellin rastet 
nga puna e tyre për t’i dhënë kuptim konkret/praktik.

Aktiviteti # 2: Prezantimi në Power Point (20 min.)
Instruktori e prezanton materialin teorik lidhur me shenjat dhe simptomat e abuzimit fizik 
psikologjik, seksual dhe simptomat e lënies pas dore të fëmijëve.

Duke u bazuar në përgjigjet dhe nivelin e njohurive të pjesëmarrësve, instruktori sqaron dhe 
shpjegon njohuritë përmes prezantimeveve mbi shenjat e ndryshme dhe simptomat fizike, 
seksuale ose psikologjike të abuzimit emocional. Fokusi i instruktorit është në sqarimin e 
koncepteve, duke vënë në dukje se të njëjtat shenja apo simptoma mund të jenë karakteristike 
për format e ndryshme të abuzimit. Gjithashtu, instruktori thekson se format e abuzimit janë 
shpesh të kombinuara me njëra-tjetrën.

Aktiviteti # 3: Diskutim i hapur (20 min.)
Diskutimi i hapur pas prezantimit, duke përfshirë edhe diskutimin e rasteve nga përvoja praktike. 
Merrni përgjigjet si një grup i tërë lidhur me pikat e mësimit nga kjo seancë. Trajnerët mund të 
shtojnë ndonjë koment apo vërejtje shtesë.

Materiali Teorik - Sesioni V

Shenjat, simptomat dhe efektet e abuzimit të fëmijëve dhe neglizhimit291

Shenjat e abuzimit të fëmijëve nuk janë gjithmonë të dukshme dhe fëmija mund të mos i tregojë 
askujt se çfarë po ndodh me ta.

Fëmijët mund të jenë të frikësuar se dhunuesi mund ta marrë vesh, dhe shqetësohen se abuzimi 
do të përkeqësohet. Ose ata mund të mendojnë se nuk ka ndonjë njeri që mund t’i tregojnë, ose 
se nuk do t’i besonin.

Ndonjëherë, fëmijët nuk e kuptojnë se, ajo që çka është duke ndodhur është abuzim.

Efektet e abuzimit mund të jetë afatshkurtra si dhe mund të zgjasin për një kohë të gjatë, 
ndonjëherë deri në moshë te rritur. Të rriturit që janë abuzuar si fëmijë gjithashtu mund të kenë 
nevojë për këshilla dhe mbështetje.

Për shumë fëmijë të cilët kanë pasur përvoja, që janë shumë shqetësuese për ta - përjetimi i 
abuzimit, përjetimi i stresit/situatës traumatike, përballjes me rrezikun, pasigurinë, përballjen 
me vështirësi dhe kështu me radhë, mënyra se si ata sillen në jetën e tyre të përditshme do t’i 
shpërfaqë shenjat e ankthit të tyre292.

Në rastet e një ngjarje të vetme, të papritur dhe traumatike (aksident, sulm, përdhunim, vdekje e 
personit të afërt, etj.), provat karakteristike apo shenjat mund të përfshijnë:

•	 Ngjarja mbahet mend në të gjitha detajet, “i ngërthyer” në kujtesë, fëmija mund të flasë 
lidhur me këtë në detaje.

•	 Shkrepje të papritura të përvojave emocionale të ngjarjes stresuese, të ngritura nga 
një pamje e përputhshme, zë apo nuhatje. Kjo i detyron që ta përjetojnë edhe një herë 
ngjarjen traumatike.

•	 Reagimet e stresit post-traumatik:
o Ankth gjatë natës.
o Frika - shpesh jo të kuptueshme për të rriturit, sepse ata nuk mund ta kuptojnë 

ndërlidhjen me përvojën traumatike.
o Rreagime të theksuara, intensive nga të qenit i frikësuar nga stimujt, të cilat nuk do 

të duhej ta shkaktojnë këtë lloj të reagimit.
o Kujdes i tepruar, dyshim dhe vigjilencë, sidomos në vendet që janë të ndërlidhura 

me traumën.
o Shmangia - ngurrimi për të qëndruar në vende të caktuara, me njerëz të caktuar ose 

të ngrënit e ushqimit të caktuar (p.sh. në qoftë se fëmija është sulmuar nga një njeri 
me mjekër, ai do t’i shmanget kontaktit me të gjithë njerëzit me mjekër).

o Çrregullime të gjumit, ndryshime të disponimit, ankth, hiperaktivitet.

Në rastet e përsëritura dhe afatgjate të përvojave traumatike (p.sh. abuzimit seksual të 
vazhdueshëm, dhunës emocionale dhe fizike, etj.), provat karakteristike apo shenjat mund të 
përfshijnë:

291  NSPCC, MB
292  Sigita Zileniene-puna me fëmijët të cilët kanë përjetuar dhunë

•	 Mohimi, mpirja - të bërit të trupit si i vdekur që të mos e përjetojnë dhimbjen. Këta fëmijë 
shpesh shkaktojnë dëmtime të ndryshme dhe lëndime me vetëdije, si prerja e vetvetes. 
Qëllimi është të mos ndjejnë dhimbje. Ata nuk janë të ndjeshëm; nuk kanë mëshirë ndaj 
dhimbjeve të njerëzve të tjerë. Për të qenë në gjendje që ta bëjnë këtë, ata duhet ta hapin 
derën kah dhimbja e tyre, por kjo është shumë e rrezikshme dhe e frikshme.

•	 Këta fëmijë shmangen për të folur për veten e tyre, përpiqen të jenë “normalë”. Për ta 
është e vështirë që t’i njohin dhe t’i pranojnë ndjenjat e tyre, ata janë indiferentë ndaj 
dhimbjes dhe shmangin afërsinë.

•	 Ata janë të tërbuar dhe zemërimi i tyre shpeshherë nënvlerësohet. Ata papritmas mund 
të “shpërthejnë” pa ndonjë arsye të dukshme. Zemërimi i tyre mund të drejtohet drejt 
gjërave, kafshëve, fëmijëve më të vegjël apo ndaj të rriturve. Gjithashtu mund t’i drejtohen 
vetvetes, si mënyrë për vetëshkatërrim ose vetëlëndim.

•	 Shkëputja - lloj i vetëhipnozës. Fëmijët të cilët kanë përjetuar dhunë afatgjatë janë të 
vetëdijshëm se situata do të përsëritet. Mekanizmat e shkëputjes i lejojnë ata të “ikin” 
nga situata traumatike. Ndonjëherë ata duken sikur të jenë jashtë trupit të tyre dhe janë 
duke vëzhguar se çfarë po ndodh. Këto reagime shërbejnë si një mënyrë për t’i “hequr 
qafe” përvojat, të cilat u kanë ndodhur atyre në realitet. (P.sh. Ema, e cila çdo natë ka 
qenë e abuzuar seksualisht nga babai i saj, e ka krijuar një “Ema të natës”, e cila vuan nga 
abuzimi dhe “Ema e ditës”, e cila mund të bisedojë me të atin gjatë mëngjesit, të shkojë 
në shkollë dhe nuk e mban në mend “Emën e natës”).

Shkëputja mund të jetë e dobishme në ndonjë moment të caktuar dhe i ndihmon fëmijës të sillet 
“normalisht” në jetën e përditshme, sikur asgjë nuk ka ndodhur. Por në të njëjtën kohë ky është 
një mekanizëm shumë i rrezikshëm, për shkak se e pengon perceptimin e fëmijës, e bën të vështirë 
për ta kuptuar, nëse ai është i sigurt apo jo. Shkëputja nuk ndalon automatikisht së vepruari, edhe 
kur fëmija është në një mjedis të sigurt.

Ka gjithashtu edhe shenja indirekte, se si ne mund t’i vërejmë, se fëmija ka vuajtur nga abuzimi 
fizik, emocional, seksual ose nga lënia pas dore. Nuk ka sjellje “të duhur” që fëmijët t’i shpëtojnë 
dhunës, për shkak se është e vështirë të parashihet sjellja e abuzuesit. Këta fëmijë kanë pak 
vetëbesim, ndjehen keq dhe të tillë që nuk ia vlen të duhen, nuk i besojnë askujt, ndjehen të 
vetmuar dhe të pasuksesshëm. Ata i kanë mësuar vetëm dy role – atë të viktimës ose të agresorit.

Prandaj ne duhet t’i vëzhgojmë ndryshimet në sjelljen e fëmijës:

•	 Vetëbesimi i ulët;
•	 Kujdes në raport me të rriturit apo afria e tepërt ndaj njerëzve të njohur;
•	 Të qenit i frikësuar, kur fëmijët e tjerë qajnë;
•	 Dridhje ndaj çdo lëvizjeje të papritur të një personi tjetër;
•	 Vështirësitë për t’u fokusuar dhe për ta mbajtur vëmendjen; 
•	 Sjellje agresive;
•	 Apatia, pasiviteti, indiferenca për çdo lloj të aktiviteteve, mungesa e interesit dhe 

energjisë;
•	 Shmangia nga shoqëria, të ndenjurit mënjanë;
•	 Frika ndaj prindërve, frika për të shkuar në shtëpi;
•	 Paraqitje e çuditshme, veshje jo e përshtatshme për klimën apo situatën; 
•	 Sjellje vetëshkatërruese; 
•	 Përkeqësim i performances në shkollë;
•	 Humbje e oreksit;
•	 Probleme me gjumin;
•	 Dhimbje koke apo ankesa të tjera somatike;



263

•	 Përqendrim i dobët, ngritje intensiteti, ndryshime të papritura të disponimit, etj.;
•	 Sjellje seksuale të papërshtatshme për moshën; agresivitet ose sjellje shkatërrimtare;
•	 Preokupim me dhunë, vuajtje apo veçim në lojën e tyre.

Aftësia për t’u përballuar me krizën me të cilën përballet fëmija varet nga karakteristikat fizike 
dhe psikike të fëmijës, nga vlerat dhe bindjet e tij dhe përvoja e fituar në zgjidhjen e problemeve.

Faktorët që i përcaktojnë mënyrat e përballimit me traumë përfshijnë:

•	 Moshën dhe gjininë e fëmijës;
•	 Pjekurinë psikologjike dhe fizike;
•	 Marrëdhëniet me prind;
•	 Marrëdhëniet me vëllezërit dhe motrat;
•	 Përvojën e tij personale në trajtimin e krizës;
•	 Ekzistencën e të rriturve si të rëndësishme për fëmijën (të afërmit, mësuesit, miqtë), të 

cilët janë në gjendje ta ndihmojnë atë për ta kapërcyer traumën;
•	 Ndryshimet në mjedisin social për shkak të krizës.

Ndërhyrja me kohë është shumë e rëndësishme për ta parandaluar traumën e mëtejshme dhe 
zhvillimin e krizës, ndihmë për t’u kthyer në gjendje normale.

Krizat e shkaktuara nga ngjarje traumatike shumë të forta, vazhdojnë nga 4 deri 6 javë. Në këtë 
periudhë fëmija është i hapur për ndërhyrje. Me ndihmën e të rriturit të kualifikuar ai mund të 
përballet me krizën brenda dy javësh.

Në rastet e traumave afatgjate ndihma është e vonuar. Fëmija do të ketë nevojë për ndihmë shumë 
më të gjatë profesionale që të shërohet. Përveç ndihmës profesionale, ndihma psikoterapeutike, 
mbështetja e mjedisit më të afërt (anëtarët e familjes, të afërmit, miqtë dhe mësuesit), është e 
një rëndësie të madhe.

Ka disa ndjenja që mund ta pengojnë fëmijën për ta shfaqur ngjarjen traumatike: Këto përfshijnë:

•	 Frika nga abuzuesi;
•	 Frika se askush nuk do ta dëgjojë atë;
•	 Turpi;
•	 Ai mendon se askush nuk mund ta ndihmojë; 
•	 E fajëson veten për dhunën e përjetuar;
•	 Ka frikë se askush nuk do ta dojë atë;
•	 Ka frikë se në qoftë se ai i tregon dikujt, e njëjta do t’u ndodhë vëllezërve dhe motrave 

të tij;
•	 Mendon se ai është shumë i keq, për këtë arsye ajo i ka ndodhur atij;
•	 Nëse abuzuesi është person i afërt, ai ka frikë që t’i tregoj ndokujt, sepse diçka e keqe 

do t’i ndodhë atij personi;
•	 Mund të mos i ketë fjalët e duhura për të treguar për dhunën;
•	 Nuk e di kujt mund t’i tregojë;
•	 Thjesht nuk mund ta dijë, se kjo është një sjellje abuzive dhe askush nuk është i lejuar për 

ta trajtuar atë në këtë mënyrë;
•	 Fëmijët e vegjël shpesh nuk mbajnë në mend, me vetëdije, se e kanë përjetuar abuzimin 

dhe se cilët janë abuzuesit.

Kur dyshojmë se fëmija në fakt ka përjetuar dhunë:

•	 I dëgjojmë ata dhe u tregojmë se i kuptojmë;
•	 Nuk e mohojmë. I besojmë fëmijës edhe nëse është e vështirë që t’i besohet;
•	 Mos e humbni kontrollin mbi emocionet që mund t’ju ngritën (nëse jeni i frikësuar apo i 

zemëruar, - këto janë reagime normale, por mos i demonstroni ato para fëmijës);
•	 Mos i fajësoni ata ose mos i bëni të ndihen të turpëruar për atë që ka ndodhur;
•	 Jepuni atyre mbështetje psikologjike, siguroni që ata janë të sigurt, se asgjë nuk do 

t’u ndodhë atyre, për shkak se ju kanë treguar. Ndoshta, fëmija mund të dëshirojë të 
pyes diçka. Inkurajoni ata që të bëjnë pyetje dhe jepni përgjigje konkrete në një gjuhë të 
kuptueshme;

•	 Mundohuni të dini më shumë rreth ngjarjes: se çfarë ka ndodhur më parë, çfarë ka 
ndodhur më pas, cili ishte abuzuesi;

•	 Ofroni atyre ndihmë mjekësore, dërgojeni te mjeku ose thërrisni emergjencën;
•	 Nëse është e nevojshme, thërrisni policinë;
•	 Drejtojuni Njësisë për mbrojtjen e fëmijëve, për të marrë mbështetje për viktimën e 

abuzimit dhe për personin i cili ka abuzuar, në qoftë se ai është në lidhje të ngushtë me 
fëmijën (anëtarin e familjes).

Të rriturit që janë abuzuar si fëmijë

Fëmijët të cilët kanë qenë të abuzuar apo të lënë pas dore mund të përjetojnë dëmtim fizik ose 
emocional. Efektet mund të jenë afatshkurtra, por nganjëherë ato zgjasin deri në moshën e 
rritur. Nëse dikush ka qenë i abuzuar si fëmijë, është më e mundshme që ata përsëri do ta vuajnë 
abuzimin. Kjo është e njohur si riviktimizim.

Efektet afatgjata të abuzimit dhe lënies pas dore përfshijnë:

•	 Vështirësitë emocionale siç janë zemërimi, ankthi ose vetëbesimi i ulët;
•	 Problemet e shëndetit mendor, siç janë depresioni, çrregullimet në të ushqyer, çrregullimi 

i stresit post-traumatik, vetëdëmtimi, mendimet vetëvrasëse;
•	 Problemet me drogë ose alkool;
•	 Mendimet shqetësuese, emocionet dhe kujtimet që shkaktojnë ankth ose konfuzion;
•	 Shëndeti i dobët fizik siç është trashja, dhimbjet;
•	 Vështirësitë me prindërim ose me marrëdhënie komunikimi;
•	 Shqetësimet se abuzuesi i tyre është ende një kërcënim ndaj tyre apo ndaj të tjerëve;
•	 Vështirësi në të mësuar, zhvillim arsimor i ulët, vështirësi në komunikimin;
•	 Probleme të sjelljes, përfshirë sjellje antisociale, sjellje kriminale.

Treguesit e abuzimit

Treguesit e abuzimit fizik janë:

•	 Eshtra të thyer, çarje;
•	 mavijosje;
•	 gërvishtje, shqyerje;
•	 shenja të djegies;
•	 shenja të mavijosjes në formë të mjeteve lëvizëse ose të gishtave në lëkurë;

•	 gjakderdhje ose sëmundje e pashpjegueshme;
•	 deformime fizike;
•	 Humbja e ndjenjave.

Disa nga shenjat e sjelljes së mundshme të fëmijës si rezultat i dhunës fizike janë:

•	 tërheqja ose gjendje depresioni;
•	 shqetësim, gjumë i trazuar;
•	 sjellje agresive;
•	 ankth, varësi, depresion;
•	 mund të shfaqë çrregullime në të ngrënit;
•	 shfaqje e frikës nga disa të rritur ose nga të rriturit në përgjithësi;
•	 frika e kthimit të prindit/kujdestarit në shtëpi ose, po ashtu, e kthimit të fëmijës në shtëpi;
•	 frika nga kontakti me prind/kujdestar ose anëtar të familjes;
•	 mungesë e besimit te të rriturit dhe vetëbesim i ulët për vetveten;
•	 mungon në shkollë;
•	 qëndrim më pasiv dhe ankesa të vazhdueshme;
•	 përdorim i drogës dhe alkoolit;
•	 Mendime për vetëvrasje.

Të ënjturat dhe mavijosjet jo domosdoshmërisht nënkuptojnë se fëmija është i abuzuar fizikisht - 
të gjithë fëmijët pësojnë aksidente dhe rrëzime.

Nuk mund të jetë të parit e një shenje ose simptome, ajo e cila do të thotë se një fëmijë është 
padyshim duke u keqtrajtuar fizikisht. Por në qoftë se një fëmijë merr shpesh lëndime, kur mund të 
jetë një konsistencë, apo kur shpjegimi nuk përputhet me lëndimin, atëherë kjo duhet të hetohet.

Treguesit e abuzimit seksual

Fëmijët të cilët janë abuzuar seksualisht mund të:

•	 Qëndrojnë larg nga njerëz të caktuar
o ata mund t’i shmangen të qenit vetëm me të tjerët, siç janë anëtarët e familjes ose 

miqtë;
o ata mund të duken të frikësuar nga ndonjë person apo mund të hezitojnë të bisedojnë 

me ta.

•	 Tregojnë sjellje seksuale e cila është e papërshtatshme për moshën e tyre
o fëmija mund të bëhet seksualisht aktiv në një moshë të re;
o ata mund të jenë të shthurur;
o ata mund ta përdorin gjuhën seksuale ose të kenë informacione nga të cilët nuk do 

të prisnit t’i kenë.

•	 Të kenë simptoma fizike
o dhimbje anale ose vagjinale;
o lëngim të pazakontë;
o infeksion seksualisht të transmetueshëm;
o shtatzëni.



266Modulet për Mbrojtjen e Fëmijëve       

Shenjat / sjelljet treguese të abuzimit seksual

Shenja dhe simptoma të veçanta te abuzimit seksual janë dhimbjet gjenitale apo të zorrës së 
trashë, gjakderdhje gjenitale apo e zorrës së trashë dhe prania e sëmundjeve seksualisht të 
transmetueshme te fëmijët para pubertetit dhe sjellje të hershme seksuale, sidomos nëse këto 
janë në vazhdim e sipër.

Simptomat e sjelljes që tregojnë për një fëmijë të abuzuar seksualisht janë të përmbledhura më 
poshtë. Është e rëndësishme të mbani në mend se jo të gjitha shqetësimet e mëposhtme janë 
shenja të abuzimit seksual. Në varësi të moshës, fëmija mund të:

•	 Demonstrojë një nga dy ekstreme të aktivitetit (hiperaktiv apo i tërhequr);
•	 Manifestojë vetëvlerësim të ulët;
•	 Demonstrojë dëshmi të marrëdhënieve shoqërore të mangëta me shokët;
•	 Shprehë ndjenja të përgjithshme të fajit apo turpit;
•	 Demonstrojë një shtrembërimin të imazhit të trupit (vizatime);
•	 Demonstrojë sjellje regresive;
•	 Tregojë një përkeqësim/rënie në progresin akademik;
•	 Çrregullim i të ngrënit;
•	 Manifestojë sjellje seksualisht provokative;
•	 Angazhim i shumtë në masturbim;
•	 E abuzon seksualisht vëllain, motrën, shokët apo fëmijët e vegjël;
•	 Bëhet seksualisht i rrezikshëm;
•	 E braktis shtëpinë;
•	 Bën përpjekje për vetëvrasje.

Treguesit emocionalë të abuzimit

•	 Zhvillim i papërshtatshëm ose i vonuar emocional;
•	 Humbje e vetëbesimit ose e vetëvlerësimit;
•	 Tërheqje sociale, humbje e interesimit ose e entuziazmit;
•	 Depresion;
•	 Dhimbje koke apo stomaku pa ndonjë arsye mjekësore;
•	 Shmangia e situatave të caktuara, siç janë refuzimi për të shkuar në shkollë ose të hyjë 

në autobus;
•	 Kërkon afeksion në mënyrë të dëshpëruar;
•	 Rënie e performancës në shkollë ose humbje e interesimit në shkollë;
•	 Humbje e aftësive zhvilluese të fituara më parë. 

Treguesit e lënies pas dore

•	 Rritje e dobët apo shtim në peshë;
•	 Mungesë e higjienës;
•	 Mungesë e veshjeve apo e furnizimeve për t’i përmbushur nevojat fizike;
•	 Marrje e ushqimit apo e parasë pa leje;
•	 Ushqimi i shumtë gjatë një racioni ose fshehja e ushqimit për më vonë;
•	 Vijueshmëri e dobët në shkollë;
•	 Mungesë e vëmendjes së duhur lidhur me problemet mjekësore, dentare apo psikologjike 

apo mungesës e kujdesit të nevojshëm në vazhdim; 
•	 Ndryshime emocionale që janë të papërshtatshme ose që janë jashtë kontekstit të 

situatës;
•	 Indiferencë.

Sjellja prindërore

Ndonjëherë sjellja apo qëndrimi i prindit dërgon ‘shenja të kuqe’ rreth abuzimit të fëmijëve. 
Shenjat paralajmëruese përfshijnë një prind, i cili:

•	 Tregon pak shqetësim për fëmijën;
•	 Duket se nuk është në gjendje t’i vërejë vuajtjet fizike ose emocionale të fëmijës;
•	 E mohon çdo problem që ekziston në shtëpi ose në shkollë, apo e fajëson fëmijën për 

problemet;
•	 Vazhdimisht e fajëson, e poshtëron, ose e shan fëmijën dhe e përshkruan fëmijën në 

mënyrë negative, si “i keq”;
•	 Pret që fëmija t’i sigurojë atij ose asaj vëmendje dhe kujdes dhe duket xheloz ndaj 

anëtarëve të tjerë të familjes kur e marrin vëmendjen nga fëmija;
•	 Përdor disiplinë të ashpër fizike ose kërkon nga mësuesit që ta bëjnë këtë;
•	 Kërkon një nivel të papërshtatshëm të performancës fizike ose akademike;
•	 Rreptësishtë e kufizon kontaktin e fëmijës me të tjerët;
•	 Ofron shpjegime kontradiktore apo jobindëse për lëndime të fëmijës ose nuk ofron asnjë 

shpjegim; 
•	 Edhe pse shumica e ekspertëve të shëndetit të fëmijëve e dënojnë përdorimin e dhunës 

në çdo formë, disa njerëz ende e përdorin ndëshkimin fizik, të tilla si përdorimi i shuplakës, 
si një mënyrë për t’i disiplinuar fëmijët e tyre. Çdo ndëshkim trupor mund të lë plagë 
emocionale. Sjelljet prindërore që shkaktojnë dhimbje apo lëndime fizike - edhe kur bëhet 
në emër të disiplinës - mund të jenë formë e abuzimit me fëmijët.

Sesioni VI
Tema: Pasojat (afatshkurtra dhe afatgjata) të 
abuzimit të fëmijëve dhe profili i fëmijëve të abuzuar

Kohëzgjatja
3 orë

Metodologjia:
 Prezantim në Power Point
 Ushtrimet në grupe përmes prezantimit të rastit studimor ACE (PNF) 
 Reflektim në grup

Objektivat:
•	Të	sigurojë	një	dallim	në	mes	të	pasojave	afatshkurtra	dhe	afatgjata	të	abuzimit	të	fëmijëve;
•	Të	jetë	në	gjendje	për	ta	identifikuar	ndikimin	e	pasojave	të	abuzimit	të	fëmijëve;
•	Të	jetë	në	gjendje	për	të	identifikuar	një	profil	të	fëmijës,	i	cili	mund	të	jetë	potencial	për	abuzim;
•	Të	njihen	me	studimin	dhe	teorinë	“Përvojat	negative	të	fëmijëve	“	(Ang.	Adverse	Childhood	
Experiences - ACE).

Mjetet:
•	Flipçart
•	Markerë
•	Material	i	shtypur	(për	shpërndarje)

Burimet:
•	 Center for Disease Control (2014). Ace Study. Marrë më 18 nëntor, 2015 nga: http://www.

cdc.gov/violenceprevention/acestudy/pyramid.html
•	 Larkin, H. & Records, J. (2006). Adverse Childhood Experiences: Përmbledhje, strategjitë 

reaguese dhe teoria integrale e perspektivës. Journal of Integral Theory and Practice, 
Vol. 2, (3). Marrë më 18 nëntor 2015 nga: http://aceresponse.org/img/uploads/file/larkin_
aces_final.pdf

•	 Shaffer, A. (2012). Keqtrajtimi i fëmijëve: Rreziku dhe resilienca nga lindja deri në 
moshën 5-vjeçare. Marrë nga: https://www.cehd.umn.edu/ssw/cascw/attributes/PDF/
publications/CW360CEED_Winter2012.pdf

•	 Tarullo, A. (2012). Efektet e keqtrajtimit në zhvillimin e trurit. Marrë nga: http://www.
cehd.umn.edu/ssw/cascw/attributes/PDF/publications/CW360CEEDWinter2012.pdf

•	 Felitti, V. J., & Anda, R. (2009). Marrëdhënia e përvojave negative të fëmijërisë me rritjet 
e numrit të sëmundjeve mjekësore, çrregullimeve psikiatrike dhe sjelljeve seksuale: 
Implikimet në kujdesin shëndetësor. In R. Lanius, E. Vermetten, & C. Pain (Eds.), Epidemia 
e fshehur: Ndikimi i traumave në jetën e hershme mbi shëndetin dhe sëmundjet. Marrë 
nga: http://www.acestudy.org/yahoo_site_admin/assets/docs/LaniusVermetten_
FINAL_8-26-09.12892303.pdf

•	 Messman-Morre, T., Walsh, K., & DiLillo, D. (2010). Emocionet e çrregulluara, sjellje të 
rrezikshme seksuale dhe riviktimizimi. Child Abuse & Neglizhimi,34 (12), 967–976. 

•	 Administrimi për fëmijët dhe familjet, Zyra për planifikim, kërkim dhe vlerësim. (2012).  
Adoleshentët me një histori të keqtrajtimit kanë nevoja të shërbimit të veçantë që mund 

http://www.cdc.gov/violenceprevention/acestudy/pyramid.html
http://www.cdc.gov/violenceprevention/acestudy/pyramid.html
http://aceresponse.org/img/uploads/file/larkin_aces_final.pdf
http://aceresponse.org/img/uploads/file/larkin_aces_final.pdf
https://www.cehd.umn.edu/ssw/cascw/attributes/PDF/publications/CW360CEED_Winter2012.pdf
https://www.cehd.umn.edu/ssw/cascw/attributes/PDF/publications/CW360CEED_Winter2012.pdf
http://www.cehd.umn.edu/ssw/cascw/attributes/PDF/publications/CW360CEEDWinter2012.pdf
http://www.cehd.umn.edu/ssw/cascw/attributes/PDF/publications/CW360CEEDWinter2012.pdf
http://www.acestudy.org/yahoo_site_admin/assets/docs/LaniusVermetten_FINAL_8-26-09.12892303.pdf
http://www.acestudy.org/yahoo_site_admin/assets/docs/LaniusVermetten_FINAL_8-26-09.12892303.pdf

të ndikon në kalimin e tyre në moshën e rritur. Marrë nga: http://www.acf.hhs.gov/sites/
default/files/opre/youth_spotlight_v7.pdf

•	 Perry, B. (2012). Mbështetja e fëmijëve të keqtrajtuar: Përballja me efektet e lënies 
pas dore dhe abuzimit. Marrë nga: https://www.adoptioncouncil.org/images/stories/
documents/NCFA_ADOPTION_ADVOCATE_NO48.pdf

•	 Gold, J., Wolan Sullivan, M., & Lewis, M. (2011). Lidhja midis abuzimit dhe kriminalitetit 
të dhunshëm: Shndërrimi nga turpi në fajësim te të miturit. Child Abuse & Neglect, 35 (7), 
459–467.

•	 Xiangming, F., & Corso, P. (2007). Keqtrajtimi i fëmijës, dhuna e të rinjve dhe dhuna 
intime ndërmjet partnerëve: marrëdhënie zhvillimore. American Journal of Preventative 
Medicine, 33 (4). Marrë nga:  http://www.ajpm-online.net/article/PIIS0749379707003492/
fulltext

•	 Xiangming, F., Brown, D., Florence, C., & Mercy, J. (2012). Barra ekonomike e keqtrajtimit 
të fëmijës në Shtetet e Bashkuara të Amerikës dhe implikimet për parandalim. Abuzimi i 
fëmijëve dhe lënia pas dore, 36(2), 156–165.

Përmbledhje e sesionit:
Ky sesion fokusohet në ofrimin e një vështrimi në mes pasojave afatgjata dhe afatshkurtra të 
abuzimit të fëmijëve, të shqyrtojë ndikimin në zhvillimin e përgjithshëm të fëmijës, dhe të paraqesë 
një perspektivë teorike për të kuptuar ndikimin e përvojave negative të fëmijërisë.

Shpjegimi i sesionit:
Aktiviteti # 1 - Ndarja në dy grupe në identifikimin e pasojave afatshkurtra dhe afatgjata (45 
min.)
Grupi do të jetë i ndarë: ata që do t’i identifikojnë pasojat afatshkurtra dhe grupi tjetër që do t’i 
identifikojë pasojat afatgjata. Flipçart-ët do të sigurohen për ta krijuar një listë me pasojat dhe 
secili grup do t’i ndajë gjetjet e tij. Secili grup do të prezantojë nga 15 minuta, ndërsa për një tjetër 
15 minutësh, diskutimi do të bazohet në ngjashmëritë dhe dallimet e gjetjeve të prezantuara. 
Studentët do të inkurajohen që të angazhohen në të menduarit kritik, kur bëhen dallimet ndërmjet 
pasojave afatshkurtra dhe afatgjata.

Material teorik:
Ndikimi i abuzimit të fëmijëve shpesh është diskutuar lidhur me pasojat afatshkurtra dhe afatgjata 
për fëmijën. Megjithatë, shpeshherë kjo është diskutuar në aspektin e ndikimit në perspektivat 
fizike, psikologjike, të sjelljes dhe atyre sociale.

Faktorët që ndikojnë në pasojat e abuzimit të fëmijëve

Rezultatet individuale ndryshojnë shumë dhe janë të ndikuara nga një kombinim faktorësh, duke 
përfshirë:

•	 Moshën e fëmijës dhe statusin e zhvillimit kur abuzimi ose lënia pas dore ndodh;
•	 Lloji i keqtrajtimit (abuzimi fizik, lënia pas dore, abuzimi seksual, etj.);
•	 Intensiteti, kohëzgjatja dhe ashpërsia e keqtrajtimit;
•	 Marrëdhënia në mes fëmijës dhe dhunuesit.

Megjithatë, hulumtuesit po ashtu kanë filluar të hulumtojnë se, pse në kushte të caktuara dhe 
të ngjashme disa fëmijë përjetojnë pasoja afatgjata të abuzimit, ndërsa të tjerët dalin relativisht 
të padëmtuar. Aftësia për t’u përballuar, madje edhe për të përparuar, pas një përvoje negative 
shpesh është përmendur si “resiliencë”.

http://www.acf.hhs.gov/sites/default/files/opre/youth_spotlight_v7.pdf
http://www.acf.hhs.gov/sites/default/files/opre/youth_spotlight_v7.pdf
https://www.adoptioncouncil.org/images/stories/documents/NCFA_ADOPTION_ADVOCATE_NO48.pdf
https://www.adoptioncouncil.org/images/stories/documents/NCFA_ADOPTION_ADVOCATE_NO48.pdf
http://www.ajpm-online.net/article/PIIS0749379707003492/fulltext
http://www.ajpm-online.net/article/PIIS0749379707003492/fulltext

Është e rëndësishme të theksohet se resilienca nuk është një tipar i natyrshëm te fëmijët, por 
rezulton nga një përzierje e të dyjave, rrezikut dhe e faktorëve mbrojtës që shkaktojnë reagim 
pozitiv ose negativ, të fëmijës, ndaj përvojave negative.

Pasojat shëndetësore fizike

Efektet e menjëhershme fizike të abuzimit mund të jenë relativisht të vogla (mavijosjet apo 
prerjet) ose të rënda (eshtra të thyer, hemorragji, apo edhe vdekje). Në disa raste, efektet fizike 
janë të përkohshme; Megjithatë, dhimbja dhe vuajtja që ato shkaktojnë te një fëmijë nuk duhet 
nënvlerësuar.

Abuzimi i fëmijëve dhe neglizhimi mund të kenë një numër të efekteve afatgjata në shëndetin 
fizik, të cilat përfshijnë:

•	 Trauma në kokë nga abuzimi është një dëmtim i shkaktuar në kokë dhe përmbajtjen e 
saj nga ndikimi i shtrëngimit apo mpirjes, që janë shkaktarët më të zakonshëm të vdekjes 
traumatike te foshnjat. Lëndimi mund të mos jetë menjëherë i dukshëm dhe mund të 
përfshijë gjakderdhjen në sy ose në tru dhe dëmtimin e palcës kurrizore dhe të qafës.

•	 Zhvillimet e dobëta të trurit është dëshmuar se vijnë nga abuzimi i fëmijëve, që lidhet 
në mënyrë specifike me pjesë të rëndësishme të trurit. Ky dëmtim është treguar të ketë 
pasoja afatgjata kognitive, të gjuhës, dhe të aftësive akademike si dhe ndërlidhet me 
çrregullime të shëndetit mendor (Tarullo, 2012).

•	 Shëndeti i dobët fizik ka qenë i lidhur me forma të ndryshme të keqtrajtimit të fëmijës 
dhe të shëndetit të dobët. Të rriturit që e kanë përjetuar keqtrajtimin ose lënien pas 
dore gjatë fëmijërisë, kanë më shumë gjasa të vuajnë nga sëmundjet kardiovaskulare, 
sëmundje të mushkërive dhe të mëlçisë, hipertensionit, diabetit, astmës, dhe trashjes 
(Felitti & Anda, 2009).

Pasojat psikologjike

Efektet e menjëhershme emocionale të abuzimit përfshijnë izolimin, frikën dhe pamundësinë për 
të besuar, e cila mund të përkthehet në pasoja psikologjike gjatë gjithë jetës, duke përfshirë 
vetëbesimin e ulët, depresionin dhe vështirësitë në marrëdhëniet ndërnjerëzore me të tjerët. 
Hulumtuesit i kanë identifikuar lidhjet në mes abuzimit të fëmijëve dhe lëniet pas dore, siç janë:

•	 Vështirësitë gjatë foshnjërisë përfshijnë foshnjat dhe fëmijët e vegjël të cilët hyjnë në 
shtëpi kujdestarie për shkak të abuzimit apo lënies pas dore. Gati gjysma e foshnjave në 
kujdestari të cilët kanë përjetuar keqtrajtim, shfaqin një formë të vonesës kognitive dhe 
kanë rezultate më të ulëta sa i përket inteligjencës, vështirësive gjuhësore, dhe sfidave 
neonatale në krahasim me fëmijët që nuk kanë qenë të abuzuar apo të lënë pas dore.

•	 Shëndeti i dobët mendor dhe emocional, i referohet përjetimit traumatik të fëmijërisë 
dhe ndryshimeve, siç janë përjetimi i abuzimit fizik apo seksual, është një faktor rreziku 
i një vije kufitare për çrregullim të personalitetit, depresion, ankth dhe çrregullime të 
tjera psikiatrike. Keqtrajtimi i fëmijës gjithashtu ndikon negativisht në zhvillimin dhe 
rregullimin emocional, të cilat shpesh vazhdojnë në adoleshencë ose në moshë të rritur 
(Messman-Morre, Walsh, dhe DiLillo, 2010).

•	 Vështirësitë kognitive veçanërisht janë të lidhura me ata fëmijë që kanë përjetuar raporte 
substanciale të keqtrajtimit, që janë në rrezik ndaj problemeve të rënda kognitive dhe të 
zhvillimit, duke përfshirë përsëritje të klasës (ACF / OPRE, 2012b).

•	 Vështirësitë sociale janë theksuar në veçanti ndaj atyre fëmijëve që e përjetojnë lënien 
pas dore dhe kanë më shumë gjasa për të zhvilluar tipare asociale kur ata rriten. Lënia 
pas dore nga prindërit është e lidhur me çrregullime të personalitetit, çështje të afërsisë 
ndërnjerëzore apo sjellje afeksioni me persona të panjohur apo më pak të njohur, marrje 
të papërshtatshme të modelit të sjelljes nga të rriturit dhe agresion (Perry, 2012).

Pasojat në sjellje

Jo të gjitha viktimat e abuzimit dhe lënies pas dore të fëmijëve do të përjetojnë pasoja të sjelljes. 
Megjithatë, problemet e sjelljes duket të kenë ndodhur më shumë në mesin e këtij grupi dhe duket 
se ato në vijim duken si më shumë të kenë ngjarë:

•	 Vështirësitë gjatë adoleshencës kanë të bëjnë me raportet e keqtrajtimit me fokus 
specifik në përsëritje të klasës, abuzim të substancave, në delikuencë, në mungesa 
pa arsye, ose në shtatzëni (ACF / OPRE, 2012b). Studime të tjera tregojnë se fëmijët e 
abuzuar apo të neglizhuar kanë më shumë gjasa për t’u angazhuar në marrje të rrezikut 
përsipër për marrëdhënie seksuale kur ata e arrijnë adoleshencën, duke rritur shanset e 
tyre për kontraktimin e sëmundjeve seksualisht të transmetueshme. Viktimat e abuzimit 
seksual të fëmijëve, po ashtu, janë në një rrezik të lartë për përdhunim në moshën e 
rritur dhe shkalla e rritjes së rrezikut rritet në përputhje me peshën e abuzimit seksual të 
fëmijëve. (Felitti & Anda 2009; Messman-Morre, Walsh, & DiLillo , 2010).

•	 Delikuenca te të miturit dhe kriminaliteti i të rriturve e kanë dokumentuar ndërlidhjen 
në mes të abuzimit të fëmijëve dhe delikuencës së të miturve në të ardhmen. Fëmijët 
që e kanë përjetuar abuzimin kanë nëntë herë më shumë gjasa të jenë të përfshirë në 
aktivitete kriminale (Gold, Wolan Sullivan, dhe Lewis, 2011).

•	 Alkooli dhe abuzimi i drogës, është treguar vazhdimisht se fëmijët të cilët kanë përjetuar 
keqtrajtim ose lënie pas dore do të pinë cigare, do të abuzojnë me alkoolin, ose do të 
marrin drogë të ndaluara gjatë gjithë jetës së tyre.

•	 Sjellja abuzive është treguar të jetë përjetuar po ashtu nga prindërit abuzivë. Të dhënat 
nga Studimi i kohëgjatësisë shëndetësore të adoleshentëve, kanë treguar se vajzat që e 
kanë përjetuar abuzimin fizik gjatë fëmijërisë kishin 1-7 për qind më shumë gjasa të bëhen 
autorë të dhunës gjatë rinisë së tyre dhe 8-10 për qind më shumë gjasa të jenë autorë të 
dhunës ndërpersonale. Djemtë të cilët kanë përjetuar dhunë seksuale në fëmijëri kanë 
pasur 3-12 për qind më shumë gjasa për të kryer dhunë gjatë rinisë së tyre dhe 1-17 për 
qind më shumë gjasa për të kryer dhunë ndërpersonale (Xiangming & Corso, 2007).

Pasojat sociale

Përderisa abuzimi dhe lënia pas dore e fëmijëve zakonisht ndodh brenda familjes, ndikimi nuk 
merr fund këtu. Shoqëria si tërësi e paguan çmimin për abuzim dhe lënie pas dore të fëmijëve, në 
aspektin e shpenzimeve direkte dhe indirekte.

Shpenzimet direkte

Shpenzimet jetësore të keqtrajtimit të fëmijëve dhe vdekjeve të ndërlidhura për 1 vit në SHBA 
arrijnë në 124 miliardë dollarë. Keqtrajtimi i fëmijëve është më i kushtueshëm në baza vjetore 
sesa dy shqetësimet kryesore shëndetësore, infarkti dhe tipi 2 i diabetit (Xiangming, Brown, 
Florence, dhe Mercy, 2012).
 

Shpenzimet indirekte

Shpenzimet indirekte përfaqësojnë pasojat afatgjate ekonomike të shoqërisë për shkak të abuzimit 
të fëmijëve dhe lënies pas dore. Këto përfshijnë shpenzimet lidhur me rritjen e përdorimit të 
sistemit të kujdesit shëndetësor, veprimtaritë kriminale të të miturve dhe të rriturve, sëmundjeve 
mendore, abuzimit përmes substancave dhe dhunës në familje.

Përvojat negative të fëmijëve (ACE)

Teoria ACE / PNF

Studime të shumta të kryera në fushën e shëndetit dhe shëndetit mendor kanë theksuar se 
traumat fëmijërore janë fuqimisht të lidhura me shëndetin mendor, dhe për më tepër konsiderohet 
të kenë ndikim mbi rrezikun shëndetësor të sjelljes së të rriturve, çështjet psiko-sociale dhe 
problemet me abuzimet me substanca, dhe sëmundje (Felitti, 2003 siç citohet në Larkin & 
Records, 2006). Për këtë arsye, në fund të viteve 90, informacionet për faktorët e rrezikut për 
sëmundje janë përdorur gjerësisht në hulumtime dhe janë shkrirë në programe të arsimit publik 
dhe për parandalim. Megjithatë, ka ekzistuar nevoja për të plotësuar këtë boshllëk shkencor për 
origjinën e faktorëve të rrezikut, dhe studimi Përvojat Negative të Fëmijërisë (ACE) ka qenë më i 
madhi në hetimin për të vlerësuar lidhjet e keqtrajtimit në fëmijëri dhe shëndetit dhe mirëqenies 
në pjesën e mëvonshme të jetës. ACE është dizajnuar si një studim epidemiologjik që ka pasur 
për qëllim studimin e përvojave në fëmijëri në lidhje me pasojat sociale dhe shëndetësore në të 
gjitha fushat e zhvillimit. Në veçanti, ky hulumtim ka hedhur dritë mbi marrëdhëniet e ACE me 
sjelljet e rrezikut shëndetësor dhe rezultatet e shëndetit fizik dhe mendor. Konkretisht, studimi 
është projektuar për ofrimin e të dhënave që do të ndihmonin në përgjigje në pyetjen: “Në qoftë 
se faktorët e rrezikut për sëmundje, aftësi të kufizuara dhe vdekshmëri të hershme nuk janë të 
shpërndara barabartë, çka ndikon në punën e përshtatjes apo zhvillimit të tyre?” Me ofrimin e 
informatave për përgjigje, synohet të ofrohet informacion shkencor që do të jetë i dobishëm për 
zhvillimin e programeve të reja më efektive të parandalimit.

Studimi i ACE merr një perspektivë të plotë jetësore, siç paraqitet në shigjetën e portokalltë 
që shpie nga ngjizja deri në vdekje. Duke punuar brenda këtij kuadri, studimi ACE ka filluar të 
zbulojë në mënyrë progresive se si përvojat negative të fëmijërisë (PNF - ACE) janë fuqimisht të 
lidhura me zhvillimin dhe mbizotërimin e sëmundjes dhe faktorëve të rrezikut për shëndetin dhe 
mirëqenien sociale gjatë gjithë jetës. Kështu që, komponentët kryesor të ACE përfshijnë:

1. Abuzimin: Abuzimin emocional, abuzimin fizik dhe abuzimin seksual

2. Lënia pas dore: Lënia pas dore emocionale; Lënia pas dore në aspektin fizik

3. Mosfunksionimi familjar: Nënë që trajtohet në mënyrë të dhunshme; familje abuzuese me 
substancat; familje me sëmundje psikike; ndarje e prindërve apo shkurorëzim; burgosje 
e anëtarit të familjes.

Përkufizimet operacionale të koncepteve në studimin ACE janë si vijon:  

Abuzimi
Abuzimi emocional: Shpesh apo shumë shpesh, një prind apo ndonjë tjetër i rritur në një familje 
të ka sharë, të ka fyer, ose ju ka rrëzuar apo ju ka bërë të ndjeheni dhe të mendoni se ju mund të 
pësoni lëndime fizike.

Abuzimi fizik: Ndonjëherë, shpesh, apo shumë shpesh ju ka shtyrë, rrëmbyer, goditur me shuplakë, 
ose ka hedhur diçka në drejtim tuajin apo edhe ju ka goditur aq shumë sa që keni pasur shenja 
apo jeni lënduar.

Abuzimi seksual: Një person madhor, ose të paktën 5 vjet më i vjetër ju ka prekur ose përkëdhelur 
juve në mënyrë seksuale, ose iu ka detyruar të ia prekni trupin në mënyrë seksuale, ose ka 
tentuar të ketë marrëdhënie gojore, anale, ose vaginale me ju apo edhe ka pasur marrëdhënie 
gojore, anale, ose vaginale me ju.

Lënia pas dore
Lënia pas dore në pikëpamje emocionale: Të anketuarit janë pyetur nëse familja e tyre i ka bërë 
ata të ndihen të veçantë, të dashur, dhe nëse familja e tyre ishte një burim fuqie, i mbështetjes 
dhe mbrojtjes.

Lënia pas dore në pikëpamje fizike: Të anketuarit janë pyetur nëse kanë pasur mjaft për të ngrënë, 
nëse prindërit e tyre që pinë kanë ndërhyrë në kujdesin e tyre, nëse ata kanë veshur ndonjëherë 
rroba të palara, dhe në qoftë se dikush i ka dërguar ata tek doktori.

Mosfunksionimi familjar
Nënë e trajtuar dhunshëm: Nëna juaj apo njerka, ndonjëherë, shpesh, ose shumë shpesh është 
shtyrë, tërhequr rrëmbyeshëm, goditur me shuplakë apo është hedhur për goditje me ndonjë 
gjë dhe/apo ndonjëherë, shpesh, ose shumë shpesh është goditur me shqelm, është kafshuar, 
goditur me grusht apo është goditur me objekt të fortë, apo përsëritshëm është goditur së paku 
për disa minuta apo edhe është kërcënuar apo lënduar me thikë apo armë zjarri.

Familje abuzuese me substanca: Keni jetuar me ndokënd që ka pasur problem me pije apo me 
person alkoolik apo keni jetuar me ndokënd që ka përdorur droga në rrugë.

Familje me sëmundje mendore: Një anëtar i familjes ishte në depresion ose i sëmurë mendor ose 
një anëtar i familjes është përpjekur të bëjë vetëvrasje.

Ndarja prindërore apo shkurorëzimi: Prindërit janë ndarë ndonjëherë apo shkurorëzuar.

Burgosja e anëtarit të familjes: Një anëtar i familjes ka shkuar në burg.

Rezultatet e studimit kanë treguar se në abuzimet në fëmijëri, lënia pas dore dhe ekspozimi 
ndaj stresuesve traumatik janë të zakonshme ku pothuajse dy të tretat e pjesëmarrësve kanë 
raportuar së paku një PNF - ACE, dhe më shumë se një nga pesë kanë raportuar tri ose më shumë 
PNF - ACE. Rezultatet afatshkurtëra dhe afatgjatë të këtyre ekspozimeve të fëmijërisë përfshijnë 
një gamë të gjerë të problemeve shëndetësore dhe sociale. Për më tepër, niveli i PNF - ACE është 
i lidhur me problemet e shëndetit dhe shëndetit mendor si në vijim:

•	 Alkoolizmi dhe abuzimi me alkool
•	 Sëmundje Pulmonare Obstruktive 

Kronike (SPOK)
•	 Depresioni
•	 Vdekje e fetusit
•	 Cilësi e jetës që lidhet me shëndetin
•	 Përdorimi i drogave të paligjshme
•	 Sëmundjet ishemike të zemrës (IHD)
•	 Sëmundje të mëlçisë

•	 Rreziku për dhunë ndaj partnerëve 
intim

•	 Partnerë të shumtë seksual
•	 Sëmundje të transmetuara 

seksualisht (STS)
•	 Pirja e duhanit
•	 Tentim vetëvrasje
•	 Shtatzënitë e paqëllimshme
•	 Nisja e hershme e pirjes së duhanit
•	 Fillimi i hershëm i aktivitetit seksual
•	 Shtatzënia në adoleshencë

Sesioni VII
Tema: Mekanizmi referues në Kosovë

Kohëzgjatja
1.5 orë

Metodologjia:
•	 Prezantimi në Power Point
•	 Reflektim në grup

Objektivat:
•	 Të sigurojë një pasqyrë të mekanizmave të referimit në Kosovë
•	 Të njihet me legjislacionin aktual në Kosovë

Mjetet:
•	 Flipçart,
•	 Markerë

Burimet:
•	 Agani, N., Agolli, I., & Avdiu, N. (2015). Menaxhimi i rasteve të fëmijëve të rrezikuar dhe 

roli i punëtorit social. Terre des homes
•	 Terre des homes. (2015). Protokolli i punës: Bashkëpunimi ndërsektorial te rastet për 

mbrojtjen e fëmijëve.

Materiali teorik:

Kuvendi i Republikës së Kosovës, me qëllim të krijimit të bazës ligjore për rregullimin dhe 
promovimin e shërbimeve sociale për njerëzit në nevojë dhe për familjet e tyre, në vitin 2001 ka 
miratuar Ligjin Nr.02 / L - 17 për shërbime sociale dhe familjare (për më shumë detaje shih http://
www.gazetazyrtare.com/egov/index.php?option=com_content&task=view&id=69&Itemid=28
&lang=sq link).

Qëllimi kryesor i këtij ligji është rregullimi dhe ofrimi i shërbimeve sociale për familjet dhe individët 
në nevojë. Në rrethana kur nuk ka përkrahje nga familja ose kur ajo nuk është e mjaftueshme për 
të siguruar mirëqenien e një individi, shteti ka për detyrë të ofrojë shërbime sociale dhe familjare 
për ata që përndryshe nuk do të ndihmoheshin nga rrethi i tyre, i cili do ta respektojë dinjitetin e 
tyre si njeri dhe të drejtat e tyre themelore, në bazë të legjislacionit të Kosovës dhe konventave 
ndërkombëtare për të drejtat e njeriut. Ky ligj drejtpërdrejt e shpjegon rolin dhe përgjegjësitë e 
të gjitha mekanizmave ligjorë të cilat përfshihen në Ministrinë e Punës dhe Mirëqenies Sociale, 
Departamentin e Mirëqenies Sociale, Institutin e Politikave Sociale, Këshillin e Përgjithshëm të 
Shërbimeve Sociale dhe Familjare, komunat, qendrat për punë sociale dhe sektorin e OJQ-ve.

Megjithatë, ky seksion do ta elaborojë rolin e Qendrës për Punë Sociale (QPS) në menaxhimin e 
rasteve të fëmijëve në rrezik, si dhe Protokollin e punës që është një bashkëpunim i ndërsektorial 
në rastet e mbrojtjes së fëmijëve.

http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq%20link
http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq%20link
http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq%20link

Në bazë të ligjit të mësipërm, secila komunë është e obliguar për të krijuar QPS, si institucion 
publik i përbërë nga profesionistë me trajnime dhe kualifikime përkatëse. QPS është e detyruar 
për të bërë vlerësime profesionale për çdo ndihmë individuale ose familjare që është kërkuar. 
Nëse vlerësimi profesional tregon se një individ ose një familje ka nevojë për shërbime sociale 
dhe familjare, QPS, duke marrë parasysh të gjitha rrethanat relevante, duhet të ofrojë shërbime, të 
cilat ajo i konsideron të përshtatshme. Një organ tjetër i rëndësishëm është Këshilli i ekspertëve, 
i cili përbëhet nga të gjithë punëtorët e shërbimeve sociale të punësuar prej tij.

Amendamenti 9 përmes neneve të tij i përcakton shërbimet për familjet dhe fëmijët, të cilat duhet 
të ofrohen nga QPS-ja. Në të gjitha çështjet që kanë të bëjnë me ofrimin e shërbimeve për fëmijët 
dhe familjet, interesi i fëmijëve duhet të jetë më i rëndësishmi. Në bashkëpunim me familjet, 
komunitetet, organizatat joqeveritare dhe organet e tjera të përcaktuara me ligj, komuna ofron 
përkujdesje sociale, këshillim dhe, në rrethana të jashtëzakonshme ndihmë materiale për fëmijët 
dhe familjet e tyre që janë në nevojë. QPS-ja ofron përkujdesje sociale dhe/ose këshillim në 
rrethanat kur një fëmijë është në nevojë për shërbime sociale dhe familjare për shkak se:

a) ai ose ajo është pa përkujdesje prindërore;
b) prindi ose prindërit e tij apo kujdestarët e tjerë, për shkak të stilit të jetës, paaftësisë ose 

sëmundjes fizike ose mendore, problemeve psiko-sociale, varësisë ose arsye të tjera, e 
kanë të vështirë për të siguruar nivel adekuat të kujdesit dhe mbikëqyrjes kur;

c) ai ose ajo ka aftësi të kufizuar ose sëmundje mendore;
d) ai ose ajo ka aftësi të kufizuar ose sëmundje fizike;
e) ai ose ajo ka vështirësi në sjellje;
f) ai ose ajo është delikuent;
g) ai ose ajo është duke vuajtur si rezultat i konfliktit familjar;
h) ai ose ajo kanë ndonjë formë tjetër të problemit shoqëror që e bën në nevojë.

Qendra për Punë Sociale duhet ta mbajë regjistrin e familjeve dhe fëmijëve në nevojë të cilët 
nuk gëzojnë mbështetje nga familja ose komuniteti, e kanë të vështirë përkujdesjen për fëmijët e 
tyre, kur fëmija është në rrezik të lënies pas dore, shfrytëzimit apo abuzimit, apo në ndonjë formë 
tjetër që e dëmton atë. QPS kryen vizita të rregullta për ato familje në nevojë, për t’i ofruar siguri 
dhe mirëqenie fëmijës dhe e sigurojnë familjen me çfarëdo shërbime që mund të konsiderohen të 
nevojshme. Në përmbushjen e detyrave të saj në bazë të “ Kodit për të miturit “, Qendra për Punë 
Sociale në kuadër të rolit të saj si Organ i kujdestarisë duhet të sigurohet që shërbimet e ofruara 
janë në përputhje me detyrimet e saj ndaj Konventës Ndërkombëtare për Mbrojtjen e të Drejtave 
të Fëmijëve.

Protokolli i punës

Gjetjet nga literatura tregojnë se fëmijët janë të mbrojtur më mirë kur institucione të ndryshme 
punojnë së bashku nëpërmjet shkëmbimit të informacionit, duke marrë vendime të përbashkëta 
në lidhje me interesin më të lartë të fëmijës dhe duke bashkëpunuar në veprimet e tyre për t’i 
mbështetur fëmijët dhe familjarët e tyre. Kjo është për shkak se jeta e fëmijëve është komplekse, 
dhe një institucion apo organizatë e vetme nuk mund t’i përmbushë nevojat e të gjithë fëmijëve.

Kështu, ky protokoll mbulon punë multi-disiplinare sipas ligjit dhe në përputhje me praktikën 
e përgjithshme aktuale në Kosovë. Protokolli është zhvilluar në mënyrë që të standardizojë, të 
unifikojë dhe të koordinojë punën e të gjitha agjencive që janë, ose duhet të jenë, duke punuar së 
bashku për të mbrojtur fëmijët. Ajo përcakton pritshmërinë dhe përgjegjësitë e institucioneve, 
si dhe identifikon veprime specifike të cilat janë të nevojshme, për shembull kur një Tryezë për 
menaxhimin e rasteve (TMR) është e nevojshme.

Përveç kësaj ky dokument përmban informacion të rëndësishëm për t’i ndihmuar përfaqësuesit që 
vijnë nga institucione të ndryshme për të kuptuar dhe për të punuar në një qasje multi-disiplinare. 
Kjo është thelbësore për ata që janë përzgjedhur, për të marrë pjesë në strukturat formale të 
themeluara siç është TMR-ja.

Parimet në të cilat bazohet protokolli

Një numër i parimeve paraqesin bazën e praktikës më të mirë me fëmijë dhe familje, dhe bazohen 
në protokoll:

Interesat më të mira të fëmijëve

‘Interesat më të mira’ të fëmijëve duhet të jenë të një rëndësie primare në të gjitha vendimet dhe 
veprimet që ndërmerren dhe, për mënyrën me të cilën organizatat dhe agjencitë ndërveprojnë 
me fëmijët dhe familjet e tyre. Garantimi i interesave më të mira të fëmijëve nënkupton se nevojat 
e fëmijëve janë plotësuar dhe mirëqenia e tyre është prioritet. Të gjitha vendimet e marra duhen 
të udhëheqen nga kjo.

Mos bëj dëm/Më pak dëm

Veprimet dhe intervenimet që kanë për qëllim t’i mbështesin fëmijët (dhe familjet e tyre), nuk 
duhet t’i ekspozojnë ata para një dëmi tjetër. Duhet pasur kujdes që të sigurohet se asnjë dëm nuk 
u shkaktohet fëmijëve apo familjeve të tyre si rezultat i sjelljes së stafit, të vendimeve të marra 
apo të veprimeve të ndërmarra. Duhet pasur po ashtu kujdes që të sigurohet se asnjë dëm nuk u 
shkaktohet fëmijëve apo familjeve si rezultat i mbledhjes, ruajtjes apo ndarjes së informatave të 
tyre.

Ndërsa qëllimi gjithmonë duhet të jetë që të mos shkaktohet dëm, shpesh nuk ka një zgjidhje të 
mundshme “ideale” për mbrojtjen e fëmijëve, por më parë një varg zgjedhjesh më pak apo më 
shumë të pranueshme, të cilat mund të kenë ndikim negativ te fëmijët. Për shembull, vendimi për 
t’i larguar fëmijët nga shtëpia, sepse nuk është e sigurt për ta të qëndrojnë, do të ketë pasoja 
negative te fëmijët, megjithëse ai mund të jetë në interesin e tyre më të mirë duke e vënë në 
balancë me qëndrimin në shtëpi që mund të jetë më i rrezikshëm.

Mosdiskriminimi

Fëmijët dhe familjet e tyre nuk duhet të diskriminohen për shkak të karakteristikave të tyre 
individuale apo të grupit që ata i takojnë (psh. gjinisë, moshës, situatës socio-ekonomike, racës, 
religjionit, etnisë, paaftësisë, orientimit seksual apo identitetit gjinor).

Pajtimi duke qenë i informuar

Në të gjitha rrethanat, pajtimi duhet kërkuar nga fëmijët dhe familjet e tyre apo nga përkujdesësit 
para ofrimit të shërbimeve. Për të siguruar pajtim duke qenë i informuar, nënkupton që fëmijëve 
dhe familjeve të tyre duhet t’u sqarohet, në mënyrën që ata të mund t’i kuptojnë, shërbimet dhe 
opsionet në dispozicion, rreziqet e mundshme dhe përfitimet nga marrja e shërbimeve, informatat 
që do të mblidhen dhe si do të shfrytëzohen, dhe konfidencialiteti e kufizimet e tij. Duhet bërë 
përpjekje që të sigurohet se, madje edhe fëmijët më të vegjël janë konsultuar apo së paku u është 
sqaruar qartë se çfarë do të ndodhë.

Në rastet e mbrojtjes së fëmijëve, ku fëmijët janë në rrezik të lartë nëse familja apo fëmijët nuk 
janë të përgatitur të japin pajtimin për intervenim, mund të jetë e nevojshme të sigurohet se 
fëmijët janë mbrojtur madje kundër dëshirave të fëmijëve dhe familjeve të tyre. Kjo është në 
pajtim me këshillën ndërkombëtare për punë me fëmijët që janë në rrezik.

Pjesëmarrja kuptimplotë e fëmijëve dhe familjeve

Fëmijët kanë të drejtë të marrin pjesë në vendime, të cilat ndikojnë në jetët e tyre dhe, dëshirat dhe 
ndjenjat e tyre, duhet të merren parasysh. Fëmijët dhe familjet duhen gjithmonë të konsultohen 
dhe të përfshihen në vendimmarrje.

Ndërtimi i cilësive të mira (përparësive) dhe i resurseve ekzistuese

Fëmijët dhe familjet nuk duhen konsideruar si viktima pasive, por si persona me cilësi (përparësi) 
dhe kapacitete të mira. Këto duhen të arrihen me qëllimin që të sigurohet se personave u jepet 
mundësia të ndikojnë në ndryshimin e jetëve të tyre si një bazë për intervenim.

Ofrimi i shërbimeve në mënyrat që paraqesin ndjesi në aspektin kulturor

Përkrahja duhet të ofrohet në mënyrat që paraqesin ndjesi në aspektin kulturor - për shembull, 
duke e marrë parasysh se si komunitetet dhe familjet zakonisht e përkrahin njëra-tjetrën dhe 
përballen me vështirësi. Ekzistojnë mënyra të ndryshme të përkujdesjes për fëmijë, të cilat janë 
njëlloj të vlefshme, megjithatë kultura kurrë nuk duhet shfrytëzuar si një justifikim për abuzim.

Vendimet e bazuara në zhvillim të fëmijëve dhe dëshmi

Vendimet e marra duhen të bazohen në zhvillim të fëmijëve dhe në dëshmi, e jo në besimet 
personale dhe në paragjykimet e punëtorëve apo të aktorëve të tjerë (p.sh., psikologu dhe/ose 
mjeku i familjes).

Bashkëpunimi dhe bashkërendimi ndërmjet agjencive

Rezultate më të mira me fëmijët arrihen nëse organizatat dhe agjencitë punojnë së bashku. Madje 
kur edhe vetëm një agjenci punon në një rast, vendimet lidhur me shqetësimin për mbrojtjen e 
fëmijëve nuk duhen kurrë të merren nga një punëtor individual, por duhen të merren nga një grup/ 
në konsultim me një mbikëqyrës.

Raportimi obligativ

Të gjithë punëtorët duhet ta kenë të qartë se të gjitha shqetësimet në lidhje me mbrojtjen e 
fëmijëve duhen të raportohen brenda një organizate dhe se punëtorët individualë nuk mund të 
marrin vendim ta mbajnë informatën si private, kur kemi të bëjmë me mbrojtjen e fëmijëve. Kjo 
duhet të bëhet në pajtim me udhëzimet specifike të agjencisë, të cilat duhet t’i kenë të përpiluara 
të gjitha agjencitë që punojnë me fëmijë.

Organizatat duhet të jenë të sigurta për fëmijët

Organizatat dhe agjencitë që punojnë së bashku me fëmijë duhen t’i mbrojnë fëmijët. Kjo do të 
thotë që vetë organizatat e tyre duhet të sigurojnë se mënyra me të cilën ato funksionojnë, nuk i 
ekspozon fëmijët ndaj rrezikut apo dëmit. Për shembull, punëtorët duhet të jenë të trajnuar dhe të 
përkrahur si duhet, ashtu që ata të kenë mundësi t’i kryejnë detyrat e tyre.

Titulli i Temës:
Intervenimet e hershme 
dhe puna me familje

Objektivat kryesore
•	 Paraqitni konceptin për intervenim të hershëm dhe përkrahje familjes si mjete për t’i 

zvogëluar të dyja mundësinë për abuzim dhe ndikimin e tij;
•	 Shqyrtoni  arsyet për vizita në familje dhe si të menaxhohen vizitat suksesshëm;
•	 Merrni parasysh shkathtësitë kryesore për observim të nevojshme kur vizitohen familjet 

dhe praktikimi i shkathtësive ;
•	 Identifiko dhe praktiko shkathtësitë për komunikim të suksesshëm me familje;
•	 Shqyrto punën e fokusuar në zgjidhje të shpejtë dhe rolin e saj në intervenimin e hershëm 

dhe përkrahjen për familje;
•	 Ekzamino konceptin për disiplinë/prindërim pozitiv, dhe atë se si t’u ofrohet këshillë 

kujdestarëve;
•	 Identifiko praktikat e mira kur punohet me familje;
•	 Diskuto efektet e modulit te studentët me një histori familjare problematike.

Rezultatet e pritura:
•	 Përshkruaj intervenimin e hershëm dhe përkrahjen për familje dhe ofro së paku pesë 

shembuj;
•	 Sqaroje se si kryhen suksesshëm vizitat në familje;
•	 Observoje një familje, dhe ofro mendim që ndërlidh observimet e tyre ndaj dimensioneve 

të vlerësimit dhe zhvillimit të fëmijëve;
•	 Sqaro dhe demonstro së paku tri teknika për t’u marrë me familjet/pjesëtarët e familjeve 

që janë rezistues dhe ngurrues;
•	 Sqaro konceptet kryesore teorike të terapisë të fokusuar në zgjidhje të shpejta, dhe jep 

shembuj se si ajo mund të përdoret në praktikë;
•	 Identifiko pesë indikatorë të prindërimit pozitiv/disiplinës pozitive dhe ofro sugjerime mbi 

atë se, si të disiplinohen më pozitivisht fëmijët në një varg skenarësh;
•	 Përshkruaj shembujt e praktikës së mirë kur punohet me familje;
•	 Reflekto mbi përvojat familjare të studentëve.

Kohëzgjatja e modulit
2 ditë

Çështjet kryesore të trajtuara në modul:
•	 Vazhdimësia e shërbimeve dhe intervenimeve të hershme në punën me fëmijë dhe familje;
•	 Aktivitete parandaluese;
•	 Intervenimet e hershme dhe përkrahja për familje;
•	 Menaxhimi i vizitave në familje, angazhimi i familjeve në proces;
•	 Shkathtësitë për të intervistuar familjen;
•	 Shkathtësitë observuese;
•	 Pjesëmarrje aktive e përfituesve (familjeve) në procesin e përmirësimit më të shpejtë;
•	 Teknikat për intervenim të hershëm dhe përkrahjen e familjes;
•	 Menaxhimi i anëtarëve agresivë;
•	 Shkathtësitë për prindërim pozitiv;
•	 Shkathtësitë themelore për këshillim në familje;
•	 Shkathtësitë e avancuara në punën me familje (terapia e fokusuar në zgjidhje).

Fjalët kyçe: 
•	 Intervenimet e hershme
•	 Përkrahje për familjen
•	 Sistem i mirëqenies sociale

•	 Vizitat në familje
•	 Shkathtësitë intervistuese
•	 Përparësitë në intervistim
•	 Shkathtësitë observuese
•	 Qasje sistemore
•	 Terapi e fokusuar në zgjidhje
•	 Stilet e prindërimit
•	 Teknikat për prindërim pozitiv, etj.

Burimet kryesore:
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të) (Direct social work practice: theory and skills (6th 
edition), Pacific Grove, Brooks/Cole, 2002

•	 Kilcpatrick, A. C., Holland, T. P. “Puna me familje: një model integrues sipas shkallës së 
nevojës” (botimi i 3të ), Boston, Allyn dhe Bacon, 2003 

•	 Tahsini I. “Modele dhe shprehi në punën me familjet”, Ligjërata, 2005
•	 Tahsini I., Duci V., Ajdini J. “Vitet e fëmijërisë”. Një doracak trajnues për mbrojtjen e 

fëmijëve dhe zhvillimin e fëmijëve.
•	 “Mjetet e Strategjisë së programit për Mbrojtjen e  Fëmijëve - Child Protection Program 

Strategy Toolkit”, UNICEF EAPRO, Kapitulli 5, faqe 328-366

Metodologjia/Mjetet:
•	 Prezantimet në Power Point
•	 Diskutimet në grup
•	 Video e shkurtër
•	 Rastet studimore

Sesioni I
Tema: Të kuptuarit e intervenimit të hershëm

Kohëzgjatja
90 minuta

Metodologjia: 
•	 Prezantimet në Power Point; 
•	 Diskutimi në grup; 
•	 Rastet studimore.

Objektivat e sesionit:
•	 Të kuptohen dhënia e shërbimeve dhe intervenimet për mbrojtjen e fëmijëve dhe vendi i 

intervenimeve në familje në kuadër të tyre;
•	 Të paraqiten intervenimet e hershme dhe përkrahja në familje si mjete për zvogëlimin 

dhe parandalimin e abuzimit me fëmijë dhe ndikimit të tij;
•	 Të shqyrtohet ndikimi pozitiv i intervenimeve të hershme në familje për parandalimin e 

abuzimit dhe promovimin e mirëqenies së fëmijëve.

Burimet: 
•	 Delaney S., Prezantimi i mbajtur në “Puna me fëmijë & familje – Intervenimi i hershëm & 

Seminar pune për trajnimin në familje”, Shqipëri, nëntor 2010.
•	 “Mjetet e Strategjisë së programit për Mbrojtjen e  Fëmijëve  - Child Protection Program 

Strategy Toolkit”, UNICEF EAPRO, Kapitulli 5, Fq. 328-366
•	 “Mbajtja e standardeve të sigurta të fëmijëve - Keeping Children Safe Standards”, Koalicioni 

i mbajtjes së sigurt të fëmijëve, MB - Keeping Children Safe Standards”, UK

Materialet: 
•	 Prezantimi në PPT 
•	 Rastet studimore
•	 Material i shtypur (për shpërndarje)
•	 Fletë pune
•	 Markerë
•	 Shirit ngjitës

Përmbledhje e sesionit:
Ky sesion do të përfshijë një shqyrtim të koncepteve kryesore në lidhje me intervenimet e hershme 
dhe përkrahjen për familjen (mos të ngatërrohet me asistencën sociale/ndihmën ekonomike) dhe 
rolin e tyre në mbrojtjen e fëmijëve në kuadër të një sistemi për mbrojtjen e fëmijëve. Sesioni, po 
ashtu, do t’i shqyrtojë llojet e ndryshme të intervenimeve të hershme dhe përkrahjen për familjen, 
duke përfshirë mbrojtjen praktike që mund t’u ofrohet atyre (është shumë e rëndësishme të 
lidhen format e ndryshme të përkrahjes. Për shembull, familjet me probleme të mëdha financiare 
nuk mund të fokusohen në konsultime mbi praktikat e rritjes së fëmijëve, para se të adresohen 
çështjet financiare).

Hapat:
Aktiviteti # 1-Puna në grup, rastet studimore lidhur me llojet e përkrahjes për familjen (30 min.)
Trajneri fillon duke paraqitur tri studime për rastin, të cilat bazohen në tri lloje të ndryshme të 
përkrahjes për familjen në Kosovë. Pjesëmarrësit ftohen të diskutojnë në grupe të vogla (3-4 
persona) mbi dy çështje

a) Për të identifikuar se çfarë lloj përkrahje pranon/ ka nevojë familja si e tërë dhe 
b) Për të kuptuar ndikimin e kësaj përkrahjeje me qëllim që të mos lejohet që situata e fëmijës 

dhe familjes të përkeqësohet dhe që fëmijët të vendosen në rrezik.
c) Të pasqyrohet se çfarë vetë familja dëshiron të ndryshojë. Çfarë lloj përkrahjeje ata e 

konsiderojnë të nevojshme për ta?
d) Çfarë shkalle e intervenimit është duke u paraqitur? (përgjigja në këtë pyetje do të ofrohet 

pas prezantimit në PPT nga trajneri)

Secili grup shkruan në flipçartin e vet dhe e cakton një përfaqësues për të paraqitur punën e tyre.

Aktiviteti # 2- Sesioni plenar
Grupet paraqesin diskutimet e tyre në një sesion plenar për secilën nga llojet e përkrahjes. Në 
fund, trajneri thekson disa nga aspektet e përbashkëta dhe të ndryshme të vërejtura në secilin 
grup.

Aktiviteti # 3 –Prezantimet në  PPT
Trajneri paraqet konceptet e intervenimit të hershëm dhe përkrahjes për familjen dhe e qartëson 
për pjesëmarrësit vendin e kryerjes së këtyre intervenimeve në sistemin e mirëqenies sociale për 
fëmijët dhe familjet, dhe shkallën e intervenimeve.

Në fund, pjesëmarrësit ftohen të japin shembuj të ngjashëm, duke u bazuar në praktikën e tyre 
dhe të reflektojnë mbi mundësinë e këtyre intervenimeve.

Puna në grup – Rastet studimore në grupe prej 3-4 personash:

Fleta e punës

Rasti 1

Një familje me dy prindër dhe katër fëmijë (4, 6, 9 dhe 14 vjeç), në gjendje shumë të 
vështirë ekonomike, shpërngulet në periferi të qytetit tjetër për një jetë më të mirë. Ata 
blenë një shtëpi atje, duke shfrytëzuar kursimet e gjithë jetës së tyre. Të dy prindërit ishin 
të papunë dhe ishte shumë e vështirë për ta t’ i plotësojnë nevojat elementare familjare. 
Familja nuk mund të merrte ndihmë ekonomike dhe fëmijët nuk mund të shkonin në 
shkollë dhe kopsht, sepse ata nuk kishin mundësi të paguanin tarifën e regjistrimit në 
komunën ku ishte shtëpia e tyre e re. Ata, po ashtu, nuk kishin mundësi t’ iu ofronin tekste 
shkollore fëmijëve. Prindërit nisën t’ i dërgojnë fëmijët jashtë çdo ditë, për të mbledhur 
kënaçe në mënyrë që të fitojnë ca para. Babai filloi të abuzojë me alkool, nëna provonte 
të punonte kudo që kishte mundësi dhe jeta u bë madje edhe më e vështirë. Familja 
u identifikua nga punëtori i komunës, i cili e referoi rastin në qendrën për mbrojtjen e 
fëmijëve. Gjatë procesit të vlerësimit, të dy prindërit shprehën dëshirën e tyre të madhe 
që fëmijët të shkojnë në shkollë dhe të mos punojnë, por ata e konsideruan atë të jetë e 
paarritshme për momentin.

Pas vlerësimit fillestar, familja konsiderohet të jetë në rrezik të mesëm dhe që ka nevojë për 
ndihmë në fazën e vet të parë të problemeve. Në të njëjtën kohë, sipas punëtorit të komunës dhe 
PMF-së, pothuaj të gjitha familjet në këtë komunitet paraqesin probleme të ngjashme, meqë ata 
janë shpërngulur nga zonat e tjera, jetojnë në kushte të vështira ekonomike, e kanë të vështirë të 
integrohen në komunitet, t’i regjistrojnë fëmijët, etj.

Rasti 2

Familja K...... përbëhet nga prindërit (A, 25 vjeç, dhe J...24 vjeç), dy gjyshër nga babai 
dhe tre fëmijë (9 muaj, 3 dhe 5 vjeç). Të dy prindërit kanë punuar dhe kërkuar lëmoshë në 
rrugë që nga mosha e hershme. Tani ata e kanë krijuar familjen e tyre dhe nuk dëshirojnë 
që fëmijët e tyre ta kenë jetën e njëjtë si ata. Megjithatë, kur kërkojnë lëmoshë në rrugë, 
ata i marrin të gjithë tre fëmijët me vete. Ata e kanë vërejtur që veçanërisht më i riu e 
tërheq vëmendjen e kalimtarëve. Nganjëherë, ata i lënë fëmijët në trotuar dhe i shikojnë 
ata nga larg, sepse kalimtari jep më shumë para nëse fëmijët janë vetëm.

Rasti është identifikuar gjatë një hetimi të bërë në rrugë nga një organizatë lokale që punon me 
fëmijët në gjendje rruge. Gjatë vlerësimit fillestar fëmijët janë konsideruar të jenë në rrezik të 
lartë, me fëmijën më të ri në një gjendje kritike, sepse ai ishte në gjendje të vështirë shëndetësore, 
i paushqyer dhe i palarë. Në bisedën e parë me të dy prindërit, ata dukeshin shumë të shqetësuar 
për shëndetin e fëmijëve, por nuk dinin se çfarë të bënin. Po ashtu, gjatë qëndrimit të tyre në 
shtëpi, prindërit luanin me fëmijët dhe kishin marrëdhënie të mira me ta. Ata thanë se kërkimi i 
lëmoshës ishte gjëja e vetme që ata dinin se si ta bënin, por nëse do të gjenin një punë, sigurisht 
se do të punonin. Më vonë, ata shtuan se ‘Nëse asgjë nuk na ka gjetur neve, asgjë nuk do t’u 
ndodhë as fëmijëve tanë.’

Rasti 3

F, një fëmijë një vjeç, është sjellë nga babai i tij në njësinë e emergjencës të spitalit të 
qytetit. Familja jetonte në një zonë të thellë rurale. Fëmija kishte shenja të djegies në 
trupin e tij. Babai ishte shumë i heshtur dhe vetëm kërkonte të lihej fëmija në ndonjë 
institucion, sepse situata familjare ishte shumë problematike. Gruaja e tij e dytë kishte 
probleme shëndetësore mendore dhe u largua nga shtëpia. Në shtëpi ishin dy fëmijë të 
tjerë, një vajzë 15 vjeç, nga martesa e parë dhe një djalë 9 vjeç. Babai tha se gruaja e tij 
e dytë abuzoi sistematikisht me vajzën. Një herë, ajo madje e goditi atë me sëpatë, por 
vajza nuk ishte lënduar. Lindja e fundit e kishte përkeqësuar gjendjen e saj dhe para një 
dite ajo e dogji foshnjën me një cigare, në duar dhe këmbë, sepse nuk mund ta duronte 
të qarit e saj. Gjatë vizitës në familje, punëtori i qendrës për ndihmë fëmijëve vërejti se 
situata ishte e mjerë: dy fëmijët e tjerë dukeshin tepër të lënë pas dore, jo të veshur si 
duhet dhe shumë të palarë. Fëmijët kishin vështirësi të artikulonin qartë dhe dukeshin të 
tërhequr. 

Pas vlerësimit fillestar dhe takimit emergjent të ekipit multidisiplinar, u vendos që fëmijët të 
largoheshin përkohësisht nga familja, në një qendër banimi. Më tutje, nëna duhej të gjendej dhe 
t’i ofrohej trajtimi i duhur. Babai ishte i gatshëm t’i mbajë kontaktet e veta me fëmijët, por ai ishte 
i vendosur t’i mbajë ata larg nga shtëpia, për shkak të kushteve të këqija të jetës dhe sëmundjes 
së nënës.

Material Teorik: Sesioni I

Vendi i intervenimeve të hershme dhe përkrahja për familje si vazhdimësi e shërbimeve të 
mirëqenies së fëmijëve që përfshin fëmijët dhe familjet.

Intervenimet e hershme dhe përkrahja për familjen janë dy koncepte të lidhura ngushtë, dhe të 
dyja kanë për qëllim zvogëlimin e mundësisë që të ndodhë abuzimi apo të ketë ndikim. Intervenimet 
e hershme:

•	 Zakonisht kanë në shënjestër popullatat e prekura;
•	 Zakonisht fokusohen në familje me fëmijë prej 0-8 vjeç, veçanërisht çështjet e lidhura me 

prindërimin dhe zhvillimin e fëmijëve.

Përkrahja për familjen:

•	 Përfshin një varg intervenimesh-nga ndihma praktike deri tek udhëzimi dhe këshillimi; 
•	 Përkrahja për familjen nuk duhet të ngatërrohet me ndihmën ekonomike. Po ashtu, takimet 

multidisiplinare dhe të rrjetit nuk paraqesin përkrahjen për familjen, megjithëse ato mund 
të ndihmojnë në implementimin dhe monitorimin e shërbimeve të ofruara familjes, me 
qëllim të përkrahjes së saj.

Puna e drejtpërdrejtë me fëmijët përfshin:

•	 Intervenimin në jetën e fëmijës duke ofruar përkrahje me qëllim që fëmija të ndihmohet 
për t’i kuptuar, përballur dhe pranuar përvojat e veta, si dhe të jetë në gjendje t’i artikulojë 
nevojat dhe ndjenjat e veta.

Bazat e një sistemi të mirëqenies sociale 

Një sistem i mirëqenies sociale – nënsistem për fëmijët dhe familjet e tyre – përfshin katër grupe 
me karakteristika esenciale:

1. Një kornizë ligjore dhe politike të përbërë nga ligjet dhe politikat që drejtojnë sistemin 
(përkufizimi i qëllimeve, objektivave, roleve dhe përgjegjësive dhe fushave rregulluese të 
intervenimit). 

2. Strukturat me linjat e përgjegjësisë për përhapjen dhe dhënien e shërbimeve (struktura 
përfshin tri nivele të ofrimit të shërbimeve: niveli primar me shërbime të përgjithshme, 
niveli sekondar me shërbime të synuara, dhe niveli terciar me shërbime individuale). 
Struktura, po ashtu, përfshin mekanizmat për ngritjen e kapaciteteve dhe maksimalizimin 
e burimeve. 

3. Kërkohet që proceset ta identifikojnë mënyrën se si duhet të punojë secila pjesë e 
sistemit (për shembull,  udhëzimet dhe procedurat ndërmjet agjencive). Këto procese 
promovojnë një vazhdimësi të përkujdesjes që përfshin një sekuencë të parashikueshme 
të funksioneve. Vazhdimësia dhe parashikueshmëria ofrojnë konsistencë nëpër nivele 
të ndryshme të shërbimit dhe në mënyrë ideale shmangin zbrazëtitë në përgjigje ndaj 
nevojave të klientëve (shih diagramin vijues). 

4. Në fund, hulumtimi dhe analiza paraqesin një pjesë fundamentale të sistemit për të 
përmirësuar dhe vazhduar me zhvillimin e kapacitetit të sistemit dhe për të siguruar që të 
gjithë fëmijët janë të përkujdesur, të sigurt dhe të mbrojtur.

Arsim, informim
dhe sensibilizim

KORNIZA LIGJORE dhe ajo për POLITIKAT

Hulumtimi dhe analiza

Niveli Tercial
INDIVIDUAL

Niveli Sekondar
TARGETED

Përkrahje familjare -
Intervenim i hershëm Përkrahja

intensive
e familjes

jashtë shtëpisë

Shërbimet për
Mbrojtjen e

Fëmijëve

VAZHDIMËSIA E PËRKUJDESJES

intensiteti i rrezikut

Niveli Primar
UNIVERSAL

Diagrami është përshtatur nga “Mjetet e Strategjisë së programit për Mbrojtjen e  Fëmijëve  -
Child Protection Program Strategy Toolkit”, UNICEF EAPRO, Kapitulli 5, Fq. 328-366.

Diagrami më lart tregon vetëm komponentët kryesore të thjeshtësuara: në nivelin primar, sekondar 
dhe terciar. Në realitet, sistemet e tjera ndërverpojnë dhe ndikojnë në funksionimin e sistemit të 
mirëqenies sociale; në veçanti, në shëndetësi, sisteme juridike (të drejtësisë) dhe arsimit. 

Shigjeta në diagram tregon vazhdimësinë e përkujdesjes dhe sekuencat nga shërbimet primare 
deri tek ato terciare. Shigjeta, po ashtu, identifikon ngritjen e intensitetit të rrezikut për mirëqenien 
e fëmijës gjatë rrjedhës dhe nevojën për të kaluar nga nivelet parandaluese te shërbimet më 
profesionale dhe më të specializuara.

MF

FËMIJA NË
RREZIK

FËMIJA NË NEVOJË

ÇDO FËMIJË

RREZIK I LARTË – Fëmja është në rrezik nga dëmtimi i rëndë 
– TERCIAR

RREZIK I ULËT – Të drejtat e fëmjës nuk 
respektohen apo plotësohen plotësisht – 

PRIMAR

PA RREZIK – PRIMAR

RREZIK I MESËM – Fëmija në rrezik nga dëmtimi pasi 
nevojat nuk i plotësohen – SEKONDAR

Caktimi i Prioriteteve - Nivelet e intervenimit

Parandalimi – qasja proaktive ndaj mbrojtjes

Një element i rëndësishëm në sistemin e mirëqenies sociale është ofrimi  i shërbimeve proaktive 
– të quajtura shpesh programe për parandalim dhe/apo intervenim të hershëm. Këto shërbime, 
të cilat përfshijnë çfarë nganjëherë po ashtu përmenden si shërbime familjare përkrahjeje apo 
programe aktivitetesh argëtimi, nevojitet të lidhen me shërbime më reaguese në nivelin terciar, 
siç janë shërbimet për mbrojtjen e fëmijëve. 

Kur diskutohet sistemi i mirëqenies sociale, është e rëndësishme të bëhet dallim ndërmjet këtyre 
niveleve të ndryshme të shërbimit. Të gjitha nivelet e intervenimit mund të jenë parandaluese 
deri në një shkallë: Madje edhe në nivelin terciar, qëllimi është të parandalohet abuzimi i 
mëtejmë, shfrytëzimi, lënia pas dore apo dhuna, si dhe të iniciohen proceset për mbrojtjen e 
fëmijëve, mirëqenien, rehabilitimin dhe shmangien e keqësimit kur rrethanat përmirësohen. Gjatë 
kalimit në vazhdimësinë nga niveli primar në atë terciar, intervenimet e kërkuara bëhen më të 
specializuara. Si të tilla, ato kërkojnë përkrahje specifike profesionale. Duke pasur parasysh se 
madje edhe shërbimet reaguese përmbajnë një element të punës parandaluese dhe nuk janë 
krejtësisht përgjegjëse, mund të ketë një shkallë të përkimit të pjesshëm ndërmjet komponentëve 
të një sistemi të mirëqenies sociale. Ky nuk është një dublim i ofrimit të shërbimeve- përderisa ai 
paraqet një vazhdimësi të shërbimeve të kërkuara për t’iu përgjigjur një vargu të gjerë nevojash.

Diversiteti i situatave në fëmijëri dhe situatave të fëmijëve nënkupton që nevojitet një varietet 
shërbimesh që përkojnë pjesërisht për t’i shmangur zbrazëtitë në ofrimin e tyre. Në të njëjtën 
kohë, është e rëndësishme të theksohet që këto shërbime nevojitet të jenë të individualizuara, 
dhe të drejtuara me qendër fëmijën, gjatë gjithë procesit të ndihmës.

Primare – Universale për të gjithë fëmijët dhe familjet 

Shërbimet primare përmenden më së shpeshti si ‘programe parandaluese’. Këto kanë për 
tendencë të prekin popullatat e përgjithshme, megjithëse ato mund të jenë të drejtuara kah grupet 
specifike. Në këtë nivel, shërbimet promovojnë dije dhe shkathtësi, si dhe forcimin e kapacitetit 

të përgjithshëm të komunitetit dhe shoqërisë në përgjithësi për përkujdesje dhe për t’i mbajtur 
fëmijët të sigurt dhe të mbrojtur. Programet parandaluese synojnë t’i trajtojnë problemet para 
se të ndodhin. Ky nivel i punës është i lidhur me ndryshime në qëndrime/vlera dhe strategji për 
ndryshimin e sjelljes sociale. Aktivitetet e përbashkëta përfshijnë fushatat e vetëdijesimit dhe 
avokimit, siç janë promovimi i nevojës për forma alternative të disiplinës më parë se ndëshkimi 
fizik, apo sensibilizimi mbi ndikimin e dhunës në familje në familje dhe në zhvillimin e fëmijës. 

Programet parandaluese mund të jenë efektive kur arrijnë te publiku. Por meqë ato janë të 
përgjithshme për nga natyra, nuk trajtojnë çështjet specifike brenda familjeve të veçanta. 
Aktivitetet primare mund të kufizohen në kushte që ndikojnë për ndryshim në familjet në të cilat 
ka vështirësi komplekse apo që kanë ekzistuar për një kohë të gjatë.

Sekondar – Shënjestrimi i grupeve specifike të fëmijëve dhe familjeve 

Shërbimet sekondare shpesh quhen ‘programe për intervenim të hershëm’ dhe ‘shërbime të 
përkrahjes familjare’. Ato janë akoma parandaluese sipas natyrës, por janë të fokusuara drejt 
plotësimit të nevojave të identifikuara në kuadër të familjeve apo grupeve specifike në rrezik. 
Ato mund të rregullohen për t’iu përshtatur situatave individuale dhe kështu janë më pak të 
përgjithshme sesa shërbimet primare. 

Shërbimet përkrahëse familjare ofrojnë shërbimet e nevojshme sapo një familje të jetë në 
vështirësi apo has në sfidat që mund të bëhen probleme serioze. Shërbimet e hershme të 
intervenimit kanë në shënjestër familjet që tanimë janë në rrezik të përfshihen në sjellje abuzive, 
me qëllim të ndryshimit të atyre rrethanave para se ato t’i shkaktojnë dëm real një fëmije. Për 
shembull, familjet mund të kërkojnë ndihmë për ndarje, për ndërmjetësim në trajtimin e kontesteve, 
për problem alkooli dhe/apo droge, për dhunë në familje, për probleme të shëndetit mendor apo 
për vështirësi për t’u kujdesur për fëmijët. Duke pasur parasysh këtë varg problemesh, një mori 
aktorësh ofrojnë shërbime në nivelin sekondar- të dyja organizata qeveritare dhe të shoqërisë 
civile.

Shërbimet sekondare shpesh kombinohen me ato primare për efektivitet më të lartë. Kur 
funksionon një program sekondar në kuadër të një komuniteti dhe familjet identifikohen, pastaj 
shërbimet individualizohen për secilën familje. Nëse ne ia shtojmë kësaj një program primar për 
të punuar me krejt komunitetin me qëllimin për t’i përkrahur familjet, atëherë krijojmë një rrjet 
sigurie në kuadër të komunitetit. Si pasojë, kur programi sekondar mbyllet, tanimë ka struktura 
ekzistuese në kuadër të komunitetit që mbështesin anëtarët e tyre. Këto rrjete identifikojnë 
dhe adresojnë nevojat e fëmijëve dhe familjeve, kanë një rol kritik në ngritjen e mëtejshme të 
vetëdijes në komunitet mbi çështjet e mbrojtjes së fëmijëve dhe kanë ndikim në avokimin e tyre 
drejt autoriteteve qeveritare.

Terciar – Shënjestrimi i fëmijëve dhe familjeve të veçanta

Intervenimet në nivelin terciar janë të nevojshme për t’iu përgjigjur rrethanave në të cilat një 
fëmijë është në rrezik të lartë të abuzohet, shfrytëzohet, lihet pas dore apo dëmtohet në çfarëdo 
mënyre. Këto intervenime mund të përfshijnë një fëmijë apo fëmijët kur largohen nga shtëpia (e 
familjes apo e kujdestarit), apo vendi i punësimit kur është në interesin e tyre më të mirë. Në disa 
rrethana, duhet bërë përpjekje së pari për një pako intervenimesh, e dizajnuar për të shmangur 
largimin e një fëmije nga familja dhe vendosjen e tij/saj nën përkujdesjen e shtetit. Kjo pako 

mund të përfshijë shfrytëzimin e parandalimit primar dhe shërbimeve për intervenim sekondar, 
së bashku me veprimet e tjera përkrahëse dhe mbrojtëse. Detajet e plan-programit për fëmijë 
individualë duhet të përcaktohen nga një kontekst i veçantë dhe duhet të bazohen në parimin e 
interesave më të mira siç parashihet në CRC (KDF).

Shërbimet e specializuara 

Shembujt tipikë të intervenimeve të tilla përfshijnë përkrahjen intensive për familje (programet 
edukative, këshillim mbi marrëdhënien, skemat e mentorimit dhe ndihma praktike), dhe programet 
e specializuara për zhvillimin e fëmijëve (përkrahja speciale lidhur me arsimin, zhvillimin e 
marrëdhënieve sociale dhe punës për krijimin e vetëbesimit). Krahas kësaj, mund të ketë program 
të specializuar shërbimesh që shfrytëzohen si një intervenim i hershëm, siç janë trajtimi apo 
këshillimi për abuzimin me drogë dhe alkool, për probleme shëndetësore mendore apo dhunë në 
familje – apo të gjitha ato të kombinuara.

Shërbimet mbrojtëse 

Për sa i përket interesave më të mira të fëmijës, mbetet nevoja për shërbime intervenuese të 
përcaktuara me ligj, po ashtu të quajtura ‘shërbime mbrojtëse të fëmijëve’, të ofruara nga shteti 
si një pjesë integrale e përgjigjes terciare. Këto shërbime kërkohen kur të gjitha mënyrat e tjera 
për t’i adresuar rrethanat mbrojtëse për fëmijën (përmes shërbimeve primare dhe sekondare), 
nuk kanë rezultuar me një përfundim pozitiv dhe një fëmijë i caktuar është në rrezik serioz të jetë 
i rrezikuar. 

Shteti e ka si obligim kryesor të sigurojë që këto shërbime janë në dispozicion për t’iu përgjigjur 
të gjithë fëmijëve në rrezik apo në rrezik të dëmtohen.  Kjo detyrë kërkon nga shteti të intervenojë 
nëse dhe kur familja apo komuniteti dështon të mbrojë fëmijën. 

Sapo një fëmijë dhe familje të përfshihen në shërbime mbrojtëse të fëmijëve, pjesëmarrja e tyre 
është e obligueshme– zakonisht me sanksionime përmes gjyqeve për mosbashkëpunim. Kjo 
bëhet për shkak se shkalla e dëmtimit të cilës i është ekspozuar fëmija (apo është në rrezik nga) 
mundet, në raste ekstreme, të jetë fatale. 

Meqë shërbimet mbrojtëse të fëmijëve janë përgjegjësi e shtetit, ato zakonisht nuk u delegohen 
agjencive joshtetërore. Shumë departamente në kuadër të qeverisë e kanë një rol për të 
luajtur në mbrojtjen e fëmijëve. Por është e nevojshme që një agjenci e vetme (në kuadër të një 
departamenti të qeverisë, një departamenti të veçantë apo agjencie me mandat relevant) të ketë 
rolin e përcaktuar me ligj dhe detyrën për të intervenuar dhe, ku është e nevojshme, po ashtu 
t’i largojë fëmijët nga familjet e tyre (apo situatat tjera të dëmshme) dhe të gjejë aranzhime për 
përkujdesje alternative të përkohshme apo afatgjatë.

Në shtetin e Kosovës, sistemi i mirëqenies sociale dhe shërbimet mbrojtëse të fëmijëve janë 
decentralizuar nga viti 2010 dhe janë vendosur kryesisht në nivel komunal. Përgjegjësitë e secilit 
nivel të qeverisjes janë përcaktuar në Ligjin mbi Shërbimet Sociale dhe Familjare nr. 02/l-17. Sipas 
këtij ligji, shërbimet primare për mbrojtjen e fëmijëve u janë lënë qendrave lokale për punë sociale 
(më tej të përmendura si QPS), të cilat janë të themeluara në secilën komunë, dhe mbahen nga 
autoritetet komunale.

QPS-të janë përgjegjëse për ushtrimin e kompetencave të dhëna me ligj në emër të ministrisë 
dhe për ofrimin e shërbimeve sociale dhe familjare në emër të ministrisë. QPS-të kanë krijuar 
Organin e kujdestarisë dhe kryejnë detyrat që kërkohen me këtë funksion siç janë përcaktuar në 
statutet relevante të Kosovës. Organi i kujdestarisë ka të drejtë të bëjë propozime për mbrojtjen 
e të drejtave dhe interesave të fëmijëve dhe të të rriturve në nevojë, t’i paraqesë fakte gjykatës, 
të sugjerojë administrimin e dëshmisë së nevojshme, mjeteve juridike dhe të marrë masa tjera 
ligjore. Një kujdestar nga Autoriteti i kujdestarisë (i caktuar nga gjykata komunale), caktohet 
për secilin rast të mbrojtjes së fëmijës dhe ata kanë rolin dhe detyrën për të intervenuar, dhe ku 
është e nevojshme të rekomandojnë largimin e fëmijëve nga familjet e tyre (apo situatat e tjera të 
dëmshme) dhe të gjejnë aranzhime për përkujdesje të përkohshme apo afatgjatë.

Niveli i dytë, Drejtoria komunale, është përgjegjëse për sigurimin e ofrimit të shërbimeve sociale 
dhe familjare brenda territorit të vet të një standardi të specifikuar nga ministria. Përderisa ato 
janë përgjegjëse për ofrimin e shërbimeve sociale dhe familjare brenda zonës së tyre, asnjë 
anëtar i zgjedhur i Këshillit Komunal apo zyrtar i komunës nuk lejohet t’i japë udhëzime një 
drejtori të Qendrës për Punë Sociale apo stafit të tij në lidhje me menaxhimin profesional të 
ndonjë rasti të veçantë të shërbimeve sociale dhe familjare, e as që lejohen të kenë qasje në të 
dhënat konfidenciale për rastin. Secila drejtori siguron që Qendra për Punë Sociale në zonën e 
tyre t’i ketë standardet siç specifikohet nga ministria. Kjo përfshin kategoritë dhe numrin e stafit 
profesional që do të punësohet.

Këshilli i Përgjithshëm për Shërbime Sociale dhe Familjare, në anën tjetër, është përgjegjës për 
ruajtjen e standardeve dhe disiplinës profesionale në fushën e shërbimeve sociale dhe familjare 
dhe për këtë qëllim vepron si autoritet licencimi dhe regjistrimi për profesionistët që punojnë në 
këtë fushë. Këshilli është përgjegjës për mbajtjen e regjistrit të profesionistëve për shërbime 
sociale dhe familjare, të cilët janë të licencuar si profesionistë të specializuar për shërbime 
sociale dhe familjare. Ai përcakton se çfarë zhvillimi i vazhdueshëm profesional kërkohet nga 
profesionistët për shërbime sociale dhe familjare. Ai shqyrton ankesat kundër profesionistëve 
për shërbime sociale dhe familjare dhe vendos për sanksionet disiplinore që do të zbatohen, duke 
përfshirë largimin e një profesionisti për shërbime sociale dhe familjare nga regjistri. Këshilli po 
ashtu miraton një kod të etikës dhe sjelljes së profesionistëve për shërbime sociale dhe familjare.

Dhe në fund, në emër të Ministrisë së Punës dhe Mirëqenies Sociale, Departamenti i Mirëqenies 
Sociale është përgjegjës për drejtimin dhe mbikëqyrjen e të gjitha funksioneve operacionale duke 
përfshirë përgatitjen e rregulloreve, udhëzimeve dhe këshillave në lidhje me ofrimin e shërbimeve 
sociale dhe familjare, dhe lëshimin e udhëzimeve sa i përket standardeve të nivelit të shërbimit që 
duhet përmbushur ofruesit e shërbimeve sociale dhe familjare.

‘Interesat më të mira të fëmijës’ kanë të bëjnë me mirëqenien e fëmijëve në përgjithësi: mirëqenien 
e tyre fizike, emocionale, psikologjike, sociale dhe shpirtërore. Kjo nuk duhet përcaktuar vetëm 
në lidhje me përkujdesjen fizike dhe arsimimin.

Në shumë vende ku është e pasigurt që fëmijët të vazhdojnë të jetojnë në shtëpinë e tyre, për 
shembull, ku abuzuesi është duke jetuar me fëmijën, përgjigjja e zakonshme ka qenë që të 
largohet fëmija. Gjatë shqyrtimit të ligjeve dhe praktikës, disa shtete janë duke miratuar një qasje 
më të ndjeshme për fëmijën, duke kërkuar nga abuzuesi i pretenduar të largohet përkohësisht 
nga shtëpia ndërsa një ekip multidisiplinar gjen mënyrën më të duhur për t’i përkrahur anëtarët 
e ndryshëm të familjes.

Përkujdesja jashtë shtëpisë (përkujdesja alternative) 

Kur një fëmijë i merret nga përkujdesja familjes, shërbimet alternative të përkujdesjes duhet të 
jenë në dispozicion, ose të menaxhuara nga shteti apo nga shoqëria civile. Gjerësisht pranohet 
– dhe pasqyrohet në CRC (KDF) – që fëmijët kalojnë më së miri kur ata mbesin në familjen e 
tyre apo komunitetin. Ku kjo nuk është e mundshme, atëherë janë të nevojshme alternativa të 
përshtatshme. 

Përkujdesja ‘Zëvendësuese’ apo ‘Alternative’ përfshin modelet e ndryshme me një varg të gjerë 
opsionesh, nga përkujdesja përmes një lidhje familjare, rritja, kujdestaria dhe përkujdesja për 
banim deri te zgjidhja e përhershme që është birësimi.15 Nganjëherë përkujdesja e tillë mund të 
shfrytëzohet për afat të shkurtër për të parandaluar shkatërrimin e familjes (dhe si e tillë ajo do 
të ishte një strategji për intervenim të hershëm, megjithëse vetëm kur formon një pjesë të një 
programi më të gjerë të përkrahjes). Megjithatë, është esenciale që përkujdesja alternative të 
jetë një vazhdimësi e ofrimit të përkujdesjes. Vendimet lidhur me përkujdesjen alternative për 
fëmijë duhet të merren nga një autoritet kompetent (zakonisht kjo është pjesë e agjencisë për 
shërbime mbrojtëse. Në rastin e Kosovës ky është Organi i kujdestarisë në kuadër të qendrave 
për punë sociale). 

Ky autoritet duhet të jetë i pavarur nga ofruesi i përkujdesjes, dhe vendimet duhet të bazohen në 
interesat më të mira të fëmijës/fëmijëve. Përkujdesja alternative duhet gjithmonë të kuptohet 
dhe shfrytëzohet si zgjidhje e përkohshme ndërsa shërbimet e tjera punojnë me fëmijët, familjet 
dhe komunitetet për të siguruar që fëmija/fëmijët të mund të kthehen në familje kurdo që është e 
mundshme dhe të ketë siguri.

Dallimet ndërmjet niveleve primare, sekondare dhe terciare. Disa shërbime mund të jenë të njëjtat 
në nivele primare dhe sekondare dhe nga i njëjti ofrues. Dallimi kryesor ndërmjet shërbimeve 
primare dhe sekondare është natyra e angazhimit me familje dhe fëmijë dhe intensiteti i 
përkrahjes. Shërbimet primare janë në dispozicion të të gjithëve. Por ku disa fëmijë dhe familje 
janë identifikuar se kanë nevojë t’i përdorin ato shërbime si pjesë e strategjisë individuale 
parandaluese, atëherë ato klasifikohen si sekondare. Dallimi qëndron në një referim, sugjerim 
apo vendim të familjeve për të shfrytëzuar një shërbim të caktuar. 

Një pikë e rëndësishme rreth shërbimeve parandaluese primare dhe sekondare, shërbimeve 
për intervenim të hershëm është se ato të dyja janë vullnetare. Kjo nënkupton që fëmijët dhe 
familjet mund të zgjedhin të marrin pjesë. Kjo karakteristikë opsionale është në kontrast me 
intervenimet terciare (shërbimet mbrojtëse për fëmijët dhe shërbimet tjera të specializuara), për 
të cilat pjesëmarrja nuk është zgjedhje.  Natyra obligative e shërbimeve terciare është përgjigjja 
e nevojshme ndaj situatës së fëmijës-fëmija tanimë është duke vuajtur apo ka shumë të ngjarë 
të përjetojë dëm. Pavarësisht sa mund të jenë efektive shërbimet primare dhe sekondare, do të 
ketë gjithmonë nevojë për shërbime përkatëse efikase dhe të cilësisë së lartë që do të kenë në 
shënjestër fëmijët e caktuar dhe familjet e tyre.

Korniza ligjore dhe ajo mbi politikën, hulumtimi dhe analiza 

Dy elementet tjera fundamentale që ndërveprojnë me dhe drejtojnë sistemin e mirëqenies sociale 
për fëmijët dhe familjet janë:

a) Korniza normative (politikat dhe procedurat që vendosin kontekstin), e cila i ofron 
strukturë sistemit, dhe

b) Hulumtimi dhe analiza, të cilat sjellin një bazë teorike për përgjegjësitë dhe shërbimet e 
ofruara.

Si pjesë e analizës, monitorimi dhe vlerësimi (me pjesëmarrjen e fëmijëve dhe familjeve), janë 
të rëndësishme për të siguruar që shërbimet bazohen në hulumtim dhe dëshmi (që do të thotë, 
bazohen në atë çfarë funksionon). Këto procese, njëri pas tjetrit, duhet të ofrojnë informata mbi 
krijimin e politikave dhe procedurave.

Sesioni II
Tema: Vizitat në familje

Kohëzgjatja
90 minuta

Metodologjia
•	 Prezantim në PPT 
•	 Film për familjet
•	 Diskutim në grup dhe/apo luajtje roli.
•	 Material i shtypur (për shpërndarje)

Objektivat e sesionit
•	 Të shqyrtohen arsyet për vizita në familje, karakteristikat e tyre dhe menaxhimi i 

suksesshëm i tyre, si dhe rëndësia në kontekst të punës me fëmijë;
•	 Të identifikohen shkathtësitë kryesore observuese në vizitat në familje dhe të praktikohen 

ato shkathtësi;
•	 Të praktikohen shkathtësitë observuese dhe të ofrohet mendim, përmes lidhjes së 

observimeve të tyre me fazat dhe nevojat zhvillimore të fëmijëve.
 
Burimet

•	 Tahsini, I. (2005). Modele dhe shprehi në punën me familjet. Cikël leksionesh. Kapitulli 3.
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të) (Direct social work practice: theory and skills (6th 
edition), Pacific Grove, CA: Brooks/Cole, Kapitulli 16. 

•	 Panfilis, D., Salus, M (2003). Shërbimet për mbrojtjen e fëmijëve: një udhëzues për 
punëtorët socialë. US Departamenti i shëndetit dhe shërbimeve humane i SHBA-së, 
https://www.childwelfare.gov/pubs/usermanuals/cps/, e qasur më 20 qershor 2014.

Përmbledhje e sesionit:
Ky sesion do të eksplorojë shfrytëzimin e vizitave në familje dhe rolin e tyre në punën me familje. 
Kjo përfshin eksplorimin e mënyrave se si të bëhen vizitat më efektive.

Sesioni, po ashtu, do të përqendrohet në shkathtësitë kryesore observuese dhe fushat kryesore 
për t’u observuar, të cilat janë të nevojshme për të shfrytëzuar në maksimum vizitat në familje. 
Mbajeni në mend që vizitat në familje shfrytëzohen për arsye të ndryshme, veçanërisht gjatë 
vlerësimit, por ato shqyrtohen këtu, pasi ato janë shumë të rëndësishme për përkrahjen e familjes 
dhe intervenimet e hershme. Në të njëjtën kohë, ato ndihmojnë për të monitoruar progresin e 
fëmijëve gjatë menaxhimit të rastit.

Hapat
Aktiviteti # 1: diskutim në grup dhe prezantim në PPT (35 minuta)
Trajneri fton pjesëmarrësit të diskutojnë në grup të madh mbi atë se pse janë të nevojshme vizitat 
në familje. Më pas, ai paraqet konceptin e vizitave në familje, qëllimet, mundësitë dhe përparësitë, 
hapat kryesorë dhe atë se si të menaxhohen ato suksesshëm. Një përqendrim i veçantë do të 
mbahet në shkathtësitë observuese.

https://www.childwelfare.gov/pubs/usermanuals/cps/

Aktiviteti # 2: Shkathtësitë observuese përmes një videoje (40 min.)
Do të shfaqet një video për gjendjen në familje. Pjesëmarrësve do t’u kërkohet të observojnë 
kujdesshëm dhe ndajnë observimet e tyre me grupin. Ata, po ashtu, do të diskutojnë mbi atë se si 
ata i përdorin këto shkathtësi gjatë punës së tyre të tanishme në familje. Në fund, pjesëmarrësit 
do të diskutojnë atë se si gjërat ka pasur mundësi të jenë ndryshe në situatën e familjes, duke u 
fokusuar në strategjitë për përmirësim.

Aktiviteti # 3 – Reflektim i grupit (15 min.)
Në fund trajneri do të kërkojë mendim nga grupi mbi atë se çfarë shkoi mirë dhe çfarë ka mundur 
të bëhej ndryshe.

Material Teorik: Sesioni II

Vizitat në familje

Vizitat në familje kanë për qëllim t’i takojnë klientët në shtëpinë e tyre, me qëllim të ofrimit të 
shërbimeve profesionale atje, të dizajnuara për të përmirësuar funksionimin e familjes dhe/
apo zvogëlimin e mundësisë për abuzim të fëmijës. Këto vizita janë shumë të rëndësishme 
për vlerësimin e ambientit familjar (dhe të individëve), veçanërisht në kontekst të mbrojtjes së 
fëmijëve. Gjatë një vizite në familje mund të mblidhen informata kryesore të cilat nuk mund të jenë 
në dispozicion në situata më ‘sterile’ të takimeve në zyrë. Në një plan më të gjerë, Barker (1987) 
përmend disa arsye të mira për vizita në familje:

1. Klientët mund të kenë aftësi të kufizuara fizike
2. Procesi i ndihmës mund të jetë më efektiv dhe efikas në një ambient, i cili është i njohur 

për familjen dhe fëmijët. Vizitat, po ashtu, bëhen për të monitoruar se si ndihma që i 
ofrohet familjes ndikon në ndryshimin e situatës.

3. Disa vizita bëhen për shkak se punëtori ka për qëllim të mobilizojë gjithë lagjen apo 
qytetin në lidhje me një kauzë sociale (puna e fëmijëve, të drejtat e fëmijëve etj.). Prandaj, 
punëtorët duhet të njihen me komunitetin me qëllim të fitimit të besimit të tyre.

Të gjitha këto arsye duhet të merren parasysh nga PMF-ja, pasi ato theksojnë rëndësinë e 
vizitave në familje. Ato, po ashtu, duhet të kombinohen me alternativa tjera me qëllim të krijimit 
dhe ruajtjes së marrëdhënieve me fëmijën dhe familjen, sikur takimet në zyrë me punëtorin për 
mbrojtjen e fëmijëve, profesionistët tjerë, etj. Informata e mbledhur në këtë mënyrë vlerësohet 
vazhdimisht me qëllim të observimit të ndryshimeve dhe identifikimit të mospërputhjeve, nëse ka.

Për shembull, prindi duket i motivuar të ndryshojë sjelljen e tij të ashpër me fëmijën në 
takimet në zyrë, ndërsa psikologu/mësuesi i shkollës vëren se ai është agresiv me të 
verbalisht, kur ai shkon ta marrë fëmijën në shkollë. Punëtori, po ashtu, vëren se gjatë 
vizitës në familje, fëmija kurrë nuk largohet nga dhoma dhe prindi nuk e fton atë të dalë 
jashtë dhe ta takojë punëtorin. Në këtë rast, një dyshim i madh duhet të vihet nga punëtori, 
me qëllim që ta kuptojë, përmes komunikimit me fëmijën, sjelljen e prindit.

Vizitat në familje kanë për qëllim që:

a) Të vlerësojnë rastin e fëmijës dhe bëhen gjatë procesit të vlerësimit
b) Të monitorojnë rastin, me qëllim të observimit të progresit të fëmijës dhe familjes dhe 

bëhen gjatë procesit të menaxhimit të rastit
c) Të intervenohet, me qëllim informimin, edukimin dhe këshillimin e prindërve dhe/apo 

kujdestarëve dhe fëmijëve

Këto tri qëllime kryesore zakonisht janë të ndërthurura në praktikë. Për shembull, punëtori mund 
të bëjë vizitë për t’i monitoruar rezultatet e intervenimeve në lidhje me higjienën në familje, dhe 
gjatë vizitës shumë vërejnë disa fusha të reja në të cilat nevojitet intervenimi, siç janë dhënia e 
informatës nënës për ushqim të shëndetshëm për foshnjën e saj dyvjeçare, apo nevojën e tij për 
lëvizje.

Çështje të rëndësishme për t’i mbajtur mend gjatë vizitave në familje (veçanërisht të parën), janë:

1. Fokusimi vëzhgues – punëtori duhet të jetë i vetëdijshëm se informatat mbi familjen mund 
të mblidhen përmes lëmenjve të ndryshëm, dhe duke pasur në mendje çështjet vijuese:
a) Vëzhgimi i ambientit fizik, nëse është i përshtatshëm për nevojat e fëmijës, për sa i 

përket pastërtisë, sigurisë (tavolinat e qelqit, shkallët, dritaret, etj.), temperaturës, 
hapësirës së mjaftueshme individuale dhe mjeteve për zhvillim, mësim dhe jetesë, 
(hapësira për t’i bërë detyrat e shtëpisë, hapësira për ecje të ngadalshme dhe ecje 
të zakonshme, hapësira për fjetje, lodrat dhe librat, mobiliet e nevojshme, etj.), 
temperatura, etj.

b) Vëzhgimi i llojit të komunikimit ndërmjet anëtarëve të familjes, komunikimi i 
shëndoshë, pengesat, konfliktet, dinamika e pushtetit dhe çekuilibrimet, çështjet 
gjinore, situatat e mbajtjes së fajit për të tjerët, etiketimi negativ, etj.

c) Vëzhgimi nëse shtëpia vizitohet nga të huajt që nuk kanë lidhje gjaku me fëmijën 
(miqtë e babait, partneri i nënës, etj.).

d) Vëzhgimi i përmirësimeve/ përkeqësimit të kushteve për jetesë të familjes.

2. Siguria dhe mirëqenia e fëmijës në ambientin e vet ku jeton dhe vlerësimi i shkallës së 
rrezikut.

3. Siguria e punëtorit – para vizitës së parë, organizata dhe punëtori duhet t’i vlerësojnë 
kujdesshëm rreziqet e mundshme për punëtorët, duke pasur në mendje çështjet vijuese:
a) A kanë fëmija apo anëtarët e familjes një histori të sjelljes së dhunshme/agresive?
b) A ka të ngjarë të ketë të pranishëm vizitorë gjatë vizitës në familje? Nëse po, a 

paraqet kërcënim ndonjëri nga këta njerëz?
c) A ka ndonjë abuzim të njohur me substanca?
d) A ka ndonjë vështirësi për pranim të telefonisë mobile?
e) A ka ndonjë kafshë në/rreth pronës që mund të paraqesë rrezik?
f) A ka ndonjë faktorë tjetër rreziku apo rreziqe?
g) A ka vend parkimi të qasshëm dhe qasje të lehtë dhe dalje të lehtë nga shtëpia?

Nëse disa nga këto rreziqe janë të pranishme, punëtori duhet të shoqërohet nga 1-2 
kolegë. Nëse të gjitha rreziqet janë të pranishme, duhet shqyrtuar alternative tjera për 
vizita në familje.

4. Kodi i veshjes së punëtorit – çdo punëtor, gjatë orëve të punës, por veçanërisht gjatë 
vizitave në familje duhet të vishet në një mënyrë të duhur në aspektin profesional, që nuk 
është ofenduese për kulturën familjare dhe nuk ndikon negativisht në marrëdhënien me 
ta. Nuk ka rregulla të shkruara në këtë lëmi, por nëse një punëtor nuk është i sigurt se 
çfarë ka për të bërë, është e vlefshme të diskutohet kjo temë me një koleg më me përvojë 
dhe të respektuar.

5. Reagimi i punëtorit – një aspekt i vështirë i vizitave në familje për punëtorin është mënyra 
shpesh shokuese se, si njerëzit duhet të jetojnë dhe me çka ata duhet të përballen, si 
rezultat i varfërisë apo kufizimeve. Shumë punëtorë vijnë nga familjet me ca pritje rreth 
kushteve të jetesës, pastërtisë dhe organizimit të familjes. Sidoqoftë, ata duhet të jenë të 
përgatitur të shohin përtej kushteve ekstreme, t’i ruajnë objektivat dhe të shohin situatën 
nga këndvështrimi i klientit.

6. Orari i vizitave – Vizitat në familje duhet të bëhen në një kohë të përshtatshme për 
familje. Shpesh, kjo nënkupton qëndrimin përtej orarit të zakonshëm ditor (9-5). Në orët 

e para të mbrëmjes dhe fundjavat mund të jenë kohët e vetme për të gjetur një familje në 
shtëpi. Në këtë rast, ca fleksibilitet pritet nga PMF-ja dhe menaxherët e tyre me qëllim 
të përshtatjes së orareve të punës me nevojat e familjes. Në vizitat e tjera, qëllimi i tyre 
duhet të përputhet me planin e punës të përgatitur nga punëtori, në bashkëpunim me 
familjen dhe fëmijën.

7. Shpeshtësia e vizitave – varësisht nga nevojat e familjes dhe shkalla e rrezikut, 
shpeshtësia e vizitave mund të ndryshojë nga disa herë në javë, në një herë në muaj.

Roli i punëtorit për mbrojtjen e fëmijëve në përkrahjen e fëmijës dhe 
familjes293

Punëtori për mbrojtjen e fëmijëve punon me fëmijën dhe familjen në çështjet e përcaktuara 
në kuadër të planit individual për mbrojtjen e fëmijës. Në mesin e këtyre formave ne mund të 
përmendim që vizitat në familje duhet të bëhen në bazë të rregullt dhe të caktohen më herët për 
të siguruar mirëqenie dhe siguri të fëmijës. Për secilën vizitë punëtori për mbrojtjen e fëmijës 
duhet të ketë një arsye të caktuar dhe një objektiv për ta arritur.

Roli i PMF-së ndryshon gjatë vizitave në familje. Në disa raste PMF-ja ofron përkrahje të 
drejtpërdrejtë sociale dhe pune, apo ai/ajo mund të shërbejë si një ndërlidhës ndërmjet familjes 
dhe shërbimeve përkrahëse, apo mund të monitorojë familjen. 

Është e këshillueshme që në çdo vizitë të shihet fëmija dhe të ketë bisedë sy më sy me të, të 
dëgjohet pikëpamja e fëmijës për situatën, për shembull, çfarë ai/ajo bën, a ka ndryshuar diçka në 
rutinën e fëmijës apo a ka ndodhur diçka e mirë? Në disa situata, mund të jetë më mirë të shihet 
fëmija në shkollë nëse kjo i ofron fëmijës një vend më të favorshëm për të diskutuar çështjet me 
punëtorin për mbrojtjen e fëmijëve.

Vizita në familje, po ashtu, i mundëson punëtorit për mbrojtjen e fëmijëve t’i vëzhgojë marrëdhëniet 
brenda familjes, t’i shoh përmirësimet apo ndryshimet që janë bërë në shtëpi, nëse këto janë 
planifikuar në planin individual për mbrojtjen e fëmijës. Vizitat në familje i mundësojnë punëtorit 
për mbrojtjen e fëmijëve të ketë diskutime me anëtarë individualë apo të ketë diskutime në 
grup, për të shprehur publikisht mendimin dhe të punojë në çështjet që prekin përkujdesjen apo 
mirëqenien e fëmijës apo vështirësitë në marrëdhënie të të rriturit. 

Punëtori për mbrojtjen e fëmijëve do të vlerësojë në kuadër të vizitave të tij/saj në familje rritjen, 
mirëqenien dhe zhvillimin e fëmijës. Për të qenë në gjendje që ta bëjë këtë, punëtori për mbrojtjen 
e fëmijëve duhet të ketë të kuptuar dhe njohuri elementare për fazat e zhvillimit të fëmijës dhe t’i 
theksojë në kuadër të vlerësimit fillestar aftësitë dhe shkathtësitë e fëmijës.

Një vizitë në familje mundëson që:

•	 Familja të vëzhgohet në ambientin e tyre natyror; 
•	 Të vëzhgohen llojet e marrëdhënieve apo konfliktet që ekzistojnë ndërmjet anëtarëve të 

ndryshëm të familjes;
•	 Të vëzhgohen sjelljet e fëmijës;
•	 Të vëzhgohet apo vlerësohet një anëtar, i cili merr fajin e të tjerëve apo shihet negativisht;

293  Ky nënseksion është ripunuar (me lejen e Tdh Shqipëri dhe Kosovë) nga Protokolli i Punës për Punëtorët për Mbrojtjen e 
Fëmijëve, Kapitulli 9, nënseksioni 9.3,fq. 75-78, MPCSSHB, TdH, UNICEF, 2010.



298Modulet për Mbrojtjen e Fëmijëve       

•	 Të vlerësohen përmirësimet në kushte shtëpiake;
•	 Megjithëse shtëpia është një mjedis joformal, punëtori për mbrojtjen e fëmijës është atje 

në një rol profesional dhe duhet ta mbajë këtë; 
•	 Të diskutohen çështjet të cilat janë të rëndësishme për anëtarët e familjes, por punëtori 

për mbrojtjen e fëmijëve duhet ta fuqizojë familjen, t’i gjejë mënyrat e veta për t’i zgjidhur 
problemet;

•	 Të ketë vizita të përbashkëta të profesionistëve për t’i trajtuar çështjet së bashku, për 
shembull regjistrimin e një fëmije në shkollë apo vaksinimet e foshnjave të reja; 

•	 Të ketë vizita të përbashkëta nëse vlerësohet që ka rrezik për mirëqenien e fëmijës dhe 
familja nuk do të vijë te Njësiti për mbrojtjen e fëmijëve.

Një mjet vlerësimi për vizitat në familje

Terres des hommes Shqipëri ka krijuar një mjet vlerësimi me qëllim që të ndihmojë PMF-në për 
t’i mbledhur dhe strukturuar efektivisht të gjitha informatat e nevojshme gjatë vizitave në shtëpi.

Terres des hommes Shqipëri

Vizitat në familje – Vëzhgimet/të dhëna

DATA /KOHA: EMRI I FAMILJES: PUNËTORI:

PARA VIZITËS

Cili është qëllimi i vizitave (pjesë e procesit të vlerësimit? Monitorim?Përkrahje familjes?) Çka prisni 
të arrini përmes vizitës dhe si do ta arrini atë?

GJATË VIZITËS

Kush është i pranishëm:

S’ka 
shqetë-

sime

Disa 
shqetë-

sime

Shumë 
shqetë-

sime
Komente/Shënime

Ambienti

A është shtëpia e 
përshtatshme? (hapësira, uji,  
tualeti, ngrohja, etj.)

A është shtëpia e pastër 
dhe e rregullt? A ekzistojnë 
indikatorë se shëndeti i 
fëmijës mund të jetë në 
rrezik?

A ka vend të përshtatshëm 
për fjetje për fëmijët?

A ka rreziqe evidente fizike? 
(p.sh. copa të qelqit, thika, 
objekte të mprehta, droga e 
qasshme për fëmijët është në 
ndërtesën pranë një rruge me 
trafik të dendur?)

A ka lodra të përshtatshme 
për moshën?

Vëzhgimi i fëmijës

A është veshur fëmija si 
duhet?

A është fëmija i pastër?

A është zhvillimi i fëmijës i 
duhur për moshën?

A është bashkëveprimi i 
fëmijës i përshtatshëm për 
moshën?

A është të folurit e fëmijës i 
përshtatshëm për moshën?

A luan fëmija me objekte/
angazhohet në aktivitete të 
përshtatshme për moshën?

A u përgjigjet fëmija 
udhëzimeve?

A ka te fëmija ndonjë shenjë 
të abuzimit fizik, sikur 
mavijosje apo lëndime të 
pashpjegueshme?

A ka fëmija ndonjë sjellje 
shqetësuese (‘ jonormale’)?

Ndërveprimi prind-fëmijë
(Përveç pyetjeve vijuese, fokusohuni në sjelljen konkrete që ju e 
vëzhgoni. Çfarë shihni dhe sa shpesh? Shtoje në pjesën e komenteve)

A ka shprehje të dashurisë 
(verbale, fizike) ndërmjet 
prindërve dhe fëmijës?

A japin prindërit komente 
pozitive për fëmijën në 
praninë e tij?

A e kontrollojnë prindërit, apo 
ata i japin fëmijës mundësinë 
të zgjedhë?

A ka kontakt me sy ndërmjet 
fëmijës dhe prindërve?

A ka marrëdhënie të ngrohtë 
dhe natyrale ndërmjet fëmijës 
dhe prindërve (apo fëmija 
duket i frikësuar/hezitues)?

A duket fëmija të jetë jo i 
lumtur?

A ka ndonjë dallim në sjelljen 
e prindërve ndaj fëmijëve?

Nëse ka fëmijë të tjerë 
në shtëpi, a janë ata në 
marrëdhënie të duhura 
ndërmjet vete? (apo njëri nga 
fëmijët dominon/frikëson të 
tjerët?)

Vëzhgimi i prindërve

A kanë prindërit pritje 
jorealiste nga fëmija?

A flasin prindërit negativisht 
për fëmijën (p.sh. tepër 
kritik)?

A e kanë prindërit plotësisht 
nën kontroll sjelljen e tyre, 
apo ata duken të jenë nën 
ndikimin e alkoolit/drogës, 
etj.?

A ekzistojnë indikatorë të 
dhunës në familje?

A ka indikacione të 
vështirësive në marrëdhëniet 
ndërmjet të rriturve në 
familje?

A e përmendin prindërit 
se idetë mbi përkujdesjen 
e fëmijëve mund të jenë 
brengosëse, sikur dënimi 
fizik?

A ka diçka ‘të çuditshme’ apo 
shqetësuese në sjelljen e 
prindërve, që mund të tregojë 
për probleme të fshehura, 
siç janë çështjet e shëndetit 
mendor?

A ishin prindërit agresivë/
mbrojtës gjatë vizitës?

PAS VIZITËS

Çfarë ishte dinamika gjatë vizitës?

A mund të komunikoni drejtpërdrejt me fëmijën? Nëse po, a keni ndonjë shqetësim?

A ka ndonjë çështje/problem për t’u ndjekur?

Duke menduar thellë për vizitën në familje, a jeni ju të shqetësuar për mirëqenien/sigurinë e 
fëmijës? A mendoni se fëmija është në rrezik? Nëse po, ju lutemi sqarojeni se pse.

Sesioni III & IV
Tema: Shkathtësitë për komunikim efektiv me 
familjet 

Kohëzgjatja
3 orë

Metodologjia
•	 Prezantim në Power Point; 
•	 Luajtje roli; 
•	 Diskutim në grup.

Objektivi i sesionit:
•	 Të identifikohen dhe praktikohen shkathtësitë për komunikim efektiv me familjet;
•	 Të paraqiten shkathtësitë në angazhimin e familjes në proces dhe shkathtësitë 

intervistuese;
•	 Të paraqiten shkathtësitë themelore për këshillim në familje;
•	 Të paraqiten teknikat specifike duke përfshirë zgjidhjen e konfliktit, të punohet me 

familjet që rezistojnë dhe pjesëtarët agresivë.

Burimet:
•	 Tahsini, I. “Modele dhe shprehi në punën me familjet”, Cikël leksionesh, Kapitulli 3, 2005
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të) (Direct social work practice: theory and skills (6th 
edition), Pacific Grove, CA: Brooks/Cole, Kapitulli 16

Përshkrimi i sesionit:
Ky sesion i dyfishtë do të paraqesë disa teknika kryesore të intervistimit dhe këshillimit që 
përdoren gjatë punës në familje. Do të shqyrtohen, po ashtu, disa teknika specifike në punën me 
familjet rezistuese dhe pjesëtarët agresivë (siç janë bashkimi, socializimi, dhe madje shpërndarja 
e kohës dhe vëmendja, duke theksuar përparësitë dhe largimin e fajit)
Pjesëmarrësit do të kenë mundësinë t’i praktikojnë shkathtësitë dhe të marrin mendimin mbi 
praktikën e tyre.

Hapat: 
Aktiviteti # 1 – Prezantimi në Power Point (30 min.)
Trajneri do të prezantojë shprehitë për përfshirjen e familjes në proces, shprehitë intervistuese, 
në përgjithësi shprehitë bazë të këshillimit me familjet dhe teknika specifike për punën me familjet 
rezistente dhe anëtarët agresivë (bashkimi, socializimi, shpërndarja e vëmendjes në mënyrë të 
barabartë, pyetjet drejtuar gjithë familjes, largimi i fajit nga një anëtar, etj). 

Aktiviteti # 2 – luajtjet e rolit për t’i praktikuar shkathtësitë (45 min.)
Pjesëmarrësit do të ndahen në grupe, duke u bazuar në skenarët e paraqitur për rastin, (apo 
ata mund t’i sjellin rastet e tyre) dhe do t’i praktikojnë së bashku shkathtësitë e njohura, duke u 
ndërruar në luajtjen e rolit të punëtorit social dhe anëtarëve të familjes. Njëri nga pjesëmarrësit 
do të ketë rolin e vëzhguesit gjatë luajtjeve të rolit.

Aktiviteti # 3: Reflektimi në grupe të vogla dhe luajtjet e rolit në grup të madh dhe diskutim (15 
min.)
Pjesëmarrësit do të reflektojnë në grupe të vogla rreth luajtjeve të rolit nga ta. Pastaj, secili grup 
do të luajë rolin para krejt audiencës. Më tutje, do të diskutohet për lojërat sa i përket asaj se si 
janë bërë gjërat, çfarë shkoi mirë dhe çfarë ka mundur të bëhet ndryshe.

Aktiviteti # 4 (90 min.) 
Përsëritet rendi i njëjtë, duke përdorur luajtjet e rolit dhe reflektimin për t’i praktikuar shkathtësitë.

Fleta e punës

Rastet studimore

Pjesëmarrësit ndahen në grupe sipas skenarëve të tyre (secili grup do ta ketë një). Vëzhguesi 
do të shikojë kujdesshëm se, si shkon roli dhe do t’i identifikojë shkathtësitë e përdorura. Më 
vonë, do të bëhet një reflektim në grup të vogël, mbi shkathtësitë specifike të përdorura, duke 
angazhuar familjen dhe fëmijën në bisedë, dinamikë të ushtrimit të autoritetit, etj.

Rasti # 1 (grupi prej pesë vetash: babai, nëna, vajza, punëtori social dhe vëzhguesja)

Ela është në klasën e gjashtë. Një ditë ajo e takoi psikologun e shkollës dhe i tha se nuk 
dëshironte të shkonte në shtëpi, sepse ajo ishte shumë e mërzitur nga babai i saj, i cili e 
rrihte vazhdimisht nënën e saj. Ajo frikësohej nga ai dhe nuk mund të duronte të shihte 
nënën e saj në atë situatë. Pasi bisedoi me Ela-n, psikologu u konsultua për rastin me 
punëtoren për mbrojtjen e fëmijëve, dhe punëtorja vendosi t’i takojë prindërit e Ela-s, 
me qëllim që ta diskutojë çështjen e saj. Prindërit u pajtuan për takimin dhe u caktua 
një ditë. Në telefon, nëna dukej e frikësuar ndërsa babai ishte nervoz dhe dyshues. 
Punëtorja ishte nervoze edhe vetë, ajo nuk ishte e sigurt nëse do t’i takonte ata së 
bashku, apo ndaras, dhe si të sillet në takim. Ajo filloi ta planifikojë takimin. Ajo duhej 
të mendonte për mënyrën më të mirë për të mbledhur informata nga prindërit, pa e 
dëmtuar nënën dhe Ela-n.

Shënim: Ju, si punëtor për mbrojtjen e fëmijëve, duhet të bëni një plan se, si të organizoni 
takimin dhe pastaj luajtjen e rolit.

Rasti # 2 (grupi prej pesë vetash: djali, punëtori, gjyshi, gjyshja, vajza dhe vëzhguesja)

Edi (15 vjeç) dhe Nertila (10 vjeç) janë vëlla e motër që jetojnë me gjyshërit e tyre nga ana 
e nënës. Prindërit e tyre janë ndarë dhe nëna punon jashtë vendit. Babai është zhdukur. 
Ata nuk shkojnë në shkollë ka tre muaj dhe janë parë duke kërkuar lëmoshë në rrugë. Edi 
sillet kot me disa djem, të cilët njihen për vjedhje dhe shitje të drogave. Punëtorja për 
mbrojtjen e fëmijëve i njeh të dy fëmijët, sepse prindërit kanë kërkuar përkrahje për ta. 
Punëtorja kërkon të takohet Edi, i cili duket se nuk është i gatshëm të bisedojë me të. Dy 
takime janë caktuar, dhe ai kurrë nuk mori pjesë. Në kontaktin e tretë me punëtoren, ai 
premtoi ta takojë atë, megjithëse ai tha ‘Unë nuk kam asgjë për të thënë’, dhe “Unë jam 
tani i rritur dhe unë e di çfarë të bëj’.

Punëtorja vendosi t’i takojë së pari gjyshërit dhe Nertila-n, me qëllimin që të marrë më 
shumë informata. 

Shënim: Takimi me Edin duket të jetë i vështirë sepse ai duket refuzues dhe agresiv. Ai 
dukej të jetë hidhëruar me gjithë botën. Punëtorja duhej të reflektonte se si ta menaxhojë 
këtë situatë.

Rasti # 3 (grupi prej shtatë vetash: babai, dy fëmijët, halla, PMF, punëtori për dhunën e 
bazuar në gjini, vëzhguesja)

Krenari është baba i dy fëmijëve, Ela, 12 vjeç dhe Toni, 9 vjeç. Ai ishte polic dhe tani 
udhëheq një biznes privat. Gruaja e tij u shkurorëzua nga ai para gjashtë vjetësh, sepse 
ai ishte i dhunshëm ndaj saj. Tani ajo është rimartuar dhe jeton jashtë vendit. Ajo kurrë 
nuk shprehu ndonjë interesim për fëmijët, sepse ajo frikohej nga ish-burri i saj. 

Fëmijët shkojnë në shkollë, ata duken të qetë dhe Ela përkujdeset shumë për vëllanë e 
saj më të ri. Shkurorëzimi ishte një periudhë shumë e vështirë për ta. Kur vijnë në shtëpi 
nga shkolla, ata ndihen shumë të frikësuar sepse babai mund të shfaqet i dehur dhe t’iu 
bërtasë atyre. Ela pothuajse gjithmonë përfundon e rrahur në këto situata. Ai shpesh i 
bërtet asaj : ’Ju ma kujtoni atë ku..vë’. Po ashtu, kur ai është tepër i dehur, ai e zhvesh 
atë dhe e len ashtu me orë të tëra, pasi e rrah atë shumë. Motra e tij është e vetëdijshme 
për situatën e familjes. Shumë herë ajo i merr fëmijët në shtëpinë e vet, por ajo është 
e frikësuar, gjithashtu. Pasi e ndihmoi vëllanë e saj shumë herë, tani ajo ka vendosur të 
raportojë në polici. 

Policia e thërret punëtoren për mbrojtjen e fëmijëve dhe i kërkon asaj, së bashku me 
punëtorin për dhunë në familje, t’i intervistojë babanë dhe fëmijët ndaras. 

Shënim: Dy punëtorët planifikojnë së bashku se si t’i menaxhojnë takimet.

Rasti # 4  (grupi prej katër vetash: djali, djali i axhës, punëtorja, vëzhguesi)

Dritani jeton në familjen e xhaxhait të tij. Prindërit e tij janë të dy të vdekur. Xhaxhai i tij 
e ushqen atë dhe i ofron strehim, por ai duhet të dalë dhe të kërkojë lëmoshë çdo ditë, 
me qëllimin që të sigurojë ushqim për veten dhe familjen e xhaxhait të tij. Xhaxhai i ka 
pesë fëmijë të cilët, po ashtu, kërkojnë lëmoshë çdo ditë që nga ora 9.00 deri në orën 
22.00 të natës.

Rasti i Dritanit iu referua QPS-së nga një kishë ku ai fle çdo ditë për një orë në kohën 
e drekës, apo ku ai strehohet kur xhaxhai dehet dhe e rrah atë. Kisha tha se ai nuk 
dëshironte të jetonte më, me xhaxhanë e tij, megjithëse ai i donte kushërinjtë e tij. 
Punëtorja u takua me xhaxhanë e tij dhe kërkoi një takim individual me Dritanin. Xhaxhai 
pranoi, duke thënë se ai bëri krejt çfarë mundi për të, mu si për fëmijët e tij. Dritanin e 
solli në zyrën e punëtores njëri prej kushërinjve të tij, 17 vjeç.

Punëtorja vërejti që Dritani ishte plot me mavijosje dhe shenja. Po ashtu, ajo vërejti se ai 
kishte vështirësi për t’i artikuluar fjalët dhe mendimet e tij. Kjo e bëri atë të mendonte që 
situata ishte e rëndë, kështu që ajo duhej të mblidhte menjëherë sa më shumë informata 
që mundej.



306Modulet për Mbrojtjen e Fëmijëve       

Material Teorik: Sesioni III & IV

Shkathtësitë elementare në punën me familje

Që nga fillimi i punës në profesion, punëtori social u mor me familjen si një njësi dhe si një vatër 
për intervenim. Nichols & Schwartz (1998) gjejnë kontributet e punëtorit social në nivel familjeje, 
nga vizitat miqësore të shoqërive të bamirësisë deri te puna që bëhet me familje. Sipas tyre, 
fokusimi në këtë profesion në personin dhe ambientin, është paraprirë nga “modeli ekologjik i 
terapisë familjare, kohë të gjatë para paraqitjes së teorisë së sistemeve “. Arsyetimi për konceptin 
e familjes si një sistem është qartësuar nga teksti klasik i Mary Richmond, “Diagnoza sociale” 
(1917), në të cilin familja konceptohet si një sistem dhe trajtimi i saj paraqitet si një njësi.

Familja e ka rëndësinë më të madhe në mes sistemeve të ndryshme, të cilat kanë të bëjnë me 
punën sociale, Familja, që përbëhet nga personat që ndajnë të kaluarën, si dhe të ardhmen, 
kryen funksionet esenciale të “plotësimit të nevojave për përkujdesje sociale, edukative dhe 
shëndetësore të anëtarëve të vet294”. Karakteri formohet kryesisht brenda familjes, rolet në jetë 
mësohen dhe anëtarët socializohen për pjesëmarrje në shoqëri.

Punëtorët socialë punojnë me familje, në një llojllojshmëri mjedisesh dhe me një llojllojshmëri 
problemesh. Në disa raste, praktika e tyre përfshin intervenimet në familje të planifikuara 
formalisht për të pasur një ndikim në strukturën dhe proceset e familjes. Në shumë raste tjera, 
punëtorët socialë punojnë me anëtarët e familjes, për një shqetësim të  caktuar me një funksion 
të veçantë të agjencisë. P.sh. punëtorët socialë në ambientin për përkujdesje shëndetësore dhe 
përkujdesje për të moshuarit, shpesh fokusohen në çështjet e shëndetit, sigurisë dhe pavarësisë 
së të moshuarit apo të sëmurit, si pjesë e një ekipi multidisiplinar. Në ambientet për përkujdesje 
të fëmijëve, ata përqendrohen në shëndetin dhe sigurinë e fëmijëve dhe ruajtjen e familjes.
 

Përkufizimi i familjes

Në shoqërinë tonë në ndryshim të vazhdueshëm, punëtorët socialë do të ndeshen me lloje gjithnjë 
e më të reja të familjeve. Duke përdorur një “shënjestër” më të gjerë në përkufizimin e familjes, 
Carter & McGoldrick (1999) përfshijnë si komponentë të familjes, të afërmit dhe të afërmit e 
komunitetit/fqinjësisë më të gjerë dhe grupin kulturor. Këto përkufizime më të gjera për familjen 
paraqesin një sfidë për punëtorin social, në vlerësimin e funksionimit të familjes. Për ta tejkaluar 
këtë sfidë, Meyer (1990), duke u bazuar në një pikëpamje më pak standarde për atë çfarë quhet 
familje, inkurajon punëtorët socialë të lirohen nga ndikimet personale dhe profesionale, që u japin 
formë fuqishëm familjeve në një kontekst specifik dhe krijojnë iluzionin e patologjisë. Ata mund 
ta konceptualizojnë “familjen” moderne me dy apo më shumë persona, të cilët bashkohen në një 
marrëdhënie të ngushtë. Pasi nevojat dhe rrethanat janë të ndryshme, vlerësimi i familjeve duke 
synuar një nivel të caktuar të funksionimit,  përparësive, migrimit dhe mënyrës së jetesës është, 
po ashtu, një faktor i rëndësishëm. Ky model mundëson praktikë më shumë bashkëpunuese, në të 
cilin përparësitë dhe dallimet në kulturë, racë dhe stil jetësor, mund të shqyrtohen në kontekst të 
ndryshimit dhe zgjidhjes së problemit.

294  Për lexim më të lehtë, ne do t’iu referohemi “anëtarëve të familjes” kryesisht si anëtarët



307

Një kornizë specifike për të vlerësuar funksionimin e familjes

Siç është përmendur më lart, është e rëndësishme të merren parasysh shumë mënyra përmes 
të cilave personi mund të bëhet një anëtar i familjes. Anëtarët mund të hyjnë në sistemin familjar 
përmes martesave dhe fejesave (sikur bashkëjetesa), lindja apo birësimi. Po ashtu, ju duhet të 
merrni parasysh marrëveshjet joformale, marrëdhëniet familjare që shtrihen përtej shtëpisë/
vendbanimit ekzistues. Lidhjet e tilla mund të përfshijnë miqtë, rrjetet e brezave dhe komunitetit 
apo siç Weston e quan atë (1991) “ familja e krijuar “.

Veçori kryesore e çdo sistemi është se të gjitha pjesët e tij janë në ndërveprim. Ekziston një 
ndërvarësi në mes sistemeve dhe komponentëve të tyre, që nënkupton që çka do që e prek 
sistemin, nga brenda apo jashtë, në ndonjë mënyrë e prek të tërën. Sipas kuptimit të përgjithshëm 
për sistemet, sistemi si i tërë është më i madh se shuma e pjesëve të tij.  Ato menaxhojnë inputet 
nga sistemet e tjera duke ruajtur kufijtë. Kur ballafaqohet me input, një sistem mund të bëjë 
përpjekje të ofrojë stabilitet apo balancë, të ndryshojë apo mbetet në gjendje stabile. 

Korniza sistemore është e dobishme për t’i vlerësuar familjet, meqë fokusi mund të vendoset 
në sistemet e brendshme të familjes, por munden po ashtu të përfshijnë ndikimin e sistemeve 
më të mëdha në familje. Vlerësimi i funksionimit të brendshëm të familjes, historia e familjes 
apo marrëdhëniet ndihmohen me bërjen e një gjenogrami. Ngjashëm, ekoharta na ndihmon për 
t’u fokusuar në ndërveprimet në mes familjes dhe shoqërisë së gjerë. Kulturogrami po ashtu 
(Kongresi, 1994) është një mjet i dobishëm për t’i vlerësuar dimensionet e familjes në kontekst të 
kulturës, siç thotë Green (1999) që perspektiva sistemore kufizon marrjen parasysh të çështjeve 
të rëndësishme kulturore.

Familjet, sikur sistemet e tjera, ndahen në nënsisteme – prindërit, vëllezërit dhe motrat dhe të 
afërmit, të cilët bashkohen për të kryer funksione të ndryshme familjare. Anëtarët e sistemit të 
familjes ndikojnë në dhe ndikohen nga njëri-tjetri, duke krijuar një sistem të veçantë të drejtuar 
nga rregulla implicite dhe të qarta, të cilat specifikojnë rolet, strukturën e autoritetit, format e 
komunikimit dhe mënyrat për të negociuar dhe zgjidhur problemet. Rolet, strukturat e autoritetit 
dhe modelet e komunikimit janë procese dinamike të sistemit dhe pjesëve të tij përbërëse, të 
ndërlidhura dhe të ndërvarura. Meqë familja është një sistem unik, përdorimi i kornizës sistemore 
u mundëson punëtorëve socialë të analizojnë dhe vlerësojnë kontekstin në rrjedhë të aktiviteteve 
në familje, si dhe ndikimet e jashtme.

Po ashtu, megjithëse kjo çështje do të përmendet më vonë, nuk mund të theksohet kurrë tepër 
fakti që pavarësisht punës në sistem me secilin anëtar, puna individuale është e rëndësishme. 
Kjo është vitale në punën për mbrojtjen e fëmijëve, ku puna individuale është thelbësore për të 
kuptuar situatën në familje. Duhet shmangur rastet ku punëtori amator social është i kënaqur me 
atë çfarë prindi/i rrituri kanë thënë dhe fillon të bëjë intervenime në mungesë të informatave të 
plota, të cilat do të vinin nga fëmija. Disa dimensione të rëndësishme për të vlerësuar funksionimin 
e familjes janë:

1. Konteksti familjar

Faktorët e përfshirë në vlerësimin e kontekstit familjar përfshijnë kulturën, racën, formën 
e familjes, orientimin seksual, burimet kryesore dhe përvojën e shtypjes dhe diskriminimit. 
Mbani mend, po ashtu, faktorët e stresit të diskutuar më herët. Familjet mësojnë të jetojnë në 
një kontekst, shpesh duke u përballë me situata që duke kaluar koha çojnë kah dëmet brenda 
sistemit, të cilat ndikojnë në mirëqenien e familjes.

Dimensioni i kontekstit familjar përfshin matjen e qasjes së familjes në burimet kryesore siç janë 
ushqimi, përkujdesja shëndetësore, banimi, ndihma ekonomike, trajnimi profesional dhe aftësinë 
e tyre për t’i siguruar këto burime. I pari dhe më kryesori, shpesh ndihmon familjet për t’i plotësuar 
nevojat e tyre për mbijetesë, i cili vjen zakonisht para intervenimeve për të ndryshuar dinamikën e 
familjes, apo për t’i mësuar shkathtësitë për komunikim të prindërve. Për familjet të cilat luftojnë 
për të mbijetuar, këto janë të parëndësishme për momentin.

Më i rëndësishëm është vëzhgimi i familjes në kuadër të kontekstit të vet kulturor, orientimit 
seksual dhe formës së familjes. McPhatter (1991) vërejti që gjatë studimit të strukturës së një 
familje, punëtori social nuk duhet të bëjë supozime rreth përbërjes dhe llojit të familjes, duke u 
bazuar në përkufizimin tradicional për familjen. Tani grupet familjare mund t’i përfshijnë familjet 
me një prind, rrjetet joformale të të afërmve, anëtarët e gjerë të familjes, dhe prindërit e të njëjtës 
gjini dhe familjet e formuara përmes miqësisë apo komunitetit, të cilat janë të përkushtuara për 
njëra-tjetrën. McGoldric (1982) thotë që përcaktimi i përgjithshëm amerikan që fokusohet në 
familjen e ngushtë nuk ekziston tek italianët, të cilët nuk e njohin familjen e ngushtë. “Për ta, 
familja nënkupton tre apo katër breza të forta, duke përfshirë kumbarët, si dhe miqtë e vjetër “.

Kinezët shkojnë përtej kësaj, duke përfshirë në familje të gjithë paraardhësit dhe pasardhësit. 
Madje edhe në familjen shqiptare, duket se familja e ngushtë është më shumë përjashtim sesa 
normë. Për shqiptarët, historikisht, familja kishte një kuptim të ngjashëm si tek italianët, një lidhje 
e fortë e disa brezave, pavarësisht nëse kjo ishte për shkak të traditës apo kushteve ekonomike. 
Madje edhe sot, duket se familja e ngushtë është më shumë përjashtim sesa normë. Madje 
edhe kur familja që jeton nën një kulm përbëhet vetëm nga çifti dhe fëmijët, akoma duket se 
përkufizimi tradicional për familjen vazhdon të dominojë. Kjo është e vlefshme të mbahet në mend 
nga punëtorët socialë, pasi edhe pse familja që vjen te ju për ndihmë është “e ngushtë”, faktorët 
që kontribuojnë për shqetësimet e saj mund të gjenden madje edhe tek anëtarët, të cilët  i takojnë 
familjes së gjerë. Në anën tjetër, elemente mbështetëse po ashtu mund të gjenden, të cilët janë 
shumë të rëndësishëm dhe shpesh të nevojshëm për familjen, kur përballët me situatë stresuese 
që ndikon në mirëqenien e familjes.   

Megjithëse kontekstet familjare janë mjaft të ndryshme, sistemet e jashtme të kulturës dominuese 
ndikojnë fuqishëm në funksionimin e familjes. Carter & McGoldrick (1999) theksojnë që çiftet 
homoseksuale përjetojnë ngacmim, dhunë, mohim të të drejtave dhe mbrojtjes bazë ligjore. Nga 
kjo mungesë e mbrojtjes, e shoqëruar me mungesën e roleve dhe gjuhës për këto familje që nuk 
është vetëm stresuese, këto familje vuajnë nga stigmatizimi i komunitetit që rezulton me më pak 
burime për ta, si dhe me izolim social.

Prandaj, për të bërë një vlerësim profesional të familjes, punëtorët socialë duhet ta njohin familjen 
në kuadër të realitetit që i rrethon. Kjo përfshin kulturën, statusin dykulturor, etnik, gjuhën, klasën 
shoqërore, zakonet, historinë dhe orientimin seksual. Në mënyrë që të fuqizohen familjet për të 
qartësuar se, sa janë të rëndësishëm këta faktorë, ne mund të përdorim “perspektivën dualiste”, 
siç e quajnë atë Norton (1978) dhe McPhatter (1991). Kjo përfshin “procesin sistematik dhe të 
vetëdijshëm të perceptimit, të kuptuarit dhe krahasueshmërinë në të njëjtën kohë, të vlerave dhe 
qëndrimeve të sistemit më të gjerë social, sistemeve familjare që janë më së afërmi klientit dhe 
sistemit të komunitetit.”

Kilcpatrick & Holland (1999), në kontekst të familjeve etnike, thonë që “perspektiva dualiste 
vazhdon të zgjidhë problemin, në sinkronizim me vlerat dhe zakonet specifike të komunitetit.” 
Veç kësaj, ata thonë se kjo perspektivë nënkupton që familjet janë anëtarë të dy sistemeve, 
“njëri nga të cilët është dominues apo zotërues dhe tjetri ofron përkujdesje për ushqim. Është e 
rëndësishme vëmendja për ndikimin e të dyve.”

Përdorimi i perspektivës dualiste ndihmon për t’i identifikuar pikat e konfliktit brenda familjes dhe 
sistemeve më të mëdha. Kjo, për shembull, mund të shihet në vlerësimin e çifteve të të njëjtës 
gjini. Këto çifte jetojnë në një ambient homofobik. Si pasojë, ata rrezikojnë të humbin punën e 
tyre, kujdestarinë ndaj fëmijëve dhe shtëpitë e tyre.

Duke përdorur këtë perspektivë, punëtorët socialë mund të shohin funksionimin e familjes, brenda 
kontekstit e asaj çfarë është “normale” për kulturën e familjes, meqë ajo mund të funksionojë në 
një kulturë por jo në tjetrën. Megjithatë, është shumë e rëndësishme që punëtorët socialë të jenë 
të vetëdijshëm se ky argument nuk mund të shfrytëzohet përgjithmonë, kur ndodh abuzimi me 
fëmijë, veçanërisht në kulturat sikur e jona, të cilat akoma kanë shumë tolerance ndaj dhunës dhe 
tendencë ta bëjnë atë normale.

Autorë të shumtë u thonë punëtorëve socialë të jenë të kujdesshëm, mos t’i imponojnë perceptimet 
e tyre kulturore në familjet me të cilat punojnë. Gabimet e tilla mund t’i bëjnë ata të intervenojnë në 
mënyra që janë të dëmshme për sistemin familjar. Për shembull, termet “konfuzion”, “bashkim”, 
etj., mund të jenë joadekuate kur përshkruhet ndërvarësia e disa familjeve. Po ashtu, megjithëse 
femrat kanë një histori të përbashkët të diskriminimit, gjinia kur kombinohet me racën apo etninë, 
nuk duhet supozuar se kjo paraqet faktorin më të rëndësishëm për femrat me ngjyrë, sepse jeta e 
tyre formësohet nga realitetet e tjera shtypëse. Në shumë familje shqiptare, po ashtu, struktura 
e familjes së gjerë ka qenë dhe është shumë e rëndësishme për mbijetesë ekonomike, sociale 
dhe shpirtërore. Dështimi për të kuptuar praktikën e diskutimit të vendimeve të rëndësishme 
me familje apo përkrahjen me kontribute familjare, për të ndjekur një kurs të caktuar të veprimit 
(p.sh. vendosjen e shtëpisë në hipotekë, që një anëtar të marrë një hua, etj.) çon te një ndërprerje 
në marrëdhënien në mes punëtorit social dhe familjes.

Punëtorët socialë, po ashtu, duhet ta kuptojnë që anëtarët e grupeve të ndryshme mund të kenë 
ndryshime të forta nga përshkrimet apo profilizimi i sjelljes tipike. Në kuadër të këtyre grupeve ka 
dallime të mëdha në gjuhë, kulturë, etj. Vlerat e një grupi të komunitetit nuk përqafohen gjithmonë 
nga të gjithë anëtarët. Ndryshimet mund të shihen në gjenerata të ndryshme. P.sh. të vegjlit e 
familjeve që vijnë nga veriu dhe jetojnë në Bathore, mund t’i përshtaten kulturës së re më shpejt 
sesa prindërit e tyre, për shkak të ekspozimit të tyre ndaj kulturës dominuese përmes shkollës, 
apo për shkak të viteve me përvojë të pakët brenda kulturës së parë.

2. Përparësitë e familjes295

Pothuajse të gjitha familjet kanë përparësi si individë dhe si një grup, të cilat duhet të identifikohen. 
Kjo është arsyeja pse punëtorët socialë duhet t’i ndryshojnë perceptimet e tyre, t’i zbulojnë 
përparësitë, të cilat mund të jenë të pavërejtura në shikimin e parë.

Punëtori social duhet të jetë i vetëdijshëm se shumë familje, veçanërisht ato që diskriminohen për 
shkak të kulturës, ndihen të pafuqishme për të bashkëpunuar në rrethanat serioze me të cilat ato 
përballen. Por ato, akoma kanë shumë përparësi, të cilat duhet të identifikohen dhe përdoren në 
procesin trajnues, të fuqizohen familjet për t’i arritur ndryshimet e dëshiruara. Gjatë vlerësimit, 
pyetjet që bëhen për t’i zbuluar përparësitë dhe burimet, fokusohen në traditat familjare, llojet e 
sjelljes për të kërkuar ndihmë, individët apo institucionet që familja mund t’i shfrytëzojë në kohë 
të vështira, si dhe shpresat, ëndrrat dhe aspiratat e familjes.

295  Më shumë mbi përparësitë e familjes mund të gjeni në nënseksionin “Lista me pika të forta”.

Kontaktet fillestare me çifte dhe familje 

Meqë klientët nuk mendojnë zakonisht nga një perspektivë sistemore, është e rëndësishme të 
menaxhohet kontakti fillestar, në një mënyrë që shtron rrugën për të punuar me pjesëtarët e 
sistemit familjar, në vend të arritjes së menjëhershme të marrëveshjes për një kërkesë individuale 
për shërbim.

Kërkesa për shërbim 

Kontakti juaj fillestar me klientin mund të ndodhë kudo, në shtëpinë e tyre, në shkollë apo ambient 
spitalor, në zyrën tuaj apo përmes telefonit, varësisht nga ambienti ku ju punoni apo lloji i referimit 
që ju e bëni. Nëse familja është përzgjedhur paraprakisht për të punuar me të, sipas familjes 
model të të punësuarit tjetër përmes telefonit, atëherë është e mjaftueshme të specifikohen 
detajet e takimit. Nëse jo, ju duhet t’i arrini dy objektiva kryesore. I pari është të vendoset nëse 
është e duhur të intervenohet në nivel të familjes. Ju mund të krijoni një familje model për trajtim, 
kur kontakti fillestar paraqet vështirësi që përfshijnë anëtarët e tjerë të familjes apo personat e 
tjerë që jetojnë nën të njëjtin kulm, si një i afërm, mik apo partner. Kur problemet përfshijnë p.sh. 
prindërit që jetojnë diku tjetër, punëtori social zakonisht e cakton një takim fillestar me personin 
i cili e filloi kontaktin. Objektivi i dytë i kontaktit fillestar është arritja e pajtimit për atë se kush 
do të marrë pjesë në takimin e parë dhe krijimi i një raporti me klientët potencialë, të cilët e 
paraqitën kërkesën për shërbime. Është e rëndësishme të mbahet ekuilibri ndërmjet ofrimit të 
ndjeshmërisë dhe caktimit të pritjeve. Kontakti fillestar duhet të jetë i shkurtër dhe të fokusohet 
në objektiva, dhe jo të mbulojë tepër shumë në perceptimin individual për problemin e familjes. 
Për këtë, udhëzimet e mëposhtme duhet të ndihmojnë:

1. Kërkoni një përshkrim të shkurtër të problemit nga klienti dhe reagoni me ndjeshmëri 
ndaj mesazheve të tij. Kur e kuptoni se e keni vendosur raportin dhe se keni dëgjuar 
për rastin, bëje një përmbledhje për problemin, sipas ndjenjave të klientit dhe përmendi 
nevojat dhe dëshirat e klientit.

2. Në rast të referimit, tregoj të dhënat kryesore për referimin siç janë burimi dhe 
fushëveprimi i referimit. Klienti duhet t’i qartësojë zgjedhjet që ata mund të bëjnë, madje 
edhe të vendosë nëse do të ketë takim apo jo. Veçanërisht në rastin e fëmijëve, ju duhet 
të siguroheni se fëmija e kupton mirë qëllimin e takimit, ta sqaroni se si do të shfrytëzohet 
informata, dhe ta pyesni nëse ai dëshiron ta vazhdojë takimin. (këtu duhet pasur parasysh 
moshën e fëmijës dhe kapacitetin zhvillimor).

3. Nëse rezulton e duhur që të përfshihet familja, paraqitja klientit modelin për trajtim të 
familjes, p.sh. duke i thënë:

“Për t’ iu ndihmuar njerëzve për problemet e ngjashme me ato të përshkruara nga ju, 
shpesh është më së miri të vini në takime, me anëtarët e tjerë të familjes. Nga përvoja 
ime, kur anëtarët e familjes kanë ndikim në problemet e njëri-tjetrit, anëtarët e tjerë 
ndiejnë stres. Po ashtu, ndryshimet te një anëtar kërkojnë ndryshime dhe përshtatje te të 
tjerët po ashtu. Këto ndryshime që ju i dëshironi, arrihen më shpejt kur të gjithë anëtarët 
punojnë së bashku.”

4. Specifikoje se cilët anëtarë ju dëshironi t’i takoni në takimin e parë. Për të lehtësuar 
menaxhimin e kontaktit fillestar (meqë nëse e krejt familja shfaqet, kjo kërkon shkathtësi 
të avancuara), merrni parasysh këto sugjerime:

Kur një prind identifikon një problem në lidhje me fëmijën, kërko nga prindërit apo prindi të vijnë 
në takimin e parë me fëmijën (apo fëmijët), përveç në raste të veçanta (p.sh. fëmija kërcënon 
ta vrasë veten). Po ashtu, rekomandohet që në takim të përfshihet çdo i rritur tjetër, i cili ka 
një funksion ekzekutiv apo prindëror në shtëpi (p.sh. gjyshja). Po ashtu, me rastin e takimit 
me punëtorin e NJMF-së dhe fëmijën dhe prindin, ju duhet të kujdeseni që përveç takimit të 
përbashkët, të keni mundësinë të takoni secilin nga ta, po ashtu, ndaras.

Megjithatë, ju duhet t’i përgjigjeni kërkesës së klientit kur ata kërkojnë që anëtarët e tjerë të mos 
përfshihen. Por është e rëndësishme të shqyrtohen arsyet, nëse jo përmes telefonit, atëherë në 
takimin e parë. Nëse klientët nuk e ndryshojnë qëndrimin e tyre, atëherë ju duhet të filloni me “ku 
është klienti”, duke i takuar ata që i sjellë klienti. Nuk është e nevojshme që secili anëtar të jetë 
në çdo takim, p.sh. fëmijët mund të përjashtohen nga sesionet, nëse në fokus është marrëdhënia 
ndërmjet prindërve. Kur klientët thonë se anëtarët e tjerë nuk duan të marrin pjesë, kërko leje për 
t’i takuar këta persona drejtpërdrejt. Nëse ju jepet leja, pas prezantimit të vetes dhe qëllimit të 
thirrjes, ju mund të thoni diçka si në vijim:

“Siç e dini, ... Unë jam kontaktuar rreth disa problemeve tuaja familjare. Unë e kuptoj se 
ju jeni shumë të zënë, por mendova që t’ iu thërrasë juve personalisht t’ ju kërkoj të merrni 
pjesë. Pjesëmarrja juaj do të ishte shumë e dobishme, pasi unë jam i interesuar të di për 
mënyrën se, si ju e shihni problemin e familjes dhe kjo mund të ndihmojë në zgjidhjen e 
tij. A është e mundshme të vini në takim, p.sh. në ..., më ...? “

Kur ju e jepni këtë mesazh, ju duhet të shihni reagimin e personit dhe të respektoni vendimin për 
të mos marrë pjesë, megjithëse ju mund të theksoni se pjesëmarrja në së paku një takim është 
shumë e rëndësishme. Bërja e presionit klientit largon dhe shkatërron mundësitë për përfshirje 
në të ardhmen.

Menaxhimi i kontakteve fillestare me prindërit

Siç është përmendur më lart, sesionet fillestare përfshijnë vetëm prindërit apo ndonjë anëtar 
tjetër të familjes, të cilët veprojnë si drejtues apo prind. Kjo i ofron punëtorit social më shumë 
kohë për:

•	 t’u njohur me problemin;

•	 t’i planifikuar strategjitë për përfshirjen e anëtarëve tjerë (në bashkëpunim me 
mbikëqyrësit);

•	 të krijuar raport me prindërit, duke ngritur mundësinë e ndikimit në ta në sesionet e 
mëvonshme, të cilat po ashtu përfshijnë fëmijët;

•	 të vlerësuar nevojën për intervenime me prindërit, para takimit me fëmijët. (p.sh. disa 
prindër përdorin mënyra aq joproduktive për t’u marrë me fëmijët, sa që takimi i parë me 
gjithë familjen do të ishte një dështim i plotë);

•	 të qartësuar natyrën sistemore të problemeve dhe theksuar nevojën (nëse ka) për të 
ndryshuar sjelljen e vetë prindërve;

•	 t’i ndalur të tjerët që t’i etiketojnë fëmijët, të cilët janë identifikuar si problematikë (duke 
ua qartësuar prindërve se megjithëse ata besojnë se një fëmijë është përgjegjës për 
vështirësitë në familje, fillimi i takimit me këtë mendim do ta vendosin personin e identifikuar 
si problematik në mbrojtje dhe refuzon të marrë pjesë në proces. Punëtori social mund 
të shtojë se, megjithëse një person mund të shkaktojë tension të konsiderueshëm në 
familje, të gjithë anëtarët janë të përfshirë në problem dhe nevojitet të bëjnë ndryshime.  
Ai sugjeron që të zhvendoset vëmendja nga anëtari “problematik”, deri te përfshirja e 
të gjithë anëtarëve në një diskutim për ndryshimet, që secili dëshiron të ndodhin për 
t’i zbutur problemet familjare. Punëtorit social mund t’i nevojitet t’i sigurojë prindërit, 
se ata do të ndihmojnë fëmijën të ndryshojë, por ne duhet të theksojmë se ndryshimi 
është më pak i vështirë nëse fëmija nuk beson se anëtarët e tjerë presin nga ai të bëjë 
ndryshime, vetëm për t’i qetësuar ata. (Një strategji e njëjtë është e nevojshme kur si 
problem identifikohet një i rritur);

•	 të planifikuar mënyrën më të mirë për një përfshirje të fëmijës në proces, p.sh. në vend 
që të takohet fëmija ndaras, punëtori social mund të takohet me një vëlla/motër të së 
njëjtës moshë, apo mund t’i takojë të gjithë fëmijët së bashku, dhe kështu të tregojë se ai 
e sheh problemin si një sistem më parë sesa një person. Duke i intervistuar prindërit së 
pari, punëtori social  mund t’u ndihmojë atyre për t’ua sqaruar fëmijëve të tyre se, pse ata 
kërkojnë ndihmë profesionale dhe i mësojnë ata se si ta përgatisin fëmijën). Prindërit po 
ashtu duhet t’u ofrojnë fëmijëve një sqarim të përgjithshëm për atë se çfarë ata të presin 
kur takojnë punëtorin social dhe duhet t’i dëgjojnë me vëmendje të gjitha hezitimet e tyre 
në lidhje me pjesëmarrjen në këtë proces;

•	 t’i mësuar prindërit për t’u sjellë në mënyrë konstruktive kur fëmijët janë në sesion, për 
të krijuar një klimë që inkurajon komunikimin, duke mos dërguar mesazhe inkriminuese, 
duke u fokusuar në sjelljet pozitive të fëmijëve dhe dëgjimin e shqetësimeve të tyre.

Nëse prindërit e sjellin fëmijën “problematik” në takimin fillestar, punëtori social duhet të kërkojë 
leje për të intervistuar fëmijën së pari, duke i ofruar atij rastin ta thotë së pari tregimin e tij. Në 
këtë mënyrë punëtori social nuk do të jetë i anshëm, duke u bazuar në informatat e ofruara nga 
prindërit (siç e perceptojnë fëmijët atë). Në të njëjtën kohë, ai nuk duhet lënë përshtypjen se 
ai është duke formuar një aleancë me fëmijën, kështu që kjo kërkesë duhet sqaruar prindërve. 
Në rastet e veçanta, ndarja e fëmijës nga prindi mund të jetë problematike, kështu që në këto 
raste, punëtori social, pas intervistimit të fëmijës, duhet po ashtu t’i intervistojë prindërit dhe 
ta ruajë takimin e fundit për krejt familjen. Në fund, ai duhet të theksojë natyrën sistemore të 
problemit familjar, për t’i ndihmuar anëtarët të ndajnë qëllimet e përbashkëta me njëri-tjetrin dhe 
t’i formulojnë qëllimet familjare.

Udhëheqja e takimit të parë/fillestar me familjen

Angazhimi / lidhja. Takimi i parë me familjet zakonisht mbahet kur ato janë në një gjendje krize. 
Diskutimi shpesh mbahet jashtë vendit ku është vendosur në shtëpi një apo më shumë fëmijë. 
Familja me “Aftësi ekzekutive” është e papërshtatshme apo e zvogëluar për shumë arsye. 
Mungesa e familjes dhe lënia pas dore e fëmijëve mund ta çojë një profesionist të ri kah fajësimi 
i prindërve, por zakonisht ekzistojnë disa çështje që duhet pasur parasysh. Këto familje shpesh 
janë dyshues ndaj secilit që ofron ndihmë. Megjithatë, ato shpesh janë në gjendje krize aq të rëndë 
sa që do t’i përgjigjen mirë dikujt që është në gjendje t’i takojë ata në mënyra të përshtatshme për 
familjen. Zakonisht, përfshirja e familjes në një marrëdhënie suplementare paraqet pjesët më të 
vështira të procesit të intervenimit. Një varg teknikash duken të dobishme.

Para së gjithash, “fillimi aty ku është klienti” u ofron punëtorëve dhe familjes mundësinë për të 
filluar. Intervenimi mund të fillojë duke pyetur familjen se çfarë është vendimtare për ta296. Shumë 
nga këto familje presin nga dikush t’u tregojë atyre diçka, madje edhe t’iu kërkojë atyre të “bëjnë 
diçka”, pasi ky është intervenim i zakonshëm me të cilin ata janë mësuar. Për të intervenuar 
suksesshëm në këto familje, ato shihen si të barabarta në një partneritet që ka për qëllim të 
mbështesë përparësitë e familjes, të përmirësojë funksionimin e përgjithshëm.

Disa modele për ofrimin e shërbimeve krijojnë ekipe punëtorësh efikas të trajnuar në aspektin 
profesional (zakonisht me kualifikime pasuniversitare në punë sociale) dhe punëtorë të komunitetit 
lokal. Këta të punësuar janë shpesh vendimtarë në angazhimin e familjes, sepse i shohin ata si 
persona të cilët vërtet e kuptojnë situatën. Nganjëherë kontakti fillestar me familjen bëhet nga 
punëtori i komunitetit lokal, i cili pastaj paraqitet si një profesionist specialist i “sistemit”. Është 
gjithmonë e rëndësishme dhe potencialisht fuqizuese, që klientët të konsiderohen “ekspertë” 
për familjen e tyre. Në kontekst të Shqipërisë, një model i ngjashëm është bashkëpunimi i 
punëtorëve të NJMF-së me organizatat joprofitabile, të cilat ofrojnë shërbime në bashkëpunim 
me komunitetin dhe administratorët socialë, të cilët i njohin familjet për së afërmi.

Ata shpesh shprehin kreativitet dhe përshtatje shumë të mirë gjatë trajtimit të çështjeve të 
familjes dhe komunitetit. Pjesa më e madhe e ndihmës që mund t’u nevojitet atyre mund të jetë 
në fushën e intervenimit në sistemin social, i cili ekziston jashtë familjes. Për këto arsye, është 
esenciale që familja të angazhohet dhe zotohet të punojë me ekipin apo me profesionistë nga 
jashtë. Nëse familja nuk përfshihet, ky është shpesh një indikacion se ajo është qasur në mënyrë 
jo të duhur.

Lista e përkrahjes dhe përparësitë. Në fazën fillestare të intervenimit, shumë familje kanë 
ndjenjën se profesionistët do të përfshijnë diskutime të hollësishme të problemeve familjare, apo 
zhargonin profesional nga “psiko-patologjia e familjes”. Ky model nuk duket të jetë i dobishëm 
kur punohet me familjet me fëmijë në rrezik. Një mënyrë më e mirë është të krijohet një listë e 
burimeve të mundshme, sikur familja e gjerë dhe një listë e përparësive të familjes, e cila mund 
të çojë kah një intervenim më produktiv, pasi këto burime dhe përparësi paraqesin themelin 
mbi të cilin është përmirësuar funksionimi i familjes. Nganjëherë mund të duket se familjet nuk 
kanë përparësi. Një shqyrtim i mëtejmë mund të tregojë se dikur kishte shumë përparësi, por 
tani nuk janë më të dukshme. Nganjëherë një pikë e fortë është fakti se gjërat nuk janë më keq 
se që aktualisht janë. Pikë tjetër e vogël dhe e fuqishme është që familja është e gatshme të 
punojë me profesionistët. Në çdo rast, është e dobishme që të ulemi dhe t’i diskutojmë burimet 
dhe përparësitë potenciale. Përdorimi i gjenogramit do të ishte i dobishëm për profesionistët. 
Nganjëherë, disa familje frikësohen të përdorin një format të shkruar të cilin ata nuk e kuptojnë 
menjëherë. Prandaj mund të jetë e rëndësishme, së paku gjatë fazës së parë të intervenimit, që 
klientët të ndihen rehat sa i përket metodave të vlerësimit. Përdorimi i “intervistës etnografike” 
në ambientin e zakonshëm të shtëpisë apo bashkësi familjare u mundëson anëtarëve të përdorin 
vetë fjalët e tyre për t’i informuar profesionistët, në vend të hyrjes në një format standard që 
mund të jetë i anshëm në aspektin kulturor apo etnik apo mund t’i frikësojë klientët, të cilët nuk 
ndihen rehat me disa aspekte të hapjes nga ana e tyre. P.sh. një pyetje sikur “Sa kohë keni qenë 
të martuar?” mund të duket e padëmshme. Por për një nënë të vetme me katër fëmijë, mund të 
duket kërcënuese apo gjykuese. Duke i lejuar klientit ta përshkruajë natyrën e lidhjeve familjare, 
një profesionist mundet shpejt ta shohë brendësinë e “jetës” të një familjeje individuale. Është e 

296 Siç e kemi përmendur më lart, në “Përkufizimin e familjes”, në kontekst të punës së  punëtorëve për të mbrojtur fëmijët, 
madje para këtij hapi, ne duhet të sigurojmë që ajo është familja me të cilën ne do të punojmë dhe kujdestarët e fëmijës. 
Fëmijët shpesh nuk jetojnë me prindërit e tyre biologjikë dhe rrethi i kujdestarëve është ndryshe nga çdo model tipik i 
familjes.

rëndësishme që profesionisti/ekipi i bashkohet familjes në vlerësimin e klientëve, më parë se t’u 
imponojë klientëve një sërë  “vlerash familjare” për të cilët këto vlera mund të jenë të huaja dhe 
shpesh fyese.

Përkujdesja për familjen.  Përdorimi i marrëdhënies klient-profesionist perceptohet si një mjet i 
ndryshimit, por është vetëm njëri në mesin e shumë intervenimeve me orientim bihevioristik, (në 
sjellje) të cilat përdoren për t’i ndihmuar familjet. Profesionistët me përvojë theksojnë menjëherë 
se të gjitha intervenimet bihovieristike (në sjellje) duket se kanë qenë më të suksesshme kur 
kryhen në kontekst të një marrëdhënie të fuqishme dhe pozitive ndërmjet anëtarëve të familjes 
dhe profesionistit/ekipit. Në fakt, shumë prindër kanë nevojë për një marrëdhënie mbështetëse 
nga një person i cili është i interesuar sinqerisht që të dëgjojë. Me prindërit, profesionistët dhe 
punëtorët në familje mund të marrin një rol mbështetës të “mbrojtësit/kujdestarit”. Kjo shpesh 
merr formën e një mbështetjeje të shprehur me pjesëmarrje në aktivitetet ditore të prindit, sikur 
përgatitja e racioneve të ushqimit apo pastrimi i shtëpisë. Në të njëjtën kohë, mbështetja e tillë 
mund të jetë i vetmi “i rritur” me të cilin prindi është në kontakt të vazhdueshëm. Kjo përkujdesje 
shpesh “pasohet nga” fëmijët në familje, pasi të rriturit fillojnë të kenë më shumë besim në aftësitë 
e tyre. Ky është rezultat i marrëdhënies së përkujdesjes ndërmjet profesionistëve dhe prindërve.

Ndjekja e modelit të roleve. Marrëdhënia profesionist-klient shpesh krijon hapësirë për ndjekje 
të modelit të roleve. Nëse marrëdhënia e besimit është arritur, shumë klientë kërkojnë aftësi 
vetëndihmuese prindërore. Shpesh përmirësohet aftësia vepruese e familjes ndërsa prindërit 
shohin profesionistët duke demonstruar konkretisht (in vivo) mënyra të reja të përballjes me 
problemet e vjetra. Megjithëse kjo informatë ekziston në libra dhe broshura për rritjen dhe edukimin 
e fëmijëve, këto familje mund të mos kenë qasje në këto materiale, apo nuk mund t’i përdorin ato 
pa ndihmën e dikujt, i cili do t’u përgjigjet pyetjeve të tyre apo ndihmon për shprehitë e të lexuarit. 
Nganjëherë, madje edhe kur prindërit përmendin orët mësimore, ata nuk marrin pjesë në to sepse 
nuk kanë ku ta lënë fëmijën e tyre, apo sepse ata kanë turp t’i ndjekin. Intervenimi konkret (in 
vivo) mundëson vazhdim të përkujdesjes për fëmijën ndërsa ndodh procesi i të mësuarit.

Zgjidhja e konfliktit. Shumë familje nuk janë në gjendje t’i zgjidhin lehtë konfliktet e vogla brenda 
familjes apo komunitetit, thjesht sepse ata nuk i kanë mësuar kurrë metodat apo teknikat e 
zgjidhjes së konfliktit. Nganjëherë, vetëm ideja për një takim të familjes, ku çdo anëtar mund t’i 
shprehë ndjenjat dhe zgjidhjet e tyre, është krejtësisht e re për këto familje. Përmes  luajtjes së 
rolit dhe të mësuarit, familjet mund të shohin për veten seka alternativa për ta.

Konfliktet familjare zakonisht shfaqen kur dy palët nuk janë në gjendje ta kuptojnë si duhet njëra-
tjetrën. Sa më shumë që ne hidhërohemi me një person, aq më shumë e shohim si negative për neve 
si viktima të pafajshme. Për shkakun se ata mendojnë se personi tjetër është gabim, nuk ka besim 
në mes palëve. Në këtë situatë, bashkëpunimi për zgjidhjen e konfliktit është i pamundshëm. Në 
rastet e tilla është më mirë që pala e tretë t’i lehtësojë diskutimet, në këtë rast punëtori social. Në 
kushte normale, për të arritur te një zgjidhje shpejt, lehtësuesi duhet të ndjekë parime të caktuara 
siç janë të mos ndërhyjë shpesh në diskutim, të mos anojë, të inkurajojë hapje emocionale, të japë 
shembuj pozitivë, etj. Në mesin e teknikave për zgjidhjen e konfliktit, teknika prej gjashtë hapash 
është e mirënjohur dhe shumë e përshtatshme për ambientin familjar. Hapat e sugjeruar sipas 
kësaj teknike janë (1) palët qetësohen dhe kërkohet pajtimi i tyre për të filluar diskutimin, (2) secili 
person paraqet ndjenjat e tyre dhe problemin, ashtu si ata e shohin atë, duke përdorur “shprehje 
me unë”, p.sh. Unë mendoj, ndiej, etj., (3) pala tjetër nuk akuzohet, nuk ofendohet, nuk ndërpritet, 
(4) secili person shprehet se si ata janë përgjegjës për problemin, (5) së bashku ata provojnë të 
gjejnë zgjidhje dhe zgjedhin atë zgjidhje, e cila kënaq të dyja palët – një zgjidhje për të dy, dhe 
(6) ata konfirmojnë marrëveshjen, shtrëngojnë duart dhe shprehin falënderime, si një shenjë e 
marrjes së përgjegjësisë për konfliktin dhe gatishmërisë për ndryshim.

Avokimi. Shumë familje në këtë nivel të nevojës shpesh viktimizohen nga pronarët e shtëpive, 
shitësit, nganjëherë madje nga vetë punëtorët që ofrojnë shërbime të ndryshme përkrahëse. 
Shumë familje janë të befasuara dhe të habitura që ka persona të cilët dëshirojnë të mendojnë dhe 
që e njohin sistemin, dhe në këtë mënyrë janë në gjendje t’u ofrojnë ndihmë familjeve. Kur familjet 
shohin profesionistët duke mbrojtur të drejtat e tyre, p.sh. për marrjen e ndihmës ekonomike, ata 
mësojnë se si t’i mbrojnë vetë këto të drejta. Kështu që, në shumë mënyra, ata fillojnë të shohin 
se ata kanë një rol aktiv dhe jo thjesht që “gjithçka në jetë u ndodh për një arsye.”

Në pjesën vijuese, ne do të shkojmë në më shumë detaje në atë se si ndodhin takimet e para, si 
punëtori ruan fokusimin dhe çfarë pyetjesh specifike na ndihmojnë të marrim aq shumë informata 
nga familja.

Qëllimi i grumbullimit të familjes së bashku është të identifikohen shqetësimet, paraqiten 
perspektivat e anëtarëve të ndryshëm të familjes. Sesioni i parë (kudo që ndodhë, në zyrë 
apo shtëpi), quhet faza sociale apo e bashkimit. Ky takim është i rëndësishëm për të krijuar 
marrëdhënien dhe ndërtuar një aleancë me familjen. Përveç pikëpamjes nga secili dhe çdonjëri 
mbi problemin, është e rëndësishme të rithuhet arsyeja për kontakt dhe informatat për mbledhjen 
e familjes. Për të lehtësuar këtë proces, të dëgjuarit është veçanërisht i rëndësishëm, në mënyrë 
që secili të ketë ndjenjë se kuptohet dhe pranohet. Ky proces lehtësohet nga punëtori social, 
duke dhënë arsye se “Çfarë mund të mësoj nga kjo familje dhe për këtë familje që mund të më 
ndihmojë të punojë me ta “, dhe siguruar që të gjithë anëtarët të mund të flasin pa u ndërprerë 
nga të tjerët.

Përvojat e klientëve në këtë takim janë shumë të rëndësishme. Ato përcaktojnë nëse klientët do 
të angazhohen në proces apo jo. Ata e shohin takimin si model për krejt procesin e asistencës. 
Për të vendosur themel të mirë për punë në të ardhmen, punëtori social duhet t’i arrijë disa 
objektiva, të cilat janë vënë në listë dhe sqaruar më poshtë. Lista mund të përdoret si udhëzuese 
për planifikim dhe gjithashtu për t’i vlerësuar sesionet fillestare.

1. Vendosja e një marrëdhënie me secilin anëtar dhe një aleance me krejt familjen

Kjo detyrë e dyfishtë arrihet përmes teknikave vijuese:

•	 Teknika e socializimit përfshin bisedat shoqërore, të përdorura shkurtazi në fillim të 
takimit për të zvogëluar tensionin.

•	 Përmes teknikës së bashkimit (Minuchini, 74), punëtori social “bashkohet me” apo e 
përshpejton hyrjen e vet në sistemin familjar në disa mënyra: duke respektuar rregullat e 
familjes, duke i lejuar njërit të jetë zëdhënës, megjithëse më vonë punëtori social mund të 
intervenojë për të ndryshuar këtë rregull, duke potencuar përparësitë, përkrahur anëtarët 
e kërcënuar, duke përdorur gjuhën dhe shprehjet e familjes dhe gjetur ngjashmëri të 
qëllimshme me punëtorin social (p.sh. “Oh, unë kam pasur një rast të ngjashëm “).

•	 Teknika e tretë - ajo e lehtësimit, përfshin përdorimin e përgjigjeve verbale dhe joverbale 
të ndjeshmërisë për të krijuar lidhje emocionale me anëtarë individualë, veçanërisht ata 
të cilët janë më të rezervuar. P.sh. kur dikush nuk flet, punëtori social mund të nxisë një 
përgjigje (“Vera, unë mendoj se ju nuk thatë se çfarë ndjeni për të mësuarit që do të bëhet 
këtu. A mund të na tregoni se si jeni ndier?”) dhe pastaj përgjigjuni me ndjeshmëri në atë 
çfarë klienti thotë (“Po, unë ju kuptoj pse ndiheni kështu”). Punëtori social inkurajon 
anëtarët të tërhiqen, por pa bërë presion në ta. Përgjigjet me vetëndjeshmëri dhe interesi 
i tij i sinqertë i shprehur verbalisht dhe joverbalisht, shpesh ndikon që disa anëtarë të 
bëhen pjesëtarë më aktivë.

Përveç kësaj, punëtori social duhet të ketë për synim të ndajë kohë dhe vëmendje relativisht të 
barabartë tek anëtarët, për t’i theksuar përparësitë individuale dhe intervenuar kur një anëtar 
i thotë diçka tjetrit, apo kur një anëtar është shënjestër e fajësimit (teknikat e diskutuara më 
vonë). Në këtë mënyrë, punëtori social tregon një vlerësim pozitiv për individët dhe vlerën që ai i 
kushton kontributit unik të secilit anëtar.

Ai, po ashtu, krijon marrëdhënie duke drejtuar pyetje dhe observime familjes. Kjo jo vetëm që krijon 
një aleancë në nivel grupi, por vetëdijesimi i familjes shpesh funksionon si një njësi e përbashkët 
dhe ata si anëtarë shpesh kanë qëllime të përbashkëta, madje emocione të përbashkëta. Duke u 
lidhur efektivisht me familjet, punëtorëve socialë mund t’u kërkohet të kuptojnë kontekstin socio-
politik dhe kulturor të familjes, si dhe përparësitë në aftësitë e tyre. Shpesh, për shkak të këtyre 
të fundit, familja ka qenë në gjendje të funksionojë pavarësisht nga faktorët e tjerë.

2. Qartësimi i pritjeve dhe shqyrtimi i rezervave në procesin ndihmues.

Anëtarët shpesh kanë keqkuptime për procesin dhe mund të kenë hezitime për të marrë pjesë. 
Për t’i identifikuar pengesat, është e dobishme që t’i marrim përgjigjet nga të gjithë anëtarët në 
pyetjet vijuese:

•	 Cilat janë shqetësimet tua për takimin me mua?
•	 Çfarë mendoni se do të ndodhë në takimet tona?
•	 Çfarë frikësoheni se mund të ndodhë?
•	 Nganjëherë ne duhet t’i bëjmë me kujdes pyetjet edhe më specifike siç janë:
•	 A jeni të shqetësuar që familja juaj mund të gjykohet?
•	 A keni turp të kërkoni ndihmë jashtë familjes?
•	 Si mendoni se unë mund ta ndihmoj familjen tuaj?

Pastaj zgjeroje fokusimin duke iu drejtuar familjes: “A kishin të tjerët shqetësime të ngjashme ...?” 
Kur anëtarët vërejnë ndjenja të ngjashme, ata fillojnë ta kuptojnë se përveç disa rezervave, ka po 
ashtu shqetësime të përbashkëta, të cilat i sjellin ata së bashku si një njësi. Shqyrtimi i rezervave 
zvogëlon ndjenjat negative dhe u ndihmon klientëve të vazhdojnë procesin. Po ashtu, bëhuni të 
ndjeshëm për normat kulturore rreth shprehjes së emocioneve, dhe faktit që disa klientë mund 
të jenë të ç’orientuar nga pyetjet që shqyrtojnë ndjenjat. Në këto raste, është mirë që këto pyetje 
të shmangen apo maten mirë, sepse ato mund të sjellin reagime të forta apo mungesë totale të 
reagimeve. Nëse klientët vazhdojnë të tregojnë rezistencë të fuqishme, ju mund t’i bëni këto 
pyetje dhe shqyrtoni përgjigjet e tyre:

•	 Çfarë mund t’ ju bëj të ndiheni më mirë lidhur me përfshirjen këtu?
•	 Duke pasur parasysh shqetësimet tuaja, a dëshironi të qëndroni deri në fund të takimit 

dhe pastaj vendosni a të vazhdoni?

Dëshira e mirë e punëtorëve socialë për t’i negociuar kushtet e pjesëmarrjes dhe pranimin e 
të drejtës së klientëve për të vendosur, shpesh zvogëlon sjelljen e tyre jo të këndshme deri në 
shkallën që ata pajtohen të qëndrojnë deri në fund të intervistës, dhe nganjëherë madje edhe të 
kthehen për sesionet e tjera. Për t’i bindur anëtarët hezitues, një udhëzim paradoksal (teknikë 
strategjike për model) mund të shfrytëzohet, p.sh. Klientit i kërkohet të marrë pjesë në sesione pa 
qenë i detyruar të marrë pjesë. Teknikat paradoksale nuk ushtrojnë presion të drejtpërdrejtë mbi 
klientin për të kontribuar kur klientit i është thënë mos të flasë fare, lexojë një libër apo thjesht të 
jetë i pranishëm në takim.

Varësisht nga konteksti kulturor, vlerave specifike të familjes apo të një minoriteti apo grupi të 
stigmatizuar, familjet mund të paraqesin rezistencë të fuqishme, e cila duhet parë si një funksion 
mbrojtës, e jo kundërshtim për të ndryshuar. 

3. Qartësimi i rolit dhe natyrës së procesit ndihmues.

Kjo mund të bëhet afër fundit të takimit të parë, kur punëtori social përfshin klientët në negocim 
të kontratës. Punëtori social qartëson rolin e vet dhe rolin e klientëve. Roli i tij kryesor është të 
krijojë një atmosferë dhe strukturë ku bëhet zgjidhja e problemit.

4. Qartësimi i opsioneve për të marrë pjesë në proces.

Në një rast të referuar, punëtori social përsëri qartëson mesazhin e thënë në kontaktin fillestar, 
dhe klienti është i lirë për të vendosur të vazhdojë dhe çfarë të vazhdojë, pavarësisht referimit. 
Klientit, po ashtu, i thuhet se personi mund të zgjedhë të bisedojë rreth çështjeve të tjera. P.sh. 
nëse ne fokusohemi në strukturën apo dinamikën e familjes, duke e lënë anash realitetin e tyre, 
sikur strehimi, ushqimi, etj., kjo mund të pengojë procesin e lidhjes.

5. Zbulimi i asaj se si familja e percepton problemin.

•	 Për të filluar diskutimin e problemeve, bëj pyetje sikur:
•	 Pse vendosët të kërkoni ndihmë?
•	 Çfarë ndryshimesh dëshironi të arrini?
•	 Si mund të jenë gjërat ndryshe në familjen tuaj?

Jensen dhe Harris (1997) diskutojnë rolin e punëtorëve socialë në strukturimin dhe diskutimin 
fillestar të problemeve familjare. Pasi secili person e ka perspektivën e vet, për problemin si dhe 
për zgjidhjen, është e rëndësishme të kërkohet përkrahja e çdo anëtari në procesin e arritjes së 
konsensusit rreth problemit. Punëtori social menjëherë duhet të jetë në dijeni për ndryshimet në 
interpretime, role, socializim, në lidhje me gjininë, autoritetin dhe kufizimet. Rosenblatt (1994) 
inkurajon punëtorët socialë të vëzhgojnë gjuhën dhe metaforat. Në veçanti, si anëtarët i shprehin 
qëndrimet e tyre, pasqyron kulturën, realitetin e tyre dhe kuptimin e përvojës familjare. Përvoja 
familjare përfshin shqyrtimin e rolit të spiritualitetit dhe religjionit në jetën familjare. Në fund të 
takimit personi duhet t’i marrë mendimet e krejt familjes, dhe të gjitha mendimet rreth përpjekjeve 
për të zgjidhur problemin.

6. Identifikimi i nevojave dhe dëshirave të anëtarëve.

Pasi punëtori social angazhon familjen në një diskutim të problemeve, ai dëgjon nevojat e 
nënkuptuara në mesazhet e tyre dhe mund t’i informojë klientët rreth asaj se çfarë ai është duke 
bërë, p.sh.:

“Ju jeni këtu pasi disa nga nevojat dhe dëshirat tua nuk janë përmbushur në familje. Unë 
kërkoj nga ju të më ndihmoni t’ i identifikoj ato. Pastaj ne do ta kemi në mendje kur t’ i 
formulojmë qëllimet dhe planifikojmë përpjekjet për ndryshim.“

Që nga fillimi i takimit punëtori social eksploron nevojat e anëtarëve, përmes përgjigjeve që 
shprehin bashkëndjeshmëri. Anëtarët e tjerë, ndoshta për shkak të turpërimit se ku ky diskutim 
mund të çojë, mund ta ndërpresin. Këtu punëtori social, duke mos iu lejuar anëtarëve të shmangin 
eksplorimin e nevojave, përdor teknikën “prit pak në linjë”, p.sh.:

“Unë e kuptoj shqetësimin për djalin tuaj, ju nuk dëshironi që ai të mbetet anash. Unë e 
kuptoj dhe dua ta dëgjoj pikëpamjen tuaj, dhe do ta bëj këtë së shpejti. Por së pari do t’ ju 
kërkoj juve ta dëgjoni pikëpamjen e... dhe atë se si ai i përshkruan nevojat dhe dëshirat.“

Në diskutimin fillestar të nevojave, punëtori social po ashtu i korrigjon keqkuptimet, që shpesh 
i kanë disa anëtarë, që diskutimi i nevojave të një personi nënkupton që punëtori social do ta 
përkrahë atë qëndrim të personit. Në mesazhin vijues punëtori social zbut frikën e babait se 
punëtori social mund të përkrahë dëshirën e djalit për pavarësi dhe se kjo dëshirë favorizohet 
kundrejt shqetësimit të tij si prind.

“Para zgjidhjes së problemit ne identifikojmë nevojat dhe konfliktet rreth qëndrimeve 
dalluese. Kur ne arrijmë te diskutimi i zgjidhjeve, ne do të gjejmë alternativa për të 
ndihmuar për problemet që ju i keni paraqitur dhe do t’ i përzgjedhim ato që plotësojnë 
nevojat e të dyve.” 

7. Përcaktimi i problemit si një problem i familjes dhe riklasifikimi si problem i individëve 
apo problem i situatave.

Me gjithë përpjekjet për ta arritur këtë, ju do të hasni shpesh në një tendencë të fuqishme të 
disa anëtarëve për t’i fajësuar të tjerët se paraqesin një problem. Detyra juaj në këtë rast është 
e dyfishtë:

E para, ju duhet të monitoroni performancën tuaj për të siguruar që ata nuk thurin komplot me këta 
anëtarë, duke i fajësuar të tjerët se paraqesin problem, dhe kështu duke i kontribuar vështirësisë 
së familjes. Këtu është e rëndësishme të zgjidhet modeli rrethor për të sqaruar shkaqet e sjelljes. 
Një rregull e dobishme për ju është se nëse ju e gjeni veten në një situatë të tillë, menjëherë 
tërhiquni nga biseda, për të marrë një perspektivë se si anëtarët e tjerë të familjes i kontribuojnë 
sjelljes së personit në fjalë.

Detyra juaj e dytë është ta riklasifikoni individin e identifikuar si problematik dhe t’i përfshini 
anëtarët në marrjen e përgjegjësive për pjesën që ata luajnë në problemet e familjes.

Një strategji kyçe në këtë rast është të shqyrtohet marrëdhënia ndërmjet anëtarëve, duke mos 
u fokusuar në anëtarë ndaras. P.sh. punëtori social fokusohet në lidhjet e dyfishta, vëlla-vëlla, 
pastaj lidhjet tripalëshe djalë-djalë-baba dhe në fund shqyrton marrëdhënien që përfshin të 
gjithë anëtarët: nënë-baba-djalë-djalë.

Strategji tjetër riklasifikimi është të fokusoheni në rolin e vetë ankuesit në vështirësitë për të cilat 
ai ankohet. Kjo strategji funksionon kundrejt tendencës së këtyre anëtarëve që t’ua ngarkojnë 
fajin të tjerëve dhe zbulon faktin se ata, po ashtu, janë duke i kontribuuar problemit. Një mënyrë 
që punëtorët socialë mund të mbajnë fokusimin në parashtruesin e kërkesës është, nëse ky 
person e ndryshon ankesën e tij në një kërkesë, si në vijim:

Vajza (për nënën): Mua nuk më lejohet të shkoj në darkë me shoqet/ët, ndërsa kur 
kthehem, gjithmonë do të gjendet diçka që të diskutohet dhe kundërshtohet për mua.

Punëtori social: Eni, a mund t’ i tregosh nënës se çfarë dëshironi që ajo të ndryshojë?

Kjo strategji e zhvendos fokusimin nga individi i identifikuar si problem dhe e shtyn parashtruesin 
e kërkesës të mendojë rreth sjelljeve që ata do t’ i dëshironin dhe u ofron informata të tjerëve rreth 
ndryshimeve të dëshiruara.

Kur ndihmohen anëtarët e familjes për të marrë përgjegjësinë për ndryshimin (në vend të pritjes së 
ndryshimit nga të tjerët), është esenciale të theksohet se anëtarët mund ta ndryshojnë dinamikën 
e një situate, duke u fokusuar në ndryshimin e sjelljes apo reagimin personal.

8. Filloni t’i theksoni pikat e forta individuale dhe familjare. 

Në nivel individual, punëtori social monitoron përparësitë dhe burimet e secilit anëtar, duke 
i theksuar ato para familjes (“Më pëlqen sensi juaj i humorit”). Në nivel familje, ai i raporton 
përparësitë duke vërejtur se si funksionojnë anëtarët si grup (p.sh. “Në familjen tuaj unë shoh se, 
megjithëse ka probleme, duket se ju keni një besnikëri të fuqishme ndaj njëri-tjetrit “, “Mënyra 
se, si familja e juaj e ruan traditën duket se ju lidh juve edhe më shumë”). Përparësitë mund të 
shfrytëzohen për t’u fokusuar, në veçanti, në të ardhmen: cilat janë shpresat dhe ëndrrat tuaja, 
talentet apo aftësitë e anëtarëve individualë dhe bashkësisë familjare, që ofrojnë mundësi për t’i 
zgjidhur vështirësitë e tanishme?

9. Bëj pyetje për të marrë informata mbi llojet e sjelljes dhe strukturën e familjes.

•	 Çfarë e solli familjen këtu? Kush mori vendimin dhe si ndodhi vendimmarrja?
•	 Si merren zakonisht vendimet në familjen tuaj?
•	 Kush ka më shumë konflikt në familje? Kush më pak? Me kë?
•	 Kush ndihmon më shumë në punët e shtëpisë? Kush ndihmon më pak?
•	 Kur kultura e punëtorit social ndryshon nga ajo e familjes, ai mund t’i bëjë pyetjet vijuese:
•	 Cilat janë mënyrat tradicionale me të cilat trajtohet kjo çështje në kulturën tuaj?
•	 Si e shprehin hidhërimin familjet në kulturën tuaj?
•	 Si e shprehni dhembshurinë?
•	 Kush është i përfshirë në vendimmarrje në familjen tuaj?

10. Fillo t’u kushtosh vëmendje problemeve të përsëritura në komunikim të familjes dhe 
diskuto nëse ata dëshirojnë t’i ndryshojnë këto mënyra.

Në fillim të takimit të parë, punëtori social intervenon shpesh në këto komunikime por pa u 
fokusuar në to, shpesh duke e bartur një mesazh fajësimi te një palë neutrale apo duke i kërkuar 
falje personit që është ndërprerë. Më vonë ai fillon t’i kushtojë vëmendje komunikimeve, p.sh.:

“Unë vërejta (përshkruan sjelljen dhe situatën) ... Si e shihni ju atë?”
“A vërejtët reagim nga anëtarët e familjes kur ju folët rreth ...?”
“Si dëshironi t’ i trajtoni këto shqetësime?”
“Si dëshironi t’ i zgjidhni këto probleme?”
“Si dëshironi të ndryshojë marrëdhënia juaj?”
“Duke e parë se, si sjellja krijon probleme në marrëdhënie, sa është e rëndësishme për 
juve të ndryshoni këtë sjellje?”

11. Fillo t’u ndihmosh anëtarëve të lidhen me njëri-tjetrin në një mënyrë pozitive.

Strategjitë për këtë janë diskutuar më poshtë.

12. Komunikoni për shpresën që familja mund të ndryshojë.

Kjo mund të arrihet duke ndihmuar anëtarët individualë të shohin se, si ata mund të bëjnë 
ndryshime që zvogëlojnë presionin. Kur ata ndiejnë se shpresa e vetme përfshin ndryshimet nga 
të tjerët, ata ndihen të paaftë prandaj dështojnë.

13. Përcakto qëllimet individuale dhe familjare duke u bazuar në shqyrtimin e mëparshëm 
të dëshirave dhe nevojave.

Qëllimet për t’u shqyrtuar këtu, duhet të përfshijnë qëllimet individuale, familjare dhe nënsistemet. 
Kjo mund të lehtësohet duke shqyrtuar përgjigjen e mrekullueshme në pyetje, të përdorur nga 
Shazer (1988) 297:

“Imagjinoje një natë kur unë isha duke fjetur, ndodhi një mrekulli dhe familja (martesa) 
juaj ishte e përkryer, mu ashtu siç ju dëshironi. Kur ju u zgjuat në mëngjes, si kishte 
ndryshuar familja (martesa)?

14. Vlerëso interesimin e anëtarëve për t’u kthyer në sesionet e tjera dhe negocioje një 
marrëveshje.

15. Negocio për detyrat që duhet kryer gjatë javës.

Këtu është e rëndësishme të thuhet që detyrat nuk duhet të jenë të lidhura drejtpërdrejt me 
qëllimet e identifikuara nga anëtarët e familjes apo sistemi. T’u ndihmohet familjeve të shqyrtojnë 
dhe vendosin çfarë hapash mund të merren gjatë javës, t’u ndihmohet atyre të fokusojnë 
vëmendjen në zgjidhjen e problemeve.

16. Përfundoje takimin duke përmbledhur problemet e diskutuara dhe qëllimet, detyrat 
dhe progresin.

Mbyllja e takimit duke përmbledhur temat kryesore, qëllimet dhe detyrat e kryera në sesion, 
mban gjallë shpresën dhe rrit ritmin e përpjekjeve për të ndryshuar.

297  Për më shumë informata, në lidhje me këtë çështje dhe autorin, shihni materialin teorik 5-terapia-e fokusuar në zgjidhje.

Një element i përbashkët i teorive të lartpërmendura është se të gjitha mundësojnë një 
perspektivë të “përparësive” dhe jo dobësive. Kjo perspektivë kërkon një mënyrë tjetër të të 
shikuarit për individët, familjet dhe komunitetet. Kështu që fokusimi i intervenimit është në 
përparësitë e brendshme të familjes dhe jo në problemet që ekzistojnë brenda tyre. Strategjia 
e identifikimit zakonisht përdoret për t’i identifikuar përparësitë te familja dhe pastaj të punohet 
në këto pika. Për ta arritur këtë, punëtori duhet të luajë një varg rolesh si mësues, model për t’u 
ndjekur, mbrojtës dhe shok. Punëtorët të cilët punojnë me këto familja duhet të jenë fleksibil dhe 
të lënë anash nocionin e “distancës terapeutike” të objektivitetit. Në këtë rast, shpesh çelës për 
sukses është përfshirja subjektive e punëtorëve dhe familjes. Në shumë mënyra, marrëdhënia 
ndërmjet punëtorit dhe familjes duket të jetë një “mjet” i intervenimit.

Fokusimi në ndryshim

Familjet shpesh janë të frustruara dhe ndoshta të ngopura me probleme. Kur punëtorët socialë 
takohen me familje, ata kanë përgjegjësinë e krijimit dhe strukturimit të një atmosfere të shpresës 
dhe një klime terapeutike që zvogëlon tensionin familjar dhe çon kah ndryshimi. Një pengesë e 
madhe për të ndryshuar është tendenca e familjeve dhe çifteve për t’u fokusuar në atë çfarë është 
gabim dhe jo në atë çfarë ata do të dëshironin të ndodhte në të ardhmen. Modeli i fokusuar në 
zgjidhje298 i ofron punëtorit social teknikat që e zhvendosin fokusimin nga problemet te zgjidhjet. 
P.sh. punëtori social mund të bëjë pyetjen e mrekullueshme: “Çfarë ju mund të bëni rreth kësaj në 
të ardhmen?” apo “Si do të ndiheshit, nëse zgjoheni një mëngjes dhe krejt familja është bashkë?”. 
Po ashtu, pyetje opsionale mund të bëhen për të vlerësuar nivelin e një qëllimi të mundshëm. P.sh. 
“Kur ju thirrët, ju ndiheshit depresiv. Imagjino se si do të ndiheni në shkallën 1 deri në 10, sapo ta 
arrini qëllimin tuaj”.Pyetjet e tilla janë të dobishme për t’u rishprehur dhe familjet ndiejnë se kanë 
më shumë kontroll mbi jetët e tyre. Fokusimi në ndryshim dhe fokusimi në të ardhmen mund të 
përdoren si në vijim:

•	 Diskutimi i një argumenti mund të çojë te një diskutim i asaj se çfarë do të bëjë secili nga 
ta për të parandaluar një polemikë të tillë në të ardhmen;

•	 Një ankesë apo kritikë mund të kthehet në një informatë se çfarë ndryshimesh të të 
tjerëve do të ndihmojnë në të ardhmen;

•	 Një pengesë për komunikim mund të analizohet nga kjo perspektivë: “Çfarë mund të 
mësojmë nga ajo çfarë ka ndodhur që është e rëndësishme për të ardhmen?”;

•	 Konfliktet e interesit mund t’i bëjnë klientët të kuptojnë teknikat e zgjidhjes së problemeve 
“me dy fitues”- “si mund ta zgjidhi këtë problem tani për të qenë mirë në të ardhmen?”.

Fokusimi në të ardhmen si filozofi, heq fajin nga marrëdhënia. E ardhmja, jo e kaluara, është e 
rëndësishme, dhe e ardhmja është e re, për t’u shpresuar, pa tension dhe stres. Ky kurs kërkon 
nga secili klient të merret vetëm me ato që do t’i bëjnë njerëzit në të ardhmen, jo t’i monitorojnë 
aktivitetet e tjera. Secili klient duhet ta pyes veten, “Si mund të përmirësohem?”, “Çfarë bëra 
mirë që e solli këtë komunikim sot deri te marrëveshja?” Apo “Si mund ta përsëris këtë në të 
ardhmen?” Klientët monitorojnë sukseset, jo dështimet, dhe secili pranon ndryshimet e bëra nga 
të tjerët. Secili fokusohet në atë se çfarë është e mundshme dhe e ndryshueshme, jo në atë çfarë 
është e pamundshme. Kjo i vendos të gjithë klientët në një ekip.

Duke ndjekur këtë model, Weiner-Davis (1992) mëson klientët se si të fokusohen në “përjashtime 
/momente të veçanta” për të parë se çka sjell rezultate, dhe pastaj i inkurajon ata t’i sjellin në 

298  E njëjta. Një numër teknikash mbi çështjen bazohen në terapinë e fokusuar në zgjidhje

praktikë këto momente apo këto sjellje të reja pozitive. Prandaj, përmes kësaj, klientët mësohen 
të fokusohen në momente kur ata tregojnë sjellje të reja pozitive më parë sesa të fokusohen në 
ato që sjellin rezultate.

Fokusimi në të ardhmen inkurajon klientët të kenë më shumë mendim pozitiv ndaj të tjerëve, 
një qëllim kryesor terapeutik. Mendimi pozitiv nga të tjerët (p.sh. shprehja e kujdesit, aprovimi, 
inkurajimi, dhembshuria, vlerësimi dhe format e tjera të vëmendjes pozitive), paraqet burim 
vital për vetëbesim, siguri emocionale, besim dhe ndjenjë të rritjes së vlerësimit nga të tjerët. 
Prandaj, të ndihmuarit e klientëve për ta dhënë këtë mendim, rrit mirëqenien e individëve, si dhe 
marrëdhëniet harmonike me të tjerët. Për të arritur këtë, punëtori social duhet të jetë i shkathtë 
në

1. Angazhimin e klientëve për të vlerësuar nivelin e ndarjes së mendimit pozitiv;
2. Edukimin e klientëve rreth rolit esencial të mendimit pozitiv;
3. Kultivimin e modeleve pozitive kognitive;
4. Ngritjen e ndjeshmërisë për një status pozitiv.

Detyrat për prindërit

Që më parë, ju mund t’u kërkoni prindërve të radhisin sjelljen funksionale dhe jofunksionale të 
secilit fëmijë. Pastaj kërkoni nga ata t’i paraqesin në radhë tri sjellje që ju do të dëshironit t’i 
ndryshoni. Hapi tjetër është për t’u pajtuar për një detyrë ku prindërit japin mendim pozitiv për 
pikat e duhura gjatë javës, kur nuk ndodh sjellje e padëshiruar (p.sh. kur fëmija nuk është rrahur 
me të vëllain). Më tutje, prindërit udhëzohen të japin mendim pozitiv kur fëmijët tregojnë sjellje, të 
cilat prindërit do të dëshironin t’i zëvendësojnë ato që janë negative (p.sh. kur fëmijët luajnë së 
bashku në harmoni, kur fëmija tregon të vërtetën apo ku ai e ka kryer detyrën që i është caktuar). 
Nëse fëmijët nuk tregojnë ndonjë nga këto sjellje, atëherë prindërit duhet t’i motivojnë fëmijët 
duke u ofruar shpërblime të caktuara nëse ata tregojnë sjelljen e dëshiruar.

Pasi vëmendja e prindërve në sjelljen e fëmijës është një forcë e fuqishme për modifikim apo 
riforcim të sjelljes, punëtori social duhet të punojë intensivisht me prindërit, ashtu që ata 
të mësojnë shprehinë e mendimit pozitiv, dhe të mësojnë të vlerësojnë sistematikisht sjelljen 
pozitive të fëmijëve. Kështu që në vazhdim punëtori social u kërkon prindërve t’i ritheksojnë 
sjelljet e dëshiruara të përmendura më lart, duke shtuar numrin e përgjigjeve pozitive ndaj tyre. 
Fatkeqësisht, prindërit nuk janë të prirë të marrin parasysh se kur fëmijët tregojnë pak sjellje të 
dëshiruar, p.sh. përkujdesje për të tjerët apo kryejnë një detyrë të caktuar, dhe nuk e potencojnë 
këtë. Por fëmijët duhet ta dinë se ajo çfarë ata bëjnë pëlqehet nga prindërit e tyre. Kështu, nëse 
përdoret në mënyrë të vazhdueshme, mendimi pozitiv ka një ndikim të rëndësishëm në kultivimin 
e sjelljeve të dëshiruara. P.sh.

“Më pëlqeu shumë që gjete kohë të shkosh te gjyshja. Ajo është jashtëzakonisht e gëzuar 
kur ju sheh.”

“Kur të pyeta nëse e keni shtyrë vëllain, ju thatë po. Unë e vlerësoj shumë të vërtetën. E 
di se ishte e vështirë për ty, sepse kur bëra pyetje isha i hidhëruar. Për mua, ndershmëria 
është shumë e rëndësishme dhe gëzohem që vendosët të ma tregoni të vërtetën.”

Përveç mesazheve pozitive, prindërit mund t’i përforcojnë sjelljet duke ofruar shpërblime të 
prekshme. Ata, po ashtu, duhet të jenë në dijeni se ata janë vetë model për sjellje. Fëmijët mësojnë 
duke i observuar të tjerët. Hap pas hapi ndryshojnë dhe strategjia në rrjedhë e shpërblimit mundet 
veçanërisht të jetë e dobishme për fëmijët e vegjël. Ky proces është një proces konfigurimi që 
ndan sjelljen e dëshiruar në pjesë përbërëse, duke ofruar të papritura dhe shpërblime derisa ata 
të arrijnë sjelljen e duhur. P.sh. nëse sjellja në shënjestër është “fëmija që ulet rehat në karrige, 
dëgjon me vëmendje mësuesin, ngrit dorën dhe pret derisa të thirret emri i tij”, ne atëherë mundemi 
fillimisht ta shpërblejmë “të ulurit” si një pjesë përbërëse e të tërës (Bekvari dhe Bekvari, 2000).

Modifikimi i keqkuptimeve dhe perceptimeve të shtrembëruara

Njohuritë për klientin janë shpesh me besime të gabuara që krijojnë pakënaqësi në martesë dhe 
marrëdhëniet familjare, hidhërim ndaj të tjerëve dhe u kontribuojnë ndërveprimeve jofunksionale. 
Tre shembuj të zakonshëm të besimeve të rrejshme që  ekzistojnë te çiftet, familjet dhe grupet 
janë si në vijim:

1. Është e rëndësishme t’ua ktheni (hakmerreni) njerëzve të cilët ju lëndojnë apo 
shfrytëzojnë;

2. Të gjithë njerëzit në pozita me autoritet (p.sh. policia) e përdorin autoritetin e tyre në 
kurriz të të tjerëve;

3. Ne duhet ta fshehim faktin se kemi konflikt në familje; përndryshe të tjerëve do t’iu vie 
keq për ne.

Dy keqkuptime të tjera që u kontribuojnë problemeve ndërvepruese janë pritjet jorealiste të të 
tjerëve dhe mitet. Si rregull, mitet dhe pritjet jorealiste nuk janë shpesh të qarta dhe nganjëherë 
duhet theksuar, duke shqyrtuar pritjet e klientit për njëri-tjetrin, martesën dhe marrëdhënien 
familjare. Mitet janë të ngjashme me rregullat, dhe si ato veprime qeverisëse të shtëpisë, 
krijojnë besimet dhe pritjet për bashkëshortët, anëtarët e familjes dhe të tjerët. Goldenberg dhe 
Goldenberg (1992) përkufizoi mitet dhe shumë pritje jorealiste, të cilat mund të ndikojnë në familje 
dhe marrëdhënien e çiftit. Shembuj të zakonshëm të miteve janë:

•	 Anëtarët e familjes duhet t’i përmbushin të gjitha nevojat emocionale të anëtarëve tjerë 
të familjes;

•	 Partnerët duhet t’i dinë (pa iu thënë) nevojat, dëshirat dhe ndjenjat e partnerit të tyre;
•	 Nëse partnerët janë mirë me njëri-tjetrin dhe gjejnë dashuri për njëri-tjetrin, kjo do të 

rezultojë në një marrëdhënie lehtë të suksesshme.

Për t’i eliminuar keqkuptimet dhe thyer mitet, klientët duhet të jenë në dijeni për to, të ndihmuar 
kujdesshëm për të pranuar gabimet dhe keqkuptimet e tyre dhe për t’u fokusuar në atë se si 
këto ndërveprime ndikojnë te çifti, familja dhe grupi. Meqë keqkuptimet dhe mitet zakonisht i 
mbrojnë klientët nga përballja me realitetin e pakëndshëm dhe arritja e ndryshimeve që mund 
të perceptohen si kërcënuese, ata shpesh nuk dorëzohen pa përpjekje. Për të lehtësuar bërjen 
e ndryshimeve, ju duhet ta keni në mendje se ky proces përfshin frikën kaluese dhe marrjen 
parasysh të rrezikut nga pasojat që sjell të mësuarit dhe përdorimi i sjelljeve të reja. Përgjigjja me 
ndjeshmëri ndaj kësaj frike dhe ofrimi i përkrahjes emocionale klientëve, ndërsa ata përballen me 
ambivalencë drejt ndryshimit, shpesh ofron stimulim, përkrahje për të cilën klientët kanë nevojë 
për t’i ndryshuar mënyrat e tyre të ndërveprimit.

Për të ilustruar këtë proces, ajo çfarë vijon është rasti i një familje me një adoleshent, 17 vjeç që 
përjeton tension dhe ankth ekstrem. Gjatë sesioneve familjare, është bërë e qartë se prindërit 
kanë bërë presion të madh mbi të për të pasur rezultate të larta akademike, dhe ia kanë bërë të 
qartë se ata presin nga ai të bëhet mjek. Është thënë, po ashtu, se ata besojnë në mitin se nëse 
personi provon mjaftueshëm, secili mund të bëhet çfarë ai dëshiron. Në përpjekje për të zvogëluar 
presionin mbi djalin, hedhur poshtë mitin dhe modifikimin e pritjeve të prindërve, punëtori social 
cakton një takim ndaras me prindërit. Pjesa në vijim është nga takimi.

Punëtori social: Isha shumë i shqetësuar që Andy kishte bërë pothuaj përpjekje 
mbinjerëzore që të arrijë rezultate të mira në kimi dhe fizikë, por ai akoma ka vështirësi 
në këto lëndë. Unë kam përshtypjen se ai beson se duhet të bëhet mjek me çdo mjet 
dhe njëra prej arsyeve që është aq i tensionuar është se, ai e kupton se nuk do t’ ia arrijë 
pavarësisht përpjekjeve të tij. Është shumë e rëndësishme për të që t’ i përmbushë pritjet 
tuaja, dhe ai nuk po ia arrin pavarësisht të provuarit.

Babai: Unë e di se ai është duke punuar shumë, dhe ai do t’ ia arrijë. Ai mund të bëhet 
mjek, nëse ai vërtet e do atë. Madje edhe unë mund të bëhesha mjek, po ta provoja, por 
nuk provova. Në vend të kësaj humba kohën kot. Nuk dua që Andy ta bëjë gabimin e 
njëjtë. Ai ka përfitime që as unë e as nëna e tij nuk kemi pasur.

Punëtori social: E kuptoj shqetësimin tuaj për  Andy-n. Megjithatë, përshtypja ime është 
se ju i bëni dy fëmijët të besojnë se ata mund të bëhen çka do që dëshirojnë dhe Andy 
është duke e fajësuar veten, sepse ai nuk është në gjendje ta arrijë atë pavarësisht sa ai 
provon.

Nëna: A nuk mendoni ju se çdonjëri mund t’ ia arrinte në ndonjë drejtim, po të provonin 
mjaftueshëm?

Punëtori social: Ky besim nuk është në pajtueshmëri me atë çfarë ne dimë për dallimet 
ndërmjet njerëzve. Njerëzit kanë shkathtësi, talente të ndryshme dhe stile të ndryshme të 
të mësuarit. Disa janë në gjendje ta bëjnë atë lloj pune që kërkon shkathtësi të gishtave. 
Të tjerët janë në gjendje t’ i kuptojnë marrëdhëniet hapësinore. Të gjithë kanë aftësi dhe 
kufizime të caktuara. Është e rëndësishme për planifikim të karrierës që të zbulohet se 
cilat janë shkathtësitë e personit dhe të bëhen zgjidhje në pajtueshmëri me to. Unë pyes 
veten, nëse ju vetë jeni në gjendje t’ i identifikoni talentet dhe kufizimet tuaja.

Vëreni që duke provuar të thyejë mitin e familjes, punëtori social u fokusua në ndikimin shkatërrues 
që kishte miti në Andy-n. Kjo taktikë e zhvendosi fokusimin nga abstraktja te konkretja, dhe ofroi 
një mundësi të rishikohet besimi i tyre. Punëtori social provoi ta zhvlerësojë mitin më tej, duke u 
kërkuar atyre ta zbatojnë te vetvetja. Punëtorët socialë, po ashtu, takohen me klientët shpesh me 
perceptime të shtrembëruara për njëri-tjetrin, duke kontribuuar për ndërveprime jofunksionale. 
P.sh. etiketimi është një formë e zakonshme e shtrembërimeve të tilla në perceptim. Ndikimi 
i etiketimit është i njëjtë sikur përdorimi i qelive të burgut pasi ato fshehin perceptimet e 
përparësive, kufizimet, besimet,interesimet, qëllimet, qëndrimet, pritjet e të tjerëve. Në vend të 
kësaj, perceptimi për një person kufizohet në atribute dhe sjellje që janë përfshirë në etiketime. 
Kur ju e observoni procesin e etiketimit, është një hap i rëndësishëm për të potencuar ndikimin 
negativ të tij në person (etiketimi e vendos personin në mbrojtje dhe sjell hidhërim) dhe faktin që 
etiketimi kufizon perceptimin e personit tjetër, duke e bërë këtë të fundit të mos përfshihet.

Kur ju fokusoheni në ndikimin negativ të etiketimit, duhet të jeni të kujdesshëm të emërtoni 
procesin jo klientin. Veç kësaj është e rëndësishme të përgjigjeni me ndjeshmëri në frustrimet 
e përjetuara nga klienti dhe t’i ndihmoni atij që t’i eksplorojë ndjenjat dhe njohuritë e lidhura me 
etiketimin dhe të bëni kërkesa specifike për ndryshim.

Modifikimi i grupeve jofunksionale familjare

Të gjitha familjet formojnë lidhje ndërmjet anëtarëve që rrisin apo pengojnë mundësitë për rritje 
individuale, apo aftësinë e familjes të kryejë veprime kryesore për mbijetesën e vet. Struktura 
funksionale, do të thotë pakoja e padukshme apo pakoja e mbuluar me kërkesa apo kode, që 
përfaqëson dhe qeveris familjen, përcakton modelet transanksionale (Minuchini, 74). Ky seksion 
bazohet në teknikat e modelit strukturor, për t’i treguar strategjitë e intervenimit kur funksionimi i 
familjes është i dobët. Modeli strukturor, i Goldenberg dhe Goldenberg (2000), thotë që “familjet që 
funksionojnë mirë janë të organizuara në hierarki, që nënkupton një nënsistem koheziv ekzekutiv 
prindëror, role dhe përgjegjësi të duhura sipas moshës dhe privilegje për fëmijët.” Intervenimet 
për t’i modifikuar grupet përgjithësisht sugjerohen në rastet vijuese: 

1. Kur ka lidhje të dobëta ndërmjet bashkëshortëve apo individëve tjerë që formojnë 
nënsistemin prindëror apo anëtarëve tjerë;

2. Kur aleancat janë të ngatërruara, ka kufij rigjidë apo tejet restriktivë ndërmjet anëtarëve, 
duke kufizuar lidhjet e duhura me anëtarët e tjerë (apo të huajt); 

3. Kur dy anëtarë të familjes provojnë të përballen me frustrimin apo konfliktin në marrëdhënien 
e tyre, duke formuar një koalicion me anëtarin e tretë të familjes. Ky fenomen, i quajtur 
trekëndëshi, në shumicën e rasteve përfshin partnerët martesorë duke përdor fëmijën si 
viktimë në betejat e tyre;

4. Kur anëtarët e familjes nuk janë të angazhuar apo të ftohtë me njëri-tjetrin, duke vepruar 
secili në rrugën e tij dhe duke u mbështetur shumë pak në njëri-tjetrin për përkrahje 
emocionale; 

5. Kur anëtarët e familjes kanë formuar aleanca me persona jashtë familjes (p.sh. shokët 
dhe të afërmit), të cilët përzihen në luajtjen e roleve të duhura familjare apo ofrimin e 
përkrahjes adekuate emocionale për anëtarët e tjerë të familjes.

Në intervenimet për t’i modifikuar grupimet, ne përdorim teknikën e hartave strukturore, për t’i 
shënuar kufijtë familjarë dhe theksuar dhe modifikuar modelet e ndërveprimit transanksional 
(Sipas Minuchin 1974, krijimi i hartave të tilla i mundëson punëtorit të organizojë materialin 
kompleks, të marrë pas disa takimeve me familjen dhe t’i identifikojë temat periodike që e 
karakterizojnë atë):

•	 Për të krijuar aleanca - kjo përfshin kultivimin e aleancave të reja apo forcimin e 
marrëdhënieve, të cilat janë më pak të zhvilluara. Në këtë mënyrë, ju mund t’i ndihmoni 
një babai dhe një djali të cilët sapo e gjetën njëri-tjetrin, që të njihen dhe të shqyrtojnë se 
si ata mund ta zhvillojnë një lidhje, apo ju mund të punoni me vëllezërit apo motrat e tyre, 
të cilët ishin larg nga njëri-tjetri, për t’i forcuar lidhjet e tyre emocionale;

•	 Për të forcuar një aleancë - kjo përfshin veprimet për të mbajtur aleancën, apo për të 
zgjeruar qëllimin e saj dhe/apo forcën e saj. P.sh. një punëtor social mund t’u mundësojë 
prindërve ta rrisin aftësinë e tyre për të operuar si një nënsistem efikas ekzekutiv;

•	 Për t’ i dalluar individët dhe nënsistemet - e cila përfshin të ndihmuarit e anëtarëve, të 
cilët deri më tani kanë qenë konfuzë, të rivendoset një pjesë e energjisë emocionale te 
të tjerët;

•	 Për t’ i shtuar ndërveprimet familjare në familje pa detyrime, për t’i forcuar lidhjet, 
ndryshuar atë se si anëtarët kanë të bëjnë me njëri-tjetrin;

•	 Për t’ i ndihmuar anëtarët e familjes të përshtaten në rrethana të ndryshuara apo periudha 
tranzitore, duke i bërë më pak rigjide strukturat që nuk janë funksionale.

Siç mund të kuptohet nga shembujt më lart, problemet strukturore mund të dalin kur struktura 
familjare nuk është në gjendje t’u përshtatet si duhet rrethanave të ndryshuara, të cilat janë 
rezultat i forcave të jashtme ambientale apo periudhave tranzitore të ndërveprimeve stresuese 
brenda familjes. Para se të intervenojnë punëtorët socialë, ata duhet të kuptojnë që ndryshimi 
strukturor është unik për situatën familjare, dhe llojin e mosfunksionimit strukturor. Kështu, 
ata nevojitet ta përfshijnë familjen për të konstatuar nëse ndryshimet duhet të ndodhin dhe si. 
Detyra e parë e punëtorit social është t’i ndihmojë anëtarët e familjes të observojnë natyrën e 
grumbullimeve/grupimeve. Kjo mund të arrihet duke bërë pyetje që i inkurajojnë ata t’i kontrollojnë 
grupet e tyre: 

•	 Nëse keni pasur një problem të vështirë dhe ju nevojitej ndihma, kujt do t’ i drejtoheshit 
brenda familjes?

•	 Nganjëherë anëtarët e familjes ndihen më afër me disa anëtarë sesa të tjerët dhe mund 
të mblidhen në çifte apo grupe. Cilët nga anëtarët e familjes tuaj janë grupuar së bashku?

•	 Në shumicën e familjeve, anëtarët ankohen në njëri-tjetrin. Në kënd ankoheni ju? Në kënd 
ankohen të tjerët?

Punëtori social po ashtu mund t’i potencojë grupimet në familje, ato shfaqen gjatë takimit, p.sh.:

Për partnerin: “Duket se ju jeni qendra e familjes. Shumica e bisedës duket se shkon 
përmes juve ndërsa ju (partneri tjetër) duket të jeni një vëzhgues apo spektator i 
diskutimeve të familjes”.

Për anëtarin e familjes: Me kë biseduat para se të merrni vendim?

Ndërsa anëtarët e familjes do të informohen për grupet e tyre, punëtori social duhet t’u ndihmojë 
atyre nëse ata duan të afrohen me të tjerët dhe t’i identifikojë pengesat që mund të dalin në lidhje 
me këtë. Grupimi familjar mund t’i përfshijë aktualisht konfiguracionet e përshkruara nga Boyd-
Franklin (1989), si “modele të zgjeruara komplekse”, që përfshijnë klanet apo pjesëtarët e fiseve, 
miqtë apo anëtarët e organizatave religjioze të cilat janë të përfshira në vendimet familjare.

Po ashtu, strategji tjetër për t’i ndihmuar anëtarët e familjes të analizojnë strukturën e familjes 
së tyre, është që ata të përfshihen në skulpturën e familjes (Nichols dhe Schwartz, 1998). Kjo 
është një teknikë që përdoret në modelet e bazuara në eksperiencë299 dhe është një mënyrë për 
t’iu mundësuar anëtarëve të familjes t’i monitorojnë grupet e tyre dhe të marrin vendime rreth 
ndryshimeve të mundshme. Kjo teknikë u mundëson anëtarëve të familjes të lidhin marrëdhënie 
joverbale hapësinore brenda familjes për pak kohë për t’i ndihmuar familjet t’i njohin grupet 
problematike familjare dhe dallojnë nevojën për të riorganizuar marrëdhënien e tyre.

299 Modelet e bazuara në përvojë janë modele që përdorin njohjen, emocionet, komunikimin dhe marrëdhëniet ndërpersonale-
çfarë njerëzit mendojnë dhe ndiejnë. Ato përfshijnë të kuptuarit dhe përdorin të dëgjuarit. Ato janë të fokusuara në të 
tashmen, “këtu dhe tani” 

Strategjia e tretë është që t’u kërkohet anëtarëve të vizatojnë në një letër marrëdhëniet e tyre 
familjare. Ata udhëzohen t’i përdorin drejtkëndëshat në vizatimin e tyre për të paraqitur secilin 
person në familje. Drejtkëndëshat mund të jenë të çfarëdo madhësie dhe të vendosen në çfarëdo 
pjese në letër. Punëtorët  socialë i udhëzojnë anëtarët t’i vendosin drejtkëndëshat në mënyra që 
përshkruajnë afërsinë dhe distancë relative ndërmjet anëtarëve të familjes si dhe perceptimet për 
autoritetin. Kur anëtarët t’i kenë bërë  vizatimet e tyre, punëtori social u kërkon atyre t’i vizatojnë 
marrëdhëniet, siç ata do të dëshironin të jenë në anën tjetër të letrës. Në diskutimin e mëtejmë, 
punëtori social u kërkon anëtarëve të ndajnë njëri me tjetrin vizatimet e marrëdhënies së tyre 
ekzistuese familjare dhe pastaj e ndihmon familjen për t’i formuluar konkluzionet rreth natyrës 
së grupeve dhe afërsisë së distancës emocionale, që e kanë hasur anëtarët në marrëdhënien 
e tyre me të tjerët (p.sh., “Duket se babai dhe Berti ndjehen mjaft afër me njëri-tjetrin, por ju 
Adi nuk ndjeheni të afërt me babanë, sikur Berti”). Punëtori social pastaj u kërkon anëtarëve të 
sqarojnë vizatimin e dytë, duke treguar se si ata do të dëshironin të ishte marrëdhënia e tyre. 
Gjatë diskutimit, punëtori social thekson dëshirat e anëtarëve, për të rritur afërsinë e tyre me 
të tjerët dhe u ndihmon atyre që t’i formulojnë qëllimet që pasqyrojnë ndryshimet që ata do të 
dëshironin t’i bënin.

Veprimet e punëtorëve socialë për ta angazhuar në diskutime familjen e afërme me strukturat e 
tyre familjare shpesh inkurajon anëtarët e familjes të fillojnë të ndryshojnë natyrën e grupeve të 
tyre. Punëtorët socialë, po ashtu, mund t’i ndihmojnë anëtarët t’i modifikojnë grupet e ndryshme, 
duke përdorur një apo më shumë nga intervenimet vijuese.

Forcimi i koalicioneve prindërore dhe përkufizimi i kufijve ndërmjet 
brezave

Në familjet që funksionojnë mirë, ekzistojnë koalicione të forta prindërore dhe kufijtë ndërmjet 
brezave janë përkufizuar qartë, në mënyrë që as prindërit e as fëmijët të mos formojnë 
trekëndësha, apo t’u mundësojnë atyre të ndërhyjnë në sistemet prindërore. Gjatë punës me 
familjet që kanë koalicione të brishta, punëtorët socialë hasin në sfidën për t’i ndihmuar partnerët 
që t’i forcojnë marrëdhëniet e tyre dhe të paraqesin një front të bashkuar në bashkëveprimet e 
tyre me fëmijë. Përndryshe, fëmijët mësojnë të lidhen kryesisht me prindin, i cili është më tolerant 
dhe i drejtohen atij/asaj me kërkesa për privilegje, përkrahje emocionale dhe dashuri. Disa nga 
këta fëmijë formojnë shkathtësi, ta kthejnë një prind kundër tjetrit, të cilat bëjnë ndarjen ndërmjet 
prindërve dhe krijon stres ndërmjet prindërve dhe prindit “të përjashtuar”. Rreziqet për krijimin 
e një klime të tillë jo të duhur familjare janë veçanërisht në familjet e dyta të mëdha/familjet e 
rikrijuara me fëmijë më të vjetër, pasi atyre mund t’u mungojë besnikëria dhe dashuria emocionale 
ndërmjet prindërve dhe fëmijëve. Sfidë e vështirë që e hasin këto familje është krijimi i unitetit 
dhe kohezioni, pasi dy familje bashkohen. 

Strategjitë për të forcuar koalicionin martesor mund të përfshijnë negocimin e marrëveshjeve që 
prindërit të paraqesin një front të bashkuar në marrëdhëniet prind-fëmijë që kërkon vendimmarrje 
dhe/apo veprim disiplinor, natyrisht veç nëse partneri tjetër është vërtet i dëmshëm dhe abuziv 
ndaj fëmijës. Forcimi i kufijve është një proces i veçantë, për shumicën e familjeve dhe çiftet dhe 
mund të jetë subjekt trajtimi, gjatë gjithë procesit ndihmues. Ju mund t’i ndihmoni klientët të 
dizajnojnë kufijtë dhe prishin aleancat politike jofunksionale me intervenime të shkurtra, të cilat 
tregojnë lidhjen me rregulla në vendimmarrje. 

Formulimi i detyrave që forcojnë marrëdhënien dhe bëjnë rregullimin e 
grupit

Ju mund t’i modifikoni grupet, duke u kërkuar grupeve të ndryshme të anëtarëve të familjes të 
kryejnë detyra. P.sh. kur lidhjet ndërmjet një babai dhe një djali janë të fuqishme, ndërsa ndërmjet 
babait dhe djalit tjetër janë të dobëta, është e rëndësishme të mbahet një lidhje e fortë me të 
parin dhe forcohet lidhja me të dytin. Pra ju mund ta formuloni një detyrë me babanë e tij, që ai 
ta kalojë një kohë të caktuar çdo ditë me secilin djalë dhe të planifikojë aktivitete me të dytë së 
bashku, së paku një herë në javë. Në situatën tjetër, punëtori social mund të kërkojë të modifikojë 
koalicionin prind-fëmijë të mbajtur nga nëna, e cila inkurajon një fëmijë të spiunojë fëmijën tjetër, 
i cili është përjashtuar nga koalicioni. Për të prishur koalicionin, punëtori social mund t’i kërkojë 
fëmijës së favorizuar ta kryejë detyrën e raportimit për nënën, duke i raportuar sjelljet e mira 
të fëmijës tjetër gjatë javës. Në anën tjetër, punëtori social mund të negociojë me nënën, për 
detyrën e mospranimit të informatave negative nga fëmija (p.sh., “Unë s’kam nevojë ta di këtë. 
Sidoqoftë, faleminderit.”) Dhe shpërblejeni fëmijën kur ai bart informata pozitive rreth tjetrit.

Sesioni V
Tema: Zgjidhja e foksusuar në terapi

Kohëzgjatja
1 orë e 30 minuta

Metodologjia: 
•	 Prezantimet në Power Point; 
•	 Raste studimore; 
•	 Diskutime në grup. 

Objektivi i sesionit: 
•	 Paraqitja e terapisë të fokusuar në zgjidhje dhe përshtatshmërisë së saj në intervenimet 

e hershme (terapi e zgjidhjes së shpejt - TZSH);
•	 Të diskutohet se si të përdoren teknikat në rastet e fëmijëve dhe familjeve me çështje të 

mbrojtjes.

Mjetet: 
•	 Prezantimet në Power Point; 
•	 Raste studimore: 
•	 Materiale teorike 

Burimet: 
•	 Tahsini, I. “Modele dhe shprehi në punën me familjet”, Cikle ligjëratash, Kapitulli 10, 2005
•	 Kilcpatrick, A. C., Holland, T. P. . “Puna me familje: një model integrues sipas shkallës së 

nevojës” (botimi i 3të ), Boston, Allyn dhe Bacon, Kapitulli 7, 2003 

Përmbledhje e sesionit:
Terapia e fokusuar në zgjidhje është një teknikë, që është dëshmuar të jetë efektive në punën 
me familje për t’iu ndihmuar atyre t’i zgjidhin problemet. Përmes një qasjeje gjithëpërfshirëse 
proaktive kur trajtohen nevojat e fëmijëve, rinisë dhe familjeve dërgon një mesazh të qartë për të 
gjithë rreth përgjegjësisë së punëtorëve socialë, e cila pastaj rezulton me krijimin e marrëdhënieve 
të besimit ndërmjet palëve. Kur të gjithë së bashku prioritizojnë çështjet (problemet) dhe 
fokusohen në qëllime dhe synime, zgjidhja është shumë më e lehtë. Ky sesion do t’i paraqesë 
teknikat kryesore, të cilat do të pasohen nga një shqyrtimi i asaj se si dhe kur terapia mund të 
përdoret për t’u fokusuar në zgjidhje në punën me familje.

Shpjegimi i sesionit:
Aktiviteti # 1 – Prezantimi i rastit studimor me praktikën hap pas hapi të grupit/çiftit (90 min.) 
Trajneri do ta paraqesë një rast studimor të familjes e cila ka vendosur t’i nënshtrohet terapisë 
së fokusuar në zgjidhje. Veç kësaj, paraqet një terapi të fokusuar në zgjidhje, dhe themeluesin e 
saj, autorët kryesorë dhe teoritë që e mbështesin atë. Më tej, do të paraqiten teknikat kryesore 
si dhe qartësohen shembujt nga rasti i paraqitur më poshtë. Sesioni do të mbyllet me një diskutim 
në panel, i cili do të diskutojë përparësitë dhe përshtatshmërinë e intervenimeve, duke u fokusuar 
në zgjedhje në punën për mbrojtjen e fëmijëve.

Rasti i paraqitur është përzgjedhur për t’i nxjerrë në shesh të gjitha fazat e terapisë së fokusuar 
në zgjidhje. Nuk është një rast tipik që haset nga punëtori për mbrojtjen e fëmijës. Si rezultat, 
duhet pasur në konsideratë (dhe kjo është një nga sfidat e terapisë së fokusuar në zgjidhje), për 
faktin që në këtë lloj qasjeje ekziston rreziku që i punësuari që fokusohet në zgjidhje, të mund 
të shoh rastësisht vlerësimin realist të rrezikut që i kërcënohet fëmijës. Terapia e fokusuar në 
zgjidhje ofron mjete shumë konkrete për intervenim dhe kjo është një pikë e fortë e saj, por në 
anën tjetër, duhet pasur kujdes në secilin rast specifik, punëtori mund ta shfrytëzojë këtë pikë 
të fortë, pa u ngutur të kalojë në intervenime, pa bërë një vlerësim real të rrezikut dhe të jetë i 
vëmendshëm ndaj fëmijës. Kjo bëhet madje edhe më kritike në një “familje manipuluese “, ku 
serioziteti i situatës paraqitet ndryshe për arsye të ndryshme.

Rast studimor
Ky rast studimor paraqitet në fillim të sesionit, kështu që pjesëmarrësit janë në dijeni për të dhe 
hyjnë në temë.

Fillimisht, pjesëmarrësve u kërkohet ta lexojnë rastin. Sapo instruktori t’i ketë paraqitur konceptet 
kryesore teorike dhe të fillojë t’i paraqesë teknikat e intervenimit, ai fillon t’i pyesë pjesëmarrësit 
se çfarë ata mendojnë se mund të ndodhë apo çfarë mund të bëjë terapeuti në këtë rast.

Nëna, vajza dhe babai erdhën në një praktikë klinike për terapinë e fokusuar në zgjidhje. 
Punëtori i pyet se, çfarë i shtyri ata të kërkojnë ndihmë. Nëna sqaron me shumë emocion 
se vajza e saj (ajo duket sikur po ia fillon shkollës së mesme) “duhet të shkojë në shkollë”. 
Nëna sqaron më tutje se po të mos ishte i dashuri i vajzës, ajo do të shkonte në shkollë. 
Ajo përfundon me thënien se vajza e saj “ka filluar të bëhet e keqe, sepse i dashuri i saj 
është i keq.” Ajo pyet në mënyrë retorike: “Ku shkoi vajza ime e vogël dhe kush është 
i huaji, i cili tani jeton në shtëpinë time?” Babai dhe vajza u ulën në mënyrë të qetë. 
Punëtori pajtohet që është e vështirë për nënat t’ i humbin “vajzat e tyre të vogla.”

Vajza sqaron: “Unë e di që duhet të shkoj në shkollë”. Punëtori e shpreh befasinë e tij dhe 
vlerëson faktin që vajza e di rëndësinë e arsimit. “Oh, ju e dini këtë? Jo të gjithë të rinjtë e 
moshë tuaj e dinë këtë. Nënë, a e dinit se vajza juaj e dinte atë? “Vajza sqaron më tutje se 
po të mos kishte bërë shumë presion nëna e saj në të, ajo do të ndihej më pak e stresuar 
dhe më e gatshme për ndjekjen e shkollës.

Babai përmbledh bashkëveprimin në mënyrë diplomatike, duke sugjeruar: “Nëse vajza 
jonë do të shkonte në shkollë, gruaja ime ndoshta do të kundërshtonte më pak dhe nëse 
gruaja ime do të kundërshtonte më pak, ndoshta vajza jonë do të shkonte në shkollë“. 
Nëna dhe vajza ulen në mënyrë të qetë.

Punëtori social kërkon përjashtim të kësaj rregulle: kur vajza shkon në shkollë, nëna 
dhe vajza kanë një marrëdhënie jokundërshtuese. Të dyja, nëna dhe vajza pajtohen që 
marrëdhënia e tyre ishte pa kundërshtime para se i dashuri “të dilte në skenë”. Vajza thotë 
se ajo ia arrin të shkoj në shkollë kur ka provim. Punëtori social i befasuar, e vlerëson këtë 
dhe i kërkon asaj të vazhdojë të flasë rreth kësaj.

Në fund, punëtori social i bën secilit prej tyre pyetjen e mrekullueshme: “Imagjinojeni 
kur ju do të shkoni të flini sonte, një mrekulli ka ndodhur, por meqë ju keni fjetur ju nuk e 
keni vërejtur. Mrekullia është që, kur të zgjoheni, ju nuk do ta keni problemin që ju solli 
këtu. Në momentin e zgjimit, cila do të ishte shenja e parë se mrekullia ka ndodhur? “Për 

nënën, do të ishte që vajza e saj do të shkojë në shkollë dhe do të bëjë bisedë të vërtetë 
me të. Vajza do të dëgjonte të qeshura në shtëpi dhe secilin duke biseduar me njëri-
tjetrin, në një ambient pa tension. Për babanë- ai do të gjente një punë (ai është tani i 
papunë dhe i duket punëtorit social i pashpresë). Pastaj punëtori social u kërkon atyre të 
vlerësojnë nga shkalla 1 deri në 10, ku 10 paraqet mrekullinë e tyre, sa afër janë ta arrijnë 
këtë mrekulli.

Punëtori social jep një pushim dhe kthehet te këshillimi i familjes, me një listë të 
komplimenteve, shprehje të normalizimeve, riformulimeve dhe një detyre. Detyra është 
për secilin që ta zgjedhin një ditë të caktuar, gjatë së cilës ata do të silleshin sikur e kanë 
arritur mrekullinë. Do të jetë detyrë e të tjerëve të gjejnë se cila ishte dita e veçantë për 
të gjithë ata.

Material Teorik: Sesioni V

Terapia e fokusuar në zgjidhje

Terapia e fokusuar në zgjidhje (TPZ), siç tregon emri, fokusohet në zgjidhje më parë sesa në 
probleme. P.sh. nëse fëmija është i vrenjtur, punëtori social mund të fokusohet në fëmijën që 
nuk është i vrenjtur (fokusohet në problem), apo buzëqeshjen e fëmijës (fokusohet në zgjidhje). 
Nëse fëmijët qeshin më shumë, ata si pasojë janë më pak të vrenjtur. Për të arritur këtë dinamikë, 
megjithatë, duhet bërë disa supozime.

Supozimet

1. Familja është specialisti. Ndryshe nga terapitë që fokusohen në problemin, ku punëtori 
social shihet si një punëtor specialist, punëtorët socialë në terapinë që fokusohet në 
zgjidhje (TFZ) besojnë se familjet kanë dijeni, burime dhe përpjekje për t’i gjetur zgjidhjet 
e veta. Punëtori social është atje për t’i drejtuar ata kah zgjidhja. Veç kësaj, pasi punëtori 
social nuk fokusohet në të kaluarën e vet kulturore, TFZ është e ndjeshme ndaj identitetit 
kulturor të familjes, duke mundësuar që dallimet t’i japin formë zgjidhjes.

2. Problemet dhe zgjidhjet nuk janë të lidhura. Nëse ne e pranojmë këtë supozim, çështja e 
diagnozës dhe vlerësimi janë çështje sekondare. TFZ beson në një moment të caktuar, 
një problem ka lindur për shkak të një arsyeje (arsye që i parapriu atij). Megjithatë, është 
e panevojshme të zbulohet arsyeja apo ndihmohet klienti të reflektojë për të. Është 
më mirë të përcaktohet se çfarë klientët preferojnë të bëjnë, në vend të vazhdimit me 
problemin.

3. Bëji problemet e pazgjidhshme të zgjidhshme. Klientët ua paraqesin problemet 
punëtorëve, të cilat sipas mendimit të tyre janë të pazgjidhshme. Si rezultat, detyra 
e punëtorëve është të ripërkufizohet apo riformulohet problemi për sa i përket bërjes 
së tij të zgjidhshëm. P.sh. një klient thotë, “Unë nuk mund të jem i lumtur sepse jam i 
dëshpëruar”. Tani imagjinoni një punëtor i cili pyet: “A ka ndonjë kohë kur ju jeni më pak 
depresiv?”. Kjo sjell një ndryshim të lehtë në përkufizim dhe ky përkufizim, i ndryshëm 
nga ai i klientit, është i hapur për të ndryshuar.

4. Ndryshimi është konstant dhe i paevitueshëm. Kjo e vë në pyetje idenë e një sistemi duke 
u orvatur të ruajë homeostazën. Sipas kësaj pikëpamje, problemi mund të shihet jo vetëm 
i nevojshëm për ndryshim, por po ashtu si pjesë e procesit të ndryshimit. Ideja këtu 
nuk është për të eliminuar problemin, ashtu që sistemi të mund të vendoset në gjendje 
stabile, por problemi përcaktohet si pjesë e procesit të ndryshimit. Kjo i mundëson 
sistemit  të mos ngecë (në problem) gjatë procesit të ndryshimit dhe inkurajon sistemin 
të arrijë ndryshimin (zgjidhjen). Me fjalë të tjera: “Fëmija juaj është i vrenjtur sepse ai 
është i dëshpëruar “ (problemi) bëhet ,”fëmija juaj është i vrenjtur sepse ai e sheh këtë 
si mënyrë të komunikimit me ju” (përkufizim i ri). “Si do të dëshironit të komunikonte 
me ju fëmija juaj?” (Klienti si specialist). “Unë do të dëshiroja që fëmija im të qeshte më 
shumë” (zgjidhja).



333

5. Nevojitet vetëm një ndryshim i vogël. De Shazer përdor analogjinë e një personi që ec 
në shkretëtirë. Ai thotë se, nëse një person bën një ndryshim këndor prej një shkalle 
në të djathtë në fillim nuk do të duket si gjë e madhe, por me kalimin e kohës, ai do 
të përfundojë me kilometra larg nga pika e parë. Kjo nënkupton që punëtorët socialë 
duhet të promovojnë vetëm një ndryshim të vogël në sistem, më parë sesa ta zgjidhin 
secilin problem individualisht, apo prekin problemin më serioz dhe ky ndryshim i vogël, 
me kalimin e kohës, do të çojë (sikur një lumë) kah ndryshimet dramatike.

6. Bëhuni të shkurtër. Për shkak të fokusimit në zgjidhje, koha e kaluar në vlerësim, diagnoza 
klinike dhe lehtësimi përmes reflektimit, shpesh shmangen. Në vend të kësaj, me një 
theks në atë se si klienti do të dëshironte të dukej jeta e tij, ndërveprimi bëhet pozitiv, 
motivues dhe i orientuar kah e ardhmja. Megjithatë, ky kalim nga “problemi për të folur” 
në  “të folur për zgjidhje”, duhet të ndodhë nën drejtimin e klientit.

Vlerësim
(Lexojeni rastin studimor)

Baza teorike dhe parimet themelore – Përtej Milton Erickson

TFZ, ngjashëm me terapitë strategjike (Haley, 1976), terapitë strukturale (Minuchin, 1974) dhe 
terapitë e komunikimit (Satiri, 1964), i ka rrënjët e veta në mësimet e Milton Erickson-it. Të gjitha 
këto terapi kanë të përbashkët shfrytëzimin e bashkimit, normalizimit, riformulimit, paradoksit, 
fokusimit në sisteme, jopatologjizëm, fokusim në ndryshime të vogla dhe një numër të vogël 
takimesh. Megjithatë,, TPZ ndryshon nga këto terapi në dy aspekte kryesore. Përderisa në 
secilën nga to ekziston një punëtor specialist i cili e çon klientin kah zgjidhja e problemit, TFZ e 
sheh klientin si një specialist dhe punëtorin social si ndihmës në arritjen e zgjidhjes. Me fjalë të 
tjera, klienti zotëron të gjitha materialet ndërtuese (përparësitë), punëtori social u ndihmon atyre 
të vendosin se çfarë duan të ndërtojnë (zgjidhja) dhe pastaj u ndihmon ta ndërtojnë atë. De Shazer 
sqaron se njeriu mund t’i ndjekë gjurmët e Milton Erikson, apo të mbështetet në mundësitë e veta 
dhe të shohë se çfarë ka përpara. Me fjalë të tjera, çfarë Eriksson filloi, mund të përmirësohet.

Ky koncept i përmirësimit çon kah një strukturë dinamike e TFZ-së. Një grup studentësh pyeti një 
herë De Shazer-in, se çfarë ata duhet të lexojnë për të mësuar TFZ dhe ai u përgjigj: “Lexojeni 
atë çfarë nuk e kam shkruar akoma.” Megjithatë, më e mira që mund të bëhet është të lexohen 
shkrimet e tij të fundit. P.sh. unë kam lexuar shkrimet e tij më herët, ku ai diskuton çelësin që hap 
të gjitha dyert, ku çelësi (zgjidhja) mund t’u përshtatet shumë dyerve (problemeve). Kjo është në 
pajtim me punët e tij të mëvonshme. Ideja e re e De Shazer (1997), problemet dhe zgjidhjet nuk 
janë të lidhura, mund ta bëjë të panevojshme përdorimin e çelësit.

Pyetja e mrekullueshme është zemra e TFZ-së

Një parim që nuk ka të ngjarë të shihet i panevojshëm është pyetja e mrekullueshme. Mund të 
thuhet se ajo është zemra e TFZ-së. Me fjalë të tjera: “Kur ju shkoni sonte të flini në shtrat, 
imagjino se ndodhë një mrekulli, por meqë ju ishit duke fjetur ju nuk e keni vërejtur. Mrekullia 
është që kur ju të zgjoheni, ju nuk do ta keni problemin që ju solli këtu. Me të zgjuar, cila do të jetë 
shenja juaj se mrekullia ka ndodhur? “.

Pyetja e mrekullueshme ka një bazë të fortë në punën teorike të Polak (1973), Toffler (1974) dhe 
Frankl (1963). Këta hulumtuesë përfundojnë që kur njerëzit kanë një vizion pozitiv për të ardhmen 
e tyre, ata do t’ia arrijnë, por pa një vizion të tillë ata do të dështojnë.

Polak provoi ta gjejë se pse disa vende mbijetojnë e të tjerat jo. Ai gjeti se kjo nuk kishte të 
bënte me madhësinë, fuqinë, lokacionin strategjik apo burimet. Kombet që kishin pasur vizion të 
fuqishëm për të ardhmen e tyre (Kushtetutë, deklaratë të pavarësisë, etj.) mbijetuan, ato që nuk 
kishin pasur u zhdukën.

Shkrimet e Tofler-ut inspiruan mësuesit të gjejnë se cilët nxënës shkëlqyen në jetë dhe cilët 
dështuan. Ata gjetën se pikët e mëdha në teste, mesataret e larta dhe rritja në familje me 
përparësi (pasuri, arsim, resurse), nuk ishin esenciale për sukses. Në fakt, ata gjetën që nxënësit, 
të cilët do të jenë të suksesshëm, janë nxënësit me vizion pozitiv për të ardhmen e tyre (me një 
qëllim të fuqishëm për atë se çfarë ata dëshironin të arrinin).

Frankl gjeti që të burgosurit, të cilët mbijetuan përvojën nga kampet e përqendrimit, ishin më të 
rinjtë dhe më të shëndetshmit. Në fakt, ai gjeti që ata që mbijetuan ishin ata që kishin akoma të 
arrinin diçka të rëndësishme në jetët e tyre. Ata kishin një vizion pozitiv për të ardhmen e tyre.

Qëllimi i pyetjes së mrekullueshme të TFZ-së është që klienti, me ndihmën e punëtorit social, 
të krijojë një vizion pozitiv për të ardhmen e tyre. Është e ardhmja ku problemet e tanishme nuk 
ekzistojnë dhe ku ata, po ashtu, do të kenë përvoja tjera pozitive, të cilat nuk ekzistojnë në jetën 
e tanishme. Prandaj, ky vizion pozitiv për të ardhmen bëhet faktor motivues për klientët për të 
përmirësuar jetët e tyre. Sipas Pole, Tofler-it dhe Franklin, pa këtë personi dështon, me të ia arrin.

Gota është gjysmë e mbushur

Kur klientët paraqesin problemet e tyre, këto probleme janë bërë fokusi kryesor në jetët e tyre. 
Pavarësisht të gjitha motiveve të mundshme, ata e kanë humbur fokusimin në njërën nga përvojat 
pozitive në jetët e tyre. Klientët janë të fokusuar në atë që është gjysmë e zbrazët. Është detyrë e 
punëtorit social të rifokusojë vëmendjen e tyre në atë që është gjysmë e mbushur. Vëreni pyetjen 
e përballueshmërisë, “Duke pasur parasysh të gjitha vështirësitë në jetën tuaj, si ia arrini të 
përballeni me to?” Kjo e ndryshon fokusimin nga të folurit për problemin, në të folurit për zgjidhjen 
e tij (pozitive në jetët e tyre). Detyrë e takimit të parë (e cila është përmendur në vlerësimin më 
lartë të rastit) është, po ashtu, një shembull i klientit që rifokusohet në anën pozitive (de Shazeri 
dhe Molnar, 1984).

Gjuha krijon realitetin

TFZ i kushton rëndësi të madhe përdorimit të gjuhës. Fjalitë ndërtohen në atë mënyrë që krijon 
një alternativë të ardhshme përmes pyetjeve të supozimit. P.sh. “Kur zgjidhet problemi, çfarë 
do të bënit ndryshe?”Kur përdoret në vend të nëse, për të treguar një të ardhme pozitive për 
klientin. Ky përdorim i gjuhës është në pajtim me përdorimin e hipnoterapisë së Eriksson-it. 
Megjithatë, de Shazer mendon se situatë e njëjtë sugjestive mund të arrihet përmes zgjedhjes së 
duhur të fjalëve, në vend të një sugjerimi formal. Në fakt, ai (1994) shkroi më vonë librin “Fjalët 
ishin me prejardhje magjike”, duke përshkruar se si filozofi gjerman Ludwig Wittgenstein (1974) 
zgjidhi problemet filozofike (ne nuk mund të dimë asgjë për të sigurt) të Bertrand Russell (1959), 
duke u fokusuar në fjalët që kur përdoren në kontekst, krijojnë kuptim, dhe kur përdoren jashtë 
kontekstit krijojnë probleme, prandaj konteksti është krucial. Kjo do të thotë që, pyetja e Russell-
it se si ne mund “të dimë” diçka sigurisht sjell fjalën “dimë” jashtë kontekstit, i cili zakonisht 
përdoret. Russell tha Wittgenstein bëri pyetje të tillë dhe nuk mundi të marrë përgjigje. Pyetja e 
Wittgenstein-it nëse ne “e dimë” emrin tonë, përdor fjalën dimë në kontekst dhe e bën pyetjen të 
tillë për të pasur mundësi për t’iu përgjigjur. P.sh.:

Punëtori social: Si mund t’ i ndryshojmë gjërat, për t’ iu bërë të lumtur?
Klienti: Unë kurrë nuk mund të jem i lumtur sepse jam njeri i dëshpëruar.
Punëtori social: Atëherë, çfarë duhet të ndodhë për t’ iu bërë më pak të pikëlluar?

Në fund, në përdorimin e gjuhës, Berg & DeZhong (1996) sugjeron përdorimin e fjalëve të 
pacaktuara. Sipas tyre, përdorimi i fjalëve sikur duket, ndoshta, mundet, krijojnë idetë në mendjen 
e personit i cili më vonë i zhvillon ato në zgjidhje produktive. P.sh.: “Duket se ti, ndoshta, mund të 
ndryshosh shumë shpejt”.

Qëllimet e trajtimit

Në një ambient ideal të TFZ, punëtori social takohet me familjen në një dhomë me pasqyrë 
me dy pamje. Familja nënshkruan një marrëveshje, për të cilën ata pajtohen të regjistrohet në 
videokasetë dhe të observohen nga një ekip prej dy anëtarësh në anën tjetër të pasqyrës. Në 
dhomë është një telefon që mund të shfrytëzohet nga ekipi, për të thirrur punëtorin social, për t’i 
bërë pyetje për familjen. Familja, po ashtu, informohet se pas rreth 45 minutash, punëtori social 
do të largohet nga dhoma, do ta konsultojë ekipin dhe do të kthehet me disa rekomandime.

Për të ilustruar një proces klasik sipas trajtimit të TFZ-së, një model mund të ilustrohet nga tri 
takimet.

Takimi 1

Punëtori social zakonisht pyet për një “klient”. Kjo është ai që ka më së shumti motivim për të 
ndryshuar. Pasi motivimi dhe karakteristikat tjera të klientit konsideron të jenë 40% të arsyes 
pse klientët përmirësohen (Garfield, 1994), përpjekja ia vlen. Në fakt, është mu ky personi i cili do 
të sigurojë arritjen e ndryshimeve në sistem. Shpesh ky është personi që thërret për të kërkuar 
trajtim apo kushdo që flet i pari në takim. Mënyrë tjetër për të siguruar këtë është të pyetet 
familja: “Kush është personi më i interesuar të zgjidhë këtë problem? Po i dyti? Dhe i treti? “

Pastaj punëtori social i dëgjon klientët, duke përdorur shkathtësitë elementare për të krijuar 
lidhje, ndjeshmërinë, unitetin, reflektimin, përmbledhjen, etj. Ndërsa ai dëgjon, akoma pret të 
përfundojë radhitja e problemeve, përsërit listën me të gjitha vështirësitë dhe i bën klientit 
pyetjen për t’iu përballë, “Duke pasur parasysh të gjitha vështirësitë në jetën tuaj, si ia arrini 
të përballeni me to?” Qëllimi është të kalojmë nga biseda për problemet te biseda për zgjidhjet. 
Nëse klientët ndryshojnë tonin e zërit të tyre në një ton më pozitiv, duke qenë në gjendje për t’i 
sqaruar së paku dy apo tri përparësi, nëse jo më shumë, dhe vazhdojnë në këtë drejtim pozitiv, 
kjo nënkupton se punëtori social e ka krijuar një atmosferë për ndryshim. Nëse klienti akoma nuk 
mund të vazhdojë të bisedojë për zgjidhjet, por i kthehet problemit, atëherë punëtori social, po 
ashtu, i kthehet problemit.

Nëse është arritur të bëhet biseda për zgjidhjet, punëtori social kalon te pyetja e mrekullueshme. 
Kur takimi i parë shkon mirë, fokus kryesor bëhet mrekullia. Punëtori social i kërkon familjes të 
përshkruajë mrekullinë, p.sh. “Pasi të ndodhë mrekullia, çka do të vëreni menjëherë? Dhe pastaj? 
Çka do të vërej burri juaj? “

Sapo të zbërthehet pyetja e mrekullisë, punëtori social kërkon në peshore të matë se sa jemi afër 
arritjes së mrekullisë. Nëse klienti thotë 5, atëherë punëtori social shpreh lëvdatën e tij për të, 
duke shkuar në gjysmë të rrugës. Pastaj punëtori social pyet se çfarë nevojitet të ndodhë nga 
5 deri në 6. Nëse klienti thotë se kjo është një lëvizje e madhe, atëherë punëtori social kërkon 
lëvizje nga 5 në 5.1.

Në fund, punëtori social ofron pushim për konsultim, pavarësisht nëse ka një ekip prej dy vetash 
pas pasqyrës, dhe kthehet me një udhëzim (rekomandim). Punëtori social fillon me komplimente, 
shprehje për normalizime dhe riformulime. Pastaj përshkruan detyrën e takimit, formulën e parë: 
“Kur njerëzit fillojnë këshillimin, ata fillojnë të ndryshojnë. Megjithatë, ka gjëra në jetën tuaj 
që ju nuk dëshironi t’i ndryshoni sepse ato janë pozitive. Prandaj, deri në takimin e ardhshëm, 
kushtojuni vëmendje këtyre gjërave pozitive në jetën tuaj dhe ne do t’i diskutojmë ato javën e 
ardhshme.”

Takimi 2

Punëtori social fillon ta përsërisë detyrën e takimit të parë dhe i pyet klientët se, çfarë kanë zbuluar 
ata. Kur klientët përmendin ndryshime pozitive, punëtori social vazhdon me këto ndryshime më 
tutje (inkurajon klientët të flasin më gjerësisht). P.sh. nëse klientët thonë se ata shkuan në kinema, 
punëtori social pyet: “A është kjo sjellje e re? Si e shpjegoni? Sa ishit të qetë meqë ju kishit frikë 
se nuk do të ishit në gjendje të jeni i tillë? Si mund të vazhdoni ta bëni këtë? “Nëse klientët nuk 
thonë asgjë pozitive dhe insistimi i mëtejmë për të nxjerrë fjalë nuk ndihmon (“Asgjë!?” “A jeni i 
sigurt!?”), punëtori social zbërthen në detaje aktivitetet e familjes, nga momenti i largimit të tyre 
nga zyra. Dhe ndryshimet pozitive ndodhin.

Duke pasur parasysh që ky takim kryesisht fokusohet në ndryshimet pozitive, punëtori social bën 
përsëri pyetje për shkallën, krahasuar me javën e mëparshme. Në shumicën e rasteve, përgjigjja 
është në rritje. Më e keqja, mund të mbetet ku ishte. Nëse shkon poshtë, punëtori social pyet: 
“Çfarë keni bërë për të parandaluar atë që të bjerë poshtë?”

Në fund, punëtori social ofron pushim për konsultim. Kur punëtori social kthehet, ai përsëri jep 
komplimente, shprehet për normalizimet dhe jep riformulime për familjen. Pastaj ai përshkruan 
detyrën e takimit të dytë: “Progresi është gjithmonë dy hapa përpara dhe një prapa. Nëse kuptoni 
vetë se këtë javë keni bërë një hap prapa, kushtojini vëmendje asaj çfarë bëni për të lëvizur 
përpara përsëri.”

Takimi 3

Punëtori social fillon duke përsëritur detyrën e takimit të dytë. Nëse nuk është bërë asnjë hap 
prapa, punëtori social pyet: “Çfarë bëtë për të lëvizur nga pas lart? Si e bëtë atë? Duhet të 
ketë qenë shumë e vështirë, por ia arrite disi ta bësh këtë. Si do të vazhdosh ta bësh këtë në të 
ardhmen? “Në këtë mënyrë, punëtori social vazhdon të merret me të gjithë hapat prapa, një nga 
një. Në rastet kur ka pasur hapa prapa, apo nëse nuk ka pasur ndryshim në përgjithësi, punëtori 
social pyet se, si ata i kanë shmangur hapat prapa. Për momentin, rasti mund të mbyllet apo së 
paku data e takimit të fundit mund të shtyhet.

Epilogu

Siç e thamë më herët, ky është një model i procesit të trajtimit. Nëse klientët nuk ndihen keq për 
atë që është duke ndodhur në jetët e tyre, nuk ka të ngjarë se ata do të vijnë për këshillim. Nëse 
punëtori nuk është sensitiv dhe i ndjeshëm ndaj ndjenjave të klientëve, ata nuk do të kthehen. 

Megjithëse TFZ nuk lëviz drejt diskutimeve rreth problemeve (“Më trego se si problemi juaj është 
duke e vështirësuar jetën tuaj”), është gabim serioz nëse lëviz nga biseda rreth problemit, në 
bisedë rreth zgjidhjeve, nëse klienti nuk është i gatshëm. Nëse këto ndjenja nuk janë shprehur 
apo historitë nuk janë treguar, TFZ nuk shkon përpara duke lëvizur drejt bisedës rreth zgjidhjeve, 
derisa klienti të jetë i gatshëm. Këto janë arsyet më të përgjithshme për numër të nevojshëm dhe 
të duhur të takimeve.

Aplikimi 

Duke përdorur këtë model të procesit të trajtimit, procesi mund t’i përshtatet një vlerësimi të 
duhur të familjes së mëparshme.

Takimi 1

Nëse sjellim ndërmend rastin e vlerësimit të familjes: “Sa vjeçe është vajza juaj? Në cilën klasë 
është? Sa ditë në javë ajo mungon nga shkolla? Sa kohë jeni të martuar? Sa kohë ka qenë babai 
i papunë?”, disa mund të thonë, duke pasur parasysh vlerësimin e rastit të familjes, punëtori 
social i TFZ-së ka lënë mënjanë informata shumë të rëndësishme. Megjithatë, nëse familja 
është specialist, atëherë si ne mund ta përkrahim familjen nëse punëtori social bën pyetje dhe 
familja përgjigjet? Veç kësaj, meqë problemet dhe zgjidhjet nuk janë të lidhura, pse të kërkohen 
informata, nëse nuk kanë të bëjnë me zgjidhjen? Këto dy pyetjet e fundit janë në pajtim me një 
vlerësim të një punëtori social të TFZ-së.

Çfarë bën punëtori social në vend të kësaj është të provojë për t’i gjetur klientët. Klienti është 
personi më i shqetësuar rreth problemit. Kështu që, logjikisht klienti mund të jetë më i motivuar 
për të zgjidhur problemin. Një punëtor social i bashkohet nënës, duke i mundësuar asaj të flasë e 
para, duke përdorur gjuhën e saj (“vajzat e vogla”). Normalizimi, po ashtu, nis për të ndihmuar në 
kthimin e problemeve të pazgjidhshme (“Ku shkoi vajza ime e vogël?”) në problem të zgjidhshëm 
(ajo është duke u rritur). Sapo punëtori social t’i bashkohet nënës, nëna do ta mbajë familjen në 
këshillim derisa ata të pajtohen së bashku ta mbyllin procesin.

Sapo nëna e kishte sqaruar situatën, vajza pajtohet të shkojë në shkollë. Meqë kjo është një 
zgjidhje e paraqitur nga nëna, punëtori social e inkurajon vajzën të diskutojë më tej. Punëtori 
social, po ashtu, dëshiron që nëna të dëgjojë, pse vajza mendon se ajo duhet të jetë në shkollë dhe 
sheh nënën dhe vajzën se pajtohen. Tani familja ka dhënë baza që do të kthehen në komplimente, 
në momentin e rekomandimeve apo udhëzimeve. E para, nëna, si dhe vajza pajtohen për diçka. 
E dyta, vajza është mjaft e mençur ta kuptojë se shkolla është e rëndësishme. E treta, prindërit 
kanë rritur një vajzë inteligjente.

Kur babai pyetet për qëndrimin e tij, ai është në gjendje të përmbledhë shkurtas situatën ndërmjet 
nënës dhe vajzës. Vëmendja dhe diplomacia e tij, po ashtu, do të komplimentohen në momentin 
e udhëzimeve. 

Më vonë, punëtori social kërkon përjashtim nga rregulla: momentet e të kaluarës apo të tashmes, 
kur problemet ekzistuan apo nuk ishin zgjidhur lehtë. Ky është një burim i zgjidhjeve. Mund të 
zbulohet se familja kishte zgjidhje në të kaluarën, por ka harruar. Meqë familja është specialist, 
punëtori social i përdor burimet e familjes. Veç kësaj, përjashtimet nga rregulla i tregojnë familjes 
se si rrethanat duhet të jenë të ndryshme, që zgjidhja të dalë (shkon në shkollë kur ka provim). 
Aftësia e vajzës për të kuptuar rëndësinë e të dhënit të provimeve mundet gjithashtu të çojë te 
dhënia e komplimenteve.

Pasi anëtarët e familjes vijnë të bisedojnë rreth gjërave pozitive në jetët e tyre dhe thonë gjëra 
pozitive për njëri-tjetrin, punëtori social mund të paraqesë pyetjen e mrekullueshme. Nëse 
anëtarët e hedhin poshtë pyetjen (“Mrekullitë nuk ekzistojnë”, “Unë nuk mbaj mend ndonjë gjë 
“), atëherë pyetja mund të bëhet shumë shpejt. Punëtori social duhet të vazhdojë të flasë për 
problemin. Sqarimi tjetër është se klienti nuk e hedh poshtë mundësinë e mrekullive. Në atë 
rast, punëtori social duhet të bëjë pyetje të tilla, “Po të ishit me fat,” apo “Nëse fitoj lotarinë”. 
Në përgjithësi, disponimi i klientit është ndoshta indikatori më i mirë, kur është koha për të bërë 
pyetje për mrekullitë. Në këtë vlerësim të rastit, anëtarët e familjes arrijnë ta mësojnë mrekullinë 
e tyre. Nëse ka ngjashmëri në mrekullitë e tyre (vajza e cila dëgjon të qeshurën), arrihet te situata 
për t’u dhënë një kompliment i mundshëm.

Për të përcaktuar se sa afër është arritja e mrekullisë, anëtarët e familjes mund ta bëjnë një pyetje 
opsionale sipas shkallës. Nëse një anëtar thotë se ata janë në 5, punëtori social i jep lëvdatë, ata 
janë në gjysmë të rrugës (të gjitha shifrat mund të përmenden në një mënyrë pozitive). Madje 
edhe në 1 (megjithëse ka teknika që kurrë të mos merret përgjigjja 1), klientët mund të thuhet 
se e kanë filluar shtegun e tyre drejt mrekullisë apo kanë hyrë në lojë. Më vonë, punëtori social 
pyet çfarë duhet të ndodhë, për ata që të lëvizë nga 5 në 6. Nëse klienti thotë ka shumë lëvizje, 
punëtori social kërkon të lëvizet nga 5 në 5.1. Gjatë vlerësimit të rastit, nëna thotë 5, kështu që 
punëtori social shprehi lëvdatë, nëna është në gjysmë të rrugës drejt mrekullisë së saj; vajza 
është në 6, kështu që ai shpreh përkrahje duke thënë se ajo është në gjysmë të rrugës; babai 
është në 5, kështu që ai përkrahet. Të gjitha këto renditje sigurisht se ofrojnë arsye tjera për 
kohën e udhëzimit.

Në fund, punëtori social e ndërpren këshillimin, takon ekipin për t’u kthyer në familje me një 
mesazh për të dhënë. Kur punëtori social largohet nga dhoma, familja pyet se çfarë ai dhe ekipi do 
të thonë. De Shazeri (1985) beson se kjo e vendos familjen në një pozitë të ndjeshme, duke i bërë 
ata më të hapur dhe pranues të udhëzimit. Në rastin tonë, udhëzimi mund të jetë sikur ky (emrat 
përdoren përveç në një rast real):

Udhëzim

“Nënë, ekipi pajtohet me ju, është vështirë për një prind të shoh vajzën e saj të rritet dhe pyet se 
ku ka shkuar vajza. Një fëmijë me të cilën kemi folur lehtë bëhet një vajzë e cila duket si e huaj. Kjo 
duhet të jetë shumë e vështirë për ju. Ekipi ishte i impresionuar nga përpjekjet dhe përkushtimi yt 
në përballje me këtë situatë”.

“Vajzë, ekipi e sheh vështirësinë tuaj në menaxhimin e çështjes së shkollës, përgjegjësive 
familjare dhe jetës sociale. Duket e parakohshme për një person të moshës tuaj që të provojë ta 
bëjë këtë vetëm, por duke e pasur parasysh sa e mençur je dhe duke pasur parasysh potencialin 
tuaj, ne e kuptojmë pse ju provoni. Duket se ju keni trashëguar përpjekjet dhe përkushtimin e 
nënës tuaj “.

“Baba, perspektiva juaj diplomatike për situatën ndërmjet gruas tuaj dhe vajzës tuaj është 
impresive. Ju ia arritët të qëndroni i paanshëm dhe për ta bërë këtë, ju u bëtë diplomat ndërmjet 
tyre”.

“Prindër, ekipi ju përgëzon juve që e keni rritur një vajzë shumë inteligjente. Ajo është e 
vetëdijshme për rëndësinë e shkollës. Disa fëmijë të moshës së saj nuk ia arrijnë të kuptojnë se 
sa është e rëndësishme shkolla për të ardhmen e tyre.”

“Të gjithë ju keni bërë mrekulli që e kanë parasysh jo vetëm lumturinë tuaj, por gjithashtu atë të 

anëtarëve tjerë. Nëna juaj, vajza që shkon në shkollë; ju djem, qeshni në shtëpi; ju baba, gjeni një 
punë. Të gjitha këto situata i sjellin lumturi familjes tuaj. Veç kësaj, të gjithë janë në gjysmë të 
rrugës, një hap larg arritjes së mrekullisë tuaj. Megjithëse arritja e mrekullive nuk është e lehtë, 
kjo familja bën punën dhe ka përkushtimin e nevojshëm për të arritur mrekullitë.”

“Në fund, ne duam t’i japim secilit detyra shtëpie. Secili nga ju duhet ta zgjedhë një ditë të caktuar, 
kur ju pretendoni të lëvizni te një pikë në shkallën tuaj. Nëna dhe babai, nënkupton një lëvizje nga 
5 në 6, dhe vajza, nga 6 në 7. Ju mund t’u tregoni të tjerëve cila është dita juaj e veçantë. Detyrë 
shtesë për të gjithë ju do të jetë të gjeni se cilën e kanë zgjedhur të tjerët si një ditë të veçantë.”

Takimi 2

Punëtori social hyn në dhomë, ulet dhe sheh se anëtarët e familjes janë duke qeshur. Nëna është 
e veshur me veshje më pak zyrtare se herën e fundit (xhinse në vend të kostumit); vajza dhe burri 
janë të veshur më kujdesshëm (xhinse të reja në vend të atyre të grisur).

Punëtori social fillon me pyetje për detyrat. Nëna fillon me sqarimin se ajo u zgjua në mëngjes, 
shkoi  në kuzhinë për të përgatitur mëngjesin dhe kishte një bisedë të mirë me burrin dhe vajzën 
e saj, të cilët aktualisht ishin akoma duke fjetur. Kur vajza u kthye në shtëpi vonë, nëna mendoi se 
ajo ishte jashtë për të blerë një dhuratë për nënën dhe kjo ishte arsyeja pse ishte vonuar. Pasi e 
pa një film, ajo ua rrëfeu atë vajzës së saj dhe burrit të saj pasi ata ishin të interesuar. Nëna tha se 
i kishte pëlqyer ai. Punëtori social e lavdëroi nënën për kreativitetin e saj. Vajza dhe babai rrëfyen 
tregime të ngjashme, p.sh.  babai i cili “goditi fort me një shaka” duke i bërë nënën dhe vajzën të 
qeshin (me të vërtetë, jo duke pretenduar). Nuk ishte befasuese që ata ia arritën të gjejnë ditën 
specifike për secilin anëtar të familjes.

Nëna dhe babai shkuan në një takim që përfshinte një darkë dhe shkuarjen në kinema. Vajza 
qeshi, duke i parë të dytë, derisa ata rrëfenin tregimin e tyre. Punëtori social tregon përkrahje 
dhe pyet: “A është kjo diçka e re për ju-ky takim? Çfarë keni bërë ju të dy që ajo të ndodhë? Si 
do të vazhdoni që kjo të ndodhë në të ardhmen?”. Sapo ai i mbledh të gjitha informatat, punëtori 
social pyet: “A ka ndryshime tjera pozitive që ndodhën gjatë javës?”

Vajza qesh dhe sqaron se si ajo shkoi në shkollë çdo ditë. Punëtori social e inkurajon atë dhe pyet: 
“Uau, si ia arritët ta bëni atë?” Vajza sqaron se ajo e di rëndësinë e shkollës.

Babai sqaron se ai është i gatshëm të fillojë një punë të përkohshme apo me gjysmë orari, derisa 
të gjejë diçka më të mirë. Punëtori social e inkurajon atë dhe pyet:, “A është kjo diçka e re për ju? 
Gatishmëria të filloni një punë me gjysmë orari derisa të gjeni një punë me orar të plotë?”. Babai 
pohon se kjo është diçka e re për të.

Në fund, punëtori social u kërkon atyre të rikujtojnë se, si e kanë llogaritur ata se sa afër ishin për 
të arritur mrekullinë, në shkallën 1 deri në 10. Pastaj ai i thotë nënës: “Javën e kaluar ju ishit te 5, 
në gjysmë të rrugës për ta arritur mrekullinë tuaj. Por tani, ku jeni ju?”. Nëna thotë se ajo është 
te 6. Punëtori social e inkurajon nënën dhe ia bën pyetjet e njëjta babait dhe vajzës dhe zbulon se 
secili ka lëvizur për një pikë në shkallën e vet.

Epilogu

Familja mori komplimente dhe iu dha detyra e takimit të dytë, rreth progresit që gjithmonë është 
dy hapa para dhe një hap prapa. Në takimin e tretë, ata akoma treguan përmirësim (vijim të 
shkollës, diskutime, takime), kështu që takimi i katërt është caktuar dy javë më vonë dhe i gjithë 
procesi përfundoi.

Intervenimet

Bashkimi

Kjo është mënyra se si punëtorët socialë i krijojnë lidhjet me familjen. Fillimisht TFZ e gjen klientin 
dhe sigurohet që punëtori social t’i bashkohet klientit. Nganjëherë, para fillimit të takimit, ata 
e bëjnë një bisedë të thjeshtë për ta kaluar formalitetin dhe japin komplimente të tërthorta. 

P.sh.: “Njerëzit nganjëherë e kanë të vështirë të gjejnë qendrën. A ishte e vështirë për ju? “” 
Është shpesh e vështirë të parkohet këtu. A ia arritët ta gjeni vendparkimin lehtë? “Përdorimi i 
gjuhës së klientit (fjalive të tyre), është vendimtar për bashkimin e familjes. Kur familja i dëgjon 
këto fjalë, ato e kuptojnë se ju jeni duke i dëgjuar. TFZ mban një qëndrim moskundërvënës me 
familje. Klientët mund të thonë se ata janë konfuzë apo të befasuar nga një informatë që nuk 
duket e qëndrueshme, por TFZ kurrë nuk i përballë ata. Në fund, braktisja e konceptit se klientët 
“rezistojnë” (de Shazeri, 1984) i ndihmon punëtorët socialë t’u bashkohen klientëve. Berg (1995) 
thotë se klientët të cilët quhen “të pavullnetshëm” nuk rezistojnë ndaj këshillimit. Ajo thotë se po 
të rezistonin ata, atëherë ata nuk do të uleshin në zyrën tuaj.

Normalizimi

Për klientët, problemet nuk janë një çështje normale. Si rezultat, është e kuptueshme që nëse 
punëtori social u thotë klientëve se çështja është normale, atëherë do të pushojë së qeni problem 
(sipas përkufizimit). P.sh.: “Si e dini se ky është një qëndrim mosbindës dhe jo vetëm një pjesë 
e të qenit adoleshent? Sjellja mosbindëse paraqet një problem, të qenit adoleshent është sjellje 
normale.

Pyetja qarkore 

Njerëzit mund të veprojnë duke u bazuar në atë se, çfarë ata besojnë se të tjerët mendojnë dhe 
jo në atë çfarë të tjerët vërtet mendojnë. Për të zbuluar këtë mister, punëtori social në TFZ mund 
të pyes: “Çfarë mendoni se është mendimi i nënës tuaj për ju që nuk shkon në shkollë?” Përgjigjja 
në këtë pyetje i ndihmon nënës të shohë, se si vajza beson se ajo (nëna) e sheh situatën. Në 
vlerësimin tonë të rastit, nëse vajza do të thoshte se ajo beson se nëna e sheh atë si të marrë, 
kjo ka të ngjarë të çojë te një kompliment nga nëna rreth inteligjencës së vajzës së saj. Kjo, po 
ashtu, ndihmon për t’i qartësuar keqkuptimet. Një nivel tjetër i vështirësisë në lidhje me këtë lloj 
të pyetjeve do të ishte: “Çfarë mendoni se është mendimi  i nënës tuaj, çfarë mendoni ju rreth 
mungesës në shkollë?” Thënë shkurt, këto lloje të pyetjeve i ndihmojnë anëtarët të kuptojnë se si 
anëtarët e familjes veprojnë në mënyra të caktuara.

Pyetja lidhur me përballimin 

Kjo pyetje i ndihmon familjes të lëvizë nga biseda për problemin te biseda për zgjidhjet. Në një 
moment të caktuar të takimit, kur duket se klienti i ka përshkruar të gjitha problemet e tyre, 
mund të bëhet pyetja vijuese: “Duke i pasur parasysh të gjitha këto probleme (përmendi të 
gjitha), si ia arritët t’i përballoni?” Nëse klienti dështon t’i përmend aspektet pozitive dhe të 
mbajë këtë drejtim pozitiv, ai ose ajo është gati për pyetjen e mrekullueshme. Nëse, në anën 
tjetër, klienti ka pak për të thënë apo thotë diçka pozitive por u kthehet problemeve, atëherë 
punëtori social duhet të vazhdojë t’i dëgjojë problemet derisa klienti të jetë gati. Gjërat pozitive, 
ndoshta, nuk mund të diskutohen deri në takimin e dytë. Kur punëtori social e jep detyrën, duhet 
të drejtohet kah hulumtimi pozitiv (detyra e takimit të parë). Kjo përgatit bazën për të bërë pyetjen 
e mrekullueshme në takimin e dytë.

Pyetja lidhur me shkallën 

Kjo pyetje bëhet për të përcaktuar pikën e fillimit dhe progresin në sjellje, qëllim, etj., prandaj: 
“Në një shkallë nga 1-10, ku 1 nënkupton që ju jeni  aq të dëshpëruar se ai madje as nuk mund të 
dalë nga shtëpia, por pasi jeni këtu, kjo nënkupton se ju jeni së paku te 2 dhe te 10 ju do të jeni 
aq të lumtur sa që nuk do të keni nevojë të takoheni me mua, si do ta vlerësoni nivelin tuaj të 
lumturisë?”. Ky shembull ndihmon për të parandaluar klientin të thotë se ai është te 1 dhe e kalon 

një shkallë të lumturisë, e cila nuk mund të japë rezultate për secilin klient (ata që besojnë se ata 
kurrë nuk do të jenë të lumtur).

Nëse klienti thotë se ai është te 1, ju mund ta mbani mend se si ai filloi lojën për të arritur lumturinë, 
apo filloi rrugën kah suksesi, që nënkupton se në 2 ata janë pothuaj në gjysmë të rrugës gjatë 
gjysmës së rrugës, në 3 ata janë në gjysmë të gjysmës, në 4 ata janë pothuaj në gjysmë të rrugës 
dhe në 5 janë në gjysmë të rrugës, në 6 janë përtej gjysmës së rrugës e kështu me radhë.
Kur një klient e jep një numër në shkallë, atëherë punëtori social pyet se çfarë nevojitet të bëhet 
për të lëvizur një numër më lart. Nëse një numër i shkallës paraqet lëvizje tepër të madhe për 
klientin, ne mund t’i përdorim numrat decimalë (nga 5 deri në 5.1). Në këtë mënyrë ju e merrni 
përgjigjen.

Përjashtimet nga rregulla

Kjo është një përpjekje ekipore ndërmjet punëtorit social dhe klientit, për të gjetur zgjidhje për 
problemin, të cilën klienti ose e ka harruar apo nuk e ka përdorur kurrë në lidhje me problemin 
tjetër. P.sh.: “A kishte periudhë në jetën tuaj kur ky problem nuk ndodhi? Kur ishte hera e fundit 
që ndodhi problemi? Në kohën kur problemi ndodhi, a kishte një periudhë në të cilën ju ia arritët 
që ta ndalni shfaqjen e problemit? A keni pasur probleme në të kaluarën, të ngjashme me këtë 
problem? Si e parandaloni ndodhjen e këtyre problemeve? “

Detyrat/punët

Këto janë detyrat që caktohen në fund të takimit të TFZ, si pjesë përfundimtare e këshillimit. Detyra 
e takimit të parë zakonisht është: “Kur personat fillojnë këshillimin, ata fillojnë të ndryshojnë. 
Megjithatë, ka gjëra në jetën tuaj që nuk dëshironi t’i ndryshoni sepse ato janë pozitive. Kështu 
që deri në takimin e ardhshëm, kushtojuni vëmendje këtyre gjërave pozitive në jetën tuaj dhe 
ne do t’i diskutojmë javën e ardhshme. “Detyra tjera të takimit të parë mund të jenë:” Mos 
ndryshoni asgjë “apo” Bëni diçka të ndryshme”. Për të gjitha këto detyra pranohet supozimi se 
klienti është specialist, prandaj mund të gjejë një zgjidhje për problemin. Detyra tradicionale e 
obbligon familjen të bëjë ndryshime. “Mos ndryshoni asgjë”, është më shumë dykuptimëshe dhe 
sugjerohet se si të mbahet situata që të mos përkeqësohet, dhe rrjedhimisht, në një kohë mund të 
përmirësohet. “Bëni diçka të ndryshme”, e shtyn familjen të gjejë një zgjidhje. Çfarëdo që bëjnë 
ndryshe mund ta zgjidhë problemin.

Detyra e takimit të dytë zakonisht është: “Progresi është shpesh dy  hapa  para dhe një hap 
prapa. Nëse e shihni se jeni një hap prapa këtë javë, kushtojini vëmendje asaj se çfarë të bëni 
për të lëvizur përpara përsëri”. Mundësia tjetër është: “Kushtoj vëmendje asaj çfarë bëni kur 
keni dëshirën të (bëni atë sjellje).”Të dyja detyrat e inkurajojnë klientin t’i kushtojë vëmendje 
të veçantë zgjidhjes. E para ofron vlerën e normalizimit apo riformulimit të regresit. Nëse bëhet 
një hap prapa, disa familje e harrojnë progresin e bërë deri atëherë: “Gjërat janë siç kanë qenë 
gjithmonë.” Duke pranuar se ne kemi bërë hapa prapa, riformuloje atë si pjesë të progresit dhe 
si një mënyrë e pranueshme për ta. Po ashtu, nganjëherë familjet përparojnë shpejt dhe anëtarët 
shprehin brengë apo frikë nga regresi. Ky ushtrim iu ndihmon atyre. Si një ndryshim nga kjo 
detyrë, punëtori social mund të sugjerojë që familja të bëjë një hap prapa javën e ardhshme. Kjo 
bëhet një situatë ku nuk ka humbje. Nëse familja e bën këtë hap, atëherë ata janë duke ndjekur 
rrugën normale kah progresi, nëse jo, ajo është sigurisht pozitive.

Nganjëherë kur familjes i kërkohet të bëjë një hap prapa, kjo shkakton debat me punëtorin, duke 
thënë se ata e hedhin poshtë fuqishëm një gjë të tillë. Kjo është sigurisht një shenjë e mirë.

Situata hipnotike

Këto janë situatat që e bëjnë familjen më të ndjeshme për atë çfarë sugjeron punëtori social. Ne 
diskutuam më lart se si pushimi i këshillimit shërben për të bërë familjen më të ndjeshme ndaj 
udhëzimit, duke e bërë kurioz se çfarë ka për të thënë ekipi. Gjatë momentit të përgatitjes së 
udhëzimit, punëtori social kërkon të krijojë një “situatë pozitive “. Nëse familja aprovon dhe tund 
kokën ndaj një serie komplimentesh konsekutive, atëherë ka më shumë të ngjarë se ata pajtohen 
me deklaratën pasuese. Kjo mund të jetë një deklaratë, për të cilën familja e ka pasur të vështirë 
të pajtohet gjatë takimit, p.sh.: “Vajza juaj dëshiron të shkojë në shkollë “.

Ekipi

Kur bëhet një punë e mrekullueshme ekipore, kjo kthehet në një burim të paçmueshëm materiali 
për intervenim. Ata mund të vazhdojnë me deklarata të favorshme për klientin, komplimente të 
mundshme dhe sugjerime për detyra. Ata, po ashtu, mund të thërrasin punëtorin social, kur ai 
është duke punuar me familjen dhe sugjerojnë ndonjë ndryshim. Në fund, ata mund t’ia lejojnë 
atij t’i bashkohet familjes, kundër ekipit, p.sh.: “Unë pajtohem me ju. S’ka nevojë të bëhet një hap 
prapa. Por ekipi mendon ndryshe”. Ky ekip mund të shkojë paralelisht me përpjekjet që i ka pasur 
familja, rreth mundësisë së regresit.

Shënim: Në fund të sesionit (10-15 minutat e fundit), trajneri fton pjesëmarrësit të reflektojnë 
se, si kjo teknikë mund të përdoret në rastet e familjeve dhe fëmijëve në rrezik, duke theksuar 
çështjet kryesore, parimet dhe atë se si këto mund të implementohen në praktikë.

Sesioni VI & VII
Tema: Këshilla prindërore dhe informatat

Kohëzgjatja:
3 orë

Metodologjia: 
•	 Prezantimi në PPT; 
•	 Pyetësor individual; 
•	 Diskutim në grup .

Objektivat e sesionit
•	 Paraqitja e stileve të prindërimit dhe si ato kanë të bëjnë me mirëqenien e fëmijës; 
•	 Paraqitja e metodave pozitive të disiplinimit të fëmijëve .

Burimet
•	 Tahsini, I. “Modele dhe shprehi në punën me familjet. Cikël leksionesh. Kapitulli 9, 2005
•	 Kilcpatrick, A. C., Holland, T. P. “Puna me familje: një model integrues sipas shkallës së 

nevojës” (botimi i 3të ), Boston, Allyn dhe Bacon 8, 2003 
•	 Tahsini I., Duci V., Ajdini J. “Vitet e fëmijërisë”. Një doracak trajnues për mbrojtjen e 

fëmijëve dhe zhvillimin e fëmijëve, World Vision, fq. 180-190, 2009

Mjetet
•	 Prezantimi në PPT; 
•	 Pyetësor;
•	 Material teorik.

Përmbledhje e sesionit:
Aftësia për t’iu ofruar këshillim dhe përkrahje prindërve rreth prindërimit të tyre është një 
intervenim kyç për t’i përkrahur familjet. Duke u bazuar në dijeninë nga modulet e mëparshme 
(në veçanti, në atë mbi “Nevojat e fëmijëve”), ky sesion do t’i shqyrtojë stilet e ndryshme të 
prindërimit dhe si ndikojnë ato në mirëqenien e fëmijëve.

Më tutje, sesioni do t’i shqyrtojë metodat e prindërimit pozitiv dhe disiplinimit të fëmijëve, ku 
pjesëmarrësve do t’u ofrohet mundësia të shqyrtojnë këshillën dhe qasjet specifike. Kjo do të 
bëhet duke marrë parasysh efektivitetin dhe përshtatjen e secilës, duke u bazuar në kontekstin 
familjar , ndaj moshës dhe karakteristikave tjera të fëmijës.

Shpjegimi i sesionit:
Aktiviteti # 1- Hyrje në stilet e prindërimit (30 min.)
Trajneri do të paraqesë kategorizimin më të njohur të stileve të prindërimit (autoritar, autoritativ, 
tolerues) dhe ndikimin e tyre në mirëqenien e fëmijëve.

Trajneri fton pjesëmarrësit në një diskutim të hapur për stilet që ata i njohin; që i kanë parë dhe si 
ndikojnë ato në fëmijë (mundet, po ashtu, t’i përmend përvojat personale por jo domosdoshmërisht).

Aktiviteti # 2 – Testi dhe puna në grupe (30 min.)
Varësisht nga koha në dispozicion, mund të bëhet një test i shkurtër mbi stilet individuale të 
prindërimit.

Më tej, ne do të vazhdojmë me një diskutim në panel, duke u bazuar në rezultatet e testit, ku 
pjesëmarrësit mund të ndajnë reflektimet e tyre mbi atë se si të krijohet një stil prindërimi dhe si 
ai ndikon në fëmijë dhe marrëdhënien e tyre me ta. Pyetjet për reflektim:

•	 Si ndikon sjellja e prindit te fëmija?
•	 Si ndikon sjellja e fëmijës te prindërit?
•	 Cilët prindër rrisin fëmijë të kënaqur me veten dhe miqësorë ndaj të tjerëve?
•	 Cili stil i prindërimit është i lidhur me mungesën e lumturisë, pasigurinë dhe fëmijë 

agresivë?

Aktiviteti # 3 – Reflektim në grup të madh (30 min.)
Në fund të gjitha grupet bashkohen për reflektim mbi stilet e prindërimit, kuptimin e këtij koncepti 
në kulturën tonë, ndikimin e faktorëve siç janë varfëria, përjashtimi social, raca, etnia, mosha e 
fëmijës, paaftësia, etj. (Bëj pushim, pastaj vazhdo sesionin).

Aktiviteti # 4 – Prezantimi i fuqizimit pozitiv (20 min.)
Më tej, ne do të paraqesim konceptin e disiplinës pozitive, ku pjesëmarrësit do të njoftohen me 
një varg shkathtësish, sipas kategorive: shkathtësi vetëmenaxhimi, shkathtësi komunikimi, dhe 
shkathtësi për zgjidhjen e problemeve. Po ashtu, prezantimi do të fokusohet në atë se si aspektet 
e kulturës, racës, gjinisë, paaftësisë dhe moshës ndikojnë për disiplinë pozitive. Pjesëmarrësit 
inkurajohen të reflektojnë duke sjellë raste specifike.

Në këtë diskutim trajneri i kushton vëmendje, po ashtu, asaj se si besimet personale subjektive 
ndikojnë në çështjet e disiplinës pozitive (çfarë tolerohet /konsiderohet e dëmshme në nivel 
personal dhe çfarë tolerohet/ konsiderohet e dëmshme në nivelin profesional).

Aktiviteti # 5 – Puna dhe reflektimi në grup (30 min.)
Më vonë, ata do të ftohen të diskutojnë së bashku efikasitetin dhe adaptueshmërinë e këtyre 
shprehive, duke u bazuar në kontekst, moshë dhe karakteristikat e tjera të fëmijës. Pjesëmarrësve 
u kërkohet përsëri të fokusohen në ndikimin e përvojave të tyre dhe besimeve personale që mund 
t’i kenë për këto çështje. Disa pyetje për reflektim:

1. Cili është qëllimi juaj? Çfarë dëshironi të shihni që të ndodhë?
2. Çfarë jeni duke bërë ta arrini këtë qëllim?
3. A është duke ju ndihmuar ajo ta arrini qëllimin?
4. Nëse jo, çfarë do të bëni ndryshe?

Aktiviteti # 6 – Reflektim në grup të madh (30 min.)
Në fund, të gjitha grupet bashkohen për reflektim mbi teknikat për disiplinë pozitive dhe metodat 
e përdorimit. Ata, po ashtu, ftohen të reflektojnë se si do t’i këshillonin prindërit/kujdestarët apo 
punëtorët  e tjerë për këto teknika.

Aktiviteti # 7 – Përmbledhje e trajnerit (10 min.)
Në fund të dy sesioneve, trajneri kalon nëpër të gjithat çështjet përsëri dhe shqyrton sesionet 
për prindërim dhe disiplinë pozitive, duke u fokusuar në çështjet kryesore që ndikojnë në dhe 
ndikohen nga puna e punëtorit të NJMF-së.

Pyetësor
(një kopje u shpërndahet të gjithë pjesëmarrësve)

Gjeni stilin tuaj

1. Një fqinj vjen t’u vizitojë dhe djali juaj pesëvjeçar fshehet pas jush. Ju:
b) Do ta kritikoni atë pse është i turpshëm dhe e detyroni atë ta përshëndesë mysafirin;
c) Do ta injoroni turpin e tij dhe do ta lejoni atë ta kalojë atë gradualisht, derisa rritet;
d) Do të kërkonit falje për sjelljen e tij dhe sqaroni se ai është akoma shumë i ri;
e) Do ta injoroni turpin e tij, por ju do të shprehni kënaqësinë, kurdo që ai komunikon 

me fqinjin.

2. Vajza juaj dhjetëvjeçare zgjohet vonë për të ngrënë mëngjes dhe akoma nuk është 
veshur. Tani është vonë për të që të vishet, hajë dhe të shkojë me kohë në shkollë. Ju:
c) Do ta kritikoni atë për vonesën dhe kufizoni aktivitetet e saj pasdite dhe në mbrëmje;
d) Do ta lejoni atë të shkojë në shkollë me vonesë dhe ta zgjidhë situatën vetë me 

mësuesin;
e) Do ta vishni atë dhe duke ngrënë do ta sillni atë me kohë në shkollë;
f) Do ta leni atë të zgjedhë-të vishet dhe hajë rrugës, apo të shkojë në shkollë pa ngrënë. 

Por leje atë të zgjedhë.

3. Djali juaj merr notë të ulët dhe ndihet keq. Ju:
d) Do t’ ia hiqni privilegjet për TV derisa të marrë notë më të mirë;
e) Nuk do të thoni asgjë sepse notat e tjera janë të mira;
f) Do ta ngushëlloni atë dhe përgatisni ushqimin e tij të preferuar;
g) Do të thoni se ju e kuptoni se ai ndihet keq, por ai ka punuar mirë në lëndët e tjera dhe 

ju i vlerësoni përpjekjet e tij.

4) Vajza juaj ju tregon se vëllai më i ri mashtroi në lojë. Ju:
a) Do ta kritikoni djalin tuaj i cili është duke mashtruar dhe merrni përkohësisht lodrat 

e tij;
a) Do t’ i thoni asaj të mos brengoset sepse ai është akoma i vogël;
a) Do të luani vetë me vajzën tuaj për pak kohë dhe do t’ i thoni se ju krenoheni se ajo 

nuk është duke mashtruar;
a) Do t’ i tregoni asaj se ju e dini se nuk është mirë të mashtrohet, por ju besoni se ajo 

do ta zgjidhë problemin vetë.

5. Djali juaj është duke ecur me këpuca me baltë në dyshemenë e kuzhinës. Ju:
a) Do ta kritikoni dhe t’ i kërkoni atij ta pastrojë;
b) Do ta injoroni, meqë ishte rastësi;
c) Do ta pastroni vetë, pasi djemtë janë si janë ata;
d) Do t’ i thoni se ju jeni të hidhëruar dhe se ai duhet t’ i pastrojë këpucët e tij para se të 

hyjë, apo mos të hyjë në shtëpi. Pastaj ju diskutoni pastrimin e dyshemesë.

6. Djali juaj premton të kthehet për darkë, por arrin me një orë vonesë. Ju:
a) Do ta dënoni atë dhe nuk do ta lejoni të hajë;
b) Nuk do të thoni asgjë, sepse ai ka ardhur në shtëpi pa probleme;
c) Do t’ i thoshit se ju ishit i shqetësuar për të;
d) Do t’ i tregonit se si ndiheni kur ai nuk e mban fjalën e tij, dhe pastaj e lejoni të hajë 

darkën e ftohtë.

7. Vajza juaj gjashtëvjeçare refuzon të hajë darkë. Ju:
a) Do të insistoni që ajo të hajë para se të ngrihet nga tavolina;
b) Do ta lejonit që të mos hajë;
c) Do t’ i tregonit asaj se sa është e rëndësishme të hash ushqimin;
d) Do t’ i jepnit asaj diçka ushqyese që asaj i pëlqen.

8. Djali juaj nëntëvjeçar vjen në tavolinë i papastër. Ju:
a) Do t’ i thoni atij se është i papastër dhe do t’ i kërkonit të pastrohet;
b) Do ta lejonit të hajë vetëm sepse “djemtë janë gjithmonë ashtu”;
c) Do ta merrnit një leckë me ujë dhe sapun dhe ta pastronit atë vetë;
d) Do ta përkujtonit atë për rregullën e familjes se ne gjithmonë ulemi në tavolinë të 

pastër dhe do t’ ia hiqni pjatën derisa ai të jetë i tillë.

9. Vajza juaj 12-vjeçare refuzon ta shtrojë tavolinën, siç jeni pajtuar. Ju:
a) Do ta detyroni atë ta bëjë atë dhe do t’ ia hiqni privilegjet e TV-së për atë natë;
b) Do ta lejonit atë të nxirret, pasi asnjë fëmijë nuk është i përkryer dhe ajo do të mësohet 

ta bëjë atë sapo ta ketë shtëpinë e saj;
c) Do ta shtronit tavolinën në vend të saj, por do ta përkujtonit se sa shumë e vlerësoni 

kur ajo e bën atë;
d) Do ta shtynit darkën derisa ajo ta kryejë detyrën e vet.

Interpretimi i pyetësorit

Tani, llogaritni sa a, b, c dhe d ju keni  mbledhur. Duke u varur në atë, stili i juaj i prindërimit është:

a) Strikt
Ky stil karakterizohet nga një kontroll i fortë prindëror dhe shpesh përdoret nga personat 
që gjithmonë duan të jenë në komandë. Këta prindër presin nga fëmijët e tyre të vëzhgojnë 
dhe bëjnë çfarë u thuhet, me pak sqarim dhe diskutim.

b) I relaksuar
Stili i relaksuar karakterizohet nga një qëndrim shumë tolerant ndaj fëmijëve. Këta prindër 
respektojnë aftësinë e fëmijëve për t’i zgjidhur problemet dhe u lejojnë atyre të zhvillojnë 
vetë ecjen e tyre.

c) Dashamirës
Ky stil prindërimi është në pjesën më të madhe amënor. Këtu fëmijëve u ofrohet dashuri 
dhe afeksion me bollëk, duke mos pritur shumë në kthesë, përveç dashurisë. Meqë 
fëmijët duhen pa kushte, ata ndihen thellë të vlefshëm dhe të rëndësishëm. Ky stil e krijon 
më së shumti vetëbesimin e fëmijës.

d) Fleksibil
Ky stil zakonisht shihet te familjet me fëmijë të lumtur. Ai përbëhet nga një kombinim i 
tre të mëparshmëve, duke u përdorur pothuajse barabar dhe përgjithësisht në mënyrë 
demokratike.

Vëreni që prindi vërtet fleksibil mund t’i zgjedhë përgjigjet po ashtu nga tri grupet e tjera. Kjo 
ndodh sepse zgjidhjet nuk janë të vetmet që janë efikase apo të duhura për situatat e prezantuara. 
Prandaj, një model disi uniform i shpërndarë po ashtu tregon fleksibilitet.

Materiali Teorik: Sesioni VI & VII

Stilet e prindërimit. 

Shumë prindër si dhe profesionistët që punojnë drejtpërdrejt me fëmijët dhe prindërit e tyre 
shumë shpesh dhe zakonisht ngritin këto pyetje:

•	 Si ndikon sjellja e prindit te fëmija?
•	 Si ndikon sjellja e fëmijës te prindërit?
•	 Cilët prindër rrisin fëmijë të kënaqur me veten dhe miqësorë ndaj të tjerëve?
•	 Cili stil i prindërimit është i lidhur me mungesën e lumturisë, pasigurinë dhe fëmijë 

agresivë?

Në fakt, nuk është e mundshme të jepet përgjigje e saktë në këto pyetje, sepse duke u bazuar në 
studime; nuk ka marrëdhënie të drejtpërdrejtë ndërmjet modeleve për rritjen e fëmijës dhe asaj 
çfarë fëmija bëhet. Sipas modelit sistemor, rezultati i çfarëdo modeli të rritjes për ndonjë fëmijë 
varet nga disa faktorë që ndërveprojnë me njëri-tjetrin, si mosha e fëmijës, gjinia, temperamenti, 
karakteristikat e personalitetit të prindërve, historia personale, rrethanat ekonomike, nevojat 
e të gjithë anëtarëve të familjes dhe vlerat kulturore. Kjo nënkupton që metoda e prindërimit 
është njëri nga faktorët vendimtarë në këtë drejtim, megjithëse jo i vetmi, dhe si e tillë duhet 
të pranohet, me qëllim që t’i ndihmojë prindërit në këtë drejtim. Megjithëse nuk ka rregull të 
vendosur për disiplinimin dhe rritjen e fëmijës, Diana Baumrin (1967) bën një klasifikim në tri 
grupe kryesore të prindërve (natyrisht, nuk ka ndarje të qartë ndërmjet tyre):

1. Prindërit autoritarë janë shumë striktë dhe kërkues dhe të cilët besojnë në autoritet 
dhe bindje absolute. Fëmijët e formuar në këtë mënyrë frikohen nga ta dhe ndihen të 
kërcënuar për shkak të sfidave dhe përvojave që i kanë, sepse ata mund të dënohen.

2. Prindërit liberalë janë mjaft të butë; nuk vendosin kufizime, rrisin fëmijë që janë të 
pasjellshëm dhe të paaftë për t’i bërë zgjedhjet e tyre. Ata ka më shumë të ngjarë të 
kenë probleme me sjelljen e fëmijëve.

3. Prindërit me autoritet, por jo shumë strikt, kanë më shumë mundësi për sukses në 
betejën për të edukuar për sjelljen e fëmijës së tyre. Këta prindër vendosin rregulla, 
kufij, por sqarojnë se pse nevojiten ata dhe kërkojnë mendimin e fëmijëve të tyre kur 
vendosin rregulla. Ata komunikojnë rregullisht me fëmijët e tyre dhe u kërkojnë të jenë 
të pavarur.

Megjithëse njohuria për këto kategori u ndihmon prindërve si dhe profesionistëve, jeta ditore e 
secilit prind nuk është aq qartë e definuar dhe e përpiktë. Madje edhe kur për një prind do të ishte 
“më e rehatshme “ të qëndrojë brenda një kategorie të vetme, fëmija nuk do të hyjë aq lehtësisht 
në të. Imagjinojeni këtë situatë:

Pas pesë minutash, një vajzë 5-vjeçare duhet të shkojë në shtrat. Ajo duhet t’i lajë dhëmbët dhe 
vesh pizhamet e saj. Nëse ajo pyet, “A mund të rri edhe pak dhe të shikoj televizionin?”

Varësisht nga stili i prindërimit, prindërit ka të ngjarë të përgjigjen në një nga mënyrat vijuese:

1. Prindi autoritar:  Ju e dini rregullën. Drejt në shtrat, tash.
2. Prindi liberal:    A nuk mendoni se është koha për shtrat? S’ka asgjë në TV… 
3. Prindi me autoritet:  Çfarë programi TV ka? Mund të rrish, pasi t’ i kesh larë dhëmbët  

   veshur pizhamet, dhe premtuar se do të zgjohesh vullnetarisht  
   pa qarë për të shkuar në kopsht 

Por mund të ndodhë edhe kështu:

Supozoni se pesëvjeçarja insiston se programi është interesant. Ju e dini se nuk duhet 
ta tronditni atë, por po ashtu ju nuk duhet ta lejoni atë ta shikojë. Ju e fikni TV-në. Ajo 
kthehet dhe nis një “betejë” për telekomandë. Ju filloni të bërtisni dhe i thoni asaj të 
shkojë në dhomën e saj, (pa numëruar deri në 10 J)...

Prandaj, çfarë ndodh është se varësisht nga bashkëpunimi i fëmijës, prindërit me autoritet mund 
të ndihen të detyruar të bëhen autoritarë apo liberalë. Prindërimi i mirë kërkon durim, kreativitet, 
shkathtësi, si dhe  përfshirje. Në fakt, një shqyrtim i marrëdhënies prind-fëmijë tregon se element 
kryesor nuk është thjesht lloji i dënimit apo natyra e rregullave, por përfshirja e prindërve me 
fëmijë (Machoby dhe Martin, 1983). Kjo nënkupton që prindërit liberalë dhe autoritarë mund t’ia 
arrijnë nëse mund t’u tregojnë fëmijëve se përkujdesen. P.sh. duke i bërtitur një fëmije “shko drejt 
në shtrat”, mund të mos jetë aq problematike nëse prindi sqaron se fëmijët kanë nevojë për gjumë 
dhe më vonë shkon në dhomë për t’i puthur për natë të mirë, si gjithmonë. Është shumë më keq 
për fëmijët që të frikësohen të kërkojnë madje një përjashtim nga rregulla apo kohë shtesë për të 
bërë çfarë duan, për shkak se kjo është më e lehtë për prindin.

Sa i përket agresivitetit dhe afeksionit, studimet tregojnë për stilet e prindërimit si në vijim:

•	 Prindërit agresivë dhe përjashtues ka mundësi më të madhe të kenë fëmijë agresivë dhe 
antisocialë.

•	 Prindërit të cilët janë gjykues, abuzivë dhe jo të lumtur me fëmijët e tyre, ka mundësi më 
të madhe të kenë fëmijë që nuk janë të kënaqur me veten.

•	 Prindërit të cilët janë të pandjeshëm për qëndrimet e fëmijëve të tyre, kanë fëmijë të cilët 
janë më pak në gjendje t’ i kuptojnë qëndrimet e të tjerëve.

E kundërta është, po ashtu, e vërtetë:

•	 Prindërit dashamirës të cilët kuptojnë dhe pranojnë fëmijët e tyre, zakonisht rrisin fëmijë 
të lumtur dhe miqësorë.

•	 Sjellja prindërore është veçanërisht e rëndësishme gjatë moshës parashkollore kur 
koncepti i fëmijës vetëformohet dhe kur ata shihen si të padukshëm nga ta.

Observimet e tjera kanë sjellë një dobësim të mëtejmë të stileve të prindërimit, i cili ka ngjashmëri 
por po ashtu dallime, krahasuar me kategorizimin e mëparshëm dhe ai rezulton të jetë interesant. 
“Pyetësori” në vazhdim lehtëson identifikimin e një stili, dhe nis një reflektim mbi atë se si prindi 
ndihet kur e përdor atë stil. Fillimisht, rekomandohet që të plotësohet pyetësori dhe pastaj të 
lexohen informatat vijuese mbi kategorizimin e stileve me qëllim të marrjes së një përgjigjeje më 
realiste, dhe rrjedhimisht më të dobishme.

Metodat pozitive të disiplinës

Marrëdhënia e profesionistëve me familjen

Krijimi i një marrëdhënie pozitive është esencial për intervenim efektiv në familje. Për t’i arritur 
këto qëllime, familja duhet së pari të ndihmohet që të caktojë pritje pozitive për të ndryshuar, pasi 
këto familje kanë pikëpamje negative mbi mundësitë e tyre për të ndryshuar. Atyre u duket se 
kanë provuar çdo gjë, por kot. Procesi i përgatitjes së familjes për sukses nis me:

1. Përcaktimin se të gjithë anëtarët preken nga rrethanat. Shumica e familjeve provojnë ta 
gjejnë një person si fajtor për problemet e tyre. Objekte të akuzimit mund të jenë fëmijët, 
prindi, gjykatësi, sistemi i shërbimeve sociale, vendbanimi, mësuesi, shkolla, etj. Duke 
thënë se krejt familja është në dhimbje, pranohet nga të gjithë se secili anëtar preket dhe 
fajësimi nuk do ta zgjidhë problemin.

2. Normalizimi i problemeve familjare. Familjet mund të komunikojnë për mungesën e 
shpresës apo ndjenjat “Pse unë?” Ato duhet të informohen se të gjitha familjet kanë 
probleme dhe megjithëse problemet e tyre mund t’u duken për momentin të mëdha dhe 
të pakontrollueshme, familjet e tjera në situatë të ngjashme i kanë tejkaluar me sukses 
konfliktet e tyre.

3. Theksimi i përparësive dhe motivimi pozitiv i familjes. Megjithëse shumë familje mund të 
shprehin herët hezitimin e tyre për të bashkëpunuar, fakti se deri më tani ato janë me ju, 
tregon se ato janë akoma të shqetësuara për familjen e tyre dhe shpresojnë se mund të 
ndryshojnë pak.

4. Komunikimi i ndjeshmërisë. Familja duhet të besojë se një profesionist e kupton se si 
ndihet familja që i përjeton të gjitha këto probleme.

5. Komunikimi i shpresës. Megjithëse problemet familjare mund të jenë të mëdha, ato 
kërkojnë një qëndrim pozitiv dhe aftësi për të parë shpresën dhe ironinë e situatës.

Konsistenca

Para aplikimit të ndonjë teknike apo strategjie për disiplinimin e fëmijëve, fëmijët duhet të 
informohen për atë se çfarë konsiderohet e drejtë dhe e gabuar, cilat janë rregullat dhe pasojat 
për shkeljen e rregullave. Me qëllim që disiplinimi të ketë efekt pozitiv, prindi duhet të jetë 
konsistent – që nënkupton respekton rregullat dhe vepron në mënyrë konsistente secilën herë që 
rregulla shkelet, pavarësisht nga rrethanat e jashtme. Për shembull, nëna dhe djali i saj 3-vjeçar 
pajtohen që djali nuk do të vizatojë më tutje në muret e shtëpisë së tyre, dhe nëse e bën këtë, ai 
do t’i humbë disa privilegje të lidhura me lodrat. Djali e shkel rregullën për të dytën herë, dhe nëna 
e dënon atë, siç është arritur pajtimi. Herën e tretë ai e shkel rregullën para mysafirëve kështu 
që nëna nuk dëshiron të duket prind i keq dhe nuk e dënon. Kjo formë e disiplinimit jokonsistent 
gjithmonë dështon për edukimin e duhur të fëmijës.

Ushtrimi i shkathtësive menaxhuese

Për prindërit të cilët nuk mund të fitojnë dhe janë të paaftë për t’i kontrolluar emocionet apo 
sjelljet, është shumë e vështirë, nëse jo e pamundshme, të bashkëveprojnë në një mënyrë pozitive 

dhe me respekt për anëtarët e tjerë të familjes. Një studim i Morris (1988) gjeti se etërit e djemve 
agresivë ishin pesë herë më negativë për familjen e tyre dhe tetë herë më negativë për fëmijët e 
tyre sesa etërit e djemve që sillen më mirë. Ky zbulim përkrah më shumë besimin se proceset e 
mendimeve të këqija të krijuara të anëtarëve të familjes për njëri-tjetrin, duhet ndryshuar, nëse 
ata duan një ambient më funksional familjar. Strategjitë e vetëkontrollit që mund të përdoren për 
t’i mësuar anëtarët të fitojnë dhe ruajnë vetëkontrollin janë: 

1. Relaksimi
Të mësohet vetëkontrolli duke mësuar se si të kontrollohen reaksionet trupore përmes ushtrimeve, 
frymëmarrjes së thellë, relaksimit progresiv të muskujve, etj.

2. Rikthimi pozitiv.
Një prind i cili vazhdimisht ndërpritet nga fëmija mund të mendojë se kjo është një sjellje e keqe. 
Ky besim mund ta bëjë prindin të veprojë në një mënyrë negative. Por, nëse reagimet e fëmijës 
rikthehen në përpjekje për të fituar vëmendjen e prindit, atëherë prindi ndryshon besimet e tij dhe 
rrjedhimisht reagon në mënyrë më pozitive. Ky rikthim është një përpjekje për t’i zëvendësuar 
mendimet shqetësuese dhe irracionale me mendime qetësuese për t’iu mundësuar anëtarëve të 
familjes të ndërveprojnë në mënyra më të shëndetshme.

3. Strategjitë e vetëkontrollit të fëmijës.
Mënyra më e mirë për t’ua mësuar këto strategji fëmijëve është të trajnohen prindërit për t’i 
mësuar ata. Teknika e breshkës (Schneider dhe Robin, 1976), u ndihmon fëmijëve të rinj të 
kontrollojnë sjelljen agresive dhe impulsive dhe i mëson ata të ngadalësojnë, “të kthehen në 
lëvozhgën e tyre”, të qetësohen dhe të mendojnë rreth qëllimit të sjelljes së tyre300. Kjo strategji 
inkurajon fëmijët të mendojnë para se të veprojnë.

4. Strategjitë disiplinore.
Në familjet ku preket autoriteti prindëror, është e rëndësishme të mësohet se si të rifitohet 
kontrolli përmes metodave të qëndrueshme dhe efikase disiplinore. Shumë prindër kanë përdorur 
rrahjet, leksionet apo ofrimin e argumenteve, për t’i dënuar fëmijët për sjelljen e tyre. Këto dënime 
janë zakonisht të pamjaftueshme, veçanërisht kur autoriteti prindëror nuk është i sigurt apo nuk 
respektohet. Duke vënë theksin në ndjekjen e modelit, udhëzim të drejtpërdrejtë dhe përsëritje, 
prindërit mund të mësojnë të krijojnë strategjitë për t’i mundësuar fëmijës t’i përjetojë efektet e 
sjelljes së tij, ngjashëm me:

Koha për pushim

Pushimi është i dobishëm për mosbindjen e përgjithshme të fëmijës, apo kur ka nevojë të 
menjëhershme për ta ndërprerë sjelljen. Është teknika më efektive afatshkurtër me fëmijët para 
moshës 10-vjeçare dhe kërkon nga prindi ta dërgojë fëmijën në një vend jostimulues, për një 
periudhë të caktuar kohore për ta kthyer në gjendje normale dhe rimarrë kontrollin.

Parimi Premack  (E drejta e gjyshes)

Ndryshe i quajtur “E drejta e gjyshes”, ky parim kërkon që fëmija të kryejë një aktivitet të dëshiruar 
apo të pritur para se ata të bëjnë diçka që e pëlqejnë vetë. Kjo strategji, e cila është një formë e 
marrëveshjes, shpesh është keqpërdorur dhe bërë joefikase. P.sh. fëmijët duhet të hanë perime 

300  Schaefer, C. E., Reid S. E.,  “Luajtja e lojës: Përdorimi terapeutik i lojërave të fëmijërisë”. John Wiley dhe Bijtë, 2004

para ëmbëlsirave, kjo është një marrëveshje e duhur. Por, kur djali bërtet dhe qan, shumë prindër 
mundësojnë që ai të qetësohet duke i dhënë atij një tortë. Si pasojë, ai do të vazhdojë të refuzojë 
të hajë perime. Prandaj, ai e ka fituar betejën.

Pasojat e natyrshme dhe logjike.

Veçanërisht të dobishme me fëmijët e papërgjegjshëm, pasojat e natyrshme dhe logjike u 
mundësojnë fëmijëve t’i përjetojnë pasojat e sjelljes së tyre, ashtu që fëmija mëson se cilat sjellje 
kanë pasoja negative dhe cilat sjellje sjellin shpërblime pozitive.

Caktimi i detyrave shtesë.

Duke i përdorur efektivisht me fëmijët më të vjetër dhe adoleshentët, detyrat shtesë u caktohen 
fëmijëve të cilët gënjejnë, vjedhin apo dëmtojnë sendet. Fëmijëve duhet dhënë një orë punë për 
secilën shkelje. Është e rëndësishme që detyra shtesë të jetë diçka që nuk do t’i çrregullojë 
funksionet e tjera familjare, nëse kryhen (p.sh. përgatitja e darkës). Fëmijëve, po ashtu, u 
ndalohen privilegjet e telefonit, shokët, ushqimi dhe zbavitja derisa ta kryejnë detyrën. Në rast 
të dëmtimit apo vjedhjes së sendeve, duhet pritur që fëmija të paguajë apo kompensojë ndryshe.

Humbja e privilegjeve.

Për të qenë efektiv, humbja e privilegjeve duhet të përfshijë diçka që fëmijët e çmojnë. P.sh.: 
t’i thuash fëmijës se nuk do ta merrni në punën tuaj, kur ai kurrë nuk e ka dashur atë, nuk është 
efikase. Prindërit, po ashtu, nuk duhet ekzagjeruar gjërat. Nëse fëmija humb një privilegj për 
një kohë të gjatë, ai do të gjejë shpejt diçka të një vlere të barabartë apo më të madhe, për 
zëvendësim dhe privilegji i mohuar do ta humb efektivitetin e vet. Humbja e privilegjeve është 
shpesh efektive kur strategjitë e tjera disiplinore kanë qenë të pasuksesshme.

Ushtrimi i shkathtësive për komunikim 

Komunikimi i familjes së shëndetshme dhe funksionale fillon kur sigurohemi që mesazhi që 
ne duam ta dërgojmë, është mesazhi që të tjerët e dëgjojnë. Anëtarët e familjes duhet të jenë 
specifikë, koncizë dhe të përdorin Unë-mesazhet në vend të Ju-mesazheve, nëse shpresojnë të 
rrisin efikasitetin e komunikimeve të tyre. Komunikimi efektiv përfshin:

1. Pretendimin për pjesën tënde. Individët duhet t’ i shprehin dëshirat dhe mendimet e tyre, 
e jo të presin që të tjerët të “supozojnë për ta” apo “lexojnë mendjet”.

2. Të gjejnë se çka janë duke menduar të tjerët. Shumë njerëz janë gabim kur mendojnë se 
dinë çfarë anëtarët e tjerë mendojnë. Për të qenë të sigurt, anëtarët duhet të pyesin njëri-
tjetrin se çka janë duke menduar.

3. Të treguarit të tjerëve se ju dëgjoni. Mbajtja e kontaktit me sy, demonstrimi i interesimit dhe 
të provuarit për të kuptuar se çfarë janë duke thënë të tjerët, do të komunikojë interesimin 
dhe përkushtimin për komunikim të qartë.

4. Të bërit pyetje kur jeni konfuz. Nëse anëtarët nuk kuptojnë se çfarë tjetri është duke 
provuar të komunikojë, ata duhet ta pyesin atë për ta qartësuar.

5. Ndaljen dhe lënien e të tjerëve të kuptojnë se komunikimi është duke u humbur. Gjatë 
konflikteve, shumë fjalë thuhen në nxitim dhe hidhërim që mund t’ i dëmtojë apo inatos të 
tjerët. Komunikimi i mirë ndërpritet para se të arrihet kjo shkallë dhe të gjithë presin derisa 
ata të mund të bëjnë diskutim më të relaksuar dhe racional.

Sjelljet që pengojnë komunikimin duhet shmangur p.sh. fyerjet, fajësimi, refuzimi, mbrojtja, leximi 
i mendjes, dorëzimi, etj.

Ushtrimi i shkathtësive për zgjidhjen e problemit

Shumë familje janë relativisht joefikase në zgjidhjen e problemeve në shumë aspekte të jetëve 
të tyre. Për t’i tejkaluar këto mangësi, intervenimet do t’i ndihmojnë anëtarët në ushtrimet për 
zgjidhjen e problemit, të dizajnuara veçanërisht për probleme specifike të secilës familje. Një 
element thelbësor i këtij trajnimi është te gjetja e zgjidhjeve alternative për probleme specifike. 
Një model veçanërisht i rëndësishëm në këto familje është të bëhen pyetje:

•	 Cili është qëllimi juaj? Çfarë dëshironi të shihni të ndodhë?
•	 Çfarë jeni duke bërë për të arritur këtë qëllim?
•	 A është duke ndihmuar arritjen e qëllimit ajo çfarë jeni duke bërë?
•	 Nëse jo, çfarë do të bëni ndryshe?

Sesioni VIII
Tema: Praktikat e mira në punën me familje

Kohëzgjatja:
1 orë e 30 minuta

Metodologjia: 
•	 Prezantim në PPT; 
•	 Rast studimor; 
•	 Diskutim në grup.

Objektivat e sesionit
•	 Të paraqiten shembujt e praktikave të mira në punën me familje; 
•	 Të identifikohen faktorët e suksesit në këtë praktikë dhe roli i punëtorit të NJMF-së; për të 

ndikuar në sukses. 

Mjetet
•	 Prezantim në PPT; 
•	 Rast studimor; 
•	 Diskutim në grup.

Burimet
•	 Tahsini, I. “Modele dhe shprehi në punën me familjet. Cikël leksionesh. Kapitulli 6, 2005
•	 Kilcpatrick, A. C., Holland, T. P. “Puna me familje: një model integrues sipas shkallës së 

nevojës” (botimi i 3të ), Boston, Allyn dhe Bacon, Kapitulli 3, 2003 

Përmbledhje e sesionit 
Me qëllim integrimin e dijes dhe shkathtësive të zhvilluara përmes këtij moduli, sesioni 
përfundimtar do t’i marrë në konsideratë praktikat më të mira në punën me familje, dhe ftojë 
pjesëmarrësit të reflektojnë për shembujt nga Shqipëria, praktikat e tyre dhe përvojat e individit. 
Vëmendje e veçantë, po ashtu, do t’i kushtohet theksimit të faktorëve të suksesit në këto përvoja.

Shpjegimi i sesionit 
Aktiviteti # 1 – Prezantimi i një apo dy rasteve studimore si model i praktikës së mirë (15 min.)
Trajneri paraqet një rast studimor si model i praktikës së mirë në punën me familje dhe intervenimin 
e hershëm.

Aktiviteti # 2 – Diskutim në grupe (20 min.)
Pastaj pjesëmarrësit do të ftohen të diskutojnë në grupe të vogla (3-4 grupe), për atë se si janë 
shfrytëzuar intervenimet. Ata shkruajnë përgjigjet e tyre në flipçart.

Ata, po ashtu, do të ftohen t’i ndajnë rastet e ngjashme nga praktika e punës së tyre dhe të 
reflektojnë mbi atë se, si ata i kanë përdorur intervenimet dhe cilat intervenime kanë mundur të 
bëhen ndryshe.

Instruktori dëshiron të jemi të fokusuar për t’i diskutuar disa çështje kryesore siç janë:

•	 Mosha e fëmijës, kapacitet zhvillimore dhe nevojat e fëmijës;
•	 Përfshirja dhe motivimi i familjes në procesin e ndryshimit;
•	 Diskutimi i modeleve të prindërimit;
•	 Të kuptuarit e prindërve/kujdestarëve të nevojave të fëmijëve;
•	 Informatat e marra nga fëmija mbi situatën e familjes dhe prindërimin pozitiv;
•	 Marrja në konsideratë e aspekteve gjinore të prindërve, përfshirjen apo punën e babait 

dhe/apo nënës.

Këto duhet të jenë fokusi i vlerësimit të intervenimeve dhe sugjerimeve për të përmirësuar më 
tutje praktikat e intervenimit të hershëm dhe punën me familje.

Aktiviteti # 3 – Prezantimet e grupeve në sesion plenar (45 min.)
Pastaj të gjitha grupet bashkohen në sesionin plenar kur ata ndajnë diskutimet e grupeve të 
vogla.

Instruktori i pyet ata t’i sqarojnë në detaje pyetjet dhe çështjet e lartpërmendura.

Aktiviteti # 4 - Përmbledhje (10 min.)
Instruktori në fund bën një përmbledhje të sesionit duke u fokusuar në praktikat pozitive, faktorët 
që prekin apo ndikojnë në punën me familje dhe intervenime

Rast studimor

Rast studimor – M dhe familja e saj

Të gjitha familjet me fëmijë në rrezik hasin në një numër problemesh. Profesionistët e rinj 
janë shpesh të frustruar kur problemet radhiten njëri pas tjetrit, pa ndonjë fund që shihet. Në 
anën tjetër, përvoja i bënë ata të pranojnë se të gjitha familjet kanë disa pika të forta. Për këtë 
arsye, modeli vlerësues duhet të fokusohet në këto pika. Një program i suksesshëm me këto 
lloje të familjeve funksionon sipas postulatit që “ka përparësi në secilën familje, të cilat sapo 
të identifikohen, mund të shfrytëzohen në mënyrë efikase.” Fokusimi në përvojat negative të 
së kaluarës mund të mos jetë e lidhur me situatën e tanishme. Disa familje mund të mos jenë të 
vetëdijshme për pikat e tyre të forta, pasi ato ndihen të tronditura nga moria e problemeve që ato 
i kanë. Në këtë situatë, pjesë e detyrës është krijimi i shpresës brenda familjes.

M. është një nënë rome 27-vjeçare me katër fëmijë. Dy nga fëmijët e saj, për momentin, 
janë në shtëpinë e fëmijëve. Djali tjetër jeton me tezen M. M tani është duke jetuar me 
vajzën e saj të sapolindur, Aurorën, në një kasolle me vetëm një dhomë e cila është duke 
rënë. Punëtorja sociale për rastin, e cila punon në qendrën e komunitetit për përkujdesje 
të fëmijëve, tani është e shqetësuar për aftësinë e M. të përkujdeset për fëmijën, sepse 
ajo e ka një histori të keqpërdorimit të qetësuesve dhe sipas anëtarëve të saj të familjes, 
“ajo vuante nga nervat”. M. e mohon përdorimin e qetësuesve. Punëtorja sociale është 
shumë e shqetësuar për M., sepse ajo thotë “se ajo dëshironte të kishte vdekur, por ajo 
nuk do ta vrasë veten, sepse ajo nevojitet të përkujdeset për Aurorën.” Punëtorja sociale 
thotë se M. përkujdeset mirë për vajzën dhe vajza është mirë. Kur ajo ofron ta ndihmojë M., 
për ta lidhur atë me qendrën e komunitetit për shëndet mendor, M. nuk pajtohet të shkojë, 
duke thënë: “Pse të shkoj? Askush nuk mundet të më ndihmoj mua.”

Meqë M. nuk ka telefon ku jeton, vizita e parë është bërë pa njoftim paraprak. Megjithëse 
fillimisht M. ishte dyshuese për punëtoren sociale, ajo bashkëpunoi dhe verbalisht 
shprehu dëshirën e saj të ndihmojë. Aurora dukej se ishte mbajtur mirë dhe zhvillimi i saj 
dukej normal. Ajo kishte një varg lodrash dhe gjërash tjera për foshnjën, por u ankua se 
po u harxhoheshin perimet. Ajo tha se ajo e çoi vajzën rregullisht në qendrën lokale për 
këshillim.

Nga informatat e marra në shtëpinë e fëmijës, punëtorja sociale kupton se M. ishte 
këshilluar të hezitojë për të drejtat prindërore ashtu që fëmijët të caktohen për birësim. M. 
e kupton këtë, por duket se është në fazën e refuzimit, duke kërkuar vazhdueshëm ndihmë 
nga qendra për një shtëpi dhe një punë, ashtu që ajo të mund të jetojë me katër fëmijët e 
saj.

M. është e ushqyer mirë dhe duket bukur. Ajo ka qenë te mjeku të marrë ilaç për të fjetur, 
pasi ajo thotë se zgjohet herët çdo ditë në mëngjes dhe nuk mund të flejë përsëri. Ajo thotë 
se nevojë kryesore është strehimi dhe nuk ka shpresë t’ i gjendet një shtëpi.

Kur u pyet drejtpërdrejt për fëmijët e saj, M. filloi menjëherë të qajë dhe tha se ajo i kishte 
“humbur” ata sepse ajo nuk ishte një nënë e mirë. Kur u pyet pse ajo i kishte dërguar 
fëmijët e saj në shtëpinë e fëmijëve, ajo sqaroi se kishte momente të “harresës”, kur ajo 
qëndroi në shtrat gjithë ditën dhe nuk kishte ngrënë. Gjatë asaj kohe ajo harroi t’ i ushqejë 
fëmijët e saj. Këto momente “harrese” zgjatën me javë, por gradualisht u përmirësua 
veçanërisht pasi nëna e saj erdhi ta ndihmojë me fëmijët. Gjatë kësaj kohe ajo e humbi 
punën si pastruese në dy familje.

M. duket e orientuar më mirë rreth kohës, njerëzve dhe situatave. Memoria e saj ishte 
brenda limiteve normale, por raportoi se kur ajo ka “harresë”, e ka të vështirë ta kujtojë t’ i 
bëjë gjërat e thjeshta, sikur zgjimi në mëngjes.

M. tha se ajo nganjëherë dëgjonte nënën e saj ta thërrasë me emër, veçanërisht kur ra 
në gjumë. Kur u pyet më tutje, ajo tha se nëna e saj kishte vdekur dy javë para lindjes së 
Aurorës. Në këtë moment, ajo filloi të qajë, duke thënë: “Secili më braktis. Madje edhe 
babai i fëmijëve më braktisi. Nëna ime u largua. Motra ime nuk flet më me mua”. Kur u pyet 
rreth babait të fëmijëve, M. tha se ai nuk dëshironte të fliste me të.

M. nuk ka histori të trajtimit shëndetësor mendor apo një histori familjare të sëmundjes 
mendore. Ajo tha se disa anëtarë të familjes i kishin thënë asaj se vdekja e babait të saj në 
një aksident me veturë ishte në fakt vetëvrasje. Ajo tha se ishte e vogël dhe nuk e kuptonte 
fjalën vetëvrasje.

Punëtorja sociale ishte e shqetësuar që M. do ta dërgonte Aurorën në shtëpinë e fëmijëve, 
pasi ajo shpejt mund të mbetej e pastrehë dhe nuk kishte burime tjera për t’u përkujdesur 
për vajzën.

Madje edhe në këtë familje ka përparësi, nëse i kërkoni ato. M. e ka një marrëdhënie të fuqishme 
me vajzën e vogël. Ajo u përkujdes për shëndetin e saj dhe vajzën gjatë shtatzënisë. Ajo, po 
ashtu, përdori kontraceptivë për të pritur së paku tri vjet ndërmjet shtatzënive dhe kjo ishte një 
pikë e fortë, ajo dëshironte të ketë stabilitet në jetë dhe të ofrojë përkujdesje cilësore për fëmijët 
e saj. Pikë tjetër e fortë ishte aftësia e saj të kërkojë dhe marrë asistencë.

Qëllimet e trajtimit 

Qëllime të drejtpërdrejta në këtë familje ishin mbrojtja e fëmijëve, parandalimi i vendosjes 
së panevojshme të fëmijës së saj në shtëpinë e fëmijëve, promovimi i përkrahjes familjare si 
një themel për rritje dhe zhvillim të shëndetshëm të Aurorës. Qëllimi kryesor ishte që M. të 
kishte fëmijë të shëndoshë, të jetonte në një ambient të përshtatshëm që forconte zhvillimin e 
shëndetshëm. Me ndihmën e M. disa objektiva kohore paraqisnin zhvillimet që do të çonin kah 
arritja e qëllimeve të trajtimit. Këto objektiva ishin:

•	 Adresimi i çështjes së strehimit;
•	 Vazhdimi i përkujdesjes shëndetësore në ambulancën lokale të lagjes;
•	 Gjetja e burimeve në dispozicion për M., përmes familjes së saj të gjerë apo organizatave 

të komunitetit;
•	 Të bëhet dhe zbatohet një plan për të ndihmuar M. që t’i bëhet vlerësimi dhe trajtimi për 

depresion;
•	 Përgatitja për të ofruar përkujdesje të përhershme për Aurorën nëse M. fillon punën;
•	 Mbajtja e marrëdhënies me mjekun e lagjes për konsultim dhe për ta lehtësuar bërjen e 

një plani për kontraceptim;
•	 Klientja këmbëngul për trajnim për shkathtësi, për ta parandaluar atë që të shfrytëzohet 

dhe t’i ndihmohet asaj për t’i gjetur shërbimet;
•	 Fillimi i një marrëdhënie pozitive me klienten, për ta ndihmuar atë t’i njohë përparësitë, 

shkathtësitë dhe burimet;
•	 Të aranzhohet një strehim për të në rast emergjence;
•	 Të ofrohet ushqim, rroba dhe gjësende tjera të nevojshme në rast emergjence për ta 

parandaluar vendosjen e Aurorës në shtëpinë e fëmijëve;
•	 Nëse vendosja e Aurorës në shtëpinë e fëmijëve është e paevitueshme, të përkrahet 

marrëdhënia e dashurisë prind-fëmijë, duke lehtësuar vizitat e nënës.

Qëllimi final, në çdo rast, është rinegociimi i qëllimeve dhe objektivave, sipas dëshirave të 
shprehura të familjes, kur çështjet dhe mundësitë e tjera dalin në shesh.

Mjetet për vlerësimin e dijes të fituar nga trajnimi

Në fillim të ditës së parë dhe në fund të ditës së ditë do të shpërndahet një formular vlerësimi (në 
formë paratesti/pas testi), i cili do t’i përfshijë pyetjet e hapura dhe të mbyllura, për të testuar 
dijen e marrë gjatë dy ditëve të trajnimit.

Objektivat kryesore 
•	 Paraqitja e konceptit të komunikimit në praktiken e punës sociale; 
•	 Shpjegimi i rëndësisë së marrëdhënieve efektive me prindër për të përmirësuar rezultatet 

e fëmijës; 
•	 Paraqitja e dinamikës dhe parimeve bazë në ndërveprim me prindër;  
•	 Eksploron konceptet bazë të komunikimit efektiv që avancojnë marrëdhëniet në mes të 

prindërve dhe fëmijëve tyre;
•	 Ndërtimi i komunikimit të pjesëmarrësit dhe shkathtësisë ndihmëse përmes grupit të 

punës; 
•	 Identifikimi i sfidave të veçanta që puna me fëmijë vendos në shkathtësitë e komunikimit 

me të rritur;
•	 Përshkrimi dhe zbatimi i qëndrimeve, qasjeve dhe shkathtësive kyçe që lehtësojnë 

komunikimin me fëmijë; 
•	 Të kuptuarit e rëndësisë në përdorimin e teknikave të dobishme dhe kreative për 

t’u angazhuar me fëmijë dhe për t’u qasur botës së tyre në aso mënyre, që është e 
përshtatshme dhe që jep kënaqësi për fazën e tyre të zhvillimit;

•	 Praktikimi i shembujve se si mund të avancojnë shkathtësitë e mësuara, komunikimin 
në mes të fëmijëve dhe punëtorëve social, gjatë momenteve kryesore të angazhimit në 
mbrojtjen e fëmijëve dhe vlerësimet e mirëqenies: intervistat hetuese, puna direkte dhe 
vizitat nëpër shtëpi; 

•	 Të kuptuarit e procesit të barabartë arsimor gjatë punës me fëmijë; 
•	 Praktikimi i shkathtësive të mësim nxënies gjatë diskutimeve në grup dhe luajtën e roleve.  

Rezultatet e pritura:
•	 Vlerësimi i rëndësisë së komunikimit efektiv gjatë punës me fëmijë dhe prind; 
•	 Mësimi i shkathtësive për inkurajimin e zbulimit të ngjarjeve nga fëmijë;
•	 Mësimi se si të angazhohemi me fëmijët jo komunikues;
•	 Demonstrimi i shkathtësive të komunikimit dhe teknikat; 
•	 Përshkrimi i shembujve të mirë praktik; 
•	 Në gjendje për të forcuar shkathtësitë e komunikimit të fëmijëve përmes lojës dhe 

ndjeshmërisë; 
•	 Përmirësimi i njohurisë së pjesëmarrësve në adresimin e dilemave etike gjatë procesit 

të ndihmës; 
•	 Praktikimi i mënyrave për fuqizimin e fëmijëve gjatë procesit të ndihmës; 
•	 Praktikimi i njohurisë së nxënë, përmes diskutimit në grup dhe luajtjes së lojës. 

Kohëzgjatja e modulit:
2 ditë

Çështjet kryesore të trajtuara në modul: 
•	 Marrëdhëniet prind- punëtor social; 
•	 Marrëdhëniet me fëmijë; 
•	 Ndikimi i kulturës në komunikim;  
•	 Shkathtësitë e komunikimit;  
•	 Shkathtësitë e observimit; 
•	 Pjesëmarrja aktive e përfitueseve (familjeve) në proces për përmirësim të shpejtë; 
•	 Teknikat për ndërtimin e raportit;  
•	 Komunikimet prind – fëmijë; 
•	 Udhëzuesit e pjesëmarrjes së fëmijës; 
•	 Fuqizimi i fëmijëve për vetë mbrojtje dhe ndërmarrjen e zgjidhjeve të shëndosha;

•	 Rëndësia e bashkëmoshatarëve në arsim dhe përkrahje; 
•	 Dilemat etike gjatë punës me fëmijë (rastet e abuzimit, përfshirja në vendim marrje, etj.). 

Fjalët kyçe: 
•	 Ndershmëri 
•	 Shkathtësitë e komunikimit 
•	 Shkathtësitë e observimit 
•	 Terapi aktrimi 
•	 Pjesëmarrje  
•	 Mirëqenia psiko-sociale 
•	 Fuqizimi 
•	 Dilemat etike 
•	 Edukimi i barabartë  

Burimet kryesore: 
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të) (Direct social work practice: theory and skills (6th 
edition), Pacific Grove, Brooks/Cole.

•	 Rice, K., dhe Girvin, H. (2014). Angazhimi i familjeve, Ndërtimi i marrëdhënieve:  
Strategjitë për të punuar me sisteme nga perspektiva e shkëmbimit social (Engaging 
families, Building relationships: Strategies for Working across systems from a social 
exchange perspective. Advances in social work. Vol. 15, No. 2)

•	 Crowther, K. dhe Cowen, G. (2011). Marrëdhëniet efektive me prindër të cenueshëm 
për përmirësimin e rezultateve për fëmijë dhe të rinj. Raporti i studimit final. (Effective 
relationships with vulnerable parents to improve outcomes for children and young people. 
Final study report).

•	 Zolten, K.  dhe Long, N. (2006). Komunikimi prind/fëmijë. Qendra për prindërim efektiv. 
Parent/child communication. Center for Effective Parenting

•	 Wilkinson, H., Smith, M., Gallagher, M. (n.d.). Angazhimi me përdoruesit jo vullnetarë të 
shërbimit  në punën sociale. Udhëzim për praktikë të mirë. Engaging with involuntary 
service users in social work. Good practice guide.

•	 Qendra nacionale për angazhim me prindër, familje dhe komunitet. Marrëdhëniet 
pozitive prind-fëmijë (The National Center on Parent, Family and Community Engagement 
(n.d.) Positive Parent-Child Relationships). 

•	 Përkrahësit për të rinj (2015). Bazat e komunikimit prind-fëmijë: program edukimi 
për të avanacuar komunikimin prind-fëmijë.) Advocates for youth (2015). Parent-Child 
Communication Basics: An Education Program to Enhance Parent-Child Communication).  

•	 “Mjetet e Strategjisë së programit për Mbrojtjen e  Fëmijëve “Child Protection Program 
Strategy Toolkit”, UNICEF EAPRO, 

•	 “Mbajtja e standardeve të sigurta të fëmijëve - Keeping Children Safe Standards”, 
Koalicioni i mbajtjes së sigurt të fëmijëve -Keeping Children Safe Coalition, UK

•	 Veprimi për të drejtat e fëmijëve (2002) - Action for the Rights of Children (2002). Puna me 
fëmijë - Working with Children. UNICEF.

•	 O’Reilly, L. dhe Dolan, P. (2015). Zëri i fëmijëve në vlerësimet e punës sociale – komunikimi 
i përshtatshëm për nga mosha me fëmijë. Revistë britanike e punës sociale - The voice 
of the child in social work assessments: Age-appropriate communication with children. 
British Journal of Social Work. 

•	 Gjermeni,  Eglantina. Shprehi në praktikën e punës sociale. Tiranë 2010        

Sesioni I
Tema: Krijimi i marrëdhënieve me prind rreth 
komunikimit të tyre me fëmijët

Kohëzgjatja:
1 orë e 30 minuta

Metodologjia:
•	 Prezantimet në Power Point; 
•	 Ushtrime në grupe;
•	 Reflektim në grup. 

Objektivat: 
•	 Të kuptuarit e rëndësisë së marrëdhënieve efektive me prind për përmirësimin e 

rezultateve të fëmijëve;
•	 Kuptojmë dinamikën dhe parimet bazë të ndërveprimit me prind; 
•	 Eksplorojmë konceptet bazë të komunikimit efektive që avancojnë marrëdhëniet në mes 

të prindërve dhe fëmijëve të tyre; 
•	 Ndërtojmë komunikimin e pjesëmarrësve dhe shkathtësitë ndihmëse përmes punës në 

grup. 

Mjetet: 
•	 Flipçart; 
•	 Markerë; 
•	 Material i shtypur (për shpërndarje); 
•	 Kartelat e indeksit.

Burimet:
•	 Hepworth, D. H., Rooney, R. H., Larsen, J. A. (2002). ). Praktika direkte e punës sociale: 

teoria dhe shkathtësitë (botimi i 6-të)  - Direct social work practice: theory and skills (6th 
edition), Pacific Grove, Brooks/Cole.

•	 Rice, K., and Girvin, H. (2014). Angazhimi i familjeve, Ndërtimi i marrëdhënieve:  
Strategjitë për të punuar me sistemin nga perspektiva e shkëmbimit social  (Engaging 
families, Building relationships: Strategies for Working across systems from a social 
exchange perspective. Advances in social work. Vol. 15, No. 2

•	 Crowther, K. dhe Cowen, G. (2011). Marrëdhëniet efektive me prindër të cenueshëm 

të shërbimit  në punën sociale. Udhëzim për praktikë të mirë.  Engaging with involuntary 
service users in social work. Good practice guide.

•	 Qendra nacionale për angazhim me prindër, familje dhe komunitet. Marrëdhëniet 

pozitive prind-fëmijë The National Center on Parent, Family and Community Engagement 
(n.d.) Positive Parent-Child Relationships. 

•	 Përkrahësit për të rinj (2015). Bazat e komunikimit prind fëmijë: program edukimi 
për të avanacuar komunikimin prind fëmijë;  Advocates for youth (2015). Parent-Child 
Communication Basics: An Education Program to Enhance Parent-Child Communication. 

•	 “Mjetet e Strategjisë së programit për Mbrojtjen e  Fëmijëve  - Child Protection Program 

•	 “Mbajtja e standardeve të sigurta të fëmijëve - Keeping Children Safe Standards”, 
Koalicioni i mbajtjes së sigurt të fëmijëve, MB - Keeping Children Safe Standards”, UK

Përmbledhje e sesionit:
Zhvillimi i marrëdhënieve pozitive e prindit është kritike në ofrimin e kujdesit më të mirë të 
mundshëm, për fëmijët e tyre. Marrëdhëniet e forta në familje ndihmojnë fëmijët në krijimin e vetë 
respektit, rezistojnë ndaj presionit të bashkëmoshatarit dhe veprojnë me përgjegjshmëri kur marrin 
vendime. Si dhe në çfarë mënyre komunikojnë ata, mund të bëjë një dallim të madh në shëndetin 
dhe mirëqenien e fëmijëve të tyre. Sesioni fokusohet shkurt në zhvillimin e marrëdhënieve me 
prind, dhe në forcimin e komunikimit prind-fëmijë, prindërit përmes prindërimit me prind, duke 
i udhëhequr që të komunikojë në mënyrë efektive me fëmijët e tyre. Sesioni përfshin praktika 
reflektuese për kapjen e plotë të koncept të komunikimit efektive.  

Shpjegimi i sesionit:
Aktiviteti  #1 – punë individuale dhe në çifte (10 min.) – Vizatoje një fotografi të një fëmije që e 
njeh 
Qëllimi i këtij aktiviteti është që të inkurajohet fokusi në fëmijë. Pjesëmarrësve u kërkohet të 
mendojnë për një fëmijë që e njohin apo për të cilin kanë dëgjuar në kontekstin e punës së 
tyre. Nëse nuk e njohin një fëmijë individual, kërkoni nga ata të imagjinojnë një fëmijë ‘tipik’, të 
përfshirë në punën e tyre. Inkurajoni ca momente të reflektimit personal: Është vajzë apo djalë? 
Sa vjeç janë? Si është personalitet i tyre? Gjendja e tyre familjare? Pse/si keni rënë në kontakt me 
ta? Cili është tregimi i tyre jetësor?  

Pjesëmarrësit vizatojnë një fotografi të këtij fëmije në ballinën e kartelës së tyre. Mund të jetë 
figurë e thjeshtë apo fytyrë. Theksi është që të krijohet një përkujtues vizual i atij fëmije – e jo 
të bëhet ndonjë art me nam! Në çifte, ata ia tregojnë fëmijën e tyre partnerit. Nëse dikush edhe 
dëshiron, mund të jenë vullnetarë e t’ia tregojnë fëmijën tërë grupit.  

Pyetni pjesëmarrësit: a është secili fëmijë i juaji i njëjtë?  [Jo – theksojeni individualitetin, 
përkundër karakteristikave të mundshme të përbashkëta].

Kërkojuni pjesëmarrësve që të mbajnë fëmijën e tyre të ‘sigurt’ dhe të dukshëm para tyre gjatë 
tërë punëtorisë si përkujtues se për çka ka të bëj e tërë punëtoria, edhe madje nëse vetë fëmijët 
nuk janë prezent.

Në faza të ndryshme të punëtorisë, kërkojuni pjesëmarrësve të reflektojnë se si është relevant 
materiali i punëtorisë për këtë fëmijë / çfarë ndikimi mund të ketë ky në këtë fëmijë të veçantë. 
Nëse e keni vizatuar një fotografi të një fëmije, në të cilin, për shkak të këtij tregimi, është 
shqetësuese të fokusoheni, largojeni këtë fotografi sigurt dhe futeni në folder dhe vizatojeni një 
fëmijë tjetër, fytyra e të cilit nuk ju pengon të ju shfaqet vazhdimisht. 

Aktiviteti  #2 – Reflektim në grup të madh (10 min.)
Trajneri i fton pjesëmarrësit të diskutojnë në grup të madh se pse është më rëndësi komunikimi 

efektiv për marrëdhënie të shëndosha familjare. Përgjigjet e pjesëmarrësve janë dhënë në 
grafikë. Përdorni shembujt që të nxisni diskutim. Pranoni se ekzistojnë arsye tjera dhe se të gjitha 
arsyet janë me rëndësi.  
 
Aktiviteti  #3 – Prezantimi në Power Point (30 min.)
Trajneri do t’i shpjegoj parimet e ndërtimit të marrëdhënieve me prind, forcon angazhimin e tyre 
për të ndihmuar procesin dhe do t’i përshkoj modelet bazë të komunikimit me prind dhe fëmijë 
dhe në mes tyre. 

Aktiviteti #4 – Puna e përbashkët në grupe të vogla dhe plenare (40 min.)
PENGESAT DHE NDIHMESAT DREJT USHTRIMIT PËR KOMUNIKIM EFEKTIV301

Nga pjesëmarrësit kërkohet të diskutojnë disa mënyra të zakonshme, pasi që zëri ynë, toni i zërit 
tonë, dhe mënyra se si i qasemi dikujt në mënyrë fizike mund të mbyll apo të hap derën ndaj 
komunikimit (pengesat) apo forcojnë dhe ndërtojnë komunikimin e shëndoshë, të respektueshëm 
(ndihmesat). Komunikimi verbal janë fjalët që i përdorim; komunikimi jo verbal është mënyra si i 
themi fjalët (toni jonë, emocionet dhe gjuha e trupit).

Në tabelat poshtë janë disa situata që ilustrojnë pengesat në komunikimin dhe ndihmesat e  
komunikimit për komunikim efektiv. Situatat apo deklarata nga një fëmijë janë në anën e majtë. 
Përgjigjet e mundshme nga një i rritur janë në anën e djathtë.

Pjesëmarrësve u jepen dy lloje të kartelave të indeksimit me përgjigjet nga të rriturit në to. Kartelat 
e bardha të indeksimit janë përgjigjet e pengimit në komunikim dhe kartelat blu të indeksimit 
janë përgjigjet për ndihmesa. Kartelat e indeksit janë me numra për të qenë në përputhje me 
situatat apo deklaratat në tabelat më poshtë. Lehtësuesi do të lexoj situatat apo deklaratat dhe 
pjesëmarrësit do t’i kontribuojnë përgjigjeve nga kartela e indeksimit. 

Pengesat në komunikimin efektiv

Kartela e bardhë e indeksit e pengesave u shpërndahet gupeve të vogla. Përkufizimet e pengesave 
jepen në grafikë. Duke filluar me pengesat, lehtësuesi e lexon situatën apo deklaratën nga ana 
e majtë në tabelën më poshtë dhe u kërkon pjesëmarrësve të cilët kanë përgjigjen përkatëse të 
numrit që ta lexoj me energji, si prind apo i rritur i cili mund ta thotë atë në këtë situatë.

Duke iu referuar grafikut të përkufizimeve, lehtësuesi shpjegon shumë shkurt se si quhet kjo 
pengesë dhe çka nënkupton ajo. Ushtrimi përfundon duke u kërkuar pjesëmarrësve që t’i ndajnë 
shembujt, mbi atë se kur i kanë përjetuar këto pengesa dhe diskutojnë efektin e pengesave për 
mbajtjen e marrëdhënieve të shëndosha. 

301  Bazat e komunikimit prind fëmijë: program edukimi për të avancuar komunikimin prind fëmijë – Përkrahësit për rininë . 

Situatat Përgjigjet e të rriturit (në kartelën e bardhë 
të indeksit)

S-1. Nënë, nuk jam i sigurte se çka do të bëj 
për orarin e orëve të mia këtë vit. Vërtetë 
është vështirë me të gjitha ato punë shtesë që 
duhet t’ i bëj. 

R-1. Duhet të marrësh secilën lëndë që ofrohet  
në matematikë dhe shkencë. Duhet ta kuptoni 
se sa e rëndësishme është kjo.

S-2. Babi, ai djali sapo ma morri kamionin. R-2. Është problemi yt, ti zgjidhe atë.

S-3. Mami, kavanozi me ngjitës sapo më ra në 
dysheme. 

R-3. Shiko se çfarë bëre! E prishe qilimin. Krejt 
faji yt është! 

S-4. Vajza jua 8 vjeçare është veshur për 
shkollë në këmishë të portokalltë dhe blu, 
pantallona të gjelbër dhe të verdhë me vija, 
çorape të kuqe, sandalla dhe kapelë bejsbolli. 

R-4. Vetëm një palaço do të vishej ashtu për 
shkollë!  

S-5. Babi, nuk është faji im që më urrën 
mësuesi i matematikës. 

R-5.Më lejoni të ju tregoj për shefin tim. 
Mendon se je në telashe! 

S-6. Mami, ndoshta sonte do të shkoj në 
kinema. 

R-6. Nuk do të shkosh. Do të qëndrosh në 
shtëpi dhe do të mësosh. Duhet t’ i përmirësosh 
notat.  

S-7. “Ama, babi, është nata e fundit e cirkusit 
dhe dua ta shoh atë.” 

R-7. Nëse nuk mëson, nuk ke për të shkuar tek 
gjyshja këtë fundjavë. 

S-8. Mami, vërtet dua ta di nëse kam për të 
shkuar në koncert të shtunën mbrëma. R-8. Do ta shohim — do të mendoj për të. 

S-9. Do ta marrë gjëegjëzën më vonë babi. R-9. Nuk do të të them prapë. Të kam thënë 
dhjetë herë ta marrësh. Tash! 

S-10. Fëmija yt vjen nga shkolla, e mbyll derën 
duke e përplasur, i hedh rrobat në dysheme, e 
shqelmon dollapin, dhe e hap televizorin. 

R-10. Ju mërroleni, i kryqëzoni krahët, e godet 
dyshemenë lehtë me këmbë, dhe qëndroni 
para fëmijës suaj. 

Përkufizimet e pengesave për komunikim efektiv

Verbale   Shembuj 

S-1. Gjykim Gjykoni 
Duhet …

Do të ju duhet …

S-2. Refuzim Nuk ofroni përkrahje Është problemi yt, jo i imi 

S-3. Fajëson/kritikon Ia lëni fajin personit tjetër Është faji yt. 

S-4. Etiketimi Përmendni emra apo fjalë që 
janë negative 

Vetëm një i marrë do të bënte 
në atë mënyrë. 

S-5. Transferim Nuk dëgjon dhe kyçet me 
problemet e veta. 

Më lejoni të ju tregoj se çka 
më ka ndodhur mua..

S-6. Urdhër Ofroni solucione pa ndonjë 
zgjidhje Duhet ta bëni këtë tash. 

S-7. Kërcënim/ryshfet 
Kërcënoni apo ofroni ryshfet 
dhe përpiqeni  që të bëni dikë 
të bëj diçka. 

Nëse nuk e bëni atë që unë e 
dua... 

Nëse e bëni atë që e dua, do 
ta bëj këtë për ju..

S-8. Llomotitja Nuk jeni i qartë dhe konsistent 
në vendosjen e limiteve 

Paj, ndoshta …

Do ta shohim …

Do të mendoj për të…

S-9. Bezdisja  Në mënyrë të pandërprerë 
jepni urdhra apo kërkesa 

Të kam thënë një mijë here …

Edhe sa here më duhet të ju 
them që të …

Jo verbale   Shembuj 

S-10. Interpretim  

Përdorimi  gjuhës së trupit 
që dërgon mesazhe negative 
apo që reziston, duke qenë 
fizikisht abuziv 

Kryqëzimi i krahëve, mos 
shikimi në sy i folësit; 
largohesh; e godet 
dyshemenë lehtë me këmbë; 
e qorton me drejtim gishti, 
godet, shqelmon 

Ndihmesat në komunikimin efektiv

Kartela Blu e indeksit e ndihmesave i përcillet pjesëmarrësit. E njëjta procedurë përcillet për 
ushtrimin e pengesave. Përkufizimet e ndihmesave jepen në grafikë. 

10 Ndihmesat për komunikim efektiv.

Situatat Përgjigjet nga i rrituri (në kartela blu të 
indeksit)

S-1. Babi, ka qenë një ditë e tmerrshme. Tejet e 
tmerrshme – me të vërtetë kam bërë rrëmujë!

R-1. A doni të më tregoni për të? Unë vetëm do 
të ju dëgjoj.  

S-2. Shiko se çka kam bërë me blloqet dhe 
kamionët dhe shkopinjtë!  

R-2. Ke punuar një kohë të gjatë për të 
ndërtuar qytetin tënd dhe shiko se si e ke 
përdorur secilin bllok.  

S-3. Të urrej! R-3. Të dua dhe ndihëm shumë i pikëlluar kur 
e thua këtë.  

S-4. Mami, nuk e di se çka të bëj. Ai thotë se 
do të ndahet nga unë, nëse nuk shkojmë deri 
në fund.  

R-4. Çka mund të bëj të të ndihmoj me këtë 
vendim të vështirë? 

S-5. Nuk mund të besoj që mësuesi më ka 
dhënë notën “C” në punimin tim. Kam punuar 
shumë dhe kam bërë krejt çka më ka thënë të 
bëj. 

R-5. Tingëllon i frustruar dhe i zhgënjyer? A 
duhet kështu? A doni të flasim për këtë? 

S-6. Ajo është ngasëse e mirë. Është e 
kujdesshme dhe i detyron të gjithë të vendosin 
rripin e sigurisë. A mund të më vozis ajo deri 
tek liqeni?  

R-6. E di se mund të të besoj dhe keni gjykim 
të mirë.

S-7. Babi, më shiko, më shiko! Kalova me not 
në anën tjetër të pishinës. 

R-7. Je shumë notues i mirë dhe din si të jesh 
i sigurt në ujë. 

S-8.Nuk më beson dot se çka më tha dhe çka 
më bëri ajo. Kurrë më nuk do të jetë shoqja 
ime!

R-8. Dukesh shumë i zemëruar në të. A duhet 
kështu? A doni të flasim për këtë? 

S-9. E urrej! Është aq i marrë. Aq më bën edhe 
nëse nuk lozi më me të. 

R-9. A mund të më tregosh pak më shumë se 
çka ndodhi me të? 

S-10. Fëmija yt vjen nga shkolla, e mbyll derën 
duke e përplasur, i hedh rrobat në dysheme, e 
shqelmon dollapin, dhe e hap televizorin. 

R-10. Ju uleni pranë fëmijës tuaj, e kap dorën 
e tij/saj, e shikon në sy, dhe pastaj i thoni atij/
asaj se doni të kuptoni se pse ai/ajo është i/e 
zemëruar. 

Përkufizimet e ndihmesave të komunikimit efektiv

Verbale   Shembuj

S-1. Dëgjimi 

Fokusimi në të tashmen; 
nuk i sillni problemet apo 
gabimet nga e kaluara;  
krijoni siguri për të shprehur 
gjithçka. 

E ndjej se pikërisht tani keni 
nevojë për mua që thjesht të 
ju dëgjoj.

S-2. Lavdërimi 

Dhënia e shpërblimeve të 
fituara shpeshherë; njohja 
e përpjekjeve në vend të 
produkteve apo rezultateve 
të fundit 

Keni punuar gjatë dhe shumë 
në projekt. 

S-3. Ndjenja 

Ndarja e ndjenjave si 
zemërimi, kënaqësia dhe 
frustrimi duke përdorur 
deklaratën me “Unë” 

Unë ndjej …

Unë jam shumë i zemëruar 
kur ju …

Unë ju dua. 

S-4. Respektimi 

I lejoni tjerët të marrin 
vendime; i shmangni gjykimit 
dhe këshillimit; mundohuni 
t’ i ndihmoni atij/asaj që ai/
ajo të merr vendimet vet 

Është zgjidhja juaj.

Çka mund të bëjë të ju 
ndihmoj?

S-5. Të dëgjuarit 
Identifikimi i ndjenjës si dhe 
kënaqësisë dhe i kërkoni 
personit të konfirmoj atë 

Duket se jeni shumë i 
frustruar nga ndryshimi i 
klasës. A është kështu? 

S-6. Të besuarit 

Të qenët konsistent; kërkoni 
input dhe mirëkuptim se 
fëmijët duhet mësuar në 
mënyrën e vet, madje edhe 
nëse bëjnë gabime 

E di se do të jeni i matur dhe i 
përgjegjshëm.  

S-7. Të pohuarit E gjeni pozitiven ta shprehni 
Jeni shumë kompetent. 

Më bëni të lumtur kur... 

S-8. Të dëgjuarit reflektiv 

Reflektoni se çka thotë tjetri; 
parafrazoni fjalët e personit 
ashtu që ai/ajo e din se atë e 
kanë dëgjuar 

Dukesh i zemëruar në lidhje 
me përgjigjen e mikut. A 
është ashtu? 

S-9. Të sqaruarit Kërkoni më shumë informata 
kur nuk jeni i sigurt 

Mund të më tregosh pak më 
shumë lidhur me përleshjen 
tënde me mikun? 

Jo verbale   Shembuj 

S-10. Interpretim  
Gjetja e mënyrave fizike për 
të shfaqur kujdes, brengë 
dhe vëmendje 

Vënia e kontaktit me sy; prek 
kur është e përshtatshme, 
përqafimi; qëndroni pranë 
personit 

Ushtrimi i ndihmesave mbyllet me diskutim sikur ju në ushtrimin e  pengesës. Grupit i kërkohet 
që të rrah mendimet për ndjenjat që i kishin ndërsa lexohet përgjigja e të rriturit. Lehtësuesi 
shpjegon se ndihmesat i ndihmojnë njerëzve të ndihen të vlerësuar, të dëgjohen, të kuptohen, 
respektohen, dhe/apo të duhen. Stresi që të dëgjuarit, veçanërisht të dëgjuarit reflektiv është i 
theksuar si ndërtim meqë është gur themeli i komunikimit efektive.  

Përfundimisht, pjesëmarrësve u kërkohet që të ndërtojnë përgjigjet e ndihmesave të komunikimit 
ndaj situatave të pengesave. Ushtrimi bëhet në çifte. 

Në fund, lehtësuesi e përmbledh diskutimin me pikat kyçe në vijim.

•	 Shkathtësitë e komunikimit efektive, të shëndoshë mund të mësohen. 
•	 Fëmijët meritojnë të mësojnë shkathtësitë e komunikimit nga të rriturit që janë të ndershëm, 

të respektueshëm dhe të kujdesshëm. 
•	 Askush nuk është perfekt. Të gjithë ne nganjëherë humbim durimin dhe  themi e i bëjmë 

gjërat për të cilat pendohemi. Por mund të themi se na vjen keq – dhe përdorim ndihmesat 
e komunikimit për forcimin e marrëdhënieve tona. 

Materiali Teorik: Sesioni I

Ndërtimi i marrëdhënieve me prind

“ Prindërit janë njerëzit më të rëndësishëm në jetën e 
fëmijëve. 
Pikërisht nga prindërit fëmijët mësojnë më së shumti,  
veçanërisht gjatë muajve dhe viteve të hershme (Ball 
1994) ”

Si punëtor social, shpejt zbuloni se prindërit dhe fëmijët janë dy veta për një marrëveshje: Zhvillimi 
i marrëdhënieve pozitive me prind është kritik për ofrimin e shërbimeve më të mira të mundshme 
për fëmijët e tyre. Hulumtimi shumë vite më herët na ka thënë në mënyrë konsistente se prindërit 
janë njerëzit më të rëndësishëm në jetën e fëmijëve, dhe përkrahja  e tyre për zhvillimin e fëmijëve 
është kruciale. 

Fusha e mirëqenies së fëmijës ka lëvizur nga perspektiva e bazuar në përparësi, ku praktikantët 
theksojnë rëndësinë e shfrytëzimit të përparësive të familjeve (Alpert & Britner, 2005). Angazhimi 
i familjeve është gur themel në këtë proces dhe mund të konceptualizohet si mënyrë për të 
mbrojtur të drejtat e fëmijëve dhe familjet. Në mirëqenien e fëmijës, marrëdhënia në mes të 
punëtorit dhe klientit mund të konsiderohet si mekanizëm përmes së cilit, angazhohen familjet. 
Dëshmia sugjeron se krijimi i lidhjes së fortë në mes të punëtorit dhe klientit është parakusht 
për intervenim efektive (Holland, 2000). Mos krijimi i marrëdhënies ndihmëse është asociuar me 
rezultatet e dobëta (Landsman, Groza, Tyler, & Malone, 2001) siç është mungesa e lidhjes dhe 
komunikimit efektive ne mes të prindit dhe fëmijës. 

Puna sociale është profesion me bazë në drejtësinë sociale dhe fuqizimin e të tjerëve. Fuqizimi 
i familjeve të përfshira me mirëqenien e fëmijës ndihmon në rezultatet e fëmijës. Hegar dhe 
Hunzeker (1988) argumentonin se karakteristika të ndryshme të punëtoreve të mirëqenies së 
fëmijëve parandalojnë zhvillimin e marrëdhënies ndihmëse. Një numër studimesh hulumtimi 
kualitative kanë dokumentuar shkathtësi të veçantë të punëtorit social, të identifikuara edhe nga 
klienti dhe nga punëtori social, duke qenë e lidhur me marrëdhënien ndihmëse. Temat që përsëriten 
në këto studime përfshijnë përkrahjen e punëtorit, vërtetësinë, ndjeshmërinë, dashamirësinë, 
respektin, qëndrimet jo gjykuese, qasjen dhe përdorimin efektiv të shkathtësive të komunikimit. 
Winfield dhe Barlow (1998) vlerësuan përparësinë e një aleance ndihmëse në mes të klientit dhe 
punëtorit social, duke konstatuar se 95.6% e klientëve që raportojnë një marrëdhënie pozitive, 
e kanë konsideruar punëtorin social në mënyrë miqësore. Yatchmenoff (2005) na përkujton se 
faktorët organizativë mund të ndikojnë në nivelin e kënaqësisë së klientit, dhe në këtë mënyrë, në 
mundësinë për të zhvilluar një marrëdhënie ndihmëse. Të gjeturat që kanë shpalosur perceptimet 
e pjesës më të madhe të klientëve të “sistemit’, ishin negative, meqë nuk “besonin se familja 
ime do të merrte ndihmën që vërtet na nevojitej nga” Njësia për mbrojtjen e fëmijëve.  Prandaj, 
më shumë se kurrë, bashkëpunimi efektiv, në mes të punëtorit social për fëmijë, familjes dhe 
ofruesve të tjerët të shërbimeve, është metode esenciale e praktikës për ruajtjen e angazhimit 
dhe zhvillimin e një marrëdhënieje ndihmëse.

Kur dëshirojmë të vendosim marrëdhënie të mira dhe komunikim me fëmijë, së pari duhet të 
zhvillojmë këto marrëdhënie me prindër. Shumë prind që janë përfshirë me NJMF janë abuzuar 
apo refuzuar si fëmijë, dhe/apo janë margjinalizuar nga shoqëria si të rritur; pra, është vështirë 
për ta që të vendosin marrëdhënie të mira pune. Në përputhje me këtë, prindërit vlerësojnë 
punëtorët social të cilët janë të kujdesshëm, të respektueshëm, të pranueshëm, miqësor, origjinal, 
të përgjegjshëm, përkrahës dhe të besueshëm. 

Në anën tjetër, punëtoret social që janë gjykues, jo të kujdesshëm, u mungon mirëkuptimi, janë 
autoritar, dhe nxisin rrezik në të gjitha bazat e mundshme për zhvillimin e një marrëdhënieje 
ndihmëse reciproke. Qëndrimet gjykuese përfshirë etiketimin e prindërve si menaxherë të varfër 
familjar, si abuzues, apo i trajtojnë si fajtor gjersa të provohen të pafajshëm, i bëjnë prindërit të 
ndjehen se punëtorët nuk duket se kuptojnë vështirësitë me të cilat ballafaqohen në jetët e tyre 
dhe fëmijët e tyre.

Roberts (2009) në Çështjet e hershme të mësim nxënies në shtëpi (Early Home Learning Matters) 
përshkruan se si Braun dhe të tjerë (2006) caktojnë listën në vijim të cilësive që rrezikojnë atë që 
ata e quajnë ‘një marrëdhënie dhe partneritet ndihmës’. 

Respekti: vlerësimi i prindërve si individë, besimi në aftësinë e tyre thelbësore për t’u ballafaquar 
dhe për të bërë diferencë në jetët e tyre të familjes, dhe puna në kuadër të karakterit të 
partneritetit. 

Ndjeshmëria: tregon të kuptuarit e sfidave me të cilat ballafaqohet një prind në jetën e tij/saj, dhe 
jemi në gjendje të shohim gjendjen nga pikëpamja e tyre.

Origjinaliteti: jemi të ndjeshëm, të ndershëm, të pambrojtur dhe të besueshëm. Nënshtrimi: puna 
në kontekst të marrëdhënies së barabartë dhe përdorimi i përparësive të prindërve, pikëpamjeve 
dhe njohurisë së bashku me të tuajën, në secilën fazë të procesit.

Entuziazmi i qetë: i sillni energji miqësore, pozitive marrëdhënies dhe qasje të qetë konsistente, të 
qëndrueshme dhe të ngrohtë. 

Integriteti personal: përveç ndjeshmërisë me prind, jemi në gjendje të kemi pikëpamje alternative 
dhe t’i ofrojmë këto kur është e përshtatshme.

Ekspertiza: njohuria dhe përvoja që ndihmësi [praktikanti] sjell në punë për të plotësuar njohurinë 
dhe shkathtësitë ekzistuese të prindit, sikur në ndërtimin e marrëdhënies dhe në ofrimin e 
informatave dhe përkrahjes. 

Përkrahja sociale është njëri ndër faktorët më të mëdhenj mbrojtës kundër stresit të prindërve, 
depresionit, dhe vetë-efikasitetin e ultë (sensi i kompetencës) (Simpson & Rholes, 2008). Përkrahja 
sociale, së bashku me sensin e përgjithshëm, të sigurisë emocionale, fuqishëm parashikojnë 
rezultatet pozitive të prindit, siç janë: ndenjja e të qenët të aftë si prind (vetë-efikasiteti i 
prindërimit), mënyra pozitive të të kuptuarit të temperamentit dhe zhvillimit të fëmijëve, dhe 
kënaqësisë të përgjithshme të prindërimit. 

Angazhimi efektiv i prindit gjithashtu mund t’i ndihmojë prindërit të ndjehen më pak të stresuar, 
më efektivë dhe më pak të vetëm. Ndjenjat e prindit për kompetencë mund të forcohen kur 
punëtori social i fton prindërit të: 

•	 Ndajnë njohurinë e tyre për fëmijën dhe familjen;  
•	 Kalojnë kohë në klasë që të lozin dhe mësojnë me fëmijën; 
•	 Angazhohen me fëmijët e tyre gjatë vizitave nëpër shtëpi, dhe 
•	 Ndajnë përvojat e shtëpisë.  

Duke u angazhuar si prind në punën direkte, ne forcojmë marrëdhënien e prindërve me fëmijët 
e tyre. Kjo rrit mundësinë tonë për sukses, kënaqësi prindërore dhe përmirëson rezultatet 
zhvillimore të fëmijëve. 

Personeli gjithashtu mund të mësoj nga familjet rreth vlerave kulturore dhe normat që formësojnë 
synimet e tyre për fëmijët në faza të ndryshme. Këto synime mund të formojnë mënyrat në të cilat 
prindërit janë të ndjeshëm dhe të përgjegjshëm ndaj foshnjave të tyre, fëmijëve të vegjël dhe 
fëmijëve. 

Prandaj, çelësi për të gjitha angazhimet e suksesshme të familjeve është puna në partneritet, 
pranimi i asaj se çka sjell familja dhe çka kontribuojnë praktikantët. Angazhimi i prindërve mund 
të përmirësohet duke e bërë të qartë në secilin kontakt se cili është qëllimi i intervenimit, mbi çka 
kanë kontroll dhe mbi çka jo, çka do të ndodh me radhë dhe cilat do të jenë pasojat e mundshme. 
Në të gjitha ndërveprimet me prind, çelësi është komunikimi i hapur dhe i sinqertë për ndërtimin 
e marrëdhënieve të vërteta. Kjo varet në shfrytëzimin e kohës për të biseduar sy me sy, dhe duke 
i dhënë kujdesin individual në mjedis shtëpiak apo në mjedisin mirëseardhës jashtë shtëpisë dhe 
në kohën e përshtatshme dhe të duhur për prindin.  

Njohuria
nga

shtëpia

E përbashkët
me praktikantët

 

Praktitikantët veprojnë
sipas njohurisë

së prindit 

 
 

Njohuria
nga

prakikantët 
 

E përbashkët
e prindin 

 

Prindërit veprojnë
sipas njohurisë
së praktikanit 

 
 

Ndarja e njohurisë në mes të prindërve dhe praktikantëve, për të mundësuar të gjithë të rriturit
që të punojnë në mënyrë më efeketive për përkrahjen e fëmijës 

 

Fëmija

E adaptuar nga Whalley, M (ed) (2007) Përfshirja e prindërve në të nxënit e fëmijëve të tyre
(Botimi i dytë)

Prindërit kanë njohurinë e tyre specifike për fëmijën dhe familjen e tyre. Praktikantët kanë 
njohuri pak më të përgjithshme të zhvillimit dhe të nxënies së fëmijëve. Përmes ndarjes së të 
dyjave llojeve të ekspertizës së barabartë të rëndësishme, njohurisë dhe të kuptuarit, ofrimi dhe 
rezultatet përmirësohen për fëmijën. 

Të gjitha marrëdhëniet japin dhe marrin, ndonëse jo gjithnjë është i barabartë bilanci i shkëmbimit 
në mes tyre. Teoria e shkëmbimit social shpjegon se si ndihemi për një marrëdhënie me një person 
tjetër në perceptimet tona të:

•	 Bilanci në mes të çka japim në marrëdhënie dhe çka marrim nga ajo.
•	 Llojin e marrëdhënies që e meritojmë. 
•	 Mundësitë për të pasur një marrëdhënie më të mirë me dikë tjetër. 

Janë disa mënyra se si mund të kontribuojë një punëtor social për zhvillimin e marrëdhënies së 
balancuar me prind. Njohja e ekspertizës së prindit tek fëmijët e tyre dhe jetët e tyre, duke i bërë 
gjërat me familjet e jo për vete, është kruciale; pranimi i rrethanave të tyre dhe të kuptuarit e 
historive të tyre; duke i dëgjuar nga afër përvojat e tyre; duke u mundur t’i kuptojmë se si ndihen 
për familjen, për fëmijët dhe intervenimin në të cilën janë, i fuqizon që të kenë më shumë besim në 
vete, duke ri konfirmuar profesionalizmin e punës sociale. Arritja e bilancit të duhur të shkëmbimit 
në mes të praktikantëve dhe prindërve, duke u shmangur që njëri (kryesisht praktikanti) të mos 
kuptohet më i ditur apo autoritar, siguron një marrëdhënie të duhur, merr dhe jep, d.m.th., kjo në 
vijim është një fragment i ndikimit të vlerësimit të një programi social:

Prindi: Kur punëtori i projektit së pari e vizitoj shtëpinë time, ajo ishte e vetmja që pranoi 
një kafe dhe u ul me mua, dhe më dëgjoi atë që pata t’ i thosha. Të gjithë të tjerët, të cilët 
erdhën në shtëpinë time, vetëm rrinin në këmbë në mes të dhomës dhe më thoshin se çka 
po bëj gabim. Ajo vërtetë më ndihmoi të kuptoja se unë mund të isha një nënë e mirë dhe 
të lidhem me nevojat e fëmijëve të mi. Dhe, ajo me pyeti për mendimin tim dhe pastaj ... 
ajo më dëgjoi. Më te vërtetë mezi i pres vizitat e saja.

Punëtorja sociale: isha pak e shqetësuar që shkoja në takimin tim të parë me të, pra duke 
e pranuar kafenë, lëviza në pjesën e parë të programit të vizitës, ndërtimit të raportit me 
prindin. Së pari e vizitoja çdo javë, punoja me të, t’ i ndihmoja të ndërtonte besimin në 
kompetencat e mija, dhe t’ i rris shkathtësitë e saja të observimit për zhvillimin e fëmijëve 
të saj, duke i parashtruar pyetje të hapura dhe duke e dëgjuar me kujdes brengat e saja. 
Asaj i pëlqenin aktivitetet që unë i modeloja, dhe në masë të madhe bëja pyetje për 
zhvillimin e fëmijëve. Pasi ajo fitoi besimin, vizitat u bënë çdo dy javë, pastaj çdo muaj. 
Shkathtësitë e saja të rritura të prindërimit ndikuan në dy fëmijët e saj më të vjetër të cilët 
po kanë përparime të mira – dhe mendonin se fëmijët po shkonin në drejtim për t’u marr 
nën kujdes.

Deklarata sipër tregon se sa pak nevojitet për prindin që të perceptoj punëtorin social si partner 
dhe përkrahës të vërtetë, e jo si kërcënim. Megjithatë, kjo nuk duhet të keqkuptohet si proces i 
lehtë. Për shumicën e familjeve (prindër) përfshirja e punëtoreve social nuk është punë vullnetare, 
por me mandat prej ligji (d.m.th. familjet në sistemin për mbrojtjen e fëmijëve).  Prandaj, në këto 
familje, që shpesh quhen klientë jo vullnetarë, janë prej atyre që nuk i përgjigjen asnjë kontakti, 
deri tek ato që bashkëpunojnë sepse nuk kanë ndonjë zgjidhje tjetër. Shpesh herë fillojnë me 
qëndrime negative në drejtim të punëtorëve social. Është me rëndësi të kuptohet se çka është 
rezistenca fillestare dhe tejkalimi i saj. Shumë familje kanë pasur përvojë të hidhur e që bëjnë 
ato të mos i besojnë profesionistëve. Puna me këto familje është vërtetë sfiduese dhe sukseset 
është vështirë të arrihen. Për këtë arsye vendosja e marrëdhënies së duhur është esenciale. Disa 
nga aspektet që mund të përkrahin këtë janë302:

302  Udhëzim i mirë praktik – angazhimi me përdorues jo vullnetarë të shërbimeve në punën sociale. Universiteti i  Edinburgut.  

•	 Mbajtja e kontinuitetit duke i ikur ndryshimeve të shpeshta të punëtorit. 
•	 Arritja e ekuilibrit në mes të ushtrimit të autoritetit të punës sociale, dhe fuqizimin e klientit 

për të kontrolluar procesin kur është e mundshme (shih më lartë).  
•	 Dhënia e praktikave sociale, p.sh. avokimi, të ndihmuarit e klientëve për të luftuar për të 

drejtat e tyre. 
•	 Kushtimi i vëmendjes për atë çka është pozitive në sjelljen e klientit dhe kremtimin e të 

gjitha të arriturave.

•	 I tregoni klientit humanitetin, p.sh. duke gjetur një interes të përbashkët, gjetja e diçkafit 
për veten, duke treguar ndjeshmërinë apo ‘duke e kaluar edhe një milje tjetër’ duke 
punuar me ta. 

•	 Ndjeshmëria në anën tjetër është kruciale për mbajtjen e angazhimit ku çështjet e vështira 
po diskutohen. 

•	 Shmangia e zhargonit dhe akronimeve të menaxhimit profesional.  
•	 Tepër informata (p.sh., raporte të gjata komplekse) mund të jenë shumë të padobishme. 

Kur marrëdhënia me prindër është stabile dhe e ekuilibruar, para fillimit të komunikimit direkt dhe 
punës me fëmijë, është esenciale të ndërtohen mostra të forta të komunikimit në mes të prindërve 
dhe fëmijëve. Mbani mend, çelësin për t’i trajtuar prindërit si partnerë. Në këtë mënyrë, ata do të 
jenë vullnetarisht lidhja direkte ndaj fëmijës.

Ruajtja e komunikimit efektiv prind – fëmijë 

Marrëdhëniet pozitive prind – fëmijë ofrojnë gur themelin për mësim nxënie të fëmijëve. Me kujdesin 
e ndjeshëm, të përgjegjshëm dhe të parashikueshëm të prindërve, të rinjtë zhvillojnë shkathtësitë 
që u nevojiten për të pasur sukses në jetë. Marrëdhëniet e hershme prind-fëmijë kanë efekte të 
fuqishme në mirëqenien emocionale të fëmijëve (Dawson & Ashman, 2000), aftësitë e tyre bazë 
për ballafaqim dhe zgjidhjen e problemeve, dhe kapacitetit të ardhshëm për marrëdhënie (Lerner 
& Castellino, 2002). Përmes këtyre ndërveprimeve, fëmijët i mësojnë shkathtësitë që u duhen 
që të angazhohen me të tjerët dhe të kenë sukses në mjedise të ndryshme (Rogoff, 2003). Ata 
mësojnë se si t’i menaxhojnë emocionet dhe sjelljet dhe të krijojnë marrëdhënie të shëndetshme 
me të rritur dhe bashkëmoshatarë. Ata gjithashtu mësojnë se si të përshtaten në situatat e reja 
dhe zgjidhjen e konflikteve. 

Komunikimi i hapur dhe efektive i prindërve me fëmijë është shumë i rëndësishëm për shëndetin 
dhe mirëqenien e tërë familjes, meqë nga kjo përfitojnë jo vetëm fëmijët, por secili anëtarë i 
familjes. Marrëdhëniet në mes të prindërve dhe fëmijëve përmirësohen në masë të madhe kur 
ndodh komunikimi efektiv. Në përgjithësi, nëse komunikimi në mes të prindërve dhe fëmijëve 
të tyre është i mirë, atëherë edhe marrëdhëniet e tyre janë të mira. Fëmijët mësojnë si të 
komunikojnë, duke i shikuar prindërit e tyre. Nëse prindërit komunikojnë hapur dhe në mënyrë 
efektive, ka mundësi se ashtu do të bëjnë edhe fëmijët e tyre. Fëmijët do të përfitojnë shkathtësi 
të mira komunikimi për tërë jetën e tyre. Fëmijët fillojnë të formojnë ide dhe besime për vetën, 
sipas asaj se si komunikojnë prindërit e tyre me ta. Kur prindërit komunikojnë në mënyrë efektive 
me ta, ata kanë respekt për ta. Atëherë fëmijët fillojnë të ndihen se prindërit po i dëgjojnë dhe 
po i kuptojnë, gjë që është shtytje për vetë respektin e tyre. Në anën tjetër, komunikimi në mes 
të prindërve dhe fëmijëve që janë jo efektive apo negative i shpijnë fëmijët të besojnë që janë 
të parëndësishëm, nuk dëgjohen apo nuk kuptohen. Fëmijët e tillë gjithashtu mund t’i shohin 
prindërit e tyre si të padobishëm dhe të pasigurt303.

303 Kristin Zolten dhe Nicholas Long — Qendra për prindërim efektiv 

Fëmijët, në veçanti në moshat më të hershme, kanë tendenca të mbështeten tek familjet e tyre, 
tek prindërit për zgjidhjen e konflikteve të brendshme dhe të jashtme. Ruajtja e një marrëdhënieje 
të shëndoshë në moshat e hershme siguron një tranzicion më të mirë në moshën adoleshente, me 
atë që fëmija është me më vetë besim, dhe fuqizohet të merret me zhvillimin personal, formimin 
e identitetit dhe përfshirjen sociale. Njëjtë është e rëndësishme, që kjo të ruaj një marrëdhënie 
shumë më të afërt, më pozitive në mes të prindërve dhe fëmijëve të tyre. Inputi konstant i 
përforcimit të sinqertë e pozitive u ndihmon fëmijëve të ndihen mirë për vete, dhe u mundëson 
atyre të funksionojnë mirë. Kritikat konstante në anën tjetër, i bënë fëmijët të ndihen keq për vete 
dhe i pengon ata në rritje dhe zhvillim. Prandaj, është me rëndësi të mësojnë mënyrat efektive 
për ndërveprim me fëmijë. Prindërit që fitojnë ekspertizë janë ata që zakonisht u duket e lehtë të 
marrin përgjigje pozitive nga fëmijët, ndërsa ata pa informata shpesh kanë vështirësi të mëdha.  

Ndërtuesit e komunikimit – ajo që pason janë disa shembuj të gjerave që prindërit i thonë për 
hapjen e linjave të komunikimit me fëmijët e tyre. 

“Do të dojë të dëgjoj për atë.”   “Më trego më shumë për të.”
“E kuptoj.”     “Çka mendoni ju për ...” 
“A doni të flisni për të?”    “A ka diçka tjetër që doni të flasim?” 
“Kjo është interesante.”   “Uau!” 
“Jam i interesuar.”    “Ma shpjego këtë mua.”

Meqë sesionet e radhës janë më të fokusuara në rritjen e shkathtësive të punëtorëve social për 
komunikim me fëmijë, këtu fokusohemi pak më shumë në rritjen dhe përkrahjen e kapacitetit 
prindëror për t’u angazhuar me fëmijë. Mirëqenia psiko-sociale e fëmijëve është pazgjidhshmërisht 
e lidhur më atë të prindërve dhe kujdestarëve tjerë, dhe kjo është në mendje, se masat për 
avancimin e kompetencës prindërore dhe për zhvillimin e faktorëve mbrojtës për prindër, janë të 
rëndësishëm për promovimin e mirëqenies së fëmijëve. Fuqizimi i prindërve nënkupton fuqizimin 
e fëmijëve të tyre gjithashtu, dhe fokusimi në ndërtimin e kapaciteteve të prindërve, për të 
komunikuar format e ndërtimit efektiv për komunikim më të mirë me fëmijë. 

Mënyra për komunikim pozitiv me fëmijë304 - Udhëzues për prindër

Fillimi i komunikimit efektiv ndërsa fëmijët janë ende të ri

Para se të mund të komunikojnë prindërit dhe fëmijët e tyre, të dyja palët duhet të ndihen mjaft 
komod për të komunikuar. Ndërsa fëmijët e tyre janë ende shumë të rinj, prindërit duhet të fillojnë 
të caktojë mënyrën për komunikim efektiv, të hapur. Prindërit mund të bëjnë këtë duke e vënë 
veten në dispozicion të fëmijëve, kur ata kanë pyetje apo thjesht dëshirojnë të bisedojnë. Për 
më tepër, prindërit të cilët u ofrojnë fëmijëve të tyre shumë dashuri, mirëkuptim dhe pranim, ata 
ndihmojnë të krijojnë një klimë për komunikim të hapur. Fëmijët të cilët ndihen të dashur dhe 
të pranuar nga prindërit, kanë më shumë gjasa të hapen dhe t’i ndajnë mendimet, ndjenjat dhe 
brengat e tyre me prind. 

Nganjëherë është më lehtë për prind që të ndjejnë pranimin për fëmijë se sa që është në fakt ta 
tregojnë atë. Prindërit duhet t’ua demonstrojnë fëmijëve të tyre se i dashurojnë dhe i pranojnë. 
Prindërit mund të bëjnë këtë në mënyra verbale dhe jo verbale. Në mënyrë verbale, prindërit 
mund t’ua bëjnë me dije fëmijëve se i pranojnë ata përmes atyre që thonë ata. Prindërit duhet 

304  Njëjtë 

të përpiqen të dërgojnë mesazhe pozitive tek fëmijët e tyre. Për shembull, kur një fëmijë i kap 
lodrat e i largon pasi ai apo ajo ka mbaruar lojën me to, prindërit mund t’ia bëjnë me dije se ata 
e vlerësojnë atë punë, duke thënë diçka të tillë, si, “E vlerësoj atë kur i largon lodrat tua pa të 
thënë.” Kur flasin me fëmijët e tyre, prindërit duhet të jenë të kujdesshëm se çka thonë dhe si e 
thonë atë. Çka do që prindërit i thonë fëmijëve të tyre, u dërgon mesazh rreth asaj se si ndihen 
për ta. Për shembull, nëse prindi i thotë diçka, si “Mos më pengo tash. Jam i zënë,”, fëmijët e tyre 
mund të përfundojnë duke menduar se dëshirat dhe nevojat e tyre nuk janë të rëndësishme. 

Në mënyrë jo verbale, prindërit mund t’i tregojnë fëmijëve të tyre se i pranojnë ata përmes 
gjesteve në fytyrë, dhe sjelljeve tjera jo verbale. Prindërit duhet të përpiqen të eliminojnë sjelljet 
si çjerrja dhe mos kushtimi i vëmendjes fëmijëve të tyre. Sjelljet e tilla pengojnë komunikimin 
efektive. Praktika të përsos: prindërit duhet të mësojnë të tregojnë pranim në mënyrat që fëmijët 
do t’i kuptojnë.  

Komunikimi në nivelin e fëmijëve

Kur prindërit komunikojnë me fëmijët e tyre, është me rendësi që të zbresin në nivelin e fëmijëve të 
tyre, si në mënyrë verbale ashtu edhe atë fizike. Kjo gjithashtu vlen edhe për punëtorë social. Në 
mënyrë verbale, prindërit duhet të mundohen të përdorin gjuhën e përshtatshme ashtu që fëmijët 
e tyre ta kuptojnë lehtë. Tek fëmijët më të ri, kjo mund të bëhet duke përdor fjalë të thjeshta. Për 
shembull, fëmijët më të rijnë kanë shumë më tepër shanse të kuptojnë një udhëzim, si,  “Mos e 
qëllo motrën tënde,” në krahasim me “Është e papranueshme ta qëllosh motrën tende.” Prindërit 
duhet të përpiqen të kuptojnë se çka janë në gjendje të kuptojnë fëmijët e tyre dhe duhet të 
mundohen e të mos komunikojnë në mënyra që fëmijët e tyre të mos jenë në gjendje t’i kuptojnë. 
Fizikisht, prindërit nuk duhet, për shembull, të ngrihen mbi fëmijët e tyre, kur flasim apo kur 
komunikojnë me ta. Në vend të kësaj, duhet të mundohen e të zbresin në nivelin e fëmijëve të tyre 
duke e ul vetën, ose duke rënë në gjunjë, duke ndenjur ulur, duke u kërrusur, etj. Kjo do ta bëjë 
kontaktim mes tyre që të mbahet shumë më lehtë, dhe fëmijët shumë më pak do të kenë mundësi 
të ndihen të kërcënuar nga prindërit kur janë sy me sy. 

Të mësuarit që vërtetë të dëgjojmë 

Të dëgjuarit është një shkathtësi që duhet të mësohet dhe të praktikohet. Të dëgjuarit është një 
pjesë e rëndësishme e komunikimit. Kur prindërit i dëgjojnë fëmijët e tyre, ata i tregojnë atyre 
se janë të interesuar dhe kanë kujdes se çka kanë për të thënë fëmijët e tyre. Ja disa hapa të 
rëndësishëm për t‘u bërë një dëgjues i mirë:  

•	 Vendose dhe mbaje kontaktin me sy. Prindërit që e bëjnë këtë u tregojnë fëmijëve të tyre 
se janë të përfshirë dhe të interesuar. Fëmijët mund të marrin mesazh krejt të kundërt – 
se prindërit e tyre nuk janë të interesuar në atë që thonë ata – nëse ka pak kontakt me sy. 

•	 Eliminojeni hutin. Kur fëmijët shprehin një dëshirë për të biseduar, prindërit duhet t’ia 
kushtojnë tërë vëmendjen. Ata duhet të lënë anash atë që ishin duke e bërë, të kthehen 
kah fëmijët, dhe t’i kushtojë tërë vëmendjen. Nëse. Për shembull, prindërit vazhdojnë të 
lexojnë gazetën apo shikojnë TV-në, ndërsa fëmijët e tyre po mundohen të komunikojnë 
me ta, fëmijët mund të marrin mesazh se prindërit e tyre nuk janë të interesuar, në atë se 
çka kanë për të thënë ata, apo ajo çka kanë për të thënë ata nuk është e rëndësishme. 
Nëse fëmija shpreh dëshirën të flas në një kohë kur prindi nuk është në gjendje të flas, 
prindërit mund të caktojnë një kohë më vonë e të flasin me fëmijët e tyre. 

•	 Dëgjoni me gojën mbyllur. Prindërit duhet të mundohen t’i mbajnë pengesat në minimum, 
ndërsa flasin me fëmijët e tyre. Ata mund të ofrojnë inkurajim, për shembull, përmes një 
buzëqeshjeje apo prekjeje, pa penguar. Pengesat shpesh ndërprejnë valën e mendimeve 
të folësit, dhe kjo mund të jetë shumë frustruese.  

•	 Lejoni fëmijët ta dinë se po dëgjohen. Pasi fëmijët të kenë mbaruar të flasin, prindërit 
mund t’u tregojnë atyre se i kanë dëgjuar duke ua ri-konfirmuar atë që është thënë, 
vetëm në një mënyrë pak më ndryshe. Për shembull, “Djalë, duket sikur vërtetë ke pas 
një ditë të mirë në para shkollë.” Kjo, jo vetëm se do tua bëj me dije fëmijëve se prindërit 
i kanë dëgjuar, por kjo gjithashtu di të ofroj një mundësi për sqarim nëse prindërit kanë 
keqinterpretuar mesazhin, te cilën fëmijët e tyre po dëshirojnë ta japin.  

Mbani bisedat shkurtër

Sa më të ri të jenë fëmijët, aq më vështirë është për ata që të ulen e të përcjellin fjalime të gjata. 
Një rregull e mirë për prindër është që të flasin me fëmijë të ri për jo më shumë se 30 sekonda, 
pastaj pyetni që ata të komentojnë atë që u tha. Qëllimi për prindin është që të kalohen informatat 
pak, ndërsa kontrolloni që fëmijët e tyre po u kushtojnë vëmendje dhe po e kuptojnë se çka po 
thuhet në intervale të rregullta. Prindërit duhet të lënë fëmijët e tyre të vendosin kur mjaft është 
mjaft. Prindërit mund t’i shikojnë t’i gjejnë idetë se fëmijët kanë folur mjaft. Disa ide përfshijnë 
nervozizmin, mungesën e kontaktit me sy, hutinë, etj. Prindërit duhet të dinë kur të komunikojnë 
me fëmijët e tyre, por gjithashtu duhet të dinë kur të zmbrapsen, gjithashtu. 

Parashtrimi i pyetjeve të duhura

Disa pyetje u ndihmojnë bisedave, ndërsa të tjera mund të ndalojnë fare bisedën në gjysmë. 
Prindërit duhet të mundohen të parashtrojnë pyetje të hapura në bisedat me fëmijët e tyre. 
Pyetjet e tilla shpesh kërkojnë përgjigje të hollësishme që mbajnë bisedën gjallë. Pyetjet e hapura 
që fillojnë më “çka”, “ku”, apo “si” janë shpesh shumë të dobishme për t’i bërë të hapen fëmijët. 
Prindërit duhet të përpiqen t’i shmangin pyetjeve që kërkojnë vetëm përgjigje, po apo jo. Ndërsa 
parashtrimi i pyetjeve të duhura mund të ndihmoj të mbaj një bisedë gjallë, prindërit duhet të jenë 
të kujdesshëm të mos pyesin shumë pyetje, ndërsa bisedojnë me fëmijët e tyre. Kur të ndodh kjo, 
biseda shpejt mund të kthehet në pyetje hetimi dhe fëmijët vështirë se do të hapen.

Shprehja e ndjenjave dhe ideve kur komunikojmë me fëmijë

Që komunikimi të jetë efektive, ai duhet të jetë rrugë me dy kahje. Jo vetëm që prindërit duhet 
të jenë në dispozicion dhe të dëgjojnë fëmijët e tyre që të ndodh një komunikim efektiv; ata 
gjithashtu duhet të jenë në gjendje t’i ndajnë mendimet dhe ndjenjat e tyre me fëmijët e tyre. 
Prindërit mund t’i mësojnë fëmijët e tyre shumë gjëra, për shembull, moralin dhe vlerat, duke i 
shprehur mendimet dhe ndjenjat. Megjithatë, kur i shprehin idetë dhe ndjenjat e tyre, prindërit 
duhet të jenë të kujdesshëm ta bëjnë atë në një mënyrë jo gjykuese. Duket e logjikshme se sa më 
shumë që prindërit t’i hapën fëmijëve të tyre, aq më shumë fëmijët e tyre do t’u hapën prindërve.  

Caktimi i orarit të rregullt për të biseduar

Një mjet shumë i dobishëm për komunikim për familje me fëmijë më të vjetër është orari i rregullte 
i caktuar për bisedë. Kjo mund të bëhet në shumë mënyra. Para së gjithash, është edhe takimi 
familjar. Takimet familjare mund të caktohen, për shembull, një herë në javë, dhe/apo kur do që ka 
diçka për të cilën familja ka nevoja të diskutoj. Familjet mund të përdorin kohën e takimit familjar 
për t’i zgjidhur hollësirat e jetës ditore, për shembull gjatë punëve të shtëpisë, errësimit apo kohës 
së gjumit. Koha e takimit familjar mund të përdoret gjithashtu për t’i transmetuar ankesat dhe 
për t’i rrahur problemet. Këto kohëra gjithashtu mund të përdoren për të biseduar për çështjet 
pozitive që kanë ndodhur gjatë javës së kaluar. Çka është me rëndësi, është se, secilit anëtar të 
familjes do t’i jepet kohë për të biseduar dhe për t’u dëgjuar nga anëtarët tjerë të familjes.  

Koha e rregullt e caktuar për bisedë dhe komunikim nuk ka nevojë të jetë aq formale sa takimi 
familjar. Për shembull, familjet mund të shfrytëzojnë kohën e darkës, në secilën mbrëmje si kohë 
për të mësuar për të tjerët. Apo, prindërit mund të ndajnë kohën që të lozin lojëra komunikimi, siç 
është zgjedhja e ndonjë teme të veçantë për diskutim, duke i dhënë çdonjërit në familje mundësinë 
për t’i shprehur mendimet e veta. Ajo që është me rëndësi është që familjet të ndajnë kohën në 
intervale të rregullta kohore për komunikim me njëri tjetrin.  

Pranimi kur nuk dini diçka

Kur fëmijët parashtrojnë pyetje të cilave prindërit nuk mund t’u përgjigjen, ata duhet të pranojnë 
se nuk i dinë. Prindërit mund t’i përdorin këto instanca si përvoja mësimi. Për shembull, prindërit 
mund të mësojnë fëmijët e tyre si t’i marrin informatat që i kërkojnë duke i quar në bibliotekë, 
duke përdor enciklopedinë, etj. Është shumë më mirë për prindër t’i tregojnë fëmijëve të tyre se 
janë njerëz dhe në këtë mënyrë nuk i dinë të gjitha, në vend se të shpikin ndonjë përgjigje, që 
mund të mos jetë e vërtetë.  

Duke u munduar t’i kompletojmë shpjegimet

Kur u përgjigjen pyetjeve të fëmijëve të tyre, prindërit duhet të përpiqen t’u japin atyre sa më 
shumë informata që u nevojiten, madje edhe nëse tema është diçka e tillë për të cilën prindërit nuk 
ndihën komod të diskutojnë. Kjo nuk nënkupton se prindërit duhet t’u hynë hollësirave të mëdha. 
Është thjesht e rëndësishme që prindërit të dinë se sa informata u duhen fëmijëve të tyre dhe 
pastaj t’ua japin ato atyre. Prindërit duhet të sigurojnë se informatat që i japin fëmijëve të tyre janë 
të përshtatshme për moshën. Prindërit duhet të inkurajojnë fëmijët e tyre të parashtrojnë pyetje. 
Kjo do t’i ndihmojë prindërve të zbulojnë se çfarë informatash kërkojnë fëmijët e tyre. Mos dhënia 
e informatave të mjaftueshme mund t’i shpijë fëmijët në përfundime që jo domosdoshmërisht 
janë të vërteta.  

Shmangia e komunikimit negativ 

Fatkeqësisht, shumë prindër nuk janë në dijeni se, thjesht sa shpesh përdorin forma negative 
të komunikimit me fëmijët e tyre. Këta prindër, si rezultat, mund të mbjellin mosbesim dhe vetë 
respekt të ultë tek fëmijët e tyre. Për këtë arsye, është e rëndësishme për prindër që të jenë në 
dijeni dhe të korrigjojnë çfarëdo forme negative të komunikimit, që mund të përdorin me fëmijët e 
tyre. Më poshtë është një listë me shembuj të komunikimit negativ. Prindërit duhet të përshkojnë 
këtë listë dhe të identifikojnë çfarëdo mostre negative të këtij komunikimi që duket e njohur. Pas 
identifikimit të fushave problematike, prindërit mund të fillojnë të bëjnë ndryshime. Mbani mend 
se lista më poshtë nuk i përmban të gjithë shembujt e mundshëm të komunikimit negativ. Mbase 
ka shumë gjëra që mund të konsiderohen negative, e që nuk janë përfshirë në listën më poshtë.  

Shembujt e komunikimit negativ të cilin prindërit duhet ta shmangin

•	 Ngacmimi – përsëritja e asaj që tashmë është thënë; 
•	 Ligjërimi – dhënia e më shumë informatave se sa që është e nevojshme, pa u ndalur për 

t’i dëgjuar mendimet e tjerëve; 
•	 Ndërprerja – mohimi i mundësisë së fëmijëve për të përfunduar atë që e kanë filluar; 
•	 Të kritikuarit  - direkt i sulmon mendimet, ndjenjat, idetë e fëmijëve dhe/apo vetë fëmijët; 
•	 Kthimi në të kaluarën – përmendja e konflikteve/problemeve në të kaluarën në mënyrë 

të vazhdueshme;  
•	 Përpjekja për të kontrolluar fëmijët përmes përdorimit të fajit – duke i bërë fëmijët të 

ndihen me faj për shkak të mendimeve, ndjenjave dhe veprimeve të tyre; 

•	 Përdorimi i sarkazmit – nënkuptimi i së kundërtës nga ajo që thuhet, përmes tonit të zërit; 
•	 I tregoni fëmijëve se si të zgjidhin problemet e tyre – i tregoni fëmijëve se si duhet t’i 

bëjnë gjerat, në vend se t’i leni ata të kenë ndonjë input në zgjedhjet nga problemet; 
•	 I përulni fëmijët – sharje, tallje, gjykim, fajësim, etj. 
•	 Përdorimi i kërcënimeve – i bëni fëmijët të ndihen të pafuqishëm;  
•	 Gënjimi –injorimi i temave të papërshtatshme përmes gënjeshtrave; 
•	 Mohimi i ndjenjave të fëmijëve – mos tregimi i mirëkuptimit kur bëhet fjalë për ndjenjat e 

fëmijëve dhe nënvlerësimi i rëndësisë së tyre.

Sesioni II & III
Tema: Shprehitë dhe shkathtësitë e komunikimit me 
fëmijë 

Kohëzgjatja:
3 orë   

Metodologjia:
•	 Prezantimet në Power Point; 
•	 Ushtrimet në grupe;
•	 Reflektim në grup.  

Objektivat: 
•	 Shpjegoni se pse shkathtësitë në komunikim me fëmijë janë element i rëndësishëm në 

përkrahjen e drejtave të tyre; 
•	 Identifikoni sfidat e veçanta që puna me fëmijë vendos shkathtësitë e komunikimit me të 

rritur; 
•	 Përshkruani dhe aplikoni qëndrimet kyçe, qasjet dhe shkathtësitë që lehtësojnë 

komunikimin me fëmijë;  
•	 Vlerësoni rëndësinë e komunikimit efektiv në punën me fëmijë. 

Mjetet: 
•	 Prezantimi në Power Point;  
•	 Flipçart;
•	 Markerë;
•	 Materiali i shtypur (për shpërndarje). 

Burimi:
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të (Direct social work practice: theory and skills (6th 
edition), Pacific Grove, Brooks/Cole).

•	 Zolten, K. and Long, N. (2006). Komunikimi prind/fëmijë. Qendra për prindërim efektiv 
Parent/child communication. Center for Effective Parenting

•	 Wilkinson, H., Smith, M., Gallagher, M. (n.d.). Angazhimi me përdoruesit jo vullnetarë 
të shërbimit  në punën sociale. Udhëzim për praktikë të mirë Engaging with involuntary 
service users in social work. Good practice guide.

•	 Veprimi për të drejtat e fëmijëve (2002) - Puna me fëmijë -Action for the Rights of Children 
(2002). Working with Children. UNICEF.

•	 Përkrahësit për të rinj (2015). Bazat e komunikimit prind-fëmijë: program edukimi 
për të avanacuar komunikimin prind-fëmijë.)  Advocates for youth (2015). Parent-Child 
Communication Basics: An Education Program to Enhance Parent-Child Communication. 

Përmbledhje e sesionit: 
Komunikimi me fëmijë është shkathëti kyçe që kërkohet për punëtorët social, dhe ata që 
rregullisht punojnë me fëmijë kanë nevojë për trajnim të specializuar të hollësishëm në këtë 

fushë. Komunikimi në mënyrë efektive me fëmijë kërkon shkathtësi specifike disa nga të cilat janë 
shumë të ndryshme nga ato të përfshira në komunikimin me të rritur. Për më tepër, ndërveprimi 
ndër personal në mes të rriturve dhe fëmijëve duhet të zhvillohet në aso mënyre që është 
ndjeshme ndaj normave kulturore. Pjesa e parë e këtij sesioni fokusohet në të drejtën e fëmijëve 
për të komunikuar dhe shprehur, dhe gjithashtu ka për qëllim sensibilizimin e përfituesve për 
rëndësinë, parimet, metodat dhe mënyrën e komunikimit. Sesioni më tutje fokusohet në zhvillimin 
e shkathtësive praktike se si të bëhemi komunikues efektiv, duke i përvetësuar virtytet personale 
siç janë dëgjimi aktiv, ndjeshmëria, reflektimi, etj.  

Shpjegimi i sesionit:
Aktiviteti  #1 – Reflektimi në grupe të vogla (15 min.)
Deri në fund të këtij ushtrimi, pjesëmarrësit do të jenë në gjendje të identifikojnë cilësitë kyçe dhe 
shkathtësitë e nevojshme për të punuar me fëmijë.

Kërkoja pjesëmarrësve, individualisht, që të kujtojnë një situatë të vështirë me të cilën janë 
ballafaquar gjatë fëmijërisë, dhe një i rritur që ju ka ndihmuar: identifikoni cilësitë që u kanë 
mundësuar atyre t’i besojnë atij/asaj dhe përgjigjet të cilat kanë qenë të dobishme. Pastaj në 
grupe të vogla, bëjeni një listë të përbërë nga cilësitë dhe qëndrimet e njerëzve që kanë qenë me 
përvojë si të dobishëm për ata si fëmijë. Pastaj në sesionin plenar, rishikoni listat dhe përmblidhni 
pikat kyçe. 

Aktiviteti  #2 – Prezantimet në Power Point  (80 minuta) + Diskutim i hapur në fund (15 min.)
Trajneri do të shpjegoj procesin dhe shkathtësisë e komunikimit efektiv, shkathtësitë që 
nevojitën për të ju qasur fëmijëve, faktorët që ndikojnë në komunikimin e mirë, dhe shkathtësitë 
e dëgjimit aktiv. Aktiviteti 3, 4 dhe 5 do të ndodhin gjatë aktivitetit 2. Në fund të sesionit 3 orësh, 
pjesëmarrësit në mënyrë të hapur diskutojnë për temën. 

Aktiviteti #3 – Puna në grup (10 në grupe të vogla + 15 në plenare)
Në fund të këtij ushtrimi, pjesëmarrësit do të jenë në gjendje të shpjegojnë faktorët kryesor 
kulturor në komunikim më fëmijë dhe përshkruajnë ndikimin e këtyre në komunikim efektiv.

Në grupe të vogla, kërkoji pjesëmarrësve të identifikojnë një listë të normave kulturore, të cilat 
rregullojnë mostrat e komunikimit në mes të rriturve dhe fëmijëve. në kuadër të një mjedisi të 
caktuar kulturor. Kërkoj të konsiderojnë, për shembull, si në vijim:

1. Si kuptohet autoriteti i të rriturit – p.sh. a priten fëmijët të lidhen me të rritur në kuptim të 
rezervës dhe respektit – dhe cilat janë implikimet e kësaj? 

2. Çfarë ndikimi do të kishte kjo në rregullimet e uljes, distancës fizike, kontaktit me sy dhe 
shkallës së reciprocitetit në mes të rriturit dhe fëmijës?  

3. Cila janë normat lidhur me kontaktin  fizik në mes të të rriturve dhe fëmijëve, dhe çfarë 
çështjesh gjinore ngrihen nga kjo? 

4. Çfarë normash lidhen me shprehjen e ndjenjave? Këto norma a janë të njëjta për të dyja 
gjinitë?  

5. Çfarë normash lidhen me atë se për cilat tema, kush mund të diskutoj? 
6. Si e definon kultura përshtatshmërinë e ndërveprimit të gjallë ne mes të rriturve dhe 

fëmijëve? 

Në sesionin plenar, kombinoni kontributet në një listë të përbërë: pastaj konsideroni se cilat 
shkallë këto norma kulturore i lehtësojnë apo pengojnë llojin e komunikimit të kërkuar në punën 
e pjesëmarrësve. Kur ato pengojnë komunikimin efektiv, çka mund të ndihmojnë fëmijët të 
komunikojnë?  

Aktiviteti #4 – Reflektimi në grupe të vogla (25 min.)
Në fund të këtij ushtrimi, pjesëmarrësit do të jenë në gjendje të përshkruajnë strategjitë e 
mundshme për lehtësimin e vetë shprehjes të fëmijëve të shqetësuar.

Në grupe të vogla, ftoni pjesëmarrësit të eksplorojnë, në një mënyrë të hapur, përdorimin e 
aktiviteteve siç është tregimi i tregimit, vizatimit dhe pikturimit si mënyra të komunikimit me 
fëmijë dhe kërkoni atyre të aplikojnë idetë e tyre në situatën e tyre të punës. Me çfarë çështjesh 
ballafaqohen fëmijët kur shprehen dhe përvojat e vështira që i kanë pasur? Shqyrto pikat kryesore 
në një sesion të shkurtër plenar.

Aktiviteti #5 – Punë në grup (20 min.)
I ndajmë pjesëmarrësit në çifte, A dhe B. I kërkojmë A të zbulojë ngjarjet personale emocionale 
për B,  dhe i kërkojmë B të ushtrojë dëgjimin aktiv. Pas 5 minutash, ata i ndryshojnë rolet. Pastaj 
ata diskutojnë ndër vete, dhe në sesione plenare, diskutojnë  si janë ndjerë në të dyja rolet.

Materiali Teorik: Sesioni II & III

Komunikimi dhe Konventa për të Drejtat e Fëmijëve

Të drejtat e njeriut për fëmijë artikulohen në mënyrën e plotë në Konventën Kombeve të Bashkuara 
për të Drejtat e Fëmijëve (KDF, 1989), që ofrojnë standardet më të larta të mbrojtës dhe asistencës 
së fëmijëve sipas çdo instrumenti ndërkombëtar. Kjo ofron kornizën më gjithëpërfshirëse për 
përgjegjësi të Shteteve Palë për të gjithë fëmijët në kuadër të kufijve të tyre: duke ratifikuar 
Konventën, qeveritë nacionale janë të përkushtuara për mbrojtjen dhe sigurimin e të drejtave të 
të gjithë fëmijëve pa diskriminim305.

Të drejtat e fëmijëve, të përshkruara në KDF, përfshijnë një sërë të drejtash të komunikimit: e 
drejta për t’u dëgjuar dhe për t’u marrë seriozisht; për fjalën e lirë dhe informata; për të mbajtur 
privatësisë; zhvillimin e identitet kulturor, dhe për të’ mburr për trashëgimin dhe besimin. Në 
këtë mënyrë, duhet të dëgjohet zëri i tyre dhe të merret seriozisht; mundësia për shprehjen 
e nevojave të tyre dhe mendimeve dhe qasjen e tyre në informata të rëndësishme duhet të 
zgjerohet. Komunikimi mbështet nevojën për respektimin e privatësisë së fëmijëve dhe dinjitetit 
dhe ruan vetë respektin dhe besimin. Kur ka përpjekje për t’i ofruar fëmijëve një “zë’ duhet të 
jetë më shumë se vetëm një shenjë e përpjekjes që pasqyron perspektiven e të rriturve: duhet të 
mbështet zhvillimin e tyre të tërësishëm apo shkathtësitë e zgjidhjes së problemit. Duhet të njohim 
plotësisht fëmijët, në secilën fazë të zhvillimit të tyre, të pasjes së nevojave dhe shkathtësive të 
veçanta, si dhe zërat personal që meritojnë të dëgjohen me respekt dhe ndjeshmëri. 

Disa nene të KDF të KB e përcaktojnë nevojën për efektivitet dhe shkathtësi në komunikimin me 
fëmijë. Në veçanti, në rastet kur fëmijët ballafaqohen me shkelje, apo kur akuzohen, për shembull, 
ato janë në kuadër të të drejtave të tyre dhe mbrohen me KDF të KB-ve kur behët fjalë për të 
drejtën e lirisë së shprehjes dhe të drejtës për shprehjen e pikëpamjeve të tija /saj në të gjitha 
çështjet që prekin atë. Përveç kësaj, ata kanë të drejtë të intervistohen nga personeli, që kanë 
shkathtësi të mira për të mundësuar artikulimin e pretendimeve, nevojave dhe të drejtave të tyre. 
Të drejtat e fëmijëve për shprehje dhe pjesëmarrje në vendime që prekin jetët e tyre shpesh 
shkelen, ashtu që fëmijët merren gabimisht që janë shumë të ri që të jenë në dijeni se çka po 
ndodh, apo shumë të ri për të marrë vendime pasi që ata nuk e dinë se “çka” duhet bërë. KFD 
fuqishëm thekson pjesëmarrjen e fëmijëve dhe disa nene janë të rëndësishme në kontekstin e 
komunikimit më fëmijë, në veçanti:

Neni 3 përcakton se interesi më i lartë i fëmijës duhet të jetë konsideratë parësore.

Neni 12 thekson të drejtën e fëmijës i cili është i aftë të formoj pikëpamjet e tij, të drejtën për t’i 
shprehur lirisht këto pikëpamje, për çdo çështje që ka të bëjë me të.

Neni 13 i referohet të drejtës së fëmijëve e lirisë së shprehjes - kjo e drejt përfshin lirinë për të 
kërkuar, për të marr dhe për të përcjellë informacione dhe ide të çdo lloji,.

Fëmijët e ndarë (nenet 9 dhe 10) kërkojnë komunikim efektiv nëse kujdesi dhe nevojat e mbrojtjes 
së tyre duhet përmbushur.

305  UNICEF Veprimi për të drejtat e fëmijëve – Të punuarit me fëmijë 

Komunikimi me fëmijë dhe adoleshentë mund të jetë i vështirë dhe kërkon shkathtësi që në masë 
të madhe janë të ndryshme nga ato të përdorura kur komunikohet me të rritur. Aftësia për të 
komunikuar në mënyrë efektive me fëmijë është tejet e rëndësishme, qoftë për qëllime të marrjes 
së informatave, përmes mundësimit të fëmijëve t’i komunikojnë brengat e tyre, apo në mbrojtjen 
dhe ndihmën e fëmijëve. Ofrimi i informatave të sakta dhe të besueshme mund të fuqizohen për 
fëmijë, dhe lehtësojnë përfshirjen e tyre në marrjen e vendimeve dhe zgjidhjeve të përshtatshme. 
Është e dyshimtë që interesat më të mirë të secilit fëmijë të veçantë mund të përcaktohen nëse 
nuk është e mundshme që në mënyrë efektive të komunikojnë direkt me të306.

Komunikimi si proces dhe shkathtësi

Komunikimi është shkëmbimi i informatave në mes të dy apo më shumë njerëzve. Është proces i 
transferimit të mesazhit nga burimi i pranuesit, procesi realizimit të një kontakti kuptimplotë, një 
shkëmbim i mendimeve dhe koncepteve në mes të njerëzve, përmes së cilit, individi fiton orientim 
për vetën, për sjelljen për vete, dhe përjeton kënaqësi emocionale. Përmes komunikimit, ne i 
arrijmë synimet tona dhe zhvillojmë sensin e lidhjes dhe përkatësisë. 

Për të kuptuar procesin e komunikimit, së pari duhet të adresojmë parimet e komunikimit, të cilat 
janë: 

1. Nëse dy njerëz janë në aso situate që mund të shikojnë njëri tjetrin në sy, atëherë është e 
pamundur për ta të mos komunikojnë. Madje edhe nëse nuk bisedojnë, por ata e shikojnë 
njëri tjetrin; ata komunikojnë – ata dërgojnë mesazhe lidhur me atë nëse dëshirojnë të 
vazhdojnë të bisedojnë apo jo. 

2. Secili komunikim në mes të dy njerëzve përbëhet nga dy aspekte 
a) Përmbajtja, d.m.th. shpjegimi i situatës, karakteristikat e ngjarjes  që po tregohet.
b) Marrëdhënia në mes të njerëzve që po bisedojnë, d.m.th. i njëjti mesazh mund 

të interpretohet në mënyrë të ndryshme, nëse shprehët nga dikush për të cilin 
kujdesimi, kundrejt nga dikush që e urrejmë apo ia kemi frikën. 

3. Mënyra se si shpaloset komunikimi varet nga pika e fillimit – nëse fillojmë të komunikojmë 
me akuza dhe me zë të stresuar, shpaloset një rrugë e ndryshme, në krahasim me atë nëse 
e fillojmë më butë, d.m.th. një vajzë e re e cila është vonuar nga shkolla do t’i përgjigjet 
ndryshe nënës e cila, sapo e sheh atë, i bërtet “Ku ke qenë?!,në krahasim me nënën e 
cila do të fillonte me “Faleminderit zotit që erdhe në shtëpi, jam brengosur shumë”

4. Komunikimi mund të jetë ndër personal (komunikimi me mendimet tona dhe reflektimi),  
publik (përmes ligjëratave, seminareve, etj.), apo masive (përmes mediave).

5. Njerëzit komunikojnë përmes fjalëve (komunikim verbal) dhe përmes një llojllojshmërie të 
gjerë të gjesteve, gjuhës së trupit, tonit të zërit, etj., (komunikim jo verbal). 
a) Komunikimi verbal është transmetimi i kuptimit përmes fjalëve dhe fjalimit (me gojë 

apo me shkrim). Qëllimi është të transmetohen informatat, ndjenjat, qëndrimet, 
mendimet dhe përpiqen të bindin të tjerët përmes këtyre.   

b) Komunikimi jo verbal është transmetimi i kuptimit përmes trupit dhe fytyrës. Me 
shprehjet në fytyrë, ne shprehim kënaqësi, pikëllim, turp apo frikë. Përmes syve, ne 

306  Njëjtë 

shprehim qëndrime specifike drejt komunikimit që e kemi – sytë shpesh tregojnë se 
sa shumë dikush është i interesuar në atë që thoni, dhe sa të sinqerta janë qëllimet 
e bashkë biseduesit tonë.   

Është me rëndësi të vërejmë se ka dallime të mëdha në mënyrën se si kultura të ndryshme 
përdorin komunikimin jo verbal, si gjestet. Është në veçanti e rëndësishme kur punojmë me fëmijë 
që të jemi të ndjeshëm për atë që ata e komunikojnë në mënyrë jo verbale, pasi që kjo mund të 
jetë shumë e rëndësishme për atë që ata vërtetë e mendojnë apo e ndjenjë, veçanërisht kur është 
e vështirë t’i shprehin mendimet me fjalë. Njëjtë, fëmijët mund te jenë shumë të ndejshëm për 
sjelljen jo verbale të të rriturve, ashtu që është e rëndësishme që i rrituri të jetë në dijeni për atë 
se çka und të shpreh ai apo ajo për fëmijën.  

Mënyra se si flisni me të tjerët ka marrëdhënie direket në mënyrën se si ndër veprojnë me 
juve. Mund të bëj një diferencë pozitive, kur punoni me fëmijë dhe ndoshta se cilat shërbime 
do t’i pranojë fëmija. Komunikimi me fëmijë është ndryshe nga komunikimi më të rritur, ngase 
fëmijët kanë nevoja dhe aftësi të ndryshme, prandaj, komunikimi kërkon disa shkathtësi bazë për 
punëtorin social.

1. Mundësia për të përdor moshën, kulturën dhe fazën e zhvillimit të gjuhës së përshtatshme, 
ashtu që fëmijët të kuptojnë dhe të lidhin me kontekstin për atë se çka po komunikohet. 

2. Mundësia për t’u angazhuar me fëmijë në aso mënyre që u përshtatet atyre – d.m.th. 
përdorin lojën. 

3. Kur keni durimin për zhvillimin e lidhjes që nevojitet për fëmijën që ai të ju besohet. 
Shumica e fëmijëve që takohen me punëtorë social kanë kaluar një lloj të përvojës 
shqetësuese dhe e kanë të vështirë t’i besojnë të tjerëve, veçanërisht të rriturve. Krijimi 
i besimit kërkon kohë dhe durim. 

4. Mundësia për të kuptuar mënyrën e fëmijës për kuptimin dhe shpjegimin e situatave. 
Fëmijët mund t’i shmangën bisedës rreth temave të rëndësishme duke theksuar çështjet 
që mund të duken ta pa rëndësishme; ata mund të fantazojnë; ata mund të shpikin gjërat 
që nuk kanë ndodh asnjëherë, etj. 

Faktorët kontribuues për komunikim të suksesshëm 

Disa faktorë ndikojnë në suksesin e komunikimit/punës me fëmijë. Më poshtë ne po i shpalosim 
disa nga këta faktorë: 

Lokacioni/mjedisi 

Efektiviteti i komunikimit është në masë të madhe i ndikuar duke caktuar se ku kemi bisedë formale/
jo formale me fëmijën. Për shumicën e fëmijëve, një mjedis jo shqetësues, me ulëse komode mund 
të jetë një zgjedhje ideale (të ulurit komod u ndihmon fëmijëve të ndihen të relaksuar), ndonëse 
për të tjerë që të dalin në shëtitje, të ulën në tokë, apo loja e përbashkët mund të ofroj mundësinë 
më të mirë për komunikim.  

Privatësia 

Për fëmijë të cilët i janë ekspozuar një mjedisi të pasigurt, ndryshimi apo shqetësimi, privatësia 
mund te jetë esenciale, veçanërisht kur intervista lidhet me informata personale apo potencialisht 
të dhimbshme. Nganjëherë fëmijët preferojnë të shoqërohen nga një i rritur i besueshëm apo shok. 
Konfidencialiteti duhet të respektohet, por gjithashtu është i rëndësishëm që të shpjegohet me 

kujdes se pse po mblidhen informatat, kush do të di për to dhe si do të përdoren ato. Gjithashtu, 
duhet të jemi të kujdesshëm kur marrim shënime. Marrja e shënimeve gjatë intervistës mund të 
pengoj në fëmijë dhe ngrit pyetje e pasiguri rreth kofidencialitetit. Nëse është e nevojshme të 
merren shënime, është me rëndësi të shpjegohet arsyeja dhe së pari të kërkohet leja nga fëmija.  

Kultura 

Ka norma të ndryshme rreth komunikimit ndër personal në kultura të ndryshme. Janë disa kultura 
ku temat e veçanta konsiderohen të papërshtatshme për t’u diskutuar me fëmijë, p.sh. do të jetë 
shumë e vështirë në disa kultura të intervistohet një fëmijë viktimë e abuzimit seksual, meqë 
është e ndaluar të diskutohen temat për seks me njerëz jashtë familjes, dhe Kosova bën pjesë 
në këtë kulturë. Është me rëndësi për punëtorë social të kuptojnë këto norma, ashtu që të mos i 
përkeqësojnë gjërat, duke inkurajuar fëmijët të shprehin vetën, në aso mënyre që i kundërshton 
këto norma.

Pastaj, gjithashtu është edhe çështja e distancës së përshtatshme fizike dhe sociale me 
fëmijë, përfshirë aranzhimet e të ulurit për fëmijën dhe të rriturin (ulja në të njëjtin nivel shpesh 
duket e përshtatshme, pa barriera, (siç janë tavolinat, etj., në mes të dy njerëzve), përdorimi i 
prekjes fizike, kontakti me sy, niveli i formalitetit që mund të shtyjnë apo kufizojnë ndryshimin e 
informatave personale dhe ndjenjave. 

Qëndrimi 

Qëndrimi është një drejtues esencial apo pengues i vet shprehjes së fëmijëve. Disa nga këto 
aspekte përmenden më lartë nën shkathtësitë bazë të punëtorit social. Kjo përfshin se si i qasemi 
një fëmije, si e fillojmë ndërveprimin, si paraqitemi dhe qëllimin e takimit më fëmijë, duke përdor 
gjuhë të thjeshtë, ashtu që fëmija të na njeh, etj. Qëndrimi jo gjykues i cili shpreh pranimin e 
fëmijës, çfarëdo që ai/apo ka bërë apo nuk ka bërë është esenciale. Është e rëndësishme të 
shprehet respekti për besimet e tij/saj etj., dhe të mos gjykohet sjellja e tij/saj. 

Ndërtimi i raportit 

Durimi dhe koha e përshtatshme duhet të ofrohet për të ndihmuar një fëmijë të ndjehet i relaksuar, 
të zhvilloj besimin e ndërsjellë dhe të mundësoj fëmijën të ndihet se ai/ajo është marrë parasysh 
seriozisht. Koha për të luajtur së bashku mund të jetë e dobishme në zhvillimin  e raportit, dhe 
bisedat rreth çështjeve neutrale (shkolla, lojëra, etj.), mund të jenë të përshtatshme para se të 
diskutohen temat personale apo ato të dhimbshme. Është me rëndësi të lejohet një fushëveprim 
i kufizuar i koncentrimit të fëmijëve: një seri takimesh të shkurtra mund të jenë më efektive se sa 
disa të gjatë. 

Angazhimi i fëmijëve

Ofrimi i mundësisë për fëmijët që të bëjnë pyetje, të thonë diçka tjetër që ai apo ajo dëshiron 
të thotë, etj., dhe përmbledhja e asaj që është thënë apo dakorduar mund t’i ndihmoj fëmijës të 
ndjehet se ai/ajo është marrë parasysh seriozisht.

Komunikimi i përshtatshëm për moshën  

Fëmijët duhet dhe kanë të drejtë për një komunikim të qartë dhe më në qendër interesin e fëmijëve 
(e jo me në qendër të rriturin). Fëmijët në faza të ndryshme kanë nevoja shumë të ndryshme dhe 
interesa, dhe mësojnë në mënyra të ndryshme nga format e ndryshme të ndërveprimit. Fëmijët 

mësojnë më së miri kur komunikimi përshtatet me moshën e tyre specifike të zhvillimit, nevojat 
dhe interesat. Komunikim me cilësi të mirë dhe efektiv, fillon duke kuptuar bazat e zhvillimit të 
fëmijëve dhe sa mirë e ushqejnë këtë zhvillim dhe mësim nxënie. Secila grup moshë gjithashtu 
ka përparësi dhe interesa të veçanta  që interpretohen në zgjidhjet më të përshtatshme në 
zgjedhjen e temës, karaktereve dhe përmbajtjes specifike. Për secilin grup është fundamentale 
niveli i vështirësisë konceptuale, me grup moshat përparuese, në gjendje që t’i kuptojnë dhe të 
cilat kërkojnë përmbajtje më komplekse, kontekst dhe forma.  

Komunikimi me fëmijë, mosha 0- 3 vjeç

Fëmijët në këtë moshë komunikojnë me botën përreth përmes gjesteve, shprehjes në fytyrë, 
lëvizjeve të trupit, kontaktit me sy, etj. Fëmijët gradualisht fillojnë t’i përdorin fjalët që të shprehen 
qartë dhe të zëvendësojnë gjestet e tyre, pasi që dëshirojnë të kuptohen nga të tjerët. Ndonëse 
duket se nuk janë në gjendje të përgjigjen, ka mënyrë për të ndër vepruar me fëmijë të kësaj 
moshe për qëllime të ndërtimit të raportit dhe për marrjen e informatave. Punëtori social duhet t’i 
kushtoj vëmendje se si i shprehin emocionet dhe si ndër veprojnë me mjedisin social, punëtoret 
social duhet të përgjigjen duke buzëqeshur, duke i qetësuar ata nëse po qajnë. Duhet të përdoren 
shumë mimika, më shumë kontakte me sy dhe gjeste. Punëtori social duhet të përpiqet që të 
frazoj dhe t’i jap kuptim komunikimit me fëmijë, përpiqet të shpreh me fjalë atë që e bën fëmija, 
në mënyrë që të vendos një model pozitiv për pasurimin e fjalorit. Fëmijët në moshën 3 vjeçare, i 
shprehin emocionet e tyre me fjalë dhe ne lozim me ta, duke u lejuar të na udhëzojnë përmes lojës 
së tyre. Kryesisht ne përdorim gjuhë të thjeshtë me fjalë përshkruese dhe ndijore, përsëritje, 
ritëm dhe këngë, si dhe karaktere të kafshëve dhe të njeriut.

Ne i përdorim lodrat dhe vizatimet. Fëmijët priren t’i japin role lodrave dhe kanë tendencë t’i 
personifikojnë gjërat nga jeta e tyre. Loja mund të përdoret edhe si dhe diagnostike dhe 
terapeutike.  Kafshët për shembull janë lodra zakonisht shumë të pëlqyeshme nga fëmijët e kësaj 
moshe, dhe ndërsa luajnë me to, fëmijët portretizojnë rolet familjare dhe ndër veprimet.  

Nevojat e komunikimit të fëmijëve në këtë moshë përfshijnë:

•	 Të dinë se janë të dashur dhe të sigurt  
•	 Të zhvillojnë ndjenja pozitive për vete dhe të tjerët 
•	 Të dinë se shkalla e emocioneve dhe frikës qe e kanë është normale  
•	 Të ndihen rehat për mësim nxënien e re dhe përvojat  
•	 Të zhvillojnë resiliencën duke mësuar “të rikthehen” dhe të kërkojnë ndihmë 

Komunikimi me fëmijë mosha 3-6 vjeç

Fëmijët në këtë grup moshë janë kryesisht të përfshirë në grupe të caktuara sociale ku monitorimi 
prindëror është më i kufizuar, ashtu që përmes komunikimit të mund të kuptojmë më shumë për 
nivelin e shkathtësisë së zhvillimit të fëmijës, emocioneve të fëmijëve, socializmin e tyre, etj. Në 
ndërveprim me fëmijë të kësaj moshe, ne inkurajomë fëmijën që të flas për përvojën e tij/saj, 
d.m.th. “Më trego si e keni kaluar ditën, me kë keni lozur”, etj. Ne inkurajomë fëmijën të flas për 
ndjenjat e tij/saj, dhe të ndjej lirinë e shprehjes. Nëse fëmija fillon të flas me veten ndërsa luan, 
ne fokusohemi dhe reflektojmë atë që thonë ata.  Në këtë moshë, fëmijët fillojnë të përjetojnë 
emocione të reja dhe shpesh here të frikshme, duke u zhvilluar nga varësie totale e të tjerëve 
deri tek ndarja dhe autonomia, duke evoluar vetëdijen e vete dhe të emocioneve të të tjerëve, 
duke u rritur së kuptuari se të tjerët mendojnë dhe ndihen ndryshe, luajnë me të tjerët, mësojnë 
të zgjidhin konflikte shumë të thjeshta dhe të bashkëpunojnë, dhe për më tepër tregojnë shenja 
të ndjeshmërisë, sjellje pro sociale dhe ndihmëse. Nevojat e tyre janë të njëjta sikur ato të grup 

moshës paraprake. Duhet t’i inkurajomë që të flasin për ndjenjat e tyre, si pozitive ashtu edhe 
negative, dhe diskutojnë shkaqet e mundshme për emocione. Ruajtja e komunikimit të mirë dhe 
vetë eksplorimi në këtë grup moshë i ndihmon ata në zhvillimin e resiliencës dhe përparësive 
personale. 

Teknikat më të mira të përdorura me para shkollorë përfshijnë tregimin e tregimit dhe vizatimin. 
Ndonëse ne duhet të jemi të kujdesshëm meqë para shkollorët eksperimentojnë me lojën e 
pretenduar dhe fantazinë. 

Komunikimi me fëmijë mosha 6-12 vjeç

Fëmijët mosha 6 -12 vjeç, ata kanë vokabular të pasur, janë më kureshtar, bëjnë pyetje më të 
detajuara. Ata fillojnë të kuptojnë dhe flasin me njerëzit dhe fillojnë të observojnë sjelljen e tyre 
që ndikojnë tek të tjerët. Ata bëjnë më shumë pyetje, mund të lidhin përvojat e kaluara në hollësi 
të në mënyrë të gjallë dhe kërkojnë më shumë informata dhe arsyetime për mënyrën se si janë 
gjërat. Ata mund të kuptojnë dhe të flasin për perspektiven e personit tjetër dhe fillojnë të njohin 
ndikimin që sjellja e tyre mund të ketë tek të tjerët. Fëmijët e moshës shkollore mund të trajtojnë 
më shumë informata në të njëjtën kohë dhe me asistencën e të rriturve mund të angazhohen në 
mënyrë efektive në caktimin e qëllimit dhe zgjidhjen e problemit.

Komunikimi u ndihmon të kuptojnë implikimet e sjelljes së tyre për të tjerët; mund t’i inkurajojë 
të flasin për ndjenjat e tyre dhe arsyet e mundshme për emocionet e tyre; mund t’u ndihmojnë të 
mësojnë shkathtësitë e menaxhimit të konfliktit. I ndihmon fëmijët të mësojnë se si t’i menaxhojnë 
konfliktet në mënyrë efektive, ndërsa ruajtja e marrëdhënieve pozitive është esenciale.

Punëtoret social mund të fokusohen në ofrimin e modeleve të roleve për të rritur dhe fëmijë të 
fortë, dhe pozitiv me standarde të moralit të lartë;  duke paraqitur temat e ndjeshme që tregojnë 
fëmijët e tjerë duke trajtuar drejtësinë sociale apo çështjet e vështira si, vdekja, zemërimi, 
abuzimi, aftësia e kufizuar, etj., në krijimin e mënyrave kreative dhe të shëndosha; duke u treguar 
fëmijëve bërjen e një diference në jetën e tyre dhe të  tjerëve, madje dhe në rrethanat e vështira 
(heroinat dhe heronjtë real).  

Nevojat e  komunikimit të fëmijëve në këtë fazë janë:

•	 Ushqimi i ndjenjave pozitive për vete, të tjerët dhe botën më gjerë  
•	 Eksplorimi dhe testimi i ideve të veta, shkathtësive dhe talenteve  
•	 Udhëzohen në përdorimin potencial në mënyra pozitive  
•	 Që ndjenjat dhe brengat e tyre të kuptohen dhe të respektohen 

Komunikimi me fëmijë mosha 12-18 vjeç

Adoleshentet janë të interesuar për të folur në hollësi për vete dhe për marrëdhëniet e tyre me të 
tjerë. Ata donë të kuptojnë se kush do të bëhen dhe se çka mendojnë dhe ndjenjë të tjerët për ta. 
Adoleshentët duan të flasin se si janë ndryshe nga prindërit e tyre dhe pjesa tjetër e botës. Ata 
fillojnë të njohin se prindërit e tyre nuk janë perfekt. Mosha adoleshente është koha kur fëmijët 
në mënyrë tipike veprojnë në mënyrë më negative dhe kanë më shumë konflikte me prindërit e 
tyre. Kalojnë më shumë kohe vetëm dhe me shokët, ndërsa më pak me familjet e tyre.

Duhet të jemi aktivisht pozitiv dhe të përgjegjshëm për përvojën e adoleshenteve. Mbani mend, 
secili adoleshentë kalon nëpër ndryshimet kryesore sociale dhe fizike; praktikoni ta vendosni 
vetën në pozitën e adoleshentit, kur nuk pajtoheni apo kur ju humb durimi.

Përdorni bisedën si një mënyrë që të mbani hapin me aktivitetet dhe marrëdhëniet e adoleshentëve. 
Mbani interesimin për adoleshentin dhe butësisht bëni pyetje dhe kërkoni shpjegime për sjelljen 
e adoleshentit. Fëmijët në këtë grup moshë duhet të informohen dhe të udhëzohen në jetën e të 
rriturve, përfshirë sjelljet e tyre të cilat mund të rrezikojnë ata, për të pasur role modelesh pozitive 
të forta me standarde të larta morale; për të pasur njohje dhe respektim të mendimeve dhe ideve 
të tyre; dhe të lejohen të mësojnë nga gabimet dhe korrigjojnë sjelljen vetëshkatërruese. 

Për të gjitha grup moshat, kur bëhet fjalë për t’i ndihmuar fëmijëve të kujtojnë emocionet e tyre 
më mirë, duhet të jemi:

•	 Vrojtues i mprehtë i emocioneve të fëmijëve.
•	 Pranojmë se shprehjet emocionale të fëmijëve ofrojnë një mundësi për t’u afruar. 

Shfrytëzoni këto momente shumë. 
•	 Dëgjojmë me ndjeshmëri dhe përgjigjemi emocioneve të fëmijëve; tregojmë atyre se i 

kuptojmë ndjenjat e tyre. 
•	 Ndihmojmë fëmijët që në mënyrë verbale të etiketojnë emocionet e tyre të ndryshme. 
•	 Caktojmë limite, ndërsa i ndihmojmë fëmijët problematik të zgjedhin përvojën emocionale. 

Ndihmoni vetë shprehjen e fëmijëve

Ka teknika të ndryshme të cilat mund ta ndihmojnë fëmijën të shpreh veten. Zëri i qetë mund të 
ndihmojë fëmijën të ndihet i sigurte, dhe tregon se i rrituri është dashamirës. Gjestet sikur lëvizja 
e kokës (apo çfarëdo që është e përshtatshme në kuadër të një kulture) mund të inkurajojnë 
fëmijën të vazhdoj të flas. Shkallë e duhur e kontaktit me sy gjithashtu ndihmon fëmijën: prapë 
kjo ndryshon varësisht nga kultura. Dëshmimi me vëmendje dhe demonstrimi se e keni dëgjuar 
fëmijën – p.sh. duke përmbledhur se çka është thënë, duke kërkuar shpjegime, etj., i konfirmon 
fëmijëve se ju po e dëgjoni në mënyrë aktive. Tregimi i respektit për ndjenjat e fëmijës është 
gjithashtu i rëndësishëm – p.sh. duke reflektuar ndjenjat (“që duket se janë bërë për të ndjerë 
shumë të pikëlluar/zemëruar”, etj.). Kjo ndihmon shprehjen e ndjeshmërisë – kapaciteti për të 
identifikuar situatën e fëmijëve dhe ndjenjat. Shmangu e mos e pengo fëmijën. Bërja e pyetjeve të 
hapura përgjithësisht do të inkurajojë fëmijën të shpjegoj diçka në mënyrën e tij/saj: për shembull, 
një pyetje e hapur si “Më trego për jetën në fshatin tënd” mund të nxjerr një përgjigje më të lirë se 
sa një pyetje e mbyllur “Ku ke jetuar?”. Zakonisht është më mirë të shmangim pyetjet orientuese 
– d.m.th. ato që sugjerojnë një përgjigje për fëmijën siç është “të pëlqen shkolla, apo jo?” 

Dëgjimi aktiv

Një pjesë domethënëse e punës së punëtorit social përfshin, intervistimin e klientëve dhe palëve 
tjera të përfshira në kujdesin e klientit. Për ofrimin e shërbimeve më efektive dhe këshillimin, 
punëtori social duhet të zhvilloj aftësinë për të dëgjuar në mënyrë aktive dhe t’i kushtoj vëmendje 
detajeve. Kjo mund të përfshijë nxënien për të marrë shënime të hollësishme ashtu që lehtë të 
kujtohen çka është thënë më vonë. Dëgjimi efektiv gjithashtu përfshin të kushtuarit e vëmendjes 
se si reagon punëtori social kur flet klienti. Kjo nënkupton shmangien e dhënies së shenjave se 
punëtori social nuk pajtohet me diçka që e ka thënë klienti, duke e ndërprerë klientin, duke i 
rrotulluar sytë, duke shkarravitur, dhënien e shumë detyrave apo hapjen e gojës dhe dukja në 
përgjithësi i pa interesuar në atë që thotë klienti.

Dëgjimi aktiv është koncept që del tutje dëgjimit. Dëgjimi aktive nënkupton të jesh i vëmendshëm 
për atë që e thotë dikush tjetër. Qëllimi i dëgjimit aktive është të kuptoj ndjenjat dhe pikëpamjet 

e personit. Në fakt, dëgjimi aktive vjen nga terapia me personin në qendër të Carl Rogers. Por, 
dëgjimi aktive jo vetëm që përdoret në caktimin terapeutik – ai është një komponentë esencial i 
komunikimit efektiv. 

Teknikat e dëgjimit aktiv 

Brenda një rrethi të punës sociale, është esenciale për punëtorin social të kuptojë brengat, 
ndjenjat, mendimet dhe perceptimet e klientit në mënyrë të saktë. Gjithashtu është esenciale të 
shprehet respekti dhe pranimi dhe të mbahet gjykimi. Jashtë këtij rrethi, të njëjta gjëra janë të 
rëndësishme. Të gjithë fëmijët duhet të ndihen të kuptuar dhe të pranuar dhe të dinë se të tjerët 
kujdesen për ta.

Kur dëgjojmë një person tjetër në mënyrë aktive, i nevojshëm është kontakti i mirë me sy, për 
të shprehur angazhimin. Nëse dikush vërtetë dëgjon, me qëllim të kuptimit dhe shprehjes së 
ndjeshmërisë, atëherë kontakti i  mirë me sy duhet të ndodh në mënyrë natyrore dhe pa përpjekje.

Parimet e dëgjimit aktiv

o Vëni veten në pozitën e klientit 
o Me kujdes observoni gjuhën e trupit tuaj dhe atë të klientit tuaj  
o Ofroni inkurajimin  të rregullte jo verbal (d.m.th. lëvizje me kokë)  
o Jepni kohë të mjaftueshme për të dëgjuar 
o Siguroje palën tjetër se ju i kuptoni ato çka thonë ata 
o Fokusohuni në ndjenjat e tyre pa i gjykuar ata 
o Shmanguni gjërave që ju shqetësojnë 

Si e dimë se ne nuk po dëgjojmë?

o Kur e krahasojmë vetën me të tjerët, apo klientët në mes vete 
o Kur kemi qasje negative drejt personit 
o Kur japim këshilla 
o Kur vazhdimisht pajtohemi me klientin 
o Kur mendojmë se si do të përgjigjemi 
o Kur e kërkojmë mesazhin e fshehur  

Përveç kësaj, ekzistojnë teknika specifike aktive të dëgjimit që mund të përdoren.

Këto në vijim janë shembuj të teknikave aktive të dëgjimit që janë dëshmuar efektive për të 
shprehur të kuptuarit dhe ndjeshmërinë. 

Parafrazimi është ripohimi se çka është thënë, me qëllim që të shprehim se dikush është dëgjuar 
dhe kuptuar. Për shembull, studenti shkon në kolegj dhe thotë se nuk ka pasur kohë të mjaftueshme 
për të mësuar për shkak të orarit të saj të punës, dhe notat e saja po vuajnë. Këshilltari mund të 
thotë: ‘Pra vështirë ka qenë për ty që të mbash hapin me punë dhe shkollë, dhe jeni e brengosur 
për notat.’  

Përmbledhja është e ngjashme me parafrazimin, por shpreh të kuptuarit të asaj se çka po shpreh 
në përgjithësi personi tjetër. Për shembull, shoqja juaj e ndan me ju se ajo në kohën e fundit ka 
qenë në depresion për shkak të ndarjes me të dashurin e saj. Ju mund të thoni: ‘Pra, ndarja ka 
qenë ë vështirë për juve dhe kjo ka ndikuar në atë se si ndiheni ju për të gjitha.

Sesioni IV
Tema: Shprehitë, shkathtësitë dhe metodat gjatë 
procesit të përkrahjes direkte ndërsa punoni me 
fëmijë që janë në rrezik apo janë duke u abuzuar 

Kohëzgjatja:
1 orë e 30 minuta

Metodologjia:
•	 Prezantimet në Power Point;
•	 Ushtrime në grupe;
•	 Reflektim në grup.

Objektivat:  
•	 Mësoni rëndësinë e shfrytëzimit të teknikave kreative dhe të dobishme për t’u angazhuar 

me fëmijë dhe për t’u qasur në botën e tyre në aso mënyre që është e përshtatshme dhe 
kënaqshme për fazën ë tyre të zhvillimit;

•	 Praktikoni shembujt se si shkathtësitë e mësuara mund të avancojnë komunikimin në 
mes të fëmijëve dhe punëtorëve social gjatë pikave kryesore të angazhimit në mbrojtjen 
e fëmijëve dhe vlerësimin e mirëqenies: intervistat hetuese, puna direkte dhe vizitat në 
shtëpi;

•	 Mësoni shkathtësitë të inkurajoni shpalosjen e ngjarjeve nga fëmijët; 
•	 Mësoni se si të angazhoheni me fëmijët jo komunikues.

Mjetet: 
•	 Power Point;
•	 Flipçart; 
•	 Markerë; 
•	 Material i shtypur (për shpërndarje). 

Burimet:
•	 Hepworth, D. H., Rooney, R. H., Larsen, J. A. (2002). Praktika direkte e punës sociale: 

teoria dhe shkathtësitë (botimi i 6-të) - Direct social work practice: theory and skills (6th 
edition), Pacific Grove, Brooks/Cole.

•	 Zolten, K.  dhe Long, N. (2006). Komunikimi prind/fëmijë. Qendra për prindërim efektiv   
•	 Veprimi për të drejtat e fëmijëve (2002) - Puna me fëmijë  Action for the Rights of Children 

(2002). Working with Children. UNICEF. 
•	 Përkrahësit për të rinj (2015). Bazat e komunikimit prind-fëmijë: program edukimi për 

të avanacuar komunikimin prind-fëmijë - Advocates for youth (2015). Parent-Child 
Communication Basics: An Education Program to Enhance Parent-Child Communication. 

•	 O’Reilly, L. and Dolan, P. (2015). Zëri i fëmijëve në vlerësimet e punës sociale – komunikimi 
i përshtatshëm për nga mosha me fëmijë. Revistë britanike e punës sociale  - The voice 
of the child in social work assessments: Age-appropriate communication with children. 
British Journal of Social Work. 

Përmbledhje e sesionit: 
Qasja tek fëmijët në rrezik apo të abuzuar kërkojnë njohuri, shkathtësi, besim dhe një pjesë të 
madhe të reflektimit. Ky sesion fokusohet në punën direkte më fëmijët në hall – eksploron teknikat 
e lojës që mund të përdoren për të ruajtur marrëdhëniet e besuara dhe lehtësimin për shpalosje 
nga fëmijët, dhe gjithashtu eksploron teknikat e bisedimit me fëmijë për të inkurajuar shpalosjen. 
Sesioni fokusohet në zhvillimin e shkathtësive praktike se si të bëhen komunikues të shkathtë 
dhe ndihmës të fëmijëve,  përfshirë arritjen e aftësive për inkurajimin e fëmijëve për shpalosjen e 
informatave të ndjeshme për çështjet e mbrojtjes së fëmijëve. 

Shpjegimi i sesionit: 

Aktiviteti #1 – Prezantimi në Power Point (30 min.)
Trajneri do të shpjegoj rëndësinë dhe modelet e terapisë së lojës, shkathtësitë që nevojiten për t’u 
qasur fëmijëve, dhe inkurajimin e shpalosjes, si të sillemi kur flasim më fëmijë, dhe si të merremi 
me fëmijët jo komunikues. Aktiviteti 2 dhe 3 do të ndodhin gjatë aktivitetit 1. Në fund të sesionit, 
pjesëmarrësit diskutojnë në mënyrë të hapur për temën. 

Aktiviteti #2 – Reflektim në grupe të vogla (25 min.) + sesioni plenar (10 min.)
Në fund të ushtrimit, pjesëmarrësit do të përdorin përvojën e tyre personale të ndihmohen të 
përmirësojnë shkathtësitë e tyre me fëmijët në hall. Në grupe të vogla, pjesëmarrësit ftohen të 
identifikojnë emocionet që ata përjetojnë pas një përvoje negative personale, - ose si fëmijë ose 
si të rritur – dhe të diskutojnë se sa kohë i ka marrë secilit individ për t’u pajtuar me përvojën, 
dhe çka u ka ndihmuar më së shumti përmes përvojës dhe ndjenjave që u ka shkaktuar. Vetë 
shpalosja e tepërt duhet të shmanget, meqë ky është sesion trajnimi. Diskutimet në grupe të 
vogla nuk duhet të bëhen grupe terapish! Secilit grup i kërkohet që të fusin në listë cilësitë dhe 
aktivitetet e personave që janë perceptuar si shumë të dobishëm. Këto lista pastaj përpilohen në 
një listë përbërëse gjatë sesionit plenar, ku këto cilësi diskutohen. Cilësitë personale të njerëzve 
që janë me përvojë si të dobishëm mund të përfshijnë si në vijim: dashamirësi, mirëkuptim, 
pranim të ndjenjave, respektim. Aktivitetet e njerëzve që janë me përvojë si të dobishëm mund 
të përfshijnë si në vijim: japin kohë, e vënë në dispozicion, kanë dëgjuar me vëmendje, u kanë 
mundësuar t’i shprehin ndjenjat e tyre, kanë ofruar mbështetje emocionale, janë shmangur në 
dhënien e këshillave, etj.   

Aktiviteti #3 – Reflektim në grupe të vogla (25 min.) 
Në fund të këtij ushtrimi, pjesëmarrësit do të jenë në gjendje të provojnë dhe vlerësojnë 
shkathtësitë e tyre rreth intervistimit të fëmijëve. Ndajeni grupin në grupe të vogla prej 3 apo 
4. Në secilën grup, një person ka për ta aktruar fëmijën, njëri intervistuesin, të tjerët veprojnë 
si vrojtues. Përdorimi i rasteve studimore të ofruara apo rastet studimore që i kanë sjell vetë 
pjesëmarrësit, pjesëmarrësit bëjnë rolet. Pjesëmarrësit, mund të pasurojnë vetë tregimin në 
sfond. Feedback-u duhet të jepet në kuadër të grupit të vogël, me pikat kyçe të sjella në sesionin 
plenar. 

Rasti studimor 1:

Një fëmijë 8-vjeçar erdhi në shkollë dhe dukej jashtëzakonisht i përlyer dhe i pa kujdesur 
dhe dukej i mjerueshëm në shkollë gjithë ditën. Mësimdhënësi vendos të ketë një bisedë 
të qetë me të pas shkollës për t’u munduar të zbuloj nëse ka diçka që e mundon atë.

Rasti studimor 2:

Dy vëllezër bonjak me moshë 8 dhe 13, me nivel të zhvillimit me të ultë se mesatar 
vendosen në kujdes të lidhjes familjare. Gjatë një vizite të rregullte, ju vëreni se ata janë 
jashtëzakonisht të qetë, të bindshëm dhe i ikin kontaktit me sy. Më i madhi duket se 
është mësuar si shërbëtor i familjes. Ju vendoni të flisni me më të voglin.

Rasti studimor 3:

Fqinjët raportojnë abuzim të fëmijës në familje. Kur shkoni në vizite, e kuptoni se fëmijët 
janë vetëm. Ata nuk kanë babë, dhe nëna e tyre punon gjithë ditën. Janë tre fëmijë – 
vajza, me moshë 10 dhe 7, dhe një djalë me moshë 5 vjeç. Ata lihen vetëm çdo ditë, nga 
mëngjesi deri në mbrëmje. Vajza dhjetë vjeçare nuk shkon në shkollë.

Shpërndani një listë kontrolli për vrojtues që i përmban pyetjet në vijim:

1. Si e filloi intervistuesi bisedën?  
2. Komentoni për aranzhimin e të ulurit për bisedë. A ishin si duhet? 
3. Çfarë teknikash janë përdor për të inkurajuar fëmijën të flas dhe të shpreh ndjenjat e tij/

saj? 
4. Çfarë lloj pyetjesh janë përdor- të mbyllura, të hapura, pyetje orientuese? 
5. Komentoni për tonin e zërit te intervistuesit – a e ka inkurajuar fëmijën të flas?  
6. Sa i ndejshëm ishte intervistuesi ndaj sjelljeve – gjesteve jo verbale të fëmijëve, toni i 

zërit, gjuha e trupit, etj.?  
7. Si u ndikua fëmija nga toni i zërit, gjestet dhe gjuha e trupit të intervistuesit? 
8. Si e ka shprehur intervistuesi interesin dëgjimin aktiv, ndjeshmërinë, etj.? A i keni vërejtur 

idetë apo treguesit nga fëmija që nuk i ka vërejtur intervistuesi?

Materiali Teorik - Sesioni III

Punëtorët social duhet të jenë komunikues të shkathtë që të angazhohen me fëmijë për çështjet 
e thella personale dhe të dhimbshme. Hulumtimi i bazuar në evidencë demonstron që qasjet 
që konstatojnë zërin e fëmijës mund të aplikohen në praktikën e vijës së parë dhe përfitimet 
e përdorimit të komunikimit të moshës së përshtatshme me fëmijë gjatë mbrojtjes së fëmijëve 
dhe vlerësimeve të mirëqenies. Fëmijët, jo gjithherë, vendosen në qendër të vlerësimeve dhe 
punëtorët social, jo gjithnjë angazhohen me ta në mënyrë kuptimplote. Të punuarit direkt me fëmijë 
është komponent krucial në kuadër të vlerësimeve dhe përfshin të vizituarit, vrojtimit; të folurit, 
të bërit dhe angazhimin me fëmijë. Për më tepër, punëtorët social duhet të jenë të familjarizuar me 
metodën e preferuar të komunikimit me fëmijë dhe procesi duhet të jetë me në qendër fëmijën. 
Ata inkurajohen të jenë kreative, ndërsa angazhohen me fëmijë dhe përdorin lojën, vizatimet 
dhe pikturimin për të lehtësuar procesin. Është një gamë e gjerë e hulumtimit që mbajtja e lojës 
është gjuha e fëmijëve dhe mënyra më efektive për të mësuar për fëmijët është përmes lojës 
së tyre, prandaj, shkathtësitë e lojës mund në masë të madhe të përkrahin komunikimin efektiv 
me fëmijë. Termi ‘shkathtësitë e lojës’ përdoret për të përshkruar llojllojshmërinë e teknikave që 
përdoren gjatë vlerësimeve të abuzimit të fëmijës dhe/apo lënien anash të përkrahjes së fëmijëve 
që të komunikojnë mendimet e tyre, ndjenjat dhe përvojat. O’Reilly dhe Dolan (2015) dizajnuan një 
program Trajnimi të Shkathtësive të Lojës (PST) dhe ia ofruan ekipit të punëtoreve social, i cili 
vlerësoi rëndësinë e shkathtësive të lojës në praktikën e vijës së parë. 

Loja ka kohë që është pranuar si mjet primar për të mësuar për fëmijët dhe loja përshkruhet si 
metodë e tyre e preferuar e komunikimit (Landreth, 2002; Schaefer, 1993). Landreth (2002, f. 529) 
pohon se terapia e lojës është ‘në mënyrë zhvillimore e bazuar dhe qasja e përkrahur në hulumtim 
për t’i ndihmuar fëmijët të përballojnë dhe tejkalojnë problemet që i përjetojnë gjatë procesit të 
jetës së tyre’. Terapia e lojës për fëmijë është një intervenim i përshtatshëm për nga mosha, e cila 
e paralelizon përvojën këshillëdhënëse për të rritur. 

Koprowska (2010) nënvizon rëndësinë e punëtoreve social që janë komunikues shumë të shkathtë. 
Ajo pohon se arsyeja kryesore për të punuar me fëmijë është e drejta e tyre që t’u dëgjohet zëri 
dhe, nëse punëtorët social e injorojnë apo e keqkuptojnë komunikimin nga fëmijët, mund të bëhen 
gabime (O’Reilly and Dolan, 2015). Ajo thotë se fëmijëve nuk u pëlqen të ulen dhe të flasin sy me 
sy me të rritur për një kohë të gjatë dhe rekomandon që punëtoret social të ndihen komod, duke 
i përdorur lodrat e përshtatshme për moshë dhe aktivitete kreative, që më shumë ka mundësi të 
rezultojë në angazhimin e suksesshëm me fëmijë. 

Fëmijët që kanë përjetuat abuzim nuk duhet të kërkohet nga ta të përshkruajnë përvojën e tyre 
apo reagimet e tyre në fjalë, meqë ata nuk kanë aftësinë “njohëse-verbale’ për të bërë atë; ata 
ndihën më komod me lojë, dhe inicimi i kontaktit verbal me fëmijë mund të krijojë një pengesë 
automatike, e cila u dërgon atyre mesazhin se ata duhet të përmbushin nivelin e komunikimit të 
të rriturve.  

Loja është mënyra primare me të cilën fëmijët mësojnë për botën dhe fillojnë të organizojnë 
dhe kuptojnë përvojat e tyre. Është një mjet i çmueshëm për t’u angazhuar me fëmijë në shumë 
disiplina të mirëqenies së fëmijëve (këshillimin, psikologji dhe terapi të fjalimit e të gjuhës) dhe ka 
një theks të fortë në angazhimin e fëmijëve, me fëmijën në qendër, në të gjitha mënyrat që prekin 
ato në politikën e punës sociale dhe në literaturë.

Sipas O’Reilly dhe Dolan, qasjet në vijim mund të përdoren dhe nevojiten për vendosjen e 
komunikimit me fëmijë: 

•	 Paraqitja për të lozur media – objektiva është që të angazhohen dhe të familjarizohen me 
materialet e rekomanduara për komunikimin e përshtatshëm për moshë sikur kukullat: 
njerëzit, kafshët, figurinat; shtëpitë kukulla dhe mobilet; ushqimi lodër dhe orenditë e 
zierjes; automjetet;  brumi lojë, allçi, ngjyrat, ngjyrat e dyllit dhe materialet e artit – për 
të filluar komunikimin me fëmijë. 

•	 Loja jo udhëzuese (Axline, 1969) – objektiva është të lejohen fëmijët të komunikojnë 
mendimet e tyre, nevojat dhe ndjenjat përmes mjetit të lojës. Për t’i ndihmuar fëmijët në 
ndërtimin e një vetë koncepti pozitiv, vetë pranim dhe vetë respekt. Në këtë rast, fëmijët 
marrin primatin në të gjitha aktivitetet e lojës. Respektohet hapi dhe udhëzimi i fëmijëve. 
Inkurajohet mundësia për t’i aktruar ndjenjat dhe përvojat.  

•	 Tregimet terapeutike (Davis, 1990) – tregimet lexohen apo bashkë krijohen me fëmijë për 
t’i ndihmuar të zvogëlojnë frikën dhe të nënvizojnë rëndësinë e shpalosjeve. 

•	 Tregimi me gjashtë pjesë (Lahad, 1992) – për të vlerësuar shkathtësitë e fëmijës për 
përballim. Kjo metodë jep një vështrim në qëndrimet e fëmijëve, besimin, emocionet dhe 
shprehjen. Fëmija i krijon gjashtë piktura: (1) Hero/ heroine dhe aty ku jetojnë; (2) cila 
është detyra apo misioni i tyre, (3) kush apo çka mund t’i ndihmojë atyre (nëse po); (4) 
Kush apo cilat pengesa i parandalojnë ato nga përfundimi i detyrës ë tyre; (5) karakteri 
kryesor si do të përballoj pengesën; dhe (6) pastaj çka ndodh.

•	 Loja me rërë (McNally, 2001) – fëmija krijon një tregim/pikturë në rërë dhe pyet punëtorin 
për tregimin/pikturën. Punëtori mund të zgjedh sende nëse ka diçka specifike në të cilat 
dëshirojnë të fokusohen.

•	 Teknikat e vizatimit (Oaklander, 1978) – për të eksploruar disa gjëra apo perceptime që 
kanë fëmijët për përvojat e tyre. Fëmija krijon botën e vetë në letër duke përdorur linja, 
forma, ngjyra por asgjë të vërteta. Fëmija ofron një përshkrim të përgjithshëm: jep një 
deklaratë për secilin person/objekt: apo thotë diçka se çka i pëlqen apo çka nuk i pëlqen 
secilit.

•	 Fletët e punës (Jennings, 2005) – vlerëson ndjenjat e fëmijëve:; ku ndihen të sigurte/të 
pasigurte: kujt do t’i telefononin për ndihmë, etj. Fëmijëve ju paraqitet fleta e punës që 
është relevante për situatën e tyre dhe kërkohen që ta plotësojnë.

•	 Vizatimi i foleve të zogjve (Kaiser and Deaver, 2009) – fëmija dhe punëtorët social krijojnë 
një fole. Përmbajta e folesë ekzaminohet, p.sh. foleja e përfshijnë foshnjën dhe prindërit? 
Foleja a përkrahet apo është e sigurte? 

Fëmija duhet të jetë fokusi primar i tërë aktivitetit të mbrojtjes së fëmijës. Loja është gjuha 
e fëmijëve dhe është element i rëndësishëm i praktikës sociale në sigurimin se zëri i fëmijës 
përfaqësohet në të gjitha vlerësimet e mirëqenies së tyre dhe vendimet e ardhshme për 
përkujdesje.  

Përmes ndërveprimit të tillë të dobishëm me fëmijë, ndërtohet marrëdhënie e duhur e besimit dhe 



396Modulet për Mbrojtjen e Fëmijëve       

raporti forcohet në mes të fëmijës dhe punëtorit social, duke nënkuptuar se baza është solide për 
të vazhduar me teknikat tjera më direkte gjithashtu. Gjatë lojës me fëmijë, punëtori social është 
në gjendje të identifikojë fëmijët në rrezik, apo fëmijët që janë në hall. Sesioni i radhës i nënvizon 
aspektet e rëndësishme në identifikimin e fëmijëve, dhe pastaj ruajtjen e komunikimit të hapur 
me ta. 

Identifikimi i fëmijëve në hall/nevojë307

Për shumë fëmijë që kanë pasur përvoja që janë shumë shqetësuese për ta – përjetimi i abuzimit, 
përjetimi i situatës me stres, traumë, ballafaqimi i rrezikut, pasiguria tejkalimi i vështirësive dhe 
të tjera, mënyra si sillen në jetën e tyre të çdo ditshme do të shpalos shenja të hallit të tyre.

Në rastin e një ngjarjeje të vetme të papritur traumatike (aksident, sulm, dhunim, vdekje e një 
personi të afërt, etj.), dëshmitë karakteristike apo shenjat mund të përfshijnë:

•	 Ngjarja mbahet mend në të gjitha hollësirat, “nguliten” në memorie, fëmija mund të tregoj 
për të në hollësi. 

•	 Shkrepjet e papritura të përvojave emocionale të ngjarjes stresuese e ngritur me një 
imazh, tingull apo aromë  të rastësishme. Kjo detyron që prapë të përjetohet ngjarja 
traumatike.   

•	 Reagimet e stresit pas traumatik:
o Ankthet; 
o Frika – më së shpeshti nuk është e kuptueshme për të rritur, sepse nuk mund të 

shohin lidhjen me përvojën traumatike; 
o Intensive. Reagime të mprehta të frikësimit me stimuj, që nuk duhet të shkaktoj këtë 

lloj të reagimit;
o Kujdes i tepërt, dyshim dhe gatishmëri, veçanërisht në vende, që lidhen me traumë; 
o Shmangia – ngurrim për të qenë në vende të caktuara, me njerëz të caktuar apo 

për të ngrënë ushqime të caktuara (p.sh. nëse një fëmijë sulmohet nja një burrë me 
mjekër, ai do t’i shmanget kontaktit nga të gjithë burrat me mjekër); 

o Çrregullimet e gjumit, ndryshimi i disponimit, shqetësim, hiperaktiviet.  

Në raste të përvojave traumatike të përsëritshme, që zgjasin gjatë (p.sh. abuzimi seksual që 
zgjat, dhuna emocionale dhe fizike, etj.),  dëshmitë karakteristike apo shenjat mund të përfshijnë:  

•	 Mohim, përulje, - sikur ta bëjmë trupin të vdekur e të mos përjetojmë dhimbje. Këta 
fëmijë janë të menjëhershëm ndaj dëmeve të ndryshme apo me vetëdije e lëndojnë, e 
presin vetën. Qëllimi është – të mos ndjehet dhimbje. Ata nuk janë të ndjeshëm; nuk kanë 
bashkë ndjenja drejt dhimbjeve të njerëzve të tjerë. Për të bërë këtë, ata duhet t’i hapin 
derën dhimbjes së vet, por është shumë e rrezikshme dhe e frikshme. 

•	 Këta fëmijë shmangin të folurit për vete, mundohen të jenë “normalë”. Për ata është 
e vështirë të njohin dhe pranojnë ndjenjat e veta, janë indiferentë ndaj dhimbjes dhe i 
shmangen afërsisë. 

•	 Janë të furishëm, dhe zemërimi i tyre shpesh here nën vlerësohet. Ata papritmas mund 
të eksplodojnë pa ndonjë arsye dukshme. Zemërimi i tyre mund të drejtohet gjërave, 
kafshëve, fëmijëve të vegjël dhe të rriturve. Gjithashtu mund të drejtohet drejt vetës, si 
vetë shkatërrim apo vetë lëndim.

307  Sigita Zileniene- Puna me fëmijë që kanë përjetuar abuzim. Udhëzim i publikuar. 

•	 Shkëputje – një lloj i vetë hipnozës. Fëmijët që kanë përjetuar dhunë të gjatë e dinë 
se situata do të përsëritet. Mekanizmat e shkëputjes u lejojnë “të ikin” nga situata 
traumatike. Nganjëherë ata janë sikur jashtë trupit të vetë dhe vrojtojnë se çka po ndodh. 
Këto reagime shërbejnë si mënyrë për “t’u liruar” nga përvojat të cilat u kanë ndodhur në 
realitet. (p.sh. Ema, e cila është abuzuar seksualisht çdo natë nga babai i saj, ka krijuar 
një “Ema të natës”, e cila vuan nga abuzimi, dhe “Ema e ditës”, e cila mund të bisedoj me 
babin gjatë kafjallit, të shkoj në shkollë dhe të kos i kujtohet “Ema e natës”). 

Shkëputja mund të jetë e dobishme në moment të caktuar, - i ndihmon fëmijës të sillet “normalisht” 
në jetën e përditshme, sikur të mos ketë ndodhur asgjë. Por në të njëjtën kohë është mekanizëm 
shumë i rrezikshëm, sepse pengon perceptimin e fëmijës e bën të vështirë për t’u kuptuar, se 
a është i sigurt apo jo. Shkëputja nuk ndalon së vepruari automatikisht, madje edhe kur fëmija 
është në një mjedis të sigurte. 

Gjithashtu ka shenja indirekte, që fëmija ka vuajtur nga abuzimi fizik, emocional, seksual apo 
lënia pas dore. Nuk ka një sjellje “të duhur” për fëmijë që t’i ikin dhunës, sepse sjellja e abuzuesit 
është vështirë të prognozohet. Këta fëmijë kanë vetë respekt të ultë, ndihen keq dhe nuk vlejnë 
të dashurohen, nuk i besojnë askujt, ndihen të vetëm dhe të pasuksesshëm. I kanë mësuar vetëm 
dy role – atë të viktimës dhe të agresorit.

Prandaj, ne duhet të vrojtojmë ndryshimet në sjelljen e fëmijëve: 
•	 Vetë respekt i ulur;
•	 Kujdes ndaj të rriturve apo ngjitje e tepërt pas njerëzve familjar; 
•	 Të frikësuarit, kur fëmijët tjerë qajnë; 
•	 Dridhja pas secilës lëvizje të papritur nga personi tjetër;
•	 Vështirësi të konceptimit dhe mbajtje të vëmendjes; 
•	 Sjellje agresive;
•	 Apati, pasivitet, indiferencë ndaj çdo lloj aktiviteti, mungesë e interesit apo energjisë; 
•	 Shmangja e miqve, qëndrimi brenda; 
•	 Frikë nga prindërit, frikë për të shkuar në shtëpi; 
•	 Dukje e çuditshme, veshja nuk është adekuate ndaj klimës apo situatës; 
•	 Sjellje vetë shkatërruese; 
•	 Performancë e përkeqësuar në shkollë; 
•	 Humbje e oreksit; 
•	 Çrregullimet e gjumit; 
•	 Kokë dhimbjet apo ankesat tjera somatike; 
•	 Koncentrim i dobët, lodhje, ndryshimet e papritura në disponim, etj.; 
•	 Sjellja seksuale e papërshtatshme ndaj moshës; agresivitet apo shkatërrim;  
•	 Preokupim ndaj dhunës, vuajtje apo ndarje në lojën e tyre.

Aftësi për të përballuar krizën me të cilën ballafaqohet fëmija, varet në karakteristikat fizike dhe 
psikike të fëmijës, vlerat dhe besimet e tija, përvoja e fituar në zgjidhjen e problemit.

Faktorët që përcaktojnë mënyra e ballafaqimit me traumë përfshijnë:
•	 Mosha dhe gjinia e fëmijës;
•	 Pjekuria psikologjike dhe fizike;
•	 Marrëdhëniet me prind; 
•	 Marrëdhëniet me vëllezër dhe motra; 
•	 Përvoja e tij personale për t’u marr me krizë;
•	 Ekzistenca e të rriturve të rëndësishëm (marrëdhëniet, fëmijët, miqtë), që janë në gjendje 

të ndihmojnë në tejkalimin e traumës;
•	 Ndryshimet ne mjedisin social për shkak të krizës. 

Intervenimi me kohë është shumë i rëndësishëm për të parandaluar traumatizimin e mëtejmë dhe 
zhvillimin e krizës, dhe ndihmon në kthimin e  gjendjes normale.

Kriza, që shkaktohet nga ngjarja shumë e fortë traumatike vazhdon prej 4 deri 6 javë. Në këtë 
periudhë, fëmija është i hapur për intervenim. Me ndihmën e një të rrituri të kualifikuar, ai mund 
të tejkaloj krizën brenda dy javësh.

Në rast të traumatizimit afatgjatë, ndihma është e vonuar. Fëmijës do t’i duhet ndihmë shumë më 
e gjatë profesionale për t’u shëruar. Përveç ndihmës profesionale, psiko-terapeutike, përkrahja 
nga mjedisi më i afërt (anëtarët e familjes, kushërinjtë, miqtë dhe mësimdhënësit) është i 
rëndësisë së madhe.  

Janë disa ndjenja që mund të parandalojnë fëmijën nga shpalosja e ngjarjes traumatike: këto 
përfshijnë:

•	 Frika e abuzuesit; 
•	 Frika, se askush s’do ta dëgjoj atë; 
•	 Turpi; 
•	 Ai mendon se askush s’do t’i ndihmoj; 
•	 Fajëson vetën për dhunën që ka përjetuar; 
•	 Ka frikë se askush nuk do ta dojë; 
•	 Ka frikë se nëse i tregon dikujt, e njëjta do t’i ndodh vëllezërve dhe motrave të tij; 
•	 Mendon, se është shumë i keq, ndaj edhe i ka ndodhur kjo; 
•	 Nëse abuzuesi është person i afërt, ai ka frikën t’i tregoj dikujt, sepse diçka e keqe do t’i 

ndodh atij personi; 
•	 Mund të mos i ketë fjalët e duhura për të treguar për dhunën; 
•	 Nuk e din se kujt mund t’i tregoj; 
•	 Thjesht mund të mos e dijë, se kjo është sjellje abuzive, dhe se askush nuk lejohet ta 

trajtoj atë ashtu; 
•	 Fëmijët më të vegjël shpesh nuk e kujtojnë në mënyrë të vetëdijshme se kanë përjetuar 

abuzim, dhe kush janë abuzuesit. 

Kur dyshojmë se fëmija në fakt ka përjetuar dhunë: 

•	 Dëgjoni ata, që t’i kuptoni; 
•	 Mos e moho atë. Besoji fëmijës, edhe nëse është vështirë t’i besosh;
•	 Mos e humbni kontrollin ndaj emocioneve që i ka ngritur ajo (nëse keni frikë apo jeni të 

zemëruar, - këto janë reagime normale, por ato mos ia demonstroni fëmijës); 
•	 Mos i fajësoni ata apo mos i bëni të ndihen me turp për atë që ka ndodhur; 
•	 Jepini përkrahje psikologjike, siguroni se ata janë të sigurte, se asgjë nuk do të ndodh për 

të sepse ata ju kanë treguar juve. Ndoshta, fëmija do të dojë të pyes diçka. Inkurajoni ata 
të bëjnë pyetje, dhe jepni përgjigje konkrete në gjuhën e kuptueshme; 

•	 Mundohuni të dini më shumë për ngjarjen: çka ka ndodhur më herët, çka ka ndodhur 
pastaj, kush ka qenë abuzues;

•	 Ofroni atyre ndihmën mjekësore, çojeni tek mjeku apo thirrni emergjencën; 
•	 Nëse është e nevojshme, thirrni policinë; 
•	 Adresojini tek Njësia për mbrojtjen e fëmijëve – për të marrë përkrahje për viktimën e 

abuzimit dhe personit që ka abuzuar, nëse është në marrëdhënie të ngushtë me fëmijën, 
anëtar i familjes). 

Komunikimi me fëmijët në rrezik

Në rast se dyshojmë se fëmija mund të jetë në rrezik për abuzim, duhet të parandalojmë 
keqtrajtimin. Duhet të paralajmërojmë fëmijët për keqtrajtimet e mundshme drejt tyre – për t’i 
dhënë informata, por jo për t’i frikësuar ata. Kjo informatë mund të jepet në formë trajnimi për 
sjellje të sigurte. Mund t’i ndihmoj fëmijës të flas, apo që të jetë në gjendje të flas në të ardhmen, 
të dijë se të rriturit mund të ndërhyjnë dhe t’i mbrojnë nga dhuna.

Komunikimi me fëmijët e abuzuar/keqtrajtuar

Fëmijëve në hall mund t’u duket shumë e vështirë për të fol me të tjerët, për atë që kanë 
përjetuar. Disa do të jenë përvoja që e bëjnë jashtëzakonisht të vështirë për t’i besuar të rriturve, 
veçanërisht atyre që nuk i njohin mirë. Disa fëmijë do të kenë frikë që të kaplohen nga emocionet 
nëse ia shprehin ato dikujt tjetër. Disa me siguri se do të përpiqen t’i ikin të rriturve: të tjerët 
mund të përdorin sjellje të veçanta për të “testuar” nëse të rriturit do të reagojnë në mënyrë 
kritike apo të ndjeshme drejt tyre. Disa fëmijë do të ndjehen me faj apo me turp, - për shembull 
ata mund të kenë ndjenjën e përgjegjësisë për atë që ka ndodhur: ndjenjat e tilla mund ta bëjnë 
shumë të vështirë për të fol për atë që ka ndodhur. Në shumë shoqëri, kjo i ndihmon fëmijëve në 
hall, nëse mund t’u ndihmohet atyre për të folur për përvojat e tyre me të rriturit mirëkuptues 
dhe përkrahës, dhe të shprehin ndjenjat e tyre në mënyra e përshtatshme kulturore – ndoshta 
përmes këndimit, vallëzimit, vizatimit apo lojës. Aty ku të tjerët e kanë ndarë përvojat e ngjashme 
të hallit, aktivitetet e grupit mund të jenë mënyra më e dobishme për të ndihmuar fëmijën.  

Nëse fëmija ka mbledhur tërë guximin për të ju treguar për abuzimin, mënyra se si e trajtoni 
bisedën do të përcaktoj se si do të jeni në gjendje të ndihmoni fëmijën. Kur fëmija komunikon 
nevojën apo dëshirën për bisedë, kjo si në vijim mund të ndihmoj këtë detyrë të vështirë: 

1. Ndihmoni fëmijës të ndihet komod – të flasësh për abuzimin nuk është e lehtë për fëmijën. 
Respektoje privatësinë e fëmijës dhe fol me të në një vend të qetë dhe privat. Vendi duhet 
të jetë i njohur për fëmijën. Kjo do t’i ndihmoj fëmijës të ndihet komod. 

2. Lejoni që fëmija të vendos vendin – fëmijët nuk duhet të detyrohen të diskutojnë apo të 
shpalosin përvoja dhe udhëheqja gjithnjë duhet të vijë nga fëmijët. Jepni kohë fëmijës. 
Lejoni që ai të ju flas sipas hapit të tij. Nëse fëmija nuk është i gatshëm të flas apo duket 
jo komod, mos i bëni presion atij/asaj. Nëse fëmija duket jo komod kur flet për gjëra të 
caktuara e të veçanta, mos i bëni presion për hollësira. Mund të ndryshoni temën në 
diçka për të cilën fëmija është më komod të flas. 

3. Jepi kohë adekuate fëmijës – mos prit nga ai/ajo që të ju shpalos tërë tregimin në një 
sesion. Shpesh është më së miri për fëmijën që të ju shpalos pak nga memoriet e tij/saj të 
dhimbshme në të njëjtën kohë. Mos u ngut ta prishesh qetësinë – qetësia mund të ofrojë 
hapësira të rëndësishme për një reflektim të qetë.  

4. Siguroje fëmijën se nuk është faji i tij/saj – shumë fëmijë që janë të abuzuar ndjehen, apo 
atyre u kanë thënë abuzuesit, se ata duhet të fajësohen për abuzimin e vet. Është shumë 
me rëndësi t’i thuhet fëmijës se ai/ajo nuk është fajtor dhe se ai/ajo nuk është përgjegjës 
për abuzimin. Bëja me dije se ai/ajo nuk ka bërë asgjë gabim. 

5. Mos reagoni me shok, zemërim, neveri – reagimi juaj ndaj atij fëmije ju tregon se është 
shumë i rëndësishëm për fëmijën. Ai/ajo do të shikoj veprimin tuaj për së afërmi. Jeni të 
qetë. Kur u reagoni me neveri apo zemërim, ai/ajo më nuk do të ndihet komod të flas me 
ju. Ai ajo gjithashtu mund të ndihet i/e frikësuar dhe konfuze. Kjo do të ju parandaloj juve 
të veproni me shpejtësi dhe të jepni ndihmën menjëherë.  

6. Mos e detyroni fëmijën të ju tregoj lëndimet – nëse fëmija është i gatshëm të ju tregoj 
lëndimet, mund ta lejoni që ai të ju tregoj ato. Megjithatë, kur fëmija nuk është i gatshëm 
të ju tregoj lëndimet, nuk duhet të insistoni që ai të ju tregoj ato. Gjithashtu, nuk mund të 
insistoni që fëmija t’i heq rrobat që ju të mund t’i shihni lëndimet. 

7. Përdorni terme dhe gjuhë të cilat mund t’ i kuptoj fëmija – nëse fëmija thotë diçka që ju nuk 
e kuptoni, p.sh. një fjalë për një pjesë të trupit, kërko nga fëmija që t’ua shpjegoj ato apo 
të drejtoj kah ajo pjesë e trupit. Mos i korrigjo, as mos i përqesh fjalët që i përdor fëmija. 
Kur i përdorni të njëjtat fjalë sikur i përdor edhe fëmija, kjo i ndihmon fëmijës të ndihet më 
pak konfuz dhe më i relaksuar. Fëmija do të ndjehet se ju e kuptoni atë. 

8. Mos e ‘ intervistoni’ fëmijën – qëllimi i diskutimit tuaj me fëmijën është mbledhja e 
informatave të mjaftueshme, ashtu që të bëni një raport të informuar për Agjencinë e 
NJMF apo për mbikëqyrësin tuaj. Kur t’i keni informatat që ju nevojiten, duhet të ndaloni 
diskutimin. Mos provo të dëshmosh se abuzimi ka ndodhur.

9. Parashtro pyetje të përshtatshme – pyetjet që i bëni fëmijës duhet të jenë të formuluara në 
mënyrë të përshtatshme. Zgjidhe gjuhën me kujdes. Kjo siguron që ju të merrni informata 
të sakta nga fëmija. Për shembull, nëse e shihni një të mavijosur tek fëmija dhe dyshoni 
se është rezultat i abuzimit, mund t’i thoni fëmijës, “Kjo duhet të dhemb. A më tregon se si 
është shkaktuar kjo” apo “A doni të flasim për këtë të mavijosur që e keni”. Do të ishte jo 
e përshtatshme të thuhet, “A t’u ka shkaktuar kjo e mavijosur kur dikush ju ka goditur?” 
Mbani mend se më shumë dëm mund të bëni kur i ofroni fëmijës fjalë dhe ide. Lejo që 
fëmija të ju tregoj tregimin e vet dhe të ju jap përgjigjet. 

10. Mos parashtro pyetje me ‘pse’ – pyetjet pse sikur, “Pse të ka goditur? “ apo “Pse e ka 
bërë këtë?” do të bëjë një fëmijë më konfuz. Mbani mend që fëmijët që abuzohen shpesh 
nuk e din pse ndodh kjo. Këto lloj pyetjesh do të detyrojnë ata të mendojnë për arsyet për 
abuzim. Pyetjet ‘pse’ nuk do të ju ofrojnë ndonjë informatë të dobishme. 

11. Mos i mëso fëmijës terme dhe fjalë të reja – mos i mëso fëmijës fjalë të reja apo mos i jep 
atij/asaj ide të reja. Kjo është e dëmshme. Kur ë bëni këtë, ju e ndikoni fëmijën. Gjithashtu, 
kur i mësoni fëmijës një term apo fjalë të re, ju e ndryshoni shpalosjen origjinale të fëmijës. 
Kjo është e rëndësishme lidhur me gjykatën dhe ligjin.  

12. Gjeje se çka dëshiron fëmija nga ju – fëmija mund të ju kërkoj që t’i premtoni se nuk do t’i 
tregoni askujt. Ai/ajo mund të ju kërkoj që ta qoni atë në shtëpi. Ai/ajo mund të ju kërkoj 
të dije se çka po bëni. Është mirë të dini se çka pret fëmija nga ju. Kjo do të ju ndihmoj të 
kuptoni se cili duhet të jetë veprimi i juaj. 

13. Bëhuni të sinqertë me fëmijën – le ta dijë fëmija se çka do të bëni. Kjo do të ndërtoj 
besimin. Jeni të sinqertë me atë se çka mund të bëni për të. Mos i premtoni gjëra qe nuk 
mund të bëhen. Për shembull – le ta dijë ai/ajo se mund t’i tregoni dikujt ashtu që ai/ajo 
nuk do të lëndohet më. Pastaj ai/ajo nuk do të jetë i/e befasuar apo i/e frikësuar kur ai/ajo 
e kupton se dikush din për të.  

14. Konfirmoni ndjenjat e fëmijës dhe pranoni ato – le ta dijë fëmija që është në rregull të 
ndihet i frikësuar, i lënduar, konfuz apo i zemëruar. Pranoni emocionet e fëmijës, si faji 
dhe zemërimi, edhe pse ato ju duken se janë reagime jo logjike ndaj ngjarjeve. Biseda për 
përvojat e dhimbshme mund t’i mundësoj fëmijës që t’i shikoj ato në një dritë tjetër – për 
shembull lirimi i sensit të përgjegjësisë për atë që ka ndodhur. Biseda për ngjarjet që 
kanë quar që fëmija të braktiset, për shembull, mund t’i mundësojnë atij/asaj të kuptojë 
situatën që prindërit e tij e kanë ballafaquar dhe kjo mund qoj që fëmija të jetë në gjendje 
t’i liroj ndjenjat e zemërimit dhe hidhërimit. Shpesh here është e dobishme që t’i shprehet 
fëmijës se ndjenjat që ai/ajo i përjeton janë shumë normale dhe të kuptueshme. 

15. Bëhuni përkrahës – bëja me dije fëmijës se jeni të gëzuar se ai/ajo ju ka treguar për 
abuzimin. Bëja me dije se ju i besoni atij/asaj dhe se kujdeseni për të. Disa fëmijë mendojnë 
se nuk do t’i doni më për shkak të asaj që ju kanë treguar. Sigurojeni atë se ju jeni shoku 
i tij/saj. Ofroni përkrahje emocionale dhe inkurajim për fëmijën, në çfarëdo mënyre që të 
jetë e përshtatshme, për kulturën e fëmijës dhe fazën e zhvillimit. 

16. Biseda për situata të vështira mund t’ iu mundësojë fëmijëve të gjejnë zgjidhjet e veta 
– kjo veçanërisht është rasti me fëmijët më të vjetër dhe adoleshentët. Kur thjesht e 
dëgjoni një problem në mënyrë të vëmendshme dhe përkrahëse mund të përjetohet si 
tejet e dobishme. Nëse të rinjtë mund të marrin vendimet vetë, kjo është shpesh më e 
kënaqshme se sa të ju ofrohen këshilla nga një i rritur. Për shembull, mund të jetë më e 
dobishme për një fëmijë të ndarë që nuk e ndjek shkollën për të folur për situatën e tij/saj 
dhe të diskutohet përparësitë dhe dobësitë e ndjekjes së shkollës, se sa që një të rritur 
të këshilloj të ndjek shkollën. 

17. Nganjëherë është e nevojshme të lejoni regres – d.m.th një kthim në një sjellje tipike për 
fëmijët e ri: për shembull, fëmijëve apo adoleshentëve mund të ju duhet kujdes i veçantë, 
dashuri dhe kontakt fizik, karakteristikë e fëmijëve më të ri në mënyrë që të tejkalohen 
problemet emocionale me të cilat ballafaqohen. 

18. Mbani mend: siguria e fëmijës është më e rëndësishmja. Jeni të ndjeshëm dhe në dijeni 
për sigurinë e fëmijës. Mbani mend se fëmija mund të abuzohet tutje nëse ai/ajo ka 
folur me dikë për abuzimin. Nëse mendoni se fëmija është në rrezik, duhet të kontaktoni 
menjëherë me NJMF. 

Përgjigja ndaj fëmijëve jo komunikues

Një gjë për të cilën jo shumë njerëz dinë për fëmijët e abuzuar është se ata shpesh e donë personin 
i cili abuzon me ta. Kjo është vështirë të besohet, por e vërtetë. Kjo ndodh për shkak se personi që 
i abuzon zakonisht është dikush që e njohin mirë dhe i besojnë shumë. Prandaj, fëmijët hezitojnë 
që të zbulojnë se po akuzohen sepse kanë frikë se do ta fusin personin në telashe, nëse e bëjnë 
atë. Një arsye tjetër për fëmijë që nuk donë të shpalosin abuzimin është se shumë here ata janë 
frikësuar apo kërcënuar nga abuzuesi.

Fëmija i cili ka qenë i abuzuar mund të filloj të flas me ju për të. Ai mund të bëjë atë sepse ju 
beson dhe dëshiron të ndajë barrën që ka me ju. Kur dëgjoni një fëmijë që flet për atë që është 
abuzuar është shumë e vështirë. Ju mund të reagoni në shumë mënyra. Reagimi juaj është shumë 
i rëndësishëm për fëmijën. Nëse reagoni me neveri apo nëse nuk i besoni asaj që e thotë, ai mund 
të ndaloj e të mos ju flas për të. Ai mund të ndjej se ju nuk i besoni atij. Kjo do të parandaloj atë 
nga marrja e ndihmës. Gjithashtu parandalon ndaljen e abuzimit.

Kur fëmijëve në hall vazhdon të ju duket e vështirë të komunikojnë, është me rëndësi të mundohemi 
të identifikojmë arsyet e mundshme për këtë – a është ndoshta problemi me të rriturin?

1. A pritni nga fëmija që të ju besoj para vendosjes së besimit të dyanshëm?  
2. A ju ka ofruar fëmijës shpjegim për rolin dhe qëllimin e intervistës suaj? 
3. A po përdoret gjuhë të cilën ai/ajo nuk e kupton plotësisht?  
4. A jeni ju komod apo i turpëruar me qetësinë apo me emocionet e fëmijës, apo flisni shumë 

apo përgjigjeni në aso mënyre që perceptohet nga fëmija si kritike? 
5. Përvojat e fëmijës, a sjellin memorie të dhimbshme për ju nga përvojat tuaja me të cilat 

po mundoheni të merreni? 

Nëse jeni të kënaqur se arsyet janë tek fëmija dhe përvojat e tij/saj, e jo me ju, atëherë kjo mund 
të ndihmoj të ç‘bllokoni komunikimin.

1. Keni durim dhe lejoni kohë të ndërtoni besimin. Jepni shumë mesazhe pozitive të 
ngrohtësisë dhe pranimit. 

2. Përdorni lojëra, aktivitete, vizatime, shkrime, shëtitje, etj., për të ndihmuar zhvillimin e 
besimit dhe linjat e hapura të komunikimit. 

3. Shmanguni e mos i bëni presion fëmijës të flas: vazhdoni të komunikoni por gjithashtu 
vazhdoni të lejoni heshtje. 

4. Kuptoni më shumë për fëmijën nga të tjerët të cilët e njohin atë. 

Hapësira miqësore e fëmijëve

Komunikimi nga një fëmijë mund të përforcohet përmes hapësirave gjithashtu. “Hapësira miqësore 
e fëmijëve” është një vend i strukturuar dhe i sigurte ku fëmijët dhe njerëzit takojnë fëmijët tjerë 
për të luajtur, mësojnë kompetencat për t’i trajtuar rreziqet me të cilat ballafaqohen, janë të 
përfshirë në aktivitete edukative dhe relaksohen në një vend të sigurte. Kjo i jep fëmijës sensin e 
sigurisë, strukturës dhe komunitetit që ofron përkrahje në mes të përvojave mbizotëruese. 
Vendi i tillë përdoret për:

•	 Lojë – vend argëtues për sport, ekipe dhe aktivitet kulturor për t’i lejuar fëmijët që t’i fikin 
brengat dhe shqetësimet. 

•	 Edukimi formal dhe jo formal që është më tërësor dhe më pak akademik për shembull: 
leximi dhe numërimi, shkathtësitë e jetës, edukimi shëndetësor në mjedise të reja, psiko-
edukimi (të mësuarit se secili fëmijë ka një reagim normal ndaj një situate jo normale).

•	 Veni ku shprehen dhe dëgjohen ndejat e tyre për t’i ndihmuar të kuptojnë se ata nuk janë 
vetëm për mes aktrimit, vallëzimit, bisedës dhe aktiviteteve përballuese tradicionale. 
Duke i lidhur këto me kulturën lokale është e rëndësishme meqë shkakton dhe rikthen 
identitetin pozitive kulturor. 

•	 Të mësuarit e informatave të rëndësishme për atë se çka po ndodh rreth tyre, rimarrin 
një sens kontrolli në jetën e tyre.

•	 Lejon prindërit/ofruesit e kujdesit që gjithashtu të ndjekin aktivitetet e tyre ditore pa u 
merakosur për sigurinë e fëmijëve të tyre. Vend ku takohen prindërit dhe e mbështesin 
njëri tjetrin. 

Hapësira miqësore e fëmijëve është një qasje pragmatike meqë synon ndërtimin e kapaciteteve 
për të përballuar abuzimin. Kjo fokusohet në shëndetin e mirë, në vend se në shëndetin e ligë.  

Pikat e përgjithshme në mendje kur flasim direkt me fëmijë

•	 Prano se çka thotë fëmija; 
•	 Rrini të qetë; 
•	 Mos bëni panik;  
•	 Mos kërkoni ndihmë, ndërsa fëmija ju flet juve; 
•	 Jeni të sinqertë; 
•	 Shikojeni fëmijën direkt; 
•	 Mos u shfaqeni të shokuar; 
•	 Bëjani me dije se ju duhet t’i tregoni dikujt tjetër; 
•	 Siguroni ata se nuk duhet të fajësohen për abuzimin; 
•	 Kurrë mos parashtro pyetje orientuese; 
•	 Mundohu të mos përsëritësh pyetjet e njëjta ndaj fëmijës; 
•	 Kurrë mos be presion për informata; 
•	 Mos i plotëso fjalët, mos i përfundo fjalitë, apo të besh supozime; 
•	 Dijeni se fëmija mund të jetë i kërcënuar; 
•	 Merrni hapa të duhur për të siguruar sigurinë fizike dhe mirëqenien psikologjike të 

fëmijës. Kjo mund të përfshijë duke i referuar ata për trajtim mjekësor apo tek psikologu; 
•	 Sigurohuni që të bëni dallim në mes të asaj se çka ka thënë fëmija në të vërtetë dhe 

pengesat qe mund t’i keni. Saktësia është primare në këtë fazë të procedurës; 
•	 Mos lejoni dyshim personal për të ju parandaluar nga raportimi i pohimeve tek zyrtari i 

emëruar për mbrojtjen e fëmijës; 
•	 Bëjani me dije fëmijës se çka do të bëni me radhë dhe se do t’i tregoni atyre se çka do 

të ndodh.

Gjerët për t’i thënë

•	 ‘Ju besoj’
•	 ‘Do të mundohem të ju ndihmoj’ 
•	 ‘Do të ju ndihmoj’
•	 ‘Më vjen mirë që më treguat’
•	 ‘Nuk keni ju faj’

Gjërat për të mos i thënë

•	 ‘Është dashur t’i kishe thënë dikujt më parë’ 
•	 ‘S’e besoj dot! Jam i shokuar!’
•	 ‘Oh, kjo shpjegon mjaft’
•	 ‘Jo, jo... atë e kam mik’
•	 ‘S’do t’i tregoj tjetër kujt’ 
•	 ‘Pse? Si? Kur? Ku? Kush?’

Në fund të shpalosjes

•	 Siguroje fëmijën se kishte të drejtë për të ju treguar; 
•	 Tregoni se çka do të bëni me radhë; 
•	 Mbani dëshmi nëse është e nevojshme. 

Sesioni V & VI
Tema: Pjesëmarrja dhe përfshirja e fëmijëve 

Kohëzgjatja:
3 orë

Metodologjia:
•	 Prezantimet në Power Point, 
•	 Ushtrime në grupe,
•	 Reflektim në grup 

Objektivat: 
•	 Shpjegon konceptin e pjesëmarrjes dhe përfshirjes së fëmijës; 
•	 Të kuptuarit nga trajnerët, termin “pjesëmarrje” dhe “përfshirje” të fëmijëve; 
•	 Paraqitja e qasjeve kryesore për parimet dhe modelet e pjesëmarrjes së fëmijës.

Mjetet: 
•	 Flipçart;
•	 Markerë; 
•	 Materiali i shtypur (për shpërndarje); 
•	 Gërshërë. 

Burimet:
•	 Flekkøy G. Malfrid and Natalie H. Kaufman, Të drejtat e pjesëmarrjes së fëmijëve: të 

drejtat dhe përgjegjësitë në familje dhe shoqëri. Fëmijë përgjegjës seria 4,  - (The 
Participation Rights of the Child: Rights and responsibilities in family and society. Children 
in Charge Series 4 )Jessica Kingsley Publishers, 1997.

•	 Hart, Roger A., Pjesëmarrja e fëmijëve: Teoria dhe praktika e përfshirjes së qytëtarëve 
të rinj në zhvillimin e komunitetit dhe kujdesin mjedisor, Earthscan, (Children’s 
Participation: The theory and practice of involving young citizens in community 
development and environmental care London, 1997.

•	 Delaney, Stephanie PJESËMARRJA E FËMIJËS: Modelet teorike, (CHILD PARTICIPATION: 
Theoretical Models ) Mars 2003                          

Përmbledhje e sesionit:
Ky sesion do të eksploroj se çka nënkupton pjesëmarrje dhe përfshirje e fëmijëve. Pjesëmarrja 
e fëmijëve mund të ndodh në të gjitha nivelet, në shtëpi, në familje, në shkollë, në institucionet 
tjera ku ndodh procesi mësimor, komunitet dhe nivel kombëtar, dhe në avokimin dhe zhvillimin e 
proceseve të politikës. 

Sesionet do të adresojnë rëndësinë e fëmijëve dhe përfshirjen e fëmijëve në të gjitha nivelet e 
vendimeve dhe do të ekzaminoj, në veçanti, disa aspekte kyçe që duhet të merren parasysh në 
këto procese, në mënyrë që të siguroj pjesëmarrjen e tyre kuptimplote. Vëmendje e veçantë do të 
kushtohet rolit të punonjësve të NJMF në promovimin e pjesëmarrjes aktive të fëmijëve.  



405

Shpjegimi i sesionit: 
Aktiviteti # 1 – Reflektim në grupe të vogla për konceptin e përfshirjes dhe pjesëmarrjes së 
fëmijëve (35 min.)
Trajneri e hap sesionin duke i ndarë pjesëmarrësit në grupe. Ndarja në grupe mund të bëhet 
në mënyra të ndryshme (për shembull, duke numëruar 1, 2, 3, dhe më radhë, duke i vendosur 
së bashku grupin e pjesëmarrësve me numrin 1, të gjithë ata me numrin 2 së bashku, e kështu 
me radhë). Pastaj trajneri e shpërndan fletën e punës A. Secili grup paraqet përgjigjet në formë 
narrative. 

Fleta e punës A

Në grup diskutoni dy situata dhe reflektoni mbi pyetjen: 
Cila nga dy rastet ka marrë më shumë pjesë në proces? Pse, cilat janë arsyet? 

A- Beni u ftua të ndjek një sesion trajnimi me lojëra. Ai erdhi, u aktivizua dhe ishte shumë i 
lumtur. 

B- Kela u ftua të ndjek një sesion  trajnimi. Ajo vendoi të mos marr pjesë në këtë sesion. 

Diskutoni në grup gjithashtu edhe pyetjet në vijim

•	 Çka nënkupton “pjesëmarrja” dhe “përfshirja” e fëmijëve në aktivitete, vendime, procese, 
konsultime, etj.?  

•	 Pse është i rëndësishëm?
•	 Cilat janë disa nga parimet e kësaj pjesëmarrjeje? 
•	 Kush përfiton nga kjo pjesëmarrje dhe si? 

Në fund, secili grup prezanton punën e vet? Pas diskutimeve, trajneri vazhdon me prezantimin e 
Power point duke përkrahur dhe nënvizuar kontributet e secilit grup. 

Aktiviteti # 2 – Hyrje, sqarimi i koncepteve për përfshirje dhe pjesëmarrje (30 min.)
Sipas përgjigjeve dhe nivelit të njohurisë së pjesëmarrësve, trajneri e shpjegon konceptin 
e ‘pjesëmarrjes’, ‘përfshirjes’, parimet e pjesëmarrjes, rëndësinë dhe çështjet etike për t’u 
konsideruar. Fokusi i trajnerit duhet të jetë sqarimi i koncepteve dhe të theksoj mënyra konkrete 
për përfshirjen e fëmijëve në çdo proces të vendim marrjes, ku ata janë përfitues direkt apo 
indirekt. 

Aktiviteti # 3 – Puna në grupe 
Më vonë, trajneri e udhëzon grupin në aktivitetin e B1 dhe B2. Pastaj në grup të madh, pjesëmarrësit 
ndajnë reflektimin e vet rreth nivelit të pjesëmarrjes së fëmijëve për vendim marrje. 

Fleta e punës B1
Shkalla e Hart-it për pjesëmarrje  

Objektivi: Ofrimi i një pamjeje të përgjithshme i shkallës së Hart për pjesëmarrje  
Kohëzgjatja: 40 minuta
Mjetet: Flipçart, stilolapsë, markerë, letër postimi, brifing nga trajneri  
Aktiviteti: 

•	 Përgatiteni një flipçart me shkallën e Hart për pjesëmarrje. 
•	 Ndani pjesëmarrësit në grupe prej 3 apo 4 dhe kërkoni nga secili grup të diskutoj shembujt 

për secilin nga nivelet e ‘shkallës së pjesëmarrjes’ sipas përvojës së tyre në komunitete 
ku jetojnë dhe punojnë.

•	 Së bashku, pjesëmarrësit dhe lehtësuesit diskutojnë aspektet ë ndryshme të 
‘pjesëmarrjes’ duke përdorur përvojat e njerëzve dhe modelin e ‘shkallës’.  

Shënimet e lehtësuesit:  
Natyra teorike e përshkrimit të shkallës së pjesëmarrjes mund ta bëjë të vështirë të kuptohet 
për disa pjesëmarrës. Prandaj është e dobishme që referohemi tek shkalla e pjesëmarrjes gjatë 
gjithë trajnimit.

Fleta e punës B2
Modelet tjera të pjesëmarrjes  
Objektivi: Të rishikohet modeli i pjesëmarrjes lidhur me fëmijët dhe të rinjtë.  
Kohëzgjatja: 60 minuta 
Mjetet: Flipçart, markerë, letër, letër-postimi, brifing nga trajneri 
Aktiviteti: 

•	 Përgatite një flipçart me dy modele tjera të pjesëmarrjes së fëmijëve.
•	 Prezantoj këto dy modele tek pjesëmarrësit, nënvizoji ngjashmëritë dhe kontrastet e tyre 

në konceptin shkallë dhe me njëri tjetrin. 
•	 Kërkoju pjesëmarrësve që të ri mblidhen në grupet e tyre (nga aktiviteti B1) dhe të 

diskutojnë cilat modele i tërheqin ata dhe cilët janë më relevante në informimin e punës 
së tyre.  

•	 Një folës i emëruar nga secili grup paraqet konkluzionet tek grupi më i gjerë.  
•	 Lehtësuesi adreson çështjet që dalin nga diskutimet. 

Shënimet e lehtësuesit:  
I tërë grupi është shumë i rëndësishëm për ndërveprim pas punës në grupe të ndara dhe të 
kuptojnë perspektivat e secilit grup. Nëse puna e grupit tejkalohet, në vend se të kemi një 
feedback nga secili grup për grupin më të gjerë, në vend të kësaj mund të bëni një shëtitje përreth 
për të shikuar flipçartët me shënime nga secili grup, dhe lehtësuesi mund të bëjë një përmbledhje 
të shkurtë të çështjeve kyçe dhe temave.

Materialet për lexim - Sesioni V & VI

Pjesëmarrja e fëmijës definohet si angazhim aktiv i fëmijëve në të gjitha çështjet që prekin jetët 
e tyre. 

I. Çka është pjesëmarrja e fëmijës? 

Pjesëmarrja e fëmijës është (procesi që lehtëson pjesëmarrjen efektive dhe të përshtatshme 
të fëmijëve në procesin e zhvillimit social, veçanërisht në definimin dhe zbatimin e programeve 
që prekin zhvillimin e tyre dhe mirëqenien) proces ky i zhvillimit të fëmijës që ofron mundësi për 
fëmijë që të përfshihen në vendim marrje për çështjet që prekin jetët e tyre dhe për shprehjen e 
pikëpamjeve të tyre në përputhje me kapacitetet e tyre evoluese. Pjesëmarrja e fëmijës e pranon 
se fëmijët nuk janë grup shënjestër pasive, e pafuqishme, por janë komunikues të aftë, të cilët 
në mënyrë efektive mund të angazhohen në aktivitetet në kuadër të komuniteteve të tyre. Kjo 
pjesëmarrje është vertikale me individët e rritur dhe organizatat, dhe horizontale me bashkë 
fëmijët e tyre përmes proceseve fëmijë me fëmijë.  

Termi ‘pjesëmarrje’ përdoret që t’i referohet në përthithësi procesit të marrjes së vendimeve 
të cilat prekin jetën e tyre dhe jetën e komunitetit ku jetojnë ata. Pjesëmarrja është e drejtë 
fundamentale e qytetarisë. Shkalla deri në të cilën fëmijët duhet të kenë zërin e tyre të dëgjuar 
në çdo gjë është subjekt i fortë i opinionit divergjent. Disa avokues të fëmijëve flasin për fëmijët 
sikur ata janë potencialisht shpëtuesit e shoqërisë. Por shumë do të thonë qe pjesëmarrja nga 
fëmijët është nocion naive për fëmijë të cilët thjeshtë nuk kanë fuqinë e të rriturve për vendim 
marrje. Të tjerë mendojnë se fëmijët duhet të mbrohen nga përfshija dhe përgjegjësia e tepruar 
në problemet e shoqërisë; se ata duhet të lejohen të kenë një fëmijëri pa brenga. Fëmijët duhet 
të përfshihen në projekte kuptimplota me të rriturit. Të kuptuarit e pjesëmarrjes demokratike 
dhe besimi e kompetenca për pjesëmarrje mund të ofrohet gradualisht përmes praktikes; nuk 
mund të mësohet si një abstragim. Të rinjtë mund të dizajnojnë dhe menaxhojnë projektet 
komplekse së bashku nëse ata ndjejnë një lloj sensi të pronësisë në ta. Nëse të rinjtë se paku nuk 
i dizajnojnë pjesërisht qëllimet e projektit vetë, ata nuk do të kenë mundësinë që të demonstrojnë 
kompetencën e madhe që e posedojnë. 

Pjesëmarrja e njerëzve nga komuniteti i të rinjve është çështje komplekse e cila ndryshon jo 
vetëm përkrah motivimit dhe kapaciteteve të zhvilluese të fëmijës, por gjithashtu sipas kontekstit 
të veçantë familjar dhe kulturor. Në kulturat ku të rriturit vetë kanë pak mundësi që të ndikojnë në  
vendimet e komunitetit, të rinjtë mund të bëhen forca iniciuese për ndryshim. Është, megjithatë 
shumë e zakonshme shkalla e mundësisë për fëmijë që të bashkëpunojnë në menaxhimin e 
përditshëm të familjes, shkollat, fqinjësi dhe grupe të komunitetit është reflektim i mundësive 
pjesëmarrëse për t’u rritur në atë kulturë. Intervenimi për të përmirësuar pjesëmarrjen e fëmijëve 
është një mënyrë  fundamentale e të përmirësuarit të tërë shoqërisë, por kjo duhet gjithnjë të 
bëhet duke mbajtur në mendje familjen e fëmijës dhe ndikimin që mund të ketë fuqizimi i fëmijës 
në marrëdhëniet e tij në familje.  

II. Parimet e pjesëmarrjes së fëmijëve - “BËHUNI SHKAKU!” 

Parimet e pjesëmarrjes së fëmijëve janë të bazuara në moton “BËHUNI SHKAKU!”. Në konsultime 
me organizatat dhe përpjekjet për avokim, të rriturit duhet të shohin rolin e tyre si katalizator, si 

shkak në zhvillimin e fëmijëve. Si pasojë, ata kanë përgjegjësi të madhe të udhëhiqen nga interesi 
më i mirë i fëmijëve. Kjo kërkon përfshirje dhe vëmendje proaktive. Duke i vendosur në një kujdes 
të tillë, ata do t’i shohin efektet në rritjen e fëmijëve. Kini besimin se edhe ju mund të ndërtoni 
fëmijën për suksesin më të madh në jetët e tyre që të jenë kontribuesit  kyç për shoqërinë. Në 
secilën situatë, ku ju përfshini fëmijët tuaj, duhet t’i ndjekni parimet fundamentale – “BËHUNI 
SHKAKU!” Këto janë udhëzime që “duhet bërë’, për secilin angazhim me fëmijët: 

B – Interesi më i mirë i fëmijës  
E – Qasja etike  
T – Transparenca dhe informim pëlqimi  
H – Të nderuarit  
E – Mundësia e barabartë dhe demokracia  
C – Kujdesi, siguria dhe mbrojtja  
A – Vlerësimi, njohja dhe respekti i ndërsjellë 
U – Ruani mos diskriminimin dhe gjithë përfshirjen 
S – Efektiviteti i personelit 
E – Vlerësimi dhe përcjellja 

III. Pjesëmarrja e vërtetë dhe efektive e fëmijëve kërkon:

•	 Procesi i vazhdueshëm i shprehjes dhe përfshirjes aktive në vendim marrje në nivele të 
ndryshme në ato çështje që i përkasin atyre; 

•	 Ndarja e informatave dhe dialogu në mes të fëmijëve dhe të rriturve e bazuar në respektin 
e ndërsjellë.  

•	 Fuqia për fëmijë për të formësuar edhe procesin dhe rezultatin; 
•	 Pranimi që kapaciteti, përvoja dhe interesi i evoluimit të fëmijëve, luajnë rol kyç në 

përcaktimin e natyrës së pjesëmarrjes së tyre; 
•	 Ndërtimi i kapacitetit ndër fëmijë duke forcuar shkathtësitë e tyre bazë, si dhe ndërtimi i 

një mjedisi mundësues social. 

IV. Nevoja për sqarimin lidhur me përkufizimin  

Përfshin pjesëmarrjen e fëmijës si e drejtë në një numër nenesh. Pjesëmarrja e fëmijës është e 
drejtë e njeriut dhe ndërlidhet me të drejtat tjera në KDF të KB. Pjesëmarrja e fëmijëve është e 
ngulitur në disa nene në KDF të KB. Në nivel nacional, legjislacioni për fëmijë si dhe dokumentet 
e politikave ofrojnë pjesëmarrjen e fëmijëve. 

Konventa e Kombeve të Bashkuara për të Drejtat e Fëmijëve (KKBDF-UNCRC)  

Katër parimet kyçe të të drejtave të fëmijëve janë shtyllat që duhet të informojnë dhe udhëzojnë 
praktikën e pjesëmarrjes së fëmijës:  

Mos-diskriminimi (neni 2) i cili përcakton se asnjë fëmijë nuk do t’i nënshtrohet asnjë lloj 
diskriminimi pavarësisht moshës së tij/saj, seksit, aftësisë së kufizuar, fesë, zakonet, ngjyrës, 
lindjes apo ndonjë gjendje tjetër, racës, gjuhës, opinionit politik ose çdo opinioni tjetër, nga 
origjina kombëtare, etnike ose shoqërore, 

Interesi më i mirë i fëmijës (neni 3) i cili i bën thirrje Shteteve Palë të sigurojnë që në gjitha 
veprimet që kanë të bëjnë me fëmijën, interesi më i lart i fëmijës duhet të jetë konsideratë 

parësore, fëmijët të jenë të mbrojtur në mënyrë adekuate në të gjitha veprimet të marra qoftë 
nga ata apo të rriturit në të mirën e tyre, dhe të rriturit që punojnë për kujdesin dhe mbrojtjen e 
fëmijëve janë kompetent veçanërisht në çështjet e sigurisë.  

E drejta në jetë, mbijetesë dhe zhvillim (Neni 6) që përcakton se fëmijët kanë të drejtë për 
mbijetesë, duhet të mbrohen nga çdo lloj e dhunës, abuzimit apo lënies pas dore dhe mund të 
rriten në një mjedis që siguron zhvillimin e tyre fizik, mental, shpirtëror, moral, psikologjik dhe 
social dhe i përgatit atë të jetojnë si individë në një shoqëri të lirë. 

Respektimi i pikëpamjes së fëmijëve (neni 12) i ofron të drejtë fëmijëve për t’u dëgjuar dhe për 
shtet palë për të siguruar se fëmijët lejohen të shprehin pikëpamjet e tyre në mënyrën që është 
konsistent me kapacitetet e tyre evoluese si dhe sigurojnë që pikëpamjet e tyre të përfshihen në 
dispozitat ligjore, politikën dhe vendimin gjyqësor sipas dispozitave përkatëse të KDF KB. 

Nenet tjera përfshijnë:

•	 Neni 13: Fëmija ka të drejtën e lirisë s shprehjes; kjo e drejtë përfshin lirinë për të kërkuar, 
për të marr dhe për të përcjellë informacione dhe ide të çdo lloji, pa marrë parasysh 
kufijtë, në formë gojore, të shkruar, të shtypur ose në formë artistike, ose me çdo mjet 
tjetër të zgjedhur nga fëmija.   

•	 Neni 14:  Liria e mendimit, ndërgjegjes dhe besimit  
•	 Neni 15: Lira e tubimit  
•	 Neni 30: Liria e shprehjes kulturore  
•	 Neni 31: E drejta për pjesëmarrje në jetën kulturore 

V. Pse është e rëndësishme pjesëmarrja e fëmijëve  

Pjesëmarrja e fëmijëve është e rëndësishme për t’iu mundësuar atyre të realizojnë të drejtat e 
tyre. Pjesëmarrja iu mundëson fëmijëve që të:

•	 Përmbushin obligimet ligjore – e drejta e fëmijëve për të konsultuar është e përfshirë në 
KDF KB dhe në aktin për Fëmijë 2001 

•	 Përmirësoj shërbimet për fëmijë – Konsultimi me fëmijë u mundëson atyre të ndikojnë 
zgjidhjet që bëhen në ofrimin e shërbimeve dhe zhvillimin më të mirë të politikave dhe 
programeve për fëmijë. 

•	 Përmirëson vendim marrjen – Kur fëmijët marrin pjesë ata janë më mirë të informuar dhe 
kanë qasje në informata më të saktë dhe zgjidhje. 

•	 Avancon praktikat demokratike – Kur fëmijëve u ofrohen mundësi për të paraqitur 
interesat tjera të fëmijëve në komunitet, mundëson të krijohen korniza për përkrahjen e 
vlerave demokratike dhe parimeve. 

•	 Avancon mbrojtjen e fëmijëve – ata lehtë i ngrejnë dhe i raportojnë raste e abuzimit të 
fëmijëve, dhe kështu avancojnë mbrojtjen e fëmijëve. 

•	 Zhvillon shkathtësitë e jetës – fëmijët i zhvillojnë aftësinë ë tyre për të mbrojtur ata nga 
abuzimi. 

VI. Përfshirja e fëmijëve 

Inkurajon fëmijët të marrin pjesë, mënyrat për t’i përfshirë ata në të gjitha aspektet e shoqërisë. 
Ajo përfshin njohjen dhe përkrahjen e kontributit të tyre në komunitet, përfshirjen e tyre dhe 

dhënien e zërit në vendimin që prekin ata. Pjesëmarrja është më shumë se proces konsultimi. 
Konsultimi është formë e pjesëmarrjes – dhe ka shumë të tjera. Pjesëmarrja e vërtetë ndodh 
kur të rriturit ndajnë vendim marrjen me fëmijë dhe fëmijët ndihen sikur “zotërojnë” një politikë, 
shërbim apo program specifik. Gjithashtu duhet vënë re se gjatë procesit të pjesëmarrjes të 
përfshihen:

•	 Fëmijët me aftësi të kufizuara, sikur ato me vështirësi në lëvizje, në të parë, të folur, dëgjim; 
mësim nxënie, prapambetje mendore, epilepsi dhe aftësi të shumëfisha të kufizuara 

•	 Punëtorët e fëmijëve për shembull punëtorët vendor, ata të punësuar në firma tregtare 
apo në sindikata të ndryshme 

•	 Fëmijët që jetojnë në situata emergjente, refugjatet dhe kampet për të zhvendosurit nga 
brenda 

•	 Fëmijët e ndarë që mund të jetojnë nëpër jetimore, ruajnë kujdesin, ekonomitë shtëpiake të 
drejtuara nga fëmijët, shtëpitë e ndalimit, shkollat e aprovuara, institucionet profesionale 
të trajnimit, konvikte, fëmijët që jetojnë në rrugë, 

•	 Fëmijët e abuzuar apo të shfrytëzuar  
•	 Jetimët  
•	 Fëmijët e prekur dhe të infektuar me HIV/AIDS  
•	 Fëmijët në konflikt me ligjin 
•	 Fëmijët në ‘zonat vështirë të arritshme’ përfshirë ishujt, zonat rurale dhe kodrinore 
•	 Fëmijët në familjet dhe komunitete të kufizuara familjare 

VII. Pikat kyçe për t’u marrë parasysh gjatë pjesëmarrjes së fëmijëve

•	 Pjesëmarrja e fëmijëve nuk është aktivitet, por mënyrë e bërjes së aktiviteteve tjera. 
•	 Një aktivitet i vetëm pjesëmarrës nuk është ‘pjesëmarrje’ – pjesëmarrja e fëmijëve duhet 

të mirëmbahet në të gjitha fushat e jetës. 
•	 Pjesëmarrja e fëmijëve formësohet nga konteksti, detyra për t’u kryer dhe fëmijët e të 

rriturit e përfshirë.  
•	 Pjesëmarrja e fëmijëve duhet gjithnjë të  jetë vullnetare, të informuara, kuptimplote dhe 

në interesin më të mirë të fëmijës. 
•	 Pjesëmarrja e fëmijëve duhet t’i fuqizoj fëmijët, veçanërisht ata që janë në disavantazh. 
•	 Pjesëmarrja e fëmijëve duhet t’i ndihmoj ata të zhvillojnë njohurinë, qëndrimet dhe 

shkathtësitë që u duhen për të realizuar potencialin e tyre dhe të bëhen qytetarë të 
përgjegjshëm. 

•	 Pjesëmarrja e fëmijëve mund të ndihmoj të mbrojnë vetën nga dëmi dhe shfrytëzimi.  
•	 Projekti dhe programet për punën e fëmijëve mund të bëhen më relevante, me një 

mundësi më të madhe të arritjes së objektives së përgjithshme, nëse i konsultojnë dhe 
përfshijnë fëmijët. 

•	 Fëmijët nuk duhet të manipulohen për të promovuar agjendën e plotë përmes dekorimit 
apo simbolikës 

•	 Duhet të kihet kujdes për të siguruar se atmosfera në të cilën fëmijët marrin pjesë është 
e relaksuar, miqësore dhe demokratike. 

•	 Marrëdhëniet në mes të fëmijëve dhe të rriturve gjithnjë duhet të jenë të respektuara. 
•	 Pjesëmarrja duhet të synoj përfshirjen e numrit më të madh të mundshëm të fëmijëve.  
•	 Metodat dhe aktivitetet duhet të përdoren që janë të përshtatshme për mundësitë, 

nevojat dhe interesat e fëmijëve. 
•	 Fëmijët, e jo të rriturit, duhet të vendosin se cilët fëmijë duhet të marrin përgjegjësitë apo 

të marrin pjesë në aktivitetet e jashtme. 
•	 Praktikantët e të drejtave të fëmijëve duhet të sigurojnë se aktivitetet nuk i vendosin 

fëmijët dhe personelin në rrezik. 
•	 Pjesëmarrja mund të jetë pjesë përbërëse e rehabilitimit dhe e integrimit te fëmijëve në 

formën me të keqe të punës së fëmijëve. 
•	 Diskutoni çfarëdo përcjelljeje që fëmijët dëshirojnë të planifikojnë, dhe t’i informoni t’i 

qasen përkrahjes së nevojshme. 

VIII. Çka përfshin pjesëmarrja e fëmijëve? 

Pjesëmarrja e fëmijëve 

Përfshin Nuk përfshin

Njohja e vlerave të njohurisë dhe opinioneve 
të fëmijëve 

Sugjerimi i fëmijëve se çka duhet të mendojnë 
dhe thonë ata 

Ndarja e përvojave dhe ekspertizës me fëmijë Mendojnë se të rriturit nuk kanë asgjë për të 
mësuar 

Të mësuarit nga fëmijët që t’i kuptoj të drejtat 
dhe përgjegjësitë e tij 

Zhvlerësimi i përvojës së ekspertizës së të 
rriturve 

Gjetja e mënyrave për ta bërë të lehtë për 
fëmijët, që të marrin vendime dhe të zbatojnë 
ato

Përdorimi i fëmijëve për kryerjen e detyrave 
për të rritur dhe nuk ka detyra për fëmijë 

Të ndihmuarit e fëmijëve dhe të rriturve për të  Dorëzimi i të gjitha kompetencave tek fëmijët 

Ndarja e kompetencave me fëmijë Mbajtja e gjërave ashtu siç janë tani 

Puna në drejtim të respektimit të të drejtave 
të qytetarëve të rinj 

Përdorimi apo manipulimi i fëmijëve për 
të pranuar programet që nuk promovojnë 
interesin e tyre. 

Forcon kapacitetin e fëmijëve për partnerë 
efektive në zhvillimin social 

Tabela nr.1

IX. Përfitimet nga pjesëmarrja e fëmijëve 

Shoqëritë ka kohë që besojnë se “fëmijët duhet të shihen, e jo të dëgjohen.” Shumë të rritur 
ndjenjë se ata e dinë se çka donë fëmijët. Vendimet që përfitojnë fëmijët thjesht udhëhiqen nga 
perspektiva e të rriturit, e jo e fëmijës. Kjo i mbyll fëmijët, zvogëlon besimin e tyre, frenon ndarjen 
e ideve dhe ndjenjave dhe kufizon zhvillimin. 

Përvojat e pjesëmarrjes së fëmijës si në mënyrë kombëtare ashtu edhe ndërkombëtare tregojnë 
se përfshirja e fëmijëve është një e mirë e qartë e përgjithshme për të dhe shkollat, organizatat, 
komunitetet dhe udhëheqësit politik:

Rëndësia dhe përfitimet e pjesëmarrjes për fëmijë:

•	 Ndihmon në identifikimin e brengave të tyre kyçe 
•	 Kritike për dizejnimin e programeve, veçanërisht të përshtatura për ta 
•	 I ofron fëmijëve një sens më të madh të pronësisë dhe përgjegjësisë, veçanërisht në 

zhvillimin e programit 
•	 Zhvillon shkathtësitë e jetës, përfshirë fuqizimin, vetë respektin dhe vetë besimin 
•	 Avancon demokracinë dhe procesin demokratik  
•	 Rritë ndjeshmërinë ndaj perspektivave dhe nevojave të të tjerëve – zhvillon kompetencat 

siç janë kooperimi, toleranca dhe bashkëpunimi  
•	 Ekspozim ndaj rrjeteve sociale, shkathtësive dhe kënaqësisë  
•	 Promovon përgjegjësinë grupore – ndarjen e përvojave dhe zgjidhjeve  
•	 Përgatitja për lidership  
•	 Krijon marrëdhënie pozitive ndër fëmijët  
•	 Përfshin një sens të patriotizmit tek fëmijët.  

Shkollat – Në shkolla, ku fëmijët dhe të rinjtë kanë mundësi të përfshihen, përmirëson disiplinën 
e tyre, promovon transparencën, avancon shkathtësitë, promovon mësim nxënien dhe forcon 
cilësitë e mësim nxënies dhe ndërveprimit në mes të personelit dhe nxënësve/studentëve.  

Organizatat dhe institucionet – kur fëmijët përfshihen në planifikimin organizativ, programet dhe 
proceset, rrit përkushtimin dhe të kuptuarit e të drejtave të tyre. Gjithashtu, palët kryesore dhe 
përbërësit bëhen të ndjeshëm ndaj çështjeve dhe prioriteteve të fëmijëve, dhe programeve që 
bëhen me të qëndrueshëm.  

Komunitetet – pasi që komunitetet fillojnë të konsiderojnë fëmijët dhe u ofrojnë atyre platformë 
që të dëgjohen, kjo e avancon lidhjen e komunitetit dhe rrit vetëdijen e çështjeve të fëmijëve 
direkt nga burimi. Gjithashtu promovon harmoninë, respektin dhe besimin familjar nga fëmijët, 
zvogëlon krimin, ndërtimin rrjeteve sociale dhe u ndihmon komuniteteve të bëjnë plane të cilat të 
gjithë i miratojnë.  

Politikanët – kur politikanët angazhojnë fëmijët dhe i qojnë para brengat e tyre, ata vleftësojnë 
përkushtimin e tyre për këtë grup të margjinalizuar. Që nga niveli LC1 deri tek Presidenti, të 
gjithë ata që bëjnë ligje e politike, duhet vënë theksin tek çështjet e brengës kyçe të fëmijëve,  
veçanërisht në kohën e planifikimit. Ndonëse fëmijët nuk votojnë, ata kanë shumë ndikim tek 
prindërit e tyre dhe të rriturit, të afërt me ta.  Kur politikanët përkrahin aspiratat e fëmijëve, ata 
fitojnë besimin e fëmijëve të cilët përbëjnë më shumë se gjysmën e popullatës, fitorja për fëmijë 
është fitore për kombin. Duke u ofruar fëmijëve zërin, politikanët janë në gjendje të bëjnë politika, 
ligje dhe buxhete, që janë të ndjeshme ndaj nevojave dhe interesave të fëmijëve.

X. Barrierat ndaj pjesëmarrjes së fëmijëve 

Barrierat ndaj pjesëmarrjes së fëmijëve përfshijnë:

•	 mendojnë se fëmijëve u mungon përvoja për pjesëmarrje  
•	 nuk çmojnë pikëpamjet e fëmijëve  
•	 mungesë resursesh dhe e kohës  
•	 mendojnë se nuk është e përshtatshme për t’i përfshirë fëmijët në vendim marrje 
•	 nuk dinë si të kontaktojnë fëmijët  
•	 brengosen për sigurinë dhe etikën  

•	 mendojnë se fëmijët nuk donë të marrin pjesë  
•	 gjuha dhe barrierat e kulturës  
•	 nuk e dinë si të përshijnë fëmijët dhe si të diskutojnë çështjet me ta 
•	 mendojnë se proceset janë tepër komplekse dhe konsumojnë kohë 
•	 kufizimet financiare.

 

  Fuqizimi

Mbrojtje Pjesëmarrje

  

 

XI. Modelet e pjesëmarrjes  

•	 Shkalla e Hart-it e pjesëmarrjes’ (1992)

Shkalla e Hart Rogers e pjesëmarrjes për gjatë viteve është përdorur si standard i matjes për 
aplikimin  pjesëmarrjes të fëmijëve. Shkalla bën dallim në mes të pjesëmarrjes simbolike dhe 
pjesëmarrjes efektive të vendim marrjes. Hart përdor shkallën si metaforë për të ilustruar nivelet 
e ndryshueshme, ku fëmijët mund të përfshihen në projekt apo aktivitet. Shkalla e Hart i ilustron 
fazat e ndryshme të përfshirjes së fëmijës dhe format e ndryshme në të cilën të rriturit (mbajtësi 
e projektit) angazhojnë fëmijët. 

‘Shkalla e pjesëmarrjes’

8. Fëmija i dizenjuar me vendimet e përbashkëta me të rritur 

7. Fëmija i dizenjuar & i udhëzuar 

6.  I rrituri i dizejnuar & vendimet e përbashkëta me fëmijë 

5. i konsultuar & i informuar 

4.  i caktuar por i informuar 

3. Simbolika

2. Dekorimi 

1. Manipulimi 

Figura 1

Shkalla e pjesëmarrjes mund të përdoret si vegël për vlerësim dhe mund të vendos theksin në 
pjesëmarrjen e vërtetë dhe kuptimplote. 

Përkufizimet e secilës shkallë: 

Shkalla 1-3 = Mos pjesëmarrja

•	 Shkalla 1: Manipulimi – të rinjtë manipulohen, të rriturit mbizotërojnë dhe i marrin të 
gjitha vendimet 

•	 Shkalla 2: Dekorimi – përfshirja e fëmijëve është thjesht shfaqje / rregullim 
•	 Shkalla 3: Simbolika apo pjesëmarrja simbolike – fëmijët përfshihen si pjesë e procesit 

për të treguar thjesht se fëmijët përfaqësohen. Ata nuk i konsultojnë, e as opinioni i tyre 
nuk merret parasysh  

Shkalla 4-8 = Pjesëmarrja

•	 Shkala 4: Fëmijët e caktuar dhe informuar – fëmijëve dhe të rinjve u ofrohet, u caktohen 
dhe u jepen detyra nga të rriturit dhe informohen për rëndësinë e projektit.  

•	 Shkalla 5: Konsultimi – të rriturit iniciojnë aktivitetin, fëmijët konsultohen dhe pikëpamjet 
e tyre respektohen. Fëmijët e kuptojnë plotësisht se çka po bëhet dhe pse.  

•	 Shkalla 6: I rrituri iniciohet – të rriturit iniciojnë aktivitetin dhe fëmijët përfshihen në 
planifikim dhe zbatim dhe kanë rol në vendim marrje 

•	 Shkalla 7: Fëmija iniciohet – fëmijët udhëheqin dhe iniciojnë veprimin që përkrahet nga të 
rriturit. Fëmijët iniciojnë idenë dhe i konsultojnë të rriturit në zbatimin e tij. 

•	 Shkalla 8: Vendimet e përbashkëta me të rritur – fëmijët janë përgjegjës dhe iniciojnë 
aktivitetet dhe vendosin se do të zbatohen. Të rriturit janë në dispozicion dhe luajnë 
vetëm rol përkrahës dhe lehtësues. 

Ka shumë më tepër teknika tjera të vlerësimit që mund t’i përdor lehtësuesi dhe vetë fëmijët 
duhet të inkurajohen të sugjerojnë mënyra të vlerësimit të punës së tyre. Të gjitha teknikat e 
vlerësimit duhet të jenë përshtatshme sipas moshës, gjinisë dhe sipas kulturës dhe duhet të 
inkurajojnë fëmijët që të sugjerojnë mënyra për vlerësimin e  pjesëmarrjes së tyre – kjo është një 
rregull bazë e rëndësishme në këtë fazë. 

•	 Tim Davies – Gjashtë parime të pjesëmarrjes online  

Gjashtë parimet e pjesëmarrjes online fillojnë nga Konventa e KB për të Drejtat e Fëmijëve (KDF 
KB), që ofron një fondacion të akorduar ndërkombëtarisht, për politikë dhe praktikë, sa i përket 
të rinjve. Komentuesit në mënyrë të zakonshme i ndajnë 41 të drejtat substanciale të numëruara 
në Konventë në tri kategori kryesore: të drejtat për ofrim, të drejtat për mbrojtje, dhe të drejtat 
për pjesëmarrje. Trekëndëshi që rezulton nga kjo, shkatërrohet nëse ndonjë anë largohet – secili 
lloj i të drejtave është esencial për të përkrahur realizimin e plotë të të tjerave. Asnjë lloj i të 
drejtave nuk janë para të tjerave në trekëndësh: korniza është po aq për pjesëmarrje, ofrim, 
model mbrojtjeje, sa ajo për mbrojtje, pjesëmarrje dhe ofrim. Duke i aplikuar sipas vëmendjes së 
jetës së të rinjve, online, mund të shohim se si modeli prej tri palësh, mund t’i kap vështrimet e 
hulumtimit në marrëdhënien e mundësisë dhe rrezikut.

M
br

oj
tje

Pjesëmarrje

Ofrim

Çdo projekt që adreson jetët e të rinjve, online, duhet të kërkojnë kontributin e tyre ndaj (1) 
Përkrah qytetërimin digjital, (2) Fuqizimin e të rinjve, (3) Reagimi ndaj rreziqeve, (4) Promovimi i 
reziliencës, (5) Ofrimi i hapësirave pozitive, dhe (6) Krijimi i shërbimeve të formësuar për të rinj. 

•	 Sherry Arnstein – Shkalla e pjesëmarrjes së qytetarëve  

Shkalla e Sherry Arnstein për pjesëmarrje të qytetarëve, e publikuar në vitin 1969, në Zhurnalin 
e Asociacionit Amerikan për Planifikim konsiderohet si një prej teorive të pjesëmarrjes klasike 
dhe më të ndikuara. Arnstein e mbështet teorinë e saj në deklaratën që pjesëmarrja e qytetarëve 
është kompetencë qytetare, duke argumentuar se pjesëmarrja, nuk mund të jetë pandarë dhe pa 
i ri shpërndarë kompetencat: 

Kontrolli qytetar 1

5

7

2

3

6

4

8

Konsultimi

Partneriteti

Terapia

Fuqia e deleguar Fuqia e qytetarit

Simbolika

Mospjesëmarrja

Informimi

Qetësimi

Manipulimi

 

 

 

“Pjesëmarrja e qytetarëve është kompetencë qytetare” 

Për shkak se pyetja ka qenë mollë sherri politike, shumica e përgjigjeve janë varrosur me qëllim 
të eufemizmit  të parrezikshëm sikur “vetë ndihma’ apo “përfshirja qytetare”. Megjithatë të tjerët 
janë zbukuruar me retorik lajthitëse sikur “Kontrolli absolut” gjë që është diçka që askush – 
përfshirë Presidentin e Shteteve të Bashkuara – nuk e ka apo nuk mund ta ketë. Në mes të 
eufemizmave të nënvlerësuar dhe retorikes së rënduar, madje edhe shkencëtareve u duket e 
vështirë të përcjellin kontroversën. Për publikun që lexon kryeartikujt, është thjesht ngatërruese. 

Pjesëmarrja qytetare është term kategorik për kompetencën qytetare. Është rishpërndarje 
e kompetencës që i mundëson qytetarëve që nuk kanë, që aktualisht janë të përjashtuar nga 
proceset politike dhe ekonomike, që të përfshihen qëllimisht në të ardhmen. Është strategji kjo 
përmes së cilës ata që nuk kanë, bashkohen në përcaktimin se si ndahen informatat, si caktohen 
qëllimet dhe politikat, si alokohen resurset tatimore, si operohen programet, dhe si ndahen në 
pjesë, të mirat sikur kontratat dhe përkrahja. Me pak fjalë, është mjet përmes së cilit, ata mund 
ta paraqesin reformën e rëndësishme sociale e cila u mundëson të ndajnë të mirat e shoqërisë 
së pasur. 

Ndër argumentet kundër kontrollit të komunitetit janë: përkrah separatizmin; krijon ndarjen e 
shërbimeve publike; është më e kushtueshme dhe më pak efikase; i mundëson grupit pakicë 
“mashtruesve” të jenë aq oportunist dhe mospërfillës për ata që nuk kanë sikur paraardhësit 
e tyre të bardhë; është jo kompatibile në sistemet e meritës dhe profesionalizmit; dhe me ironi 
të mjaftueshme, mund të rezultojë të jetë një lojë e re Mickey Mouse për ata që nuk kanë, duke 
u lejuar atyre të marrin kontrollin, por duke u mos dhënë atyre burime të mjaftueshme për të 

pasur sukses. Këto argumente nuk duhet të merren në mënyrë të shkujdesshme. Por jo që mund 
t’i marrin shkujdesshëm argumentet e përkrahësve acarues të kontrollit të komunitetit – se çdo 
mjet i përpjekjes për t’i dhënë fund viktimizimit të tyre, ka dështuar!”

•	 David Driskell – Dimensionet e pjesëmarrjes së të rinjve  

David Driskell i zhvilloi dimensionet e pjesëmarrjes së të rinjve në kornizën e doracakut praktik 
se si të konceptualizohet, strukturohet dhe lehtësohet pjesëmarrja e të rinjve në zhvillimin e 
komunitetit. Modeli i Driskell i huazon tetë shkallët e pjesëmarrjes dhe mos pjesëmarrjes nga 
Arnstein dhe Hart dhe i rregullon ato në një diagram për të ndërtuar kornizën konceptuale, që 
fokusohet në dy dimensione:

•	 Së pari, kompetenca e të rinjve për të marrë vendime dhe që prekin ndryshimin; 
•	 Së dyti, ndërveprimi i të rinjve me të tjerët në komunitetin e tyre 

Driskell debaton se pjesëmarrja nuk mund të jetë e vërtetë pa një lloj shkalle të ndarjes së 
kompetencës, pjesëmarrja e vërtetë ofron kompetencë dhe ndërveprim. 

Kombinimi i këtyre dy aspekteve hedh një dritë të re në debatin e pazgjidhur rreth qëllimit 
përfundimtar të punës pjesëmarrëse me të rinjtë. Driskell argumenton se nuk mund të jetë 
përvojë e fuqishme për të rinjtë që të jenë plotësisht përgjegjës për projektin e tyre, por se ata 
do të lejohen të bëjnë atë në projekte të vogla. Megjithatë, kur të rinjtë trajtohen si të barabartë 
dhe partnerë të çmuar përmes vendim marrjes së ndarë, ndikimi mund të merret për çështjet 
më të mëdha dhe kompetenca për të marrë vendime dhe për të prekur ndryshimet mund të 
maksimizohet.

XI. Kur të përfshihen fëmijët në vendimmarrje 

Fëmijët mund të marrin pjesë në vendimmarrje në një gamë të gjerë të temave. Nëse merrni një 
vendim të rëndësishëm, konsideroni të angazhoni fëmijët njëjtë sikur do të angazhonit çfarëdo 
njeriu të interesuar apo grupe tjera. Mbani mend, jo gjithnjë mund të jetë e përshtatshme të 
përfshini fëmijët; varet në çështjen dhe në pjekurin e fëmijëve. 

Pyetjet në vijim – dhe përgjigjet e tyre – mund të ju ndihmojnë të vendosni nëse është e 
përshtatshme të përfshini fëmijët:

•	 Pse dëshironi që të marrin pjesë fëmijët?  
•	 Çka do të fitojnë ata nga kjo?  
•	 A do të fitoj politika apo shërbimi? 
•	 Çka do të fitoj organizata juaj? 
•	 Ju dhe organizata juaj, a jeni të përkushtuar ndaj pjesëmarrjes efektive?  
•	 Ku do t’i përfshini fëmijët në vendim marrje?  
•	 A ka mjaft kohë dhe burime për të bërë në mënyrën e duhur ushtrimin e pjesëmarrjes?  
•	 Organizata juaj, a mund të ofroj një lehtësues të përshtatshëm, për përkrahjen dhe 

feedback-un e fëmijëve? 
•	 Lehtësuesi, a ka nivelin e duhur të shkathtësive?  
•	 Si do të matni efektivitetin e procesit të pjesëmarrjes?

XII. Etika, pëlqimi dhe konfidencialiteti 

Kur angazhoni fëmijët, është kritike që të mbajnë në mendje, si në vijim:

•	 Së pari merrni lejen nga të rriturit/ofruesit e kujdesit  
o Veçanërisht nëse ngjarja nuk është bërë më herët, të rriturit/ofruesit e kujdesit 

duhet të dinë fushëveprimin e ngjarjes dhe rolin që donë që fëmija ta luaj;
o Tregoni të gjithëve që duhet të dijë. Shpesh herë më shumë se një i rritur duhet të 

jetë i informuar për pjesëmarrjen e çdo fëmije, siç është mësimdhënësi – për të mos 
qenë në shkollë, prindi duhet të dije se mësimdhënësi i ka dhënë leje; 

o Nganjëherë fëmijët nuk donë që prindërit/ ofruesit e kujdesit të dinë se janë të 
angazhuar me ju apo agjencinë tuaj. Se pari merrni leje!  

o Shpjegoni të mirat e pjesëmarrjes së fëmijëve, si do të jetë e dobishme për ta dhe 
tërë komunitetin (nëse kanë dëshmi, se kjo në veçanti do të jetë në dispozicion). 

•	 Merrni leje nga fëmijët 
o Ndonëse është e rëndësishme për të marrë leje nga të rriturit për t’i përfshirë 

fëmijët, është madje edhe më kritike për të pasur marrëveshje me vetë fëmijët; 
o Nëse fëmija nuk dëshiron të kontribuoj pikëpamjet e tij gjatë gjitha kohës,  le të 

jetë ashtu! Në shumë raste, fëmijët mund të mos jenë të gatshëm të komunikojnë 
mendimet e tyre. Kjo është në rregull. Asnjë fëmije nuk duhet bërë presion. Në 
shumicën e rasteve, përderisa procesi konsultativ është në vazhdim dhe barrierat 
potenciale adresohen, këta fëmijë eventualisht vijnë dhe fillojnë të marrin pjesë 
aktivisht në proceset konsultative.  

•	 Fëmijëve u duhet kohë – për vendosjen dhe ndërtimin e raportit  
o Shumë fëmijë dhe madje edhe të rriturit mund të mos kenë pasur kurrë mundësinë 

për të marrë pjesë në çështjet nga të cilat preken. Çfarëdo procesi i konsultimit 
duhet të jetë i ndjeshëm për këtë realitet, veçanërisht kur punohet me bonjak dhe 
fëmijë të cenueshëm – fëmijë me aftësi të kufizuara, fëmijë që nuk janë në shkollë, 
fëmijë punëtorë dhe fëmijë të abuzuar; 

o Shumë pak fëmijë kanë luksin të marrin vendime dhe shpesh u mungon besimi në 
shprehjen e pikëpamjeve të tyre. Ndihmoni të kuptojnë rolin e tyre dhe si do të 
shfrytëzohet opinioni i tyre; 

o Kaloni kohë duke i ndihmuar fëmijëve dhe të rinjve që të kuptojnë çështjen e cila po 
diskutohet; 

o Në fazën fillestare të procesit konsultative, ngritni vetëdijen e detyrës primare të 
bartësve sikur prindërit dhe kujdestarëve për parimin e pjesëmarrjes së fëmijëve. 
Kjo është e rëndësishme meqë janë disa njerëz që potencialisht mund të pengojnë 
pjesëmarrjen e fëmijës në jetën e vërtetë të fëmijëve! 

o Mbani mend – lehtësimi i konsultave të fëmijëve dhe pjesëmarrja është një proces 
në vazhdim dhe nuk është ngjarje e njëhershme.

•	 Teknikat dhe metodat e përdorura duhet të jenë miqësore ndaj fëmijës, për t’i lejuar 
fëmijëve të shprehin pikëpamjet e tyre lirshëm në një mjedis të respektueshëm. 
o Teknikat që shtyjnë besimin sikur ato diskutimet në grupe të vogla dhe në ushtrime 

individuale mund të shfrytëzohen për të minimizuar emocionin dhe për të maksimizuar 
mundësitë për pjesëmarrje të vërtetë, të pa detyruar.

•	 Përdorimi i teknikave të përshtatshme për kulturën, moshën, dhe të ndjeshme ndaj gjinisë 
janë me rendësi jetike. Mjedisi fizik për konsultim me fëmijë duhet të jetë vend i sigurte 
dhe komod. 

o Kërkohet përgatitja adekuate në formë të planifikimit për përkthime, përputhja e 
grup moshave dhe grupeve gjinore. Ofrimet për fëmijë me sfidat e komunikimit apo 
me aftësi të kufizuara të mësim nxënies duhet të merren në konsiderate para kohe. 

•	 Të gjithë fëmijëve duhet t’u jepet një mundësi për pjesëmarrje. 

•	 Pikëpamjet e fëmijëve nuk duhet të shtrembërohen nga të rriturit!  

•	 Pikëpamjet e fëmijëve nuk duhet të ndikohen nga të rriturit, veçanërisht në situatë kur 
fëmijët që kanë sfida në komunikim apo ata shumë të rinj ndihmohen nga të rriturit, 
ndërsa ata shprehin vetën. 

Konfidencialiteti

Para se t’i ftoni fëmijët të marrin pjesë, bëjani me dije, se a do të trajtohet kontributi individual 
si privatë dhe konfidencial apo mund të publikohen apo t’i tregohen të tjerëve (dhe, nëse është 
ashtu, do të shpalosen emrat e tyre apo informata tjera identifikuese). Nëse mediat kanë mundësi 
të jenë në një ushtrim pjesëmarrës apo ngjarje, le ta dinë këtë fëmijët dhe prindërit. Sqaroni 
çfarëdo konfidencialiteti dhe çështjet e privatësisë me ta dhe media.  

Pëlqimi për pjesëmarrje

Pëlqimi është një çështje e rëndësishme për pjesëmarrjen e fëmijës. Preferohet të merret pëlqimi 
nga prindërit dhe kujdestarët e fëmijëve nën moshën 18 vjeçare dhe është esenciale për fëmijët e 
rinj. Kur merret pëlqimi, mendoni për mënyrat në të cilat do të marrin pjesë fëmijët, informata që 
do t’i ofrojnë ata dhe familjet e tyre dhe prejardhja e komunitetit.  

Është ide e mirë për të marrë pëlqim nga fëmijët (dhe nga prindërit dhe familjet e tyre kur është 
e përshtatshme) sepse:

•	 Tregoni se po e mëreni pjesëmarrjen seriozisht;  
•	 I shmangni situatave ku pëlqimi i prindërve merret si pëlqim kur fëmija mund të mos 

dëshiroj të marrë pjesë; 
•	 Nënkupton se fëmija dinë dhe kupton:

o Se pse po marrin pjesë 
o Kush është i përfshirë 
o Për çka ka të bëjë përfshirja e tyre  
o Se mund të zgjedhin të mos marrin pjesë apo vendosin të ndalojnë pjesëmarrjen në 

çdo kohë  
o Se mund t’u qasen informatave që i japin dhe rezultatet e vendimeve nga ushtrimi 
o Të mira dhe të këqijat e pjesëmarrjes  
o Sa konfidenciale do të mbahen informatat e tyre. 

Mbani mend, gjithashtu mund të ju duhet të merrni pëlqim që të regjistroni emrat e fëmijëve në 
çfarëdo raporti apo publikimi, të citoni fjalët e tyre apo t’i shfaqni imazhet e tyre në foto, video 
apo regjistrime tjera. 

Sesioni VII
Tema: Fuqizimi i fëmijëve për të bërë zgjidhje 
pozitive/të mirë (të shëndoshë)

Kohëzgjatja:
1 orë e 30 minuta  

Metodologjia: 
•	 Prezantimet në Power Point; 
•	 Mësime të shkurtra;   
•	 Puna në grup.  

Objektivat: 
•	 Shpjegoni konceptin e fuqizimit dhe rëndësinë e saj;
•	 Zhvilloni shkathtësi dhe aftësi për të ndihmuar fëmijët të bëjnë zgjidhje të shëndosha; 
•	 Shpjegimi i perspektivës së përparësive. 

Mjetet:
•	 Flipçart 
•	 Marker
•	 Materiale të shtypura (për shpërndarje) 
•	 Power Point

Burimet:
•	 Breton, M. (1994). Kuptimi i fuqizimit dhe praktika e punës sociale e orientuar drejt 

fuqizimit. Puna sociale me grupe, - On the meaning of empowerment and empowerment-
oriented social work practice. Social Work with Groups, 17(3), 23-37.

•	 Burke, A. (2010). I gatshëm për të mësuar: Shfrytëzimi i lojës për ndërtimin e shkathtësive 
të shkrim leximit tek studentët e rinjë - Ready to learn: Using play to build literacy skills 
in young learners. Toronto: Pembroke Publishing

•	 Lee, J. A. B. (1994). Qasja fuqizuese ndaj praktikës së punës sociale. Nju Jork: Columbia 
University Press - The Empowerment Approach to Social Work Practice. New York: 
Columbia University Press.

•	 Lietz, C. A. (2007). Praktika e mirë e bazuar në përparësi: tri raste studimore. Puna 
sociale me grupe, 30(2), 73-87 - Strengths-based group practice: Three case studies. 
Social Work with Groups, 30(2), 73-87.

•	 Malkin J. (2005), Fuqizimi i fëmijëve; Libri i dytë: kërkimi i një bote më të mirë - Empowering 
Children: Book Two: Looking for a Better World.  

•	 Morrow V (1999). “Edhe ne jemi njerëz: perspektiva e fëmijëve dhe të rinjve për të drejtat 
e fëmijëve dhe vendimmarrja në Angli. Revista ndërkombëtare e të drejtave të fëmijëve, 
7(2):149–170 - “We are people too”: children’s and young people’s perspectives on 
children’s rights and decision-making in England. The International Journal of Children’s 
Rights, 7(2):149–170

•	 Mullender, A. & Ward, D. (1991). Fuqizimi përmes punës në grup për veprim social: qasje 
e ‘vetë drejtuar’. Veprimi social në punën në grup, 16, 125-139 - Empowerment through 
social action group work: The ‘self-directed’ approach. Social Action in Group Work, 16, 
125-139.

Përmbledhje e sesionit: 
Fuqizimi i fëmijëve për të mbrojtur vetën dhe për të treguar se dhuna/abuzimi është detyrë me 
prioritet për të rriturit. Ky sesion do të fokusohet në ndërtimin e shkathtësive dhe njohurisë për 
të fuqizuar fëmijët të përdoron përfarimin e përparësive si dhe të inkurajojnë akterët tjerë për të 
krijuar një mjedis stimulues dhe përkrahës për fëmijë.  

Ky sesion gjithashtu do të ofroj një këshillë praktike që mund t’u ofrohet fëmijëve që më mirë të 
mbrojnë vetën (duke qenë të sigurte, etj.). Këto këshilla do të ofrohen në bazë të moshës fëmijës 
dhe zhvillimit.

Shpjegimi i sesionit: 
Aktiviteti  #1- Reflektim në grup të madh ( 20 min.)
Fillimisht pyesin pjesëmarrësit se çka kuptojnë me termin “fuqizim”. Mendimet e pjesëmarrësve 
shkruhen në flipçart. Na bazë të asaj çka shkruhet, trajneri fillon të shpjegoj konceptin, qëllimin 
dhe rëndësinë ë saj. 

Aktiviteti # 2 – Diskutim në grupe të vogla (40 min.)
Trajneri fton që pjesëmarrësit të ndahen në grupe të vogla dhe të ndajnë rastet e ndryshme të 
fletës së punës, A. Si reagojnë ata në këto situatash? Pasi të punoni në grupe, përgjigjet do të 
diskutohen në grupe të mëdha. Përgjigjet shkruhen në flipçart.  

Duke marrë parasysh situatat e veçanta, trajneri fillon dhe shpjegon forcimin e zakoneve, të 
fëmijëve, udhëzimet dhe metodat për t’u përdor për të fuqizuar fëmijët që ata të marrin zgjidhje të 
shëndosha për vete dhe për të tjerët. 

Fleta e punës A

Çka do të bënit në këtë situatë?

Është vështirë të mbahet një ekip të cilët punojnë së bashku mirë. Çka do t’i thoshit apo do të 
bënit për një anëtar ekipi në këto situata? 

1. Gjithnjë vonohet.

.........................................................................................................................................................

2. I pëshpërit tjerëve apo fillon biseda anash gjatë diskutimit.  

.........................................................................................................................................................

3. Zemërohet kur rekomandimet e tij/ saj nuk përcillen. 

.........................................................................................................................................................

4. Ndërpret bisedën/diskutimin. 

.........................................................................................................................................................

5. Ik para se të kryhet puna.  

.........................................................................................................................................................

6. Vazhdimisht tregon shaka dhe i pengon njerëzit.  

.........................................................................................................................................................

7. Refuzon të punoj me një anëtar tjetër të “caktuar” ekipi.  

.........................................................................................................................................................

8. Nuk dëshiron të ndajë rolin e lidershipit. 
.........................................................................................................................................................

9. E zë gjumi. 
.........................................................................................................................................................

10. Vetëm qëndron aty ulur. 

.........................................................................................................................................................

Aktiviteti # 3 – Reflektim në grupe të vogla (15 min.)

Trajneri shpërndan fletën e punës B. Pjesëmarrësit kanë 5 minuta koha për ta plotësuar. Kushti 
është se kolona e përparësive duhet të ketë më shumë cilësi se sa në kolonën e mangësive. 
Pjesëmarrësit ftohen të paraqesin vetën sipas cilësive që janë shkruar. 

Fleta e punës  B

Pikat e forta  Pikat e dobëta  

1.
2.
3.
4.
5.

1.
2.
3.

Aktiviteti  # 4 – Prezantim dhe diskutim (15 min.)
Më në fund trajneri nënvizon rëndësinë e perspektivës së përparësive dhe ofron ca udhëzim se 
ku të fokusohet puna jonë më fëmijë, për t’i inkurajuar ata.

Materiali Teorik - Sesioni VII

I. Fuqizimi si përkufizim  

Fuqizimi nuk është term i ri për shoqërinë. Është proces për mundësimin e njerëzve që të risin 
kontrollin ndaj jetës së tyre, të marrin kontroll ndaj faktorëve dhe vendimeve që formësojnë 
jetën e tyre, rrisin burimet e tyre dhe cilësitë dhe të ndërtohen kapacitetet për arritjen e qasjes, 
partnerë, rrjete, një zë, në mënyrë që të fitohet kontroll.

Fuqizimi tani po përdoret me të madhe dhe lidhet me grupet e zhvillimet social, siç janë njerëzit 
e varfër, të rinjtë, të moshuarit, personat me aftësi të kufizuar. Njerëzit indigjen dhe njerëzit e 
margjinalizuar. 

Fuqizimi lidhet me fjalën autoritet. Në gjuhën angleze, koncepti mbështetet në kuptimin origjinal 
të investimit me kompetencën ligjore – lejen për të vepruar për disa qëllime specifike apo synime 
(Rappaport, 1987). 

Kuptimi i ri i konceptit përfshin kryesisht referencat për autoritet që zhvillohet dhe që fitohet. 
Njerëzit ia dalin të marrin kontroll ndaj jetës së tyre, ose vetë ose me ndihmën e të tjerëve. Forma 
për t’u fuqizuar lidhet me atë që edhe procesi edhe rezultati – për përpjekjen për të fituar një 
shkallë relative të aftësisë për të ndikuar në botë (Staples, 1990).

Fuqizimi është proces i ndryshimet të brendshëm dhe të jashtëm. Procesi i brendshëm është 
sensi i personit apo besimi në aftësinë e tij për të marrë vendime dhe për të zgjidhur problemet 
e veta. Ndryshimi i jashtëm gjen shprehjen në aftësinë e veprimit dhe të zbatimit të njohurisë 
praktike, informatat, shkathtësitë, mundësitë dhe burimet e tjera të reja të fituara gjatë procesit 
(Parsons, 1988).

Parimet që udhëheqin praktikën e fuqizimit

Parimet e veprimit që dalin nga vlerat e fuqizimit nuk janë rregulla të cilat në mënyrë të veçantë 
përcaktojnë se çka duhet të bëj një profesionist, por janë udhëzime për zgjidhjen e praktikave të 
përshtatshme.

1. Fuqizimi duhet të jetë komponent i përhershëm në çdo proces për zgjidhjen e problemit, 
pavarësisht qasjes teorike që formëson këtë proces. Si meta-praktikë, mundet dhe duhet 
të integrohet në çdo lloj të menduarit profesional, pavarësisht llojit të programit apo të 
metodave të ushtruara. (Rose & Black, 1985).

2. Dhënia e ndihmës. Ata që marrin ndihmë duhet të jenë në gjendje edhe të japin ndihmë. 
Nga kjo, sikur është vërejtur, grupet për vetë ndihmë konsiderohen si promotor të 
dallueshëm të fuqizimit. Pjesëmarrja aktive në programe është parim i fuqizimit, dhe për 
të arritur këtë është e vlefshme të shkaktohet një mungesë e qëllimshme e kornizave 
sociale (Rappaport, 1985).

3. Mungesa e fuqisë nuk mund të kompensohet me mjete të cilat rrisin mungesën e fuqisë. 
Varësia ekonomike e cila është njëra ndër format e pafuqisë, nuk mund të përmirësohet 
me anë të programit që turpëron apo shtyp ata në nevojë për të. Nga kjo, profesionisti 

i fuqizimit e atribuon të njëjtën rëndësi ndaj mjeteve të aktivizimit të programit social, 
sipas objektivave të tyre (në të njëjtën kohë, është e rëndësishme të jemi të kujdesshëm 
dhe të shmangim programet ku mjetet theksojnë fuqishëm, por qëllimet nuk janë të 
rëndësishme).

4. Mendo shumë vepro pak. Një parim i rëndësishëm në fuqizimin është fenomeni i analizimit 
në nivel makro, por për të intervenuar me vëmendje në nivelin mikro. Fuqizimi kërkon 
brengën në të njëjtën kohë për mjedisin, kolektiven, organizimin e tyre dhe individët 
që organizojnë. Kjo është dallueshmëria e integrimit, e ndryshimit personal si pjesë e 
organizimit për drejtësinë sociale (Friedmann, 1992).

5. Kolektivja është parim qendror e procesit të fuqizimit. Madje dhe kur objektiva është 
individuale, mjetet janë kolektive. Kolektiviteti ofron një arsyeshmëri të vërtetë për 
fuqizim (Staples, 1990); nëse procesi i fuqizimit është thjesht individual, nuk do të kishte 
ndonjë rëndësi sociale. Kolektiviteti është burimi i sinergjisë në proces, sepse ritet në 
fuqi dhe del jashtë kufijve të ndikimit të saj.

6. Fuqizimi është koncept me shumë nivele. Ai integron individët, grupet, organizatat, 
komunitetet dhe shtetet, si kontekste – mjedisore, kulturore dhe kontekstet historike. 
Ndikimi që secili nga nivelet e fuqizimit përhapet mbi nivelet e tjera është me shumë 
rendësi. Parimi i niveleve shpien në përfundim se duhet të aspirojmë për një politikë të 
fuqizimit, dhe supozimi se profesionistët kanë nevojë për fuqizim në mënyrë që të jenë në 
gjendje të fuqizojnë njerëzit të cilëve u duhet ndihma (Rappaport, 1987).

Fuqizimi i fëmijëve

Përkufizimi jonë për fuqizimin po ua jep kontrollin fëmijëve ashtu që ata të kenë fuqinë për vetë 
jetët e tyre. Sugjerimet në vijim janë mundësi që mund të përdoren si përgjigje ndaj sfidave të 
detyrave të pabëra të shtëpisë:

a) TREGO BESIM: “Unë kam besim në ju. Unë ju besoj që të gjeni atë që ju duhet. E di kur për 
ju është e  rëndësishme, do ta dini se çka do të bëni.”

b) RESPEKTONI PRIVATËSINË: “Unë e respektoj privatësinë tuaj dhe dua që ta dini se jam 
në dispozicion nëse doni ta diskutoni këtë me mua.”

c) SHPREHNI LIMITET TUA: Ndani atë që mendoni, si ndiheni, dhe çka doni, pa ligjëruar, 
pa dhënë moral, pa insistuar për marrëveshje, apo kërkoni që të gjithë të ju japin atë që 
doni.  “Nuk jam i gatshëm të shkoj në shkollë e të ju nxjerr nga ajo. Kur telefonon mësuesi 
juaj, unë do ta jap ty telefonin apo do t’i them asaj se ajo duhet ta diskutojë këtë me juve.” 
Qëndrimi i respektueshëm dhe toni i zërit janë esenciale.

d) DËGJO PA RREGULLUAR, PA ZBRITUR APO PA GJYKUAR: “Do të doja të dëgjoj se çka 
domethënë kjo për juve.”

e) KONTROLLONI SJELLJEN TUAJ  “Jam i gatshëm të ju qoj në bibliotekë kur të vijmë 
tek marrëveshja paraprakisht për një kohë të përshtatshme, por nuk jam i gatshëm të 
përfshihem në minutën e fundit.” “Nëse ju duhet ndihma ime për detyrat e shtëpisë, të 
lutem më trego paraprakisht.”



425

f) VENDOS SE ÇKA DO TË BËNI ME DINJITETIN DHE RESPEKTIN. “Unë jam në dispozicion 
të ju ndihmoj me detyrat e shtëpisë në mes të orës 7:00 dhe 8:00, të martave dhe enjteve. 
Unë nuk do të jam në dispozicion të ndihmoj me projektet e minutës së fundit. Nëse 
dëshironi, unë mund të ju mësoj shkathtësitë e menaxhimit të kohës, apo të ju tregoj se 
si të vendosni rutinën.”

g) VAZHDONI ME MIRËSI DHE QËNDRUESHMËRI. “E shoh se jeni i stresuar që të pritni deri 
në minutën e fundit. Jam i sigurt se do të bësh një zgjidhje. Unë do të jem në dispozicion 
të martave dhe të enjteve nga 7:00 deri 8:00.”

h) I IKNI GJËRAVE TË TYRE PA I BRAKTISUR ATA: “Shpresoj se do të shkoni në kolegj, por 
nuk jam i sigurt se është me rëndësi për juve. Më vjen mirë të flasim për mendimet dhe 
planet e juaja për kolegjin në çdo kohë që doni.”

i) MARRËVESHJE JO RREGULLA: “Mund të ulemi dhe të shohim nëse mund të punojmë 
në një plan lidhur me detyrat e shtëpisë nga të cilat ne mund të jetojmë? Ta fusim këtë 
në agjendë për takimin e familjes ashtu që të mund të vijmë deri tek një marrëveshje.” 
DËSHIRA DHE INKURAJIMI: “Unë ju dua ashtu siç jeni dhe ju respektoj juve që të zgjidhni 
atë që është e duhura për ju.”

j) KËRKONI NDIHMË: “Më duhet ndihma juaj. A mund të më shpjegoni se pse kjo është e 
parëndësishme për juve që t’i bëni detyrat e shtëpisë?”

k) NDANI NDJENJAT E JUAJA: Ndani besimin tuaj duke përdor “Unë ndjej se ______ 
sepse _______ d dhe dëshiroj ______” proces pa pritur nga askush tjetër të ndjej të 
njëjtën apo të ju plotësoj dëshirën. Ky është model i madh për fëmijë  të pranoni ndjenjat 
e tyre dhe dëshirat pa të pritura. “Ndihem i zemëruar kur ju nuk i bëni detyrat e shtëpisë, 
sepse e çmoj arsimin aq shumë, dhe mendoj se mund të jetë shumë i dobishme për ju në 
jetën tuaj dhe vërtetë dëshiroj se do ta bëni atë.”

l) ZGJIDHJA E PËRBASHKËT E PROBLEMIT: “Çka mendoni ju për atë që po ndodh lidhur 
me detyrat e shtëpisë? A do të jeni të gatshëm t’i dëgjoni brengat e mia? A mund t’i 
shkundim bashkë idetë për disa zgjidhje të mundshme?”

m) KOMUNIKIMI I RESPEKTUESHËM:  “Po ndihem shumë i zemëruar të flasim për këtë 
pikërisht tani. Ta vendosim në agjendë për takimin e familjes, ashtu që të mund të flasim 
për të kur nuk kam shumë emocione.”

n) INFORMATA KUNDËR URDHRAVE:  “Kam vërejtur se kaloni shumë kohë duke shikuar 
televizion dhe flisni në telefon gjatë kohës që e keni të caktuar për detyrat e shtëpisë.” 
“Kam vërejtur se ju shpesh i leni detyrat e shtëpisë deri në minutën e fundit, dhe pastaj 
ndiheni të  pa inkurajuar për t’i bërë ato.”

o) INKURAJONI TË MËSOJNË NGA GABIMET: “E shoh se ndiheni keq për atë notën e 
dobët. Unë kam besim në ju që të mësoni nga kjo dhe të gjeni se çka do të ju nevojitet 
që të merrni notën që e dëshironi.” Duke shikuar listën që ju mundëson përgjigjet dhe 
listën e fuqizimit të përgjigjeve, a mund të shihni se sa lehtë është që të veprohet sipas 
përvojës suaj me të gjitha sjelljet mundësuese? Në anën tjetër, ju a e ndjeni mungesën e 
përvojës dhe shkathtësive në fuqizimin e përgjigjeve? 

Përgatitja e fëmijëve për jetën e përditshme

Promovimi i shëndetit fizik, social dhe emocionale i fëmijëve, duke i shtyre fuqitë e tyre është 
çelësi për t’i përgatitur ata për jetën e përditshme. Ndërtimi i vetë respektit të shëndoshë dhe 
inkurajimi i fëmijëve për të respektuar dhe për të pasur ndjeshmëri për të tjerët janë esenciale, 
dhe prindërit janë rol modele të rëndësishme. Vetë respekti i shëndoshë mund të zhvillohet në 
shumë mënyra dhe përfshin:

•	 Respekt për individualitetin. Ndihmoni fëmijët të kenë mburrje në individualitetin e 
tyre. Mësoni ata për rëndësinë e respektimit të të tjerëve si individë dhe për të njohur 
diverzitetin, si diçka që e bën çdonjërin të veçantë.  

•	 Këmbëngulja dhe shprehja e nevojave dhe ndjenjave. Mësoni fëmijët t’i njohin dhe të 
pranojnë ndjenjat e tyre, për t’i thënë me zë nevojat e tyre dhe t’i refuzojnë propozimet e 
pajustifikuara dhe të papërshtatshme. 

•	 Shkathtësitë për zgjidhjen e problemit dhe vendimmarrjes. Inkurajoni përdorimin e 
këtyre shkathtësive në jetën e përditshme kur ballafaqoheni me një situatë sfiduese. 
Shmangu bërjes së këtyre gjërave për fëmijë apo t’i tregoni atyre se farë të bëjnë. Vetë 
respekti dhe respekti për të tjerët. Inkurajoni fëmijët të respektojnë vetën dhe të presin 
respekt nga të tjerët. Ndihmoni ata të vendosin kufijtë për sjelljen e papranueshme; flisni 
se çka të bëni nëse dikush i tejkalon këta kufijtë. 

•	 Respekti dhe ndjeshmëria për të tjerët. Të mësuarit e fëmijëve për të respektuar dhe 
për të bashkë ndjerë me të tjerët është një pjesë e rëndësishme për t’u bërë individë të 
përgjegjshëm. Rregullat e qarta duhet të vendosën lidhur me sjelljet e pranueshme drejt 
të tjerëve si në shtëpi ashtu edhe në shkollë, me limite dhe kufij të qartë. Kur shkelen 
rregullat dhe fëmijët nuk i kanë kushtuar vëmendje pasojave të sjelljes së tyre, të rriturit 
duhet të jenë konsistent në reagimet e tyre. Fëmijët duhet të jenë pjesëmarrës aktivë në 
vendosjen e rregullave dhe përcaktimin e pasojave kur shkelen.

Avokimi është përshkruar si një shërbim fuqizimi për fëmijë Scutt 1999; Dalrymple 2005; 
Vis et al 2011). Për shembull, Dalrymple (2005) e rishikoi dëshminë e ndikimit nga pesë 
shërbime avokimi të ofruara për fëmijët e cenueshëm (p.sh. fëmijët nën kujdes, me aftësi 
të kufizuara të mësim nxënies). Dhe të gjeturat treguan se fëmijët, në veçanti, vlerësojnë 
pavarësinë e mbrojtësve dhe faktin se ishin aty për ata vetë, duke i dëgjuar pikëpamjet 
e tyre dhe duke fol në emër të tyre apo duke përkrah ata për të fol për vete. Kjo u dha 
fëmijëve një pozitë të avancuar personale që i ka mundësuar atyre të marrin pjesë në 
vendimmarrje profesionale.

Përpjekjet e fokusuara në fuqizimin e fëmijëve për të parandaluar abuzimin seksual mund të 
kanalizohen si në vijim:

•	 Përgatitja për jetë të përditshme; 
•	 Identifikimi dhe reagimi ndaj situatave potencialisht të rrezikshme;
•	 Identifikimi, parandalimi dhe ndalja e abuzimit seksual;  
•	 Kërkimi i ndihmës. 

Promovon shëndetin e mirë dhe inkurajon fëmijët të bëjnë zgjedhje të shëndosha:

•	 Modelon dhe inkurajon ushtrimin, kujdesin për dhëmbë, pastrimin e duarve, përdorimin e 
krerëve të vetë për flokë, përdorimin e pecetave për pastrimin e hundës;

•	 Inkurajon fëmijët të rafinojnë vetë kujdesin e tyre dhe shkathtësitë e vetë kujdesit si 
përdorimin e takëmit, mbërthimin pullave, mbathjen e këpucëve, përgatitjen e drekës, 
paketimin e çantave të tyre; 

•	 Ofron zgjidhje për ushqim në kohën e ushqimit të lehtë dhe kohë dreke për të zgjeruar 
njohurinë e fëmijëve dhe përvojën e një sërë opsioneve të shëndosha të ushqimit nga 
kulturat e ndryshme;

•	 Diskuton ushqimin, nga vjen ai, si përgatitet, si zihet dhe si hahet, inkurajimin e fëmijëve 
për të marr pjesë në zierje dhe në përgatitjen e ushqimit, si të përshtatshëm, për 
shembull lyerjen e tostit me butër, prerjen e bananeve, ndukjen e dredhëzave, mbledhjen 
e barishteve dhe perimeve nga kopshti; 

•	 Përfshin aktivitet fizike në rutinën ditore për të ndihmuar ndërtimin e shëndetit më të 
mirë të fëmijëve. 

Modeli me gjashtë hapa për zgjidhjen e problemit

Modelet për zgjidhjen e problemit përdoren për adresimin e shumë çështjeve që dalin në baza 
ditore në vendin e punës. Këto probleme mund të jenë teknike apo me bazë në çështje. Ndërsa 
shumë nga ju tashmë mund të jeni të angazhuar në zgjidhjen e problemeve, me siguri ju i keni 
përdor shumë qasje të ndryshme në mënyrë që të arrijnë zgjidhjen. Çështjet dhe problemet 
operative në një komitet mund të zgjidhen më lehtë dhe me rezultate më të mira duke përdor 
modelin për zgjidhjen e problemit, d.m.th. një qasje e strukturuar, sistematike për zgjidhjen e 
problemeve dhe bërjen e përmirësimeve. 

Janë disa arsye për përdorimin e qasjes së strukturuar dhe sistematike për zgjedhjen e problemit: 

•	 Për të siguruar qëndrueshmërinë;  
•	 Ndihmon menaxhimin e procesit të grupit;  
•	 Zgjedhjen e problemeve në mënyrë efektive;  
•	 Ndërton një rast bindës për ndryshim;  
•	 Prezanton një arsyeshmi të qartë dhe bindëse për veprim. 

Janë disa karakteristika të rëndësishme për këtë model:

•	 Hapat janë të përsëritshëm;  
•	 Procesi është i vazhdueshëm.  

Hapi i parë: Përcaktojeni problemin

Hapi i parë, identifikimi i problemit është një rishikim i gjerë i situatës aktuale – një bashkim i 
informatave, sikur e pjesës të një gjëegjëze. Në këtë fazë të parë, grupi identifikon dhe diskuton 
simptomat dhe fushëveprimin e problemit. Domethënë, e përcakton atë që “dhemb” shkallën në 
të cilën ndahen simptomat, dhe urgjencën e lehtësimit të simptomave. Grupet përdorin mjete siç 
janë  shkundja e trurit, intervistimi, dhe plotësimi i pyetësorëve për të mbledhur këtë informatë. 
Duke shkuar tutje në këtë hap, do ta gjeni vetën duke rritur, rishikuar dhe larguar deklaratat e 
problemit, duke i zgjedhur se cilat janë thjesht simptomat e problemit dhe pastaj shikoni prapa 
atyre simptomave për të bërë një përkufizim tentative të problemit qenësor.  

Hapi i dytë: Përcaktoni shkakun qenësor të problemit

Kur t’i pranoni simptomat dhe kur në mënyrë tentative të keni definuar problemin, grupi juaj mund 
të filloj të mbledh informata për natyrën e problemit. Në këtë hap, mund të përdornin mjetin 
sikur diagramin e skeletit të peshkut, apo analizën Pareto për të ju ndihmuar të organizoni këtë 
informatë dhe zero në shkakun qenësor të problemit. Në këtë mënyrë, ju përcaktoni shkaqet 
thelbësore të problemit. Kur e ripohoni problemin, përkufizimi juaj do të reflektoj shkakun. 
Përpjekjet tuaja gjatë dy hapave të ardhshme mund të drejtohen drejt gjetjes së zgjidhjeve që 
adresojnë burimin e problemit të dokumentuar, e jo thjesht simptomat e rastësishme. 

Hapi i tretë: Zhvillimi i zgjidhjeve alternative

Kur të keni definuar problemin, reagimi juaj “automatik” mund të jetë të arrini një zgjidhje të 
veçantë. Megjithatë, zgjidhja kreative e problemit kërkon që të eksploroni një gamë të gjerë 
të zgjidhjeve të zbatueshme para se të arrini përfundimin. Mbledhjen e një llojllojshmërie të 
zgjidhjeve nga të cilat zgjedhim zgjidhjen finale, ju duhet të:

•	 Gjeneroni sa më shumë zgjidhje potenciale të mundshme  
•	 Lidheni secilën zgjidhje me shkaqet e problemit  
•	 Bashkoni zgjidhjet e ngjashme apo të lidhura  

Në këtë fazë, ju ende nuk jeni të gatshëm të zgjidhni zgjidhjen më të mirë. Thjesht do të doni të 
zvogëloni tepricën, dhe eliminoni çdo mundësi që nuk i adreson shkaqet që i keni identifikuar më 
herët. Detyrimi i analizave të terrenit, është një mjet i mirë për shqyrtimin preliminar të kësaj 
zgjidhjeje të fushës.  

Hapi i katërt: Zgjidhe një zgjidhje

Si hap i katërt, vlerësoni secilën zgjidhje të mundshme për përparësitë dhe mangësitë e saja. 
Zgjidhja e një zgjidhjeje shkakton kërkimin për zgjidhjen më efektive duke i aplikuar dy kritere të 
përgjithshme.  

Zgjidhja efektive:

•	 Është teknikisht e realizueshme  
•	 Është e pranueshme për ata që duhet ta zbatojnë atë  

Hapi i pestë: Zbato zgjidhjen

Përzgjedhja e zgjidhjes nuk e zgjidh menjëherë problemin. Zbatimi i zgjidhjes mund të jetë po aq i 
vështirë sa kur vendosim për një zgjidhje. Faza e zbatimit kërkon planifikim të veprimit:

•	 Çka duhet të bëhet?  
•	 Kush do ta bëjë atë?  
•	 Kur do të filloj?  
•	 Kur të do të kompletohen etapat?  
•	 Si do të zbatohen veprimet e nevojshme?  
•	 Pse këto veprime paraqesin zgjidhje?  

Hapi i gjashtë: Vlerësoni rezultatin

Në terme të thjeshta, vlerësimi është monitorimi që çdo projekt duhet të siguroj se po përmbushen 
etapat, kostot po mbahen, dhe puna po kompletohet. Fatkeqësisht, shumica e gupeve e injorojnë 
apo e mashtrojnë hapin e vlerësimit, prandaj, nuk i marrin rezultatet e vazhdueshme apo 
përformancën që shpresonin ta arrinin. Megjithatë, grupet efektive planifikojnë mekanizmat 
shtesë të feedback-ut për të zbuluar nevojën  për korrigjimet në mes të kursit dhe për sigurimin 
që problemi zgjidhet pa krijuar probleme të reja. Mbledhja e të dhënave dhe raportimi se çka 
është kryer gjithashtu mban një grup kredibil më përbërësit e saj. Përfundimisht, reflektimi për 
proceset e veta dhe për rezultatet e mban grupin efektive. Gjithashtu e sjell edhe ciklin e plotë të 
procesit të zgjidhjes së problemit, meqë reflektimi mbi rezultate ndihmon grupin të identifikojnë 
hapin e tij të radhës. 

Vlerëso 
Rezultatin

Gjenero
Zgjidhjet 

Përzgjedh Analizo 
Problemin

Zbato
Zgjidhjen 

Identifiko 
Problemin

16

34

2

PLAN
1

ACT
4

2
DO

3
CHECK

5

Zgjidhja e problemit është proces i vazhdueshëm që është pjesë përbërëse e jetës së përditshme 
në shtëpi apo në punë. Problemi së pari duhet të ndjehet, të kuptohet dhe të krijohen gjithnjë  
alternative para se grupet efektive të mund të konsiderojnë zgjidhjen e saj, zbatojnë vendimin, 
dhe vlerësojnë se sa mirë po funksionon zgjidhja. 

Përcaktimi i praktikës së bazuar në përparësi 

Çka është e re është dëshmia e qartë se fëmijët dhe familjet në komunitete komplekse nuk mund 
të jenë vetëm resilient, por lulëzon në fytyrën e llojllojshmërisë dhe etiketimet që u vendosen 
atyre.  Është një ftesë për anëtarët e komunitetit dhe ofruesit e kujdesit për t’i parë fëmijët dhe 
familjet e tyre si diçka “që kanë potencial” kundrejt atyre që thjesht “ janë në rrezik”. Ata që 
përqafojnë perspektivën e bazuar në përparësi besojnë se fëmijët, të rinjtë dhe familjet e tyre 
kanë përparësi, resurse dhe mundësi që të rimerren nga llojllojshmëria (kundrejt theksimit të 

problemeve, cenueshmërisë dhe deficiteve). Paradigma e bazuar në përparësi ofron një gjuhë të 
ndryshme që përshkruajnë vështirësitë dhe betejat e fëmijëve dhe familjeve. Kjo i lejon të shohin 
mundësitë, shpresën dhe zgjidhjet e jo vetëm problemet dhe pashpresën. Paradigma e re i ik 
etiketimit dhe merr kompetencën mbi fëmijët, të rinjtë dhe familjet për t’u ndihmuar atyre si dhe 
shikimin e ofruesve të shërbimit si partnerë e jo si ekspertë, autoritet, iniciatorë dhe drejtor të 
procesit të ndryshmit. Ky ndryshim fundamental nënkupton punën dhe lehtësimin e jo rregullimin, 
drejtimi kah shëndeti e jo kah mos funksioni, duke u shmangur etiketimeve të kufizimit dhe 
diagnozave për tërësinë dhe mirëqenien, përqafimi i paradigmës së bazuar në përparësi inkurajon 
të shikuarit përtej sjellës së rreziqeve dhe karakteristikave të fëmijës, të rinjve dhe familjeve, në 
nevojë të madhe të komuniteteve për potencialin se çka mund të bëhet.  

Ndryshimi në paradigmën e bazuar në përparësi kërkon vëmendje të kujdesshme nga agjencitë 
e komunitetit dhe ofruesit e kujdesit ndaj proceseve të ndryshimit të sistemit, vlerësim dhe 
hulumtim të përshtatshëm dhe praktikat më të mira. Esenciale për sukses do të jetë bashkëpunimi 
në mes të ofruesve të ndryshëm të kujdesit të komunitetet duke përqafuar filozofinë e njëjtë 
të praktikës së bazuar në përparësi dhe zhvillimin e shkathtësive të personelit që mundësojnë 
angazhim, bashkëpunim, lehtësim dhe mentorim efektiv të rrezikut kompleks të fëmijëve, të 
rinjve dhe familjeve të tyre. Agjencitë e komunitetit do të kërkojnë financim afat gjatë dhe të 
qëndrueshëm që lejojnë synimin e intervenimeve, që reflektojnë marrëdhënie dhe ndërtim 
kapacitetesh si dhe forcimin e proceseve kyçe për reziliencë, që janë kuptimplote për klientët e 
synuar dhe komunitetin në të cilin jetojnë. Duhet të ketë përkushtim nga agjencitë e komunitetit 
për të punuar si bashkë partnerë me shkollat lokale, prindërit dhe përkrahësit tjerë të rëndësishëm 
për të zhvilluar modelet e praktikës së informuar, evoluese dhe efektive të ushqimit të reziliencës 
për fëmijët në rrezik të lartë dhe familjet e tyre. Kur bëhet kjo, fëmijët dhe familjet e tyre bëhen 
më të gjindshëm për t’u marrë me kriza, duke shterur streset e vazhdueshme, dhe përmbushjen e 
sfidave të ardhshme, kundrejt zhvillimit të varësisë në sistem. 

Qasja e përparësive si filozofi të praktikës e shmang theksimin e procedurës, teknikën dhe 
njohurinë që janë çelës për ndryshim. Na përkujton që çdo person, fëmijë, grup dhe komunitet 
mban çelësin për transformimin e  tyre dhe procesin e ndryshimit kuptimplotë.  Sfida e vërtetë 
është dhe gjithnjë ka qenë se a jemi të gatshëm plotësisht të përqafojmë këtë mënyrë të qasjes 
apo të punës me njerëz. Nëse e bëjmë, atëherë ndryshimi fillon nga ne, e jo nga ata të cilëve u 
shërbejmë. 

Qasja e bazuar në përparësi duhet të përqafohet si filozofi për të punuar me njerëz. Pikë fillimi 
është “çka është në rregull me njerëz” dhe burimet e jashtme shihen kur kërkohet në aso 
mënyrash që ndihmojnë të ndodh ndryshimi që plotësojnë përparësitë dhe synimet e njerëzve. 

Rezultati i dëshiruar i praktikës së bazuar në përparësi është rezilienca

Botëkuptimi i personit rezilient:

•	 Ndjehet i veçantë dhe i vlerësuar - sens i fortë i shpresës dhe optimizmit; 
•	 E sheh jetën si udhëtim dinamik që i përfshin ata në shkuarjen e kapitujve të radhës – në 

mënyrën se si e perceptojnë ata vetën dhe se kënd e ftojnë në dështim; 
•	 Kanë mësuar të caktojnë synimin reale dhe të priturat për vetvete;
•	 Mbështetet në strategjitë produktive të përballimit që janë ruajtja e rritjes e jo vetë 

mposhtja; 
•	 I sheh pengesat si sfidë për ballafaqim – jo për shmangie; 
•	 Janë të vetëdijshme për mangësitë dhe cenueshmëritë e tyre, por qëllimisht mbështeten 

në përparësi; 

•	 Vetë respekt i fortë dhe sens i kompetencës; 
•	 Kanë shkathtësi ndër personale efektive dhe mund të kërkojnë asistencë dhe ushqim 

ndjenjash nga të tjerët (marrëdhënie formale dhe jo formale);  
•	 E dinë se çka munden dhe nuk munden të kontrollojnë në jetën e tyre; 
•	 Të kuptuarit e fortë të nevojës për të dhënë – për të përkrahur të tjerët në udhëtimin e 

tyre. 

Parimet thelbësore të praktikës së bazuar në përparësi

Hulumtuesit dhe praktikantët kanë zhvilluar parimet në vijim që shërbejnë si bazament për 
udhëzimin dhe zbatimin e praktikës së bazuar në përparësi.

1. Besim absolut se çdo person ka potencial dhe është përparësia dhe mundësia e tyre 
unike që do të përcaktojnë tregimin e tyre evolues si dhe definojnë se kush janë  - jo 
kufizimet  e tyre (jo, do të besoj kur ta shoh, – në vend të kësaj, besoj dhe do të shoh).

2. Ajo në të cilën fokusohemi bëhet realiteti jonë – fokusohuni në përparësi, jo etiketime 
– i shohim sfidat si ruajtje e kapaciteteve (jo diçka për t’i shmang) krijomë shpresë dhe 
optimizëm.

3. Gjuha që e përdorim krijon realitetin tonë – për ofruesit e kujdesit dhe fëmijët, të rinjtë 
dhe familjet e tyre.

4. Besojmë se ndryshimi është i pashmangshëm – të gjithë individët kanë shtytje të kenë 
sukses, për të eksploruar botën rreth tyre dhe bëjnë vetën të dobishëm për tjerët dhe 
komunitetet e tyre.

5. Ndryshimi pozitive ndodh në kontekst të marrëdhënieve autentike – njerëzit duhet të 
dinë se dikush kujdeset dhe do të jenë aty për ta pa kushte. Është proces transaksional 
dhe lehtësues për përkrahjen e ndryshimit dhe ndërtimin e kapacitetit, – jo rregullim.

6. Perspektiva e personit për realitet është primare (tregimi i tyre) – prandaj, duhet të 
vlerësojnë dhe të fillojnë procesin e ndryshimit me atë që është e rëndësishme për 
personin – jo ekspertin.

7. Njerëzit kanë më shumë besim dhe rehati për udhëtim për të ardhmen (të panjohurën) kur 
ata ftohen për të filluar atë që tashmë ata e dinë.

8. Ndërtimi i kapacitetit është proces dhe qëllim – një udhëtim sa një jetë i gjatë që është 
dinamik kundrejt atij statik.

9. Është e rëndësishme të vlerësohen dallimet dhe nevoja esenciale për bashkëpunim  – 
ndryshimi efektiv është proces bashkëpunues, gjithëpërfshirës, dhe pjesëmarrës  – “për 
të rritur një fëmijë duhet të angazhohet i tërë komuniteti”.



432Modulet për Mbrojtjen e Fëmijëve       

Sesioni VIII
Tema: Edukimi i barabartë

Kohëzgjatja:
1 orë e 30 minuta 

Metodologjia
•	 Prezantimet në Power Point; 
•	 Ushtrimet në grupe;
•	 Reflektim në grup.  

Objektivat:
•	 Shpjegon konceptin e edukatoret të barabartë;
•	 Shpjegimi i parimeve dhe atributeve që duhet të jenë edukator i barabartë;
•	 Të kuptuarit nga pjesëmarrësit për rëndësinë e komunikimit gjatë procesit të edukimit të 

barabartë; 
•	 Krijimi i mundësive për pjesëmarrës për të praktikuar disa njohuri bazë në zhvillimin e 

programeve të edukimit të barabartë. 

Mjetet:
•	 Flipçart; 
•	 Markerë; 
•	 Materiale të shtypura (për shpërndarje). 

Burimet:
•	 Bogart, Jane. Janë prezantuar në Trajnimin e avancuar të trajnerëve të edukimit të 

barabartë në Parnu, Estoni, 2003.
•	 Doracakë trajnimi për edukimin e barabartë për HIV/AIDS (Draft, gusht 1998), Save the 

Children US (SC/US – DGIS). 
•	 Si të krijojmë një projekt të edukimit të barabartë – udhëzimet për Projektet e parandalimit 

të AIDS, AIDSCAP.
•	 Moduli i edukimit të barabartë UNAIDS.

Përmbledhje e sesionit:
Bashkëmoshatarët janë shumë të rëndësishëm në jetët e fëmijëve. Ky sesion do të fokusohet në 
shpjegimin e konceptit të edukimit të barabartë dhe përkrahjes dhe disa parime bazë në punën 
me këtë model. Gjithashtu përfshin një shpjegim të lidhjeve në mes të teorive të njohura të sjelljes 
siç është, teoria e nxënies sociale dhe teoria e veprimit të arsyeshëm.

Sesioni gjithashtu do të synoj, varësisht nga koha në dispozicion, edhe eksplorimin si të zhvillohet 
praktika apo modelet e edukimit të barabartë në kontekstin e Kosovës duke synuar promovimin e 
mbrojtjes dhe mirëqenies së fëmijëve. 

Shpjegimi i sesionit:
Aktiviteti #1 – Reflektim në grup lidhur me konceptin e edukimit të barabartë. Ndarja e përvojave 
(20 min.)
Trajneri e hap diskutimin me pyetjen: ‘çka kuptoni me edukimin e barabartë? Në flipçart ai/
ajo i shkruan përgjigjet që jepen nga pjesëmarrësit. Bazuar në përgjigjet dhe njohurinë e 
pjesëmarrësve, trajneri shpjegon konceptin e ‘edukimit të barabartë’ duke u fokusuar në teorinë 
e mësim nxënies sociale dhe teorinë e veprimit të arsyeshëm, e cila thekson rëndësinë që mere 
procesi i mësim nxënies në grup, grupi i barabartë dhe modelet e ndryshme se si mësojnë fëmijët 
nga njëri tjetri. 

Aktiviteti  # 2 – Puna në grupe të vogla – eksplorimi i modelit të edukimit të barabartë (30 min.)
Pas shpjegimit të termit, pjesëmarrësit ndahen në 3 grupe. Ndani pjesëmarrësit në tri grupe për 
t’iu përgjigjur pyetjeve:

1. Çka mendojmë kur themi Edukim i të rinjëve? 
2. Cilat janë përparësitë potenciale të edukimit të të rinjëve? 
3. Cilat janë përparësitë e mundshme të edukimit të të rinjëve? 
4. Si mund të ndikohet në mënyrë pozitive edukimi i të rinjëve në mbrojtjen dhe mirëqenien 

e fëmijëve? 

Pas diskutimit në grupe të vogla, trajneri i fton që të prezantohen dhe diskutohen përgjigjet e 
secilit grup. Trajneri konsideron ftesën për pjesëmarrës që nëse kanë diçka për të shkruar, ata 
mund ta bëjnë atë.

Për më tepër, trajneri shpjegon përparësitë / mangësitë, parimet e edukimit të barabartë, 
motivimin dhe kujdesin e edukatorëve të barabartë.

Në përfundim, për të siguruar përvetësimin e shkathtësive, trajneri i ndan pjesëmarrësit në grupe 
dhe secilit grup i shpërndan një fletë pune B, me pretendime të motivimit të saktë dhe të pasaktë 
të edukatorëve të barabartë.

 
Aktiviteti # 3 – Edukimi i të rinjëve-modelet ndërtuese në kontekst lokal (30 min.)
Në grupet ekzistuese, pjesëmarrësit diskutojnë modelin që do të dizajnohet për edukimin e të 
rinjëve për promovimin e mbrojtjes dhe mirëqenies së fëmijëve. Trajneri u kërkon pjesëmarrësve 
të krijojnë një model që është real, dhe të konsiderohen konteksti lokal dhe kushtet që mund të 
aplikohen. 

Secili grup paraqet modelin e ndërtuar (sipas njohurisë dhe interesave të tyre). 

Në fund trajneri i thekson aspektet e secilit model, duke u fokusuar veçanërisht në mënyrën e 
pjesëmarrjes dhe fuqizimit të fëmijëve, përfshirjes së të rriturve, zhvillimin e mesazheve kyçe dhe 
modeleve përcjellëse.

Materiali Teorik: Sesioni VIII

I. Përkufizimi i edukimit të barabartë

Edukimi i barabartë është koncept i popullarizuar që nënkupton një qasje, kanal komunikimi, 
metodologji, filozofi dhe strategji. Termi në gjuhën angleze ‘peer (i barabartë; bashkëmoshatar)’ 
i referohet “atij / asaj që është në pozitë të njëjtë me tjetrin; atij / asaj që i përket të njëjtit 
grup shoqëror, veçanërisht bazuar në moshë, gradë apo status”. Termi ‘education (edukim)’ (f. 
Educate/edukoj) i referohet “zhvillimit”, “trajnimit”, apo “bindjes” të një personi apo gjësendi, apo 
“njohurisë” që rezulton nga procesi edukativ (Merriam Webster’s Dictionary, 1985). Në praktikë, 
edukimi i barabartë ka marr një sërë përkufizimesh dhe interpretimesh, lidhur me atë se kush 
është i barabartë dhe çka është edukimi (p.sh. avokim, këshillim, lehtësim i diskutimeve, dramë, 
ligjërim, shpërndarje e materialeve, referim në shërbime, ofrim i përkrahjes, etj.) (Shoemaker 
et al., 1998; Flanagan et al., 1996). Edukimi i barabartë në mënyrë tipike përfshin përdorimin 
anëtareve të një grupi të dhënë për të ndikuar ndryshimin ndër anëtarët tjerë të të njëjtit grup. 
Edukimi i barabartë shpesh përdoret për të ndikuar ndryshimin në nivel individual duke u munduar 
të modifikoj njohurinë, qëndrimet, besimin apo sjelljen e personit. Megjithatë, edukimi i barabartë 
gjithashtu mund të ndikoj ndryshim në nivel grupi apo në nivel shoqëror, duke i modifikuar normat 
dhe duke nxitur veprim kolektiv që shpien në ndryshime të programeve dhe politikave. 

Në kontekst të këtij doracaku, edukimi i barabartë është proces me anë të të cilit, njerëzit e trajnuar 
mirë dhe të rinjtë e motivuar, ndërmarrin aktivitete edukative joformale apo të organizuara me 
bashkëmoshatarët e tyre (ata që janë të njëjtë me ta sipas moshës, prejardhjes apo interesave). 
Këto aktivitete, që ndodhin gjatë një periudhe të zgjatur kohore, kanë për synim zhvillimin e 
njohurisë, qëndrimeve, besimit dhe shkathtësive të të rinjve dhe u mundësojnë atyre të jenë 
përgjegjës dhe të mbrojnë vetë shëndetin e tyre. Edukimi i barabartë mund të ndodh në grupe 
të vogla, apo përmes kontaktit individual dhe në një sërë vendesh: shkolla, universitete, klube, 
kisha, vende pune, në rrugë, strehimore, apo kudo që të rinjtë mblidhen. Shembujt e aktiviteteve 
të edukimit të barabartë të të rinjve përfshijnë:

•	 Sesione të organizuara me studentë në shkollat e mesme, ku edukatorët e barabartë 
mund të përdorin teknika ndërveprimi si; lojë kuizesh, aktrime apo tregime  

•	 Shfaqje teatrore në klub të rinjsh, e përcjell nga diskutimet në grupe 
•	 Bisedat joformale me të rinj në diskoteka, ku ata mund të flasin për llojet e ndryshme të 

sjelljes që mund të rrezikoj shëndetin e tyre dhe ku mund të gjejnë më shumë informata 
dhe ndihmë praktike.

Bashkëmoshatari është personi i cili i përket të njëjtit grup shoqëror sikur personi apo grupi 
tjetër. Grupi shoqëror mund të bazohet në moshë, gjini, orientim seksual, profesion, status socio-
ekonomik apo shëndetësor, dhe faktorë tjerë. Bashkëmoshatari është një mik që ka prejardhje 
të njëjtë siç është profesioni (apo lidhur me profesionin), moshën dhe gjuhën, jeton në të njëjtën 
zonë gjeografike, ka status të njëjtë social, etj.

Edukimi i referohet zhvillimit të njohurisë, qëndrimeve, besimit apo sjelljes së personit si rezultat 
i procesit të nxënies.

Edukimi i barabartë (bashkëmoshatar) është proces i zbatimit të aktiviteteve edukative 
joformale apo të organizuara me individë apo grupe të vogla të bashkëmoshatarëve gjatë një 

periudhe kohore. Edukimi i barabartë ndodh në një sërë vendesh dhe përfshin shumë aktivitete 
të ndryshme.

•	 Edukimi i barabartë është pjesëmarrës. Kërkon pjesëmarrjen e plotë të njerëzve të prekur 
nga problemi i dhënë.  

•	 Edukimi i barabartë mund të ketë qasje në grupe që ndryshe janë vështirë të arritshme. 
Duke qenë anëtarë të komunitetit, të kuptuarit e tyre të hollësishëm të realiteteve bazë 
u ndihmon të iniciojnë kontaktin me bashkëmoshatarët të cilët përdorin droga nëpërmjet 
injeksioneve përmes ndërtimit të raportit dhe krijimit të besimit.  

•	 Programet e edukimit të barabartë janë esenciale për rrjetëzim. Ata ndërtojnë lidhje me 
mikpritësin e organizatave të tjera, që të mund të punojmë së bashku, përveç lidhjes së 
klientëve me shërbimet referuese. 

•	 Përmes regjistrimit të tyre në programe, edukimi i barabartë mundëson rritjen e 
madhësisë së vetëbesimit dhe vetë respektit. Besimi i edukimit të barabartë lehtëson 
procesin e fuqizimit të komunitetit. 

Edukatorët e barabartë kanë një llojllojshmëri strategjish dhe mjetesh në dispozicionin e tyre, 
për të maksimizuar ndikimin e ndërveprimeve të tyre me individët në rrezik. Këto përfshijnë si në 
vijim: (i nënvizojnë këto pika duke u bërë evidente gjatë sesionit).

•	 Japin shembuj nga jeta reale  
•	 Eksplorojnë barrierat  
•	 Parashtrojnë pyetje të hapura  
•	 Eksplorojnë përkrahjen sociale  
•	 Përmbledhin 
•	 Lavdërojnë (ledhatime pozitive bazuar në të arriturat e tyre sa përket ndryshimit në 

sjellje) 
•	 Dëgjojnë  
•	 Komunikimi i besimit 

II. Teoritë e edukimit të barabartë shkurtas  

Teoria e mësim nxënies sociale pohon se njerëzit shërbejnë si model i sjelljes njerëzore, dhe 
disa njerëz (tjerë të rëndësishëm) janë në gjendje të nxjerrin ndryshimin në sjellje tek individët e 
ndryshëm, bazuar në vlerën e individëve dhe sistemin e interpretimit (Bandura, 1986). 

Teoria e veprimit të arsyeshëm pohon se njëra nga elementet ndikuese për ndryshimin në sjellje 
është perceptimi i individit ndaj normave sociale apo besimit rreth asaj se për çka njerëzit, që 
janë të rëndësishëm për individin, e bëjnë apo e mendojnë një sjellje të veçantë (Fishbein dhe 
Ajzen, 1975). 

Përhapja e teorisë së inovacionit parashtron se individë të caktuar (udhëheqës të opinioneve) nga 
një popullatë e dhënë, veprojnë si agjentë të ndryshimit të sjelljes, duke i shpërndarë informatat 
dhe duke ndikuar normat grupore në komunitetit e tyre (Rogers, 1983). 

Teoria e edukimit pjesëmarrës gjithashtu ka qenë e rëndësishme në zhvillimin e edukimit të 
barabartë (Freire, 1970). Modelet e pjesëmarrëse apo të fuqizimit të edukimit parashtrojnë se 
pafuqia në komunitet apo në nivel të grupit, dhe kushtet ekonomike dhe sociale e qenësishme 
për mungesën e fuqisë janë faktorë kryesore të rrezikut për shëndetin e dobët (Amaro, 1995). 
Fuqizimi, në kuptimin Freirian, rezulton përmes pjesëmarrjes së plotë të njerëzve të prekur nga 

problemi i dhënë apo kushti  i shëndetit. Përmes një dialogu të tillë, komuniteti i prekur në mënyrë 
kolektive planifikon dhe zbaton reagimin ndaj problemit apo kushtit të shëndetit në fjalë. Shumë 
përkrahës të edukimit të barabartë pretendojnë se ky proces horizontal i bashkëmoshatareve 
(të barabartëve) që flasin në mes vete dhe që përcaktojnë një kurs veprimi, është qenësore për 
edukimin e barabartë në ndryshimin e sjelljes.  

III. Pse edukimi i barabartë?

“ Më trego … harroj, 
Ma shfaq … e mbaj mend, 
Më përfshij mua … e kuptoj. 

Proverb antike ”
Grupi i  barabartë i të riut ka një ndikim të fortë në mënyrën se si sillet ai apo ajo. Kjo është e 
vërtetë për sjelljet e rrezikshme dhe të sigurta. Jo befasisht, të rinjtë marrin shumë informata nga 
bashkëmoshatarët e tyre për çështjet të cilat janë veçanërisht të ndjeshme apo për nga kultura 
tabu. Edukimi i barabartë na bën të përdorim ndikimin e barabartë në mënyrë pozitive.  

Kredibiliteti i edukatorëve të barabartë në kuadër të grupit të tyre të synuar, është një bazë e 
rëndësishme sipas së cilës edukimi i suksesshëm i barabartë mund të ndërtohet. Të rinjtë të 
cilët mund të kenë marrë pjesë në iniciativat e edukimit të barabartë shpesh lavdërojnë faktin 
se, informatat transmetohen më lehtë për shkak të prejardhjes së përbashkët të edukatorit dhe 
audiencës, dhe interesave në fushat siç janë muzika dhe popullaritetet e famshme, përdorimi i 
gjuhës, temës familjare (p.sh. çështjet e vëllait dhe motrës, beteja për pavarësi), dhe kërkesat për 
role (p.sh. studenti, anëtari i ekipit). Edukatorët e rijnë të barabartë kanë më pak mundësi që të 
shihen si figura autoritare ‘që predikojnë’ nga pozita gjykuese rreth asaj se si duhet sjell të tjerët. 
Në vend të kësaj, procesi i edukimit të barabartë perceptohet sikur pranimi i këshillës nga një mik 
‘i njohur’ që ka brenga të ngjashme dhe mirëkuptim, rreth asaj se si është të jesh i ri. 

Edukimi i barabartë është gjithashtu mënyrë të fuqizohen të rinjtë; u ofron atyre mundësinë të 
marrin pjesë në aktivitete që i prekin ata dhe qasjen në informata dhe shërbime që u duhen për 
të mbrojtur shëndetin e tyre.  

Edukimi i barabartë është i rëndësishëm për të rinjtë në programet e parandalimit për shumë 
arsye, përfshirë:

1. Bashkëmoshatarët janë ofrues tradicional të informatave për bashkëmoshatarët e tyre.  
Të rinjtë kanë tendencë të flasin me bashkëmoshatarët e tyre për shumë tema, përfshirë 
çështjet e ndjeshme.

2. Programet e edukimit të barabartë janë të bazuar në komunitet. Programet e edukimit të 
barabartë kanë tendencë të jenë shumë fleksibil, të rrënjosura në realitet të komuniteteve 
individuale, dhe mund të përdoren në një llojllojshmëri vendesh dhe në kombinim me 
aktivitetet dhe programet tjera.

3. Programet e edukimit të barabartë mund të ofrojnë të mira të fuqishme për vetë edukatorët 
e barabartë. Programet e edukimit të barabartë lejojnë pjesëmarrje direkte të të rinjve 
në programet e dizajnuara për të prekur ata, dhe me këtë promovojnë shkathtësi pozitive 

jetësore, siç është; lidershipi dhe komunikimi dhe krijimi i mundësive për mentorim dhe 
kontakte të ardhme pune. 

4. Programet e edukimit të barabartë mund të jenë ekonomike. Ndonëse kostot e 
programeve të barabarta shpesh herë nën vlerësohen, këto aktivitete mund të zbatohen 
në mënyrë ekonomike, veçanërisht si pjesë e sistemit të madh me menaxhim, mbikëqyrje 
dhe sistemi i monitorimit tashmë në vend. 

IV. Kush janë edukatorët e barabartë?

•	 Edukatori i barabartë i cili në mënyrë që të ofroj njohuri dhe të sjell ndryshime pozitive 
në sjellje lidhur me STD /HIV, i edukon shokët /shoqet e tij/saj në mënyrë individuale 
apo në grupe duke përdor aktivitete të ndryshme edukative. Për shembull, edukatori 
i barabartë mund t’i edukoj shokët/shoqet e tij/saj duke treguar ndonjë tregim, duke 
lozur lojën, duke u treguar pikturë, etj. 

•	 Personat nga çdo profesion mund të jenë edukatorë të barabartë. Edukatori i 
barabartë është gjithashtu dikush që nuk është anëtarë i komunitetit, por është 
ngushtë i lidhur me komunitetin. 

•	 Për të qenë edukatorë i barabartë, nuk është e nevojshme të lësh punën a profesionin 
aktual.

•	 Personi duhet të marr trajnim të edukatorit të barabartë në mënyrë që të jetë 
edukatorë i barabartë efektive. 

V. Përparësitë kundër mangësive të edukimit të barabartë?

Përparësitë Mangësitë

Të rinjtë i marrin përsipër përgjegjësitë 
programatike

Si moshë e edukatorëve të barabartë, ata dalin 
nga roli i tyre; gjithnjë duhet të rekrutohen dhe 
trajnohen njerëz të rinj 

Edukatorët dhe anëtarët e grupeve të synuara 
shpesh përdorin të njëjtët terme në zhargon 

Programet e edukimit të barabartë parashtrojnë 
barra të mëdha të menaxhimit në OJQ, shkolla, 
etj., dhe kërkojnë mbikëqyrës të shkathtë që të 
jenë tek personeli i programit 

Edukatorët e barabartë i fitojnë shkathtësitë 
që janë të rëndësishme për zhvillimin e tyre të 
vazhdueshëm personal 

Është vështirë të vlerësohet ndikimi i edukimit 
të barabartë, veçanërisht kur monitorimi dhe 
vlerësimi i buxheteve nuk janë rezervuar për 
programin 

Edukimi i barabartë mund të plotësoj intervenimet 
tjera edukative, siç është puna e mësimdhënësve, 
punëtorëve social, dhe ofruesve të shërbimeve të 
shëndetit  

Nëse edukatorët nuk janë trajnuar mirë, edukimi 
i barabartë mund të ketë efekt të dëmshëm (keq 
informim dhe këshillë jo profesionale) 

Edukimi i barabartë është intervenim në nivel 
komuniteti që mund të ofroj një lidhje ndaj 
shërbimeve tjera në komunitet 

Nëse nuk synohen si duhet, aktivitetet e quajtura 
edukim i barabartë vërtetë mund të mos jenë të 
arritshme, apo të jenë intervenime të përgjithshme 
të edukimit. 

Edukatorët e barabartë mund të kenë qasje në 
grupe që ndryshe janë vështirë të arritshme 

Edukimi i barabartë mund të jetë relativisht i lirë 
kur krahasohet me intervenimet tjera 

Disa cilësi që duhet zhvilluat nga edukatori i barabartë në mënyrë që të jetë efektiv në punën 
e ti/saj

•	 Aftësia për të qëndruar krahas informatave të reja dhe njohurisë në fushën e interesit.   
•	 Aftësia për të dëgjuar dhe komunikuar në mënyrë efektive.
•	 Aftësia për t’u marrë me emocione dhe situata të vështira. 
•	 Qëndrimi jo gjykues dhe aftësia për t’i shprehur emocionet.
•	 Natyra adaptuese dhe fleksibile.
•	 Aftësia për inkurajimin dhe ofrimin e përkrahjes. 
•	 Aftësia për të udhëhequr me shembull. 
•	 Aftësia për të mbajtur fshehtësitë dhe për të ruajtur besimin. 
•	 Aftësia për t’i shikuar gjërat nga perspektiva të ndryshme. 
•	 Aftësia për të marrë vendime dhe për t’i inkurajuar të tjerët për të bërë atë. 

Kriteret e mundshme të përzgjedhjes për edukatorët e barabartë

•	 Mosha në kuadër të gamës së popullatës së synuar;    
•	 Përkushtim ndaj qëllimeve dhe objektivave të programit;  
•	 Aftësia dhe gatishmëria për të pasur përkushtimin e nevojshëm kohor;  
•	 Interes në punën me bashkëmoshatar dhe komunitet;  
•	 Tolerant dhe i respekton idetë dhe sjelljet e të tjerëve;  
•	 Dinamik, i motivuar, inovativ, kreativ, energjik, që pyet, i besueshëm, diskret. 

Rekrutimi

Zhvilloni kriteret për përzgjedhjen e edukatorëve të barabartë.

Zhvilloni kriteret për përzgjedhjen e edukatorëve të barabartë. Disa shembuj përfshijnë aftësinë 
dhe gatishmërinë për të dedikuar kohën adekuate për programin; moshën, gjininë dhe nivelin 
edukativ; pranueshmëri për bashkëmoshatarë që do t’i edukojnë; përvoja paraprake; dhe tiparet 
përkatëse personale (motivim, orientim ekipor, shpirt vullnetar, diskrecion, tolerancë, potencial 
për lidership dhe fleksibilitet). 

Rekrutoni edukatorë të barabartë nga grupi juaj i synuar, veçanërisht kur punoni me grupet 
speciale siç janë punëtorët e seksit, fëmijët e rrugëve, apo përdoruesit e drogës. Rekrutoni në 
aso mënyre që balancon nevojën për të gjetur edukatorët e barabartë kundrejt nevojës që të 
përfshini të rinjtë të cilët dalin nga përftimi më i madh i programit tuaj.

Zhvilloni ekip të balancuar të edukatorëve të barabartë, që përfaqëson kriteret e rëndësishme 
përtej grupit; jo secili edukatorë i barabartë mund t’i përmbush të gjitha kriteret. Kërkoni 
kandidatë me një koleksion të ndryshëm të shkathtësive dhe karakteristikave demografike në 
vend të zgjedhjes vetëm nga ata që janë vullnetarë. 

Vendosni se sa edukatorë të barabartë do të ju nevojiten. Bazojeni numrin e edukatorëve të 
barabartë në numrin e propozuar të të rinjve që doni t’i arrini dhe të arriturat që i pritni që secili 
edukatorë i barabartë t’i përmbush. Të jeni i sigurt për qarkullimin e projektuar – mund të ju 
duhet të rekrutoni më shumë edukatorë se sa që do të ju nevojiten në rast se dikush e braktis 
apo nuk e përfundon trajnimin. Në anën tjetër, keni kujdes që të mos rekrutoni tepër. Problemi i 
zakonshëm në edukimin e barabartë është që kemi tepër edukatorë të barabartë dhe resurse të 
pamjaftueshme për t’i përkrahur ata. 

Përdorni resurset dhe materialet e përshtatshme për rekrutim 

Identifikoni burimet e rekrutimit (për shembull, organizatat partnere, pjesëmarrësit në punëtori, 
shkolla, institucione religjioze) dhe metodat e njoftimeve që ka mundësi të jetë arritja e rekrutëve 
tuaj potencial (komunikim ndër personal, posterë dhe afishe, njoftime televizive dhe në radio, 
ueb faqe, dhe e-maila). Zhvilloni materiale tërheqëse për rekrutim që u ofron edukatorëve të 
ardhshëm të barabartë përshtypjen e parë pozitive të programit tuaj dhe që në mënyrë të qartë, 
i shpjegon përfitimet dhe sfidat e të qenit edukator i barabartë.  

Pyetni të rinjtë tjerë në grupin e synuar apo edukatorët ekzistues të synuar për këshillën e tyre. 
Nëse pyeten, të rinjtë mund të emërojnë të tjerët për të cilët mendojnë se janë të respektuar ndër 
bashkëmoshatarët dhe se do të bëhen edukatorë të mirë të barabartë.  

Përfshini palët kryesore përkatëse – siç janë prindërit, anëtarët e komunitetit, dhe përfituesit 
e synuar të programit tuaj – për input në procesin e rekrutimit. Bërja e kësaj mund të merr më 
shumë kohë, por përfshirja e tyre do të ndihmoj të siguroj përkrahjen e komunitetit lokal. 

Përmbajuni procesit për përzgjedhje transparente dhe të drejtë

•	 Dokumentoni procesin tuaj të rekrutimit ashtu që të mund të zbatohet drejt dhe në mënyrë 
etike. Procesi i paqëndrueshëm përzgjedhës mund të shpie në favorizim apo mospajtime  
ndër ata që e bëjnë rekrutimin. 

•	 Komuniko me kandidatët se si do të merren vendimet e përzgjedhjes. Disa metoda të 
zakonshme për përzgjedhjen e edukatorëve të barabartë përfshijnë format e aplikacionit, 
nominimet nga palët kryesore apo bashkëmoshatarët, intervistat, apo ngjarja para 
përzgjedhëse e trajnimit. 

•	 Mban konfidencialitetin e informatave të ardhshme të edukatorëve të barabartë, 
veçanërisht kur rekrutojmë për programe të synuara, për grupet e cenuara dhe të 
margjinalizuara. 

Ofroni pritshmëri të qarta për kandidatët për edukatorë të barabartë

•	 Zhvillon një strukturë të qartë të të priturave për rolet dhe përgjegjësitë e edukatorëve 
të barabartë. Përcaktoni sa kohë pritet t’i përkushtojnë edukatorët e barabartë projektit. 

•	 Me kujdes rishikoni të priturat me të gjithë kandidatët e edukatorëve të barabartë, 
ashtu që mund të kuptojnë se çka do të kërkohet prej tyre. Pyetni kandidatët se çka 
shpresojnë të arrijnë nga pjesëmarrja në program. Pastaj, jini të sinqertë për mundësitë 
dhe iniciativat që duhet t’i ofroni atyre. Mos premtoni më shumë se sa që mund të ofroj 
programi. 

•	 Jini real rreth asaj çka mund të përmbushin edukatorët e barabartë. Jini të vëmendshëm 
për shkathtësitë e tyre dhe nivelin e edukimit dhe përputhni detyrat e tyre në përputhje 
me këtë. 

Formular për Komente Ditore 

Data: ……………………………… 
Vendi: ........................................... 

1. Në përgjithësi, si e vlerësoni sesionin e ditës së sotme? (vëni shenjën (T) në kutinë 
përkatëse.) 

J J J L LL

Shkëlqyeshëm                  Mirë                  Ashtu kështu                Dobët                  Shumë dobët

2. Ju lutem, jepni më shumë komente specifike për kohën, performancën e trajnerit, 
përmbajtjen e trajnimit dhe metodat. 

a) Çka ju ka pëlqyer më së shumti sot?
................................................................................................................................................................
................................................................................................................................................................
................................................................................................................................................................

b) Çka ju ka pëlqyer më së paku sot? 
................................................................................................................................................................
................................................................................................................................................................
................................................................................................................................................................

c) A keni qenë konfuz rreth ndonjë gjëje sot? Nëse po, ju lutem shpjegoni. 
................................................................................................................................................................
................................................................................................................................................................
................................................................................................................................................................

d) Çfarë sugjerimesh keni, për ta bërë më mirë pjesën e mbetur të trajnimit? 
................................................................................................................................................................
................................................................................................................................................................
................................................................................................................................................................

Në fund të vlerësimit të ditës:

1. Ftoni pjesëmarrësit që t’i marrin karriget dhe të ulen në rreth. Pastaj ftoni ata të bëjnë 
komente për nevojat e mëtejme të pjesëmarrësve rreth temave të adresuara, ose për 
trajnim të mëtejme, burimet e referencës, etj. Të gjitha këto komente vendosen në 
flipçart.

2. Pas kësaj shpërndani format individuale për vlerësim dhe ftoni që të takoni anonimitetin 
dhe konfidencialitetin, duke theksuar vlerën e komenteve të tyre me shkrim, që edhe më 
tutje të përmirësohet cilësia e trajnimit. 

Formular i vlerësimit 

1. Si e vlerësoni përmbajtjen e trajnimit (temat, çështjet e adresuara), nga 1 deri 5? Pse? Ju 
lutem jepni komentet.

1 2 3 4 5 (vlerësimi maksimal)
 
Komente
................................................................................................................................................
................................................................................................................................................
................................................................................................................................................ 

2. Si e vlerësoni trajtimin temave nga trajneri (ushtrimet, ligjëratat, diskutimet), nga 1 deri 
5? Pse? Ju lutem jepni komentet.

1 2 3 4 5 (vlerësimi maksimal)
 
Komente
................................................................................................................................................................
................................................................................................................................................................
...............................................................................................................

3. Cilat nga temat e mbuluara ishin më të rëndësishmet për ju?  Pse?

Komente
................................................................................................................................................................
................................................................................................................................................................
................................................................................................................................................................

4. Çka do të ju nevojitej të mësonit në trajnimin tjetër?

Komente
................................................................................................................................................
................................................................................................................................................
................................................................................................................................................ 

5. Si e vlerësoni përgatitjen dhe komunikimin nga trajneri? 

Përgatitja: ……………………………………………………………………………………………
…………………………………………………………………………………………………………
………………………………………………………………………………………............................

Komunikimi: 
................................................................................................................................................
................................................................................................................................................
................................................................................................................................................ 





Titulli i Temës:
Menaxhimi i rasteve me 
fëmijët e rrezikuar

Objektivat kryesore:
•	 Të prezantojë pjesëmarrësit me konceptin “Menaxhimi rastit” në punën për mbrojtjen e 

fëmijëve, rëndësinë, dhe procedurat përgjatë procesit;
•	 Të shqyrtojë parimet që duhet pasur parasysh gjatë zhvillimit të planit individual të rastit;
•	 Të diskutohen parimet e komunikimit me fëmijën gjatë procesit të menaxhimit të rastit 

dhe përfshirjes përgjatë hartimit të planit individual;
•	 Të hulumtojë dhe ndërtojë një kuptim të përbashkët mbi qasjen multidisiplinare në 

menaxhimin e rastit dhe aplikimin e saj në praktikë; dhe

Rezultatet e pritshme:
•	 Identifikimi i hapave kyçë dhe procedurave të sistemit të menaxhimit të rastit;
•	 Shpjegimi i qasjeve kryesore teorike të menaxhimit të rastit, pikat e përbashkëta dhe 

ndryshimet;
•	 Njohja me procesin e ndërtimit të planit individual dhe parimet e komunikimit me fëmijën;
•	 Identifikimi i akterëve që duhet përfshirë në menaxhimin e rastit, si edhe përshkrimi i 

qëllimit dhe mënyrës së lehtësimit të takimeve multidisiplinare për menaxhimin e rastit; 
dhe

Kohëzgjatja e modulit:
1 ditë

 Çështjet kryesore që do të shqyrtohen përgjatë modulit:
•	 Menaxhim rasti;
•	 Parimet e menaxhimit të rastit;
•	 Qasjet kryesore teorike të menaxhimit të rastit;
•	 Sistemi i menaxhimit të rastit në Kosovë;
•	 Plani individual i përkujdesjes për rastin;
•	 Montorimi i zbatimit të planit;
•	 Roli i punëtorit social; dhe
•	 Parimet e punës së punëtorit social.

Çështjet kryesore të adresuara në modul:
•	 Menaxhim i rastit;
•	 Parimet e menaxhimit të rastit;
•	 Qasjest kryesore të menaxhimit të rasteve;
•	 Sistemi i menaxhimit të rasteve në Kosovë;
•	 Plani individual i përkujdesjes së rasteve;
•	 Monitorimi i zbauteshmërisë së planit;
•	 Roli i punëtorit social; dhe
•	 Parimet e punës së punëtorit social.

Koncepte dhe terma kyçë:
•	 Menaxhim rasti;
•	 Parimet e menaxhimit të rastit;
•	 Modeli ekologjik;
•	 Modeli humanist/konstruksionist;
•	 Model i orientuar në qëllime;
•	 Plan individual mbrojtjeje;
•	 Grup multidisiplinar;
•	 Monitorimi i ofrimit të shërbimeve;

Lista e materialeve edhe burimeve:
•	 Protokolli për Mbrojtjen e Fëmijëve  
•	 Moore, E. (2009). Case management for community practice. Oxford University Press.
•	 Webb. N. B.; Social Work Practice with Children, Second Edition. 
•	 USAID (2008). Social Work Education and the Practice Environment in Europe and 

Euroasia.
•	 Save the Children. (2011). Case Management Practice.
•	 A Child’s Journey through Placement. Vera I. Fahlberg, MD. Perspectives Press. 2001.
•	 Ligji NR. 02/L-17 per sherbime sociale dhe familjare. (2001). Marre nga: http://www.

gazetazyrtare.com/e-gov/index.php?option=com_content&task=view&id=69&Itemid=
28&lang=sq

Metodologjia:
•	 Leksion/PPT
•	 Diskutim
•	 Studim rasti
•	 Ushtrime
•	 Këmbim përvojash

Sesioni I 
Tema: Përkufizimi i menaxhimit të rasteve. Parimet 
kryesore të procesit të menaxhimit të rasteve

Kohëzgjatja:
90 minuta

Metodologjia:
•	 Prezantim në Power Point; 
•	 Diskutim në grup; 
•	 Raste studimore:

Objektivat e sesionit:
•	 Njohja e pjesëmarrësve me konceptin e “Menaxhimit të rastit” në punën për mbrojtjen e 

fëmijëve, rëndësinë dhe procedurat gjatë procesit;
•	 Rishikimi i parimeve që duhet të merren parasysh gjatë hartimit të planit individual për 

rastin;

Burimet:
•	 Protokolli për Mbrojtjen e Fëmijëve  
•	 Moore, E. (2009). Menaxhimi i rasteve për praktikën e komunitetit. Oxford University 

Press.

Materialet:
•	 Prezantim në PPT
•	 Raste studimore
•	 Materiale të shtypura
•	 Flipçarte, markerë

Përmbledhje e sesionit:
Ky sesion do të fokusohet në përkufizimin e menaxhimit të rasteve, në identifikimin e aspekteve 
dhe modeleve e mënyrave të menaxhimit të lëndëve dhe në shtjellimin se si menaxhimi i rastit 
është i lidhur me praktikën e mbrojtjes së fëmijëve. Gjatë këtij sesioni do të diskutohet për 
rëndësinë e kësaj qasjeje për menaxhimin e lëndëve në punën e mbrojtjes së fëmijëve dhe në 
disa prej qëllimeve kryesore të sistemit. 

Hapat:
Aktiviteti # 1- Diskutim në grupe të vogla 
Në sesionin e parë, pjesëmarrësit ftohen të diskutojnë në grupe të vogla për 15-20 minuta në 
çështjet e mëposhtme:

•	 Çfarë kuptojmë me menaxhimin e rastit dhe përse përdoret ai?
•	 Cilat janë disa parime që duhet pasur parasysh gjatë procesit në punën për mbrojtjen e 

fëmijëve? 
•	 Përse është i rëndësishëm menaxhimi i rastit?

Shënohen idetë dhe mendimet e pjesëmarrësve dhe nxiten pjesëmarrësit të reflektojnë në 
mënyrë kritike. Qëllimi është të reflektohet sa më shumë dhe të shkëmbehen mendime dhe ide.

Aktiviteti # 2- Ushtrim 
Qëllimi i ushtrimit është që të listohen fazat në të cilat duhet të kalojë menaxhimi i një rasti, për 
shembull, identifikimi ose referimi i rastit, hapja e dosjes, përcaktimi i kodit të dosjes, dhe/ose 
vlerësimi fillestar i gjendjes së fëmijës.

Pjesëmarrësve u jepen disa raste dhe u kërkohet të punojnë në grupe:

•	 Të listohen hapat që duhet të ndërmerren për menaxhimin e një rasti studimor; dhe
•	 Të identifikohet kohëzgjatja e mundshme e çdo hapi deri në mbylljen e rastit, bazuar në 

nivelin e rrezikshmërisë që ka një rast.

Material Teorik: Sesioni I

Përcaktimi i menaxhimit të rastit

Ofrimi i shërbimeve për menaxhimin e rasteve është mjaft i përhapur dhe ndodhë në punë sociale, 
shëndetësi, kujdesin ndaj të moshuarve, tek aftësitë e kufizuara, shërbime korrektuese, arsim, 
programe të emigracionit dhe në rrethana tjera të shërbimeve njerëzore. Menaxhimi i rasteve 
është një funksion thelbësor i nevojshëm në kuadër të çdo sistemi të mbrojtjes së fëmijëve dhe 
kështu duhet të jetë i lidhur me çdo proces të legjislacionit shtetëror që përfshin mirëqenien e 
fëmijëve. Si një funksion thelbësor i çdo sistemi për mbrojtjen e fëmijëve, menaxhimi i rasteve 
mund të kontribuojë në mënyrë të drejtpërdrejtë në qëllimin e përgjithshëm të mbrojtjes në 
parandalimin dhe reagimin ndaj abuzimit, lënies pas dore, shfrytëzimit dhe dhunës kundër 
fëmijëve. Aty ku menaxhimi i rastit është i inkorporuar në një sistem funksional të sistemit për 
mbrojtjen e fëmijëve, ai mund të mbështesë lidhjet e domosdoshme ndërmjet politikave dhe 
praktikës. Menaxhimi i rasteve është një mënyrë për organizimin dhe kryerjen e punëve për të 
trajtuar nevojat e një fëmije të caktuar (dhe familjes së tij) në një mënyrë adekuate, sistematike 
dhe me kohë, përmes mbështetjes së drejtpërdrejtë dhe/ose referimeve, dhe në përputhje me  
objektivat e një projekti apo programi.

Menaxhimi i rasteve përfshinë shërbime të drejtpërdrejta dhe indirekte. Shërbim i drejtpërdrejtë 
do të thotë se punëtori i rastit është ai që drejtpërdrejt plotëson nevojat e familjes apo fëmijës 
nëpërmjet vizitave të rregullta mbështetëse, dhe/ose përmes dialogut. Shërbim i tërthortë do 
të thotë se punëtori i rastit ka referuar “klientin” tek një tjetër organizatë ose departament për 
mbështetje.

Qëllimi i menaxhimit të rasteve mund të përshkruhet në mënyra të ndryshme, të tilla si arritja 
‘mirëqenia’, “shërimi”, “mbështetja në vetvete’, ‘gëzimi i plotë i të drejtave’ dhe ‘mundësitë për 
zhvillimin e potencialit të plotë njerëzor”. Menaxhimi i rasteve është para së gjithash një përqasje 
e strukturuar për çështjet e mbrojtjes së fëmijëve, por edhe një metodë e parandalimit sekondar 
(parandalimi i dëmtimit të mëtejmë të një fëmije dhe fëmijëve të tjerë në një familje që mund të 
jetë në rrezik).

Menaxhimi i Rastit është metodologji, e cila siguron hap pas hapi ofrimin në mënyrë të 
vazhdueshme dhe efektive të ndihmës për individët në nevojë (fëmijë, i rritur, apo familje) dhe që 
synon të promovojë dhe nxisë më tej mbrojtjen e të drejtave dhe mirëqënien e personit. Menaxhimi 
i rastit në punën për mbrojtjen e fëmijëve mbështetet dhe drejtohet nga parimi i interesit më të 
lartë të fëmijës, dhe mbështetet në nevojat e fëmijës, ligjin për mbrojtjen e të drejtave të fëmijës, 
si dhe në bashkëpunimin e ngushtë mes aktorëve të ndryshëm që kanë një ndikim në jetën e 
fëmijës, përfshirë prindërit, mësuesit, psikologun, apo/ dhe personelin shëndetësor. Ky proces 
fillon me vlerësimin e rastit dhe vazhdon me analizën e informacionit dhe vlerësimin e nivelit 
të rrezikut. Vazhdon më pastaj me planifikimin e shërbimeve për rastin, koordinimin e ofrimit të 
shërbimeve, monitorimin, dhe vlerësimin e ndikimit dhe efikasitetin e shërbimit. Vlerësimet dhe 
ndërhyrjet duhet të bëhen në bazë të njohurive mbi zhvillimin e fëmijës, të drejtat e fëmijëve dhe 
mbrojtja e fëmijëve (siç është të kuptuarit e cenueshmërive, rrezikut dhe faktorëve të mbrojtjes, 
dhe ndonjë dinamike në familje). Njohuritë për zhvillimin e fëmijës ndihmojnë për të përcaktuar 
punëtorët e rasteve se si duhet të përfshihen dhe komunikojnë me fëmijët varësisht nga mosha 
dhe kapacitetet në zhvillim. Sikurse standardet për trajtimin e fëmijëve që ndryshojnë në të gjitha 
kulturat dhe rajonet, njohuritë për të drejtat e fëmijëve janë të domosdoshme për të siguruar se 

normat dhe standardet ndërkombëtare respektohen dhe përfshihen në vendimet për rastet. Së 
fundi, stafi që punon me fëmijët që preken nga kriza humanitare, që shfrytëzohen seksualisht, 
që nuk janë të shoqëruar apo janë të ndarë, duhet po ashtu të marrin trajnim të specializuar në 
trajtimin e rasteve të tilla të ndjeshme. Pa njohuritë e tilla, planet e rasteve nuk mund të adresojnë 
në mënyrë adekuate nevojat e fëmijëve dhe të mbrojnë të drejtat e tyre, dhe madje mund të jenë 
edhe të dëmshme për fëmijën.

Ky proces zakonisht drejtohet nga një punëtor social i trajnuar (ndryshe njihet dhe me emrin 
menaxher rasti), dhe shpeshherë në bashkëpunim me mësues, psikologë, mjekë, policë, si dhe 
specialistë të trajnuar dhe kualifikuar në çështjet e fëmijëve. Duhet theksuar se menaxheri i rastit 
është i trajnuar në mënyrë specifike për këtë qëllim dhe merret në mënyrë specifike me zbatimin 
e metodologjisë për menaxhimin e rastit. Ndërkohë, një punëtor social mund ta ketë fokusin e 
punës dhe më gjerë, përveçse në menaxhimin e rastit. Punëtori social, nga njëra anë, ka në fokus 
dhe qëllim kryesor punën me rastin, nga ana tjetër është përgjegjës edhe për çështjet e mbrojtjes 
së fëmijës, me ç’rast një kujdes i posaçëm i kushtohet ndërgjegjësimit, informimit, dhe avokimit 
për çështjet e mbrojtjes së fëmijëve në territorin gjeografik që mbulon.

Pikat kyçe për menaxhimin e rasteve:

1. Duhet përqendruar në nevojat e një fëmije individual dhe familjes së tij/saj, duke 
siguruar se adresohen shqetësimet në mënyrë sistematike në vlerësimin e 
interesave më të mira të fëmijës dhe në përforcimin e qëndrueshmërisë natyrore të 
fëmijës dhe familjes.

2. Duhet të zhvillohet në përputhje me parimet e vendosura të menaxhimit të rasteve, 
në secilin rast përmes një sërë hapash që përfshijnë pjesëmarrjen kuptimplotë të 
fëmijëve dhe fuqizimin e familjes gjatë gjithë procesit.

3. Të përfshihet koordinimi i shërbimeve dhe mbështetjes brenda një sistemi të 
ndërlidhur ose të referimit.

4. Kërkohen sisteme për sigurimin e llogaridhënies për agjencitë e menaxhimit të 
rasteve (brenda një sistemi formal ose statutor ku kjo ekziston).

5. Të ofrohen nga një punëtor kyç (referuar si punonjësi i rastit apo menaxheri i rastit) 
i cili është përgjegjës për të siguruar që vendimet merren në interesin më të mirë të 
fëmijëve, rasti menaxhohet në përputhje me procesin e përcaktuar, dhe i cili merr 
përgjegjësinë për koordinimin e veprimeve të të gjithë akterëve.

Çështjet e mbrojtjes së fëmijëve janë çështje komplekse, që kërkojnë vëmendje të vecantë si tek 
fëmija, familja, dhe mjedisi, andaj praktikat botërore sugjerojnë se një metodë, e cila ka rezultuar 
si efektive, është ajo e menaxhimit të rastit. Manaxhimi i rastit zakonisht adreson nevojat 
komplekse materiale, psiko-sociale, mendore dhe shëndetësore të personit/fëmijës dhe familjes 
si dhe statusin e tij/të saj në sistemin social dhe komunitar. Në sistemin e menaxhimit të rastit 
mund të identifikohen disa aspekte kryesore të përgjithshme:

•	 Objektivat e metodologjisë;
•	 Ideologjia që shërben si bazë mbështetjeje dhe frymëzuese për zbatimin në praktikë;
•	 Funksionet që ka menaxhimi i rastit; dhe
•	 Struktura ose, ndryshe, aspekti procedurial që ndiqet.

Kështu, punëtorët socialë janë përgjegjës për koordinimin e shërbimeve ndaj fëmijës dhe familjes, 
me qëllim mirëqënien e fëmijës se sa ofrimin e drejtpërdrejtë të shërbimeve të ndihmës, duke 
pasur parasysh se në procesin e menaxhimit të rastit dhe ofrimit të shërbimeve përfshihen aktorë 
të ndryshëm, në varësi të nevojave të fëmijëve, si p.sh., shërbimet shëndetësore, ligjore, dhe/ose 
psikologjike. Megjithatë, duhet theksuar që menaxhimi i rastit është vetëm një metodologji, e cila 
synon të lehtësojë koordinimin dhe dokumentojë ofrimin e ndihmës ndaj rastit sipas nevojave, 
përmes krijimit të një marrëdhënieje me fëmijën dhe/ose familjen. Suksesi me rastin nuk është i 
garantuar vetëm nëse punëtori social ndjek metodologjinë e menaxhimit të rastit. Kjo nënkupton 
që zbatimi në praktikë i menaxhimit të rastit ndikohet dhe nga faktorë të tjerë, si qasja në shërbime, 
koordinimi mes ofruesve të shërbimeve, qëndrimet ndaj fëmijës dhe familjes, dëshira e fëmijës 
dhe familjes për të ndryshuar, përshtatshmëria, dhe/ose cilësia e shërbimeve.

Ndërsa roli i menaxherit të rastit është vlerësimi i nevojave, identifikimi i shërbimeve që ofrohen 
për klientin, koordinimin e ofrimit të shërbimeve dhe ndihmës, dokumentimit, si dhe monitorimin e  
ofrimit të shërbimeve (Hood, 1997). Gjithashtu, menaxheri i rastit ofron mbështetje në rastin për 
fëmijën dhe familjen, diskuton situatën e alternativat e zgjidhjes,  dhe dëgjon shqetësimet e tyre 
përmes të qenit prezent. Po ashtu, kjo punë e drejtpërdrejtë, përfshin në disa raste, lehtësimin 
e takimeve mes anëtarëve të familjes, negociimin për çështje të caktuara, dhe/ose monitorimin 
e situatës së fëmijës. Duhet theksuar se ky përcaktim ndryshon nga përcaktimi për menaxhimin 
e informacionit, i cili ka lidhje me grumbullimin dhe dokumentimin e informacionit konfidencial 
për fëmijën dhe situatën, ndërkohë që mbështeten me ndihmë përmes procesit të menaxhimit të 
rastit. 

Punonjësit e rastit dhe agjencitë duhet të njohin dhe respektojnë diversitetin në komunitetet 
ku ata punojnë dhe duhet të jenë të vetëdijshëm për dallimet individuale, familjare, grupore dhe 
të komunitetit. Është e rëndësishme që të jetë në gjendje të përgatisë një vlerësim tërësor të 
gjendjes së një fëmije. Ndjeshmëria kulturore gjithashtu përmirëson aftësinë e punonjësit të rastit 
për punë efektive me fëmijë, familje dhe komunitete dhe të identifikojnë zgjidhje që përmirëson 
metodat lokale për kujdes dhe mbrojtje dhe që të jenë në përputhje me vlerat dhe bindjet e 
fëmijëve dhe familjeve. Pa shqyrtimin e kontekstit kulturor, cilësia e shërbimeve të menaxhimit 
të rasteve mund të dëmtohet, duke çuar në zhvillimin e planeve të rastit që nuk përputhen me 
realitetet e jetës së njerëzve dhe besimet e tyre e që mund të mos jenë të pranueshme dhe 
prandaj të vështira për t’u zbatuar. Kur ajo që është në interesin më të mirë të fëmijës është 
në kundërshtim me vlerat apo praktikat kulturore, menaxherët dhe punonjësit e rastit duhet të 
vazhdojnë me vënien e interesave më të mira të fëmijës në prioritet dhe të marrin vendime që nuk 
i vejnë ata në rrezik shtesë (nuk shkaktojnë dëm).

Menaxhimi i rastit këmben procedurat dhe përgjegjësitë e niveleve të ndryshme të ofruesve të 
shërbimeve. Ky proces nënkupton ofrimin e ndihmës dhe shërbimeve të drejtpërdrejta dhe jo të 
drejtpërdrejta (indirekte). Shërbim i drejtpërdrejtë nënkupton që punëtori social është personi 
i cili përmbush drejtpërdrejtë nevojat e fëmijës dhe/ose të familjes përmes vizitave të rregullta 
në familje, dialogut, inkurajimit, dhe/ose informimit. Shërbim jo i drejtpërdrëjtë nënkupton që 
punëtori social e referon “rastin” tek një ofrues tjetër shërbimesh (mjek, avokat, psikolog) për 
të përfituar shërbime. Në këtë rast, punëtori social nuk ofron një shërbim drejtpërdrejt, por 
përmes procesit të referimit mundëson ofrimin e një shërbimi të drejtpërdrejtë tek rasti që ka 
në menaxhim. Ky referim kryhet pasi punëtori social ka vlerësuar me kujdes nevojat e fëmijës, 
mbështetur në të gjitha parimet e procesit të vlerësimit dhe duke mbajtur parasysh interesin më 
të lartë të fëmijës.

Dallimi midis TMR dhe menaxhimit të rasteve

TMR
TMR është një mekanizëm koordinues që mbahet për shqyrtimin e rasteve të mbrojtjes 
së fëmijëve kur niveli i rrezikut është i mesëm ose i lartë. Ky mekanizëm do të synojë të 
forcojë kompetencat e faktorëve relevant që punojnë në fushën e mbrojtjes së fëmijëve. 
TMR-të duhet të mbahen së paku në baza mujore, por mund të thirren edhe më shpesh.
Mbajtja e TMR-ve individuale për secilin rast mundëson që në TMR të marrin pjesë 
punëtorët që kanë njohuri për familjen. Përgjegjësia kryesore për funksionimin e TMR-së 
qëndron tek drejtori i qendrës përkatëse për Punë Sociale. TMR-të ndajnë përgjegjësinë 
për promovimin e mirëqenies dhe sigurisë së fëmijëve, dhe duhet të sigurojnë që 
shërbimet të arrijnë standardet e larta që kërkohen për mbrojtjen dhe mbështetjen e 
fëmijëve.
Bashkëpunimi efektiv ndërmjet agjencive ka një numër të përfitimeve, duke përfshirë:
(i) sigurimin e ofrimit të një përgjigje gjithëpërfshirëse për të gjitha shqetësimet për 

fëmijët. Kjo përfshin edhe grumbullimin e burimeve dhe aftësive në të gjitha fazat e 
ndërhyrjes, nga hetimi fillestar për vlerësim dhe menaxhimi i rastit, duke përfshirë 
identifikimin e hershëm dhe parandalimin;

(ii) mënjanimin e mangësive në përgjigjen e shërbimeve, sidomos në rastet kur 
informatat përndryshe mund të mbeten të fshehura ose të panjohura;

(iii) ofrimin e mbështetjes reciproke për profesionistët në rastet komplekse.
TMR është po aq e rëndësishme në faza të mëvonshme për punën e mbrojtjes së fëmijëve 
siç është në fillim. I gjithë personeli i përfshirë në një rast duhet të bëjë përpjekje për të 
qëndruar vazhdimisht në kontakt me punonjësit (që zakonisht janë punëtorët social) dhe 
për të komunikuar çdo informatë relevante.

Menaxhimi i rasteve
Menaxhimi i rasteve në mbrojtjen e fëmijëve është proces i vlerësimit, planifikimit, 
zbatimit, monitorimit dhe shqyrtimit që synon të forcojë familjet dhe të ulë rrezikun për 
fëmijët dhe të rinjtë në mënyrë që të përmirësohen rezultatet e tyre përmes ofrimit të 
shërbimeve të integruara dhe të koordinuara.
Procesi i menaxhimit të rasteve është interaktiv dhe dinamik, me një theks në analizën 
në vazhdim, vendimmarrjen dhe mbajtjen e shënimeve. Praktikat e mira tregojnë se 
është më së miri kur:
a) përfshihet pjesëmarrja e fëmijëve, të rinjve dhe prindërve të tyre apo kujdestarëve
b) përqendrohet në intervenime bazuar në përparësi, me fëmijën në qendër dhe me 

fokus në familje
c) promovon dhe përforcon partneritete në mes të ofruesve të shërbimit në mënyrë që 

të ndihmohet në arritjen e qëllimeve të planifikuara
d) mbështetë vetëvendosjen për fëmijët, të rinjtë dhe familjet e tyre, dhe, ku është e 

mundur, përfshin komunitetin vendës dhe ofruesit e shërbimeve
e) siguron se synimet dhe strategjitë monitorohen për përparim/arritje dhe rregullimet 

e rishikuara për të siguruar përshtatshmërinë e vazhdueshme.
Kudo që të jetë e mundur, përgjegjësitë për menaxhimin e rasteve duhet të mbeten në 
një agjenci. Kjo bëhet për të siguruar që komunikimi efektiv, koordinimi i shërbimit dhe 
planifikimi i përbashkët i rastit vazhdon. Sipas nevojës, agjencitë mund të mbajnë takime 
bashkëpunuese për raste dhe të shkëmbejnë informacione që i përkasin arritjes së një 
plani të koordinuar për rastin.

Kur përdoret Menaxhimi i Rastit? 

Prindërit kanë përgjegjësinë kryesore për mbrojtjen e fëmijëve dhe ato përfshijnë mbështetjen 
ekonomike, kujdesin shëndetësor, mbrojtjen dhe sigurinë, edukimin, socializimin, si dhe ruajtjen 
e marrëdhënieve të shëndetshme familjare. Në anën tjetër, është detyrë e shtetit të mbështesë 
prindërit në përmbushjen e detyravetë tyre si prindër. Ndërhyrja në familje përmes metodologjisë 
së menaxhimit të rastit mund të jetë e nevojshme kur fëmija është veçanërisht i rrezikuar dhe kur 
familja nuk është në gjendje të mbrojë fëmijën pa ndihmën e shtetit ose OJQ-ve. Gjithashtu, familja 
ka për detyrë të mbrojë anëtarët e vet, veçanërisht fëmijët, të moshuarit, dhe personat me aftësi 
të kufizuara. Po ashtu, fëmijët, të cilët janë pa kujdes prindëror apo që jetojnë në institucione, 
duhet të mbështeten përmes përdorimit të kësaj metodologjie, e cila drejtohet nga parime, të cilat 
janë specifike për këto grupe. Menaxhimi i rastit përdoret për grupe të ndryshme në nevojë, si 
dhe mund të përdoret si nga strukturat e shërbimeve shtetërore, ashtu dhe nga OJQ-të dhe është 
adoptuar si koncept nga sistemi shëndetësor (zakonisht sëmundjet manaxhohen përmes një 
sistemi kompleks të menaxhimit të rastit). Nga eksplorimi i literaturës mbi parimet e kryesore që 
përshkojnë çdo proces të menaxhimit të rastit Wendy Bowles përmend disa parime thelbësore:

1 Respekti për personin–detyrimi për të respektuar dëshirat dhe mendimet e personit;
2 Ofrimi i shërbime që përmirësojnë mirëqenien dhe minimizojnë rrezikun;
3 Drejtësia dhe barazia në shpërndarjen e përfitimeve dhe vlerësimin e rrezikut;
4 Parimi i mosdëmtimit (Do No Harm)-detyrimi për të mënjanuar lëndimin e të tjerëve të 

përfshirë në proces; dhe
5 Barazia në ofrimin e shërbimeve dhe trajtimi i barabartë i të gjithë përdoruesve të 

shërbimeve. 

Disa parime kyçe të tjera të zhvilluara nga Standardet Minimale për Mbrojtjen e Fëmijëve në 
aksion humanitar (Grupi Punues për Mbrojtjen e Fëmijëve, 2012) janë:

•	 Respektimi i standardeve etike - për agjencitë dhe stafin që punon me fëmijët,standardet 
profesionale etike dhe praktikat duhet të zhvillohen dhe zbatohen; këto  mund të jenë 
kodet e sjelljes profesionale dhe politikat e mbrojtjes së fëmijëve;

•	 Kërkimi i pëlqimit dhe/ose pohimit të pëlqimit për marrëveshje vullnetare me një individ i  
cili ka kapacitet të japë pëlqimin, dhe që ushtron zgjidhje të lirë dhe të informuar;

•	 Respektohet konfidencialiteti - konfidencialiteti lidhet me shkëmbimin e informacionit 
në bazë të nevojës për të ditur. Termi “duhet ditur” përshkruan kufizimin e informatave 
që konsiderohen të ndjeshme. Respektimi i konfidencialitetit kërkon nga ofruesit e 
shërbimeve të mbrojnë informacionet e mbledhura lidhur me klientët dhe të sigurojnë se 
ato janë në dispozicion vetëm me një leje eksplicite të klientit;

•	 Sigurimi i llogaridhënies - Llogaridhënia i referohet të qenit përgjegjës për veprimet e bëra 
dhe për rezultatet e këtyre veprimeve. Agjencitë dhe stafi i përfshirë në menaxhimin e 
rasteve janë llogaridhënës para fëmijës, familjes dhe komunitetit.

Menaxhimi i Rastit duhet parë si një proces dinamik, me disa dimensione:

Procesi: Kjo metodologji fillon me procesin e vlerësimit fillestar të rastit dhe në vazhdimësi 
ndjek hapat deri në daljen e fëmijës nga rreziku (madje fëmija dhe familja mund të vazhdohet të 
ndihmohet edhe pas daljes nga rreziku përmes programeve të ndihmës).

Marrëdhënia: Ky dimension përfshin një grup njerëzish, të cilët kanë ndikim të drejtpërdrejtë tek 
jeta e fëmijës dhe familjes ose ndikim të tërthortë. Marrëdhëniet, dinamikat ndërmjet tyre, dhe 
ndryshimet në dinamikat e marrdhënies duhen trajtuar me kujdes, për t’ i shërbyer sa më mirë 
fëmijës.

Qasja: Menaxhimi i rastit ndjek qasjen me qendër fëmijën (ose të pikave të forta, të marrjes 
parasysh të vlerave të familjes) dhe punëtori social duhet të jetë shumë i ndjeshëm për qasjen që 
ndërmerr.

Rezultati: Ky proces karakterizohet me hartimin e raportit të vlerësimit fillestar dhe të plotë, dhe/
ose hartimin e planit të ndërhyrjes për rastin dhe këto materiale duhet të përmbajnë parimet që 
karakterizojnë procesin dhe interesit më të lartë të fëmijës.

Sistemi: Nga pikëpamja sistemore, ky proces synon të ofrojë dhe adresojë që mbështetja dhe 
ndihma e ofruar për fëmijën dhe familjen është dhënë dhe ka ndikuar në mënyrë pozitive në 
ndryshimin e synuar dhe është i qëndrueshëm. Gjithashtu, kjo metodologji është e integruar në të 
gjithë sistemin e ofrimit të shërbimeve dhe ndihmës dhe synon që të mundësojë funksionimin e 
plotë të një sistemi shërbimesh për të adresuar nevojat e atyre që janë më shumë në rrezik.

Modeli i trajtimit të rastit përmes metodës së menaxhimit të rastit njihet në shumë shërbime 
sociale për fëmijë dhe për të rritur:

•	 në shërbimet e përkujdesit rezidencial;
•	 në shërbimet për dhunën në familje;
•	 në shërbimet e shëndetit mendor;
•	 në shërbimet që ofrohen për trajtimin e viktimave të trafikimit;
•	 në shërbimet e kujdestarisë së përkohshme;
•	 në shërbimet për shërbimin e provës; dhe/ose
•	 në shërbimet që ofrohen për të rinjtë në konflikt me ligjin.

Parimet Bazë të Menaxhimit të Rastit

Parimet kryesore që duhen patur parasysh gjatë menaxhimit të rastit (Bowles, 2009)

•	 Respekti për personin–detyrimi për të respektuar mendimet, dëshirat, shqetësimet 
dhe opinionet e personit.

•	 Ofrimi shërbime që përmirësojnë mirëqenien dhe minimizojnë rrezikun.
•	 Drejtësia dhe Barazia-detyrimi për të qënë i drejtë në shpërndarjen e përfitimeve 

dhe vlerësimin e rrezikut.
•	 Shmangia ose minimizimi I dëmtimit-detyrimi për të mënjanuar lëndimin e të tjerëve 

të përfshirë në proces.

Pëlqimi i prindërve dhe fëmijëve

Në të gjitha rrethanat, duhet të kërkohet pëlqimi nga fëmijët dhe familjet e tyre apo kujdestarët 
para ofrimit të shërbimeve. Për të siguruar pëlqimin e duhur, punonjësit e rastit duhet të sigurohen 
se fëmijët dhe familjet e tyre kuptojnë plotësisht: 1) Shërbimet dhe opsionet në dispozicion, 2) 
rreziqet potenciale dhe përfitimet për marrjen e shërbimeve, 3) informacionet që do të mblidhen 
dhe sesi do të përdoren ato, dhe 4) konfidencialitetin dhe kufijtë e tij. Punonjësit e rastit janë 
përgjegjës për të komunikuar në mënyrë miqësore me fëmijët dhe duhet të inkurajojnë fëmijën dhe 

familjen e tyre të bëjnë pyetje që do të ndihmojnë ata për të marrë një vendim lidhur me gjendjen 
e tyre. Miratimi i duhur është vullneti i shprehur për të marrë pjesë në shërbime. Megjithatë, për 
fëmijët më të vegjël, të cilët janë nga natyra ose nga ligji tejet të ri për të dhënë pëlqim, por mjaft 
të mëdhenj që të kuptojnë dhe pranojnë të marrin pjesë në shërbime, atëherë kërkohet “miratimi 
i duhur” nga fëmija.

Në disa situata, pëlqimi mund të mos jetë i mundshëm ose mund të refuzohet, dhe akoma 
ndërhyrja mund të jetë ende e domosdoshme për mbrojtjen e fëmijës. Për shembull, nëse një 
vajzë 12 vjeçare është duke u abuzuar seksualisht nga babai i saj, ajo mund të ndjejë besnikëri 
ndaj tij dhe familjes së saj dhe nuk dëshiron që të ndërmerret çfarëdo veprimi. Kjo nuk do të 
thotë se agjencitë mund të shpërfillin çfarë po ndodh. Kur nuk jepet pëlqimi, dhe kur agjencitë e 
përfshira kanë mandat ligjor për të ndërmarrë veprime për të mbrojtur një fëmijë, arsyet për këtë 
duhet të sqarohen dhe pjesëmarrja e fëmijëve dhe e familjarëve që nuk kryejnë ndonjë vepër 
inkurajohen vazhdimisht gjatë tërë procesit.

Konfidencialiteti

Për agjencitë dhe punonjësit e rasteve të përfshirë në menaxhimin e rasteve, konfidencialiteti 
nënkupton grumbullimin, mbajtjen, ndarjen dhe ruajtjen e informacioneve për raste individuale 
në mënyrë të sigurt dhe në bazë të pajtimit sipas politikave për mbrojtjen e të dhënave. Për më 
tepër, konfidencialiteti nënkupton trajtimin e informacioneve të mbledhura me respekt. Prandaj, 
punëtorët nuk duhet të zbulojnë emrat e fëmijëve apo ndonjë informacion identifikues (p.sh., 
datën e lindjes, adresën e shtëpisë, emrin e shkollës dhe/ose komunën) kujtdo që nuk është i 
përfshirë drejtpërdrejt në kujdesin e fëmijës. Kjo nënkupton të pasurit e një kujdesi të veçantë në 
sigurimin e shkresave të lëndës dhe dokumenteve dhe të shmangen biseda joformale me kolegët 
që munden për nga natyra të jenë kurreshtarë dhe të interesuar në punë. E rëndësishme është 
që konfidencialiteti të kufizohet kur punonjësit e rastit identifikojnë shqetësime të sigurisë dhe 
duhet të komunikojnë me ofrues të tjerë të shërbimeve për ndihmë (p.sh. punonjësit e kujdesit 
shëndetësor), ose kur atyre u kërkohet me ligj të raportojnë krimet. Këta kufij duhet t’u shpjegohen 
fëmijëve dhe prindërve gjatë procesit të dhënies së pëlqimit ose miratimit. Mbikëqyrësit dhe 
punonjësit e rastit duhet të punojnë së bashku për së afërmi të marrin vendime në raste të tilla 
kur konfidencialiteti duhet të thyhet.

Hapat kryesorë në procesin e menaxhimit të rasteve

Ekziston një numër hapash kryesorë në menaxhimin e rasteve, si në vijim:

1. Identifikimi: Një fëmijë i cili ka nevojë për shërbime të menaxhimit të rastit mund të 
identifikohet nëpërmjet disa mënyrave. Anëtarët e stafit në mbrojtjen e fëmijëve dhe në 
programe të sektorëve tjerë mund të identifikojnë një fëmijë në vazhdën e aktiviteteve 
të tyre të rregullta, ose një agjenci ose anëtar i komunitetit mund të referojë fëmijën të 
marrë shërbime të menaxhimit të rastit. Në disa raste, fëmija ose familja e tij/saj mund 
të paraqiten vetë, drejtpërsëdrejti. Çdo program që përfshin shërbimet e menaxhimit të 
rasteve duhet të përshkruajë kritere të caktuara të cenueshmërisë për të ndihmuar në 
drejtimin e këtij procesi të identifikimit dhe në rritjen e ndërgjegjësimit për ato brenda 
komunitetit.

2. Vlerësimi: Ky proces përfshin vlerësimin sistematik të gjendjes së fëmijës, dhe merr 
parasysh cenimet, rreziqet dhe faktorët dëmtues, si dhe ndikimet mbrojtëse dhe 

përparësitë dhe përshtatjen e fëmijës dhe familjes së tyre. Në raste emergjence, ky 
mund të jetë një proces relativisht i shpejtë dhe i drejtpërdrejtë me përqendrim në 
nevojat bazë (p.sh., ushqim dhe strehim). Kur ka rrezik imediat për fëmijën (p.sh., fëmija 
jeton me autorin e abuzimit ose dhunës), ndërhyrja e menjëhershme do të bëhet prioritet 
para një vlerësimi gjithëpërfshirës dhe përgatitet plani i rastit. Në një fazë të dytë, kryhet 
një vlerësim më i thellë (gjithëpërfshirës) për të fituar një kuptim tërësor të gjendjes së 
fëmijës. Nevojat e përgjithshme të një fëmije gjithnjë merren parasysh madje edhe nëse 
agjencia nuk është në gjendje të trajtojë çdo shqetësim drejtpërsëdrejti. Në një rast 
të tillë, rasti do të referohet tek një tjetër agjenci/ofrues shërbimi që mund të adresojë 
shqetësime të caktuara. Një vlerësim gjithëpërfshirës jo vetëm që duhet të marrë 
parasysh faktorët e rrezikut dhe dëmit, por edhe të identifikojë ndikimet pozitive dhe të 
mbrojtjes dhe përparësitë. Vlerësimet e gjithanshme zakonisht vlerësojnë:

•	 Nevojat e fëmijës për zhvillim: duke pasur parasysh edhe çështjet lidhur me efektet 
e abuzimit dhe aftësitë e fëmijës dhe mundësitë për të mbrojtur veten.

•	 Mundësia e prindërimit/përkujdesjes: merret parasysh mundësia e prindërve/
kujdestarëve për të mbrojtur fëmijën dhe për t’iu përgjigjur nevojave të tyre dhe 
mënyra në të cilën funksionon familja.

•	 Konteksti social dhe kulturor: duke përfshirë shkallën në të cilën fëmija do të 
pranohet në komunitet, gjendja në lidhje me trafikimin dhe qëndrimet ndaj fëmijëve 
që janë trafikuar.

•	 Ndikimet nga komuniteti dhe familja e gjerë: siç është prania e të rriturve tjerë 
përkrahës, disponueshmëria e ndihmës për familjen dhe fëmijët, dhe mekanizma 
tjerë mbrojtës në komunitet.

•	 Faktorët socio-ekonomik: siç është niveli i varfërisë së familjes dhe kushtet e 
jetesës, opsionet dhe mundësitë për fëmijën në pikëpamje të arsimimit, aftësimit 
profesional dhe të gjenerimit të të ardhurave për të krijuar mundësi të besueshme të 
punësimit në afat të gjatë.

3. Planifikimi i rastit: Plani i rastit përfshin nevojat e identifikuara në vlerësim dhe vendos 
një strategji për adresimin e tyre nëpërmjet dhënies së shërbimeve të drejtpërdrejta, 
referimit dhe/apo programeve me bazë në komunitet. Në raste më komplekse mund të 
thirret një konferencë multidiciplinare me disa agjenci për të zhvilluar një plan të rastit. 
Objektivat specifike, të matshme, të caktuara me kohë caktohen në këtë kohë dhe duhet 
të arrihen idealisht para mbylljes së rastit. Planet e rastit janë dokumente fluide që mund 
të ndryshohen në çdo kohë, nëse gjendja e një fëmije apo nevojat ndryshojnë.
Ai duhet të përfshijë gjithashtu një plan për monitorimin rutinor të gjendjes së fëmijës 
me shpeshtësi varësisht nga niveli i rrezikut dhe nevojat e fëmijës. Plani i rastit duhet të 
shqyrtojë: veprimet e menjëhershme, afatshkurtra, afatmesme dhe afatgjatë. Trajtimi 
i rreziqeve në mbrojtjen e fëmijës shpesh kërkon një qasje me familjen në qendër që 
identifikon nevojat dhe kapacitetet e familjes dhe punon për të forcuar kapacitetin 
e familjes për mbrojtjen dhe kujdesin për fëmijën. Është me rëndësi që të mos rriten 
pritjet e fëmijës / familjes që ata do të marrin shërbimet dhe mbështetjen që nuk janë në 
dispozicion. Fëmija dhe familja duhet të jenë plotësisht të përfshirë në zhvillimin e planit 
të rastit.

4. Zbatimi i planit të rastit: Veprimet e marra për realizimin e planit, duke përfshirë 
mbështetjen e drejtpërdrejtë dhe shërbimet dhe referimin tek agjencitë/ofrues tjerë 
të shërbimeve, sipas nevojës. Një punonjës ose menaxher rasti është përgjegjës për 
koordinimin e të gjitha këtyre shërbimeve, duke dokumentuar progresin, dhe duke 
siguruar se objektivat e rastit përmbushen.

Një shërbim thelbësor i ofruar drejtpërdrejt është mbështetja psiko-sociale që bëhet 
nga punonjësi i rastit gjatë monitorimit të rregullt dhe në takime të tjera me fëmijën 
dhe familjen. Përdorimi i komunikimit miqësor me fëmijën, ofrimi i këshillave për sfidat 
e përditshme, dhe të qenit një burim për familjen janë mënyrat kyçe se si punonjësit e 
rastit mund të zhvillojnë një marrëdhënie pozitive me familjen.

Krijimi i një mekanizmi referues ndërmjet agjencive dhe/ose departamenteve qeveritare 
duhet të mbështetet nga dokumentacioni me shkrim i një udhëzuesi referimi. Kjo mund 
të ndihmohet përmes krijimit të pikave fokale për referime brenda çdo agjencie apo 
shërbimi brenda një agjencie. Pritjet lidhur me trajtimin e informacioneve të rastit duhet 
të diskutohen dhe procedurat (të quajtura shpesh Procedurat Standarde të Operimit 
ose PSO) për ndarjen e informacioneve duhet të pajtohen qartë nga të gjithë partnerët 
në një rrjet të referimit për të siguruar që standardet e konfidencialitetit dhe sigurisë 
respektohen gjatë gjithë kohës. Me procedura të qarta dhe protokolle në zbatim, pastaj 
mund të diskutoni me fëmijët dhe kujdestarët se cilat informacione do të dëshironin t’i 
ndajnë me agjenci të ndryshme referimi dhe se si do të dëshironin që informacionet të 
ndaheshin. Një sqarim duhet të bëhet me fëmijën dhe kujdestarin për sa kohë është 
i vlefshëm pëlqimi. Në disa raste, pëlqimi mund të jepet vetëm për një referim në të 
kuptuarit se informatat lidhur me rastin nuk do të ndahen pas një referimi të veçantë që 
bëhet.

Në situatat e transferimit të rasteve (për shembull kur fëmija ndërron vendqëndrimin 
ose kur një agjenci largohet dhe dorëzon rastet e fëmijëve tek një tjetër agjenci apo tek 
departamentet qeveritare) shkresat e lëndës së fëmijës NUK duhet dorëzuar derisa fëmija 
/ prindërit / kujdestarët ligjor kontaktohen për të kërkuar pëlqimin për dorëzim. Fëmija/
prindërit/kujdestari ligjor mund të zgjedhin që të mos dorëzohen dosjet e tyre dhe mund 
të parapëlqejnë të mos marrin ndonjë mbështetje të mëtejshme. Kjo duhet të diskutohet 
në mënyrë të qartë me fëmijën dhe prindërit/kujdestarin ligjor. Po ashtu, duhet të merren 
parasysh interesat më të mirë të fëmijëve kur vendoset nëse duhet të transferohet një 
rast kundër dëshirës së fëmijës / prindërve / kujdestarit ligjor për të siguruar mbrojtjen 
e fëmijës. Transferimi i rastit do të thotë se menaxheri i rastit ose organizata është duke 
mbyllur rastin. Më tej, agjencia pranuese do të marrë përgjegjësinë e plotë për ndjekjen 
dhe menaxhimin e rastit të fëmijës.

5. Përcjellja dhe shqyrtimi: Përcjellja përfshin kontrollin që një fëmijë dhe familja e tij/saj 
janë duke marrë shërbimet dhe mbështetjen përkatëse. Përcjellja gjithashtu përfshin 
monitorimin e gjendjes së fëmijës dhe identifikimin e ndonjë ndryshimi në rrethanat e një 
fëmije apo familjeje. Përcjellja zhvillohet gjatë procesit të menaxhimit të rastit. Shembuj 
të veprimeve të përcjelljes në përputhje me rastin specifik të fëmijës:

•	 Kontrolli nëse fëmija ka marrë mbështetjen e nevojshme mjekësore;
•	 Kontrolli nëse fëmija është regjistruar për shkollën;
•	 Kontrolli se si ndërmjetësimi me prindërit ka ndikuar në sjelljen e tyre ndaj fëmijës;
•	 Kontrolli që marrëdhëniet e fëmijës me prindërit janë duke u përmirësuar; dhe
•	 Kontrolli që fëmija vazhdon të vijojë shkollën.

Përcjellja është thelbësore për të ndihmuar punonjësit apo menaxherët e rastit për të 
kuptuar nëse plani i rastit është duke funksionuar, dhe për të identifikuar çdo ndryshim 
në rrethanat e fëmijës apo familjes që do të bënin të domosdoshëm një shqyrtim dhe 
ndryshim të planit. Si pjesë e përcjelljes është e rëndësishme edhe të shqyrtohet nëse 
ndonjë faktor rreziku është rritur. Shpeshtësia e veprimeve përcjellëse do të varet 

nga gjendja e fëmijës, nevojat specifike të tij, dhe niveli i rrezikut të rastit. Aktivitetet 
përcjellëse mund të bëhen në mënyra të ndryshme dhe disa prej shqyrtimeve përfshijnë:

•	 Takimet me fëmijën dhe/ose familjen;
•	 Vizitat në shtëpi: Para se të kryhet një vizitë në shtëpi është e rëndësishme të vendoset 

se cili është qëllimi i vizitës, dhe si do të përdoret vizita për të mbështetur fëmijën dhe 
familjen e tij/saj;

•	 Vizita ad hok në shtëpi: Këto mund të jenë veçanërisht të rëndësishme për përcjelljen e 
situatës në vend dhe janë të dobishme kur mjedisi shtëpiak është i paqëndrueshëm apo 
nivelet e kujdesit janë të ulëta;

•	 Thirrjet telefonike: Këto mund të jenë të nevojshme për të aranzhuar kujdesin që kërkon 
përcjellje në fazat fillestare, dhe mund të jenë të dobishme për fëmijët që jetojnë në zonat 
e largëta;

•	 Konfirmimi nga ofruesi i shërbimit përkatës që fëmija i cili është referuar tek shërbimi i 
tyre në fakt ka marrë shërbimin; dhe

•	 Përcjellja joformale me bazë në komunitet, p.sh. kontaktimi i mësuesit të fëmijës nëse 
ata janë të përfshirë në mbështetje të fëmijës si pjesë e planit të rastit, apo përcjellje 
nëpërmjet grupeve të komunitetit.

Shqyrtimi është një reflektim mbi atë se si zbatimi i planit është duke përparuar, nëse 
objektivat e parapara në planin e rastit janë duke u përmbushur, nëse plani mbetet i 
vlefshëm, dhe si të bëhen përshtatje në plan nëse është e nevojshme. Shqyrtimi i planit 
të rastit zakonisht bëhet në intervale strategjike për tu mundësuar punonjësve të rastit, 
shpesh, së bashku me menaxherët e tyre dhe fëmijën/familjen, për të parë nëse rasti i 
fëmijës po përparon drejt qëllimeve dhe objektivave specifike që janë vendosur ose nëse 
fëmija kërkon angazhime shtesë apo shërbime të ndryshme.

6. Mbyllja e rastit: Pika në të cilën puna me fëmijën përfundon. Kjo mund të jetë për disa 
arsye (p.sh., situata është zgjidhur). Në disa raste një organizatë do të mbyllë një rast 
dhe transferon fëmijën në një tjetër organizatë (p.sh., fëmija shkon në një vend tjetër 
ose, në raste emergjente, nëse organizata nuk punon në atë zonë edhe më tej, fëmija 
bëhet 18 vjeç; dhe/ose nëse fëmija vdes. Menaxherët dhe punonjësit e rastit duhet të 
kenë parasysh se menaxhimi i rasteve nuk është një proces linear. Të 6 hapat janë të 
ndërlidhur dhe në një kohë të caktuar mund të nisin kthimin në një fazë apo proces të 
mëhershëm. Menaxherët dhe punonjësit e rasteve duhet që vazhdimisht të analizojnë 
gjendjen e fëmijëve dhe familjeve të tyre dhe të përdorin hapat e menaxhimit të rasteve 
si mjete fleksibile për të organizuar punën e tyre.



458Modulet për Mbrojtjen e Fëmijëve       

Sesioni II
Tema: Qasjet kryesore teorike të menaxhimit të 
rastit 

Kohëzgjatja:
90 minuta

Metodologjia: 
•	 Prezantim PPT; 
•	 Diskutime në grup; 
•	 Raste studimore.

Objektivat e sesionit:
•	 T’ia prezantojë pjesëmarrësve qasje kryesore teorike;
•	 Të shqyrtojë zgjidhjen e problemit dhe qasjen shumë-disiplinare; 
•	 Të reflektojnë mbi shkathtësitë e tyre në lidhje me praktikën e menaxhimit të rasteve.

Burimet: 
•	 Protokoli për Mbrojtjen e Fëmijëve  
•	 Moore, E. (2009). Case management for community practice. Oxford University Press.

Materialet: 
•	 Prezantim në PPT
•	 Raste studimore
•	 Material teorik
•	 Flipçartë, markerë

Përmbledhje e sesionit:
Qëllimi i këtij sesioni është që pjesëmarrësit të njihen me qasjet kryesore teorike deri në 
menaxhimin e rasteve dhe implikimet e këtyre qasjeve në praktikë lidhur me shkathtësitë e 
përdorura. Ky sesion është projektuar në mënyrë të tillë që të informojmë pjesëmarrësit për 
perspektivat kryesore teorike në menaxhimin e rasteve përmes prezantimit në Poëer Point dhe 
reflektimit në grup lidhur me përparësitë dhe kontributin që secila e sjellë në perspektivën e 
procesit. Ndërsa në pjesën e dytë, pjesëmarrësit do të reflektojnë mbi karakteristikat e tyre 
personale dhe aftësitë që ata përdorin në menaxhimin e rasteve.

Hapat:
Aktiviteti # 1- Prezantim i modeleve teorike 
Në pjesën e parë të sesionit do të paraqitet një prezantim i shkurtër në Powerpoint mbi perspektivat 
kryesore teorike sikurse perspektiva ekonologjike, perspektiva e fokusuar në detyra, (teoria në 
qendër detyrat) dhe ajo humaniste/konstruksioniste.  

Aktiviteti # 2- Prezantim i përvojave / praktikave që kanë zbatuar elementet e modeleve teorike 
Pas prezantimit të elementëve kryesorë të çdo mënyrë teorike, pjesëmarrësit do të ftohen për 
të ndarë shembuj të praktikave të ndryshme nga puna e tyre ku ata kanë përdorur aspekte apo 
elemente të teorisë dhe shkathtësive nga zbatimi i modeleve. 

Aktiviteti # 3- Ushtrim 
Qëllimi i ushtrimit është ndërlidhja ndërmjet modeleve teorike dhe përvojave praktike të 
pjesëmarrësve. Pjesëmarrësit duhet ta kenë mundësinë për të reflektuar dhe për të ditur më 
shumë  për veten e tyre. Kjo i ndihmon atyre që të njohin më shpejt fëmijët në punën e tyre 
me raste, të identifikojnë rastet nga përvoja e tyre kur ata kanë përdorur aspekte specifike apo 
elemente te veçanta të teorisë (model i zgjidhjes ekologjike dhe / ose probleme humaniste) dhe 
shkathtësitë e lartëpërmendura nga modelet e sipërme. Pjesëmarrësit do të ftohen për t’u njohur 
më shumë me aftësitë lidhur me personalitetin e tyre.

Material Teorik: Sesioni II

Ekzistojnë disa qasje të cilat janë cilësuar si më kryesore në procesin e menaxhimit të rastit. 
Të gjitha këto qasje pajisin punëtorin social me perspektiva të rëndësishme të cilat duhet 
të konsiderohen me kujdes gjatë punës me fëmijë dhe familjen. Një problem i përbashkët, 
sidomos gjatë procesit të planifikimit, është se shpeshherë profesionistët nuk janë specifikë në 
identifikimin e ndërhyrjeve të veçanta specifike dhe sesi këto ndërhyrje ndikojnë dhe përmbushin 
nevojat e fëmijës dhe familjes. Pra, plani i ndërhyrjes mbetet i përgjithshëm. Po ashtu, mund të 
ndodhë që të merret në konsideratë një faktor ose aspekt që është më i dukshëm, sesa një aspekt 
më pak i dukshëm (psh abuzimi fizik krahasuar me atë emocional), ose faktorët e familjes dhe jo 
faktorët e lidhur me shëndetin apo komunitetin ku jeton një fëmijë dhe sesi ato mund të vazhdojnë 
të ndikojnë tek fëmija dhe pas adresimit të dhunës brenda familjes. Një tjetër aspekt mjaft kritik 
në procesin e menaxhimit të rastit dhe, në veçanti, në hartimin e planit të ndërhyrjes, është dhe 
njohja mirë e roleve dhe përgjegjësive të aktorëve të ndryshëm, të cilët mund të ndihmojnë dhe 
ofrojnë shërbime për fëmijën dhe familjen. 

Teoria  ekologjike

Teoria ekologjike ose modeli ekosistemit është një ndër qasjet më të përdorura në literaturën e 
mirëqenies sociale dhe në praktikën e punës sociale. Kontributi i modelit ekologjik në menaxhimin 
e rastit (Zalstrow,2000.fq 56-57) është në:

•	 Personi në mjedis (zhvillimi individual, përballimi i problemeve dhe zgjidhja e tyre, 
marrëdhëniet që personi krijon me mjedisin gjatë ndërveprimit me të, sistemet shoqërore, 
përshtatja me to ose mospërshtatja);

•	 Problemet kalimtare dhe nevojat (cikli i jetës së individëve, familjeve dhe grupeve 
shoqërore); 

•	 Sjelljet e keqpërshtatura ndërpersonale (procesi i komunikimit dhe/ose marrëdhëniet).

Kjo qasje ndihmon për të vendosur në praktikë parimin se klienti (në rastin tonë fëmija) duhet 
parë në mënyrë tërësore/holistike. Në kundërshtim me modelet e hershme mjekësore të punës 
sociale, që fokusohen në mangësitë individuale dhe trajtimin e tyre, modeli ekologjik e shikon 
personin në mjedisin e tij social dhe në kontekstin e ndërveprimeve me mjedisin rrethues. Individi 
dhe mjedisi  janë parë si plotësues të njëri-tjetrit dhe pjesë të ndërvarura. Sipas këtij modeli, 
problemet ndodhin ose krijohen kur nuk ka një përputhje të “mirë” midis nevojave të personit 
dhe aftësive dhe kërkesave apo burimeve të mjedisit, ku problemet nuk krijohen si rrjedhojë e 
dobësisë së personit, por e ndërveprimit të tij me mjedisin. Duke u bazuar tek ky model, është e 
rëndësishme që gjatë vlerësimit të rastit apo planifikimit të ndërhyrjeve, të përfshihet personi, 
mjedisi, dhe ndërveprimet midis tyre (Pincus&Minhan 1976,fq.45-66).Tre janë llojet e sistemeve  
të cilat influencojnë personat:

•	 Sistemet informale ose sistemet natyrore (familja ose/dhe miqtë);
•	 Sistemet formale (grupet komunitare ose/dhe qendrat tregtare); dhe
•	 Sistemet shoqërore(spitalet dhe/ose shkollat).

Personat mund të hasin vështirësi në përdorimin e këtyre sistemeve, sepse:

•	 Sistemet mund të mos ekzistojnë në jetën e tyre (ato mund të mos kenë burimet për të 
pasur akses në këto sisteme ose sistemet mund të mos jenë të përshtatshme  për nevojat  
e tyre);

•	 Personat mund të mos jenë në dijeni të ekzistencës së sistemeve;
•	 Politikat e sistemeve mund të krijojnë probleme për përdoruesit; dhe
•	 Sistemet mund të kenë konflikte me njëri-tjetrin.

Sistemet dhe njerëzit ndërveprojnë me njëri-tjetrin, secili ndryshim reflektohet tek tjetri, dhe 
problemet ndodhin kur sistemet sillen negativisht ndaj personit. Andaj, supozohet që problemet 
ndodhin nga ndërveprimi i personit me sistemet informale, formale, dhe shoqërore. Kur klientët 
nuk janë të aftë të negociojnë me sistemin, ata kanë nevojë për një udhëheqje që t’i ndihmojë 
të rintegrohen në sistem. Gjithashtu, në këtë kornizë, menaxheri i rastit duhet që të identifikojë 
dhe kuptojë kapacitetin e personit për t’u përballur me sfidat e mjedisit në çdo kohë. Në mënyrë 
të barabartë, menaxheri i rastit duhet të vlerësojë mjedisin, në mënyrë që të sigurojë që burimet 
dhe mbështetja të jenë të pranishme (Libassi, 1992,fq 72-82). Shembujt përfshinë rastet kur 
procedurat për regjistrimin e lindjes së fëmijës janë shumë komplekse dhe kërkojnë pagesa të 
papërballueshme për familjen, ose kur ofrohet një shërbim shëndetësor duhet që fëmija të jetë 
i regjistruar më parë. Figura e mëposhtme ilustron aspektin teorik të kësaj teorie. Njëkohësisht, 
instrumentet që përdoren rëndom nga punëtori social në procesin e vlerësimit si gjenogramat 
apo ekohartat janë të bazuara në konceptet e modelit ekologjik të individit në mjedisin rrethues.

Teoria e fokusuar tek detyrat dhe zgjidhja e problemeve

Qasja tjetër teorike e përdorur në punën sociale është ajo e orientuar drejt detyrave dhe zgjidhjes 
së problemeve, dhe fokusohet në atë se si klienti mund të kontrollojë në mënyrë racionale 
përgjigjen emocionale ndaj ngjarjeve të jashtme dhe stresin që shkaktohet. Shkurtimisht, kjo 
perspektivë teorike kontribuon në menaxhimin e rastit në dy mënyra:

•	 Menaxheri lehtëson dhe mëson teknikat e zgjidhjes së problemeve me fokus tek problemi, 
paaftësia për të plotësuar nevojat dhe dëshirat, si dhe koncepti i vetes në shoqëri 
influencon besimet mbi problemin, opinionet, dhe veprimet.

•	 Plan i veprimit i drejtuar drejt qëllimit, me hapa konkretë, praktikim të vazhdueshëm, dhe 
ciklik (planifiko, vepro, rishiko, planifiko, vepro, rishiko).

Kontributi thelbësor në këtë teori është dhënë nga puna e William Reid (1978), i cili argumenton 
se qeniet njerëzore janë të vetëvendosura, duke pasur mendime të ndryshme dhe motivime të 
ndryshme, të cilat ndikohen nga kushte të jashtme dhe të brendshme. Sipas tij, problemet lindin 
kur personi dëshiron të ketë diçka që nuk mund ta ketë. Duke qenë se në përgjithësi problemi 
është psikosocial, planet dhe veprimet përfshijnë edhe të tjerët individë, grupe, dhe organizatat 
që ndërtojnë sistemet. Andaj, është e rëndësishme të përqendrohemi në faktorët që shkaktojnë 
problemet dhe si mund të ndryshohen. Pasi të identifikohen nevojat, menaxheri i rastit duhet 
të hartojë planin se si t’i plotësoj këto nevoja në nivel praktik. Kjo kornizë teorike nuk tenton që 
të  identifikojë apo adresojë shkaqet e fshehura psikologjike në nivelin personal apo social të 
funksionimit të klientit. Ajo supozon që emocionet  e personit derivojnë nga ndërveprimet midis 
besimeve dhe dëshirave. Kur një dëshirë ose nevojë nuk realizohet apo plotësohet, ankthi dhe 
frika shfaqet. Veprimi është mënyra më e mirë për të lehtësuar ankthin dhe frikën, dhe duhet të 
ndërmerret veprime menjëherë dhe nuk duhet të anashkalohet. Kur të ndërmarrë një veprim, 
personi duhet të jetë i vetëdijshëm se çfarë dëshiron të arrijë dhe duhet të planifikohet më parë 
veprimi, duke vlerësuar alternativat e ndryshme. Klientët mund të mos kenë aftësitë për të 
vepruar në rrethana të veçanta dhe duhet mësuar nëpërmjet planifikimit të hapave specifikë në 
planin e veprimit, duke qenë se, në të shumtën e rasteve dëshirat dhe nevojat mund të plotësohen 
vetëm nga ndërveprimi me mjedisin dhe sistemin. Gjatë punës me klientin qëllimi është që të 
ndihmohen për të zgjidhur problemet që i shqetësojnë dhe të ofruarit e një modeli se si mund 
të zgjidhen problemet. Reid zhvilloi një model të mësuarit social që ka të bëjë me identifikimin e 
qëllimeve dhe arritjen e tyre, duke përdorur teorinë e komunikimit mbi pasojat e komunikimit në 
sjellje. Në këtë kontekst, qëllimi nuk është të identifikohen përgjigjet emocionale të klientit, por 
për pengesat në veprim dhe shqetësimet e pandryshueshme.

Modeli i zgjidhjes së problemeve - Nga problemi tek pikat e forta dhe 
zgjidhjet e tij

Compton dhe bashkëpuntorët (2005) ilustruan se si teoria e detyrave është përshtatur në teorinë 
dhe praktikën e punës sociale. Nëpërmjet identifikimit të pikave të forta të problemit, sigurohet 
një zbatim më i mirë në praktikë, se sa fokusi tek pikat e dobëta. Payne (1997) përcaktoi hapat që 
duhen ndjekur në këtë model:

1. Specifikimi i problemit
•	 Identifikimi i problemeve të mundshme, duke ndihmuar klientët në përshkrimin e 

vështirësive dhe pikave të forta sipas mënyrës së tyre;
•	 Arritja e një marrëveshjeje të përbashkët mbi problemet e mundshme dhe pikat e 

forta;

•	 Sfidimi i konceptit të pazgjidhshmes ose të padëshirueshme;
•	 Fokusimi dhe identifikimi i burimeve;
•	 Mundësia për të përfshirë persona të tjerë, sipas nevojës;
•	 Vlerësimi i arsyes së referimit;
•	 Vlerësimi në detaje si kur dhe ku është shfaqur problemi dhe zgjidhja që duhet gjetur;
•	 Specifikimi i problemeve dhe pikat e forta; dhe
•	 Ndryshimet e dëshiruara.

2. Krijimi i kontratës
•	 Rënia dakord për të punuar së bashku në një ose më shumë probleme të përcaktuara 

nga klienti;
•	 Rradhitja e problemeve sipas prioriteteve;
•	 Identifikimi i pikave të forta të personit dhe të mjedisit social ku jeton;
•	 Përcaktimi i rezultateve të pritshme të ndërhyrjes;
•	 Prioritet për detyrat e para që duhen realizuar; dhe 
•	 Frekuenca e takimeve dhe koha.

3. Planifikimi i detyrave në mënyrë të qartë dhe praktike, të cilat klienti i realizon jashtë 
sesioneve. Këto detyra mund të realizohen nga klienti, menaxheri i rastit, apo një 
profesionist tjetër.
•	 Identifikimi i detyrave alternative, duke diskutuar mbi mundësitë e ndryshme;
•	 Përmbledhja e detyrave;  dhe
•	 Aplikimi i tyre.

4. Realizmi i detyrave
•	 Ndërtimi i një sistemi regjistrimi;
•	 Identifikimi i strategjive; 
•	 Kuptueshmëria e klientit mbi vlerat e realizimit të detyrave dhe si dhe në realizimi e 

arritjes së qëllimit;
•	 Arritja e qëllimit; 
•	 Praktimi i aftësive të ndryshme duke përdorur simulimin (imitimi një situatë të 

caktuar) ose duke dhënë udhëzime; dhe
•	 Analizimi i pengesave dhe zgjidhja e tyre (motivimi, besimet e ndryshme, dhe/ose 

ankthin).

Menaxheri i rastit mund të punojë me persona, të cilët mund ta ndihmojnë rastin në 
arritjen e objektivave. Gjithashtu, menaxheri i rastit mund të ndajë disa detyra me 
klientin në rastin kur ai nuk ka aftësitë e mjaftueshme ose burime për të përballuar një 
situatë i vetëm.

5. Faza e mbylljes
•	 Përshkruarja e problemit si ai ishte dhe si është tani;
•	 Vlerësimet e personave të tjerë të përfshirë në realizimin e detyrave;
•	 Planifikimi i të ardhmes;
•	 Vlerësimi dhe përcaktimi nëse duhet kontratë shtesë;
•	 Follow up ose kontrolli i mëpasshëm; dhe
•	 Referimi tek një agjenci tjetër.

Kjo qasje ofron një skemë se si problemet mund të zgjidhen. sidomos kur klienti ka 
probleme me struktura të caktuara, burime jo të duhura, dhe/ose marrje të disa 
vendimeve.

Teoria humaniste ose konstruksioniste

Termi humanist i jep një kuptim thelbësor teorisë e cila ka dalë nga këshillimi në psikologji dhe 
në punën sociale. Kjo teori e ndihmon praktikën duke identifikuar elementet e efektivitetit të 
marrëdhënieve ndihmuese dhe dallimin e aftësive komunikuese sa i përket impaktit në përpjekjet 
e klientit për ndryshim. Kjo teori tenton që të nënvizojë rëndësinë e marrëdhënies që krijohet 
ndërmjet menaxherit të rastit dhe klientit. Termi “personi në qendër”, thekson që qeniet njerëzore 
mundohen që të nxjerrin një kuptim të botës që ata po përjetojnë, përmes kapacieteve të tyre për 
të përmirësuar jetën e tyre. Ky përmirësim ndodh kur individi është i aftë që të marrë përsipër 
pushtetin personal që ka dhe kjo arrihet nëpërmjet vetaktualizimit. Kontributi i kësaj teorie tek 
menaxhimi i rastit qëndron në disa elemente:

së pari, duke ofruar udhëzime mbi qëndrimin dhe qasjen që duhet të kenë menaxherët e rastit për 
të vendosur marrëdhënie ndihmuese me klientin, dhe

së dyti, korniza na drejton tek disa strategji komunikimi, që ndihmojnë menaxherët e rastit për të 
lehtësuar klientët për të marrë përsipër kontrollin mbi situatën dhe jetën e tyre.

Vendosja e marrëdhënieve efektive ndihmuese

Geldard dhe Geldard(2005) diskutuan kontributin e Karl Rogers me teorinë e personit në qendër 
me cilësitë e nevojshme për të vendosur një marrëdhënie efektive ndihmuese. Për të krijuar 
një marrëdhënie ndihmuese, e cila synon vetëaktualizimin, duhet të përfshihen disa cilësi, të 
cilat përfshijnë vërtetësinë, harmoninë, empatinë, qëndrimin e pakushtëzuar pozitiv, respektin, 
ngrohtësinë, dhe qëndrimin jo-gjykues.

•	 Aftësitë komunikuese
Një rëndësi kryesore në vendosjen e një marrëdhënieje ndihmuese kanë aftësitë komunikuese 
nga menaxheri i rastit. Andaj, menaxheri i rastit duhet të planifikojë praktikisht vendin, hapësirën 
fizike, axhendën, dhe mënyrën e regjistrimit të informacionit. Në nivelin më praktik, menaxheri 
i rastit duhet të zgjedhë mënyrat e komunikimit, në mënyrë që të nxisë komunikime sa më të 
hapura, të cilat lejojnë shkëmbimin e informacionit, të ndjenjave, dhe ideve. Brammer (1983, fq. 
61-89) ka listuar disa nga aftësitë  të cilat i nevojiten menaxherit të rastit:

•	 aftësi dëgjuese;
•	 aftësi drejtuese;
•	 aftësi reflektive;
•	 aftësi përmbledhëse;
•	 aftësi përballuese;
•	 aftësi interpretuese;
•	 aftësi empatike; dhe 
•	 aftësi informuese.

Njëkohësisht, menaxheri i rastit duhet të punojë edhe me vetëdijshmërinë dhe vetëndërgjegjësimin, 
në mënyrë që të mund të:

•	 përdorë të gjitha aftësitë bazë kur është e përshtatshme;
•	 përdorë aftësitë në mënyrë spontane;
•	 të jetë i vetëdijshëm mbi rolin e nevojave personale dhe motivimin;

•	 të synojë cilësinë në ndërhyrjet që ofron;
•	 zhvillojë një perspektivë të marrëdhënies ndihmuese; dhe
•	 të përdorë aftësitë në një mënyrë të planifikuar.

Në këtë mënyrë, teoria e personit në qendër sjell bazë praktike të qëndrimit dhe qasjes sa i përket 
komunikimit në një marrëdhënie ndihmuese. Ndërsa teoritë e tjera humaniste kanë parashikuar 
udhëzime se si duhet inkurajuar klienti të jetë i vetëvendosur dhe optimist mbi mundësitë e tyre 
për të ndryshuar.

Skema e Manaxhimit të Rastit

I

I

P
l
a
n
I

Vlerësimi
Fillestar

Vlerësimi
në thellësi

Plani
Individual

Tak.
Multidis.

Plani Individual

Hapat e procesit të menaxhimit të rastit

•	 Identifikimi i rastit
•	 Vlerësimi fillestar/i plotë/i specializuar
•	 Planifikimi dhe ndërhyrja/monitorimi
•	 Rishqyrtimi dhe mbyllja rastit

MF

FËMIJA NË
RREZIK

FËMIJA NË NEVOJË

ÇDO FËMIJË

RREZIK I LARTË – Fëmija është i dëmtuar rëndë apo në rrezik 
për këtë – TERCIAR

RREZIK I ULËT – Të drejtat e fëmijës nuk 
plotësohen apo respektohen plotësisht –

PRIMAR

MUNGESË RREZIKU - PRIMAR

RREZIK I MESËM – Fëmija në rrezik dëmtimi pasi nuk 
plotësohen nevojat – SEKONDAR

Përcaktimi i Prioriteteve – Nivelet e Ndërhyrjes

Diagrama e veprimeve që do të ndërmerren në rastet e mbrojtjes së fëmijëve 

Përqasja multidisiplinare

Skaff (1988, fq. 219) e përkufizoi qasjen multidisiplinare si “grup ofruesish shërbimesh si 
profesionistë dhe jo profesionistë, nga një sërë disiplinash, që punojnë së bashku në parashikimin 
e diagnozës,trajtimin, parandalimin, dhe konsultimin mbi shërbimet”.Qasja308 multidisiplinare 
është një teknikë e procesimit, vlerësimit, dhe të punuarit mbi një situatë duke përfshirë 
disiplina të ndryshme në mënyrë që të arrihet një kuptim më i plotë i problemit dhe të sygjerohen 
alternativa të ndryshme. Frothingam (1994) raporton se 10 deri në 15 anëtarë mund të jenë pjesë 
e takimeve multidisiplinare, por eksperienca tregon se numri i pjesëmarrësve varet nga rasti që 
do të shqyrtohet dhe duhet të ndërtohet mbi bazën e nevojave të evidentuara përgjatë procesit 
të vlerësimit fillestar. Grupi mund të përbëhet nga punëtori social, psikologu, terapisti, infermierë, 
avokatë, mjekë, mësues, roje, policë, apo persona të tjerë të lidhur me historikun, nevojat, dhe 
shërbimet e mundshme që mund t’i ofrohen rastit. Pavarësisht disiplinave të ndryshme që mund 
të përfshihen, mund të ndodhë që të ketë përplasje midis profesionistëve të ndryshëm, ku një mjek 
përveç ofrimit të informacionit mjekësor, mund të ofrojë edhe informacion ligjor apo psikologjik.
Grupi multidisiplinar i zgjidh rastet e konfliktit, koordinon shërbimet, ndan informacionin, ofron 
mbështetje për anëtarët e grupit, dhe ndan përgjegjësinë për marrjen e vendimeve (Gilgun,1988; 
Mok et.al., 1986). Mbledhja e grupit multidisiplinar është bazuar në negocim mes profesionistëve 
të ndryshëm, me role dhe perspektiva profesionale të ndryshme. Përfitimet nga qasjet 
multidisiplinare përfshijnë informacion shtesë mbi rastin, zgjidhjen e mosmarrëveshjeve, rritje të 
besimit dhe mirëkuptim, dhe ofrimin e mbështetjes (Goldestein &Griffin,1993). Alexandër (1993) 
thekson se një grup mund të konsiderohet multidisiplinar nëse punon në mënyrë të integruar dhe 
trajtojn rastin në mënyrë holistike.

308  Winton A & Mara B (2001) Child Abuse & Neglect ,fq 101

Bërja e identifikimit 
apo marrja e 

Referimit në NjMF

Kryhet vlerësim i plotë, ku përfshihet 
fëmija, prindërit, familja, shkolla, 

shërbimet shëndetësore, specialistët 
dhe organizatat e tjera nëse është e 

nevojshme (duhet kryer brenda 6 javësh)

Situata e fëmijës nuk 
paraqet rrezik për të 

dhe nuk kërkohet punë 
e mëtejshme. Rasti 

mbyllet

PMF-ja vlerëson 
informacionin fillestar të 
ofruar brenda 2 ditëve

Fëmija është vlerësuar si “jo 
në rrezik”. Vendimi “nuk do të 

ndërmerren veprime të tjera apo 
fëmija u referohet organizatave 

më të përshtatshme”

Informacioni i dhënë e bën PMF-në të mendojë se 
fëmija është në rrezik dhe ka nevojë për vlerësim të 

plotë

Punë për Planin 
Individual për 
Mbrojtjen e 

Fëmijës kryhet dhe 
monitorohet nga 

PMF-ja

Vendimi është marrë se fëmija 
është në rrezik. Caktohet Plani 
Individual i Mbrojtjes së Fëmijës 

dhe një datë për Takimin e 
Rishqyrtimit

PMF-ja harton një Raport 
Vlerësimi dhe cakton një Takim 

për Mbrojtjen e Fëmijës

Zbatohet dhe monitorohet 
nga PMF-ja Plani i Rishikuar 
Individual për Mbrojtjen e 

Fëmijës

Rasti mbyllet

Puna për Planin Individual 
për Mbrojtjen e Fëmijës 
kryhet dhe monitorohet 

nga PMF-ja

Janë përmirësuar disa 
aspekte të situatës së 

fëmijës, por fëmija duket 
ende në rrezik. Krijohet 

Plani i mëtejshëm 
Individual për Mbrojtjen 

e Fëmijës

Zhvillohet Takimi i Rishqyrtimit 
brenda 3 muajve dhe analizohet 

situata aktuale e fëmijvs dhe 
niveli i rrezikut

Zhvillohet Takimi i 
Rishqyrtimit. Merren 

vendime nëse duhet bërë 
punë e mëtejshme apo rasti 

mund të mbyllet

Në takimin multidisiplinar ftohen për të marrë pjesë personat të cilët në institucionet  e tyre ose 
organizatat:

a) Kanë të dhëna për të ndarë mbi fëmijën dhe familjen situatën në të cilën ndodhen; dhe
b) Janë në gjendje të marrin vendime për shërbimet profesionale që mund të ofrojnë ose për 

përgjegjësitë që mund të marrin organizatat ose institucionet që përfaqësojnë në ofrimin 
e shërbimeve fëmijëve ose familjes.

Qëllimi i Takimit për Mbrojtjen e Fëmijës nuk është që  të hetojë apo të fajësojë dikë për situatën e 
fëmijës, por që të zhvillojë një plan mbrojtës për të përmirësuar situatën e fëmijës. Ndërsa formati 
i takimit të grupit multdisiplinar përfshin fazat e mëposhtme:

Faza e parë: Mirëseardhja dhe Prezantimi

a) Prezantimi i punëtorit social mbi arsyet e organizimit të takimit, ku mund të hyjnë akuzat 
për rrezik, dëmtim, neglizhim, dhe përmbledhja e raportit të vlerësimit; 

b) Fëmija dhe/ose anëtarët e familjes pyeten nëse kanë ndonjë gjë për të shtuar pasi 
dëgjojnë informacionin e paraqitur nga pjesëtarët e tjerë prezentë. 

Në këtë fazë, pjesëmarrësve ju kërkohet qëtë përcaktojnë nëse ata mendojnë se ekziston një 
nivel rreziku apo nevoje për fëmijën. Drejtuesi i takimit do t’u kujtojë atyre çështjet që ngriten 
gjatë sesionit të ndarjes së informacionit të takimit për mbrojtjen e fëmijës. 

Faza e dytë: Ndarja e informacionit

a) Prezantimi i punëtorit social mbi arsyet e organizimit të takimit;
b) Kërkesa ndaj të gjithë pjesëmarrësve duke përfshirë fëmijën dhe/apo prindërit/

kujdestarin për të ofruar çdo informacion që lidhet me situatën dhe shqetësimet e fëmijës 
dhe familjes, që janë ngritur nga punëtori social; dhe

c) Fëmija dhe/ose anëtarët e familjes pyeten nëse kanë ndonjë gjë për të shtuar pasi 
dëgjojnë informacionin e paraqitur nga pjesëtarët e tjerë prezent.

Faza e tretë: Marrëveshja e vendimmarrjes për rrezikun dhe nevojat

Në këtë faze, pjesëmarrësve ju kërkohet të përcaktojnë nivelin e rrezikut dhe nevojave që mund 
të ketë fëmija. Drejtuesi i takimit do t’u kujtojë atyre çështjet që u ngritën gjatë fazës së dytë. 

Faza e katërt: Plani Individual për mbrojtjen e fëmijës 

Në këtë fazë duhet të përcaktohet plani individual për mbrojtjen e fëmijës. Në të duhet të 
përfshihen edhe fëmija me anëtarët e familjes, sepse nëse kryhet një veprim dhe fëmija ose 
familja nuk pajtohen apo nuk bien dakord me të, atëherë veprimi do të dështojë.  Punëtori social 
duhet të ketë parasysh se duhet të punojë në bashkërendim dhe partneritet me fëmijën dhe 
familjen, dhe jo të presin prej tyre të bëjnë diçka që është plotësisht kundër besimeve, aftësive 
apo të kuptuarit të tyre. Nëse ndonjë nga pjesëmarrësit nuk bie dakord me llojin e rrezikut apo 
nevojën, atëherë, pikëpamjet e tij/saj duhet të mbahen shënim në Formën e Takimit për Mbrojtjen 
e Fëmijës.

Faza e pestë: Caktimi i datës së takimit rishqyrtues për mbrojtjen e fëmijës

Në këtë fazë caktohet një datë ,në të cilën të gjithë pjesëmarrësit e Takimit për Mbrojtjen e 
Fëmijës mblidhen dhe rishikojnë situatën e fëmijës dhe efikasitetin e Planit Individual për 
Mbrojtjen e Fëmijës. Takimi Rishqyrtues për Mbrojtjen e Fëmijës duhet të mbahet të paktën një 
herë në tre muaj.

Faza e gjashtë: Mbyllja

Në përfundim, drejtuesi i takimit do të falënderojë të gjithë për pjesëmarrjen dhe do të mbyllë 
Takimin për Mbrojtjen e Fëmijës. Gjatë këtij takimi duhen mbajtur shënime për t’u siguruar se 
çështjet e ngritura dhe vendimet e marra janë regjistruar dhe arkivuar në dosjen individuale të 
rastit. Punonjësi për Mbrojtjen e Fëmijës do t’u japë të gjithë pjesëmarrësve dhe fëmijës dhe/ose 
anëtarëve të familjes, një kopje të Planit Individual për Mbrojtjen e Fëmijës.

FAZA I:
Mirëseardhja dhe

Prezantimi

STAGE IV:
Plani Individual për 
Mbrojtjen e Fëmijës

STAGE V:
Caktimi i Datës së Takimit 

Rishqyrtues për Mbrojtjen e 
Fëmijës

STAGE VI:
Mbyllja

FAZA II:
Ndarje e informacionit

STAGE III:
Marrëveshja e 

vendimmarrjes për 
Rrezikun apo Nevojat

Udhëzime Prakike gjatë Komunikimit me Fëmijën gjatë takimeve 
Multidisiplinare

Përfshirja e fëmijës në takimet e grupit multidisiplinar është një proces i cili kërkon të merren 
parasysh dhe të analizohen një sërë faktorësh të rëndësishëm, si më poshtë:

•	 Mosha dhe kapaciteti zhvillimor i fëmijës: një fëmijë 7 vjeç nuk është njësoj me një 
fëmijë 15 vjeç, nëse marrim në konsideratë vetëm elementin – vëmendje. Për një fëmijë 7 
vjeç një takim i gjatë i grupit multidisiplinar do jetë shumë i vështirë për ta ndjekur nëse 
krahasohet me një fëmijë 15 vjeç.

•	 Historia e abuzimit: një fëmijë që është abuzuar seksulisht, mund ta ketë më të vështirë 
të përballojë diskutimet rreth rastit të vet, me njerëz që mund të jenë të panjohur për të, 
krahasuar me një rast tjetër (histori abuzimi fizik ose neglizhimi). Sigurisht duhet theksuar 
se në të dy rastet, është e nevojshme përgatitja e grupit paraprakisht për të dëgjuar, 
kuptuar, dhe mbështetur fëmijën, por ka shumë raste që fëmija mund të mos dëshirojë 
ose ndjejë turp të marrë pjesë në një takim për shkak të historisë së abuzimit.

•	 Aspekte të kulturës dhe besimit: këto aspekte mund të ndikojnë në procesin e 
pjesëmarrjes, por në asnjë rast nuk duhet të shërbejnë si justifikim për të përjashtuar 
fëmijën nga procesi.

•	 Marrdhënia me familjen: nëse marrdhënia e fëmijës me familjen është konfliktuale, duhet 
konsideruar me kujdes sesi do marrë pjesë fëmija në një takim ku është edhe familja. Në 
këtë rast duhet të mendohet mirë sesi do menaxhohet takimi në interesin më të mirë të 
fëmijës.

•	 Gatishmëria e grupit për të mirëpritur fëmijën gjatë takimit: ka shumë raste kur me gjithë 
dëshirën e mirë të fëmijës për të marrë pjesë në takim, anëtarët e grupit multidisiplinar 
mund ta diskriminojnë, mospërfillin, ose lëndojnë fëmijën. Andaj, është e rëndësishme që 
grupi të përgatitet të mirëpresë fëmijën dhe të inkurajojë pjesëmarrje aktive të fëmijës 
gjatë takimit.

Egzistojnë edhe faktorë të tjerë, por megjithatë duhet theksuar se çdo rast është individual dhe 
duhet trajtuar si i tillë kur analizohet pjesëmarrja e fëmijës në takimet e grupit apo dhe përgjatë 
procesit. Kjo pjesëmarrje duhet të sigurojë informim, konsultim, dhe fuqizim të fëmijës përgjatë 
procesit dhe nuk duhet të jetë thjesht për formë ose sepse kështu thotë konventa për të drejtat e 
fëmijës. Më poshtë janë të listuara disa sugjerime për komunikimin me fëmijën përgjatë takimeve 
të grupit multidisiplinar:

•	 Përdor një ton zëri të ngrohtë, të dashur, dhe gjuhë të thjesht për të komunikuar me 
fëmijën;

•	 Shpreh dëshirë dhe interes për të mësuar atë çfarë thotë fëmija;
•	 Përpiqet të hulumtojë dhe kërkon informacione dhe të dhëna në një mënyrë që është e 

sigurt për fëmijën;
•	 U përshtatet aftësive kognitive të fëmijës (p. sh., kohëzgjatja e vëmendjes);
•	 Përmes atmosferës gazmore dhe lojës përpiqet që të mësojë më shumë nga fëmija;
•	 Përdor përsëritjet dhe përmbledhjet e informatave për t’u siguruar që ka kuptuar atë që 

thotë fëmija;
•	 Ruan ritmin dhe tempon gjatë takimit;
•	 Përdor përvojën konkrete të përditshme (histori të fëmijëve të tjerë, kafshët, dhe/ose 

bimët) kur flet me fëmijën;
•	 Përdor imagjinatën me teknikën “po sikur” gjatë bisedës me fëmijën;
•	 Trajton fëmijën me integritet dhe autonomi të barabartë përgjatë takimit;
•	 Përdorë pyetje të shkurtra dhe të hapura për të inkurajuar vazhdimësinë e bisedës;
•	 Sigurohet që fëmija kupton pyetjet e parashtruara dhe thekson se nëse ka pyetje apo 

shqetësime të ndihet i lirshëm për t’i ndarë;
•	 Diskuton me fëmijën çdo pikë të planit që prek fëmijën dhe sigurohet që fëmija të bëjë 

gjithë pyetjet dhe të shprehë gjithë pasiguritë, frikat, dhe shqetësimet e mundshme;
•	 Njoftimi I fëmijës me planin e veprimit, në mënyrë që fëmija të ndihet i sigurt se çfarë 

vjen më pas;
•	 Vendosja e qëllimeve realiste dhe mospremtimi i qëllimeve të pamundura ose 

parealizueshme;
•	 Njoftimi i fëmijës se plani do të rishikohet në varësi të situatës dhë se fëmija do jetë pjesë 

e diskutimeve;
•	 Inkurajojeni dhe vlerësoni pjesëmarrjen dhe kontributin; dhe
•	 Sigurojeni që grup është aty për ta ndihmuar atë dhe familjen dhe se fëmija mund të 

ndihet i lirë të kërkojë ndihmë sa herë të dojë dhe ka nevojë. 

Sesioni III
Tema: Modelet e menaxhimit të rasteve

Kohëzgjatja
90 minuta

Metodologjia: 
•	 Prezantim në Power Point; 
•	 Diskutim në grup; 
•	 Raste studimore:

Objektivat e sesionit:
•	 Njohja e pjesëmarrësve me atë se si funksionon procesi i punëve në menaxhimin e 

rasteve në Kosovë (bazuar në Protokollin e NJMF).
•	 Reflektimi me pjesëmarrësit dhe shprehja e mendimit kritik për rëndësinë e secilës fazë 

apo operacion në jetën e fëmijës.

Burimet: 
•	 Protokolli për Mbrojtjen e Fëmijëve;  
•	 Moore, E. (2009). Menaxhimi i rasteve për praktikën e komunitetit. Oxford University 

Press.

Materialet: 
•	 Prezantim në PPT
•	 Raste studimore
•	 Materiale të shtypura
•	 Flipçarte, markerë

Përmbledhje e sesionit:
Ky është një sesion i rëndësishëm sepse nga pjesëmarrësit kërkohet të diskutojnë hapat që 
duhet ndërmarrë në menaxhimin e rasteve dhe kohëzgjatja e tyre dhe do të reflektojë mbi sfidat 
e mundshme përgjatë këtyre hapave. Ky sesion synon të përfshijë pjesëmarrës në diskutim, 
veçanërisht për menaxhimin e rasteve në situatat kur fëmija është në rrezik.

Hapat:
Aktiviteti # 1- Punë në grupe në raste studimore 
Pjesëmarrësit do të ndahen në katër grupe punuese (4-5 anëtarë) dhe do të punojë në një rast 
studimor për rreth 30 minuta në dy detyra:

•	 Të listohen hapat që do të ndërmerreshin për menaxhimin e rastit studimor;
•	 Të identifikohet kohëzgjatja e secilit hap. 

Rastet studimore të zgjedhura për këtë sesion do të jenë rastet që merren me abuzim fizik, 
psikologjik, seksual dhe me lënie pas dore. Secili grup do të punojnë në një rast që ka nevojë për 
mbrojtje, sipas detyrave të përshkruara më sipër.

Aktiviteti # 2 - Diskutimi në grup
Në këtë pjesë, pjesëmarrësit do të punojnë në grupe:

•	 shënojnë arsyet se pse është e rëndësishme që të ndiqen hapat në menaxhimin e rasteve?
•	 Të jepet një shembull konkret, tek i cili zbatimi i saktë dhe kohëzgjatja e hapave janë të 

vështira dhe sfiduese. Çfarë duhet të bëni ju?
•	 Përpiloni një diagram të përgjithshëm ose paraqitni një kornizë me të gjitha fazat që 

duhet të realizohen në një menaxhim të rastit, pavarësisht nga kategoria e abuzimit.

Material Teorik: Sesioni III

Modeli i Menaxhimit të Rastit në shërbimet për Mbrojtjen e Fëmijëve

Artikulli 3(1) i Konventës për të Drejtat e Fëmijëve thekson se në të gjitha veprimet që ndërmerren 
nga institucionet publike dhe ato private, gjykatat, autoritetet administrative ose nga struktura 
legjislative, duhet te marrin në konsideratë interesin më të lartë të fëmijës. Ka një dallim të qartë 
në konceptin e fëmijës si grup demografik dhe të fëmijës si individ, dhe se në të dyja rastet secili 
grup ka burimet, nevojat, rrjetin e vet mbështetës, dhe cenueshmërinë individuale - ndërkohë 
që, veprimet që duhet të ndërmerren duhet të jenë të tilla që të ndikojnë pozitivisht tek secili prej 
grupeve, pavarësisht përcaktimit, dhe ku konsiderata e parë duhet të ketë në vëmendje fëmijën 
si individ me nevoja specifike. Një qasje e mirë dhe funksionale për menaxhimin e rastit duhet të 
sigurojë që objektivat dhe qëllimet e vendosura për planin për mbrojtjen e fëmijës janë arritur me 
profesionalitet dhe në mënyrë sistematike, si dhe që kjo qasje ka patur në qendër fëmijën. Fëmija 
është aktivizuar përgjatë procesit për të mbrojtur veten dhe ky aspekt ka rëndësi njëkohësisht 
për të ndërtuar më tej reziliencën (rezistencën) dhe rikuperimin e fëmijës nga trauma e abuzimit.
Gjatë procesit të menaxhimit të rastit (duke përfshirë gjatë vlerësimit, planifikimit të rastit dhe 
shqyrtimit) punonjësit e rastit duhet të përqendrohen në fuqizimin e fëmijëve dhe familjeve të tyre 
për të njohur, parandaluar dhe për t’iu përgjigjur shqetësimeve për mbrojtjen e tyre. Në praktikë 
kjo do të thotë se, përveç identifikimit të problemeve dhe ofrimit të shërbimeve, punonjësit e 
rastit duhet t’i shqyrtojnë përparësitë dhe burimet e fëmijës dhe familjes dhe si të ndërtohen 
kapacitetet e tyre për t’u kujdesur për veten. Për më tepër, fëmijët kanë të drejtë të shprehin 
opinione për përvojat e tyre dhe për të marrë pjesë në vendimet që prekin jetën e tyre. Agjencitë 
dhe punonjësit e rasteve janë përgjegjës për të komunikuar me fëmijët për të drejtat e tyre për të 
marrë pjesë, duke përfshirë të drejtën për të mos u përgjigjur në pyetjet që i bëjnë ata të ndihen jo 
rehat dhe duke i mbështetur ata që ta kërkojnë këtë të drejt gjatë gjithë procesit të menaxhimit të 
rasteve. Pjesëmarrja e fëmijëve ndihmon për të parandaluar që një punonjës të vije tek një vendim 
që është në të mirë të interesit të tyre por kundër dëshirave të tyre (p.sh. heqja e tyre nga një 
shtëpi ku abuzohen), dhe punonjësit e rastit duhet të shpjegojnë vendimet e tilla me kujdes dhe 
ndjeshmëri ndaj fëmijës së përfshirë. Përfshirja e fëmijëve dhe familjeve të tyre në planifikimin 
dhe vendimmarrje lidhur me kujdesin e tyre është kritike për të siguruar se shërbimet e ofruara 
janë të përshtatshme dhe efektive; për më tepër ai i kontribuon qëndrueshmërisë natyrore të 
fëmijës dhe aftësisë së tyre për të qenë agjentë për mbrojtjen e tyre.

Punonjësit e rastit duhet të luajnë një rol në inkurajimin e fëmijëve për të shprehur shqetësimet e 
tyre dhe për të siguruar ata rreth aftësisë së tyre për të marrë vendime. Veçanërisht në kontekstin 
ku mund të mos jetë e sigurt për fëmijët që të flasin publikisht, punonjësit e rastit kanë përgjegjësi 
për të krijuar një mjedis të sigurt dhe të besueshëm për fëmijët që të marrin pjesë në rastin e tyre. 
Mbajtja e konfidencialitetit dhe marrja parasysh e sigurisë në përgatitjen e planeve të rasteve 
është thelbësore për të siguruar se fëmijët nuk janë vënë në rrezik.

Pse është i  rëndësishëm modeli i Menaxhimit të Rastit?

•	 Siguron që çdo fëmije t’ i ofrohet një nivel shërbimi dhe mbrojtjeje me standarte dhe në 
interesin më të lartë të tij/saj;

•	 Adreson kompleksitetin e çështjeve të mbrojtjes dhe mirëqënies së fëmijës;
•	 Siguron përfshirjen e të gjithë aktorëve përgjegjës;

•	 Mund të lehtësojë ndërlikimet që sjell rasti dhe problematikat e caktuara, duke promovuar 
bashkëpunimin;

•	 E vendos fëmijën në qëndër (si nevojat dhe të drejtat e tij/saj); dhe
•	 Siguron vazhdimësi të procesit të ndihmës edhe pas daljes nga rreziku.

Nëpërmjet ndjekjes me korrektësi të hapave, mundësohet që çdo fëmijë në nevojë për mbrojtje t’i 
ofrohet i njëjti nivel dhe cilësi shërbimesh mbrojtjeje dhe përkujdesi, duke marrë në konsideratë 
parimin e interesit më të lartë të fëmijës. Aplikimi i të gjitha hapave në menaxhimin e rastit ofron 
një kornizë të qartë me veprimet që duhet të ndërmerren, si: vlerësimi, hartimi i planit individual, 
koordinimi, dhe monitorimi i zbatimit të planit. Në procesin e menaxhimit të rastit për punëtorin 
social, në qendër të procesit është fëmija. Procesi përfshin edhe familjen, por nuk duhet harruar 
se çdo hap në procesin zinxhir duhet të sigurojë që fëmija është në qendër të çdo veprimi, si dhe 
faktin që nevojat dhe kapacitetet e fëmijës janë unike dhe duhen marrë në konsideratë “rast 
pas rastit”. Në çdo hap që punëtori social hedh, kërkon dhe synon t’u përgjigjet “hap pas hapi” 
pyetjeve si:

•	 Cilat janë rreziqet serioze që mund të cënojnë sigurinë e fëmjës?
•	 Çfarë mund të arrihet në “interesin më të lartë” të fëmijës?
•	 Në çfarë niveli mund të përfshihet fëmija?
•	 Cilat janë mënyrat më të mira dhe jo dëmtuese që mund të përfshihet fëmija në proces?
•	 Me kë duhet të konsultohem?
•	 A kam mjaftueshëm informacion që të ngre hipoteza dhe arrij në konkluzione? 
•	 Cfarë vendimesh mund të merren dhe pse?
•	 Cfarë burimeSH mund të përdoren për të ndihmuar fëmijën? dhe/ose
•	 Si do ta kuptoj që fëmija nuk është në rrezik?

Qëllimi i manaxhimit të rastit është që të ofrojë një sistem transparent koordinimi, monitorimi, dhe 
kontrolli, i cili lehtëson një proces që nxit ndërmarrjen e veprimeve për promovimin e mbrojtjes së 
fëmijëve. Ky sistem mbështetet shumë fort në qasjen e punës në ekip, të cilët punojnë së bashku 
për të marrë dhe menaxhuar vendime me qendër fëmijën.

Në lidhje me nevojat e shfrytëzuesit të shërbimeve, Hall dhe kolegët (2002) pohojnë se asnjë 
model i vetëm nuk ka të ngjarë të jetë i përshtatshëm ose efektiv për të gjitha grupet e klientëve. 
Shumica e modeleve theksojnë nevojën për udhëheqjen efektive të ekipit, trajnime specifike për 
menaxherët e rasteve, dhe mbikëqyrjen e rregullt.

Modeli i menaxhimit të rasteve klinike

Modeli i menaxhimit të rasteve klinike karakterizohet nga një kombinim i punës së drejtpërdrejtë 
terapeutike me elemente të tjera të menaxhimit të rasteve siç është angazhimi, vlerësimi, 
planifikimi dhe intervenimi. Ai integron elementet kyçe të ekspertizës efektive, përfshirjen 
personale të mbështetur nga një marrëdhënie e qëndrueshme, dhe intervenimet me mjedisin 
në qendër. Elementi i fundit u referohet menaxherëve të rastit që lidhin njerëzit me burimet e 
komunitetit, duke u konsultuar me anëtarët e familjeve dhe kujdestarët e tjerë, për të ndihmuar 
njerëzit për të ruajtur dhe zgjeruar rrjetet e tyre sociale, duke bashkëpunuar me profesionistë të 
shëndetësisë, si dhe me avokim (Kanter, 1989). Parimet e këtij modeli (Kanter 1989) përfshijnë:

•	 Vazhdimësinë e kujdesit; 
•	 Partneritete të vërteta me njerëz, me familjet e tyre dhe kujdestarët; 
•	 Përshtatjen e mbështetjes sociale dhe shërbimeve formale për të iu përshtatur nevojave 

në ndryshim për njerëzit; 

•	 Fleksibilitetin, referuar shpeshtësisë së përshtatjes, kohëzgjatjes dhe lokacionit të 
intervenimeve ndaj dëshirave dhe nevojave të njerëzve; 

•	 Lehtësimin e ofrimit të burimeve për njerëzit. 

Tiparet dalluese të tij përfshijnë si në vijim (Morse, 1999; Simpson et al, 2003; Vanderplasschen 
et al, 2007): 

•	 Menaxheri i rastit ka një rol terapeutik dhe është një rol model; 
•	 Shtrirjen e komunikimit; 
•	 Centralizimin e marrëdhënies së klientit me menaxherin e rastit; 
•	 Ofron shërbime të drejtpërdrejta dhe bënë koordinimin e shërbimeve të tjera; 
•	 Mesatarja e ngarkesës me raste është 10 persona; 
•	 Marrëdhënie afatgjate me klientët. 

Modeli i përparësive

Qëllimi i modelit të përparësive për menaxhimin e rasteve është të ndihmojë njerëzit të rimëkëmben 
dhe të ndryshojnë jetët e tyre duke identifikuar qëllimet e tyre personale, dhe duke krijuar dhe 
fuqizuar burimet me të cilat ata kanë nevojë të jetojnë në komunitet. Burimet janë të jashtme (p.sh. 
e raportet, mundësitë dhe/apo burimet materiale) dhe të brendshme (p.sh. besimi, aspiratat dhe/
ose kompetencat). Kjo është në kontrast me ato modele të menaxhimit të rasteve, për shembull 
modeli i ndërmjetësimit, i cili fokusohet vetëm në burime të jashtme. Modeli i përparësive thekson 
vetëvendosjen e klientëve dhe përparësitë dhe nuk bënë patologjinë e rrethanave të njerëzve 
(Rapp & Goscha, 2006). Fokusi është në “Ripërtëritje, rikthim, mundësi dhe transformim” 
(Saleebey 1996, fq. 297) dhe në punën në partneritet me shfrytëzuesit e shërbimeve. Qendrore 
në këtë model është të kuptuarit se të gjithë njerëzit kanë anët e forta dhe aftësitë duke përfshirë 
aftësinë për të ndërtuar kapacitetet e tyre. Kjo kërkon që të krijohen sistemet e shërbimeve për 
të ofruar mundësinë për shfrytëzuesit e shërbimeve për të shfaqur, përdorur dhe ndërtuar këto 
përparësi (Bland et al, 2009). Rapp dhe Goscha (2006) pohojnë se gjashtë parimet në vijim duhet 
të mbështesin metodat që përdoren në modelin e përparësive:

1. Njerëzit mund të shërohen, përmirësojnë dhe transformojnë jetën e tyre; 
2. Fokusi është në përparësitë dhe aftësitë individuale e jo në mangësitë. Kjo nuk është e 

njëjta sikurse thjesht të përdoret një orientim patologjik dhe “të shtosh përparësitë dhe 
t’i përzieni ato”. Kjo do të thotë të punosh me njerëz në drejtim të asaj që kemi arritur deri 
tani dhe me njohuritë, talentet dhe aspiratat e tyre;

3. Komuniteti shihet si oazë e burimeve. Ky parim është rezultat i asaj më lart, meqë 
vëmendja fokusohet në pikat e forta të komunitetit. Mbështetja dhe burimet natyrore të 
komunitetit siç është familja, fqinjët, miqtë, mundësitë vullnetare, sporti dhe klubet tjera, 
grupe artistike janë prioritet kundrejt qasjes vetëm në shërbime formale, profesionale;

4. Klienti është drejtuesi i procesit të ndihmës. Menaxherët e rastit nuk duhet të bëjnë 
asgjë pa miratimin e klientit, përveç nëse ka shqetësime të mëdha në lidhje me sigurinë 
e tyre dhe të tjerëve. Më tej, njerëzit duhet të përfshihen në çdo hap të aktivitetit të 
menaxhimit të lëndëve. 

5. Marrëdhëniet ndërmjet menaxherit të rastit dhe klientit janë primare dhe esenciale. 
6. Mjedisi primar për punë është komuniteti. 

Tiparet dalluese të këtij modeli (Morse, 1999; Vanderplasschen et. al, 2007) janë: 

•	 Praktikuesit e zbatimit të modelit të menaxhimit të rasteve sipas përparësive duhet të 
theksojnë përparësitë gjatë tërë marrëdhënies së tyre me njerëz. Brun dhe Rapp (2001) 
sugjerojnë se praktikuesit duhet të integrojnë theksin në pikat e forta në vazhdimësi, 
sidomos gjatë vlerësimit dhe kur përcaktohen qëllimet me njerëz; 

•	 Përdorimi i shtrirjes së komunikimit; 
•	 Marrëdhënia ndërmjet klientit dhe menaxherit të rastit është me rëndësi; 
•	 Ngarkesa e ulët me raste për të siguruar cilësi në ofrimin e shërbimeve, me një mesatare 

ngarkese prej 15 rastesh; 
•	 Menaxheri i rastit ofron shërbime të drejtpërdrejta dhe bënë koordinimin e shërbimit; 
•	 Kohëzgjatja e mbështetjes është e vazhdueshme. 

Modeli intensiv i menaxhimit të rasteve

Një menaxhim i rasteve i njohur mirë për përshtatje është modeli serik për fëmijët dhe të rinjtë me 
nevoja komplekse emocionale dhe mbështetje në sjellje. I zhvilluar në vitet 1980, është gjithnjë 
e më shumë duke u përdorur si një alternativë ndaj ndalimit apo trajtimit në vendbanim (Walker 
& Bruns, 2006). Zbatimi është shtrirë mjaft shumë me bazë në komunitet, dhe zakonisht përfshin 
qasje multi-disiplinare që është me fokus në familje dhe i bazuar në përparësi. Koordinatorët e 
caktuar për përkujdesje lidhin së bashku përfshirjen e disa shërbimeve formale dhe ndërhyrjeve, 
si dhe mbështetje natyrale joformale (Suter & Bruns, 2009; Bradshaw et al., 2008).

Një sërë parimesh informojnë se si të zbatohen proceset serike (Suter & Bruns, 2009):

•	 Zëri i familjes dhe zgjedhja; 
•	 Bazuar në ekip; 
•	 Mbështetja natyrore; 
•	 Bashkëpunimi; 
•	 Bazuar në komunitet; 
•	 Kompetent në aspektin kulturor; 
•	 I individualizuar; 
•	 Bazuar në përparësi; 
•	 I pakushtëzuar; 
•	 Bazuar në rezultat. 

Modeli i ndërmjetësimit

Model i ndërmjetësimit, ndonjëherë referuar si menaxhim standard ose përgjithësues i rasteve, 
bazohet në vlerat themelore të efikasitetit dhe në uljen e kostos. Qëllimi kryesor është të sigurojë 
që njerëzit të jenë në gjendje të kenë qasje në shërbime të përshtatshme në kohë. Roli qendror 
i menaxherit të rastit është të vlerësojë nevojat e njerëzve, të zhvillojë një plan për shërbime 
përkujdesjeje për njerëz, pastaj të koordinojë dhe monitorojë ofrimin e shërbimeve të kërkuara 
nga agjencitë e jashtme (Grech, 2002; Huber, 2002; Simpson, 2003). Kjo përgjegjësi koordinuese 
e bënë të domosdoshme që menaxherët e rasteve të angazhohen në avokim në emër të 
klientëve të tyre. Shpenzimet e sistemit të shërbimeve kontrollohen duke parandaluar qasjen “e 
papërshtatshme” dhe përdorimin e shërbimeve nga njerëzit, dhe me minimizimin e dyfishimit të 
shërbimeve. Grech (2002), thekson se ky model i menaxhimit të rasteve bazohet në supozimin se 



477

menaxherët e rasteve nuk kërkojnë aftësi specifike disiplinore, pasi që roli i tyre si ndërmjetës 
kërkon vetëm aftësinë për përshtatjen e nevojave me burimet në dispozicion. Tiparet kryesore të 
këtij modeli (Morse, 1999; Vanderplasschen et. al, 2007) janë:

•	 Fokusi në rolin e menaxherit të rastit është në koordinimin e shërbimit; 
•	 Nuk kryhet asnjë punë për shtrirje komunikimi; 
•	 Kontakti me shfrytëzuesit e shërbimit priret të jetë i bazuar në zyrë dhe më pak punë 

intensive; 
•	 Mesatarja e ngarkesës me raste është 35; 
•	 Kohëzgjatja e mbështetjes është më e shkurtër në krahasim me modelet e tjera. 

Aspekte të përbashkëta dhe ndryshimet midis menaxhimit të rastit dhe 
punës individuale me rastin

Menaxhimi i rastit ka lidhje me punën individuale me rastin, por ndryshon nga puna individuale me 
rastin në disa aspekte, si fokusimi i punës tek persona të cilët përjetojnë të gjitha këto kufizime:

•	 Kufizime në funksionimin personal;
•	 Kufizime në funksionimin social;
•	 Nivel të lartë varësie ,të përkohshme, ose gjatë gjithë jetës (të fëmijës dhe familjes);
•	 Nevoja të shumëfishta, të cilat kërkojnë të plotësohen nga shërbimeve formale dhe 

joformale (si dhe fokusin tek fëmija dhe familja); dhe
•	 Nevoja për të pasur qasje në një sistem shërbimesh edhe pasi fëmija del nga niveli i 

rrezikut. 

Në rastin e nevojave të shumëfishta që klientët e menaxherit të rastit kanë dhe nevojën për 
të pasur qasje në shërbime, ndikojnë që ai/ajo të ketë rolin e një lehtësuesi për t’i ofruar rastit 
shërbimet e duhura për plotësimin e nevojave. Gjithashtu, menaxheri i rastit krijon një marrëdhënie 
me rastin, e cila ka rolin e përmirësimit të situatës së rastit, por edhe ekspertiza e menaxherit me 
shërbimet që mund të ofrohen për nevojat e rastit është komponent i rëndësishëm. Ndërsa, përsa 
i përket punës individuale me rastin, dallimi qëndron në ofrimin e shërbimit të drejtpërdrejtë nga 
profesionisti, që mund të jetë një punëtor social ose psikolog tek klienti. Ndërs,a në rastin e 
punëtorit social, si menaxher i rastit, ai vlerëson nevojat e fëmijës dhe mundëson qasjen tek 
shërbimet, dhe jo ofrimin e drejtpërdrejtë të tyre. Megjithatë, duhet nënvizuar, siç dhe është 
theksuar në modulin për Procesin e Vlerësimit, se manaxheri i rastit ose punonëtori social, duke 
qenë në kontakt me fëmijën dhe familjen, që në momentin e parë që përfshihet ka mundësinë 
për të “injektuar” ndryshim në mjedisin familjar ose të fëmijës, prandaj, ndonëse nuk ofron një 
shërbim të drejtpërdrejtë dhe specifik, ofron mbështetjen dhe motivimin, me çka mund të nxiten 
proceset e ndryshimit pozitiv tek rasti që menaxhohet.

Rosmann dhe Sager (1998) kanë listuar tri funksione, të cilat e dallojnë menaxherin e rastit nga 
puna individuale me rastin, në të cilat hyjnë:

1. Angazhimi me komunitetin, duke u bazuar në modelin ekologjik të zhvillimit për të 
analizuar ndikimin që ka mjedisi në zhvillimin e individit. Një aspekt i rëndësishëm është 
edhe hartëzimi i shërbimeve që ofrohen në komunitet, në mënyrë që të plotësohen 
nevojat e rastit.

2. Diversiteti kulturorë është shumë i rëndësishëm për menaxherin e rastit, ku sjelljet jo 
diskriminuese dhe njohja e kontekstit kulturor e lehtësojnë punën me njerëz, të cilët 
cenueshmëria e tyre  bën që të krijojnë varësi dhe  të jenë lehtësisht të shfrytëzueshëm. 

3. Avokimi për nevojat e rastit dhe të komunitetit, ku stimulohet gjithëpërfshirja dhe jo 
përjashtimi nga shërbimet i grupeve më në rrezik, dhe ku fokusi mund të jetë promovimi i 
interesit të një individi ose i një numri individësh.

Përveç dallimeve midis menaxherit të rastit dhe punës individuale me rastin, ekzistojnë edhe 
elemente të përbashkëta, të cillat do të shtjellohen më poshtë.

Aspekte të përbashkëta dhe ndryshimet midis menaxhimit të rastit dhe 
menaxhimit klinik të rastit

Në rastin e menaxhimit klinik të rastit, menaxheri i rastit është terapisti parësor. Kjo është e 
rëndësishme, sepse roli i klinicistit dhe marrëdhënia që krijon me rastin janë pjesë e procesit 
të ndryshimit, duke e ndihmuar klientin të arrijë thellë tek vetja, në mënyrë që të fitojë pavarësi. 
Në këtë model, klinicisti përdor vlerësimin e funksionimit biologjik, psikologjik, dhe social dhe 
një eksperiencë klinike. Ky model është hibrid, sepse ka disa elemente të punës individuale me 
rastin, ku elementi më i rëndësishëm është marrëdhënia që krijohet midis rastit ose familjes dhe 
terapistit, gjerësisht i përdorur në fushën e shëndetit mendor dhe rehabilitimit. Janë tri role të 
terapistit si menaxher rasti:

1. Të krijojë një marrëdhënie me rastin;
2. Të veprojë si një model për rastin për sjellje të shëndetshme dhe të bëhet objekt potencial 

që rasti  të identifikohet; dhe
3. Të ndërhyjë në mënyrë aktive në jetën e përditshme të rastit, në mënyrë që të krijojë një 

mjedis tolerant të përbashkët.

Qëllimet e menaxhimit klinik të rastit janë:

•	 Të ndihmojë individët të përmirësojnë aftësitë e tyre;
•	 Të ndihmojnë në rintegrimin në komunitet;
•	 Të zhvillojnë aftësi, si: ndarja e informacionit, zgjidhja e problemeve, modelimi i roleve, 

dhe/ose loja e roleve;
•	 Të vënë qasje psiko-edukative, të cilat përfshijnë vendosjen dhe ruajtjen e miqësisë, 

vetëmenaxhimin, mjekimin dhe menaxhimin e simptomave, përforcimin, dhe shprehi 
komunikimi (Vaccaro et. al.,1992,pp 53,33-42); dhe

•	 Puna me sistemin për të ndryshuar ndërhyrjet për strehimin, punësimin dhe të ardhurat.

Studiuesit argumentojnë se ky model është më i përshtatshëm, kur punohet me popullata, si:

•	 Individë me probleme të rënda psikiatrike, kognitive, dhe emocionale;
•	 Individë me histori të gjatë ndërhyrjesh të pasuksesshme;
•	 Individë të klientëve të pavullnetshëm;
•	 Individë, të cilët shfaqin humbje të aftësive, si rezultat i një institucionalizimi për një 

periudhë të gjatë; dhe
•	 Individë të cilët kanë vështirësi në krijimin e marrëdhënieve.

Tek ky model ekziston vazhdimisht tensioni si rezultat i rolit të dyfishtë si terapist dhe menaxher 
i rastit, dhe mund të ndodhë që ky i fundit të shndërrohet në një rol dytësor. Kjo mund të çojë 
në fokusimin tërësor tek individi dhe neglizhimin e strukturës sociale dhe punës me familjen që 
duhet të jenë fokusi kryesor i punës së PMF-së dhe menaxherit të rastit (Orme &Glastonbury 
1993,fq.89). Ashtu si edhe në menaxhimin klinik të rastit, ka aspekte të përbashkëta me punën që 
realizon PMF-ja  si menaxher parësor i rastit, të cilat janë:

•	 Përmirësimi i situatës aktuale dhe plotësimi i nevojave;
•	 Krijimi marrëdhënies me rastin (fëmijën ose familjen) gjatë gjithë procesit, duke filluar që 

nga identifikimi i rastit ose referimin deri në mbylljen e rastit;
•	 Marrëdhënia që krijohet me familjen ose fëmijën shërben si pjesë e menaxhimit të rastit;
•	 PMF-ja me punën e saj shërben si model dhe nxit rastin për të ndryshuar. 

Aspekte të përbashkëta dhe ndryshimet midis menaxhimit klinik të rastit dhe menaxhimit të 
rastit që realizon punëtori social:

Dallimet janë në rolin që duhet të luajë menaxheri i rastit:

•	 Të ofrojë shërbim të drejtpërdrejtë (terapi) rastit;
•	 Të krijojë marrëdhënie me rastin;
•	 Të veprojë si një model për rastin për sjellje të shëndetshme dhe të shërbejë si objekt 

potencial që rasti të identifikohet; dhe
•	 Të ndërhyjë në mënyrë aktive në jetën e përditshme të rastit, në mënyrë që të krijojë një 

mjedis tolerant të përbashkët.

Aspektet e përbashkëta:

•	 Puna me individin për të përmirësuar situatën aktuale dhe plotësimin e nevojave;
•	 Krijimi i një marrdhënieje me rastin (fëmijën ose familjen) gjatë gjithë procesit, duke 

filluar nga identifikim ose referimin i rastit, deri në mbylljen e rastit;
•	 Marrdhënia që krijohet me familjen ose fëmijën shërben si pjesë e menaxhimit të rastit, 

por nuk është fokusi kryesor i punës së punëtorit social; dhe
•	 PMF-ja shërben si model për t’u ndjekur nga familja apo klienti.

Menaxhimi i rastit si qasje duhet të shihet edhe me skepticizëm, sepse nuk ofron zgjidhje kur 
mungojnë burimet bazë që mund të ndihmojnë rastin. Ky sistem nuk parandalon problemet që 
të mos ndodhin (p.sh. rasti i fëmijëve të pashoqëruar që mund të jenë viktima potenciale për 
trafikim), ndërkohë që ofron bazë për një strukturë për të ndihmuar në mbrojtjen e fëmijëve të 
cilët evidentohen si viktima të mundshme ose viktima të dhunës dhe manifestimeve të tjera 
të saj. Prandaj, në këtë kontekst, menaxhimi i rastit duhet parë si pjesë e një strategjie të 
përgjithshme për mbrojtjen e fëmijëve. Menaxhimi i rastit mund të ndihmojë në identifikimin e 
burimeve të mundshme për të referuar fëmijën dhe familjen në nevojë, por nuk mund t’i krijojë 
vetë këto burime. Dhe pikërisht kjo pikë është ndër pikat kritike të menaxhimit të rastit pasi mund 
të dështojë ose të mos jetë efektive ku nuk ka burime të mjaftueshme për referimin e rastit. 
Prandaj, është mjaft e rëndësishme për punëtori social që të hartojë burimet dhe shërbimet në 
komunitet që në fillimin e punës dhe në vazhdimësi për të patur gjatë gjithë kohës një pamje të 
mirë dhe të qartë të burimeve dhe shërbimeve të mundshme mbështetëse. 

Njëkohësisht është e rëndësishme që të ndërtojë marrëdhënie në vazhdimësi me ofruesit e 
shërbimeve publike dhe jopublike. Ka shumë nga vendorë dhe ndërkombëtarë që, në kushtet e mos 

ekzistencës së shërbimeve publike, mund të identifikohen burimet në komunitet dhe në këtë rast, 
punëtori social organizon mobilizimin e burimeve dhe të sistemit informal dhe me mbështetje në 
komunitet siguron mbrojtjen dhe ndihmën ndaj rastit. Ky është një aspekt i rëndësishëm, si p.sh., 
në zonat informale dhe rurale dhe ku lidhjet dhe marrdhëniet mes anëtarëve të komunitetit, ose 
mes familjes nukleare biologjike dhe asaj të gjerë, janë të forta dhe të rëndësishme në sigurimin 
e mbrojtjes së fëmijës. Një tjetër kriticizëm, që ngrihet për sistemin e menaxhimit të rastit, është 
se gjuha dhe procesi mund të jetë shumë autoritar, mekanik, dhe me distancë nga marrëdhënia 
me rastin. Megjithatë, kjo nuk është gjithmonë e vërtetë, pasi praktika dhe evidencat tregojnë 
se pavarësisht natyrës proceduriale, vetë procesi i ofrimit të ndihmës mbart me vete ndërtimin 
e marrëdhënieve, ruajtjen e balancave në marrdhënien me klientin, inkurajimin, dhe aspekte të 
tjera të ngjashme. Andaj, është e rëndësishme të theksohet që kjo metodologji ka avantazhin, pasi 
qaset më lehtë me natyrën komplekse të problematikave të një rasti të fëmijës që është në nevojë 
dhe në rrezik dhe ku është e rëndësishme të adresohen një sërë nevojash dhe paralelisht të 
punohet për të promovuar mbrojtjen edhe mirëqënien e fëmijëve mes nje grupi të gjerë ofruesish 
shërbimesh, familjes dhe vetë fëmijës.

Model i menaxhimit te rastit ne Kosove

Kuvendi I Republikës se Kosovës, me qëllim që të vendosë bazë ligjore për rregullimin dhe 
avancimin e shërbimeve sociale për personat në nevojë dhe familjet e tyre, në vitin 2001 miraton 
ligjin nr.02/L-17 për shërbime sociale dhe familjare (për më shumë shih linkun http://www.
gazetazyrtare.com/egov/index.php?option=com_content&task=view&id=69&Itemid=28&lang=
sq). 
 
Qellimi kryesor i ketij ligji eshte rregullimi dhe ofrimi i sherbimeve sociale dhe familjare për 
personat në nevojë dhe familjet e tyre. Në rrethanat kur nuk ka përkrahje nga familja ose kur ajo 
nuk është e mjaftueshme për të siguruar mirëqenien e një individi, shteti ka për detyrë të ofrojë 
shërbime sociale dhe familjare për ata njerëz që ndryshe nuk do të ndihmoheshin në mënyrën, 
e cila do të respektonte dinjitetin e tyre si qenie njerëzore dhe të drejtat e tyre themelore të 
bazuara në legjislacionin e Kosovës dhe në konventat ndërkombëtare mbi të drejtat e njeriut. Ligji 
në mënyrë të drejteperdrejte shpjegon rolin dhe pergjegjesite e te gjitha mekanizmave legale 
ku hyne Ministria e Punes dhe Mireqenies Sociale, departamenti i mireqenies sociale, instituti i 
politikes sociale, keshilli i pergjithshem i shërbimeve sociale dhe familjare, komunat, qendrat per 
pune sociale, dhe sektorit joqeveritar. 

Për shkak të natyrës se këtij moduli, në veçanti do të elaborohet roli i Qendrës për Punë Sociale 
(QPS) në menaxhimin e rasteve me fëmijët e rrezikuar. Në bazë të ligjit të lartëcekur, secila 
komunë është e obliguar të themelojë QPS-në, si institucion publik të përbërë nga profesionistët 
me trajnime dhe kualifikime përkatëse. QPS-ja është e obliguar të bëjë vlerësime profesionale 
për secilin individ ose familje që kërkon ndihmë prej saj ose në ndonjë mënyrë tjetër mësohet apo 
shihet se ka nevojë për shërbime sociale dhe familjare. Nëse vlerësimi profesional tregon se një 
individ ose një familje ka nevojë për shërbime sociale dhe familjare, QPS-ja, duke marrë parasysh 
të gjitha rrethanat relevante, ofron shërbimet që i  konsideron të përshtatshme. Organ tjeter i 
rëndësishëm është edhe këshilli i ekspertëve, i cili përbëhet nga të gjithë nëpunësit e shërbimeve 
sociale të punësuar në të. 

Neni 9, bashkë me amandamentet e tij, përcakton shërbimet për familje dhe fëmijë, të cilat 
duhet të ofrohen nga QPSja. Në të gjitha çështjet lidhur me ofrimin e shërbimeve për fëmijë dhe 
familje, interesi më i mirë i fëmijës duhet të jetë konsiderata e parë dhe më e rëndësishme. Në 
bashkëpunim me familjet, komunitetin, organizatat joqeveritare dhe organet e tjera të caktuara 

http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq
http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq
http://www.gazetazyrtare.com/egov/index.php%3Foption%3Dcom_content%26task%3Dview%26id%3D69%26Itemid%3D28%26lang%3Dsq

me ligj, komuna ofron përkujdesje sociale, këshillim social dhe, në rrethana të jashtëzakonshme, 
asistencë materiale për fëmijët dhe familjet e tyre të cilët janë në nevojë, duke u mbështetur në 
vlerësimin e nevojave të tyre për këto shërbime. QPS ofron përkujdesje sociale dhe/ose këshillim 
në rrethanat kur një fëmijë është në nevojë për shërbime sociale dhe familjare, sepse:

a) ai ose ajo është pa përkujdesje prindore; 
b) prindi ose prindërit e tij, ose ndonjë përkujdesës tjetër, për shkak të mënyrës së jetesës, 

paaftësisë ose sëmundjes fizike ose mendore, problemeve psiko-sociale, varësisë 
ose arsyeve të tjera, kanë vështirësi në ofrimin e nivelit adekuat të përkujdesjes dhe 
mbikëqyrjes për të; 

c) ai ose ajo ka  aftësi të kufizuar ose sëmundje mendore; 
d) ai ose ajo ka aftësi të kufizuar ose sëmundje fizike; 
e) ai ose ajo kanë vështirësi në sjellje; 
f) ai ose ajo janë delikuentë; 
g) ai ose ajo janë duke vuajtur si pasojë e konfliktit familjar; 
h) ai ose ajo kanë ndonjë formë tjetër të problemit psiko-social, që i bën ata persona në 

nevojë. 

Qendra për punë sociale mban një regjistër të familjeve dhe të fëmijëve në nevojë që nuk gëzojnë 
përkrahje nga familja ose komuniteti, kanë vështirësi që të përkujdesen për fëmijët e tyre, kur 
fëmija është në rrezik ngase lihet pasdore, shfrytëzohet, abuzohet, ose në çfarëdo forme tjetër 
dëmtohet. QPS cakton vizita të rregullta për ato familje në nevojë që gjenden në regjistrin për 
shërbime sociale dhe familjare nga një person përgjegjës, në mënyrë që të krijohet siguria dhe 
mirëqenia e fëmijës dhe t’i sigurohet familjes çfarëdo shërbimi që konsiderohet i arsyeshëm. 
Në përmbushjen e detyrave të veta sipas Kodit për të miturit, Qendra e Punës Sociale në rolin e 
organit të kujdestarisë siguron që shërbimet e ofruara janë në përputhje me obligimet që përmban 
Konventa Ndërkombëtare për Mbrojtjen e të Drejtave të Fëmijëve.

Sesioni IV
Tema: Zhvillimi i planit individual për mbrojtjen e 
fëmijës, dimensionet dhe parimet 

Kohëzgjatja:
90 minuta

Metodologjia: 
•	 Prezantim  në Poëerpoint; 
•	 Diskutime në grup; 
•	 Raste studimore.

Objektivat e sesionit:
•	 Për të kuptuar dimensionet dhe parimet që duhet të merren parasysh gjatë planifikimit të 

kujdesit të / mbrojtjes së fëmijëve.
•	 Për të kuptuar rëndësinë e përfshirjes së familjes në zhvillimin e planit të kujdesit të 

fëmijës.
•	 Për të shqyrtar përgjegjësitë e punëtorit social për mbrojtjen e fëmijëve në zbatimin e 

planit për mbrojtjen e fëmijëve.

Burimet: 
•	 Protokoli për Mbrojtjen e Fëmijëve  
•	 Moore, E. (2009). Case management for community practice. Oxford University Press.
•	 Horwarth, J.”The child’s world” 

Materialet: 
•	 Prezantim në PPT 
•	 Raste studimore
•	 Material teorik
•	 Flipçartë, markerë

Përmbledhje e sesionit:
Ky sesion do t’i dedikohet zhvillimit të planit individual të rasteve. Pjesëmarrësit do të punojnë 
me raste studimore, ku më pas do të zhvillojnë plane të ndërhyrjes për këto raste. Megjithatë, 
para se të kalojnë në hartimin e planit individual të ndërhyrjes, ata do të diskutojnë parimet dhe 
dimensionet që duhet të merren parasysh gjatë zhvillimit të planit.

Hapat:
Aktiviteti # 1- Diskutim/ brainstorming group 
Ky sesion do të fillojë me një panel diskutimi me pjesëmarrësit duke pasur në fokus pyetjet e 
mëposhtme:

•	 Çfarë  kuptojmë me planin individual për mbrojtjen e fëmijëve? Çfarë kuptojmë me planin 
për kujdesin e fëmijëve? Cili është ndryshimi dhe ndërlishmëria e tyre?

•	 Cilat janë parimet që duhet të ndjekin procesin e zhvillimit të një plan individual për 
mbrojtjen e fëmijëve?

•	 Cilat dimensione duhet të vlerësohen gjatë zhvillimit të planit individual?

Aktiviteti # 2- Punë në grupe me raste studimore
Në këtë sesion, pjesëmarrësit do të punojnë përsëri në 4 grupe punuese me një rast studimor të 
përdorur në sesionet e mëparshme.

Rastet studimore kanë të bëjnë me abuzimin fizik, psikologjik, seksual dhe neglizhencës. Për këtë 
punë në grupe, do t’u kërkohet që të fokusohen në tri çështje:

1. Të identifikojnë hapat ose veprimet dhe afatet kohore që duhen të ndërmerren për 
menaxhimin e rastit, duke paraqitur hapat konkret.

2. Të përcaktojnë përgjegjësitë e punëtorit social për mbrojtjen e fëmijëve dhe ofruesit e 
tjerë të shërbimeve në menaxhimin e rastit

3. Të listojnë mënyrat se si të përfshijnë familjen në procesin e fëmijës

Figura 5.1 Model-Plani Individual i Mbrojtjes

Plani Individual i Mbrojtjes            Periudha Nga:    Deri në:

Qëllimi i Planit Individual të Mbrojtjes: 

Nevoja e 
paplotësuar

Faktori i 
rrezikut Veprimi Afati i 

fundit Ofruesit e shërbimit

Data e takimit të rishqyrtimit për mbrojtjen e fëmijës:     

Punëtori social: 

Material Teorik: Sesioni IV

Plani Individual i Mbrojtjes

Plani Individual i Mbrojtjes është planifikimi i masave konkrete me qëllim mbrojtjen e fëmijës 
në të ardhmen nëse vlerësohet se fëmija është në rrezik të vazhdueshëm për t’u dëmtuar 
rëndë. Ky plan hartohet nga punonjësi i Shërbimeve për Mbrojtjen e Fëmijës në të gjitha rastet 
kur mendohet se fëmija dhe familja mund të ndihmohet pa u larguar nga familja (pa kërkuar në 
gjykatë zhvendosje nga familja). Plani Individual i Mbrojtjes në rastin e një fëmije në rrezik të 
menjëhershëm përbëhet vetëm nga hapat fillestarë dhe më urgjentë për të garantuar mbrojtjen 
e menjëhershme dhe sigurinë e fëmijës. Raste të tilla mund të jenë plagosje e rëndë apo vdekje, 
trafikim jashtë vendit, apo/dhe kur prindërit/kujdesatarët nuk janë në gjendje ose nuk dëshirojnë 
të kujdesen për fëmijën.

Parimet kryesore,309 që duhet respektuar gjatë përgatitjes së Planit Individual të Mbrojtjes, janë:

•	 Interesi më i lartë i fëmijës;
•	 Respekti për fëmijën dhe anëtarët e familjes;
•	 Fëmija dhe prindërit/kujdestarët duhet të mirë-informohen dhe të marrin pjesë në 

vendimmarrje dhe llojin e ndërhyrjes dhe punës së miratuar;
•	 Konsultimi dhe bashkëpunimi me ofruesit e shërbimeve dhe specialistët e tjerë për të 

respektuar të drejtat e fëmijës;
•	 Respektimi i vlerave kulturore dhe tradicionale të fëmijës dhe familjes, por jo nëse kjo e 

vë fëmijën në rrezik.
•	 Rëndësia e mbajtjes së fëmijës në familje dhe sigurimi i marrëdhënieve të mira; dhe
•	 Shmangia e dyzimeve të ndërhyrjeve nga shumë organizata të ndryshme për një familje.

Synimi i Planit Individual të Mbrojtjes është të:

•	 Identifikojë faktorët e rrezikut dhe mënyrat me të cilat fëmijët mund të mbrohen nëpërmjet 
një plani që përfshin ndërveprim të disa shërbimeve, bazuar në informacionin e marrë 
nga hulumtimi;

•	 Përcaktimi i qëllimeve dhe objektivave afatshkurtër dhe afatgjatë për të ulur mundësinë 
e dëmtimit të fëmijës dhe promovimi i mirëqënies së fëmijës, përfshirë kontaktet me 
pjesëtarët e familjes;

•	 Qartësojë përgjegjësitë e gjithsecilit për veprimet e nevojshme-përfshirë veprimet e 
pjesëtarëve të familjes-brenda afateve të caktuara kohore;

•	 Përcaktimi i mënyrave për të monitoruar dhe vlerësuar progresin në raport me rezultatet 
e përcaktuara në planin e mbrojtjes; dhe

•	 Qartësojë rolin e profesionistit, që është përgjegjës për të verifikuar nëse kanë ndodhur 
ndryshimet e kërkuara, dhe cilat veprime duhen ndërmarrë dhe nga cili nëse këto 
ndryshime nuk kanë ndodhur.

309  Protokolli i Punës së Punonjësve për Mbrojtjen e Fëmijëve, MPCSSHB&Terre des hommes&Unicef, 2010

Plani Individual i Mbrojtjes zhvillohet duke marrë në konsideratë çështjet e mëposhtme:

a) Moshën e fëmijës;

b) Fazën e zhvillimit dhe nevojat e tij;

c) Kapacitetin prindëror, faktorët e familjes, dhe ata mjedisorë;

d) Nevojat e vlerësuara dhe format e mbrojtjes, për të cilat ai ka nevojë, duke bërë renditjen 
sipas prioriteteve të këtyre nevojave; dhe

e) Burimet e pranishme në komunitetin e fëmijës dhe vendodhjen e tyre dhe, nëse është e 
nevojshme, shërbimet e tjera të specializuara brenda vendit

Qëllimi specifik i Planit Individual të Mbrojtjes është:

•	 Të garantojë sigurinë e fëmijës dhe ta mbrojë atë nga dëmtimi në të ardhmen, duke 
u mbështetur në pikat e forta të fëmijës, duke adresuar faktorët e cenueshmërisë 
rrezikshmërisë dhe rrezikut, si dhe duke plotësuar nevojat e menjëhershme të fëmijës;

•	 Promovojë shëndetin dhe zhvillimin e fëmijës; dhe

•	 Të mbështesë familjen dhe anëtarët e familjes më të gjërë për të mbrojtur dhe promovuar 
mirëqënien e fëmijës gjatë dhe pas rrezikut. 

Plani Individual i Mbrojtjes e realizon qëllimin e tij vetëm nëse përcaktohet qartësisht nevoja e 
fëmijës/familjes, çfarë duhet bërë për ta adresuar, pse, kur, dhe nga kush.

Plani Individual i Mbrojtjes duhet të:

•	 Përshkruajë nevojat e zhvillimit të fëmijës dhe të identifikojë shërbimet e nevojshme për 
plotësimin e këtyre nevojave;

•	 Caktojë rezultate specifike, të arritshme në nivelin e fëmijës, prindit, familjes, dhe 
mjedisit;

•	 Përfshirja e strategjive specifike dhe realiste për të arritur ndryshimet e nevojshme;

•	 Caktimi i përgjegjësive të të gjithë aktorëve, përfshirë anëtarët e familjes dhe 
profesionistët, si dhe ata që janë në kontakt të vazhdueshëm me fëmijën (p.sh. mësuesi, 
psikologu);

•	 Mënyrat e vlerësimit të progresit, koha, dhe raportimi në takimin tjetër të mbrojtjes.

Plani Individual i Mbrojtjes është një format i miratuar në aktet nenligjore të çdo vendi. Vende të 
ndryshme kanë formate të ndryshme, të cilat, megjithë ndryshimet, përfshijnë çështjet si: nevojat 
e paplotësuara të zhvillimit të fëmijës; sjelljet, qëndrimet apo faktorët e rrezikut; veprimet që duhet 
të ndërmerren për të ndryshuar; afatin e kryerjes së këtyre veprimeve; ofruesit e shërbimeve 
për fëmijën dhe familjen; dhe treguesit e progresit dhe veprimet monitoruese të nevojshme. Në 
figurën e mëposhtme është paraqitur një model-Plan Individual Mbrojtje:

Figure 5.1 Sample - Individual Plan of Protection

Individual Plan of Protection            Period From:    To:

Specific Aim of Individual Plan of Protection: 

Needs not fulfilled Risk factor Action Deadline Service providers

Date of review meeting for child protection:     

Social worker: 

Plani Individual:

Emri dhe Mbiemri:  KODI -                                                       Ditëlindja: 
Qyteti:                                                                                        Kategoria+ Niveli i Riskut: Lartë/Mesatar
                                                                                                                               
Vlerësimi i kompletuar:  Po/Jo
                                                                       

Mirëqenia 
në rrezik Situata

Plani i veprimit 
+Data e 

intervenimit
Përgjegjës Rezultatet veprimit  për 

fëmijën

Siguria • • • •

Shëndeti • • • •

Të arriturat • • • •

R a p o r t e t 
Familjare

• • • •

I përfshirë • • • •

Plani i veprimit gjatë takimit të TMR-së  

Mirëqenia 
në rrezik Situata

Plani veprimit 
+Data e 

intervenimit

E realizuar / Jo 
e realizuar

Arsyeja pse 
nuk është 

arritur

Plani i 
Veprimit i 
Rishikuar, 

Data e 
intervenimit

Siguria • • • • •

Shëndeti • • • • •

Të arriturat • • • • •

R a p o r t e t 
Familjare

• • • • •

I Përsfshirë • • • • •

Ndërhyrjet që përcaktohen në Planin Individual të Mbrojtjes kanë prioritet sipas renditjes së 
mëposhtme:

•	 Veprime që synojnë sigurinë e fëmijës;
•	 Veprime që promovojnë shëndetin e fëmijës dhe zhvillimin e tij;
•	 Veprime për të ndihmuar prindin për t’u kujdesur për fëmijën;
•	 Terapi për fëmijën e abuzuar; dhe
•	 Terapi për prindin abuzues.

Planifikimi efektiv lidhet me përcaktimin e rezultateve të qarta që duhet të arrihen. Rezultatet e 
qarta janë përcaktime se cfarë profesionistët dhe familja dëshirojnë të arrijnë nëpërmjet Planit 
Individual të Mbrojtjes. Rezultatet përcaktohen duke mbajtur në konsideratë dëmin e ndodhur 
apo të mundshëm për t’i ndodhur fëmijës, si dhe çdo nevojë tjetër të identifikuar të fëmijës dhe 
familjes. Sa më të qarta të jenë rezultatet e dëshiruara, aq më të qartë do ta kenë qëllimin dhe 
objektivat që duhet arritur aktorët e përfshirë në zbatimin e plani. Pë shembull, “të mbrohet 
fëmija nga dëmi në të ardhmen” është një rezultat i paqartë që nuk jep informacion as për 
nevojat dhe as për shërbimet dhe veprimet e duhura për të arritur mbrojtjen e fëmijës. Punëtori 
social dhe familja zhvillojnë së bashku tregues afatshkurtër dhe afatgjatë, që ndihmojnë për një 
vlerësim të progresit drejt qëllimit bazuar në fakte. Këto masa ndihmojnë për një vlerësim efektiv 

të ndërhyrjeve, gjë që bëhet rregullisht në takimet për rishikimin e Planit Individual të Mbrojtjes. 
Në këtë një plan përcaktohen rezultatet e dëshiruara, qëllimi, detyrat për fëmijën/familjen dhe 
aktorët e tjerë, si dhe koha e realizimit të çdo detyre. Përcaktimi i rezultatit, qëllimit dhe detyrave 
është i nevojshëm në planifikimin për të ulur rrezikun për fëmijën. 

Shembull

Rast - Familja Beu
Kjo familje përbëhet nga një djalë 3-vjec, babai i tij, dhe e dashura e tij. Fëmija është 
dërguar disa herë në spital për lëndime, për të cilat është dyshuar se nuk kanë qënë 
aksidentale, por nuk është konfirmuar asnjëherë abuzimi në familje. Kësaj here lëndimet 
janë prezente në fytyrë, krahë dhe këmbë. Babai dhe e dashura e tij thonë se djali është i 
prirur për t’u lënduar në shtëpi, sepse nuk është i vëmendshëm. Ata thonë se një fëmijë, 
për të cilin po kujdesej e dashura në shtëpi, i shkaktoi lëndimet në ballë. Duket qartë që 
fëmija nuk është mbikqyrur mirë dhe se prindërit nuk kanë pritshmëritë e duhura në lidhje 
me vet-kujdesin që fëmija 3 vjeç mund të ketë. Babai është i papunë. Marrëdhënia me të 
dashurën është shumë shpesh abuzive, dhe ka të dhëna që përdoret dhuna fizike. Të dy 
prindërit duken bashkëpunues, të shqetësuar, dhe tregojnë vullnet pozitiv për të pranuar 
ndërhyrjen e punëtorit social.

Plani Individual i Mbrojtjes: Shërbime Mbrojtjeje në familje (rasti i familjes Beu)

Qëllimi 1: Monitorimi dhe mbikqyrja e situatës
Përgjegjësi: Mjeku i familjes
Detyra: Ai do të ekzaminojë fëmijën për lëndime apo shenja, gjithashtu do të flasë me prindërit për 
marrëdhëniet e tyre, dhe ndonjë vështirësi në lidhje me fëmijën.
Koha: Çdo dy muaj
Qëllimi 2: Ndarja/Zhvillimi i fëmijës
Përgjegjësi: Drejtuesja e kopshtit pranë familjes
Detyra: Përmirësimi i shprehive motorike dhe sociale të fëmijës. Drejtuesja e kopshtit do të sigurojë 
një ndarje të fëmijës nga prindërit, për të lehtësuar ata.
Koha:  5 herë në javë 9.00-13.00.
Qëllimi 3: Këshillimi i prindërve
Përgjegjësi: Punëtori social
Detyra: Të ndihmojë babain me njohuri për prindërimin dhe të përmirësojë shprehitë e tij
Koha: 2 herë në muaj
Qëllimi 4: Zhvillimi i burimeve
Përgjegjësi: Punëtori social
Detyra: Ndihma për të gjetur punë për babain
Koha: Në vazhdimësi
Qëllimi 5: Ndarja
Përgjegjësi: Babai
Detyra: Nëse grindjet vazhdojnë midis tij dhe të dashurës, ai do t’ i kërkojë asaj të largohet nga 
shtëpia

Pjesëmarrësit në Takimet për Mbrojtjen e fëmijës dhe hartimin e Planit 
Individual të Mbrojtjes

Në punën për hartimin dhe zbatimin e Planit Individual të Mbrojtjes janë disa aktorë që marrin 
pjesë në takimet për mbrojtjen e fëmijës, si: Shërbimet për Mbrojtjen e Fëmijës, punëtorët e 
shërbimit shëndetësor në shkollë dhe shërbim parësor, shërbimet për mbrojtjen e rendit, zyrat 
anti-trafikim, punëtorët e sistemit arsimor, punëtorët e shërbimeve të tjera nëse vlerësohet 
e nevojshme (p. sh., punëtori i ndihmës ekonomike), prokurorë nga sektori i të miturve (nëse 
është e nevojshme), si dhe fëmija dhe prindërit/kujdestarët (nëse fëmija është në moshën e 
duhur dhe prindi/kujdestari që nuk akuzohet për abuzim). Të gjithë aktorët janë të rëndësishëm, 
por punonjësi i punëtorit social, fëmija, prindërit/kujsdestrët, dhe supervizori i rastit janë më të 
rëndësishmit në procesin e hartimit dhe zbatimit të Planit Individual të Mbrojtjes.

Përfshirja e fëmijës dhe familjes në hartimin dhe zbatimin e Planit Individual për Mbrojtjen 
është shumë e rëndësishme për të përmbushur qëllimin e planit. Prindërit/kujdestarët duhet 
të informohen për mundësinë e pjesëmarrjes në Takimet për Mbrojtjen e Fëmijës, punonjësin 
përgjegjës për rastin, kohëzgjatjen e planit, dhe afatet e rishikimit të planit. Prindërit/kujdestarët 
e tij/saj duhet të qartësohen për këto çështje në lidhje me Planin Individual të Mbrojtjes:

•	 Faktet (abuzimi, neglizhimi, shfrytëzimi, dhe dëmi që fëmija ka pësuar ose mund të pësojë) 
që çuan në nevojën për të zhvilluar një Plan Individual Mbrojtjeje;

•	 Çfarë duhet ndryshuar në të ardhmen;
•	 Çfarë pritet nga prindërit/kujdestarët në zbatim të Planit;
•	 Cili është personi i kontaktit për rastin;
•	 Sa kohë do të zgjasë Plani Individual i Mbrojtjes; dhe
•	 A mund të ankohen për përmbajtjen e Planit.

Në hartimin e Planit Individual të Mbrojtjes merren në konsideratë aftësitë dhe motivimi i 
prindërve/kujdestarëve për të ndryshuar. Nëse niveli i aftësive dhe motivimit është i ulët, atëherë 
parashikohen në plan ndërhyrje për të rritur aftësitë dhe motivimin e prindërve/kujdestarëve për 
mbrojtjen e fëmijës. Për të vlerësuar këtë situatë në mënyrë profesionale ndihmojnë pyetjet e 
mëposhtme:

•	 Çfarë mendojnë fëmijët për situatën e tyre?;
•	 Çfarë duan fëmijët të ndryshojnë?;
•	 Çfarë mendojnë prindërit/kujdestarët në lidhje me pasojat e sjelljes së tyre te fëmijët?;
•	 Çfarë duhet ndryshuar nëse prindërit/kujdestarët arrijnë që të plotësojnë nevojat e 

fëmijës?; dhe 
•	 Cilët janë treguesit që prindërit/kujdestarët kanë aftësi dhe motivacion për të bërë 

ndryshimet e kërkuara për të arritur mirëqënien e fëmijës?.

Prindërit/kujdestarët mund të jenë të frustruar apo të nervozuar gjatë hulumtimit dhe kjo nuk 
duhet interpretuar si një provë që ata nuk janë të motivuar apo nuk do të bashkëpunojnë310. Disa 
prindër mund të jenë të pamotivuar në fillim për të marrë pjesë në planin e mbrojtjes, por gjatë 
angazhimit në veprime të caktuara mund të gjejnë motivim për të ndryshuar sjelljen ndaj fëmijës, 
(p.sh., prindit mund t’i kërkohet të ndjekë një kurs prindërimi, edhe ai nuk është i motivuar për të 
ndryshuar). Gjatë ndjekjes së këtij kursi, ata mësojnë nga kjo eksperiencë dhe ndryshojnë sjelljen 
e tyre ndaj fëmijës.

310  The Child Protection Handbook, 2007, Elsevier Limited, fq. 262

Rishikimi i Planit Individual të Mbrojtjes në shumicën e praktikave të shërbimeve të mbrojtjes 
bëhet çdo tre muaj. Afati i rishikimit përcaktohet në aktet nënligjore për mbrojtjen e fëmijëve.
Plani Individual i Mbrojtjes duhet rishikuar veçanërisht kur:

•	 Situata e fëmijës ose familjes ndryshon në mënyrë dramatike;
•	 Rritet rreziku i fëmijës;
•	 Fëmija ose familja nuk bashkëpunon sipas planit individual të mbrojtjes; dhe
•	 Fëmija ka kaluar 1 vit në Mbrojtje/

Kohëzgjatja e Planit Individual të Mbrojtjes

Plani Individual i Mbrojtjes nuk zgjat më shumë se dy vjet në praktikat e punëtorit social. 
Kohëzgjatja e planit varet nga arritja e qëllimit për mbrojtjen e fëmijës dhe mirëqënien e fëmijës. 
Nëse në fund të kësaj kohe nuk ka asnjë rezultat dhe fëmija vazhdon të jetë në rrezik, atëherë 
rasti mund të shkojë në gjykatë për një vendim tjetër.

Kriteret për vlerësimin e Planit Individual të Mbrojtjes janë:

•	 I gatshëm menjëherë-mund të fillojë zbatimi menjëherë dhe të arrijë sigurinë e fëmijës;
•	 I orientuar që veprimet-shërbimet të jenë aktive dhe të fokusuara te faktorët që sjellin 

siguri për fëmijën dhe jo ndryshim (ndryshimi synohet nëpërmjet Planit për Rastin);
•	 Krijon qasje- shërbimet janë afër zonës ku banon familja, në rast se telefonohen duhet të 

vijnë menjëherë;
•	 Sjell efekt të menjëhershëm-shërbimet veprojnë menjëherë për të mbajtur fëmijën të 

sigurt; dhe
•	 Nuk bazohet vetëm në premtimet- nuk ka pritshmëri që fëmija do të jetë i sigurt vetmëm 

pse prindërit premtojnë që do ta mbrojnë fëmijën (prindi jo-abuzues) dhe/ose nuk do të 
sillen në mënyrën e gabuar (prindi abuzues).

Roli i punëtorit social në takimet për mbrojtjen e fëmijës është shumë i rëndësishëm. Ai është 
përgjegjës për:

•	 Përcaktimin e takimeve për mbrojtjen me frekuencën e nevojshme;
•	 Hartimin e Planit Individual të Mbrojtjes, në bashkëpunim me pjesëmarrësit e takimit të 

mbrojtjes dhe shpërndarjen e tij;
•	 Mbajtja e shënimeve në rastet e kundërshtimeve, sidomos nëse vijnë nga fëmija, prindërit 

apo pjesëmarrësit e tjerë në takime;
•	 Sigurimin e një historie të plotë të familjes (përfshirë informacionin e nevojshëm, të 

marrë nga institucione të tjera (p.sh. policia dhe/ose Ministria e Drejtësisë);
•	 Koordinimin e veprimeve të të gjithë aktorëve dhe shërbimeve për të realizuar Planin 

Individual të Mbrojtjes; dhe
•	 Takimet me fëmijën çdo 10 ditë pune, nëse është e mundur takime vetëm me fëmijën, çdo 

6 javë fëmija duhet takuar në ambientin e shtëpisë.

Mbajtja e shënimeve

Shënimet janë shumë të rëndësishme në aspektin e zbatimit të Planit Individual të Mbrojtjes. 
Çështje që duhen mbajtur shënim pas kontaktit me fëmijën dhe familjen janë:

•	 Data dhe ora e çdo vizite/kontakti me familjen, cilët anëtarë ishin prezent në takim;
•	 Konfirmimi që punonjësi i PMF e pa dhe e kontaktoi fëmijën, ose nëse jo, pse;

•	 Çdo informacion që u mblodh ose u vëzhgua gjatë vizitës dhe që është i rëndësishëm në 
aspektin e faktorëve të rrezikut të identifikuar për fëmijën;

•	 Informacion specifik për kujdesin bazë për fëmijën, shëndetin, arsimin, dhe nevojat 
mjekësore;

•	 Informacion i saktë, bazuar në fakte për fëmijën dhe sjelljen e tij/saj;
•	 Çdo incident apo lëndim i ri i fëmijës; dhe
•	 Çdo refuzim për ta takuar fëmijën, duhet regjistruar si shkelje e Planit Individual të 

Mbrojtjes dhe duhet raportuar te Supervizori nga punonjësi i PMF-së.

Montorimi i zbatimit të planit të veprimit dhe mbyllja e rastit

Monitorimi

Objektivat e monitorimit janë të sigurohet që rasti po përfiton shërbimin e pritshëm sipas planit të 
miratuar dhe menaxheri i rastit mban kontakt të vazhdueshëm me rastin dhe ofruesin e shërbimeve 
(Lewin & Feming, 1984). Po ashtu, është e rëndësishme të evidentohet se si po përfiton ose 
çfarë ndryshimi pozitiv po ndodh në jetën e fëmijës dhe/apo familjes si rezultat i marrjes së 
shërbimeve të ofruara në bazë të planit. Ka shumë raste kur, pavarësisht se fëmija mund të marrë 
shërbime të caktuara, situata e tij/saj nuk ndryshon. Dhe kjo për arsye të ndryshme, si cilësia e 
shërbimeve është e ulët, prindërit mund të vazhdojnë të manipulojnë me ofruesit e shërbimeve, 
nuk e çojnë fëmijën për të marrë shërbime, dhe/ose mungon koordinimi dhe bashkëveprimi mes 
profesionistëve për të disktuar për rastin.

Monitorimi dhe koordinimi janë dy procese, të cilat kanë shumë vështirësi për t’u implementuar:

•	 Së pari, është e vështirë për menaxherin e rastit të monitoroj punën e stafit të një qendre 
apo specialisti ku rasti është referuar,sepse ai mund të perceptohet negativisht; dhe

•	 Së dyti, ofruesit e shërbimeve mund të kenë perceptim tjetër në lidhje me atë që është 
zgjidhja më e mirë e mundshme për rastin.

Metodat kryesore të koordinimit janë:

•	 Hartimi i një marrëveshjeje bashkëpunimi ndërmjet ofruesve të ndryshëm të shërbimeve;
•	 Kontakti me ofruesin e shërbimeve me telefon ose vizita të rregullta;
•	 Rishikimi i progresit të rastit duke kontaktuar atë ose kujdestarin e tij; dhe
•	 Pjesëmarrja në mënyrë të rregullt në takimet multidisiplinare rishqyrtuese për rastin.

Metodat kryesore të monitorimit janë:

•	 Kontakti me telefon ose nëpërmjet postës elektronike;
•	 Vëzhgimi i fëmijës/familjes;
•	 Vizitat në familje;
•	 Takime dhe diskutime të rregullta me menaxherin e rastit,kujdestarin, dhe/ose ofruesit 

e shërbimeve;
•	 Organzimi i takimeve të rregullta rishqyrtuese të rastit mes profesionistëve.

Arsyet e mbylljes së rastit:

•	 Kur fëmija ose familja e tij ndërron vendbanim dhe largohet në një zonë tjetër 
•	 Kur fëmija nuk konsiderohet më në rrezik apo në nevojë.

Në rastin kur fëmija ndërron vendbanim, hapat që duhet të ndërmerren janë:

•	 I dërgohet një informacion në zonën përkatëse mbi rrezikun e fëmijës dhe gjendjen e tij/
saj;

•	 Dërgohet dokumentacioni në qendren e re që do të ndjekë rastin;
•	 Qendra që ka marrë rastin për ndjekje brenda 5-ditësh duhet të organizojë një takim 

multidisiplinar; dhe
•	 Qendra që kishte ndjekur rastin më parë ftohet në takim.

Në të dyja rastet vendimi për mbylljen e rastit duhet të merret në takimin multidisiplinar. Mbyllja 
e rastit duhet të shoqërohet me një raport përmbyllës të rastit.

Punëtori social duhet të ndjekë me kujdes planin e ndërhyrjes dhe puna për mbylljen e rastit 
fillon që në fillimin e procesit, kur fëmijës dhe familjes i shpjegohet thjeshtë dhe qartë i gjithë 
procesi, nga momenti i fillimit, vazhdimësia, dhe momenti i mbylljes, kur janë përmbushur të gjitha 
qëllimet dhe fëmija është i mbrojtur dhe nuk ka më nevojë për ndonjë alternativë ndërhyrjeje. Një 
element i rëndësishëm në fund të procesit të ndihmës është ri-analizimi i burimeve, pikave të 
forta, dhe mundësive që ka familja për të vazhduar përballimin e realitetit në mënyrë të tillë që të 
mos vendosë përsëri në rrezik fëmijën. Kjo analizë bëhet së bashku me familjen, dhe synohet të 
evidentohen dhe një herë gjithë burimet dhe pikat e forta ku mund të mbështetet familja, si brenda 
rrethit familjar, ashtu dhe në atë komunitar. Punëtori social punon ngushtësisht për të referuar 
dhe lidhur familjen me këto burime si dhe në disa raste avokon në mënyrë që familja të vazhdojë 
të përfitojë nga shërbime të caktuara komunitare apo ditore. Ky proces është mjaft i rëndësishën 
jo vetëm për të siguruar që fëmija vazhdon të jetë i mbrojtjur dhe i sigurt, por gjithashtu dhe për 
të aftësuar familjen të jetë e pavarur dhe që të vazhdojë të gjejë mundësi për të mirë funksionuar. 

Objektivat kryesore
•	 Paraqitja e teorive dhe shkathtësive të nevojshme për mbikëqyrje të drejtpërdrejtë të 

punëtorëve të linjës dhe shkathtësive menaxhuese për nivelin e mesëm dhe të lartë në 
organizatat e shërbimeve humane.

•	 Njohja e teorive dhe modeleve relevante për mbikëqyrje dhe shkathtësitë kryesore që 
nevojiten për të kryer funksionin e mbikëqyrjes në organizata komplekse.

•	 Shpjegimi i ndikimit të praktikës së mbikëqyrjes të punëtorëve socialë duke pasur 
parasysh standardet që diktojnë marrëdhënien ndërmjet mbikëqyrësit dhe punëtorit 
social dhe po ashtu teknologjinë që vihet në dispozicion për zgjidhjen e problemit.

•	 Krijimi dhe ushtrimi i shkathtësive për mbikëqyrjen e drejtpërdrejtë të punëtorëve socialë 
dhe stafit tjetër.

Rezultatet e pritura:
•	 Të jetë i aftë për të numëruar dhe përshkruar teori të ndryshme të mbikëqyrjes.
•	 Krijimi i shkathtësive për zhvillimin e burimeve, planifikimin, zhvillimin dhe funksionimin 

e programeve.
•	 Krijimi i një stili personal të mbikëqyrjes të bazuar në teorinë që përfshinë të kuptuarit e 

kompetencës multikulturore dhe elementeve etike dhe ligjore.
•	 Të jetë i mirëinformuar dhe i aftë të demostrojë shkathtësi në mbikëqyrjen individuale 

dhe grupore.
•	 Të demostrojë se mund të marrë vendime, të cilat reflektojnë përfshirjen e qëllimeve, 

vlerave dhe etikës në punën sociale.
•	 Të demostrojë shkathtësi për të vlerësuar nevojat e punëtorëve socialë dhe të krijojë 

teknikat që do t’i ndihmojnë ata të zhvillojnë kapacitetet e nevojshme për të arritur 
objektivat e organizatës.

Kohëzgjatja e modulit:
1 ditë

Çështjet kryesore të trajtuara në modul:
•	 Përkufizimi i mbikëqyrjes
•	 Procesi i mbikëqyrjes dhe modelet
•	 Parimet e mbikëqyrjes
•	 Roli dhe përgjegjësitë e mbikëqyrësit
•	 Mbikëqyrja efektive
•	 Burimet e stresit të lidhur me punën te punëtorët socialë
•	 Mbikëqyrja individuale dhe mbikëqyrja grupore
•	 Karakteristikat e mbikëqyrjes në agjenci multidisiplinare
•	 Pengesat për mbikëqyrje efektive:

Fjalët kyçe:
•	 Mbikëqyrja
•	 Roli
•	 Përgjegjësitë
•	 Mbikëqyrja individuale
•	 Mbikëqyrja grupore
•	 Mbështetës
•	 Edukativ
•	 Administrativ
•	 Vlerë

•	 Shkathtësi
•	 Pengesat në mbikëqyrje

Burimet kryesore: 
•	 Harkness, D. (1995). Arti i të ndihmuarit në praktikën e mbikëqyrur: Shkathtësitë, 

mardhëniet, dhe rezultatet. Mbikëqyrja efektive, 13(1), 63–76. 
•	 Harkness, D. (1997). Testimi i teorisë ndërvepruese në punën sociale:Një analizë e panelit 

për praktikën e mbikëqyrur dhe rezultatet.Mbikëqyrja efektive, 15(1), 33–50. 
•	 Harkness, D., & Hensley, H. (1991). Ndryshimi i fokusit në mbikëqyrjen e punës sociale: 

Efektet për kënaqësi të klientit dhe kënaqësi të përgjithshme. Puna sociale, 36(6), 506–
512

•	 Kadushin, A. (1992). Mbikëqyrja në punën sociale (botimi i 3-të). Nju Jork: Universiteti 
Columbia

•	 Kadushin, A., & Harkness, D. (2002). Mbikëqyrja në punën sociale (botimi i 4-të). Nju Jork: 
Columbia University Press

•	 Munson, C. E. (2002). Manual i mbikëqyrjes efektive të punës sociale (botimi i 3-të). Nju 
Jork: Haworth Social Work Practice Press 

•	 Rock, B. (1990). Autonomia e punëtorit social në kohën e përgjegjësisë. Mbikëqyrja 
efektive, 8(2), 19–31. 

•	 Shulman, L. (1993). Mbikëqyrja ndërvepruese. Uashington, DC: NASW Press
•	 Tsui, M. S. (2001). Drejt një modeli të ndjeshëm kulturor në mbikëqyrjen e punës sociale 

në Hong Kong. Disertacion i pabotuar i doktoratës, Fakulteti i Punës sociale, Universiteti 
i Torontos.

•	 Tsui, M. S. (2005a). Mbikëqyrja e punës sociale: Kontekstet dhe konceptet. Thousand 
Oaks, CA: Sage.

•	 Veeder, N. W. (1990). Autonomia, përgjegjësia, dhe profesionalizmi:Rasti lidhur me 
përgatitjen e mbikëqyrjes nga afër të punës sociale.Mbikëqyrja efektive, 8(2), 33–47.

•	 ht tp: //www.knowledge.scot.nhs.uk /nmahpsupervision/participation/models-of-
supervision/theoretical-models/proctor%27s-functional-interactive-model.aspx

•	 ttp://ww.slideshare.net/NeilBallantyne/supervision-in-the-network-society
•	 http://www.childcentredpractice.co.uk/Ëebsites/ccp1/images/CCP%20main/6-1%20

Handbook-Effective%20Supervision%20v7-1.pdf
•	 ttps://www.gov.uk/government/uploads/system/uploads/attachment_data/file/175391/

Munro-Review.pdf
•	 https://www.uaa.alaska.edu/socialwork/field_education/field_instructors/articles/

upload/Supervision-in-Social-Work.pdf
•	 t t p : / / r e p o s i t o r y . u p . a c . z a / b i t s t r e a m / h a n d l e / 2 2 6 3 / 2 6 9 5 2 / 0 2 c h a p t e r 2 .

pdf?sequence=3&isAllowed=y

Metodologjia/Mjetet: 
•	 Prezantimet  në Power Point
•	 Diskutime në grup
•	 Raste studimore

Sesioni I
Tema: Përkufizimi i mbikëqyrjes - Procesi i 
mbikëqyrjes dhe modelet

Përkufizimi i mbikëqyrjes

Mbikëqyrja ështe një ‘proces dinamik i të mësuarit dhe zhvillimit në të cilin të dy palët mësojnë 
dhe zhvillohen së bashku’ (Page dhe Wosket, 1994) është një detyrë ku një profesioni i kushtohet 
devotshmëri (Hawkins dhe Shohet, 2006). Mbikëqyrja është një proces i cili na inkurajon që të 
reflektojmë pozitivisht për praktikën tonë profesionale, eksplorimin e qëndrimeve dhe vlerave dhe 
si ato ndikojnë në veprimet dhe intervenimet tona. Është hapësira ku të mbikëqyrurit ‘eksplorojnë 
praktikat e tyre, krijojnë teori, u kushtojnë vëmendje ndjenjave dhe vlerave dhe ekzaminojnë se si 
ato mund të veprojnë’ (Smith, 1996) dhe po ashtu është hapësira për të rritur aftësinë e personit 
tjetër që të reflektojë në mënyrë kritike për praktikën e tij ashtu që të mund të krijohet baza për 
veprim ‘(Wooder, 2008)

Mbikëqyrësi luan një rol të drejtëpërdrejtë dhe të tërthortë në zhvillimin e praktikës mbikëqyrëse 
në punën sociale. Mbikëqyrësi vepron si mundësues pasi është përgjegjësi e tij të ndihmojë 
punëtorin social të menaxhojë ngarkesën në punë dhe të arrijë qëllimet e organizatës. Ai luan rolin 
e menaxherit të mesëm brenda organizatës dhe duhet të veprojë me përgjegjësi për interesat e 
organizatës si dhe të punëtorit social. Ai vepron si kanal komunikimi ndërmjet të dyve organizatës 
dhe punëtorit social dhe siguron që ata të bashkëveprojnë me njëri-tjetrin. Mbikëqyrësi jo vetëm 
që ka përgjegjësi administrative, por ai gjithashtu duhet t’i ofrojë punëtorit social përkrahje 
profesionale dhe udhëzim për të siguruar që ai i ofron klientit një shërbim me kosto efektive. 
Mbikëqyrja mund të jetë një aktivitet shumë i rëndësishëm për përkujdesje ndaj vetes, duke 
qëndruar i hapur për mësime të reja, dhe një aktivitet i domosdoshëm për zhvillimin e vetvetes në 
vazhdimësi, për vetëndërgjegjësim dhe përkushtim për të mësuar’.
Prandaj, mbikëqyrja duhet

•	 Të përmirësojë cilësinë e vendimmarrjes dhe intervenimeve
•	 Të mundësojë menaxhim efektiv të linjës dhe përgjegjësi organizative
•	 Të identifikojë dhe adresojë cështjet që lidhen me ngarkesën me raste dhe menaxhimin 

e ngarkesës në punë
•	 Të ndihmojë në identifikimin dhe arritjen e të mësuarit personal, karrierës dhe mundësive 

për zhvillim

Procesi i mbikëqyrjes dhe modelet

Nevoja për të siguruar një kornizë për mbikëqyrje u shfaq në të 1980-tat dhe një numër teoricientësh 
paraqitën modele të ndryshme. Që nga ajo kohë janë paraqitur shumë modele të mbikëqyrjes. 
Një numër i tyre ka dalë nga konteksti këshillimor (për shembull, psikoanalitik, humanist dhe 
biheviorist). Këto modele kërkojnë t’i rivalizojnë kryesorët e qasjes terapeutike. Modelet tjera të 
përgjithshme janë poashtu në dispozicion dhe mund të jenë të dobishme në kontekstin udhëzues 
dhe këshillues.

Shulman (1993) Modeli i mbikëqyrjes bashkëvepruese është i gjerë dhe është veçanërisht i 
dobishëm në fushat siç është mirëqenia e fëmijëve, ku punëtorët e drejtpërdrejtë ka më pak 
të ngjarë të kenë arsimim formal në fushën e punës sociale. Shulman thekson se shumica e 
mbikëqyrësve në fushën e punës sociale e përshkruajnë kalimin nga një punëtor i drejtpërdrejtë 
në një mbikëqyrës si një proces mjaft të vështirë dhe në të cilin kanë marrë shumë pak mbështetje. 
Ai paraqet një qasje në faza në metodat e tij të sugjeruara bashkëvepruese për mbikëqyrje: 

Faza paraprake:

Detyra e mbikëqyrësit para angazhimit në bashkëveprim mbikëqyrës është që të pranojë dhe 
të reflektojë mbi skenarin mbikëqyrës. Mbikëqyrësit duhet të shqyrtojnë cdo dinamikë që do 
të mund të pengonte mbikëqyrjen e suksseshme. Një shembull që duhet marrë parasysh është 
trajnimi apo përvoja e mbikëqyrësit. Në rastet ku stafi është më me përvojë, ose ndoshta është 
më i arsimuar mund të jetë më e vështirë për mbikëqyrësin që të ushtrojë pushtetin dhe autoritetin 
e nevojshëm për sukses.

Një tjetër shembull mund të përfshijë kalimin nga roli i bashkëpunëtorit në të mbikëqyrësit, dhe 
ricaktimin e nevojshëm të kufijve, përgjegjësive, dhe komponentëve social. Secili prej këtyre 
skenareve mund të kërkojë një përshtatje në qasje, tema specifike për komunikim, dhe marrjen 
në konsideratë të qëllimeve më të përshtatshme për të filluar punën së bashku. 
Faza e fillimit (1993), ai i identifikon katër detyra: 

•	 Kontraktimin për rolin, qëllimin, dhe autoritetin; 
•	 Marrjen e  mendimeve nga punëtorët për perceptimet e tyre; 
•	 Diskutimin e obligimeve dhe pritshmërive të përbashkëta; 
•	 Krijimin e një marrëdhënie. 

Duke marrë mendimet nga punëtorët dhe bërë një “kontratë” pune ose marrëveshje për natyrën 
e marrëdhënies mbikëqyrës/i mbikëqyrur, secila palë e përfshirë pranon dhe e ka të qartë çfarë 
pret, ku të kërkojë ndihmë, qartësim për kërkesat për raportim, dhe planet për të shkuar përpara.

Faza e punës

Për më tepër, mbikëqyrja përfshin një grumbull shkathtësish që përdorin mbikëqyrësit për të 
ndihmuar rritjen dhe zhvillimin e punëtorëve. Këto përfshijnë, por nuk kufizohen në: 

a) Përshtatje sesionale sa i përket shkathtësive 
b) Shkathtësi kontraktuese sesionale, apo identifikim të pikave të rendit të ditës  me 

vëmendje në shqetësimet e stafit 
c) Elaborim për shkathtësitë, për të lehtësuar biseda më të gjera dhe më të pasura 
d) Shkathtësi për të pasur ndjeshmëri, e cila ofron mbështjetje dhe i bënë ligjërisht valide 

përvojat dhe ndjenjat e stafit
e) Arritja e komunikimit të ndërlidhur me ndjenjat, apo reflektim për mesazhet afektive 
f) Pranimi i ndjenjave, komunikimit për të kuptuar ndjenjat  
g) Ndarja e ndjenjave, e cila ndihmon paraqitjen e mbikëqyrësit si qenie njerëzore, që ka 

dobësi, zemërim, ngrohtësi etj. 
h) Bërja e një kërkese për punë, e nevojshme që të ndihmohet puna e vazhdueshme kundrejt 

ambivalencës dhe rezistencës
i) Të kuptuarit e procesit të ndryshimit, dhe rëndësisë së pranimit të nevojave për siguri 

gjatë ndryshimit

j) Parcializimi i shqetësimeve të punëtorit, analiza e sfidave komplekse 
k) Të mbajturit e përqendrimit, duke ndihmuar stafin e shpërqendruar apo shmangur nga të 

tjerët (Shulman, 1993)

Skema e Kadushinit (1992) ka të bëjë kryesisht me menaxhimin organizativ. Alfred Kadushini 
ofron argumente se mbikëqyrja në punën sociale është e dobishme dhe ndihmuese në shumë 
mënyra. Argumentet e tij kthehen pas tek teoritë më të hershme si ato të John Dawson-it (1926) 
i cili i paraqiti funksionet e mbikëqyrjes si në vijim:

1) Administrative – kanë të bëjnë me plotësimin e nevojave të rëndësishme, që ndërlidhen 
me implementimin e duhur dhe efektiv të politikave të organizatës.
Qëllimi i mbikëqyrjes është që të sigurojë zbatimin e politikave dhe procedurave të tilla 
dhe fokusohet në rolin e të mbikëqyrurit në agjenci.

2) Edukativ- ka të bëjë me problemin e pamjaftueshmërisë së njohurive të punëtorit. 
Qëllimi është që të trajtohet ky problem duke rritur njohuritë dhe zhvilluar shkathtësitë 
nëpërmjet reflektimit dhe eksplorimit në punë.

3) Mbështetës – plotëson nevojat shprehëse dhe përpiqet të trajtojë problemet e lidhura 
me gjendjen morale dhe kënaqësinë e punëtorit.
Qëllimi është që të përmirësohet gjendja morale, zvogëlohet stresi që lidhet me punën 
dhe të mbahet një ambient harmonik i punës. (Kadushin, 1992)

Kadushin (1992:22-23)e përkufizon mbikëqyrësin:”Mbikëqyrësi në fushën e punëve sociale është 
një anëtar i stafit administrativ të organizatës të cilit i delegohet autoriteti të drejtojë,bashkëren
dojë,përmirësojë dhe vlerësojë performancën në punë të të mbikëqyrurve për të cilët ai mbahet 
përgjegjës. Në implementimin e kësaj përgjegjësie, mbikëqyrësi kryen funksione administrative, 
edukative dhe mbështetëse në bashkëveprim me të mbikëqyrurin në kontekst të një marrëdhënie 
pozitive. Objektivi themelor i mbikëqyrësit është që t’u ofrojë klientëve të organizatës shërbimet 
më të mira të mundshme, sasiore dhe cilësore, në përputhje me procedurat dhe politikat e 
agjencisë”

Qëllimet e mbikëqyrjes (Kadushin, 2002)

Administrative
Ofrimi i mbikëqyrjes dhe praktikës së llogaridhëies
Zhvillimi dhe mbajtja e kompetencës
Sistem sigurie për shërbim

Edukative

Zhvillimi profesional & edukativ
Reflektimi mbi praktikën
Aplikimi i teorisë në praktikë
Promovimi i praktikës inovative dhe kreative
Qartësimi i rolit dhe marrëdhënies
Qartësimi i marrëdhënies terapeutike
Rezultat i përmirësuar dhe i favorshëm për shfrytëzuesit e shërbimit

Mbështetëse

Fuqizimi
Inkurajimi
Mbështetja
Menaxhimi i efekteve emocionale të punës
Ofrimi i një vendi të sigurt për të eksploruar çështjet etike dhe të sigurisë
Menaxhimi i çështjeve më të gjera organizative apo ekipore
Promovimi i gjetjes së kënaqësisë në punë
Menaxhimi i stresit dhe parandalimi i “humbjes së motivimit”
Rritjen e mbarëvajtjes dhe mirëqenies

Përshtatur nga: McKenna, Thom, Howard & Williams (2008)

                       
Skema e mbikëqyrësit

Sipas mbikëqyrësit, mbikëqyrja është një proces ndihmues bashkëveprues që ka dy qëllime: 

1. t’i mundësojë të mbikëqyrurit të zhvillohet si person efektiv në punë.

2. të ofrojë një forum në të cilin punëtori jep llogari për veten dhe punën e tyre si dhe që të 
sigurohet përgjegjësia që kërkohet nga vetja dhe të tjerët

Modeli i propozon tri funksione

1. Funksioni normativ ka të bëjë me administrimin/llogaridhënien dhe sigurimin e cilësisë. 
Ai ka të bëjë me menaxhimin dhe çështjet e sigurisë për grupin e klientit.

2. Funksioni formues është në përgjithësi edukativ dhe fokusohet në shkathtësi, njohuri 
dhe zhvillimin profesional (të mësuar).

3. Funksioni restaurues ka të bëjë me sigurimin e mbështetjes për zvogëlimin e stresit dhe 
identifikimin e zgjidhjeve të problemeve në praktikë.

Këto zakonisht paraqiten të ndara, por në praktikë ato ka mundësi të jenë të ndërlidhura me njëra 
tjetrën.

Skema e Hawkins-it dhe Shohet-it

Hawkin dhe Shohet (2006) gjithashtu propozojnë tri funksione të mbikëqyrjes.

1. një dimension cilësor; vëj fokusin në përmirësimin e cilësisë së punës së të mbikëqyrurit.

2. fokusi zhvillimor trajton punën e të mbikëqyrurit-kompetencën dhe kapacitetin e 
ndërlidhur

3. funksioni i burimeve synon të rrisë aftësin e të mbikëqyrurit për të ofruar dhe mbajtur 
kapacitetet e veta

1. ‘Fëmijëri’ e 
përqendurar në vete

2.  ‘Adoleshencë’ 
e përqenduar në 

shfrytëzues

3. ‘I rritur’ i 
përqendruar në proces

4. ‘I pjekur’ i 
përqendruar në 

kontekst të procesit

•	 I varur nga 
mbikëqyrja

•	 I merakosur nëse 
do të vlerësohet

•	 Pasiguri të 
japë gjykime 
profesionale

•	 I përqendruar 
tepër në 
përmbajtje, detyrë 
dhe detaje

•	 Luhatet ndërmjet 
pavarësisë dhe 
varësisë

•	 Besim i tepërt v I 
hutuar

•	 Më pak i thjeshtë, 
angazhohet në 
kompleksitet

•	 Përgatit 
intervenimet për 
shfrytëzuesit

•	 Zotëron rolin

•	 Besim i shtuar 
profesional

•	 E sheh kontekstin 
më të gjerë në të 
cilin ekzistojnë 
nevojat e 
shfrytëzuesit-
‘shkathtësi 
mbikëqyrëse’

•	 Mund të 
përgjithësoj dhe 
reflektojë për 
të mësuarit dhe 
shkathtësitë 

•	 Mbikëqyrja më 
bashkëpunuese 
dhe sfiduese

•	 Pjekuri 
profesionale

•	 Mund t’ua 
artikulojë të 
tjerëve njohuritë 
profesionale dhe 
të kuptuarit

•	 I aftë për të 
mbikëqyrur apo 
mësuar të tjerët

•	 Vetëdijesim i rritur 
për përparësitë 
dhe zbrazëtitë

Nevojat mbikëqyrëse

•	 Struktura
•	 Informata
•	 Mësimdhënia
•	 Dhënia e mendimit 

konstruktiv dhe të 
rregullt

•	 Inkurajimi

Nevojat mbikëqyrëse

•	 Liri për t’u provuar
•	 Hapësirë për 

të mësuar nga 
gabimet

•	 Reflektim për 
realitetet dhe 
shtrëngesat

Nevojat mbikëqyrëse

•	 Liri për të inicuar
•	 Zhvillim i mëtejmë 

profesional
•	 Të zgjerohet dhe 

sfidohet
•	 Rreziku: mërzitja

Nevojat mbikëqyrëse

•	 T’i ofrohet 
përgjegjësi më e 
madhe

•	 Të jetë shfrytëzuar 
përvoja e tyre

•	 Mbikëqyrje më e 
pakët

Fig. Fazat e zhvillimit (Hawkins & Shohet 1989)

Harris (1977) konsideron se mbikëqyrja është proces që kërkon nga mbikëqyrësi ‘të ndihmojë’ të 
mbikëqyrurin, për shembull ta mbrojë dhe marrë mbështetje për qasje të caktuara në në komitetin 
menaxhues. Sa i përket funksionit arsimor, qëllimi është që të rritet dhe mbahet niveli i punës, 
në një kontekst ku mbikëqyrësi e kupton ideologjinë personale që i motivon punëtorët dhe si ajo 
bashkëvepron. Funksioni administrativ i përmbledh dy aspekte të këtij funksioni; vetëzhvillimi dhe 
përvetësimi i shkathtësive dhe njohurive brenda një kornize teorike për praktikë, rreth së cilës të 
dyja palët mbikëqyrësi dhe i mbikëqyruri zhvillojnë kapacitetet e tyre teknike dhe bashkëvepruese 
në punë. 

Qasja sistemore: Në qasjen sistemore të mbikëqyrjes, pjesën kryesore të mbikëqyrjes e paraqet 
marrëdhënia ndërmjet mbikëqyrësit dhe të mbikëqyrurit, e cila në mënyrë reciproke përfshin dhe 
ka për qëllim t’u jap fuqi të dy anëtarëve (Holloway, 1995). Holloway përshkruan shtatë dimensione 
të mbikëqyrjes, të gjitha të lidhura me marrëdhënien mbikëqyrëse qendrore. Këto dimensione janë: 
funksionet e mbikëqyrjes, detyrat e mbikëqyrjes, klienti, i trajnuari, mbikëqyrësi, dhe institucioni 

(Holloway).  Funksioni dhe detyrat e mbikëqyrjes janë në plan të parë të bashkëveprimit, ndërsa 
katër dimensionet e fundit paraqesin faktorët kontekstual unik që janë, sipas Holloway, ndikimet 
e fshehta në procesin mbikëqyrës. Mbikëqyrja në çdo rast të veçantë shihet të jetë pasqyrim i një 
kombinimi unik të këtyre shtatë dimensioneve.

Modeli dallues i Bernardit: Ky model është i përbërë nga tri pika të ndara fokusimi për 
mbikëqyrjen (d.t.th., intervenimin, konceptualizimin, dhe personalizimin) dhe tri role të mundshme 
të mbikëqyrësit (d.t.th., mësues, këshillues, dhe këshilltar) (Bernard & Goodyear, 2009). 
Mbikëqyrësi mundet, në ndonjë moment të caktuar, të përgjigjet me një prej nëntë mënyrave 
(tri role x tri fokusime). Mbikëqyrësi së pari e vlerëson aftësinë e të mbikëqyrit brenda hapësirës 
së fokusimit,dhe pastaj zgjedh rolin e duhur prej të cilit të përgjigjet. Bernard dhe Goodyear 
(2009) porosisin mbikëqyrësit që të mos përgjigjen nga i njëjti fokusim apo rol jashtë preferencës, 
simpatisë apo shprehisë personale por në vend të kësaj të sigurohen që fokusimi dhe roli 
plotësojnë nevojat më të dukshme të të mbikëqyrurit në atë moment.

Modelet Integrative të mbikëqyrjes: modelet integrative të mbikëqyrjes mbështeten në më 
shumë se një teori dhe teknikë (Haynes, Corey, & Moulton, 2003). Haynes, Corey, dhe Moulton 
përshkruajnë dy qasje për integrimin: eklektizmin teknik dhe integrimin teorik.

Pavarësisht nga teoritë dhe modelet e ndryshme, mbikëqyrja është një proces vlerësues, dhe 
teoria apo teoritë të cilat mbikëqyrësi i zgjedh për t’i përdorur si udhërrëfyes kanë nevojë për 
kritere të besueshme dhe të njohura. Patterson, (1986) propozi ato çfarë ai konsideronte të jenë 
gjashtë propozimet më thelbësore për një teori:

1. Preciziteti dhe qartësia: që përmban formulim të qartë, konsistent dhe jo të dykuptimshëm.
2. Kursyeshmëri apo thjeshtësi: që përmban supozime minimale të nevojshme për të sqaruar 

pikën e fokusimit.
3. Gjithëpërfshirja: lidhur me të dhënat e njohura të përdorura në fusha të vecanta të 

interesit.
4. Operacionaliteti: në atë që hipotezat dhe konceptet shprehen me fjalë të qarta, vlerësuese.
5. Të qenit praktik: i dobishëm për praktikuesit.
6. Të qenit fals: është e rëndësishmë që teoria të mund të hedhet poshtë.

Parimet e mbikëqyrjes

 Marrëdhënia mbikëqyrëse është të dyja personale dhe profesionale. Përvoja në vëzhgimin e punës 
së punëtorëve social patjetër që është një mjet i dobishëm trajnues, por nuk është i mjaftueshëm 
që t’ i ndihmojë punëtorët e rinj të krijojnë shkathtësitë e nevojshme për t’u bërë vetë punëtorë të 
shkathtë socialë.

Zhvillimi i mbikëqyrjes së punës sociale mund të përceptohet si rezultat i ndikimit të organeve të 
jashtme të financimit si dhe fuqisë së profesionalizimit gjatë këtyre 125 viteve të fundit.

Parimet e mbikëqyrjes shfaqen në

1. Bashkëveprim ndërpersonal — Mbikëqyrja është një marrëveshje ndërpersonale 
ndërmjet dy ose më shumë personave. Premisa e mbikëqyrjes është që një mbikëqyrës 
me përvojë dhe kompetent ndihmon të mbikëqyrurin dhe u siguron klientëve cilësi të 
shërbimit.

2. Objektivat e agjencisë - Puna e të mbikëqyrurit është e ndërlidhur me objektivat e 
agjencisë përmes mbikëqyrësit.

3. Rritja e autoritetit, informatat, dhe ndjenjat - Në procesin e mbikëqyrjes, ka shfrytëzim 
të autoritetit (funksioni organizativ/administrativ), shkëmbim të informatave dhe ideve 
(funksioni profesional/edukativ), dhe shprehje të ndjenjave (funksioni emocional/ 
mbështetës)

4. Vlerat profesionale - Si pjesë e praktikës indirekte në punë sociale, mbikëqyrja pasyqron 
vlerat profesionale në punën sociale.

5. Performanca në punë - Mbikëqyrësi monitoron performancën në punë, bart vlera 
profesionale, njohuri dhe shkathtësi, dhe ofron mbështetje emocionale për  të 
mbikëqyrurin (Kadushin & Harkness, 2002)

6. Kriteret e vlerësimit - Në mënyrë që të pasqyrojë të dyja objektivat afatshkurta dhe 
afatgjata të mbikëqyrjes, kriteret e vlerësimit të efektivitetit mbikëqyrës përfshijnë 
kënaqësinë e stafit me mbikëqyrjen, kryerjen e punës, dhe përfundimet e klientëve 
(Harkness, 1995; Harkness & Hensley, 1991; Kadushin & Harkness, 2002).

7. Përfshirja e palëve - Nga pikëpamja holistike, mbikëqyrja përfshin katër palë, do të thotë 
organizatën, mbikëqyrësin, të mbikëqyrurin,dhe klientin (Kadushin & Harkness, 2002; 
Shulman, 1993). 

Roli dhe përgjegjësitë e mbikëqyrësit

Profesioni në fushën e punës sociale ndikon në praktikën e mbikëqyrjes të punëtorëve socialë 
duke pasur parasysh aspektin e standardeve që diktojnë marrëdhënien ndërmjet mbikëqyrësit 
dhe punëtorit social dhe po ashtu teknologjisë që vihet në dispozicion për zgjidhjen e problemit.

Në teori, konceptet e mbikëqyrjes së punës sociale dhe mbikëqyrësi i punës sociale paraqesin 
tregues të një niveli të lartë të përgjegjësisë, shkathtësive,teknikave dhe njohurive të cilat 
duhet të përdoren dhe barten te punëtorët socialë. Në situatën praktike, realiteti që ka të bëjë 
me rrethanat në të cilat mbikëqyrësi pritet të funksionjë, në mungesë të trajnimit mbikëqyrës 
dhe mungesës së mbështetjes, e detyron atë që të punojë nën stres dhe si rezultat punëtorët 
socialë nuk marrin përkrahjen dhe udhëzimin e pritur.

Funksionet e mbikëqyrësit:  Në kuadër të zhvillimit teorik të mbikëqyrjes së punës sociale ka 
divergjencë për funksionet e ndryshme të mbikëqyrjes.

Funksioni administrativ 

Funksioni administrativ ofron strukturën organizative dhe burimet e drejtuara kah qëllimi që 
klientit t’i ofrohet shërbimi më i mirë i mundshëm.

Funksioni administrativ i mbikëqyrjes mund të shihet se përfshin aktivitetet sikur orientimin, 
organizimin, planifikimin, udhëheqjen, alokimin, kontrollin, delegimin dhe vlerësimin nga një 
pozitë e mesme menaxhuese, me qëllim promovimin e sasisë dhe cilësisë së punës të punëtorëve 

të kyçur drejtpërdrejtë në shërbime dhe promovimin e arritjes së qëllimeve organizative” 
(Weekes & Botha, 1988:234). Këto aktivitete sikurse ato të funksioneve tjera të mbikëqyrjes 
zhvillohen në kuadër të kontekstit të një marrëdhënie ndërmjet mbikëqyrësit dhe punëtorit social 
si dhe një marrëdhënie ndërmjet mbikëqyrësit dhe menaxhmentit organizativ. Këto marrëdhënie 
manifestohen brenda kontekstit të strukturës administrative të organizatës.

Detyrat e mbikëqyrjes administrative (Kadushin dhe Harkness, 2002)

•	 Rekrutimi, punësimi, pranimi dhe vendosja e punëtorëve
•	 Krijimi i një Plani Pune të Njësisë: 
•	 Caktimi dhe delegimi i punës
•	 Bashkërendimi i punës: 
•	 Monitorimi, shqyrtimi dhe vlerësimi i performancës së punëtorit
•	 Komunikimi i informatave dhe mendimeve
•	 Të jetë një faktor për ndryshim dhe ndërlidhje të komunitetit
•	 Në fakt, duke ndihmuar stafin që të kuptojë qëllimin e rregullave dhe procedurave të 

organizatës, mbikëqyrësit mund të parandalojnë që ato të aplikohen në mënyrë të 
ngurtë,mekanike nga punëtorët si dhe të zbatohen në mënyrat që u shërbejnë më së miri 
klientëve të tyre.

•	 Mosrespektimi i detyrës në mungesë të informatave apo shkathtësisë

Marrja e masave disiplinore në përgjigje të mosrespektimit

Funksioni edukativ

Funksioni edukativ ofron trajnim që u mundëson punëtorëve socialë arritjen e qëllimit. Nëpërmjet 
trajnimit të punëtorit social për detyrat dhe përgjegjësit e tij sigurohet efektiviteti i funksionit 
administrativ. Funksioni edukativ i siguron mbikëqyrësit një mjet të kontrollit administrativ meqë 
punëtori social trajnohet për vlerat, objektivat dhe procedurat e organizatës. Të dyja funksionet 
janë të drejtura kah ndryshimi i sjelljes së punëtorit social në përputhje me atë çka organizata pret 
prej tij brenda pozitës specifike në të cilën ai është i punësuar. Detyrat edukative të mbikëqyrjes 
kërkojnë shkathtësi të mësimdhënies dhe teknike. Mbikëqyrësi është i ngarkuar me punën e 
ofrimit të trajnimit që ju mundëson punëtorëve të arrijnë objektivat e tyre dhe shkathtësitë që i 
përgatisin ata për kryer punët e tyre më efektivisht dhe në mënyrë të pavarur.

a) Modeli i punës praktike apo i mësimdhënies përdoret zakonisht me punëtorët që kanë 
pak përvojë profesionale.

b) Mbikëqyrësi mund të lëvizë ndërmjet rolit të tij të edukatorit dhe rolit të këshilltarit, duke 
u bazuar në nevojat e punëtorit.

c) Zhvillimi i stafit, trajnimi në shërbim, dhe mbikëqyrja edukative

Në mënyrë që të kemi rezultate pozitive në funksionin edukativ të mbikëqyrjes së punës sociale, 
hulumtuesi rekomandon që komponentët vijuese të jenë të pranishëm gjatë implementimit të 
funksionit:

•	 Duke filluar prej asaj se ku është punëtori social- analizimi i gjendjes fillestare të punëtorit 
social do të thotë çfarë ai di dhe mund të kryejë përpara trajnimit, dhe si ai mëson më së 
miri. 

•	 Përshkrimi i qëllimit të mësimit që do të arrihet – përpilimin e një programi individual të 
trajnimit për punëtorin social. 

•	 Identifikimi i kushteve (teknikat udhëzuese, procedurat dhe materialet) që i duhen 
punëtorit social që të jetë i aftë të fitoj kompetenca

•	 Vlerësimi dhe monitorimi i procesit të të mësuarit për të përcaktuar progres dhe nëse 
duhen përdorur teknika tjera alternative.

•	 Përsëritja e procesit.

Karakteristikat e mbikëqyrjes efektive edukative: 

Një konsultim produktiv individual në mbikëqyrjen edukative, në përgjithësi, i ka karakteristikat 
vijuese.

1. Konsultimi planifikohet dhe përgatitet paraprakisht nga të dy mbikëqyrësi dhe punëtorja.
2. Konsultimi ka objektiv të qartë, i cili është përzgjedhur nga të dy, mbikëqyrësi dhe 

punëtorja.
3. Konsultimi fokusohet në punën praktike sociale të punëtores.
4. Mbikëqyrësi krijon një atmosferë optimale të përshtatshme për mësim.
5. Mbikëqyrësi aplikon parime efektive të mësimdhënies dhe mësimnxënies.
6. Diskutimi thekson analizën kritike nga ana e punëtores për performancën e saj me 

klientin, me udhëzim dhe të dhëna nga mbikëqyrësi; një nga punët e mbikëqyrësit këtu 
është që të jetë person me ekspertizë për punëtoren.

7. Mbikëqyrësi i ofron punëtores mendim të qartë dhe të rëndesishëm që do t’i ndihmojë 
asaj të përmirësojë performancën e saj.

8. Ka vazhdim logjik, vazhdimësi dhe lidhje nga konsultimi në konsultimin tjetër.

Funksioni mbështetës

Funksioni mbështetës i mbikëqyrjes së punës sociale e vë fokusin në dallimin e madh sa i përket 
theksimit të rolit të mbikëqyrësit të punës sociale dhe rolit të mbikëqyrësve në shumë biznese 
dhe industri. Është e qartë se, qoftë për shkak të mungesës së burimeve, dhunës aktuale apo 
kërcënimeve, pengesave për ndryshim apo mungesës së mbështetjes, stresi duket të jetë 
i pranishëm vazhdimisht në punën sociale. Këto lloje të stresit dhe tensioneve në punë të 
pashmangshme në shumë organizata që ofrojnë shërbime sociale shpesh diktojnë që shumica 
e kohës së mbikëqyrësit të kalohet në ofrimin e mbështetjes psikologjike për punëtorin social.
Detyrat mbështetëse të mbikëqyrjes kërkojnë shkathtësi ndërpersonale. Mbikëqyrësi është 
përgjegjës që të sigurojë se punëtorët kanë burimet psikologjike dhe ndërpersonale për të 
vepruar me efikasitet në aspektin emocional. Kjo u mundëson punëtorëve që të  bëjnë punën e 
tyre me më shumë efikasitet dhe të kenë kënaqësi nga puna e tyre.

Mbikëqyrja mbështetëse përpiqet që të përmirësojë performancën e punëtorit duke zvogëluar 
stresin e lidhur me punën dhe duke rritur motivimin,kënaqësinë dhe përkushtimin në punë.

Në sigurimin e mbikëqyrjes mbështetëse, mbikëqyrësi në përgjithësi vepron si në vijim:

1. I ofron punëtores mundësi të suksesit në punë dhe mundësi për të vepruar më e pavaruar 
ndërsa kompetencat e saj vazhdojnë të rriten. 

2. Ngritë kapacitetet e punëtores në përballimin e streseve në punë
3. Ndihmon punëtorët të kuptojnë qartë politikat e agjencisë dhe qëllimet e tyre dhe rolin 

brenda agjencisë në mënyrë që të parandalojnë konfuzionin dhe pasigurinë.

4. Inkurajon bashkëveprimin mbështetës të grupit të njëjtë dhe marrëdhëniet bashkëpunuese 
në mes personelit

5. Ofron mbikëqyrje mbështetëse kur kryhen funksione administrative dhe edukative të 
punës së tij nëse ai kryen ato funksione në një mënyrë që ofron mbështetje për punëtoren. 

Funksioni motivues

Motivimi është një pjesë përbërëse e mbikëqyrjes së punës sociale pasi mbikëqyrësi duhet të 
motivojë dhe aktivizojë punëtorin social t’u ofrojë shërbime efektive dhe efikase personave, 
familjeve, grupeve dhe komuniteteve. Është e rëndësishme që mbikëqyrësi të ketë njohuri për 
teori të ndryshme mbi motivimin që janë të njohura në literaturë. E para, motivimi, siç aplikohet 
në profesionin e punës sociale, është i përkufizuar. Pas kësaj identifikohen teoritë e aplikueshme 
për motivimin. Sipas Weiner-it (1991:302) motivimi është një forcë e brendshme motivuese e cila 
e udhëheq një person të veprojë në një mënyrë të caktuar. Mbikëqyrësi është një një pozitë që 
të aktivizojë punëtorin social. Veprimet e mbikëqyrësit në drejtim të punëtorit social mund të 
promovojnë motivimin pasi ai identifikon elementet dhe faktorët që emotivojnë punëtorin social 
nëpërmjet vetë punëtorit social. Kjo do të thotë që mbikëqyrësi aktivizon punëtorin social të 
kryejë aktivitete që sjellin rezultatet më të mira, por motivimi për të kryer këto aktivitete vjen 
nga vetë punëtori social. Ndërlikimi vjen nga ajo se mbikëqyrësi nuk mund të ndikojë në gjendjen 
e brendshme të punëtorit social, por ai  mund të krijojë rrethana mjedisore të atilla që punëtori 
social të mund të presë që qëllimet e tij personale do të përmbushen përmes arritjes së qëllimeve 
organizative.

Funksioni i pasurimit të personalitetit

Punëtori social hyn në profesionin e punës sociale dhe në një organizatë ku punëtorë të tjerë 
socialë dhe stafi tashmë janë të vendosur mirë në përgjegjegjësitë dhe marrëdhëniet e tyre të 
punës. Punëtori social duhet të vendosë marrëdhëniet e tij me kolegët, mbikëqyrësin e tij dhe 
klientët e tij. Mundësitë për të përvetësuar shkathtësi dhe aftësi profesionale qëndrojnë në 
kuadër të këtyre marrëdhënieve që duhet vendosur. Rritja dhe zhvillimi emocional, intelektual dhe 
social i punëtorit social përcaktohen dhe ndikohen nga lloji dhe cilësia e këtyre marrëdhënieve.
Personaliteti i punëtorit social luan një rol të rëndësishëm në krijimin dhe ruajtjen e këtyre 
marrëdhënieve. Cilësia e këtyre marrëdhënieve i kontribuon pasurimit të personalitetit të 
punëtorit social duke iu referuar tipareve të tij të personalitetit.

Funksioni i ndjekjes së modelit

Sipas Kadushinit (1992: 156) jo e gjithë përmbajtja e rëndësishme mund të mësohet në mënyrë 
didaktike, nëpërmjet diskutimit apo në mënyrë eksperimentale, por ajo përmbajtje mund të mësohet 
vetëm nëpërmjet ndjekjes së modelit. “Ndjekja e modelit përfshin shfaqjet e sjelljes qëllimisht të 
përzgjedhura nga mbikëqyrësi për qëllime didaktike. Ndjekja e modelit përfshin “vëzhgimin”e 
sjelljes së dëshirueshme të punëtorit në dispozicion nga një shumëllojshmëri burimesh, duke 
lexuar dorëshkrimet e intervistave, shikuar intervistimin përmes një ekrani njëdrejtimësh apo 
duke analizuar një intervistë. Të gjitha këto procedura i ofrojnë të mbikëqyrurit një model se 
si duhet të sillet një punëtor në kontakt me një klient“ (Kadushin, 1992:156). Peiser (1988:200) 
përshkruan ndjekjen e modelit si një proces në të cilin një model i është dhënë punëtorit social 
dhe i takon punëtorit që të vëzhgojë dhe shqyrtojë sjelljen përkatëse bashkëvepruese që lidhet 
me situatën specifike. Sjellja e vëzhguar strukturohet dhe shqyrtohet qëllimshëm që punëtori 
social të jetë në gjendje të mësoj nga ndjekja e modelit.

Sesioni II
Tema: Sfidat në mbikëqyrje. Mbikëqyrja individuale 
dhe mbikëqyrja grupore

Mbikëqyrja efikase

Christian & Hannah (1983:98) kanë identifikuar katër karakteristika të mbikëqyrjes efikase. Këto 
karakteristika nuk kanë ndryshuar, por ende janë të zbatueshme në praktikën e mirë mbikëqyrëse.
Këto karakteristika janë: 

•	 Produktiviteti - monitorimi dhe drejtimi i aktiviteteve të stafit për të siguruar cilësi të 
rezultatit në përputhje me standardet për performancë në punë dhe qëllimet dhe 
objektivat e organizatës. 

•	 Kontrolli i cilësisë - veprimet e mbikëqyrësit për të siguruar që performanca e stafit 
rezulton me cilësi të shërbimit në përputhje me nevojën e klientit, politikën ligjore, 
udhëzimet për punën sociale dhe politikën dhe procedurën organizative. 

•	 Morali - aktivitetet e mbikëqyrësit për të promovuar moralin pozitiv dhe kënaqësinë në 
punë të punëtorëve socialë.

•	 Arsimimi- veprimet e mbikëqyrësit për të përmirësuar njohuritë dhe shkathtësitë e tij të 
lidhura me punën dhe përshtatjen personale si dhe ato të punëtorëve socialë për të cilët 
ai është përgjegjës.

Cilësitë vijuese janë provuar të jenë të rëndësishme për mbikëqyrësin.

•	 Ofron drejtim. 
•	 Ka njohuri për strukturën e organizatës. 
•	 Ballafaqohet kur është e përshtatshme. 
•	 Ndihmon punëtorin social në vlerësimin e përparësive dhe fushave të zhvillimit. 
•	 Ka aftësi të njohë performancën e mirë. 
•	 Ofron mendim negativ por konstruktiv. 
•	 Është i ndjeshëm kur jep kritika. 
•	 Krijon besimin e punëtorit social. 
•	 Ka ndjeshmëri për kolegët dhe klientët. 
•	 Ofron përkrahje emocionale. 
•	 Tregon ngrohtësi. 
•	 Përdor autoritetin në mënyrë të përshtatshme. 
•	 Është i etur për të mësuar dhe përmirësuar praktikën e tij mbikëqyrëse. 
•	 Shikon për mënyra të përmirësimit të punës dhe nga të menduarit e tij përfiton 

menaxhmenti. 
•	 Bën vlerësimin e një procesi të hapur dhe të relaksuar me qasje të freskëta që mund të 

jenë të mbështetura me dëshmi. 
•	 Respekton dhe kujdeset për punëtorin social. 
•	 Ofron një arsye për drejtimet. 
•	 Bën të njohura informatat. 
•	 Ka qenë vetë një punëtor i mirë social. 
•	 Inkurajon krijimin e një stili personal dhe pavarësinë e punëtorit social.
•	 Ka aftësi të ndikojë pozitivisht tek të tjerët. 

•	 Krahason të dhënat për shkallën e përvojës së punëtorit social. 
•	 Kupton problemet objektive të punëtorit social. 
•	 Shmang përdorimin e metodës së studimit të dosjeve për punëtorin social. 
•	 Siguron përbërjen për sesionin e mbikëqyrjes 
•	 Përpiqet të zgjidhë problemet lidhur me marrëdhënien mbikëqyrëse. 
•	 Shmang luajtjen e lojërave në kuadër të marrëdhënies mbikëqyrëse. 
•	 Shfaq fleksibilitet. 
•	 Dëshmon profesionalizëm. 
•	 Pranon kufizimet e veta.
•	 Është i sinqertë dhe i ndërgjegjshëm në lidhje me aftësitë e tij. 
•	 Ka gatishmëri për tu marrë me vetëzhvillim. 
•	 Ka shkathtësi trajnuese. 
•	 Krahason të dhënat për stilin e të mësuarit të punëtorit social. 
•	 Rrit aftësinë e të mësuarit të punëtorit social. 
•	 Ka njohuri për fushën e trajnimit që do ta mbulojë. 
•	 Ndryshon stilet mbikëqyrëse në përgjigje të situatave të reja. 
•	 Vlerëson idetë e punëtorëve socialë.
•	 Dëgjon mendimet e punëtorëve socialë. 
•	 Është i hapur për pikëpamje të tjera që mund të shfaq punëtori social. 
•	 Kryen funksionin e mbikëqyrjes në atë mënyrë që mbikëqyrja përjetohet nga punëtori 

social si një mundësi kreative për të mësuar.
•	 Kryen me efikasitet funksionin e menaxhimit. 
•	 Vepron si një model që ia vlen të ndiqet. 
•	 Është mbështetës ndaj punëtorit social dhe menaxhmentit. 
•	 Gjithmonë reagon në mënyrë pozitive. 
•	 Ruan shprehitë e mira të punës. 
•	 Shfaq vetëbesim dhe vepron me qetësi. 
•	 Thërret me emër punëtorin social së paku një herë gjatë seancës. 
•	 I mban nevojat personale larg nga ndërhyrja në mbikëqyrje. 
•	 Negocion rolet e mbikëqyrësit dhe punëtorit social. 
•	 Ka aftësi që të komunikojë qartë. 
•	 Ka aftësi që të përballojë presionin emocional.

Sfidat në mbikëqyrje

Një punëtor social i cili është duke u përpjekur të përballojë stresin mund të shkojë përpara drejt 
një episodi të avancuar të rënies fizike dhe mentale nëse mbështetja nuk është në dispozicion. 
Mbikëqyrësit duhet të jenë vigjilent në raste të tilla dhe të ofrojnë një ambient mbështetës që u 
jep punëtorëve socialë mundësinë për t’u shprehur me fjalë dhe të kalojnë zemërimin, frustrimin, 
fajin, ndjenjën e dështimit apo reagimet tjera të forta që ata mund t’i kenë. Munson (1993:235) 
thotë se nëse mbikëqyrësi nuk merr një rol mbështetës, ai mund të bëhet një tjetër faktor që 
kontribuon në stresin e punëtorit social.  

Është e qartë nga literatura që ka shumë burime të mundshme për stresin në lidhje me punën në 
kuadër të profesionit të punës sociale.

Burimet e stresit të punëtorit social të lidhur me punën

•	 Presionet e vazhdueshme në punë pa mbështetje adekuate rezultojnë me punëtorë 
socialë që përjetojnë një shkallë të lodhjes fizike, emocionale dhe mendore.

•	 Ngatërrimi në lidhje me përshkrimin e rolit dhe pritshmëritë; rol i dykuptimshëm; objektiva 
të paqarta të punës; procedura të paqarta të punës; mungesa e reagimeve dhe pasiguria 
lidhur me performancën në punë janë burime të stresit që lidhen me punën.

•	 Përgjegjësitë vendimmarrëse të punëtorëve socialë ndaj klientëve dhe organizatës janë 
burime të stresit për punëtorët socialë.  Stresi i vendimmarjes rritet nga rëndësia dhe 
kompleksiteti i vendimit, mungesa e informatave dhe kohës në dispozicion për të marrë 
vendimin dhe mungesës së vetëbesimit të punëtorit social i cili duhet të marrë vendimin.

•	 Mbikëqyrja administrative për sa i përket politikave dhe procedurave të organizatës dhe 
kërkesa për vlerësim dhe llogari për punën është burim tensioni për punëtorin social.

•	 Mbikëqyrja arsimore i referohet frikës për ndryshim e përjetuar nga punëtori social. 
•	 Marrëdhënia mbikëqyrës/i mbikëqyrur për sa i përket punëtorit social që ndien se janë 

të pasigurta dhe joadekuate. 
•	 Kontakti i drejtpërdrejtë me klientët si dhe marrja me kërkesat e tyre emocionale 

gjithashtu shërben si burim i tensionit për punëtorin social.
•	 Stresi mund të rezultojë nga lloji i detyrave të punës sociale dhe kushtet nën të cilat ato 

kryhen. Ka tepër kohë të shkurtër për t’i kryer detyrat për të qenë i kënaqur vetë punëtori 
social, p.sh. përmbushja e afateve të fundit të vendosura nga të tjerët. 

•	 Punëtorët socialë të shumë organizatave të mëdha të shërbimeve sociale duhet p.sh. të 
përballojnë stresin e të adaptuarit me udhëzimet që janë në vazhdimësi në ndryshim apo 
kufizimin e shërbimeve të pakta apo burimeve.

•	 Vetë punëtori social është një burim i stresit për sa i përket paaftësisë së tij për t’iu 
përshtatur ambientit të punës; mungesa e përgatitjes për pozitë specifike; mungesa 
e shkathtësive të nevojshme për pozitë; mungesa e vetëbesimit dhe ndryshimi në 
perceptimin e tij për kënaqësinë në punë. Qëndrimet e komunitetit ndaj punës sociale 
dhe funksionin e saj ndikojnë tek punëtorët socialë. Me kalimin e kohës ky qëndrim ka 
ndryshuar nga aprovim, mirëbesim dhe besim përmes ambivalencës kundërthënëse 
deri, në masë të madhe, te mosbesimi kritik dhe cinizmi. Punëtorët socialë duhet t’u 
kundërvihen këtyre qëndrimeve negative.

•	 Kontakti i nevojshëm me profesionistë të tjerë si dhe klientë tjerë të rëndësishëm siç janë 
të afërmit është gjithashtu një faktor i stresit të punëtorit social.

•	 Ofrimi i shërbimeve mbikëqyrëse punëtorëve socialë (vartësve) është një faktor i 
rëndësishëm për stres.

•	 Ambienti i punës i cili është i papërshtatshëm dhe i parehatshëm në aspektin fizik është 
burim i qartë i tensionit për punëtorin social.

 
Burimet e stresit në jetët personale të punëtorëve socialë

•	 Konflikti për rolin personal.
•	 Dëmtim apo sëmundje personale.
•	 Vdekja e një anëtari të familjes. 
•	 Mospajtimet familjare.
•	 Martesa me ekzistencën e dy karrierave. 
•	 Të afërmit e rritur në familje të ngushtë.
•	 Mardhëniet e tjera personale me të rritur. 
•	 Të afërmit e tjerë dhe fëmijët e vet.
•	 Vështirësi financiare. 
•	 Vështirësi strehimi. 

•	 I afërm i ngushtë i papunë. 
•	 Vështirësi ligjore. 
•	 Vështirësi seksuale.
•	 Frika se jeni duke u bërë i panevojshëm dhe janë duke iu zvogëluar harxhimet

Stresi në punë mund të zvogëlohet nëpërmjet funksionit mbështetës të mbikëqyrjes. Bashkëveprimi 
pozitiv me bashkëpunëtorët siguron ndihmë teknike apo mbështetje të dobishme, informata, sfidë, 
mendim mbi performancën, mbështetje emocionale dhe fuqi organizative. Burimet e mbështetjes 
përfshijnë anëtarët e ekipit, mbikëqyrësit, kolegët, shokët dhe familjen.

Mbikëqyrja individuale dhe mbikëqyrja grupore

Modeli i duhur i mbikëqyrjes mund të ndryshojë në varësi të një numri faktorësh, duke përfshirë 
përvojën e mbikëqyrësit, peshën e ngarkesës së tyre në punë dhe kualifikimit të tyre profesional. 
Referencat më të shpeshta janë për mbikëqyrje individuale (një-me-një) apo mbikëqyrje grupore.

A. Mbikëqyrja individuale

1. Konsultimi mbikëqyrës individual është lloji më i zakonshëm i takimit ndërmjet 
mbikëqyrësve dhe punëtorëve, por në shumë organizata mbikëqyrja individuale 
plotësohet me forma të tjera të mbikëqyrjes, vecanërisht me mbikëqyrjen grupore. Kur 
ajo marrëveshje bëhet me një grup punëtorësh, zakonisht i njëjti mbikëqyrës është 
përgjegjës për të dyja konsultimet individuale dhe grupore. Një arsye për këtë është se 
mbikëqyrja individuale dhe grupore duhet të plotësojnë njëra tjetrën. 

2. Gjatë ofrimit të mbikëqyrjes individuale një punëtori, një mbikëqyrës mundet (1) të 
shqyrtojë gjithë ngarkesën në punë gjatë rrjedhës së konsultimeve të shumta, ashtu që 
të gjitha rastet të marrin ca vëmendje; (2) të shqyrtojë rastet e punëtorit në mënyrë të 
përzgjedhur; (3) të shqyrtojë vetëm rastet të cilat punëtori ka (apo ka të ngjarë të ketë) 
vështirësi; apo (4)të shqyrtojë vetëm rastet që punëtori i përzgjedh për shqyrtim.

3. Konsultimet individuale zakonisht planifikohen paraprakisht dhe ndodhin në bazë të 
rregullt, por konsultimet aty për aty mund të mbahen kur punëtori përballet me një krizë 
me një klient.

4. Mbikëqyrësi krijon planin e mësimit për konsultimin e ardhshëm apo serinë e konsultimeve.
5. Mbajtja e konsultimit: Për qëllime edukative, konsultimi individual para së gjithash është 

një punë praktike në të cilën mbikëqyrësi ofron arsimim dhe mendim punëtorit. Një 
konsultim i fokusuar në punën efikase të punëtorit zakonisht vë theksin në menaxhimin 
e rastit(do të thotë, rritjen e të kuptuarit të klientit dhe gjendjes së tij/saj, planifikimin e 
strategjive të intervenimit etj.) dhe (2) zhvillimin e mëtutjeshëm të njohurive të punëtorit, 
shkathtësive, dhe identitetit profesional.

A. Mbikëqyrja grupore

1. Konsultimi mbikëqyrës grupor është një takim ndërmjet mbikëqyrësit dhe një grupi të 
punëtorëve të cilët janë nën ndikimin e autoritetit administrativ të mbikëqyrësit; grupi 
tipik përfshin katër apo pesë punëtorë. Në disa organizata, konsultimi grupor është 
forma kryesore e mbikëqyrjes; në shumicën e organizatave, mbikëqyrja grupore bëhet 
së bashku me mbikëqyrjen individuale.

2. Qëllimi/përmbajtja e konsultimeve grupore: Si në rastin e konsultimeve individuale, 
konsultimet grupore planifikohen më herët që të mbahen në baza të rregullta dhe 

përmbajtja e tyre planifikohet paraprakisht. Secili konsultim grupor duhet të ketë qëllim 
të përcaktuar qartë.
a) Prezantimet e rastit: Materiali i rastit efektiv zakonisht përdoret për të nxitur 

diskutime në grup. 
b) Shembujt e përmbajtjes që mund të mbulohet në takimet mbikëqyrëse të grupit 

përfshijnë intervistimin e klientëve, regjistrimin e procedurave, referimin e 
procedurave, menaxhimin e ngarkesës me raste, bashkëveprimet punëtor-klient, 
etikën, komunikimet nga administrate etj.

3. Udhëheqja e grupit: Mbikëqyrësi ka përgjegjësi primare udhëheqjen e grupit mbikëqyrës, 
por grupi si i tërë ndan përgjegjësinë për vendimet rreth qëllimit dhe funksionit të grupit.

4. Përparësitë e grupit mbikëqyrës: Sipas  Kadushin dhe Harkness (2002, ff. 391-399), 
përparësitë e mbikëqyrjes grupore përfshijnë çështjet në vijim:
c) Shfrytëzimi më efikas dhe me kosto më efektive i kohës dhe përpjekjes administrative.
d) Përdorim efikas i një varieteti të madh të qasjeve për mësimdhënien (p.sh. filmat).
e) Punëtorët kanë një mundësi të ndajnë përvojat e tyre të ngjashme që kanë të bëjnë 

me problemet e lidhura me punën dhe zgjidhjet.
f) Punëtorët mund të marrin mbështetje emocionale nga anëtarët e grupit.
g) Morali rritet kur punëtorët ndajnë problemet e përbashkëta që lidhen me punën 

(d.m.th univerzalizimin dhe standardizimin).
h) Punëtorët mund të masin kompetencat e tyre përkatëse duke shikuar punën e të 

tjerëve.
i) Disa (por jo të gjithë) punëtorë mësojnë më rehatshëm nëse vendosen në mjedis 

grupor.
j) Disa punëtorëve u nevojitet “siguri në numra” për të sfiduar mbikëqyrësin e tyre 

(p.sh., për të shprehur kundërshtimet për atë që ai është duke thënë).
k) Inkurajon bashkëveprimin dhe kohezionin në grup ndërmjet punëtorëve në një njësi.
l) Mbikëqyrësi mund të vëzhgoj si bashkëveprojnë punëtorët në një grup.
m) Formati i grupit mund t’ia bëjë më të lehtë mbikëqyrësit të përmbushë përgjegjësitë 

e rolit të tij kur ato bien ndesh– p.sh., derisa mbikëqyrësi informon punëtorin rreth 
pritshmërive në detyrë (roli ndihmës), grupi mund t’i komunikojë mbështetje (roli 
shprehës). 

n) Mund të jetë më e lehtë të ndryshohet sjellja e punëtorit kur anëtarët e grupit përkatës 
mbështesin pikëpamjen e mbikëqyrësit.

o) Punëtorët mund të vëzhgojnë mbikëqyrësin në grup dhe të mësojnë shkathtësitë e 
bashkëveprimit në grup prej tij.

p) Mbikëqyrja grupore paraqet një hap kalimtar drejt pavarësisë nga mbikëqyrja.

5. Mangësitë e mbikëqyrjes grupore: Sipas  Kadushin dhe Harkness (2002, ff. 399-402), 
mangësitë e mbikëqyrjes grupore përfshijnë çështjet në vijim:
a) Mangësia kryesore është që konsultimet grupore duhet të fokusohen në të 

përgjithshmen, nevojat e ndara të të gjithë punëtorëve në grup.Një konsultim grupor 
nuk mund t’i trajtojë nevojat specifike të ndonjë punëtori;

b) Mund të ketë pengesa në të mësuar nëse krijohet konflikt ndërpersonal në mes/
midis punëtorëve në grup.

c) Mund të jetë e vështirë të përfshihet një i sapo punësuar në grupin mbikëqyrës 
ekzistues.

d) Ndonëse një konsultim individual e shtyen një punëtore të arrijë te zgjidhjet e veta 
dhe vendimet, formati i grupit i mundëson asaj që të shmang këtë përgjegjësi dhe të 
mbështetet në zgjidhjet dhe vendimet e grupit.

e) Nëse punëtori është në ankth se do të dëgjoj mendim kritik, burimet në dispozicion 
të mendimeve të shumta në grup mund të jenë problem.

f) Mbikëqyrësi duhet të komunikoj në atë mënyrë që të jetë e kuptueshme për të gjithë 
anëtarët e grupit. 

g) Ngaqë janë disa punëtorë dhe një mbikëqyrës, punëtorët mund të organizohen 
kundër mbikëqyrësit, apo në një rast tjetër mbikëqyrësi mund të humb kontrollin në 
takim.

Nëse grupi është shumë koheziv, anëtarët mund të ndjehen nën presion të pajtohen me 
të menduarit e grupit – d.m.th., të menduarit grupor mund të fillojë të veprojë. Megjithëse të 
menduarit uniform mund të ndikojë që punëtorët individualë të pranojnë procedurat e agjencisë, 
etj., kjo gjithashtu ka si tendencë të shtypë inovacionin dhe individualitetin.Për të zvogëluar të 
menduarit e grupit, mbikëqyrësi duhet, ndër të tjera, të inkurajojë dhe mbështesë shprehjen e 
ideve të ndryshme brenda grupit.

Rëndësia e besimit dhe sigurisë në mbikëqyrjen grupore

Krijimi i besimit dhe sigurisë mund të pengohet kur një anëtar i grupit merr për detyrë rolin e 
“këshilluesit” (p.sh., personi i cili nuk dëgjon asnjëherë, gjithmonë ”bën më mirë” se anëtarët e 
tjerë të grupit, apo jep përgjigje apo sugjeron një qasje “ më të mirë”).
Besimi dhe siguria në grup mund të rrezikohet kur anëtarët e grupit dallojnë në mënyrë të 
konsiderueshme në qasjen e tyre ndaj praktikës, dhe/apo kur anëtarët vijnë nga një varietet 
disiplinash me nivele të ndryshme të përvojës.

Strategjitë e promovimit të kohezionit në grup

Struktura

•	 Mëso shkathtësitë në grup dhe se si ato lidhen me arsyet dhe qëllimet e mbikëqyrjes 
në grup.

•	 Sqaro qëllimet e grupit (informues, edukativ, administrativ).
•	 Shpjego se si do të bisedohen me klientët normat e grupit, struktura, si do të 

ofrohet dhe pranohet mendimi, si ndahet koha dhe si do të trajtohen konflikti dhe 
konkurrenca në grup.

Procesi në grup

•	 Inkurajo një komunikim të hapur rreth cështjeve aktuale dhe të drejtpërdrejta 
ndërmjet anëtarëve të grupit, siç janë tensionet në grup.

•	 Interveno për të siguruar se po respektohen normat e grupit.
•	 Trego aftësi udhëheqjeje duke ndjekur modelin dhe identifikuar sjelljet ndihmuese 

të anëtarëve të grupit, siç janë marrja e rrezikut dhe ofrimi i mendimit konstruktiv.
•	 Ndihmo për të pasur diskutim dhe mendime të fokusuara.
•	 Ofro mendim mbështetës dhe të dobishëm.
•	 Sigurohu që mendimi për praktikën është i balancuar dhe i fokusuar dhe propozo 

hapat e ardhshëm të mundshëm.
•	 Inkurajo anëtarët e grupit që të përgjigjen në mënyrë pozitive për shqetësimet e njëri 

tjetrit.

•	 Bën pyetje të drejtpërdrejta në lidhje me përvojat e mjekëve klinikë nëse nxitja në vazhdim 
për mendim të grupit paraqet sfidë, sikur “nganjëherë mjekët klinikë mund të ndjehen 
tepër të kritikuar në mbikëqyrjen grupore. A ka ndonjëri nga ju në këtë grup atë 
përvojë?” Ky mendim shënjestrues mund të inkurajojë më shumë hapje në nivel grupi 
sepse ai i kthen në normale shqetësimet e mjekëve klinikë.

•	 Bëj valide perspektivat, qasjet e ndryshme si dhe fazat e të mësuarit.
•	 Bëj ndryshime të fazave që mund të ndryshohen të procesit në grup.
•	 Diskuto cfarë është dhe cfarë nuk është duke funksionuar në procesin në grup.
•	 Ofro kohë për reflektim kritik mbi praktikën dhe integro teorinë dhe praktikën në 

çdo sesion.

Karakteristikat e mbikëqyrjes në agjenci multidisiplinare

Puna ekipore multidisiplinare mendohet të jetë një rol i ri i rëndësishëm për punëtorët socialë, por 
ky rol bazohet në shkathtësitë dhe njohuritë ekzistuese në fushën e punës sociale të fituara gjatë 
punës bashkëpunuese me profesionistë tjerë brenda sferës së aktivitetit të agjencisë. Përvoja 
bashkëpunuese e punëtorëve socialë iu mundëson atyre përdorimin e shkathtësive të veta në 
kuadër të ekipeve multiprofesioniste.

Në këtë seksion ofrohet një kontekst në të cilin merren parasysh shkathtësitë specifike si dhe 
njohuritë dhe vlerat që punëtorët socialë duhet t’i zhvillojnë nëse dëshirojnë të funksionojnë 
efektivisht si anëtarë të ekipit multidisiplinar.

Sesioni III 
Tema: Shkathtësitë dhe vlerat në mbikëqyrje: 
Pengesat për mbikëqyrje efektive

Shkathtësitë

Partneriteti: Shkathtësitë që angazhojnë kolegët, klientët dhe komunitetin në partneritet 
nëpërmjet:

•	 Identifikimit të interesave të përbashkëta; 
•	 Paraqitjes së qartë të qëllimeve për të cilat arrihet pajtimi;
•	 Ndarjes apo caktimit të detyrave specifike;
•	 Shqyrtimit të punës së kryer dhe mendimit mbi performancën.

Negociimi: Shkathtësi për të punuar konkretisht me njerëz të grupeve të ndryshme të interesit. 

Rrjetëzimi: Aftësi për të krijuar, së bashku, lidhje ndërmjet njerëzve dhe agjencive për të krijuar 
një varg të gjerë të burimeve ndihmëse.

Komunikimi:  Krijimi i një vargu të gjerë të shkathtësive ndërpersonale. Në një mjedis multidisiplinar 
vecanërisht nevojiten:

•	 Aftësi në shkrimin e raporteve reale për ekipin dhe të të gjeturave nga hulumtimi;
•	 Aftësi për t’iu dhënë informata verbale dhe të shkruara klientëve për shërbimin 

jashtë zhargonit; 
•	 Ndjeshmëri ndaj nevojave të njerëzve me dallime gjuhësore;
•	 Aftësi për të krijuar një gjuhë të përbashkët ndërmjet disiplinave dhe për të përshkruar 

rolin dhe punën e vet me terma jashtë zhargonit.

Të analizuarit në një mënyrë tjetër: aftësia e ofrimit të perspektivave të ndryshme mbi   problemet 
e diskutura nga ekipi apo klientët në mënyrë që problemet të zgjidhen:

•	 Analizimi i sistemit të gjerë dhe vendosja e problemit në kontekst;
•	 Ofrimi i modeleve sociale për të kuptuar cfarë mund të ketë qenë përkufizuar me 

termat josocialë;
•	 Lehtësimi i diskutimit të një rangu më të gjerë për mënyrat se si të shihet problemi.

Përballja: Aftësi për t’u përballur me kolegët dhe klentët në mënyrë që të kundërshtohet pikëpamja 
dominuese apo për të pohuar alternativën. Kjo përfshin:

•	 Përdorimin e metodave bindëse;
•	 Integritetin dhe ndërgjegjësimin për ndjenjat dhe vlerat e veta;
•	 Rezistencë për t’u pushtuar nga kultura dominuese;
•	    Role dhe metoda alternative të ndjekjes së modelit.

Fleksibiliteti: Ruajtja e shkathtësive të mjaftueshme për të menduar dhe praktika përr të mësuar 
nga shkathtësitë dhe përvojat e të tjerëve.
Monitorimi dhe vlerësimi: Punëtori social, së bashku me anëtarët e tjerë të ekipit, nevojitet të 
zhvillojnë shkathtësitë për monitorimin dhe vlerësimin e punës ekipore.

Vlerat 

Përqendrimi te klienti: Në një mjedis multidisiplinar është më e lehtë se zakonisht të 
ngatërrohesh për sa i përket politikave. Çfarëdo që të jetë presioni, punëtori social do t’i 
përmbahet një qasje që përqendrohet te klienti.

Respekti: Punëtori social duhet të ketë qëndrim respekti për të dy palët klientët dhe kolegët. 

Të qenit i hapur: Puna multidisiplinare kërkon një qëndrim të hapur të anëtarëve të ekipit i 
pasqyruar me gatishmëri:

•	 Për të mësuar për pikëpamjet dhe shkathtësitë e të tjerëve (duke përfshirë klientët);
•	 Për tu përfshirë në fusha potencialisht konfliktuale të diskutimit;
•	 Për të ndarë paditurinë si dhe diturinë me të tjerët.

Baza e njohurive

Çështjet ligjore: Njohja e ligjit në fushën që lidhet drejtpërdrejt me praktikën në punën sociale; 

Çështjet etike dhe profesionale: Njohja dhe kuptimi i roleve dhe kodeve profesionale në punën 
sociale; roleve dhe kodeve të profesioneve të tjera; përgjegjësisë së profesioneve tjera si 
dhe kufizimeve në ndarjen e informatave ndërmjet profesionistëve dhe klientëve. 

Shkenca Sociale: Njohja e teorive sociologjike për organizatat dhe profesionet; modeleve 
psikologjike dhe mjekësore dhe qasjeve teorike; politikave sociale të lidhura me një mori 
agjencish për mirëqenie; privimit, shtypjeve dhe devijimit si dhe studimeve sociale dhe atyre 
mbi komunitetin; 
 
Çështjet organizative: Njohja e politikave dhe kufizimeve në fushën e punës sociale dhe të 
agjencive tjera; 

Burimet në dispozicion nga agjencitë tjera: Njohja e të drejtave që kanë të bëjnë me mirëqenien; 
të drejtat e strehimit (jo vetëm tek autoriteti lokal por edhe te shoqatat strehuese dhe sektori 
privat).

Anëtarët e një grupi multidisiplinar kalojnë nëpër një situatë që lejon pak liri dhe kërkon ruajtje 
të balancës ndërmjet ruajtjes së identitetit të tyre profesional, në njërën anë, dhe ndarjes së 
shkathtësive apo bërjes së kufijve profesionalë të paqartë, në anën tjetër. Anëtarët e tjerë të 
ekipit shpesh kanë pritshmëri të mëdha nga pjesëmarrësit në punë apo i konsiderojnë ata si 
shërbëtorë të profesionistëve më të fuqishëm.

Elemente kryesore në punën multidisiplinare janë demokratizimi dhe demistifikimi.Puna efektive 
ekipore multidisiplinare kërkon që pushteti të ndahet jo vetëm ndërmjet punëtorëve, por gjithashtu 
nga ekipi, klientët dhe komuniteti.

Në fund, duhet gjetur një gjuhë të përbashkët në mënyrë që anëtarët e ekipit të kuptojnë dhe 
ndajnë me njëri tjetrin shkathtësitë dhe njohuritë bazë. Kjo gjuhë duhet të jetë e qasshme jo 
vetëm për anëtarët e ekipit por edhe për shfrytëzuesit e shërbimeve. Sërish, aftësia e punëtorit 
social për të komunikuar me efektivitet është thelbësore.

Ekipet e përbëra prej shumë agjencive

Puna e organizatave të shumta është provuar të jetë një mënyrë efektive për mbështetjen e 
fëmijëve dhe të rinjëve me nevoja të veçanta dhe sigurimin e përmirësimeve të vërteta në jetët e 
tyre. Tipari kryesor i ekipeve të përbëra prej shumë organizatave është që personat e angazhuar 
dhe të transferuar përkohësisht si të rekrutuar në ekip e bëjnë atë të jetë në një përbërje më 
formale se një Panel prej shumë organizatave. Personat e angazhuar ndajnë një ndjenjë të 
identitetit ekipor dhe përgjithësisht menaxhohen sipas linjës nga udhëheqësi i ekipit, megjithëse 
ata mund të mbajnë lidhje me organizatat e tyre amë përmes mbikëqyrjes dhe trajnimit.
                                      
Mesazhet kryesore nga shqyrtimet serioze të rasteve, Udhëzimi i Eileen Munros dhe raportet e 
OFSTED-it që të gjitha mbështesin nevojën për praktikë të mirë mbrojtjeje që do t’i nënshtrohet 
diskutimit dhe reflektimit kritik.  Mbikëqyrja është një forum ideal për reflektim kritik duke ofruar 
një mundësi për të ditur si është jeta për fëmiun; cili është niveli i rrezikut, cilët janë faktorët 
mbrojtës dhe a janë intervenimet tona efektive. Ajo duhet të na mundësojë neve të mësojmë se 
çfarë shkon mirë dhe çfarë jo në praktikë.

Ky udhëzim është nxjerrë nga ai dhe përmban disa parime të përbashkëta dhe informata mbi 
praktikën që ofron mbrojtje efektive. Ai, po ashtu, trajton atë se çfarë i bënë një mbikëqyrës dhe 
të mbikëqyrur efektiv si dhe barrierat për mbikëqyrje efektive. Shpresohet se këto të përbashkëta 
të të gjitha organizatave do të ndihmojnë që të ketë një qasje konsistente dhe të bashkuar të 
shumë organizatave për mbrojtjen e fëmijëve dhe të rinjëve.

Një kornizë e sugjeruar mbikëqyrjeje gjendet në  Shtojcën 1.

Kjo bazohet në punën e Tony Morrisonit dhe përfshin Ciklin e të Mësuarit D.A. të Kolbit.  Të dyja 
theksojnë një qasje nga shumë organizata në Ciklin e të Mësuarit të Kolbit, i përshtatur nga Tony 
Morrison dhe i përdorur gjerësisht si një mjet mësimi. 

Qasja potencon përfitimet që mund të kenë katër “aktorët’ në procesin mbikëqyrës- shfrytëzuesit 
e shërbimit, të mbikëqyrurit, organizata siç përfaqësohet nga mbikëqyrësit/menaxherët dhe 
partnerët nga shumë agjenci. Implementimi i këtij modeli do të ofrojë gjithashtu mundësi për 
të studiuar përvojat përkatëse për të përmirësuar mënyrën e punës. Një shqyrtim i këtij modeli 
duhet të dëshmoj komunikim dhe negociim të përmirësuar me partnerët, një të kuptuar më të 
madh të roleve të ndryshme profesionale dhe kulturave organizative, një përgjegjësi më të qartë 
për fushat e punës së shumë agjencive, një qartësi më të madhe rreth asaj se cfarë informatash 
duhet të ndahen, me kë dhe kur dhe si disa mosmarrëvejshe do të zgjidhen. Këto janë fushat e 
theksuara për përmirësim në planin e veprimit sa i përket SCR (RPS-ve). 

Parimet e përbashkëta kryesore

Reflektimi kritik/mbikëqyrja në praktikën e mbrojtjes së fëmijëve mund të marrë një varietet 
formash duke përfshirë: një me një; mbikëqyrje në grup apo me personat e nivelit të njëjtë apo 
të mësuarit veprues. Pavarësisht nga ajo se cila do të jetë forma e mbikëqyrjes, më poshtë janë 
dhënë parimet e përbashkëta kryesore të cilat duhet të zbatohen dhe të ndihmojnë që të sigurohet 
se mbikëqyrja është efektive.

Reflektimi kritik/mbikëqyrja mbrojtëse duhet:

1. Të jetë një ndarje e përgjegjësive organizative, me një marrëveshje të qartë të mbikëqyrjes 
ndërmjet organizatës, mbikëqyrësit dhe personit të angazhuar.

2. Të shihet si një pjesë thelbësore e praktikës së mbrojtjes, dhe jo si një aktivitet opsional.
3. Të ketë qasje me qendër fëmijën dhe të sigurojë që përvoja ditore e fëmijës diskutohet 

dhe kuptohet në kuadër të kontekstit të një vlerësimi të tërë të fëmijës dhe familjes.
4. Të jetë një mundësi për të mësuarit reflektues që çon kah analiza, vendimmarrja dhe 

veprimet duke qenë i informuar në kuadër të një kulture pune bashkëpunuese të shumë 
agjencive. 

5. Të sigurojë që personat e angazhuar kuptojnë rolet dhe përgjegjësinë e tyre; fushëveprimin 
e gjykimit dhe autoritetit të tyre profesional dhe përgjegjësinë e tyre për mbrojtje.

6. T’i ruajnë standardet profesionale dhe të punojnë në përputhje me udhëzimet e MCSB-
së.

7. Të ndihmojnë në identifikimin e nevojave për mësim dhe zhvillim dhe rrisin shkathtësitë 
e nevojshme për të ofruar një shërbim efikas. 

8. Të njohë streset e mundshme në praktikën e mbrojtjes dhe ofrojë mbështetjen e 
përshtatshme.

9. Të sigurojë qartësi në lidhje me ndarjen e informatave në interes të fëmijëve dhe të të 
rinjëve.  Kjo duhet të përfshijë marrjen parasysh të 7 Rregullave të Arta të cilat ofrojnë 
informata për vendimmarrjen në lidhje me ndarjen e informatave (Shtojca 2).

10. Punëtorët janë të hapur ndaj ndryshimit, të përgatitur ta kundërshtojnë qasjen 
diskriminuese, kurioz rreth praktikës së tyre dhe të motivuar për vetëvlerësim.

Udhëzim praktik:

Fjalët mbikëqyrje, konsultim për punën dhe diskutim formal për rastin përdoren ndërkëmbyeshëm 
nëpër agjenci. Mbikëqyrja në lidhje me mbrojtjen përdoret në veçanti në këtë politikë për t’iu 
referuar këtyre fjalëve. Mbikëqyrja është një marrëdhënie formale e negociuar ndërmjet 
mbikëqyrësit dhe të mbikëqyrurit, e cila ofron mundësinë për të sjellë së bashku objektivat 
organizative dhe individuale dhe e cila përfshin parimet kryesore të përmendura më lart. 

                                                
Objektivat kryesore për mbajtje të mbikëqyrjes janë:

•	 Të arrihet kompetencë në ofrimin e shërbimit të cilësisë më të lartë kundrejt standardeve 
të pranuara, për fëmijët e cenueshëm siç janë fëmijët në nevojë dhe ata që kanë nevojë 
për mbrojtje.

•	 Të sigurohet performancë e përgjegjshme dhe që i mbikëqyruri ta ketë të qartë se 
duhet t’i ketë rolet, përgjegjësitë dhe veprimet në kontekst të kërkesave, politikave dhe 
procedurave legjislative dhe të organizatës.

•	 Të arrihet komunikim i përmirësuar ndërmjet menaxherit dhe personit të angazhuar dhe 
anasjelltas.

•	 Të sigurohet zhvillim i vazhdueshëm profesional dhe mbështetje personale.

•	 Të ofrohet ndihmë në ofrimin e shërbimeve cilësore klientëve duke zvogëluar rrezikun 
dhe përmirësuar rezultatet. Menaxhimi i rrezikut është në qendër gjatë mbajtjes së 
mbikëqyrjes. Vlerësimet duhet të pasqyrojnë nevojat e fëmijës, kapacitetin e prindërve 
dhe familjes së gjerë dhe faktorët ambiental. Secila agjenci ka përgjegjësi të përgjigjet 
ndaj dhe dëshmoj dëmin e mundshëm që i shkaktohet një fëmije.

Pengesat për mbikëqyrje efektive:

Nëse bëhet planifikim dhe përgatitje e kujdesshme dhe e plotë për sesione të mbikëqyrjes duhet 
margjinalizuar çdo pengesë për ofrim dhe pranim të mbikëqyrjes efektive. Ju lutemi të jeni të 
vetëdijshëm për çështjet në vijim:

•	 Menaxhimi i rastit të bëhet pika kryesore e rendit të ditës më parë se një rend i ditës që 
përfshin një fokus zhvillimor dhe merr parasysh çfarë është duke i ndodhur në ndonjë 
moment kohor të mbikëqyrurit.  Mos shmangni çështjet potencialisht të vështira dhe mos 
lejoni që ato të akumulohen. 

•	 Mbikëqyrja nuk prioritizohet. P.sh.  menaxhimi i dobët i kohës dhe lejimi i ndërprerjeve. 
•	 Regjistrimi i dobët i të dhënave e cila e bën të vështirë ruajtjen e qëndrueshmërisë së  

qasjes në menaxhimin e rastit dhe zhvillimin e të mbikëqyrurit. 
•	 Dëgjoni njëri tjetrin gjatë mbikëqyrjes.  Mbikëqyrësit nuk duhet ta keqpërdorin pushtetin e 

tyre. Ata nuk duhet të caktojnë qëllime joreale por duhet të jenë në gjendje të ofrojnë kohë 
për reflektim dhe mendim kritik në një mënyrë që zhvillon pikat e forta të të mbikëqyrurit 
si dhe thekson fushat për zhvillim dhe strategjitë për arritjen e këtyre qëllimeve.

Përshkallëzimi i shqetësimeve dhe rreziqeve:

Ka nganjëherë situata kur punëtorët e angazhuar në kuadër apo ndërmjet organizatave do të 
shprehin mospajtim për shkallën e nevojës dhe rrrezikun për një fëmijë dhe një të ri. Kurdo që 
është e mundshme kjo duhet të zgjidhet përmes diskutimit dhe zgjidhjes së hershme.

Sjelljet dhe vlerat

Ekziston një përkim i pjesërishëm në cilësitë dhe sjelljet e nevojshme për të bërë punën e 
mbikëqyrjes / reflektimit kritik për përfitim të fëmijës dhe familjes. Të dyja palët duhet të 
angazhohen në mbikëqyrje nëse duan të punojnë efektivisht. Mbikëqyrësi dhe i mbikëqyruri, 
po ashtu, duhet të jenë plotësisht të vetëdijshëm për përgjegjësinë dhe llogaridhënien e tyre 
profesionale.

•	 Bëni atë që ju thoni se do ta bëni dhe ofroni model të seriozitetit dhe praktikës së mirë.
•	 Bëhuni më aktiv dhe krijoni qasje kreative për zgjidhjen e problemeve në punë; gjeni 

vetë zgjidhjet; sugjeroni mënyra të ndryshme për të bërë gjërat në konsultim dhe duke 
vlerësuar kontributin e të tjerëve. 

•	 Punoni shumë, demostroni këmbëngulje, fleksibilitet, përshtatshmëri, qëndresë dhe 
vendosmëri në të dyja në vendin tuaj të punës dhe ambientin e shumë agjencive.

•	 Shkoni mbi dhe përtej standardeve dhe pritjeve të larta për të cilat është arritur pajtimi, 
duke marrë përgjegjësi personale për të bërë gjërat siç duhet, vlerësuar nevojën si dhe 
planifikuar dhe ofruar rezultatet më të mira të mundshme për fëmijët dhe të rinjët. 

•	 Kaloni shumicën e kohës duke bërë gjërat më të rëndësishme, jo gjërat më të lehta, duke 
qenë i hapur ndaj reagimeve dhe i gatshëm të veproni në lidhje me to. 

•	 Krijoni marrëdhënie me publikun, kolegët dhe shfrytëzuesit e shërbimeve duke raportuar 
ashtu që të tjerët të dinë se çfarë është duke ndodhur.  

•	 Ndani njohuritë dhe përvojat me të tjerët dhe ofroni mendim konstruktiv ashtu që të tjerët 
mund të zhvillohen dhe përmirësohen.

•	 Tregoni angazhim për divresitet dhe gjithëpërfshirje.

Mbikëqyrja nga afër apo grupore/ reflektimi kritik

Kjo duhet të inkurajohet si pjesë e kornizave të performancës dhe kontrollit në të dyjat fushat e 
veçanta dhe fushat e shumë agjencive. Kjo duhet të regjistrohet dhe mendimi duhet të ndahet si 
pjesë e një zhvillimi të vazhdueshëm profesional.

Marrëveshja me shkrim

Është e nevojshme që të ketë një marrëveshje të negociuar me shkrim ndërmjet mbikëqyrësit dhe 
të mbikëqyrurit në mënyrë që të bëhen të qarta autoriteti, përgjegjësia, pritshmëritë, të drejtat 
dhe përgjegjësitë në punën e përbashkët drejt arritjes së qëllimeve për të cilat është arritur 
marrëveshja.

Kornizat e kontrollit

Është e pritshme që secili që punon me fëmijët të ketë qasje të rregullt, mbikëqyrje të cilësisë së 
lartë të punës së tyre e cila shihet dhe konsiderohet nga punëtori si efektive dhe sfiduese.

Përmbledhje:

Prandaj, mbikëqyrja, duke përfshirë mbikëqyrjen reflektuese/mbrojtëse, është shpesh proces 
i dyanshëm i planifikuar dhe i përgjegjshëm e cila duhet të mbështesë, motivojë, ndhimojë dhe 
sigurojë që të gjithë punëtorët të kryejnë punë të mirë mbrojtjeje. Ajo duhet të mbështetet nga një 
strategji për mbikëqyrje e agjencisë dhe politikë që bazohet në vlera, parime, gjuhë dhe pritshmëri 
për të cilat është arritur pajtim.  Rezultatet e mbikëqyrjes duhet të sigurojnë se punëtorët kanë 
vetëbesim dhe janë kompetentë në vetë rolin e tyre, janë në gjendje të zhvillojnë punën që kryhet 
nga shumë agjenci, përmirësojnë performancën e tyre dhe të mësojnë nga praktika. Menaxherët 
e linjës duhet të kenë vetëbesim në aftësinë e tyre për të ofruar një mbikëqyrje reflektuese të 
cilësisë së lartë dhe janë përgjegjës për praktikën e mbikëqyrjes.

Menaxherët e lartë janë përgjegjës të sigurojnë që është duke iu dhënë prioritet mbikëqyrjes. 
Koha dhe burimet duhet të përfshihen në politikat e agjencive për të siguruar punë efektive të 
shumë agjencive.

Shtojca 1:
Kornizat për mbikëqyrje:  Modeli 4x4x4 

Mbikëqyrja duhet të trajtojë një varg kërkesash në emër të aktorëve të ndryshëm që janë 
përfshirë, duke përfshirë një grup kompleks të aktiviteteve. Modeli 4x4x4 është një kornizë e 
integruar e punës e cila tregon ndërvarësinë e: 

•	 Katër funksioneve të mbikëqyrjes;
•	 Katër aktorëve në procesin mbikëqyrës;
•	 Katër elementeve të ciklit mbikëqyrës. 

Katër funksionet e mbikëqyrjes:

1. Kompetent, performancë/praktikë (funksion menaxhues) e përgjegjshme
2. Zhvillimi i vazhdueshëm profesional (funksion zhvillimor) 
3. Mbështetje personale  (funksion mbështetës) 
4. Angazhim i individit në organizim dhe zhvillim i marrëdhënieve profesionale. (funksioni 

ndërmjetësues) 

Katër aktorët e angazhuar në mbikëqyrje:

Nëse mbikëqyrja bëhet efektivisht duhet të ketë përfitime për aktorët e përfshirë. Shembujt e 
përfitimeve janë dhënë në vijim:

1. Shfrytëzuesit e shërbimeve – një qasje e qartë dhe e fokusuar e punëtorëve të cilët janë 
të aftë të bëjnë një vlerësim të plotë i cili merr parasysh nevojat, rreziqet dhe përfshin 
shfrytëzuesit e shërbimit në proces.

2. Të mbikëqyrurit – kanë përgjegjësi të lartë për rolin dhe janë në gjendje të paraqesin një 
qasje me vetëbesim, reflektive për menaxhimin e rastit, duke u angazhuar me një varg 
partnerësh.

3. Organizimi – mbikëqyrësit bëjnë të ditura qëllimet, vlerat dhe politikat e agjencisë. Ata 
udhëheqin dhe monitorojnë punën që çon kah zhvillimi i një praktike të qëndrueshme. Ata 
vlerësojnë punëtorët të cilët me anën e punës së tyre sjellin normë më të ulët qarkullimit, 
ankohen për sëmundje apo kanë ankesa.

4. Partnerët – punëtorët kuptojnë rolin e partnerëve, janë në gjendje të negociojnë 
efektivisht me ta dhe kanë pritshmëri të sakta kur përfshihen në vlerësime dhe planifikim 
të shumë agjencive.

Katër elementet e ciklit mbikëqyrës (bazuar në Ciklin e të Mësuarit të Kolbit)

1. Përvoja – ‘historia’ 
2. Reflektimi – mendo rreth përvojës p.sh. çfarë shkoi mirë, po ashtu çfarë nuk shkoi mirë, 

çfarë ka mundur të bëhej ndryshe.
3. Analiza   - çfarë nënkupton përvoja. 
4. Planet /Veprimet – cili është ‘kapitulli’ i ardhshëm në histori? 



520Modulet për Mbrojtjen e Fëmijëve       

Shfrytëzuesit e Shërbimit
Stafi

Organizata
Puna me Partnerë
MODELI 4 x 4 x 4

Reflektim

Përvoja

Analiza

Planet & 
Veprimet

Zhvillim

Ndërm
jetësimMbështetja

Menaxhimi

Mbikqyrja reflektive

Cikli i mësimit të bazuar në përvojë i Kolbit

Përvoja Konkrete
(të bërit /posedimi i 

përvojës)

Konceptualizim
Abstrakt

(përfundim/mësim nga 
përvoja) experience)

Eksperimentimi
Aktiv

(planifikimi / testimi 
çfarë keni mësuar)

Observim Reflektues
(shqyrtim /reflektim mbi 

përvojën)

Të përjetuarit nga përvoja

•	 Mësimi arrihet nga përvoja – një problem që duhet të zgjidhet; një situatë që është e 
panjohur; apo një nevoje që duhet përmbushur.

•	 Mund të ketë kërkesa apo nevoja intelektuale,emocionale,fizike
•	 Cikli shkaktohet nga punëtori që ka përvojë nga një problem 

Reflektimi

•	 Shpesh duke trajtuar ndjenjat zbulohet një nivel më i pasur i observimeve
•	 Reflektimi eksploron ndjenjat,modelet dhe lidhjet që dalin nga përvoja
•	 Ai krijon shkathtësi për të njohur elementet e përbashkëta në situata të ndryshme duke 

iu referuar një grumbulli të gjerë kujtimesh për rastet dhe përvojat që punëtori i ka pasur 
gjatë gjithë kohës - kjo është thelbësore.

•	 Pranon dhe ndihmon krijimin e përgjigjeve të fuqishme emocionale dhe morale që dalin 
nga detyra në fushën e punës sociale.

•	 Është e rëndësishme të kuptohet se cilat ndjenja i përkasin situatës dhe cilat punëtorit.

Analiza

•	 Reflektimi duhet të shpie kah analiza.
•	 Mësimet e nxjerra nga një situatë mund të aplikohen në të tjerat.
•	 Testimi i hipotezave/teorive kundrejt hulumtimit dhe dëshmisë.
•	 Ndihmon në ruajtjen e praktikës antidiskriminuese.

Planifikimi i veprimit

•	 Kalimi prej analizës në planifikim dhe dhënie të shërbimit.
•	 Analiza dhe të mësuarit testohen në veprim.
•	 Ekzaminimi i rezultateve të mundshme të veprimeve lejon planifkim të veçantë dhe 

planifikim të fokusuar në rezultat.

Mjedisi funksional i të mësuarit

•	 Ky është i vendosur në mes të ciklit të Kolbit.
•	 Që ai të funksionojë me efikasitet, është e nevojshme të krijohet një kulturë pozitive 

organizative që do të mbështesë mbikëqyrjen efektive.
•	 Mjedisi jofunksional i të mësuarit- zvogëlon efektivitetin e mbikëqyrjes.

Një mjedis funksional i të mësuarit kërkon:

•	 Vlera dhe qëllime të qarta të agjencisë.
•	 Udhëheqje të cilësisë së lartë.
•	 Planifikim strategjik dhe shqyrtim sistemesh.
•	 Politika, procedura dhe standarde.
•	 Pikënisje të qarta dhe nivele të pranueshme për shërbime.
•	 Një kornizë të mirë menaxhuese të performancës.
•	 Një funksion efektiv për zhvillimin e stafit – procese konstruktive.
•	 Struktura për punë ndërinstitucionale.
•	 Mendim nga stafi dhe shfrytëzuesit e shërbimeve.

Përdorimi i ciklit të Kolbit në zgjidhjen e problemit

Menaxhimi i përmbajtjes emocionale

•	 Ndërgjegjësim emocional
•	 Ndjeshmëri 
•	 Vetëmenaxhimin
•	 Shkathtësi ndërpersonale

1. Si ndikon baza e vlerave tona në përgjigjet tona?

Cikli i Green-it

Mosangazhimi

Ankthi

Lufta/lufta

Qasja mbrojtëseMohim /shmangie

Mohimi i 
përbashkët

Angazho/
Observo

Kupto

Planifiko /vepro Reflekto

Të kuptuarit e 
thellë /zgjidhja

Persistence

Prano pasigurinë

Risk /
innovate

Shtojca 2:
Shtatë rregullat e arta për ndarjen e informatave

1. Mbani në mend që Akti i Mbrojtjes së të Dhënave nuk është një pengesë për ndarjen e 
informatave por siguron një kornizë për të siguruar që informatat personale në lidhje me 
personat që jetojnë të ndahen në mënyrë të duhur.

2. Bëhu i hapur dhe i sinqertë me personin (dhe/apo familjet e tyre ku është e duhur) që nga 
fillimi dhe pse cilat, si dhe me kë do të ndahen apo mund të ndahen informatat, dhe kërko 
pajtimin e tyre, përveç në rastet kur është e pasigurt apo jo e duhur të bëhet kjo.  

3. Kërkoni këshillë nëse ju keni ndonjë dyshim, pa zbuluar identitetin e personit ku është e 
mundshme.

4. Ndaj me miratim ku është e duhur dhe, ku është e mundshme, me respekt dëshirat e 
atyre që nuk pajtohen të ndajnë informatat e besueshme. Ju mund të vazhdoni të ndani 
informatat pa miratim nëse, sipas gjykimit tuaj, mungesa e miratimit mund të arsyetohet 
për interesin publik të mbrojtjes së një fëmije nga abuzimi apo rreziku tjetër. Ju do të 
duhet të bazoni gjykimin tuaj për rastin në fakte.  

5. Merrni parasysh sigurinë dhe mirëqenien: bazoni vendimet tuaja mbi ndarjen e 
informatave në vlerësimet për sigurinë dhe mirëqenien e personit dhe të tjerëve të cilët 
mund të preken nga veprimet e tyre. 

6. E nevojshme, proporcionale, e rëndësishme, e saktë, në kohë dhe e sigurtë: sigurohu që 
informata që ju ndani të jetë e nevojshme për qëllimin për të cilin ju po e ndani atë, të 
ndahet vetëm me ata njerëz që duhet ta kenë atë, të jetë e saktë dhe e freskët, të ndahet 
në kohën e duhur, dhe të ndahet me efektivitet. 

Mbani shënime: për vendimet tuaja dhe arsyet për atë – nëse kjo është për të ndarë informata 
apo jo. Nëse vendosni të ndani, atëherë shënoni çfarë keni ndarë, me kë dhe për çfarë qëllimi.

Ushtrimi i zgjidhjes së problemit duke përdorur ciklin e Kolb-it

Qëllimi: Qëllimi i këtij ushtrimi është që të praktikohet përdorimi i katër pjesëve të ciklit të Kolbit 
në një situatë të zgjidhjes së problemit.

1) Në grupin tuaj të vogël, identifikoni dikë që është i gatshëm të sjellë një çështje reale 
rreth mbikëqyrjes në të cilën ata do të punojnë në grup për 30’. Kjo mund të bëhet në 
lidhje me performancën e punëtorit, apo një çështje të bazuar në rast. I intervistuari 
duhet të japë vetëm një përmbledhje të shkurtër për çështjen në fjalë. Konfidencialiteti 
potencohet.

2) Pastaj ndaj 4 anëtarët e mbetur në një pjesë të ciklit të Kolbit secilin, p.sh. njëri të 
përqëndrohet në ‘përvojën e përjetuar’, njëri në ‘reflektim’, njëri në ‘konceptualizim’, 
njëri: eksperimentim aktiv. Detyra e secilit intervistues është që të përdorë rolin e vet për 
të ndihmuar në shqyrtimin e problemit, p.sh. reflektuesi do të eksplorojë ndjenjat, apo 
modelet, ndërsa konceptualizuesi do të ndihmojë të intervistuarin të analizojë problemin 
etj. Mund të jetë e dobishme që ju të merrni një rol në të cilin keni më pak vetëbesim.

3) Katër intervistuesit duhet të shpenzojnë 10’ në përgatitje: përdor Pyetje Reflektive si 
nxitje. Mendo ku të fillosh: studio faktet (përvojën), apo studio ndjenjat (reflektimin) etj.

4) Diskutimi i problemit: 25’. Duke përdorur 4 role të ndryshme për zgjidhjen e problemit, 
puno së bashku me intervistuesin për të eksploruar çështjet dhe krijuar strategji për 
zgjidhjen e problemit. Mos u brengosni nëse problemi nuk zgjidhet në 3D’, qëllimi është 
që t’i ofroni kolegut tuaj ndihmë për zgjidhjen e problemit për 30’. Ju lutem provoni të 
qëndroni brenda roleve tuaja për zgjidhjen e problemit.

5) Në fund të 25’, secili nga intervistuesit duhet t’ia përmbledhë të intervistuarit çfarë ka 
dëgjuar, p.sh. reflektuesit do të përmbledhin atë që ata kanë dëgjuar sa i përket ndjenjave.

6) Mbledh të dhëna për ushtrimin:
•	 Çfarë keni vërejtur rreth mënyrës që ato pyetje të ndryshme, apo rendi në të cilin 

janë bërë, kanë nxjerrë lloje të ndryshme të informatave dhe përgjigjeve?
•	 Cili ishte ndikimi i kësaj strukture në proceset e zgjidhjes së problemit? Çfarë 

përparësish apo mangësish solli?
•	 Çfarë mësuat lidhur me llojet e pyetjeve që ju i bëni më rrallë?
•	 Çfarë mund të jenë përfitimet e mundshme nga kjo strukturë për mbikëqyrje në grup?

Dhënia e mendimit kritik

Qëllimi: të përgatitet një paraqitje kritike e mendimit dhe të  ushtrohet paraqitja.  Ky ushtrim nuk 
është një luajtje e rolit.

Në grupin tuaj të vogël:

1. Secili person vetë, pa diskutim të mendojë për një situatë reale, mundësisht situatën e 
tanishme në të cilën ju si mbikëqyrës duhet të jepni mendimin tuaj kritik një të mbikëqyruri 
rreth performancës së tij në punë p.sh. mbajtja e dobët e të dhënave, vonesën, qëndrimin 
gjykues etj ..

2. Imagjinoni se ju keni planifikuar ta trajtoni këtë çështje gjatë hapjes së sesionit të 
ardhshëm të mbikëqyrjes. Tani shkruani një paraqitje hyrëse në të cilën ju ia shpjegoni 
shqetësimet tuaja të mbikëqyrurit duke i dhënë mendim specifik. Kushtoni kujdes 
çështjeve të përmendura në faqen 191 të librin për Mbikëqyrjen. Merrni në maksimum 10 
minuta për ta bërë këtë.

3. Pasi të kenë përgatitur deklaratën, secili person në grup kthehet për të shpjeguar shumë 
shkurt kontekstin në të cilën deklarata është dhënë, dhe pastaj lexojnë deklaratën e tyre. 
Ju lutem lexojeni këtë ngadalë dhe përsëriteni nëse është e nevojshme.

4. Anëtarët e tjerë të grupit dëgjojnë deklaratën dhe pastaj komentojnë:

•	 Çfarë ishte mirë për sa i përket specifikimit, pronësisë, qartësisë dhe mesazhit për 
të mbikëqyrurin.

•	 Nëse ndonjë pjesë ishte e paqartë, apo e dykuptimshme.
•	 Ndonjë mënyrë në të cilën deklarata mund të përmirësohet.
•	 Secila deklaratë dhe komenti për të duhet të marrin jo më shumë se rreth
•	 5 minuta që të lexohen dhe diskutohen.



Titulli i Temës:
Roli i Punëtorit Social

Objektivat kryesore
•	 Të prezantojë rolin e punëtorit social në fushën e mbrojtjes së fëmijëve;
•	 Të përshkrujë qëllimin e punës sociale;
•	 Të diskutojë rreth vlerëve të punës sociale;
•	 Të diskutojë rreth rolit të punëtorëve social ne mbrojtjen e fëmijëve;
•	 Të prezantojë procedurën dhe praktikën e punëtorit social. 

Rezultatet e pritshme:
•	 Përshkrimi dhe praktika e rolit të punëtorit social në fushën e mbrojtjes së fëmijëve;
•	 Identifikimi i parimeve që duhet udhëhequr punën e punëtorit social;
•	 Eksplorimi i detyrave të punëtorit social në mbrojtjen e fëmijëve;
•	 Përshkrimi i parimeve të punës së punëtorit social;
•	 Njohja me rolin e punëtorit social në fushën e mbrojtjes së fëmjëve.

Kohëzgjatja e modulit:
1 ditë

Çështjet kryesore që do të shqyrtohen përgjatë modulit:
•	 Roli i punëtorit social në mbrojtjen e fëmijëve; dhe
•	 Parimet e punës së punëtorit social;
•	 Parimet etike;
•	 Filozofia e shërbimeve për mbrojtjen e fëmijëve;
•	 Shkathtësitë e punëtorit social për mbrojtjen e fëmijëve;
•	 Procedurat dhe praktikat e punës sociale;
•	 Sfidat e punës së punëtorit social për mbrojten e fëmijëve.

Konceptet kyçë:
•	 Vlerat
•	 Parimet
•	 Bashkëpunimi
•	 Shkathtësitë
•	 Konfidencialiteti
•	 Referimi
•	 Vlerësimi
•	 Integriteti
•	 Dinjiteti
•	 Kodi i etikës

Burimet kryesore: 
•	 Webb. N. B.; Social Work Practice with Children, Second Edition. 
•	 USAID (2008). Social Work Education & the Practice Environment in Europe and Euroasia.
•	 Beckett. C. (2003). Child protection: Un introduction. Sage Publications Ltd. 
•	 Health Service Executive (2011). Child protection adn welfare: Practice Handbook

Metodologjia/mjetet:
•	 Leksion/PPT
•	 Diskutim
•	 Studim rasti
•	 Ushtrime
•	 Këmbim përvojash

Sesioni I
Tema: Roli dhe përgjegjësitë e punëtorëve social në 
lidhje me mbrojtjen e fëmijëve

Kohëzgjatja:
3 orë

Metodoligjia: 
•	 Prezantimi në PPT; 
•	 Diskutime në grup; 
•	 Raste studimore.

Objektivat e sesionit:
•	 Prezantimi i rolit të punëtorit social në fushën e mbrojtjes së fëmijëve dhe referimi në 

fushën e praktikës; 
•	 Përshkrimi i filozofisë dhe vlerave të punës sociale.  

Burimet: 
•	 Webb. N. B.; Social Work Practice with Children, Second Edition. 
•	 USAID (2008). Social Work Education and the Practice Environment in Europe and 

Euroasia.
•	 Beckett. C. (2003). Child protection: Un introduction. Sage Publications Ltd. 
•	 Health Service Executive (2011). Child protection adn welfare: Practice Handbook

Materialet: 
•	 Prezantimi nw PPT 
•	 Material teorik
•	 Flipçart

Përmbledhje e sesionit:
Ky sesion do të përfshijë një eksplorim të rolit të punonjësit social në fushën e mbrojtjes së 
fëmijëve. Gjithashtu, ky sesion do të shqyrtojë parimin e punës dhe filozofinë e shërbimeve të 
mbrojtjes së fëmijëve. Pjesëmarrësit do të kenë mundësi për të diskutuar dhe për të paraqitur 
disa nga rolet, sikurse: vlerësues, koordinator, mbështetës, referues, etj.

Hapat:
Aktiviteti # 1-Diskutime në grup
Pyesni vullnetarë nga pjesëmarrësit e pranishëm për të treguar se çfarë nënkuptohet me “punë 
sociale”. Shënoni temat që dalin nga komentet e tyre mbi tabelë, diskutoni dhe më pas vendosni 
se çfarë është “puna sociale duke dhënë përkufizimin.
 
Theksoni faktin se qëllimi i punës sociale është për të ndihmuar njerëzit të përballen me problemet 
e përshtatjes në mjedisin e tyre shoqëror dhe botën në të cilën jetojnë. Këto janë probleme që 
shpesh qëndrojnë në rrugën e tyre të jetës produktive dhe të kënaqshme.

Aktiviteti # 2 - Punë në grupe
Ndani pjesëmarrësit në grup dhe kërkoni nga pjesëmarrësit të përmendin disa nga problemet që 
fëmijët e komuniteteve përballen, dhe pastaj përdorin ato për të shpjeguar se pse puna sociale 
është bërë një fushë e rëndësishme në adresimin e këtyre ështjeeve që nuk funksionojnë si dhe 
fuqizimin e mbrojtjes së fëmijëve. Përmendni dhe shpiegoni disa nga rolet e punonjësve sociale 
për mbrojtjen e fëmijëve.

Aktiviteti # 3 - Diskutim në grup
Kërkojuni pjesëmarrësve të ulen në një rreth dhe diskutojeni pyetjen, “Gjatë kohës që i ndihmoni  fëmijët 
në nevojë në komunitetet e tyre, cilat janë konsideratat udhëzuese”? Shënoni pikat kryesore në  tabelë. 
Diskutoni dhe bashkoni pikat që ata kanë ngritur duke theksuar vlerat/supozimet e punës sociale.

Material Teorik: Sesioni I

Filozofia e Shërbimeve për Mbrojtjen e Fëmijëve

Një familje e sigurt dhe e qëndrueshme është vendi më i mirë për rritjen e çdo fëmije. Çdo 
fëmijë ka të drejtën e kujdesit dhe mbikëqyrjes së mjaftueshme e të përshtatshëm nga ana e të 
rriturve dhe duhet të jetë i paprekur nga abuzimi, neglizhimi, dhe shfrytëzimi. Është përgjegjësi 
e prindërve që të kujdesen që nevojat fizike, mendore, emocionale, mjekësore, dhe edukative të 
përmbushen mjaftueshëm. Punëtori social duhet të ndërhyjë vetëm kur prindërit kërkojnë ndihmë 
ose kur dështojnë në këtë rol, si dhe kur gabojnë në përmbushjen e këtyre nevojave bazë, si dhe 
për t’i mbajtur fëmijët e tyre të sigurt. Shumica e prindërve duan të jenë prindër të mirë dhe kur 
ndihmohen mjaftueshëm, ata kanë kapacitetin dhe pikat e forta për t’u kujdesur për fëmijët dhe 
për t’i mbrojtur ata. Shumica e fëmijëve e marrinin kujdesin më të mirë në familjet e tyre. Prandaj, 
fokusi i punëtorit social është gjithashtu ndërtimi i aftësive dhe pikave të forta të familjes, si 
dhe t’u ofrojë ndihmë prindërve për të siguruar mbrojtjen e fëmijëve në një familje që vazhdon 
të funksionojë dhe qëndrojë e bashkuar.Familjet që kanë nevojë për ndihmë janë të ndryshme 
përsa i përket strukturës, kulturës, racës, religjinoit, etnicitetit, statusit ekonomik, zakoneve, 
vlerave, dhe stilit të jetesës. Punëtorët socialë duhet të jenë të përgjegjshëm dhe t’u përgjigjen 
me respekt këtyre diferencave. Ata duhet të avokojnë per familjet dhe të ndihmojnë familjet të 
fitojnë akses tek shërbimet që u nevojiten. Shpeshherë, sigurimi i qasjes nënkupton që familja të 
ndihmohet të kalojë barrierat që i kanë rrënjët në varfëri dhe diskriminim. Punëtori social duhet 
të punonjë në mënyrë të tilë që të inkurajojnë klientët të përfshihen plotësisht në procesin e 
vlerësimit, planifkimit, dhe vendimet e tjera kritike që duhen ndërmarrë.

Kur prindërit nuk munden ose nuk dëshirojnë të përmbushin përgjegjësitë e tyre për të mbrojtur 
fëmijët, atëherë është e drejtë dhe përgjegjësi e punëtorit social të ndërhyjë drejtpërdrejt në 
familje në emër të fëmijës. Legjislacioni dhe praktikat e mira sugjerojnë që ndërhyrjet duhet të 
hartohen në mënyrë të tillë që të ndihmojnë prindërit të mbrojnë fëmijët e tyre dhe duhet të 
jenë sa më pak dëmtuese për familjen. Punëtori social duhet të bëjë përpjekje të arsyeshme 
për të zhvilluar plane sigurie dhe sa të jetë e mundur fëmija të qëndrojë pranë familjes dhe/ose 
me familjen. Kur fëmijët vendosen në përkujdes jashtë shtëpisë për shkak të pasigurisë së tyre, 
punëtori social duhet të zhvillojë sa më parë një plan afatgjatë, e që në shumicën e rasteve është 
që të ribashkojë fëmijët me familjet. Të gjithë fëmijët kanë nevojë për vazhdimësi në jetët e tyre, 
prandaj, nëse qëllimi është ribashkimi i famljes, plani duhet të përfshijë vizita të shpeshta mes 
fëmijëve dhe familjeve të tyre si dhe përpjekje për të ruajtuar marrdhënien prind- fëmijë (nëse 
fëmijët janë në institucion ose në përkujdesin e përkohshëm). Njëkohësisht, duhet punuar me 
familjen, në mënyrë që të ndryshohen sjelljet dhe kushtet të cilat kanë çuar në keqtrajtimin e 
fëmijës dhe nevojës për të zhvendosur fëmijën jashtë familjes.

Ndonëse punëtorëve social për mbrojtjen e fëmijëve u është dhënë një rol kyç në sistemin e 
mbrojtjes së fëmijëve dhe janë grupi i profesionistëve që duket të jenë më së shpeshti përgjegjës 
kur sistemi dështon, mbrojtja e fëmijëve nuk është vetëm ose përgjegjësia kryesore e punonjësve 
social. Mësuesit apo psikologët e shkollave, për shembull, kuptojnë shenjat e hershme të abuzimit 
dhe lënies pas dore shumë më shpesh se sa punëtorët social dhe janë i vetmi grup profesional 
që ka një pasqyrë pothuajse të të gjithë fëmijëve. Në të vërtetë, shumica e punonjësve të rasteve 
sociale duhet të mbështeten në ekspertizën e të tjerëve që t’ju ofrojnë atyre informata rreth 
fëmijëve që paraqesin shqetësim.

Roli i Punëtorit Social për Mbrojtjen e Fëmijëve

Punëtori Social për Mbrojtjen e Fëmijëve është personi i punësuar nga njësia e qeverisjes vendore 
që ka për detyrë të promovojë të drejtat e fëmijëve dhe t’i mbrojë fëmijët nga abuzimi, dëmtimi, 
neglizhimi, dhe shfrytëzimi dhe njëkohësisht të sigurojë që një fëmijë është në gjendje të zhvillojë 
potencialin e tij/saj të plotë. Për arritjen e këtij qëllimi, punëtori social duhet të dëgjojë dëshirat 
dhe mendimet e fëmijës, në mënyrë që të sigurohet se fëmija është në gjendje të marrë pjesë në 
vendimet që do të merren për të.

Vlerësimi 

Vlerësimi është proces i analizimit të informacionit mbi fëmijën, për të parë nëse fëmija ka nevojë 
për mbrojtje, nëse është në rrezik dëmtimi, apo nëse ka nevojë për ndihmë për të plotësuar 
nevojat e tij/të saj të zhvillimit. Informacionet që përdoren gjatë vlerësimit janë të dhënat mbi 
familjen, arsimin, shëndetin, kushtet e jetesës, mjedisin, dhe/ose komunitetin. Punëtori social ka 
përgjegjësinë për të mbledhur informacion mbi shëndetin, arsimin, familjen, fazën e zhvillimit të 
fëmijës, shqetësimet mbi mirëqenien e tij/saj dhe/ose mbrojtjen, mjedisin dhe komunitetin ku ai/
ajo jeton. 

Burimet e informacionit për punëtorin social janë fëmija, familja, shkolla, specialistët e shëndetit 
si dhe specialistët e tjerë të përfshirë në jetën e fëmijës. Në përfundim të këtij procesi, punëtori 
social përpilon një raport të detajuar mbi vlerësimin e fëmijës mbështetur në këto të dhëna si 
dhe mbi diskutimet me fëmijën, familjen, dhe specialistët do të përgatitet Plani Individual për 
Mbrojtjen e Fëmijës me shërbime mbështetëse dhe ndërhyrjeje (në një Takim për Mbrojtjen e 
Fëmijës) nëse mendohet se fëmija është në rrezik dhe ka nevojë për shërbime mbrojtëse. 

Punëtori social studion dhe analizon informacionet lidhur me familjen, problemet e familjes, 
përparësitë, burimet e disponueshme, shërbimet dhe strategjitë e trajtimit dhe vlerëson rezultatet 
e ndërhyrjeve. Si vlerësues që është, ai kryen një vlerësim.

•	 Në përgjigje ndaj akuzave të keqtrajtimit të fëmijëve, ai pritet të kryejë një vlerësim 
gjithëpërfshirës që do të lejojë marrjen e vendimeve kritike për sigurinë e fëmijëve, 
rrezikun e keqtrajtimit në të ardhmen, nevojat dhe burimet ekzistuese të familjes.

•	 Shumë agjenci kanë zhvilluar dhe implementuar instrumente specifike të vlerësimit për 
punëtorët që të i shfrytëzojnë ato gjatë kësaj faze të rastit. 

•	 Gjatë interpretimit të vlerësimeve, punëtori social duhet të përcaktojë nëse normat 
kulturore janë marrë parasysh mjaftueshëm në përfundimet tuaja.

•	 Vlerësimet gjithashtu do të ndihmojnë në identifikimin e përparësive brenda rrjetit formal 
dhe joformal të mbështetjes së familjes që mund të zvogëlojnë shqetësimet për sigurinë 
dhe rreziqet.

Vlerësimi duhet t‘i mundësojë punëtorit social për të marrë vendime lidhur me sigurinë, rreziqet 
dhe nevojat.

Ndarja e informacioni të rëndësishëm 

Punëtori Social për Mbrojtjen e Fëmijëve duhet të shkëmbejë informacionin e rëndësishëm 
vetëm me specialistët të cilët janë angazhuar me fëmijën ose që kanë detyrë apo përgjegjësi 
për të mbrojtur fëmijët. Disa nga specialistët që përfshihen në çështjet e mbrojtjes së fëmijëve 
mund të jenë administratorët shoqërorë në komuna, psikologët e shkollave, mësuesit, personeli 
i kopshteve, doktorët e familjeve, policia e anti-trafikimit dhe e rendit publik, punëtorët socialë 
të qendrave publike dhe private të shërbimeve shoqërore, dhe punëtorët e organizatave jo-
qeveritare, të cilët u ofrojnë shërbime fëmijëve dhe familjeve.

Vendimi për të ndarë informacionin konfidencial duhet të diskutohet me fëmijën (nëse është në 
shkallën e zhvillimit për të dhënë miratim) dhe prindërit/kujdestarët e tij. Në situatat kur një fëmijë 
është në rrezik të menjëhershëm dëmtimi, atëherë punëtori social për Mbrojtjen e Fëmijëve mund 
ta ndajë informacionin me specialistin/specialistët, i cili është në gjendje të ofrojë mbrojtje të 
menjëhershme për fëmijën (p.sh. policia dhe/ose gjykatësi). 

Koordinimi dhe Monitorimi 

Një rol i rëndësishëm i Punëtorit Social për Mbrojtjen e Fëmijëve është koordinimi dhe monitorimi 
i ofrimit të atyre shërbimeve për të cilat është rënë dakord në Planin Individual për Mbrojtjen e 
Fëmijës. Në shërbimet që mund t’i ofrohen fëmijës, mund të përfshihen: sistemi shëndetësor, 
strukturat e arsimit, psikologët e shkollave, dhe/ose qendrat ditore ose rezidenciale të përkujdesit 
shoqëror që i vijnë në ndihmë fëmijës dhe familjes së tij/saj. 

Bashkëveprimi në partneritet 

Punëtori Social për Mbrojtjen e Fëmijëve do të punojë në partneritet dhe bashkëveprim me 
specialistë ose/dhe organizata të cilët veprojnë për mbrojtjen e të drejtave të fëmijëve dhe 
që janë të interesuara në mirëqenien dhe zhvillimin e fëmijës. Ky lloj bashkëveprimi njihet si 
multidisiplinor dhe pranohet gjerësisht si forma më e përshtatshme e përkrahjes dhe ndihmës 
për çdo fëmijë që ka nevojë për shërbime mbrojtëse. Fëmija dhe familja e tij/saj janë një pjesë 
përbërëse e bashkëveprimit multidisiplinar dhe duhet të inkurajohen të marrin pjesë në mënyrë 
aktive në proces.

Detyrat Kryesore të Punëtorit Social për Mbrojtjen e Fëmijëve janë të:

•	 bëjë identifikimin e fëmijëve në nevojë;
•	 kryejë vlerësimin fillestar të të gjithë fëmijëve; 
•	 hartojë planin individual të fëmijës të marrë në mbrojtje;
•	 koordinojë dhe organizojë takimet për mbrojtjen e fëmijës për të diskutuar në mënyrë  

individuale për fëmijët e vlerësuar si në rrezik abuzimi ose të ekspozuar ndaj abuzimit, 
dëmtimit, neglizhimit, trafikimit, ose shfrytëzimit; 

•	 menaxhojë rastin nëpërmjet ndërhyrjeve për të përmirësuar situatën e fëmijës në nevojë 
për shërbime mbrojtëse;

•	 monitorojë zbatimin e Planit Individual për Mbrojtjen e Fëmijës;
•	 analizojë situatën për fëmijët; 
•	 kryejë punë individuale me fëmijët dhe familjet;
•	 mbajë shënime të sakta dhe faktike dhe të hapë dosje personale për të gjithë fëmijët e 

referuar; 

•	 identifikojë situatën e fëmijëve, të drejtat e tyre, ofruesve të shërbimeve dhe nevojave të 
fëmijëve në zonën gjeografike në të cilën ai/ajo punon; 

•	 hedhë të dhëna në sistemin e të dhënave të qeverisë lokale dhe përgatitja e raporteve 
tremujore mbi situatën e fëmijëve në lokalitetin e tij; 

•	 promovojë në mënyrë aktive të drejtat e fëmijëve nëpërmjet aktiviteteve dhe fushatave 
të ndërgjegjësimit publik; dhe

•	 punojë me specialistët dhe organizatat e tjera për të përkrahur dhe siguruar të drejtat e 
të gjithë fëmijëve që jetojnë në lokalitetin e tij/saj.

Aftësitë e Punëtorit Social për Mbrojtjen e Fëmijëve

I. Aftësi komunikuese të shprehura në:
a) komunikim ndër-personal me klientët, fëmijët, kolegët dhe specialistët e tjerë; duhet 

të jetë i qartë, i përshtatshëm dhe jo superior në raport me klientin;
b) aftësi të mira të komunikimit verbal dhe jo-verbal në mënyrë që të mund të komunikojë 

dhe kuptoj çfarë i është thënë, të reflektojë mbi atë që i është thënë, dhe gjithashtu 
të mund të lexojë dhe interpretojë gjuhën e trupit (komunikimi joverbal). 

II. Aftësi vlerësuese e planifikuese në drejtim të:
a) mbledhjes dhe analizimit të informacionit;
b) aftësisë për të përcaktuar plane të qarta dhe marrëveshje bazuar në vlerësim; dhe
c) rishikimit dhe vlerësimit të ecurisë se një rasti për mbrojtjen e fëmijës.

III. Aftësi ndërhyrëse për:
a) të bërë punë të drejtpërdrejtë me klientët;
b) bashkëpunim me kolegët dhe specialistët e tjerë; dhe
c) rishikim dhe modifikim të planeve nëse është e nevojshme.

IV. Aftësi e punës së shkruar për:
a) të paraqitur shënime të qarta mbi rastin; dhe
b) të shkruar raporte dhe dokumente.

V. Aftësi për të punuar si anëtar/e i/e organizatës:
a) njohuri dhe kuptim të politikave, procedurave, objektivave, dhe detyrave të 

organizatës;
b) të jetë në gjendje të përfaqësojë organizatën në të cilën punon;
c) aftësitë për të punuar me kolegët dhe specialistët e tjerë;
d) aftësi për të zhvilluar dhe mbajtur marrëdhënie pune efikase; dhe
e) të jetë në gjendje të ndajë idetë dhe informacionin.

VI. Aftësi vetë-organizuese për:
a) të organizuar punën dhe kohën e tij/saj; dhe
b) të qenë i vetëdijshëm dhe vetëvlerësues i pikave të forta dhe dobëta dhe nevojat 

për trajnim.

VII. Përdorimi i kontrollit për:
a) aspektet praktike (p.sh. përgatitja, çështje që kanë të bëjnë me rastet, ndihmë për të 

çuar përpara planet dhe aktivitetet, shqetësime, dhe korrektësia).

VIII. Vlera dhe qëndrime profesionale
a) njohuri dhe kuptim të etikave dhe parimeve të punës sociale; angazhim për të 

vazhduar të mësojë;
b) të kuptojë dhe të praktikojë konfidencialitetin për të gjitha të dhënat; dhe
c) i/e hapur për të mësuar.

IX. Aftësi për të lidhur teorinë me praktikën
a) të dijë dhe të kuptojë teorinë dhe njohuritë e punës sociale që lidhen me mbrojtjen 

e fëmijëve; dhe
b) të përdorë teoritë dhe legjislacionin përkatës në praktikën e tij/saj.

 
Parimet bazë të punës së punëtorit social:

•	 Të marrë në konsideratë me kujdes dhe hap pas hapi aspektet e zhvillimit të fëmijës, 
dhe të mirënjohë rëndësinë e faktorit kohë në jetën e fëmijës. Specialistët duhet të 
jenë në dijeni të pasojave, të ndryshimeve, dhe të zhvillimit të fëmijës gjatë moshave 
të ndryshme. Koha është kritike, pasi fëmijët mund të mos përfitjonë atë për çfarë 
kanë nevojë në fazat e ndryshme të zhvillimit të tyre. Nëse një punëtor social nuk ka 
besim ose siguri në vlerësimin e tij nëse një fëmijë po zhvillohet brenda parametrave të 
zakonshme të zhvillimit të fëmijës, atëherë duhet të kërkojë mendim më të specializuar 
për këtë çështje nga një pediatër ose psikolog zhvillimi. Disa fëmijë mund të kenë nevoja 
specifike, si vështirësi të të nxënit; vështirësi për të mësuar; aftësi të kufizuara, ose 
nevoja specifike mjekësore. Është e rëndësishme që punëtori soical të vëzhgojë gjithë 
spektrin e aspekteve të zhvillimit të fëmijës.

•	 Të gjitha veprimet, planet, dhe vendimet duhet të kenë në qendër fëmijën dhe marrjen në 
konsideratë të interesit më të lartë të fëmijës.

•	 Të ketë qasje ekologjike, duke e vendosur dhe konsideruar fëmijën brenda familjes dhe 
komunitetit të gjerë ku jeton. Gjithashtu, kjo qasje i lejon punëtorit social të identifkojë 
burimet dhe potencialet që ofron mjedisi dhe familja për fëmijën në situatën që ndodhet. 

•	 Puna e drejtpërdrejtë me fëmijën dhe familjen është kyçe në rastet e fëmijëve në situatë 
rreziku. Shumica e prindërve duan të bëjnë më të mirën për fëmijët e tyre. Shumë kërkime 
kanë theksuar rëndësinë e partneritetit me prindërit për të ruajtur dhe kujdesur për 
fëmijën. Është e rëndësishme të krijohet një marrdhënie pozitive, që prindërit/kujdestarët 
të ndihen të respektuar dhe të informuar për procesin. Partneriteti duhet të bazohet në 
ndershmëri, transparencë, dhe respekt dhe profesionistët duhet të luajnë rol thelbësor 
në respektimin e këtyre parimeve.

•	 Procesi i vlerësimit dhe menaxhimit të rastit duhet të bazohet në fakte dhe evidenca 
objektive dhe profesionale, dhe nuk duhet të mbetet gjykim subjektiv i punonjësit apo 
profesionistëve të tjerë. Është mjaft e rëndësishme që procesi i menaxhimit të rastit hap 
pas hapi të evidentojë këto fakte së bashku me fëmijën dhe familjen, si dhe me aktorët e 
tjerë të ekipit multidisiplinar dhe të ndërtojë apo përshtasë veprimet e mëtejshme për të 
ndërhyrë.

•	 Njeh dhe konsideron qasjen multiagjenci dhe ku punohet në partneritet me fëmijët dhe 
familjet e tyre. Nevojat e fëmijës janë komplekse dhe si të tilla kërkojnë që të adresohen 
në mënyrë multi dimensionale, ku një fëmijë në nevojë për mbrojtje mund të ketë nevojë 
për kujdes shëndetësor, psikologjik, apo nevoja të caktuara të të mësuarit. Po ashtu, 

familja e fëmijës mund të jetojë në kushte varfërie, mund të ketë persona me aftësi të 
kufizuara, të cilët kanë nevoja të veçanta. Në këtë mënyrë, mbrojtja dhe mirëqënia e 
fëmijës kushtëzohen nga një sërë nevojash komplekse dhe që mund të përmbushen nga 
aktorë të ndryshëm. Përqasja multidisiplinare kërkon bashkërendim, koordinim, dhe punë 
të përbashkët mes shumë aktorëve për të përmbushur nevojat e fëmijës dhe familjes së 
tij. Në të njëjtën kohë, ky parim duhet parë i lidhur ngushtë me partneritetin me fëmijën 
dhe familjen.

•	 Është një proces i vazhdueshëm dhe jo një moment i vetëm në procesin e ndihmës. Ky 
është një parim mjaft i rëndësishëm, i cili e drejton punëtorin social drejt një procesi të 
vazhdueshëm, me ç’rast herë pas here vlerësohen nevojat e fëmijës dhe familjes nëse 
këto nevoja janë përmbushur, nëse nuk janë përmbush, apo nëse nevojat kanë ndryshuar.

•	 Të sigurojë cilësi dhe mundësi të barabarta për të gjithë, duke qenë i ndjeshëm ndaj 
nevojave dhe shumëllojshmërisë së rrethanave të fëmijës. Ky parim nuk nënkupton që 
të gjithë fëmijët të trajtohen me të njëjtën qasje, por që qasja të përshtatet në bazë të 
nevojave specifike të fëmijës. Njëkohësiht, ky parim lidhet me barazinë në procesin e 
vlerësimit dhe të ofrimit të shërbimeve për të gjithë rastet në nevojë për mbrojtje. Të 
qenit i ndjeshëm dhe i qëllimshëm ndaj nevojave specifike të çdo fëmije dhe familjeje, 
është një aspekt mjaft delikat dhe i rëndësishëm i punës së punëtorit social në fushën e 
mbrojtjes së fëmijëve. Po ashtu, është po aq e rëndësishme që rrethanat dhe situata e 
fëmijës mund të ndryshojë dhe fëmijët me nevoja të caktuara për mbrojtje si dhe familjet 
e tyre kanë situata të veçanta dhe çdo rast duhet trajtuar si unik dhe i veçantë.

Parimet që duhet të udhëheqin punën e Punëtorit Social për Mbrojtjen e Fëmijëve janë:

•	 Interesi më i Lartë i Fëmijës. Të gjitha vendimet do të merren duke pasur interesin më të 
lartë të fëmijës.

•	 Konfidencialiteti. Gjithë informacioni i dhënë do të përdoret për të përcaktuar nevojat 
e fëmijës si dhe për ta mbrojtur nga dëmtimet, shfrytëzimi dhe/ose neglizhimi. Duhet të 
merren te gjitha masat për të ruajtur privatësinë dhe identitetin e fëmijës si dhe shënimet 
e mbajtura për çdo fëmijë do të ruhen në Njësinë për Mbrojtjen e Fëmijëve dhe nuk do 
të jenë të hapura për publikun ose organizatat e tjera, të cilat nuk janë drejtpërdrejt të 
përfshira në mbrojtjen e fëmijës. Shpërndarja e informacionit duhet të jetë e kufizuar në 
drejtim të subjekteve që e kanë të nevojshme dhe të domosdoshme të kenë dijeni lidhur 
me të. Informacioni duhet të ndahet vetëm me specialistë të institucioneve publike apo 
private të përkujdesit social, gjykatës apo punonjës nga autoritetet administrative, që 
kanë rol direkt në mbrojtjen e fëmijës.

•	 Respektimi dhe promovimi i të drejtës së fëmijës për mbrojtje, kujdes, dhe për t’u 
dëgjuar. Aktivitetet e Punëtorit Social për Mbrojtjen e Fëmijëve, punonjësve të njësive 
të qeverisjes vendore dhe specialistëve të tjerë, do të përkrahin të drejtat e fëmijës në 
përputhje me Konventën e OKB-së “Për të Drejtat e Fëmijës” dhe të drejtat e parashikuara 
në legjislacionin kosovar. Çdo fëmijë do të trajtohet me respect, duke marrë parasysh 
zhvillimin individual dhe nevojat ose të drejtat e tij/saj për mbrojtje. Fëmija që është 
i/e aftë të formojë pikëpamjet e tij/e saj ka të drejte t’i shprehë ato lirisht për të gjitha 
çështjet dhe vendimet që kanë të bëjnë me të.

•	 Qasje të thjeshtë në shërbimet për mbrojtjen e fëmijëve. Punëtori Social për Mbrojtjen 
e Fëmijëve do të kujdeset që në çdo rast të merren në konsideratë interesat e fëmijës 
dhe të lehtësojë procesin e dhënies së mbështetjes dhe shërbimit fëmijës në nevojë. 
Mungesa e dokumentacionit për fëmijën ose familjen nuk duhet të jetë faktor përcaktues 
për rastet urgjente të fëmijëve në rrezik ose në nevojë për mbrojtje.

•	 Mundësi dhe trajtim të barabartë. Të gjithë fëmijët do të marrin të njëjtin nivel shërbimesh 
ose ndihme dhe nuk do të diskriminohen si rezultat i etnisë, gjinisë, religjionit, moshës, 
vendndodhjes, apo aftësive.

•	 E drejta për shërbime. Për çdo shërbim të ofruar nga Njësia për Mbrojtjen e Fëmijëve 
do të ketë të përcaktuara qartë edhe kriteret për përfitimin e shërbimit. Nëse një fëmije 
nuk i ofrohet shërbimi, atëherë familjes dhe fëmijës i duhen paraqitur me shkrim arsyet 
për këtë vendim. Fëmija ose përfaqësuesi i tij/saj kanë të drejtë ta apelojnë vendimin 
mbrenda një afati të caktuar kohor tek autoriteti përgjegjës shtetëror, i përcaktuar sipas 
dispozitave ligjore dhe nënligjore në fuqi.

•	 Partneriteti dhe bashkëpunimi. Punëtori Social për Mbrojtjen e Fëmijëve është përgjegjës 
për koordinimin dhe krijimin e partneritetit me ofruesit e shërbimeve mbrojtëse për 
fëmijët, shërbimeve shëndetësore dhe arsimore, publike dhe private të cilët punojnë së 
bashku për të  mbrojtur mirëqenien dhe të drejtat e fëmijës dhe familjes, për të garantuar 
zhvillimin e plotë të fëmijëve dhe respektimin e të drejtave të tyre.

•	 Sigurimi i pavarësisë, integrimit shoqëror, dhe pjesëmarrjes në jetën e komunitetit. 
Në bashkëpunim me ofruesit e shërbimeve, Punëtori Social për Mbrojtjen e Fëmijëve 
do të garantojë që Plani Individual për Mbrojtjen e Fëmijës, të përkrahë dhe ndikojë në 
fuqizimin e familjes në dobi të kujdesit ndaj fëmijës ,me qëllim zhvillimin e pavarësisë së 
tij/saj, inkurajimin për integrim shoqëror, dhe pjesëmarrjen në komunitet.

Sesioni II
Tema: Procedurat e punës sociale dhe praktika

Kohëzgjatja:
3 orë

Metodologjia: 
•	 Prezantim në PPT; 
•	 Diskutime në grup; 
•	 Raste studimore.

Objektivat e sesionit:
•	 Të shtjellojë procedurat dhe praktikat e punëtorit social; 
•	 Të identifikojë disa nga sfidat që ballafaqohen punëtorët social në fushën e mbrojtjes së 

fëmijëve. 

Burimet: 
•	 Webb. N. B.; Social Work Practice with Children, Second Edition. 
•	 USAID (2008). Social Work Education and the Practice Environment in Europe and 

Euroasia.
•	 Beckett. C. (2003). Child protection: Un introduction. Sage Publications Ltd. 
•	 Health Service Executive (2011). Child protection and welfare: Practice Handbook

Materialet: 
•	 Prezantim në PPT; 
•	 Raste studimore
•	 Material teorik
•	 Flipçartë

Përmbledhje e sesionit:
Ky sesion do të përfshijë informacione në lidhje me procedurat e punëës sociale dhe praktikën 
mbi mbrojtjen e fëmijëve. Gjatë trajnimit pjesëmarrësit do të diskutojnë në lidhje me disa parime 
etike që janë të bazuara në vlerat thelbësore të shërbimeve  të punës sociale, drejtësisë sociale, 
në dinjitetin dhe vlerën e personit, për rëndësinë e marrëdhënieve njerëzore, integritetin dhe 
kompetencën. Pëër mëë tepëër, do t’i kushtohet rëndësi të kuptuarit e drejtë te  të rolit, aftësive 
dhe vlerave me të cilat  punëëtori social pëër mbrojtjen e fëëmijëëve ballafaqohet si dhe sfidat

Hapat:
Aktiviteti # 1- Shtjellimi i dilemave etike- sondazh në grup 

Trajneri fton të gjithë pjesëmarrësit të vijnë përpara në sallë. Trajneri hap sesionin me një listë të 
deklaratave dhe pjesëmarrësit duhet të zgjedhin në të majtë apo të djathtë, nëse janë dakord apo 
jo me pohimet. Gjithashtu, qëndrimi  në mes është një zgjedhje.

Pyetjet dhe dilemat etike

•	 Ju jeni duke punuar me një familje dhe zbuloni se babai është i përfshirë në aktivitete 
kriminale. A duhet ta raportoni në polici?

•	 Mjeku ju tregon se fëmija është HIV pozitiv. Ndërsa prindërit e dinë këtë informacion. A 
duhet t’i tregoj profesionistëve të tjerë?

•	 Një fëmijë ju tregon diçka në besim. Ai ju tregon se shoku i tij ishte abuzuar seksualisht 
nga një i afërm i familjes. A duhet t’i tregoj dikujtë rreth kësaj/ unë duhet të bëjë diçka 
për këtë?

•	 Etj.

Një diskutim do të organizohet në fund të çdo pohimi duke eksploruar aspektet kritike të etikës 
në punën me fëmijët dhe familjen.

Aktiviteti # 2 - Identifikimi i sfidave 

Ndani pjesëmarrësit në grupe dhe kërkoni për të diskutuar dhe shkruar në flipçartë, sfida që 
lidhen me bashkëpunim dhe koordinim me grupin shumë-disiplinar bazuar në perspektivën e 
punës sociale.

Grupi 1 - sfidat që lidhen me mjedisin / kontekstin (për shembull, vendin e takimit duke respektuar 
oraret e tyre, etj)
 
Grupi 2 - sfidat që lidhen me motivimin e pjesëmarrjes për të marrë pjesë në takime dhe diskutime.
 
Grupi 3 - sfidat që lidhen me dinamikën e grupit shumë-disiplinar / dinamikën e pushtetit / 
përgjegjësisë.
 
Grupi 4 - Sfidat që lidhen me fëmijën dhe pjesëmarrjen e familjes në këtë proces.
 
Grupi 5 - sfida të tjera

Secili grup pastaj ndan sfidat për grupet e tjera të punës dhe trajner i fton të gjithë grupet për të 
kontribuar në sfidat e identifikuara.

Material Teorik: Sesioni II

Procedura dhe praktika e punës sociale

Në të gjitha fazat e mbrojtjes së fëmijëve dhe procesin e mirëqenies, profesionistët kyç duhet të:

•	 shqyrtojë nevojën për veprim të menjëhershëm për të garantuar sigurinë e fëmijëve;
•	 shqyrtojnë mbrojtjen dhe mirëqenien e fëmijës si një prioritet;
•	 shmangin veprimet që i shkaktojnë stres të panevojshëm fëmijës apo familjes;
•	 respektojnë të drejtat e prindërve/kujdestarëve për të dëgjuar pikëpamjet e tyre dhe për 

t’u informuar plotësisht për ndonjë hap të ndërmarrë;
•	 respektojnë të drejtat e fëmijëve për të dëgjuar pikëpamjet e tyre.

Referimi

Shqyrtimi i parë kur merret një referim është siguria e menjëhershme e fëmijës. Pas pranimit të 
referimit, punëtori social kryen hetime paraprake për të sqaruar natyrën e shqetësimit, regjistron 
detajet personale të fëmijës dhe familjes, dhe kontrollon shënimet e punës sociale për kontaktin e 
mëparshëm. Anëtarët e ekipit për punë sociale do të përpiqen t’i ofrojnë informacione referuesit 
brenda 24 orëve lidhur me rezultatin e referimit, ndonëse përgjigja jepet brenda këtij afati kohor, 
jo gjithmonë mund të jetë e mundshme varësisht nga rasti individual.

Vlerësimi fillestar

Nëse nuk zgjidhet shqetësimi në rrjedhën e procesit të referimit, ndërmerret një vlerësim fillestar. 
Kjo do të përfshijë takimin e fëmijës dhe takimin e prindërve të fëmijës, si dhe kontaktimin e 
profesionistëve të përfshirë me qëllim që të zhvillojë një mirëkuptim të fëmijës dhe rrethanave të 
tyre. Qëllimi i këtij vlerësimi është të arrihet një përfundim preliminar për nevojat e paplotësuara 
dhe rrezikun e dëmtimit në mënyrë që të planifikohet dhe të jepet një përgjigje e duhur. Kur një 
vlerësim fillestar konstaton se një fëmijë ka nevoja të papërmbushura, që kërkojnë ndërhyrjen 
e punës sociale, por fëmija nuk është në rrezik të vazhdueshëm për dëm të rëndë, një plan për 
mbështetjen e familjes duhet pajtuar me familjen. Kur pas vlerësimit fillestar, shqetësimi kryesor 
është abuzimi fizik, abuzimi seksual, abuzim emocional ose lënia pas dore, dhe përcaktohet se 
fëmija është në rrezik të vazhdueshëm për dëmtim të rëndë, procesi për mbrojtjen e fëmijës 
përshkruan rrugën që duhet ndjekur.

Vlerësimi i mëtejmë

Kur pas vlerësimit fillestar apo në ndonjë çast kritik në procesin e mbrojtjes së fëmijëve dhe 
mirëqenies së tyre, është e nevojshme të ndërmerret një analizë më specifike apo gjithëpërfshirëse 
e rrethanave të një fëmije, do të ndërmerret edhe një vlerësim i mëtejshëm. Vlerësimi i mëtejshëm 
mund të jetë në formën e një vlerësimi të punës sociale thelbësore ose mund të bazohet në 
vlerësimin e specializuar nga një shërbim i ndërlidhur - p.sh. Shërbimet e varësisë, psikologu për 
fëmijë apo shërbimi i shëndetit mendor për të rritur. Në planifikimin e një vlerësimi të mëtejshëm, 
është thelbësore të artikulohet një fokus i qartë për shqyrtim në fillim.

Takimi i menaxhimit të rasteve

Qëllimi i Takimit për Menaxhimin e Rastit është të lehtësojë ndarjen dhe vlerësimin e informacionit 
midis profesionistëve dhe për të përgatitur një plan veprimi për mbrojtjen e fëmijës dhe vëllezërit 
e motrat e tij/saj nëse është e nevojshme. Këto takime mund të përfshijnë ndonjë ose të gjithë 
profesionistët e përfshirë në menaxhimin ose në nivelin e vlerësimit të rastit, varësisht nga 
rrethanat. Objektivat e takimit të menaxhimit të rasteve janë:

•	 të ndajë informacionin e disponueshëm;
•	 të shqyrtojë nëse duhet të ndërmerret veprim i menjëhershëm për mbrojtjen e fëmijës 

dhe fëmijëve tjerë në të njëjtën gjendje;
•	 të shqyrtojë opsione ligjore në dispozicion;
•	 të planifikojë ndërhyrjen e hershme;
•	 të identifikojë burimet e mundshme të mbrojtjes dhe mbështetjes së fëmijës;
•	 të identifikojë burimet e mëtejme të informacionit;
•	 të caktojë përgjegjësi;
•	 të identifikojë nëse fëmijët e tjerë mund të jenë në rrezik dhe të ndërmerren veprime.
•	 të lehtësojë ndarjen dhe vlerësimin e informacionit midis profesionistëve dhe prindërve/

kujdestarëve;
•	 të formulojë një plan për mbrojtjen e fëmijës;

Prindërit/kujdestarët e fëmijës dhe fëmija duhet të përfshihen në takim, përveç nëse një gjë e 
tillë nuk do të ishte në interesin më të mirë të fëmijës. Fëmija mund të përfshihet në varësi nga 
mosha e tij/saj dhe nga niveli i të kuptuarit. Në rastet kur ekziston ndonjë pengesë gjuhësore, 
apo ndonjë aftësi e kufizuar apo ndonjë dëmtim shqisash, duhet të përfshihen ata që janë me 
ekspertizë të caktuar (p.sh. interpretuesit).

Parimet etike

Parimet e gjera etike në vijim bazohen në vlerat thelbësore të punës sociale të shërbimit, 
drejtësia sociale, dinjiteti dhe vlera e personit, rëndësia e marrëdhënieve njerëzore, integriteti 
dhe kompetenca. Këto parime përcaktojnë idealet për të cilat të gjithë punëtorët socialë duhet 
të aspirojnë.

Vlera: Shërbimet
Parimi etik: Synimi primar i punonjësve social është të ndihmojnë njerëzit në nevojë dhe të 
trajtojnë problemet sociale.

Punëtorët socialë ngrenë shërbimet tek të tjerët mbi interesin vetjak. Punëtorët socialë 
shfrytëzojnë njohuritë e tyre, vlerat dhe aftësitë për të ndihmuar njerëzit në nevojë dhe për 
të trajtuar problemet sociale. Punëtorët socialë inkurajohen të jenë vullnetarë me një pjesë të 
aftësive të tyre profesionale pa ndonjë pritje të kthimit financiar (shërbim falas).

Vlera: Drejtësia sociale
Parimi etik: Punëtorët socialë sfidojnë padrejtësinë sociale.

Punëtorët socialë ndjekin ndryshimet sociale, veçanërisht me dhe në emër të individëve dhe 
grupeve të njerëzve të cenuar dhe të prekshëm. Përpjekjet e tyre fokusohen kryesisht në çështjet 
e varfërisë, papunësisë, diskriminimit dhe forma të tjera të padrejtësisë sociale. Këto veprime 

synojnë të nxisin ndjeshmërinë ndaj dhe njohuritë për shtypjen dhe diversitetin kulturor dhe 
etnik. Punëtorët socialë përpiqen të garantojë qasje në informacione, në shërbime dhe burime 
të nevojshme; mundësi të barabarta; dhe pjesëmarrje kuptimplotë në vendimmarrje për të gjithë 
njerëzit.

Vlera: Dinjiteti dhe vlera e personit
Parimi etik: Punëtorët socialë respektojnë dinjitetin dhe vlerën e personit.

Punëtorët socialë trajtojnë çdo person në një mënyrë të kujdesshme dhe të respektueshme, 
të vetëdijshëm për dallimet individuale, kulturore dhe për diversitetin etnik. Punëtorët socialë 
promovojnë vetëvendosjen me përgjegjësi sociale të klientëve. Punëtorët socialë përpiqen të 
përmirësojnë kapacitetin dhe mundësitë e klientëve për të ndryshuar dhe për të adresuar nevojat 
e tyre. Punëtorët socialë janë të vetëdijshëm për përgjegjësinë e tyre të dyfishtë ndaj klientëve 
dhe më gjerë në shoqëri. Ata kërkojnë të zgjidhin konfliktet midis interesave të klientëve dhe 
shoqërisë më gjerë në mënyrë të përgjegjshme sociale që është në përputhje me vlerat dhe 
parimet e etikës dhe standardet etike të profesionit.

Vlera: Rëndësia e marrëdhënieve njerëzore
Parimi etik: Punëtorët socialë e njohin rëndësinë qendrore të raporteve njerëzore.

Punëtorët socialë kuptojnë se marrëdhëniet ndërmjet njerëzve janë një mjet i rëndësishëm për 
ndryshim. Ata angazhojnë njerëzit si partnerë në procesin ndihmues. Punëtorët socialë përpiqen 
të forcojnë marrëdhëniet midis njerëzve në një përpjekje për të nxitur, rikthyer, mbajtur dhe 
avancuar mirëqenien e individëve, familjeve, grupeve sociale, organizatave dhe komuniteteve.

Vlera: Integriteti
Parimi etik: Punëtorët socialë sillen në mënyrë të besueshme.

Punëtorët socialë janë vazhdimisht të vetëdijshëm për misionin e profesionit, vlerat, parimet etike 
dhe standardet etike dhe praktikën në pajtim me to. Punëtorët socialë veprojnë ndershmërisht dhe 
me përgjegjësi dhe promovojnë praktikat etike nga ana e organizatave me të cilat ata bashkohen.

Vlera: Kompetenca
Parimi etik: Punëtorët socialë praktikojnë brenda fushës së kompetencave të tyre, dhe zhvillojnë 
dhe përmirësojnë përvojën e tyre profesionale. Punëtorët socialë vazhdimisht përpiqen të rrisin 
njohuritë dhe aftësitë e tyre profesionale dhe të zbatojnë ato në praktikë. Punëtorët socialë 
duhet të aspirojnë të kontribuojnë në bazë të njohurive të profesionit.

Përveç respektimit të kodit të etikës, janë thelbësore edhe qëndrimet dhe vlerat tjera. Puna e 
shërbimeve të mbrojtjes së fëmijëve është një proces sfidues dhe kompleks. Hapi i parë në të 
qenit një punonjës efektiv i SHMF-së është të qenit në dijeni për kulturën, vlerat, besimet dhe 
stilet e punës me njerëzit dhe si ndikojnë ato në ndërveprimet me fëmijë, familje dhe profesionistë 
është një element kritik në punën e punonjësve social. Ky vetë-vlerësim dhe mirëkuptim është 
kyç në maksimizimin e objektivitetit në ndërhyrjen në punën e rastit.

Vetëdijesimi

Vetëdijesimi është aftësia për të njohur reagimin ndaj njerëzve dhe situatave, qëndrimeve, vlerave 
dhe sjelljeve që mund të ndikojnë tek të tjerët. Vetëdijesimi është një proces i vazhdueshëm 
i kuptimit të vetes, në mënyrë që të kuptojmë më mirë të tjerët. Kur ju e dini, e kuptoni, dhe 
e respektoni veten, ju keni më shumë të ngjarë të përqafoni dhe çmoni kulturat e ndryshme. 
Respekti është një vlerë kyçe në punën me familjet, pavarësisht dallimeve apo ngjashmërive. 
Elementet thelbësore të vetëdijesimit janë si më poshtë.

Të pyesni veten se kush jeni si person

•	 Personaliteti juaj është akumulimi i përvojave të jetës suaj.
•	 Ju keni historiku tuaj unik të karakteristikave të kulturës, gjinisë, fesë, statusit shoqëror, 

gjendjes ekonomike, arsimit, dhe interesat e veçantë.
•	 Karakteristikat tuaja unike dhe përvojat jetësore kombinohen për të zhvilluar ndjenjën 

tuaj të vlerave.
•	 Vlerat tuaja përcaktojnë se si silleni ju - perceptimet tuaja, motivet dhe pritjet.
•	 Vlerat tuaja janë aq thellë të ngulitura që ju prireni për të besuar se mënyra juaj, është 

mënyra e duhur, ju mund të besoni se kodi i juaj i mirësjelljes zbatohet për të tjerët, si dhe 
për veten, dhe ju mund të veproni dhe të reagoni në mënyrë automatike, aq automatikisht 
që në fakt ju mund të mos jeni në gjendje t’i vëreni efektet e vlerave dhe sjelljeve tuaja 
ndaj të tjerëve.

Shqyrtoni shembullin në vijim.

Fëmija 6 muajsh i z. A është shtruar në spital me një çarje në kafkë dhe mavijosje në 
vithe. Z. A thuhet se ka abuzuar fëmijën sepse fëmija qanë vazhdimisht. Ju takoni z. A në 
shtëpinë e tyre për të hetuar ankesën.

Çfarë mendimesh kalojnë nëpër mendjen tuaj derisa ju përballeni me këtë çift për herë të parë?

•	 A do të dëshironit të zbatoni në një mënyrë të njëjtin lloj ndëshkimi ndaj tyre?
•	 A vini në përfundim se ata duhet të jenë të sëmurë mendor?
•	 A keni nevojë për të sjellë forcën tuaj të plotë të autoritetit për ta kaluar tek ata?
•	 Nëse keni mendime të tilla, por nuk jeni të vetëdijshëm plotësisht dhe nuk i kontrolloni 

ato, ju do të reagoni në një mënyrë armiqësore dhe të pasjellshme.
•	 Ju mund të mos dëgjoni atë që këta njerëz thonë sepse ju tashmë i keni gjykuar ata.
•	 Mënyra juaj ose sugjerimet jo-verbale mund të tregojnë se ju besoni se ato kanë vlerë 

të vogël.
•	 Ju mund të përmbaheni nga të shtruarit të pyetjes përkatëse sepse ju tashmë keni 

formuluar përgjigjet në mendjen tuaj.

Sa më mirë që kuptoni se si vlerat dhe besimet tuaja mund të ndikojnë ndërveprimet tuaja me të 
tjerët, aq më shumë gjasa ka se ju do të jeni në gjendje për të kontrolluar dhe drejtuar sjelljen tuaj.



542Modulet për Mbrojtjen e Fëmijëve       

Të shikoni veten në mënyrë kritike. Kur e bëni këtë,

•	 Ju duhet të jeni të ndershëm në vlerësim për veten tuaj;
•	 Kur punoni në SHMF, gjithashtu është e domosdoshme që të jeni i vetëdijshëm për 

ndjenjat tuaja, reagimet dhe motivet dhe të përcaktohet se sa janë të përshtatshme, 
bazuar në një situatë të veçantë me një fëmijë apo familje;

•	 Ka raste kur emocionet si zemërimi, ngrohtësia, faji, ose acarimi janë tërësisht të 
përshtatshme, dhe ka shumë më tepër raste kur ato nuk janë;

•	 Nuk është e përshtatshme të pritet që familjet të plotësojnë nevojat personale themelore;
•	 Ju duhet të jini origjinal dhe autentik, por kjo nuk do të thotë që ju të lidheni me prindin 

apo kujdestarin, siç do ta bënit me cilindo person tjetër;
•	 Në marrëdhëniet punëtor - familje, ju  duhet të lini mënjanë shumë nga mënyra e 

zakonshme e lidhur me të tjerët;
•	 Ju mund të shihni jetën tuaj të reflektuar në jetën e një familjeje. Nëse ju jeni duke 

përjetuar një situatë të ngjashme me atë të prindit, ju mund të identifikoheni së tepërmi 
me atë;

•	 Në vend se të merreni me vështirësitë e familjes, ju po ashtu mund ta përdorni 
marrëdhënien si një mjet për përpjekjen për të përmbushur disa nga nevojat tuaja të 
pazgjidhura dhe të zgjidhni disa prej problemeve tuaja; dhe

•	 Nëse kuptoni veten, ju mund të përfitoni nga kapitalizimi i pasurive tuaja personale dhe 
të minimizoni detyrimet tuaja personale.

Kuptimi i vetes. Këta hapa në vijim mund të ndërmerren për të kuptuar më mirë.

•	 Identifikoni si jeni sjellë në një situatë;
•	 Pyesni veten për pasojat e asaj sjellje;
•	 Pyesni veten nëse këto pasoja qenë ajo që ju keni synuar;
•	 Nëse ato nuk janë të identifikuara, identifikoni se çfarë ka qenë ajo që po synoni; dhe
•	 Pyesni veten se çfarë duhet bërë për të arritur rezultatin e synuar.

Të praktikuarit e vetëdijesimit si një proces në vazhdim. Vetëdija nuk është aftësi apo teknikë. 
Ajo është rezultat i aplikimit të vazhdueshëm të aftësive dhe teknikave, të tilla si pyetjet dhe 
reflektimi,  personalitetit tuaj në mënyrë që ta kuptojmë. 

Ndryshimi i sjelljes. Sapo të jini në dijeni të qëndrimeve apo sjelljeve që nuk janë të dobishme 
apo produktive, atëherë është përgjegjësia juaj për të filluar procesin e ndryshimit sfidues 
ndonjëherë. Ndryshimi i sjelljes është jashtëzakonisht i vështirë dhe se ai shpesh mund të jetë i 
dhimbshëm. 

Kuptimi i kulturës suaj dhe kulturës së familjeve dhe fëmijëve me të cilët bashkëpunoni. Shpesh 
është më e lehtë të kuptohet dikush që është vetja sesa dikush që nuk është vetja. Në punën e 
mbrojtjes së fëmijëve, ju do të punoni me shumë njerëz kultura dhe besimet e të cilëve janë të 
ndryshme nga e juaja. Nga ju do të pritet t’i trajtoni ata me dinjitet dhe respekt dhe të bëni më të 
mirën për të kuptuar dhe nderuar besimet dhe praktikat e tyre kulturore. Dallimet kulturore mund 
të krijojnë sfida të shumta në komunikim, në zhvillimin e marrëdhënieve, dhe më e rëndësishmja, 
në fazën e vlerësimit dhe grumbullimit të informacionit në një rast.

Të bërit i përgjegjshëm nga pikëpamja kulturore është një objektiv gjatë tërë jetës. Arsimimi i 
vazhdueshëm dhe përvoja do t’ju ndihmojë të bëheni i ndjeshëm ndaj dhe të vetëdijshme për një 
familje dhe kulturën e saj dhe përparësitë dhe sfidat që sjell kultura për punën tuaj me familjen.

Të bërit profesionist në përgjegjshmërinë kulturore. Pavarësisht nga besimet tuaja private, 
qëndrimet dhe ndjenjat, ju duhet të bëni çdo përpjekje për të qenë i sjellshëm, profesional në 
përgjegjshmëri kulturore. Ju duhet të punoni për të identifikuar njëanshmëritë tuaja kryesore 
dhe paragjykimet në mënyrë që të mos pengojnë ofrimin tuaj të shërbimeve të duhura dhe të 
ndjeshme nga pikëpamja kulturore.

Kuptimi i personalitetit tuaj dhe stili i bashkëveprimit me të tjerët. Është ndihmuese të shqyrtohet 
dhe analizohet plotësisht efekti i personalitetit tuaj për ndërveprime. SHMF i tëri është për punën 
me njerëzit dhe ndërtimin e marrëdhënieve. Është e rëndësishme që të shqyrtoni personalitetin 
e juaj dhe stilin dhe sesi mund të ndikojë në marrëdhëniet tuaja.

Sfidat e Punës së SHMF-së

Edhe me kuptimin e duhur të rolit, shkathtësive, dhe vlerave, puna e mbrojtjes së fëmijëve është 
sfiduese për arsyet e mëposhtme.

Armiqësia. Ju mund të hasni armiqësi, e cila është e vështirë për gjithsecilin që të merret me 
efektshmëri. Ne të gjithë duam që të tjerët të na duan dhe kemi një reagim të natyrshëm për 
të mbrojtur veten në këto situata, madje ndonjëherë duam të reagojmë me të njëjtin nivel të 
armiqësisë që është drejtuar ndaj nesh. Megjithatë, një përgjigje armiqësore jo vetëm që krijon 
një përshkallëzim armiqësie dhe përfundimisht e mundë qëllimin e profesionit tonë.

Rezistenca. Armiqësia mund të përfshijë rezistencë, e cila mund të depërtojë në shumë aspekte 
të procesit të SHMF-së, veçanërisht në pranim dhe gjatë hetimit fillestar. Familjet mund të 
rezistojnë ndërhyrjen tuaj në mënyra të ndryshme. Përgjithësisht, sjellja rezistente ose është 
drejtuese ose manipuluese.

Refuzimi. Refuzimi gjithashtu e bën të vështirë punën e SHMF-së. Gjatë gjithë jetës sonë ne 
kërkojmë përgjigje pozitive, mbështetëse nga të tjerët, dhe ne kërkojmë konfirmimin nga 
vetvetja. Pasi që këto janë tendencat tona natyrore, ne nuk jemi të përgatitur psikologjikisht apo 
në aspektin social për të menaxhuar kundërshtimin që shpesh vije me punën e SHMF-së.

Kufijtë e privatësisë. Është e vështirë që të shkohet në shtëpitë e familjeve dhe të ndërhyhet në 
jetën e tyre, pasi që privatësia është një vlerë dhe e drejt kushtetuese.

Pyetjet e vështira. Natyra e pyetjeve që duhet të u bëni familjeve e bën procesin e SHMF-së më 
sfidues. Mund të duket se ju vini në pyetje vlerën e tyre, vlerat e tyre, dhe të drejtat e tyre. Ju 
po ashtu e vini në pyetje kapacitetin e tyre si prindër apo kujdestarë. Dhe ndërhyrja juaj mund 
të nxjerr traumat nga e kaluara nëse familja apo grupi kulturor ka një histori gjeneratash të 
përfshirjes në sistemet e mbrojtjes së fëmijës.

Vendimet e vështira. Një punëtor i SHMF ka përgjegjësi të jashtëzakonshme, në identifikimin dhe 
rehabilitimin e familjes abuzuese derisa mbron fëmijët e tyre. Ju mund të keni ngarkesë më të 
madhe se sa që jeni në gjendje për të menaxhuar me efikasitet. Një reagim i menjëhershëm mund 
të jetë thelbësor për shkak se jeta e një fëmije mund të jetë në rrezik. Vendimet që ju i merrni për 
sigurinë e fëmijëve mund të përfshijnë pasoja për jetë ose vdekje. Në të njëjtën kohë, ju duhet të 
merrni këto vendime të menjëhershme për sigurinë e fëmijës në bazë të një vëzhgimi relativisht të 
shkurtër dhe ju duhet të vendosni se a duhet të rekomandoni që një familje të ndahet ose që një 
fëmijë të largohet nga shtëpia e tij/saj. 

Fushëveprimi i dijes. Puna juaj mund të jetë e vështirë, sepse ju merreni me agjenci dhe 
profesionistë tjerë, të tillë si mjekë dhe punonjës të tjerë të spitalit, avokatë, gjykata dhe shërbime 
të komunitetit. Ju duhet të keni njohuri për rolin e tyre si partnerë në procesin e SHMF-së dhe të 
jeni të aftë dhe me besim në trajtimin e tyre në fushat e ekspertizës së tyre teknike si dhe besim 
në veten.

Dallimet ndërmjet TMR dhe MR

Menaxhimi i rasteve është proces për të ndihmuar një fëmijë (dhe familjen e tij) përmes mbështetjes 
direkte dhe referimit në shërbime të tjera të nevojshme, si dhe aktivitetet që punëtorët e rastit, 
punonjësit socialë dhe personeli tjetër i realizojnë duke punuar më fëmijë dhe familje në adresimin 
e çështjeve brengosëse që kanë të bëjnë me mbrojtjen”. Save the Children 2011)

Për të lehtësuar koordinimin e shërbimeve të dhëna nga profesionistë të ndryshëm dhe reduktimit 
të stresit të fëmijës dhe traumës, të përsëritjes të përvojave abuzive, qasja e menaxherit të rastit 
duhet të përshtatet në mënyrë që fëmija të ketë nevojë për të ndërvepruar me menaxherin e 
rastit në të shumtën e kohës kurdo që paraqitet nevoja. Nën shumicën e rrethanave, punonjësi 
kryesor social që e trajton rastin normalisht do të marrë rolin e menaxherit të rastit. Megjithatë, 
profesionistët e tjerë të përfshirë duhet të bashkëpunojë me menaxherin e rastit  sipas nevojës 
në mënure që të sigurohet një ndërjyrje e koordinuar ndërmjet personelit të ndryshme.
Roli i punëtorit social përfshinë:

a) për të përgatitur fëmijën dhe prindërit/kujdestarët/ e tij/saj/ detyrat e përfshira 
në procession e intervenimit në mënyrë që të reduktohet ankthi dhe të sigurohet 
bashkëpunimi i tyre; 

b) për të mbledhur informacione të rëndësishmë nga profesionistët e tjerë/personeli i 
përfshirë; 

c) për të ndarë informacione të rëndësishme me profesionistët e tjerë/personelin e përfshirë 
edhe ata që duhet të jenë në dijeni; 

d) për të siguruar që veprimet e ndërmarra nga palët përgjegjëse janë mirë të koordinuara. 

TMR është një mekanizëm koordinues në të cilën profesionistët kanë një rol shumë të rëndësishëm 
në trajtimin dhe hulumtimin e rastit të dyshuar të abuzimit të fëmijës, të cilët mund të ndajnë 
njohuritë e tyre profesionale, informacione dhe shqetësime lidhur me shëndetin e fëmijës, 
zhvillimin, funksionimin dhe aftësinë e prindërve/përkujdesësve të tij/saj për të siguruar sigurinë 
e fëmijës.

Fokusi i TMR-së është mbi mbrojtjen dhe mirëqenien e fëmijës. Perspektiva e familjes duhet të 
përshtatet në shqyrtimin e sigurisë për të gjithë fëmijët dhe anëtarët e tjerë (psh. prindërit) në 
familje edhe nëse brengat shprehen vetëm për një fëmijë.  

TMR-ja analizon rreziqet dhe rekomandon veprimet të cilat duhet të ndërmerren në lidhje me 
planifikimin e mirëqenies së fëmijës dhe familjes të tij/saj, duke respektuar obligimet ligjore të 
anëtarëve për rastin.

Rolet dhe përgjegjësitë e anëtarëve të TMR-së (Kosovë – Protokoll Pune: Bashkëpunimi ndër-
sektorial në rastet e mbrojtjes së fëmijëve)

Qendra për Punë Socialë ka ‘përgjegjësi udhëheqëse’ në ofrimin e përkujdesjes dhe mbrojtjes 
së fëmijëve dhe personave të rinj, por ekzistojnë edhe agjencione të tjera, sikurse ato qeveritare 

dhe jo-qeveritare, që kanë rol të rëndësishëm. Nuk ka asnjë agjencion, shërbim, program apo 
disiplinë profesionale që i ka të gjitha njohuritë, shkathtësitë apo mandatin për një spektër të 
gjerë të intervenimeve për mbrojtjen e fëmijëve nga dëmi. Efikasiteti i koordinimit të mekanizmit 
në sistemin e shërbimeve të fëmijës dhe familjes mbështetet në përgjigjen e agjencive individuale 
dhe të punën e profesionistëve në bashkëpunim me të tjerët në sistemin e shërbimit, pa marrë 
parasysh dallimeve në madhëzi, filozofisë individuale, strukturave apo burimeve të fondeve.   

Përgjegjësitë e pergjitshme që të gjitha agjencitë i ndajnë sikurse këto në vijim: 

Punëtori social për mbrojtjen e fëmijëve (Qendra për Punë Sociale) koordinon dhe drejton 
takimet mujore të TMR-së. Bën vlerësim për rastet e referuara, ofron mendime profesionale dhe 
ide për planin e përkujdesjes për fëmijët dhe bën monitorimin e vizitave në familje. Punëtori social 
mundet po ashtu të jetë i përfshirë në organizimin dhe ofrimin e shërbimeve të drejtpërdrejta për 
fëmijët siç janë përkujdesja dhe këshillimi alternativ.

Zyrtari në shërbimin sprovues (Ministria e Drejtësisë) është përgjegjës në TMR për menaxhimin 
e rasteve të të miturve në konflikt me ligjin nga mosha 14 - 18 vjeç. Ata ndjekin ndonjë gjykim dhe 
përkrahin implementimin e masave të vendosura nga gjykatat/ nga procesi ligjor në lidhje me 
shkelësit e rinj. Ata, po ashtu, kontribuojnë për të bërë analizë sociale dhe për bërjen e planeve 
për fëmijë që kanë rënë ndesh me ligjin. Ju lutemi ta vëreni se kjo punë kryhet nën menaxhimin 
dhe protokollet e Shërbimit Sprovues. Agjencitë e tjera e ofrojnë përkrahjen e tyre duke u bazuar 
në nevojat e përcaktuara në planin e veprimit.

Avokati i viktimës (Ministria e Drejtësisë - Divizioni për Mbrojtje dhe Ndihmë Viktimave) është i 
përfshirë në TMR me një detyrë specifke që të ndihmojë koordinimin me policinë kundër trafikimit 
dhe në rastet ku hetimet dhe procedurat penale po ashtu janë duke u ndjekur.

Policia kundër trafikimit - përveç identifikimit të fëmijëve të trafikuar dhe referimit të tyre te 
QPS-ja për menaxhim të mëtejmë, heton grupet e përfshira në trafikim. Ata po ashtu janë të 
përfshirë në vendosjen e fëmijëve në strehimore në bashkëpunim me Qendrat për Punë Sociale.

Policia kundër trafikimit - përveç identifikimit të fëmijëve të trafikuar dhe referimit të tyre tek 
QPS-ja për menaxhim të mëtejmë, heton grupet e përfshira në trafikim. Ata po ashtu janë të 
përfshirë në vendosjen e fëmijëve në strehimore në bashkëpunim me Qendrat për Punë Sociale.

Policia e Kosovës, Njësiti për hetim - Policia për dhunën në familje - përveç referimit të rasteve 
dhe përfshirjes në vlerësimin dhe bërjen e planit të veprimit, ata i hetojnë gjithashtu rastet. Ku 
ka dyshime dhe është vështirë të verifikohet dëshmia në një rast penal për të vazhduar më tutje, 
ato ofrojnë detaje për informatat e mbledhura ashtu që të mundësohet sigurimi i informatave për 
vendimet rreth rrezikut dhe planit për përkujdesje.

Drejtoria Komunale për Arsim - përfaqësuesi i Drejtorisë së Arsimit koordinon shkollat me 
qëllimin që të identifikojë dhe të referojë rastet dhe, është i përfshirë në integrimin e shkollës në 
rastet nën menaxhim të TMR-së. Roli kryesor i tyre është të koordinojnë veprimet e pedagogut-
psikologut/ të drejtorit të shkollës/ dhe të Drejtorisë Komunale të Arsimit me TMR-në.

Psikologu i shkollës ofron mendimin profesional dhe ndihmon në trajtimin e rasteve.

Policia e komunitetit ndihmon TMR-në në koordinimin me Njësitet e policisë, të cilat nuk kanë 
përfaqësues në TMR. Ajo merr pjesë në aktivitetet që janë të ndërlidhura me mbrojtjen e fëmijëve, 
si një partnere me OJQ-të apo institucionet e tjera që janë pjesë e TMR-së.

Drejtoria e Shëndetësisë dhe e Mirëqenies Sociale përkrah TMR-në në rastet specifike të 
cilat kërkojnë trajtim shëndetësor dhe ndihmë specifike për mirëqenie sociale dhe e përkrah në 
koordinim me nivelin komunal.

Zyra e komunitetit ndihmon për të identifikuar, referuar dhe menaxhuar rastet nga komuniteti 
RAE në TMR. Kjo përfshin mbështetjen për monitorimin e vizitave dhe mbledhjen e të dhënave.

OJQ-të lokale - Ofrojnë shërbime për rastet që janë paraqitur në TMR, bazuar në projektet që ato 
janë duke i implementuar.

QPS-të (Njësiti për Mbrojtjen e Fëmijëve - Qendra për Punë Sociale) kur të themelohen do të 
përbëhen nga punëtorët socialë për mbrojtjen e fëmijëve, të specializuar në çështjet që kanë 
të bëjnë me mbrojtjen e fëmijëve. Funksioni i tyre do të jetë i ngjashëm me atë të punëtorëve 
socialë në drejtimin e takimeve të TMR-së si dhe në udhëheqjen dhe vazhdimin e rasteve dhe 
koordinimin me anëtarët e tjerë të TMR-së.

